
                       Bismillahi Rahamanir Rahim   

  "Ki yi haƙuri Malikat Juwairiyya amma ba zan iya bin ki ba,na riga da na saba da rayuwata anan,kuma ta fi ma'ana da alfanu a gare ni,kai bama a gare ni kaɗai ba har da ita kanta Sarauniyar, ke da ma mutanen gari baki ɗaya,"...." A'a kar ki ce haka Gimbiya Junainah domin a yanzu zamanki anan yana cikin haɗari,barazana,firgici harma da ɗimuwa","Ni kaina ai haɗarin ce wacce ke barazanar illata duk wanda yake kusa da ita ko ya raɓeta,to kinga in haka ne meye amfanin zamana da ku?,gara kawai ku bar ni in cigaba da zama na anan ,ko na ƙarasa sauran rayuwata a cikin wannan lambun da ke gefan gari,domin rayuwata da ku kasancewarta da kamar wuya Wai kiɗan ganga da lauje","Ba za ta sa`ɓuba wankan kuturu da sabulu domin a baya kin faɗi irin haka na amince amma a wannan karon ina mai tabbatar maki da yanzu ba za ki yi nasara ba,","Malikat Juwairiyya ki yi haƙuri  amma bazan iya bin ki ba domin ina tsoro a koda yaushe zan iya rikiɗewa in zama halitta mafi tsoro da muni gaba ki ɗayana to in hakan ta faru ya zakuyi da ni,na daɗe da sanin Gurin kwanan balbela daban ya ke da na hankaka,ba abu ne mai kyau zai faru ba in su ka haɗu guri guda, ko kin manta ba ku da wani magani da za kuyi ko ku bani a kan haka ? ",Ba mu da shi amma hakan ba yana nufin zamu bar ki ki cigaba da zama anan daga ke sai dabbobi da namun daji anan ba,tunda daganan inda ki ke ba sauran gida gaba ko gida baya,me ya sa za ki tsorata gami da fidda rai dangane da samun lafiya a gare ki,ki ƙaurace wa mutane shin ki na tunanin hakan shine mafita,bari ki ji wani abu da a ce zaki ya ji tsoran mutane da tuni sun fara kiwata shi a gidajensu kamar yanda su ke kiwata Kare da sauran namun daji amma da ya jajurce gami da sa dakiya a zuciyarsa, kuma da bai tsorata ba sai ya juye gami da rikiɗewa zuwa Sarkin dawa,to me ya sa ba za ki kwatanta abinda ya aikata ba ?, ","Aikata hakan abu ne mai matuƙar wuya wai gurguwa da Auren nesa to meye aibun haka, ni ina jin daɗin rayuwata haka kuma Kiki tana ɗebe min kewa fiye da duk sauran mutanen da suke a tare da ni anan cikin masarautar tunda ina da tabbacin  bazan cuceta ba haka itama ba zata cutar da ni ba,saboda ko da na rikiɗe zuwa wata halittar bazan cuceta ba tunda itama dabba ce kamar ni,in ma na cutar da ita za a ce duk ɗaya wai anyi ma tuwo barin miya","Wai Giwar ce ki ke ikirarin tafi mi ki daɗin rayuwa fiye da kowa da kowa ?,wannan da ace mutum ce sai in ce bita da ƙulli ta ke mi ki bugun kabarin kishiya,to sai dai an samu akasi ita ɗin dabba ce ,","Kwarai da gaske Malikat Juwairiyya,ita kaɗai ce wacce nake da ita a rayuwata ta yanzu wacce bata taɓa  yunƙuri ko ƙoƙarin nisa  gami da son  rabuwa da ni ba,amma itafa Sarauniya da kanta ta zaɓa mana muyi rayuwa irin wannan da ta ke gudana a tsakanina da ita",...."To na gaji,dama can zura miki Ido nai taya za'ai mutum ya rayu a wuri daga shi sai itatuwa,dabbobi da kuma tsirai,to Wai ma daɗin me kuturu ya ji ga Allah da za ki ce kin fi san ki cigaba da rayuwa anan ?, bazan amince gami da lamuntar hakan ba,kuna bani mamaki da ga ke har Mahaifiyar taki,nice na haifeta ita kuma ta haife ki bisa hannuna kuma akan idona to amma ban taɓa ji ko gani makamancin yanda ku ke rayuwa ba,ke ko a  hikaya,labari,tarihi da tarihihi har ma da tatsuniya  ban taɓa ganin ko jin irin ta ku ba, ace ke da Mahaifiyar ki baku haɗa idanu ,ba ku ga maciji a tsakanin ku,balle a kai ga kun sha inuwa ɗaya da ita ,Kai abun da sake,Wai an ba me kaza Kai da ƙafa"," Ita ta zaɓa mana haka,kuma ke ia kin san halina da nata ba ɓaya ba ne,ba zamu taɓa iya zama wuri guda ba,  bazan iya jure ko ɗaukar zalunci da mulkin kama karyar da take gudanarwa ba,kuma ma dai kowa da mazaunin sa wai an ɗaure mai dungu ya saɓule" ,"Wannan tsakanin ku ,kuma ma dai ai kinsan darajar kwarya ragaya in ta sau ƙasa ta sauya suna,duk daɗin da ki ke ji bai kai wanda za ki sama a cikin Masarautar ki ba kuma ma dai a yanzu zaman ki anan ba zai ɗore ba,sakamakon abinda ke shirin faruwa a wannan ƙasar tamu,bani da natsuwa,kuma ruhina ba zai taɓa samun salama ba matuƙar kina zaune anan ","Kamar ya wani abun ne ya ke shirin faruwa ?"," Tabbas wani abu ya faru ko yana gab da faruwa domin,Mahaifiyarki Sarauniya Junayyah ita da kanta ta ta fara buɗe ƙofar yaƙi  tsakanin ta da ƙasar BIHINAR domin a makon da ya gabata an tsinci babban jirgin ruwa kwale-kwale a dai-dai bakin gaɓar kogin da yai mana iyaka da ƙasar BIHINAR ɗauke da mutane Ashirin sannan kuma da tarin makaman yaƙi a cikin sa,tasa an kama su gami da tuhumar abinda ya kawo su cikin ƙasar ta mu amma suka ce wai igiyar ruwa ce ta jawo su har suka tsinci kansu a wannan ƙasar,mu kuma ba mu amince gami da yarda da abinda su ka ce ba,saboda wannan dalilin ne yasa ba zan iya haƙuri ko barin cigaba da zamanki a cikin wannan dokar dajin ba,domin ba shakka ko makawa Sarkin BIHINAR ba zai taɓa zuba Ido ya na kallon mu ba , bayan mun kama ma sa mutanensa,shiyasa dole   sai kin bar cikin jejinnan a wannan ranar ba sai gobe ba,tunda nasan duk kyan tafarnuwa bai yi ya albasa ba".

Sai da Gimbiya Junainah ta ja wani dogon numfashi daga bisani ta ɗora da cewa,"kin gani ko wannan shine dalili na farko da yasa bana son zama ko Rayuwa a cikin ku ko ba dan lalurar da Allah ya jarabce ni da ita ba,ta ya kuma a kan me zaisa bazata sa ke mu su mutanen su  suyi tafiyar su ba, tunda sun gaya maku ba wajen ku su ka zo ba,yanzu dan Allah rayukan mutane nawa ku ke son jefawa cikin haɗari a kan hakan,ko da ya ke ni ba ruwana tsuntsun da ya ja ruwa shi ruwa kan doka".

Wata gigitacciyar tsawa  Malikat Juwairiyya ta daka mata wacce har sai da Gimbiya Junainah ta miƙe tsaye tana mai fiddo da dara-daran idanunta waɗanda suke sakka da na maciji ko macijiya,ta ce da ita"Kome lalacewar masa ta fi ƙarfin kashin shanu,don haka ki shiga taitayinki haka kuma ki iya bakinki lalacewar mu bata kai har wani ya zo cikin ƙasarmu ya ci mu da yaƙi ba,domin ko jimina ta nutsa kanta a taɓo tafi ƙarfin a kirata da kaza,to ta ya ma wani sha-sha zai zo ya aikata mana abinda ya so ya fita ba tare da an hukuntasa ba,don haka dole ne su karɓi hukuncin zunubin da suka aikata,ni dai na san duk abinda ya samu shamuwa watan bakwai ne ya ja mata,dole ne mutanen ƙasar BIHINAR su san cewa ƙasar BAIBAH buhun ƙaya ce ba a cikata a danna".

"Haba Malikat Juwairiyya me ya kawo wannan fusatar har haka ?,idan har na faɗi wata kalma munmunan ki gafarce ni amma ba ina nufin haka ba ne har cikin zuciyata ba,ban ga dalilin da zai sa in ɗauki furan kan juji in  martaba shi gami da killace sa fiye da wanda yai tsiro a farfajiyar Gidana ba".

" Jikata ki gafarce ni,domin ba furcin ki ne ya fusata ni  kaɗai ba,A'a illa tunawa da nai yi da irin cin kashi da kuma cin zarafin da Masarautar BIHINAR tayi mana ne,an bige mu kuma a ka zo a ka hana mu kuka,haka jinanen ƴan'uwanmu suka riƙa gudana a ƙasa a ban za a wofi  tamkar ambaliyar ruwa daga kogi ba tare da wani ya kawo mana ɗauki ba,a yanzu ƙaryar ware-ware ta ƙare tunda har ƴar fulani ta saida  Gida,domin a halin yanzu manya-mayan Dakarun ƙasar BIHINAR su na hannunmu sai yanda mu ka gadama za mu yi da su ".

Jikin Gimbiya Junainah duk yayi sanyi harta kai ga fuskarta  ta nuna hakan,"Ki gafarce ni ya shugabata amma ina son ki ba ni labarin asalin abinda ya faru a shekarun baya ,ba kamar yanda kika taɓa lasa min zuma a baki ba".

"Tsohuwar gaba kenan amma tabbas na na maki alƙwarin akan zan baki wannan labarin amma sai in mun koma masarauta tare da ke,"Tsohuwar gaba kuma tsakani masarautun biyu ?", Gimbiya Junainah ta sake tambayarta,"," A'a ba dai Masarauta biyu ba sai dai Masarauta uku","Har uku ya shugabata?"Tabbas kuwa amma ki bar komi sai mun Isa masarauta","Har yanzu zuciyata ta gaza amincewa gami da yarda akan in amince in bi ki ","Ya ke Jikata ki sa ni  na shirya ma duk wani abu da kike jin tsoransa ".......ta katseta" Kamar ya ina son in san wanne irin shiri ki ka yima wannan rikitaccen al'amarin nawa da ya ke bibiyar rayuwata",sai da Malikat Juwairiyya ta jadogon numfashi kana ta bata amsa da cewa," Bokanya Azizah na kan haya tare da maƙarrabanta zata zauna da mu har zuwa sanda zata samo makarin jifan da aka yi miki","Ni fa kin ji matsala da ku,bayanda za'ai abu ya same ka sai kuce asiri ne ko jifa,ni ciwona jarrabtace daga wurin Allah,shine kuma kawai zai yaye min ",Haka kika sha yawan faɗi amma har kawo yau ban ga abinda ya sauya ba, duk miƙa lamarin naki a wurinsa da ki kai,"," Hmmmmm bawai ya manta da ni ne ba,A'a yana sane da ni,jinkirin ma na daga cikin ƙaddara da jarabawar da yayi min","Bana da wani lokaci isasshe balle har in tsaya sauraron wannan shaci faɗin na ki ,don haka ki tashi ki bi umarnin da na baki",Zan so ace zan iya abinda ki ka ce da ni to amma a gare ni ba wai iya lalurar da nake fama da ita ce damuwa ta ba,A'a har yanda zamana da ita zai kasance,ƙalubale ne gare ni babba","Hmmmmm kuna bani mamaki daga ke har ita,Wai yanzu Mahaifiyar ta ki ba za ki iya kiran sunanta ba sai dai ki ce mata ita,ke ko Sarauniya za ki iya kiranta da shi in ba za ki danganta kan ki da ita ba a matsayin wadda ta kawo ki duniya ba","kiyi hak`uri Malikat Juwairiyya amma a nan ban san me kuma zan ce da ke ba","Ina so ki sani kuma ki sa a ranki alaƙar jini ce tsakanin ki da ita,duk runtsi ko tsanani kar ki manta da hakan kuma da gaske nake na shirya ma komawar ki cikin Masarauta a wannan ƙadamin domin harda wannan matsalar sai da na nemo makarinta","Makarinta kuma mene ne makarinnata","In munje kya gani don haka ki tashi mu tafi domin ba mu zo da niyar daɗewa ba ko kuma mu yi dare"Amma ya shugabata ina neman wata alfarma idan har tafiyata ta zama dole to ina so da a barni in tafi da Kiki in da hali kuma da yiwuwar hakan,domin Kiki ce kaɗai halittar da na ke jin daɗin rayuwa da ita,in ki ka cire ke, Kawuna Ishmal da Kuyanga Jazila","Hmmmmm ki taho da ita domin Masarautar BAIBAH Gidan kowa da kowa ce ciki har da Kiki ",ta ƙare zancen nata fuskarta ɗauke da murmushi, ita kanta Gimbiya Junainah murmushin ne ɗauke a saman fuskarta wanda ta ɗauki lokaci me tsawo ba tai ba har tana  mai cewa," Ko zaki naɗauka kenan za ki barni in tafi da shi","Kwarai ma da gaske ko da dukkanin namun daji da dabbobin cikin jejin kika nuna kina son tafiya da su Zan amince gami da baki damar tafiya da su saboda ke kanki kin San a cikin masarautartamu muna da inda zamu ajesu,kuma bugu da ƙari buƙatar ta fito da ga bakin Sarauniyar mu ta  gobe Gimbiya Junainah ne,kin ga kuwa dole ne in amshe ta da hannu bibbiyu",ta ƙare zancen na ta ta na mai sakin wani murmushi sai dai akasin haka ne kwance a saman Fuskar Gimbiya Junainah, da haka suka tashi ba tare da sun ɗauki komi daga cikin muhallin da Gimbiya Junainah ke rayuwa ba,sai bayi biyu daga cikin bayin da suka taho da su suka kimtsa kayan gami da adana su inda ya dace ba tare da sun lalace ba

   Samun wuri Gimbiya tai ta ja ta tsaya ba tare da da cigaba da tafiya ba,kusan bayi Ashirin ne tsaye suna jiransu, har sai da Malikat Juwairiyya ta ce da ita ,"Muje mana ya a kai ki ka tsaya?","Malikat Juwairiyya banga dokuna ba,ko kina nufin bayin sune zasu ɗaukemu a saman kafaɗunsu bayan mun shiga cikin wannan BIKAD ( mazauni ne da ake ƙirƙirasa domin sarakuna da attajirai, sukan zauna a kan sa sai bayi huɗu ko fiye da haka su d`auka,ita mahayar  kala biyu ce 1.akwai wadda da ga sama a ke sa ganyayyaki ko sanho a yi rufin sama da ita a na yi ma runfar tokara a tsakiya,yanda runfar za ta tsaya dai-dai ko a sa lema,ga duk wanda ya taɓa ganin fim ɗin tarihin Annabi Yusuf to akwai sa a ciki(sanho na nufin buhu duk da dai a nayin na fata,kuma dai ya na ɗauke da ma'anoni guda biyu ne tunda akan zuba kaya a cikin sa)2.Ana amfani da katako ne ayisa kamar kejin kaji da ƙofofi guda biyu kuma ya na da  ɗan girma tunda ya kan ɗauki Sama da mutum biyu ,har labule a na sa ma ƙofofin sa)            ","Bahaushe yace idan ka daɗe ba ka ga mutum ba kar ka tambayi halinsa ka tambayi lafiyarsa kawai domin mai hali ba ya taɓa canja halinsa,ka na zaune da shi a hankali zai bayyanar ma ka da wannan halin na sa da ka san shi da shi a baya","Ba abinda ki ke nufi ne ya ke a raina ba,gani nai da kun zo da dokin ko Raƙumi da yanzu sai a ɗora  BIKAD  a saman dokin su ja ba sai mun ɗora ko wahalar da wani bawa ba ".........ta dakatar da ita"Ya Isa haka bana son cigaba da sauraren waɗannan zantuttukan naki,ko kin manta sunansa bawa ne kuma aikin sa kenan kai tsaye zan iya cewa an haifesa ne domin kawai yayi mana bauta ,don haka ki wuce ki hau mu tafi tun kafin ki ɓata min rai", haka tana ji tana gani ta sa ƙafarta ta shiga cikin   BIKAD     sannan bayi huɗu suka kama gefe da gefan       suka ɗaga su tafi,sukuma sauran bayin suka bisu a baya bisa layi,Inda Kiki ce a gaba kafin  bayi mata su biyo bayan ta ,daganan sai bayi maza da kuma dakaru.......

   "Ranka ya dad`e a sake duba wannan lamarin duba da yawan rayukan mutanen da su ke a hannun mugayen kuma azzalumai mutanen nan"....." Ya Isa haka Madaki fad`uwar girma ne ga rak`umi ya shanye ruwan d`an tsako don na riga da na gama yanke hukuncina,Babu ta yanda za ai saboda `yan tsurarun rayukan da ba su fi a k`irga su ba,in sa K`asata da Al'ummata cikin tashin hankali da musiba, da masifa ba na jin zan iya aikata hakan,Bazan ta`ba yarda wad`annan tsirarun Dakarun su zame min hayak`i fidda na kogo ba ,ko ka manta ne yanzu ku ka kawo min koken halin da mutanen k`asar nan suke a cikinsa,sake mai-maita  min inji "," Allah ya gafarce ka ya kuma huci zuciyarka na yi wannan maganar ne".....tsawa  mai k`arfi Me Martaba Sarki Abdullah ya daka masa tare da cewa, "Mai-maita min abinda ka fad`a"," Tuba na ke Ranka ya dad`e na tuba na bi Allah na bika cewa nayi 'Talakawanka sun shiga cikin firgici gami da rud`u a yayin da suka sami labarin cewa jirgin ruwa na wannan k`asar ya fad`a hannun mujusawa mutanen can wato mutanen k`asar BAIBAH,`yan kasuwarmu masu fita fatauci sun kasa fita fataucin su,hakama ma su shigowa su kawo ko su sari kayanmu a wannan k`asar sun dakata da zuwa ,Kai ko da daga cikin Gidajenmu ba kowa ke da zarrar iya fita yai wani sharafi ko wani uzuri na saba,hatta da matanmu ma su zuwa dauji su d`ebo magunguna ko lallen da su ke k`unsa ma hannayensu da kuma itace da su je ƙonawa duk sun  firgita gami da dai na zuwa domin jin tsoran abinda ka iya riskar su a saman hanyar su ta zuwa,marasa lafiyarmu kuwa na cikin  halin rad`ad`i da azaba sakamakon babu maganin da za a ba su su sami sauk`i ko sassauci,Allah ya ja zamaninka wannan Shine abinda na ce da kai".

"Amma a irin haka kake so in jefa rayuwar su a cikin halaka da kuma halin k`ak`anikayi,sun fa yarda da ni sun aminta da cewa zan iya kare rayuwa da dukiyoyinsu ,taya zan Kasa cika masu wad`annan mafarkan na su,ko ka manta ko da mage ta tsofe gashin bakinta ya fi k`arfin zuwa bakin `bera ,ko mutum d`aya Babu a cikin fadarnan da ya amince da irin abinda kace ko da irin su Dagaci ko Hakimi ne,ta ya zan amince ma?",

" Ni ma abinda na gani kenan ya mai girma Ranka ya dad`e ",cewar Waziri ya k`ara da cewa," Ai ba yanda za ai saboda wasu `yantsirarun rayuka mu jefa d`unbi ko in ce milyoyin Mutanenmu cikin tashin hankali ba ,idan mu ka aikata hakan kenan sun zame mana dutsan d`anawa wajen rusa daula da iyaye da kakannin mu su ka sha fama gami da zubar da jinanen su wajen ginawa".

Makama ne ya kar`be zance da cewa ,"Gaskiyar ka Waziri domin hakan ma ba mai yiwuwa ba ne,ina da tabbacin in har aka bari a kayi wannan yak`in ba abinda zamu samu face k`asarmu ta jik`a gami da kwaranya da jinanenmu da na `yan'uwanmu,matanmu,`ya`yanmu,iyayenmu Kai har da k`ananan yara  da ma mu kanmu, kaga mun bada damar da zamu kashe kanmu da kanmu kenan,duk da dai ance abin sa'a da nasara ne a tsinci matar d`an garuwa da cikin tulu kuma har ta haifeshi lafiya",ya k`are zance ya na mai ya mutsa bakinsa da fuskar sa"Yauwa Makama ka fad`i maganar da ta dace anan, ina Tafida da Galadima duk ku fito ku tofa albarkacin bakin ku mana,in ba haka ba za ai mana sagegeduwa a yi mana sakiyar da ba ruwa,tunda ni dai na dad`e da sanin cewa kifi da kaska ba sa ta`ba Zama wuri guda,kamar yanda suka turo Maga takardarsu da takarda a juya bayan takardar a rubuta masu cewa mu ba mu da wata Alak`a da su ba ma mu san su ba,dan haka suna da damar da za su yanke masu duk hukuncin da suka gadama, to fa hakan zai ba mutanen k`asarnan ta komoBIHINAR salama a zukatansu su fito su cigaba da duk hud`d`od`i da hidimunsu,idan kuwa ba a aikata hakan ba nan gaba kad`an mak`abartar Garinnan za ta fara amsar bak`i daga haka kuma sai ai batun cika, domin yunwa da k`ishi za su fara hallaka mutanen mu ,kar ma a kai duba ya zuwa marasa lafiyar mu a tsaya a yunwa da k`ishir ruwa kawai ",Cewar Waziri,nan fa hayaniya ta `barke a cikin fadar kowa na fad`in abinda ke bakin sa.

Sai da  shi da kansa Me Martaba Sarki Abdullah ya tsawatar masu kana su ka natsu

"Da sauran kallo wai anci gumba an hana maye ,duk ina hankalin ku ya ke ne ko kun manta cewa har da Yarima Haisam a cikin wad`annan Dakarun, kuma ku ke cewa a kyale su rayukansu su salwanta,ba me k'ara, kawaici ko hangen nesan da zai iya hango hakan a kaf cikin ku,ko da ya ke ban yi mamakin ba tunda garin banza a farau-farau d`in wofi ya ke k`arewa kuma ma dai buri ke sa mutum ya sauka da kan tsandauri ya koma bisa yashi ko ta`bo", cewar Madaki

Galadima ne ya matso ya na cewa," A'a Madaki wannan kalami ,furci ko zance bai kamace ka ba,domin ka san ko Goma ta lalace ai ta fi biyar albarka,ka ga kenan bai kamata ka danganta mu da wannan maganar ba kuma ai duk jirgi d`aya ya kwaso mu da ga mu har kai d`in",Nan fa wata sabuwar hayaniyar ta sa ke `barkewa har ana k`ok`arin cire mayan riguna

A wannan karon ma Me Martaba Sarki Abdullah ne ya k`ara natsar da su ya d`ora da cewa," Kamar yanda Waziri ya ce za ai haka d`in don dama mun zauna nan don mu samu matsaya ne,da zata bamu maslaha ne ba wai mu yanke hukuncin da zamu dawo muna kuka da shi ba,duba da ganin d`aukacin fadawan da muke da su sun nuna da a janye game da maganar yin fito na fito ko yak`i tsakanin mu da mutanen k`asar BAIBAH, to hakan shine matsayarmu dan haka Maga takarda ya aikata abinda Waziri ya ce domin mu samu zaman lafiya a k`asarmu,sannan dad`in dad`awa ina son a isar da sak'o ga duk wani wanda d`ansa ko d`an'uwansa da ke cikin wad`anda wannan iftila'i ya ratsa da su ,to zamu bada diyya,duk mutum d`aya zamu bada Dirhami Hamsin ,Dinare d`ari da kuma rak`umi wanda ya ke d`auke da kayan abinci,a matsayin diyyar rayukan su".

" Fak`at an kawo k`arshen wannan zance hakan da ka aikata shine mafita da salama a gabaki d`ayanmu",cewar Waziri  alamun abin yayi masa dad`i ya na mai watsa hannayensa sama  kamar yanda ya saba.

Sai da Sarki Abdullah ya had`iye wani abu da ya zo ya tokare masa a mak`okwaronsa kana ya ce,"Kowa zai iya tafiya na sallame ku,tunda mun kawo k`arshen wannan lamarin",cewar Me Martaba Sarki Abdullah ,kusan kowa daga cikinsu da tseguminsa k`unshe a bakinsa su mai hanyar waje,Madaki kusan shi ne na k`arshen fita,daga bisani ma kasa cigaba yayi da tafiya ya tsaya ba tare da ya fita ba kuma shi bai shigo ba,ganin hakan da Me Martaba Sarki Abdullah ya yi ne ya sa a ka kira ma sa shi,ko da ya zo tsaye ya yi ba tare da ya iya cewa da shi komi ba,hannu Me Martaba Sarki Abdullah ya kai yana mai cire rawanin da ke d`aure a saman kansa,shima Madaki cire na sa rawani yai tare da samun wuri ya zauna gefa dashi,suna cire rawaninsu ne idan har za su tattauna maganar da ta shafi ahalin su ba wai Sarauta ba,shi Madaki k`ani ne a wurin Sarki Abdullah.

" Kayi hak`uri Yaya ba ni da yadda zan yi ne har sai na nuna ainihin gaskiyar da ke binne a cikin zuciyata,domin lamarin ya zame min gaba kura baya siyaki"......"Duk da kana da yak`inin hakan ba zai amfana ko canja komi ba ?",Me Martaba Sarki Abdullah ya katseshi ta sigar tambaya

"Hmmmmmmmm kar ka aro mayafi ka yafa a saman harshen ka domin yunk`urin ko k`ok`arin lilli`be wani abu da ya ke a zahiri,ka sa ni nima kuma na sa ni,ko a k`asar arna k'are ba ya biyayya kuma na san da biyu wai an jefi biri da rani saboda Yarima Sadauki ya na cikin wannan tawagar ne ka yanke wannan tsatsauran hukuncin akansu, amma da ba shi a ciki nasan za kai iya me yiwuwa wajen ganin ka ceto wad`an cen Dakarun,duk hasken fitila bai kai ya na wata ba,duk fa wanda za ka jawo jikin ka bai kai ya shi ba,na rasa gane wacce irin zazzafar k`addara ce da musiba ta gifta a tsakanin ku kai da shi?".

" Shi ya za`bi da yai irin wannan rayuwar,Madaki idris  duk abinda ka ga ya ke faruwa da shi daga gare sa ne,Ni ba ni da hannu ko wata alak`a a cikin hakan,kuma a saboda rayuwarsa shi kad`ai ba zan aikata babban kuskuren da zan zo in yi dana sa ni ba,ko ka manta ko shi waye ? ,ba fa ya d`aya daga cikin yaran da ake alfahari da su ko jin dad`in da farin cikin zuwan su duniya,ba shi da albarka kuma bai kasance  d`a na gari ko na kirki ba, ko kusa ko kad`an shi d`in tamkar d`an Allah ba ni ne shi d`in yaro ne da ke tafe da munmunar k`addarar da ke rusa ahali,gami da tarwatsa shi"....da sauri Madaki ya katsesa sakamakon jin d`atatan lafuzan da su ke fitowa da ga bakin sa"Duk irin fad`i tashin da yake akan  ganin ya wanke laifin sa a gare ka,ta dalilin haka ne fa ya sadaukantar da rayuwarsa ya shiga cikin jerin Dakarun da suke ba k`asar ka kariya, ya zamanto Babu wani Jarumin Sadauki da ya kai sa kwazo,juriya da kaifin basira in har a fagen yak`i da dabarunsa ne,shine mutum d`aya,sadauki kuma Jarumi wanda ya ke iya fuskantar runduna komi yawa da had`arinta,kuma yai nasara,da ba dan shi ba da yanzu ba ka san a wanne mataki k`asar da ka ke fifitawa fiye da shi ta ke ba,shi d`in dai shi ne Jarumi kuma Sadauki d`aya da d`aya da ka ke da shi kuma ka ke tak`ama da shi ,duk ya aikata hakan ne domin sa rai da kwad`ayin wata rana zaka ja shi a jiki kuma ka yafe masa laifin da cutarwar da ya aikata maka".

"Ba na tunanin da akwai wani abu da zai aikata komi girmansa da zai iya kankare bak`in tabon ko kuma in ce bak`in fentin da ya gogama zuciya,ruhi da gangar jikina,ni a gare ni duk d`aya mamaci ya karye da zamansa anan da kuma can duk d`aya su ke".

" Na rok`e ka ka dubi girman Allah ka yafe ma Yarima Haisam laifin da ya aikata maka shi ma ba  akan san ransa haka ta faru ba,ko ka manta ko a cikin rak`uma Allah ke fidda amale, ka sa baki a cikin lamarinnan kuma ka bi duk hanyar da zaka bi kasa a dawo da Dakarunnan cikin k`asarsu domin suma suna da hak`k`i  a kan ka"."K`anina Idrisa ka yi hak`uri amma na gama maganata,ba zan ta`ba canja wa daga hakan ba,shine matsayata "," A'a kar ce haka kana da hanyoyi mabanbanta da za ka bi domin ceton su"......."Me Martaba Sarki Abdullah ya dakatar da shi ya na mai cewa,"Idan har wannan shine rok`on ka kad`ai a gare ni za ka iya tafiya"."Wannan shine hukunci kuma matsayar da ka yanke?",Ba tare da ya bashi damar amsa tambayar da ya yi masa ba ya d`ora da cewa,"To in har haka ne ni ma na shirya gami  da d`aura d`amarar tare da d`anbar yak`i da yin fito na fito da kai har sai na samu hanyar da zan ku`buto da Yarima Haisam ,ko da hakan na nufin sauke wannan rawanin da ke d`aure a bisan kai na,a tak`aice ina nufin dole gyada ta fidda mai in tak`ita ta sha matsa",yana kaiwanan ya mik`e tsaye yana mai kakka`be babbar rigar da ke jikinsa ,ba tare da ya kuma sauraren wata kalma daga  Me Martaba da ya ke cewa da shi ba yai tafiyarsu.

"Mai Gida Lafiya kuwa ?,na ga jikinka duk ya yi sanyi ,kamar wanda aka zare ma lakka ,ko dai ba ka da lafiya ne ?,domin na san rashin lafiya ne kad`ai za ta zama silar yin jinkiri ko lattin zuwan ka fada ","Hmmmmm ke dai bari ,yau zuwa fadar ne duk ba shi a cikin raina duk jikina ma a ma ce ya ke",da k`yar ta iya duk`awa ta ajiye k`waryar da ta ke hannunta sakamakon tsohon cikin da ke a jikinta haihuwa yau ko gobe," To ko dai marke ko garahunii zan jik`a ma ka ka sha ,zuwa wani d`an lokaci jikinka zai warware","Ke ni ba wani jik`o da zan sha domin ni ba shi ne matsalata ba  hankalina da tunani  duk su na can wajen haikacen abinda ka iya afkuwa a fada ne,shi ne mak`asudin shigata cikin wannan halin",sai da Altine ta dafe saitin k`irjinta,ta na mai cewa,"Na shiga uku na ni Altine,in ce dai ba wani sabon iftila'i ko masiba ce ta sake kunno mana a cikin k`asarnan ta mu ba?","Ko d`aya ba haka ba ne ba,kawai dai matsalolin da su ka saba ne kawai su ka sake d`aukar zafi a duk tsakiyar mako na wannan Masarauta".

"Waiyo Allahnah har hankalina ya d`an kwanta domin ni a firgice na ke rayuwa a cikin wannan garin ,domin ni da fari har na yi tunanin ko labarin dawowar Boka Dürsäås cikin Garinnan ka ji","ana babbakar Giwa waye zai jiyo k`aurin zomo Ke na ga alama tunanin kanki gajere ne,duk da dai nasan kowaye Boka Dürsäås fiye da yanda ki ka san shi da duk munanan d`abi'u da halayansa,sai dai ni a yanzu ba shine abinda ya da me ni ba,wannan mulkin kama karyar da Sarauniya Junayyah ta ke ne ya fi damuna da tsayamin a raina","To fa ikon Allah to ai wannan ya riga da ya zama ruwan dare,kusan kowa ya riga da ya saba da irin wannan rayuwar a cikin wannan Masarautar na zalinci,fin k`arfi da kuma rashin imani, sai dai mu yi fatan Allah ya kawo mana ranar ganin k`arshenta","Hmmmmm ke raba ni da wannan dogon zancen na ki ,bari in hanzarta Isa Masarautar kafin hukunci ya sauka a kaina,tunda dama ance kaza me `ya`ya ita ce ke tsoran shurwa,kema kuma ya kamata ki d`aure ki lek`a a wannan makon kar fa Sarauniya ta ga ne kin daina halarta zaman fada","Ayyya me gida ,nima ina son inje wannan cikin ne  ke hanani gami da takura min duk ya yi min nauyi amma bari in gani ko zan iya zuwa sai in taho","Da dai ya fi domin ance zama lafiya ya fi zama d`an Sarki" haka ya kakka`be babbar tagguwar da ke jikinsa ya fita.

Zaune ta ke bisa katafariyar *KARAGAR MULKINTA* wacce ta sha mabanbantan ado da kwalliyar,a ta kowacce fuska,bayi guda buyi maza na tsaye daga gefanta su na yi mata fifita da kyawawan mafitai,idan kai duba ya zuwa gabanka gefan hannun dama da na hagu mutane ne fululu iyakar iya ganinka,duk ranar tsakiyar mako,rana ce da ake zaman fada a Masarautar BAIBAH, duk in har shekarunka sun kai matakin da za a kiraka da ak`ili to halartar zaman fada a wannan ranar ya zaman ma ka wajibi,duk wani mai rawani a cikinta ,hadimi ko hadima ,talakawan gari,ma su kud`in gari,mata da maza,Kai ko wacce ta ke saman gwuiwa ba a cireta a sahu ba. Kai kowa da kowa sai ya halarta akasin hakan kuma munmunan ko tsatstsauran horo ne zai biyo baya,domin a irin wannan ranar ne ta ke yanke duk wani hukuncin zalincin da ta so,sosai hakan ke k`ara d`arsar da tsoro,rud`u gami da firgici ga mutanen Garin, a gaban kowa za a hukunta Mama,Baba ,`ya`ya ,k`ani,`yarka ko wani mafi kusanci a gare ka ba tare da iya aikata Komi ba, sai da ta gyara zaman ta sannan ta fuskanci inda Hakimi ya ke zaune da nufin ya yi mata bayanin abinda ya ke tafe da shi.

Da sauri ya matso ya na mai fad`uwa a gaban ta ya ce da ita,"Allah ya ja da tsawon Ranki ya shugabata, ya kuma d`ora ki a kan mak`iyanki ki yi nasara a kan su,ke d`in inuwar bagaruwa ce ga sanyi ga k`aya,`yar kunama ba a wawarki,sabon labari kowa ya ganki ya tuna Allah,`yar masara ana goyanki kina fidda gemu,duniya mai Ido d`aya a tsakar ka ba kya ganin gabanki sai da  bayan ki",ya d`an tsagaita bai cigaba da cewa komi sai da ya ya maida ganinsa akan mutanen da ya zo da su sana ya d`ora da cewa

"wad`annan sune talakawanki mak`ask`anta da su ke yunk`uri gami da k'ok'arin fatali da duk dokar da ki ka sanya a cikin wannan k`asa ta ki,ta hanyar k`in bin umarninki...",ya dakata a nan ta hanya umarnin d`aga hannu da tai ma sa,wani Murmushi k`eta Sarauniya Junayyah ta sa ki kafin daga bisani ta ce," Kafin in saurari laifi ko zunubin da su ka aikata ina Sarkin Bulala ya ke?",kamar wanda iska ta jefo haka ya fad`i gabanta hannaye da gwuiwowinsa na zube a k`asa jikinsa har rawa ya ke,ya ce da ita,"Gani gabanki ya ke Uwargijiyata,fad`i umarninki kai tsaye ,komi girma ko k`ank`antar sa,kai ko da kuwa rai na ki ke son ki ke da bak`ata,take yanke zan fisgo mi ki shi daga gangar jikina, balle kuma na wani"."Wa'innan k`ask`antu mutanen ni keson ka fara saukewa haddin bulala Hamsin-Hamsin kafin in saurari irin kalar zunubin da suka aikata,tunda na ga alama a cikin k`asarnan har yanzu da akwai sauran mutanen da buri ke sa su sauka daga kan tsandauri su koma kan yashi ko ta`bo "," An gama Ranki ya dad`e ",da sauri wani tsoho daga cikin su wanda zai kai kimanin shekara saba'in da biyu ya fad`i a gabanta ya na mai neman afuwa,sassauci da rangwame, amma ba wanda ya kula shi daga k`arshe ma ta kansa Sarkin Bulala ya fara,sanda zai gama tuni ya fita daga haiyacinsa domin har kusan suma ya yi.

Sai da Sarkin Bulala ya gama hukunta duka mutane Goman da Hakimi ya zo da su kana tace da shi ," Ina jinka Hakimi",nufinta ya ida sa mata zance.

"Wad`annan mutane guda hud`u su na da mabanbanta laifi ne,wannan da ki ke gani", ya nuna wannan tsohon da yai magana da fari da yatsa," Shine wanda ya shuka k`atuwar Gonarnan ta barkono wacce ke kan hanyar kubyim sai dai munyi-munyi da ya fitda kason masarauta amma ya k`i ,suna can ya `boye su a cikin Gidansa ,har hukunta sa munyi amma kafiya da taurin zuciya irin na wannan tsohon ya k`i yarda da ya fito da su ya bayar",da rarrafe had`i da jan ciki haka d`an tsohon ya k`araso  gabanta har ya na dafa k`afafunta ya ce,"Na rantse da ke da kuma KARAGAR da ki ke zaune a kanta ba haka ba ne ba,kin san sha'anin noma sai hak`uri,kar ma barkono da ba ka ta`ba kwashe shi gabad`aya a lokaci guda, kuma bana ba  a samu amfanin gona na kirki ba,hakan ya sa ban bada mudu ko adadin abinda na ke badawa duk shekara ba,kuma ban manta ranar da su ka zo da niyar in bada adadin barkonon da na ke badawa na basu hak`uri tare da cewa su bari in kwashe shi duka gabad`aya sai in fidda hak`in Masarauta, domin ina jin tsoran faruwar wani abu in aka ga bai kai yawan wanda na saba badawa ba sai su ke tunanin ko bayarwa ne bazan ba,alhalin na yi iyakar bakin k`ok`arina wajen ganin na fahimtar da su hakan amma sun gagara fahimta",duk ya na wannan zancen ne sa'ilin da jikinsa ke mak`yark`ata gami da zubar da hawayen azabar da ya sha.

"Ina Sarkin Dogarai ya ke ?", Sarauniya Junayyah ta tambaya cikin kakkausar murya,da hanzari sa ya zo ya zube a gabanta ya na mai amsa kiran na ta"Ka tafi tare da shi tare da wasu Dakarun  ku kwaso duk sauran barkonon da ke cikin Gidansa sauran wanda ya ke a Gonarsa ku banka masa wuta,wata k`ila hakan zai sa sauran `yan Uwanka manoma su san duk abinda randa ta samo albarkacin mod`a ne", wani ihu wannan tsohon ya sa ki mai d`auke da zallan tausayi gami da kashe zuciyar duk wanda ya saurare sa ,har had`awa da mirgina-mirgina a k`asa ya ke da saran ko Sarauniya za ta  ji tausayin sa amma ina daga k`arshe sai cewa tai," Ku d`auke min shi daga gabana domin na tsani ji da ganinsa,talakan banza talakan wofi da wata munmunar halitta ta sa",A firgici Hakimi ya matso ya na mai nuna mutum na biyu wanda su kan su tun kafin a zo kansu tuni hantar cikin su ta d`uri ruwa d`aya daga cikin su ma har fitsari ya fara saki saboda rud`u tare da firgici hukuncin da za a yanke masa,"Allah ya taimake ki Wannan shi kuma d`an kasuwa ne kamashon da ake fitarwa da sunan Masarauta duk k`arshen mako shi ya dai na bayarwa saboda wani k`aramin dalili na sa",da sauri Attajiri Sadi ya bud`e baki da nufin cewa wa ni abu ta dakatar da shi ta hanyar daka ma sa wata munmunar tsawa,dole ya had`iye maganar da ta ke k`unshe a bakinsa ya na mai duk`ar da kansa k`asa,"Ku je ku kwashe duk abinda ya mallaka,tun daga cikin shagon na sa,har zuwa cikin Gidansa,kama daga kan kayan abinci dukiya ko kadara ku samin su a cikin ma'ajin Masarauta, su kuma kud`in a kai mansu Baitul mali,sannan shi kuma ku gana masa azaba ta tsawon adadin kwanakin da ya d`auka bai bada kamashon ba","Ki gafarce ni ya shugabata amma wallahi na rantse in ki ka aikata haka gare ni mutuwa zan yi daga ni har Ahalina,mun Kai mu wajen talatin amma nauyin ci,sha,biyan harajin su,Kai duk kulawansu a Kai na ta ke,muddin Babu ni rayuwarsa salwanta za tai,kuma maganar gaskiya kud`ina ne  su  ka mak`ale da na tura yarana fatauci,har yanzu ba su dawo ba ,da zaran sun dawo na yi alk`awarin Zan biya in ma k`ari ake son inyi na jinkirin biyan da nai,na rantse da KARAGAR ki zan yi,ki tausaya min ,ki tausaya ma Ahalina,kuma ki jik`anmu ki yafe mana,na rantse ma ki ko da yunwa kad`ai a ka barmu sai ta zama silar ajalin mu".

"Oh ka Na nufin ba ni da tausayi ne da har na iya yanke ma ka wannan hukuncin ne ko mi?", a firgice Attajiri Sadi ya d`ago da kansa daga duk`en da ya ke ,ya Kasa cewa Komi sai zuba idanuwansa a kanta da ya yi kamar me san gano wani sirri da ya ke `boye a tattare da ita,wanda hakan babban laifi ne,domin ya na daga cikin manya-mayan dokokin Sarauniya Junayyah na ba a had`a Ido da ita,wani murmushi mai d`auke da tarin zalinci, mugunta da rashin imani ta sa ki,tare da cewa," Ku tafi da shi Zan buk`aci ganinsa a nan gaba",tun kafin ta rufe baki Sallama ya cukwuikuye Attajiri Sadi da wa su daga cikin Dogarai su Kai waje da shi,Hakimi kam yau ya ga takansa domin sai da ya sharce tarin zufar da ke tsatstsafo ma sa daga goshinsa sannan ya nuna mutum na gaba ,ba wai iya murya ko gangar jikinsa ba hatta zuciyarsa,da `yan hanjin cikinsa  in aka ce ma sa su na rawa yarda zai tare da cewa,"Allah ya huci zuciyarki shi kuma wannan haraji ne ya dai na biya ",Kasa iya cewa Komi wanda a ka nuna ya yi dama can ya shiga rud`u da firgici tun d`azu shi ne ma ya saki fitsari tunda farko ,gabad`aya lamarin ya gama firgita shi ya fita acikin kwakwalwarsa da tunaninsa,jira kawai ya ke ya ga irin rashin imani da tausayin da za ta nuna a kan sa domin ya na da yak`inin hukuncin da zata yanke a kan sa ba mai dad`i ne ba.

Sai da ta k`are ma sa kallo tunda ga saman kansa har zuwa babban yatsan  k`afarsa,yamutsa fuska ta fara yi harta kai ga ta fara tsirtar da miyau da ga bisani sai ga yunk`urin amai na biyu baya da hanzari ta mik`e tsaye ta na mai kauda ganinta a kansa ta ce,"Kai tur Allah yai wadaranka kai kuwu kana kallon kanka kuwa?,sai ka ce wani jemage,ji bi kan ka,wani k`ato da shi,cikin ka kuwa kamar an shimfid`a tabarma,k`afafuwanka kuwa iwa na jaririn kwad`o ,anya kuwa kai ba dabba a kaso ayi ba ,ka yi taurin kai aka barka a haka ?,ga yunwa ta yi ma ka katutu da kanta a cikin jikin ka,ta ya ka yarda hakan ta kasance,ko kai lusari ne da ba za ka iya fafutukar ka nemo ma kan ka arzik`i a duk inda ya ke a fad`in duniyarnan ba ?, hankalina ya tashi wai  ance da rago sha fura mu tafi gona da na gan ka, ka ga magana da kai ma hatsari ce a gare ni,domin ina tsoran kar ka shafa min annobar da ta ke tattare da kai ,ku yi hanzarin kauda min shi daga gabana Kai ba ma a gabana kad`ai ba har k`asata ba na buk`atar ganin sa,Kai ba ma shi kad`ai ba har da iyalinsa ku had`asu sannan ku bincika a kaf k`asar BAIBAH idan har da me irin siffa ko halitta irin ta sa ku kore shi daga cikin k`asata ba sai kun kawo shi gabana ba,ba zan iya sauraren sauran masu laifin ba domin wannan tsohon banza gabad'aya ya gama`bata min ranata ,sai zuwa zaman fada na gaba,ke kuma Jakadiya",ta mai da kallonta saitin da Jakadiyar ta ke tsaye,jikinta har `bari ya ke ta iso gabanta,"Ki yi hanzari ki sa a kawo min burkutu da farfesun naman zabo",tana kawowa nan tai gaba abin ta,sauran bayi da hadimanta su ka mara ma ta baya , batare da ta sa ke bi ta kan mutanen da su ke wurin ba,k'af fadawanta ba wanda yai zarrar mik`ewa da nufin barin wurin,ballantana kuma mutanen gari talakawa, har sai da tai wasu dak`ik`ai da barin fadar sannan su ka fara tashi jiki duk yai sanyi tamkar wad`anda aka zarema lakka,Hakimi shi ne mutum na k`arshe fita daga fadar kusan duk laifin abinda ya faru akansa ya ke d`ora laifi ko zunubin abun ji ya ke dama bai kawo su ba,amma kuma wani lokacin sai ya rik`a tunanin in da ace bai kawo su ba da bai san wacce irin masifa hakan za ta haifar ma sa ba,mai yiwuwa ta sadaukar da naman sa da jinin sa ga Dodonta .

"Ki gafar ce ni ya shugabata, amma wannan shi ne iyakar abinda na ji game da wannan lamarin, bayan shi ban san Komi ba",Sai da Sarauniya Mufida ta saki wata naunauyar ajiyar zuciya gami da gyara zamanta kan tattausar kilisar da take a kanta kana tace," Ina son a yau ba sai gobe ba, ki bi duk hanyar da za ki bi ,ki nema min iso wajen Me Martaba,domin ina da buk'atar in gana da shi,ban ta`ba ganin inda barewa ta yi gudu  d`anta ya rarrafa ba,ta ya akai Me Martaba Sarki Abdullah zai yanke wannan d`anyan hukuncin ?",da sauri Jakadiya Azima ta sake duk`ar da kanta jikinta na mai cigaba da rawa,a tun sanda ta ji umarnin Sarauniya Mufida.

"Ki gafarce ni amma ina jin tsoran aikata hakan, domin `yar'uwar zaman ki ko ince abokiyar takun sak`ar ki Sarauniya Mubina ta tunkari Me Martaba Sarki Abdullah da irin wannan manufar,kar ki so ki ga yanda ta kaya a tsakanin su kuma  ba ta sami nasara game da abinda ta je da shi ba,ban kuma san me zai sake faruwa ba idan wa ni ya sake zuwar ma sa da makamancin irin wannan buƙatar,ina tsoran abinda ya faru a baya,tunda duk mun san shi d`in Zaki ne rurinsa mai rura dabbobin dawa ne,",shigowar zarah a kid`ime ya zama sanadin dakatawarsu daga zancen da su ke,har sai da ta kai Sarauniya Mufida ta ta shi ta zauna bisa kan kilisar da ta ke zaune ta na mai cewa," Zarah lafiya me ya ke damunki za ki fad`o mana tamkar wacce abun tsoro Kura ko Zaki su ka biyo bayanta?",sharce hawayen da su ke kwaranya a saman fuskarta ta yi kana ta zube a gabanta tare da cewa,"Ki yafe ni ya shugabata a rikice na ke ne shi yasa ,hakan ne ya sa ba na iya tantance dai-dai da ba dai-dai ba,amma ki gafarce ni "," Ba komi amma mene ne ya firgita ki,gami da jefa ki cikin wannan halin ?","Yanzu Galadima ya dawo Gida, sai dai labarin da ya zo mana da shi bai mana dad`i ba,wai ya ce Me Martaba ya cire hannunsa game da lamarin su Yarima Haisam daga k`arshema cewa yai mutanen k`asar BAIBAH su yanke ma su duk hukuncin da su ka ga dama,ba abinda ya damesa,ba sa hannunsu game da lamarin su","Na samu wannan labarin, don haka ki kwantar da hankalin ki yanzu haka ma maganar da ki ka iske mu  muna yi kenan, za muyi duk me yiwuwa wajen ganin an sauya wannan hukuncin,duk da dai nasan tunkarar Me Martaba Sarki Abdullah tamkar tunkarar tsangayar Kura ne,wacce ba a ba k'are dillancinta","Ranki ya dad`e ki na ganin hakan zai yiwu kuwa,kin fa san halin Me Martaba zai yi wuya ya canja daga hukuncin da ya yanke,kin fa sani tun farko shi ba mutum ne mai magana biyu ba,to ta ya hakan zai kasance ?,halin mutum ai sabulun wankansa",sai da Sarauniya Mufida ta sauke wata k`yak`yawar ajiyar zuciya sannan tace,"Mai sulken yak`i bai jin tsoran ko kuma d`aukar wargi,duk da ni kai na ina girmama hakan sai dai in nai duba da girman lamarin sai in ga tunkarar Me Martaba ba komi ba ce,Babu yanda za ai mu bar Yarima Sadauki a cikin wannan munmunan yanayin ,amma za mu yi iyakar bakin k`ok`arinmu ba tare da mun nuna gajiwaya ko jin tsoran mu ba ,ke ko da ta k`ark`ashin k`asa ne zamu bi har sai mun ga mun ceto su sannan zamu sarara,in da alk`awari ruwa ba zai dafa kifi ba,domin Yarima Haisam ba k`ashin yadawa ba ne a Masarautarnan".

"Allah ya k`ara mi ki nisan kwana, na ji dad`in wannan furucin na ki,haka kuma ina mai alk`awarta mi ki da zan bada tawa gudunmuwar a cikin duk abinda ya taso ta ko wanne irin hali,Zan so in Zama dutsan d`anawa wajen ganin an cimma nasara a wannan al'amarin "." Ba damuwa in har da buk`atar hakan Zarah zan nemeki,amma ina son in sanar da ke da ki kwantar da hankalin ba abinda zai faru da Yarima Haisam da izinin Allah "," Na gode da dad`ad`en kalaman ki gare ni ,sai dai in ba za ki damu ba zan so in tambaye ki wani abu guda d`aya da ya shige min a duhu tun tsawon tasowata","Ke ko wacce tambaya ce da ki ke da ta tsaya mi ki a cikin k`ok`on ran ki da har ki ke son ni in amsa mi ki ita ?","Game da lamarin Me Martaba ne da Yarima Haisam, Wai wacce irin gaba ko matsala ce a tsakanin su ,tunda na ta so nasan ba a ga maciji a tsakanin su,ba su shiri ko kad`an hasalima ba sa zaman inuwa d`aya a tare,mene ne dalilin haka ,mene ne musabbabin wannan rashin fahimtar ?,ina son in sa ni ,zuciyata ta kasa iya cinyewa ko had`iye wannan batun".

"Tabbas kin zo da lamari me girma,ba na tunanin tunda abun ya faru da akwai wani ko wata da ya ta`ba ta da wannan labarin,idan har ki na son ganin k`ololuwar `bacin rai da tashin hankalin Me Martaba to ki yi k`ok`arin tada wannan maganar,ko da wasa ba wani mai zarrar da zai ce da ke zai iya tunkarar Me Martaba a wannan lokacin"," Ikon Allah, ki ce lamarin babba ne fiye da yanda na ke zato da tunani,amma duk da haka  na k`wad`aitu da son sanin asalin abinda ya faru a lokacin bayan"cewar Zarah.

"Allah Sarki har kin sa hawaye sun fara k`ok`arin kwaronyowa daga cikin idaniyata,kinsan wani abu Zarah?",ta tambayeta,"A'a Ranki ya dad`e, sai kin sanar da ni"," da akwai tarin darussa a cikin wannan labarin,Allah na yin duk abinda ya so a kuma sanda ya gadama kuma ko a cikin Rak`uma Allah ke fidda Amale, Giwar Masarauta Maimunatu ita ce mace ta farko a wurin Me Martaba Sarki Abdullah,wacce ya nuna ya na so sai dai abin ya zo ma su da tangard`a gami da gargada sakamakon kasancewarta na baiwa,an sha daga kafin a shawo kansa ya yarda zai yi Aure domin shi a nashi son samun ya `yantar da ita sannan ya Aure ta,ya na yi ma ta son so ne me yankan shakku,Mahaifinsa da Mahaifiyar sa ba sa son alak`ar su ,sai da aka kwada`ai ta ma sa da in ya amince da burin mahaifinsa za a bashi ita a matsayin baiwa daganan sai yai sad`aka da ita,sana ya amince ya yarda,wani abun ikon Allah a ranar da aka d`aura ma sa Aure da ni da Sarauniya Murjanatu a ranar ya mai da Maimunatu sad`akar sa ya kuma tare da ita ba tare da ya kula d`aya daga cikinmu ba duk da kasancewar mu `ya`yan sarakuna ,a lokacin da haka ta faru Sarki Abbas Mahaifinsa ransa ya `baci sosai matuk`a da fari ya so yai masa magana amma daga bisani ya fasa sakamakon shi mutum ne mai kawaici ,cikin k`udira da buwaya ta Allah sai ga ciki ya `bullo a jikin Maimunatu daganan ta tsallake ko barranta daga sauran bayi,da akwai abu uku da ba za su ta`ba faruwa da ita ba na d`aya ba a bada aronta,na biyu ba a sayar da ita,na uku ba a cin gadonta tunda ta Zama Ummu waladun har Allah ya sa ta haifi Yarima Sadauki kuma shi ne babban d`a a wurin Sarki Abdullah,daganan ta Zama Giwar Masarautar tunda ita ce ta fara haifuwar jikan Sarki sai da Yarima Haisam ya shekara kusan Goma sannan Allah ya sa Giwar Masarautar Maimunatu ta sa ke haifo d`iyarta mace mai suna Lailat,duk da mu ma Allah ya albarkace mu da namu `ya`yan ,a wannan tsakin ne Allah ya jarabci shi Yarima Haisam d`in da wata lalura,wacce sai da k`yar mu ka iya gane asalin abinda ya ke damunsa,maganganun sun rabu kashi-kashi a wannan lokacin wasu suna cewa jifa ne wasu kuma suna cewa ko wani kuskure ne da aka ta`ba aikatawa a cikin masarautar ne ya koma akan sa,wato k`aik`ayi koma kan mashek`iya har kusan hatsaniya ce ta kusa tashi a lokacin".

Zarah ce ta sa ke zak`uwa da son jin zancen har ta kai ga cewa," wannan wacce irin lalura ce kuwa haka da har take k`ok`arin rarraba kan ahalin gida da masarautar ma gabad`aya?".

"Cutar iskokai ko in ce ma ki cutar Aljanu kai tsaye,ita ce takama shi, su ka  addabe shi gami da hana sa sukuni da zaman lafiya"." Yah Allah cutar iskoki kuma wacce na sa ni dai ?",cewar Zarah,"A'a ba irin wacce ki ka sa ni ba ce ba,wacce tafi k`arfin hankali da tunanin ki ce,ke ba na tunanin ki ba,bana tunani a kaf rayuwar ki kin ta`ba cin karo da mai irin lalura irin ta sa ,a iya  tsawon shekaruna a duniya ba ma a Gidan Sarauta ba ban ta`ba ganin ko cin karo da irin munmunan tashin hankali ko in ce munmunar k`addara irin ta Yarima Haisam ba,na zubar da hawaye fiye da yanda zan iya ba ki labari,ke ba ma ni kad`ai ba duk wani wanda ya kwana ya tashi a cikin masarautar nan sai da hankalin sa ya tashi kuma ya zubar da hawaye".

"A da da farko iya shi kad`ai abun ya sha fa,idan sun tashi zai sha wahalarsa da azabarsa har daga bisani ya wartsake da kan sa,A wannan lokacin Malaman addini,Bokaye,`Yan tsibbu,Masu rauhanai,`yan duba ke har ma da `yan bori kasuwanninsu su ka bud`e a cikin wannan Masarautar,duk hakan ta faru ne domin k`ok`arin wajen ganin Yarima Haisam ya sa mu lafiya,amma hakan ya ci tura ya kuma gagara,domin ba wanda ya ci nasara a kan haka,daga k`arshe sai abun ya bunk`asa ya gawurta fiye da yanda zan yi ma ki bayani,kusan ma sai su ka k`ara rikitawa gami da lalata ma sa tunani,kusan sai in ce ma ki kamar sun k`ara ma sa wasu Aljanun ne".

Sai da Zarah ta gyara zamanta sannan ta ce," Innalillahi wa'ina ilaihirraju'una, kenan zuwan su bai yi wani amfani ba,tunda ba su iya yi ma sa magani ba ?","Haka ne gaskiya domin ba wanda yai nasara  a,cikin su daga k`arshe sai Aljanun su ka fara shafar duk wanda su ka fi kusa da shi,duk wanda tsautsayi ya sa ya na ku sa da Yarima Haisam Aljanun sa su ka tashi to zai wahala ka iya tsira daga kaidin su,domin Aljanun na sa sukan zo da yanayi kala-kala, Mahaifiyar sa Giwar Masarautar ita su ka fara addaba,suna wahalal da ita har kusan haukata ta su ka yi ,ke har yawo tsirara su ka rink`a sa ta,a duk sanda hakan zata faru za ki ganshi ya na biye da ita ya na k`yalk`yala wata mahaukaciyar dariya mai cike da zallar k`eta da mugunta,hakan ba k`aramin rikici da sa`bani ya kawo ba a tsakanin Yarima Haisam da Me Martaba ba, gani ya ke kamar iskanci ne ko kuma Yarima Haisam ya na sa ne a kan duk abinda ya ke faruwa,daga k`arshe sai aka raba ma su muhalli ko wa da sashen ko `bangaren da ya ke rayuwa,a tunanin Me Martaba ko hakan zai zama hanyar maslaha".

"Ranar da ta fi ko wacce rana tsanani da muni ga duk wani d`an Masarautarnan ita ce,ranar da tsakar dare Iskokin na sa su ka motsa ba wanda zai iya cewa ga hanyar da Yarima Haisam ya bi ya shiga cikin Sashen Giwar Masarautar, saboda ance k`addara ba ta jin magani,sai ganin wuta na tashi daga cikin na ta d`akin akai,sai kuma kawa da ihunta da su ka karad`e kunnuwan mutanen gidan,k`arin wani tashin hankali,da Yarima Haisam ya zo ya tsaya bakin k`ofar shiga d`akin duk wanda ya zo da niyar shiga cikin d`akin ko k`ok`arin taimakon ta bugu d`aya zai ma sa sai dai gyatumarsa ta haifi wani,da k`yar da ji`bin goshi a ka samu damar janye sa daga wurin,shi ma sai da a ka d`ad`d`auresa da sark`ok`i sannan aka ci wannan nasara,kuma har aka ci aka k`are yana wannan dariyar ta sa mai k`ona zuciya mai sauraren sa,cike da zalinci da k`eta,  sai dai me sanda za su shiga ciki tuni rai yai halin sa ,Giwar Masarauta a ranar ta bak`unci lahira,ke ba ita ba harta k`ananun yara abokansa cutar da su ya ke,kaf k`asarnan sai da ta girgiza, anyi zama ya fi sau a k`irga a fada da fadawa domin san Samo hanyar da za a shawo kan wannan matsalar,amma ina hakan ya ci tura kuma ya gagara,,tunda haka ta faru aka mai da sa Sashen sa aka rufe,shi k`adai,ba tare da wani ya sake zuwa inda ya ke ba,sai da ya kwashe lokaci mai tsawo sannan a ka fara bud`e sa, a ranar da ya fito k`aramar k`anwarsa ta hango shi ta yo kan sa da murnarta ta rungume sa,saboda kewa da ta addabeta ga rashin uwa mahaifiya ga shi shi ma ya yi nesa da ita,sai da za ki sha mamaki In ki ka ji abinda ya faru "," Ya shugabata me ya faru",ta tambaya cikin d`okantuwa da zak`uwa da lamarin. "A ranar sai gawarta aka `ban`bare a jikin sa domin wata irin shak`a yai mata wacce ta zama sanadiyar fitar ran ta daga gangar jikinta gabad`aya,sannan ya mai da hannayen sa saman wuyan sa,da nufin sai ya ra ba kan sa da rayuwar sa shima,ansha fad`i tashi a wannan lokacin, k`arshe k`aramar k`oramar da ke bayan Masarautarnan ya fad`a,sai da yai kwana uku  ya na rayuwa a cikin ta,da zaran an fiddo sa  zai koma sai dai a d`auresa idan kuma ya kwance ya koma,sai bayan kwana ukun sannan Waziri ya nemo wani hatsabibin masunci,ya fito da shi ,inda ya na fitowa Me Martaba ya bada umarnin a fitar masa da shi daga cikin Masarautar sa ba ya buk`atar sa ke ganinsa a cikin ta,wannan hukuncin ba k`aramin k`ara hargitsa Masarautar yai ba,amma funfurinfus Me Martaba ya sha fa ma idansa toka yak`i sauraren kowa,wasu na ganin hakan kamar shi ne abinda ya kamata Me Martaba ya aikata tun da farko,wasu kuma  suna ganin hannunka bai ta`ba ru`bewa ace za ka yanke ka yar,Madaki shi ne wanda ya ja shi a jikin sa ya Kai sa gidan sa ya cigaba da zama da shi,bai ta`ba hutawa ba a kullum cikin nemo masa magani yake amma kullum abun k`ara girmama ya ke ,wannan shi ne asalin k`iyayya da gabar da ta ke a tsakanin Me Martaba da Yarima Haisam ,a ta sanadin sa ne Matar da ya fi so ta rasa ranta,da kuma k`aramar d`iyarta".

  Tun kafin ta kai ƙarshen labarin Zara ta je sharɓar hawaye,"Ranki ya dad`e wannan labarin ya girgiza ni ta ya d`a zai iya kashe Mahaifiyar da tai sanadin kawo sa duniya,anya ba akwai lauje cikin nad`i ba ?", cewar Zarah

" Maganar ki  dutse ,sai dai ina son in sanar da ke a kaf duniya ba wata halitta da Yarima Haisam ya ke so Sama da Giwar Masarautar Mahaifiyar da ta kawo sa duniya,sai Mahaifinsa Me Martaba Sarki Abdullah, a `bangaren  shak`uwa kuwa ba a magana tsakanin sa da `yar'uwarsa Gimbiya Lailah,amma kuma a kaf duniya Babu wad`anda su ka fi shan wahalar da cutarwasa kamarsu tunda har sanadin rayuwar su ya zama","Tab wannan lamarin akwai rikita tunani da kwakwalwa,ga kuma tarin ko d`unbin tausayi da alhini a cikin sa","Ba ki san Alhini da tausayi ba sai kin ga lokacin da Yarima Haisam ya dawo cikin hayyinsa da tunaninsa,ya kula da irin `barna da kuskuren da ya aikata, yai kuka ,yai kawa,ya jima kan sa tarin raunika,ke har yunk`urin kashe kan sa yai,dole ki zubar da hawaye ki ji tausayi imanin ki ya k`ara k`aruwa,ki girmama buwaya da d`aukakar buwayi gagara misali,ke har jinya sai da ya kwanta na tsawon wani lokaci".

"Ya shugabata jin labarin  ko waye Yarima Sadauki ya sa na k`ara k`aimi wajen son yin rayuwa da shi da kuma ganin na taimaka ma sa ta kowanne `bangare da izinin mai sama".

"Zan ji dad`i in har ki ka kasance kamar yanda ki ka ce", Wannan alk`awari ne a gare ni zan cika sa komi wuya da tsanani, da haka na ke son in yi ma ki sallama in kin ba ni dama ya shugabata kuma uwar d`akina?"," Za ki iya tafiya sauran bayani za ki ji daga bakin Jakadiya Azima "....

"Ni Altine yau na shug uku kuma na ga takaina,wannan wacce irin musiba da bala'i ne su ka tunkaro mu,da har ta kai Mai Gida ka shigo cikin Gidannan Rawani,Hula,Takalmi kai har ma da babbar rigarka a hannu?", ko ta kan ta bai bi ba ya wuce tamkar iska za ta ɗauke shi,shirun da ya biyo bayan wannan magana da Altine ta jiMe Gidanta ya yi ya sa hankalinta k`ara tashi,ba ta sake shiga mak`ura kuma k`ololuwar tashin hankali ba har sai da ta ga ya zauna da`bas a k`asa kuma a gabanta idaniyarsa na zubar da kwalla,duk nauyi da kuma girman cikin da ke jikinta bai hana ta tashi zumbur da ga inda  ta ke zaune ba a cikin d`akin ta nufi zuwa inda ya ke,cikin tashin hankali rud`u gami da firgici, duk hanyar da za ta bi domin ganin ta lallashe shi ko ta sa mu makamar ko masaniyar da ta jefa shi cikin wannan munmunan lamarin amma ina ,k`arshema kusan mutum mutumi ya zama a gareta," Kai wannan lamarin abun rikitarwa ne kum abun dubawa ,ta ya babban mutum kamar Hakimi zai shiga cikin irin wannan halin harma kuma ace ya na zubar da kwalla a saman idonsa ,Kai! Gaskiya da sa ke,wai an ba mai kaza kai da k`afafu don haka ba zan kyale ba,kuma ban ga ta Zama ba wai an saci d`an `barawo",da gama fad`in haka ta bazama zuwa cikin asalin Gidan su Hakimi domin ta sanar da Mahaifinsa abinda ya ke faruwa,sai dai kash ta tayi rashin sa'a da nasara domin Mahaifin Hakimin ba ya nan Mahaifiyarsa kuma ba ta cikin halin da za ta iya ji ko sauraren wannan zancen,kasancewar ta na fama da jinyar rashin lafiya na tsawon wani dogon lokaci, da sauri Altine ta sa ke fitowa gami da bazama wajen ganin ta sami wanda zai kawo ma ta d`auki a cikin wannan sark`ak`k`en al'amarin da ta riski kanta a ciki,kasancewar yau itace Ranar da kasuwar Garin ta ke ci ne ya sa ko da ta fito ba ta samu damar ganin kowa ba,haka ta cigaba da zagaye layi da anguwar ta su.

Cin karo ta yi da wani mutumi wanda ya ke tafiya cikin natsuwa haiba da dattako,a kallo d`aya da za kai masa za ka shaida hakan ,domin hakan a bayya ne ya ke a gare sa duk da yawanci mutanen Garin su na ma sa kallon k`ask`anci da wulak`antarwa ne,wasu har kallon mahaukaci su ke ma sa ma,domin yawan kiransu da ya ke bisa tafarkin gaskiya ,tafarkin tsira duniya da lahira, tafarkin *ANNABI MUHAMMAD SALLALLAHU ALAIHI WASALLAM* tafarkin ALLAH UBANGIJIN SAMA DA K`ASA mai rumfa ba tokara mai saukar da ruwan sama mai ikon sawa da hanawa,a kullum burin sa shi ne subar biye ma bokaye da `yan tsibbu,kuma su bar yin shirka da ALLAH.

Za ka sha mamakin in ka ji cewar mutanen k`asar BAIBAH musulmai ne sai dai duk wani hukunci ko dokokin addinin musuluncin ba sa binsa ,Kai ko da lokacin sallah ne yai baifi ka ga mutum goma sha biyar ko k`asa da haka ba a a cikin Masallaci da nufin bin jam'in sallah ba,su ma ba tare da bin dokoki ko sharud`d`anta ba,haka su ke rayuwarsa a bai-bai duk da cewa a baya ba haka su ke ba.

"Bawan Allah na rok`e ka da ka tsaya ka saurare ni",Kasa tsayawa ya yi gani ya ke kamar za ta tozarta shi gami da wulak`anta shi kamar yanda su ka saba," Na had`a ka da wanda ka ke fad`akarwa gami da wa'azantarwa domin sa da ka tsaya ka saurari abinda na nufo ka da shi,ba wai na zo ne domin in tozarta ko in wulak`antaka ba,hasalima taimakon ka na ke nema",Waigowa yai ya na mai tsayawa a inda ya ke ba tare da ya ko d`ago ya kalleta ba",ina jin ki ,fad`i abinda ke tafe da ke,Ubangijina ya sa ina da hanya ko damar da zan iya taimaka ma ki",ya ce da ita cikin natsuwa.

"Na dad`e da sanin ko kai waye,tun ina `yar k`ank`anuwata kai d`in malamin addini ne wad`anda aka fi yi maku lak`abi da mutane ma su hikama da basira kuma ALLAH yai ma ku baiwa gami da nasibin magance dukkan wa su matsaloli da su ka tunkaro al'umma,na rok`eka da ka biyoni ka ga halin da mijina ya ke a ciki wala'allah ba za ka rasa wani taimakon da za ka ba shi ba",sai da yai shiru na wani lokaci kafin ya ba ta amsa da cewa," Ki yi hak`uri amma ba zan iya bin ki zuwa gidan ki ba,domin addinina bai yarje min akan aikata hakan ba"......da sauri ta dakatar da shi,ta na mai cewa,"A'a na rok`e ka da kar ka ce haka,domin ni ba na nufin ka da shari ko wani abu makamancin haka,kai akan haka ma zan iya rantse ma ka da Ubangijin da ka ke bautawa kuma ka ke fad`i ta shi akan a bauta ma sa shi kad`ai dare da rans",Shikenan na amince zan bi ki,bisa dogara gami da sakankancewa da Ubangiji na zai kare ni daga sharri da kuma kaidin ki da ki ke bi na da shi in akwaisa,don haka muje"," Na gode kuma na ji dad`in wannan karamci da halacci da ka nuna min ,yanzu bari in yi gaba sai ka biyo ni in kai ka i zuwa gidan nawa","A'a sai dai ni in yi gaba ,ki bi ni a baya domin Addininmu bai yarje min akan haka ba","to ta ya haka za ta kasance alhalin kai ba ka san Gidan nawa ba","Ba damuwa za ki iya yi min kwatance a halin yanzu ko kuma in muna tafiyar",sai da Altine ta girgiza kan ta sannan tace,"Lalle Kai ka kasance mai taka tsan-tsan gami da bin dokokin Ubangijinmu,wata k`ila hakan ne ma ya sa ka zama na daban a cikinmu,sa`banin mu da a kullum mu ke cikin zullumi gami da tarin matsaloli da damuwa a kowacce safiya da marece",daganan tai ma sa kwatance hanyar da za su bi ta kai su zuwa Gidan na ta.

A yanayin halin da Altine ta bar Hakimi a ciki a haka su ka riske shi ba tare da ya ko motsa ba, a kallo d`aya da Malam Musa yai ma sa ya fahimci asalin abinda ya ke damunsa, ba komi ba ne face tarin firgici,tsoro gami da damuwa.

Sai da ya d`an matsa gaba garesa kad`an sannan ya ce da shi,"Ya kai wannan bawan Allah mene ne yai tsamari ko yai zafi da har ya jefa ka cikin irin wannan munmunan yanayin, ko ka manta ka na da Ahali ko ince iyalin da za su shiga damuwa a saboda kai ne?","Zan fi so ace na gan su ,su na kururuwa gami da ihun mutuwata ne fiye da in cigaba da rayuwa a cikin irin wannan halin "....da sauri M.Musa ya dakatar da shi ta hanyar cewa," Subahanallahi wannan furucin bai kamace ka ba,duba da girma,hankali da kuma yawan shekarun ka","Malam ka ke ko?,ko ma ya ne sunanka na san ka sanni da irin aikin ko muk`amin da na ke a rik`e da shi cikin wannan Masarautar,kuma ka ga abinda ya wakana a fada a safiyar yau d`innan,ka ga irin mulkin kama karya,fin k`arfi,kwace gami da zalincin da aka gudanar a cikin wannan fadar  duk hakan ya faru ne da  taimako na ,ta d`aura min nauyin kamo ma su irin wannan laifin a kaina alhalin bazan iya d`aukar wannan nauyin ba ,ya yi ma zuciya da gangar jikina girma da nauyi,ba zan iya cigaba da kawo mutane ta na cigaba da zaluntar su ba,a haka fa na rage yawan mutanen da su ka can-canci in gabatar a gabanta, domin adadindin su ya kusa kaiwa Hamsin,ta ya zuciyata za ta iya d`aukar ganin ta na hukunta wa'inan tarin mutanen,akan haka dai na gwammaci in fad`i in mutu kai ko mushe ne na gwammaci da  inyi da in cigaba da taimaka mata ta na ha'intar mutane ".

Sujudi Shukuri M.Musa ya kabbara ya d`ago ya na mai kwarara yabo da Godiya ga Mai duka ,sai da ya d`auki wani tsawon lokaci a cikin wannan halin kana ya dakata ya na mai cewa,"Yau burina ya cika na samu wani mutum guda d`aya a Garinnan kuma a Masarautar BAIBAH da ya ke kyama halin MULKI da zaluncin Sarauniya Junayyah, tabbas alamace da ke tunkarowa gami da nuni da cewa k`aryarta ta zo kusa da zuwa k`arshe,tabbas kai mutumin kirki ne kuma na musanman, had`uwata da kai alkairi ne kuma ALLAH ne ya tsara hakan ,zan so ka amince da ni mu had`a hannu da hannu wajen sauke nauyin da ya rataya a kan mu"," Nauyi kuma,wanne irin nauyi haka ?,Ni gaba d`aya ban gane me ka ke son cewa ba ?","Ina nufin da ni da kai mu had`a hannu wajen ceto mutanen k`asar BAIBAH daga cikin mugun ramin da su ka afka wanda ya ke d`auke da zurfi,fad`i,duhu tare da mugayen majizai da kunamu a cikin sa","Kamar in na fahimceka ka na nufin in d`aura d`amarar yak`i ko yin fito na fito da Sarauniya Junayyah ko?","Tabbas ka fahimce ni dai-dai abinda na ke nufi kenan ta hanyar hakan ne kawai zamu",........"Ka ga M.Musa ya Isa haka dan Allah, ni ba nufi na kenan ba,kuma ba haka ba ne abinda ya ke a cikin zuciyata ba ,ban shirya cilla rayuwata da ta iyalinna a cikin halaka ba,tuni na yanke shawarar zan d`auki Matata mu bar wannan k`asar da zama baki d`aya, mu tafi can wani wurin da ba a sanmu ba mu cigaba da Rayuwarmu abinmu shikenan  abinda na tsara".

"Wannan babban kuskure ne da za kai danasanin aikata sa a rayuwarka,meye ribarka idan har ka tafi ka bar k`asar ka da `yan'uwanka a cikin munmunan yanayi alhalin ka na da damar da za ka iya ceton su ?", da sauri Altine da ke sauraronsu tun d`azu ba tare da ta ce komi ba ta tsoma bakin ta a cikin lamarin,muryarta har ta na rawa ,kai har tsallaken kalma ta ke tamkar wani zai rigata ta hanyar cewa, " A'a Mai Gida kar ka amince da shi,domin ni ban yarda da shi ba ina tsoran kar ya  je ya jefa rayuwar mu cikin munmunan had`arin da ba mu ta`ba zato ko tsammani ba ","Ko d`aya ko da wasa,ba haka na ke nufi ba kuma ba manufata a gare ku kenan ba,hasalima ni gaba d`aya rayuwar mutanen k`asar BAIBAH na ke son saitawa gami da gyarwa gaba ki d`ayansu"," Ta`b sannu da k`ok`ari  ,Na gaishe ka ,ba dan duba da dattako da kamalar da na ke gani kwance a saman fuskarka ba da tuni na dad`e da kiran ka da mahaukaci, Anya kuwa kasan fad`i da girman k`asar BAIBAH kuwa ?,da har ka ke ikirarin saita ta da hannun ka  wai ina k`udan ya ke balle romansa ,","Na san k`asar BAIBAH ciki da waje ,tamkar yunwar cikina,kai hasalima sanin da nai mata shine ya sa na zo ma ka da wannan batun "......ya dakatar da shi da sauri ya na cewa.

" Malam ka yi hak`uri in dai wannan itace buk`atar ka to ba za ka samu ba,domin kaf a cikin Ahalina da na Matata mu biyu kad`ai mu Kai saura ,ba na da kowa ita ma kuma haka ba ta da kowa,cikin jikinta kawai mu ke da shi dan haka ba zan iya saka rayuwarta da ta abinda ke cikinta a had`ari ba","Na rantse ma ku da Allah wanda na ke bautawa ba na nufin ku da wani sharri, asalin gaskiyata kawai na ke fad`amaku,kuma ai me cinikin duhu shi ya saba da lalube","wacce gaskiya ce da kai a cikin wannan shaci fad`in zancen na ka ?".

"Zan fad`a ma ka abinda ya ke binne a cikin zuciyata, amma sai dai in har ka yarda ka amince za ka da duk zancen da na zo ma ka da shi madamar hakan ya can-canci ka amince d`in"," Na yarda ina sauraranka fad`i in ji",M.Musa bai iya ya ce da shi komi ba har sai da ya matso kusa da shi sosai da sosai yanda ba wanda zai iya jin wani abu da zai fad`a,ko da Hakimi ya ji batun da M.Musa ya zo ma sa sai da ya tafi taga-taga zai fad`i sakamakon jin wani rikitaccen al'amari da ya yi",Kasa cewa Komi ya yi har sai da ya d`auki wani dogon lokaci mai tsawo kafin ya dawo cikin hayyacinsa,har sai daga k`arshe ya iya cira bakinsa ya ce da shi,"Ta ya ka iya cigaba da rayuwa bayan ka san wannan sirrin mai cike da rikitarwa, rud`u da ban al'ajabi,ko dai hakan ne ya sa duk wata doka da hukunci na wannan Masarautar ba sa hawa kan ka ,ta bar ka ka yi duk abinda ka ke so ?","Wannan dogon labari ne shima mai zaman kansa,zan sanar da Kai shi in sha Allah anan gaba ","Zuciyata rawa ta ke Ina jin tsoron amincewa ka kai,tunda bayan ni da kai ba na tunanin da akwai wani da zai iya yarda da wannan lamarin a kaf mutanen k`asar BAIBAH, ni kaina ina d`ard`ar da zancen a cikin Zuciyata,ban San kuma me ka ta ka da har ka ke tunanin za ka yi nasara a wannan tafiyar ba"," Bawai ina nufin mu tak`ali Sarauniya Junayyah da yak`i ba ne ba,A'a domin ita d`in maciji ce ba ta ramin kanta,ita d`in hawainiya ce mai saurin rikid`a izuwa launi-launi,tsintarciyar mage ce ba ta mage,ita d`in tamkar kaska ce mai mak`alewa a jikin dabba don ta sha jininta ta cutar da ita,ita d`in Kura ce mai lullu`be da fatar akuya,shimfid`ar fuskarta kuwa tamkar kwanciyar mage ce mai d`aukar rai,don haka  zamu nemi zaman sulhu ne da ita ,idan kuma ta bijira hakan sai muyi amfani da Hatimi wajen juyata ta k`arfi da yaji ko ta so ko ba ta so ba","Hatimi kuma ?","Eh Hatimi dai wanda ka sa ni,wanda a shekarun baya,ake amfani da shi,duk me shi shi  ya ke da k`arfi da iko fad`a a ji a Masarautar BAIBAH, wanda ake la'akari da girmansa ko k`ank`antarsa,kuma kowacce k`abila a cikin k`asar su na da irin na su ","To ai ni Hatimi na K`arami ne ba wani babba ba ba ne ba,kuma k`abilata d`aya da Matata"," Ni kuma nawa babba ne da na gaje shi a wajen kakana na hud`u "," To ta ya Hatimi guda biyu zai Zama sanadiya ko jagorar yin nasarar mu",Hakimi ya sake jeho ma M.Musa wata tambayar a karo na ba adadi.

"Muna da wani mutum d`aya da ba zamu sha wahala wajen jansa cikin wannan tafiyar ta mu ba"," Shi kuma wannan mutumin waye shi","Ishmal yaya a wurin Sarauniya Junayyah kuma wanda su ka fito ciki d`aya da ita,wanda ya ke rufe a can gidan yari na tsawon watanni shidda"."Da alama dai tsananin burin da ke d`anfare a cikin ruhinka ya fara zautar da kai a ta ya Yarima Ishmal ya juta ma `yar'uwarsa da su ka fito ciki d`aya ba ya abin da kamar wuya kam","Kwace goruba a hannun kuturu ba abu ne mai wahala ba,inda har ka shirya ma hakan ",Cewar Malam Musa

Hakimi rasa me zai ce ya yi ,sai zuba ma sa ido da ya yi,sai shine da kansa ya ce da shi,"Kar ka da mu ya kai Hakimi domin na dad`e da shiryawa gami da tsara duk abinda ya kamata dama kawai na ke jira sai yau Allah ya kawo min ita ta hanyar ka".

"Me ka shirya game da Mai Girma Ishmal"," Zan bi duk hanyar da zan bi domin in ga na fito da shi ,kuma zan yi komi a bisa taka tsan-tsan gami da kula ba tare da ko da sunan ka ya fito ba ,kawai abinda na ke so da kai ka tsaya a saman maganar ka da alk`warinka har zuwa sanda za mu yi amfani da Hatiminka","Na yi ma ka alk`awari da d`an da ke kwance cikin cikin matata zan kasance mai cika alk`awari a gare ka muddin ina da rai kuma ruhina na doran k`asa",da sauri M.Musa ya furta Kalmar subahanallahi gami da yi mishi dogon bayani akan bai kamata mutum ya rantse da wani abu mai rai ko mara rai ba ,Da Allah kawai ake rantsuwa shima hakan in ta kama,kuma da dalili kwakwkwara,sun d`auki lokaci mai tsawo akan haka ya na mai bayani

A fusace ya shigo cikin harabar Sashen na sa,sai da abinda ya ci karo da shi ne ya d`an dakatar da shi gami da k`ara kashe ma sa jiki da zuciya,Nurain ne ya gani a harabar Gidan, sai faman Kai komo ya ke,a kallo d`aya da za kai ma sa ka fahimci ya na cikin tashin hankali da damuwa,jiki a sanyaye Madaki ya nufi inda ya ke ya na mai dafa kafad`arsa,cikin hanzari Nurain ya waigo  domin san ganin waye a bayansa,cikin muryarsa mai d`auke da rauni ya furta kalmar,"Babana","Na'am Nurain,ya naganka a cikin wannan yanayin, me ya ke faruwa,tamkar hawaye na ga su na zuba a saman fuskarka ?","Baba d`an'uwana,d`an'uwana na ke tunani zuciyata bazata iya d`aukar rashinsa a tare da ni ba,ban san a wanne hali ya ke a ciki ba,ina jin zafi da k`una a cikin rai da gangar jikina ina jin tamkar zuciyata zata rabe gida biyu","Dama na sa ni Nurain baza ka iya rayuwa ko jin dad`in rayuwar ba matuk`ar ba ka tare da Yarima Haisam, d`ayanku ba zai ta`ba iya jure rashin d`an'uwansa ba,mu je zuwa d`akina da akwai magana mai matuk`ar muhimanci da na ke son mu tattauna da kai".da to kawai ya iya amsa ma sa su na mai nufar hanyar d`akin Madakin,har su ka isa cikin d`akin su ka zauna ba wanda ya sa ke iya cewa komi na wani lokaci.

"Baba yanzu wacce matsaya Me Martaba ya yanke game da wannan rikitaccen al'amarin ?"," Yak`i sahalcewa ko sa hannu a kan wannan lamarin,daga k`arshe ma cewa yai su yanke ma su duk hukuncin da su ka gadama"......da sauri Nurain ya dakatar da shi ya na cewa,"Innalillahi wa'inna ilaihirraju'una Baba ta ya za ai ya yanke wannan d`anyan hukuncin, mai ya sa zai aikata hakan,ko tsana da rashin k`aunar da ya ke ma sa ce ta sa ya yanke ma sa wannan hukuncin ?","Nima abinda na fahimta kenan sai dai yai hak`uri ba zan iya amincewa ko yi ma sa biyayya a wannan karon ba ".

Da d`an sauri Nurain ya ce "Ina sauraronka Mahaifina, wanne irin mataki ka yanke,ina son inji domin kuma in san wacce irin gudunmuwa zan bayar a cikinta,rayuwata da raina fansa ne ga Yarima Haisam, matuk`ar akwai hanyar da ake tunanin za a bi domin a ku`butar da su a shirye na ke da in tunkareta komi tsanani da kuma had`arin da ke a cikinta"." Zan had`a ma ka tawaga cikin sirri kuma a `boye ku shiga har cikin k`asar BAIBAH ku yi duk me yiwuwa ku ceto Yarima Haisam, a cikin wannan tafiyar da za ku yi da akwai dokoki guda biyu a cikinta,na farko ban damu da rayuwar kowa ba a cikin su,ko da ko Jamal ne da ya ke d`ana kuma k`ani a wurinka ,don haka ku mai da hankali da tunaninku a kan Yarima Haisam kawai,shi kad`ai ne alhaki da nauyin cetonsa ya ke a hannunku,kuma ya rataya a wuyan ku,ban damu da rayuwar sauran ba ko kad`an ko su rayu ko su mutu ba na da damuwa a kan haka,duk d`aya wai an yi ma tuwo `barin miya,hakama duk d`aya mamaci ya karye a wuya  ,na biyu kar ku yarda ko kusa ko da wasa ku baro k`asar BAIBAH ba tare da Yarima Sadauki ba,wannan shine dokar,har gobe har jibi Yarima Sadauki a wuri na tamkar `Dawisu ne ko da tsintsaye ko ba su namansa sai Sarki, ".

" Rayuwata fansa ce ga d`an'uwana Yarima Haisam, don haka na amince zan yi wannan tafiyar ko da hakan na nufin kowo hanyar ko silar zuwan k`arshen rayuwata,ko da hakan na nufin zan riski kaina a cikin mugun ramin ko halin k`ak`anikayi da za a iya cewa Gaba Kura baya siyaki","Na ji dad`in jin haka da ga gare ka ,gama da ma hakan na yi tsammani daga gare ka ,tuni da ma na fara k`ok`arin had`a rundunar da za su yi ma ka rakiya a tafiyar",.....,wani bawa ne ya shigo cikin d`akin cikin sauri fuskarsa na bayyanar da rud`u gami da firgici, yanayin yanda ya shigo ne ya sa Madaki da Nurain dakatawa da ga zancen da su ke,cikin fushi Nurain ya ce da shi,"Me ya ke damunka ne Sallama ko ba ka cikin hayyacin da hankalin ka ne,me ye yai zafi da tsanani da har zaka fad`o ma na cikin d`akin a irin wannan halin sai ka ce wanda Kura ta biyo ?",cikin yanayin girmamawa,mutuntawa gami da k`ank`an da kai Bafad`en ya fara ce"Ka gafarce ni ya kai k`aramin mai gidana ba wai na aikata hakan da gangan ba ne,A'a ko kusa ko kad`an ba haka ba ne ,na ga abinda ya rikita ni ne har ya zama linzamin da ya jefa ni cikin wannan halin "," Ka ga ka dakatar da duk wani dogon zancen da tsegumi ka tafi kai tsaye ka fad`a min me ya ke faruwa ,domin na k`agauta da inji me ka ke tafe da shi","Me Martaba Sarki Abdullah ya na tafe ma'ana ya na bisa kan hanyarsa ta zuwa wannan d`akin domin ya gana da kai ya shugabana kuma na ji ai ance zai zo ne domin ya samu labarin ka na k`ok`arin shirya wata runduna domin aikata can zuw k`asar BAIBAH, had`i dada,.........ya kasa k`arasawa sakamakon shigowar Sarki Abdullah ba tare da sun yi zaton hakan da gaggawa ba, 

"Ranka ya dad`e lafiya ka zo da kan ka,ai da sai ka aika in zo da kaina ba sai ka zo ba",........" Ka ga ka dakata da wannan shiriritar da shashancin domin ni ba shine ya kawo ni ba na zo ne domin in gargad`eka gami da ja ma ka kunne".......,"Mai Martaba me na yi kuma ,me kuma aka ce da Kai na aikata a yanzu kuma","Ka dakatar da k`ok`ari ko shirin tura tawaga zuwa k`asar BAIBAH,aikata hakan babban kuskure ne, ban shirya salwantar da rayukan jama'ar k`asata akan wad`ancan `yan tsirarun rayuwar wasu mutane da su ke a hannunsu ba"."Oh dama kan wannan maganar ce ta sa ka har kai tattaki ka zo nan ?,to idan dan haka ne ina mai ba ka hak`uri da bazan iya yi ma ka biyayya akan hakan ba",A hassale Me Martaba  ya d`ago ya na mai sauke kadarar mujiyarsa a kan k`aninnasa ,kasancewar yau ce rana  tafarko da hakan ta faru a tsakaninsu,jikinsa har rawa ya ke ya fara magana,"Me ka ke son cewa ,ko ka na nufin ban isa in sa ka abu ka yi ba,koko me ka ke nufi ?","A'a ka Isa har ka yi yawa ma sai dai Maganar gaskiya indai akan lamarin Yarima Haisam ne,ba zan iya ba, domin ni bazan iya wofintar gami da watsar da lamarinsa kamar yanda kai ka aikata ba,ni a wurina har gobe shi d`in cikakken jinina ne ,d`ana kuma na har abada,ba zan ta`ba iya hukuntasa da laifin da ba shi ya aikata ba,Ni ba na d`aya daga cikin mutanen da su ke butulce ma Allah akan jarrabawar ko k`addarar da su ka riske su,Ni ba irin ka ba ne,ina da banbanci da kai,zuciyata ba a kangare ta ke ba kamar yanda ta ka ta ke a bushe "....... Kasa k`arasawa yai sakamakon saukar marin da ya sauka a saman kuncin sa hagu da dama,cikin yanayi fushi da hassala ya d`ora da cewa," Har yau har gobe inanan a matsayin da ka sanni da shi ,ko Babu sauratar k`asarnan a kaina ni Sama da kai na ke ,tsayayyen mutum na ke ba sakarai na ke ba,kuma kar ka manta idan kura tai kuka ma su akuya ne ke jin tsoro su d`auresu,kuma ko jimina ta nutsa kanta a ta`bo tafi k`arfin a kirata da kaza don haka ka shiga cikin taitayinka kuma ka iya harshenka kasan furci ko kalamin da zai fito daga bakinka har ka tunkare ni da shi, in kuma ba haka ba yanzu hukunci mai cike da danasani zai biyo bayan abinda ka aikata","Ka yi hak`uri Me Martaba amma ba abinda ka ke zato na ke nufi ba ,kawai dai zuciyata ce a cunkushe ga rud`u da damuwa da suka dabaibaye min rayuwata,kaina har wani tafarfasa da turiri ya ke min ,ban San me zan yi ba na rasa makamar da Zan kama akan hakan, na rasa madafa da makama akan lamarin gabad`aya "," Kabar komi a hannuna Idris,zan yi abinda ya dace kar ka je wajen azar`ba`bi da gaggawarka  ka ja ma k`asata wani bala'in da masifar da ban yi zato ba balle tsammani,ka bar su kawai acan ,k`adarar su ce ta kai su can kar hakan ya zama sanadin da zamu hak`ura da su kar garin ceton su muyi  babban danasani",ya kai k`arshen maganarsa ya na mai sanyaya muryarsa da nufin ya lallashi Madaki Idris ya amshi zancensa da hannu bibbiyu,duk`ar da kai k`asa Madaki yai ya na mai nuna ladabi da biyayya ga Me Martaba Sarki Abdullah, cikin k`ank`antar da kai ya ce da shi,"Idan  har ka na nufin in kyale rayuwar Yarima Sadauki ta salwanta shine abinda ya dace to ina me ba ka hak`uri akan ba zan iya yi ma ka biyayya ba,na yarda in fuskanci ko wanne irin hukunci ne ko da kuwa ta `bangarenka ne na shirya ma hakan,kai ko da hakan na nufin ni ma zan salwantar da tawa rayuwar ne",cikin k`osawa gami da gajiya da sauraren kalamin da ke fita daga bakin Madaki Idris Me Martaba ya dakatar da shi,"Shikenan mu tafi a haka,amma ina son ka sani in Gafiya tak`i fitowa daga rami hayak`i a ke mata ,Ni kuma na yi ma ka alk`awarin zan nuna ma ka asalin ko ni waye da kuma matsayina a cikin k`asar BIHINAR, mu zuba ni da kai mu gani,mu ga waye zai yi nasara,zan toshe duk wata kafa da za ka bi domin yin nasara,kai ko damar da za ku fita daga cikin k`asar nan kai da tawagar ta ka ba zan ba ku ba,wannan shine alk`awarin da zan yi ma ka kuma maganata ta k`arshe da kai in har akan wannan lamarin ne",ya na kaiwa nan a zancensa ya fita daga d`akin cikin hanzari da sauri har iskar babbar alkyabba da ke jikinsa ta na komawa fuskokinku su.

Jiki ba kwari Madaki Idris ya Kai zaune tamkar wanda aka turesa ya na mai fad`i jagwab,sai da ya d`auki wani lokaci mai tsawo sannan ya iya bud`e baki ya ce,"Innalillahi wa'inna ilaihirraju'una wannan wacce irin musiba ce da tashin hankali, har sai yaushe za ta zo k`arshe,yaushe ne za mu samu damar ganin iyakarta,a duk sanda irin haka ta zo kaina rud`ewa ya ke tunani na ya dakata,na rasa MENE NE ABIN YI ?,kaina ya fara tafarfasa, tunanina da hankalina duk su gushe,kwakwalwata ta dakata da aiki gami da toshewa na tsawan lokaci,Babu abinda na ke ji da gani face Yarima Haisam, ba na damuwa da kowa face shi,shi kad`ai d`insa Kai ko ni karankaina ba na ji da ganin kaina,na yarda na amince Yarima Sadauki na daga abinda na fi so ,kuma ya kasance jarabta da k`addara a gare ni".

"Ya Kai Mahaifina ina mai ba ka hak`uri abisa abinda ya wakana a yanzu ,sannan ina yi ma ka albishir tare da alk`awari akan cewa ko ni kad`ai ne zan shiga cikin k`asar BAIBAH in fito lafiya tare da Yarima Haisam a raye,in mai do ma ka da yaronka kuma d`anka a har cikin wannan k`asar ta BIHINAR cikin k`oshin lafiya", da hanzari tamkar Madaki zai kifa haka ya k`araso inda Nurain ya ke,muryarsa har rawa ta ke ya na mai cewa," Dagaske Nurain za ka sa ka rayuwarka a tsaka mai wuya,kuma ka jefa ta a bigiren da za ka iya rasata domin ka ceci d`an'uwanka na jini?","Kwarai kuwa dagaske na ke na shirya tarar aradu da ka matuk`ar hakan zai sa Yarima Sadauki ya dawo k`asarsa cikin k`oshin lafiya","To ta ya hakan za ta kasance bayan yanzu kuma a gabanka Me Martaba Sarki Abdullah ya tabbatar da bazai ta`ba barin hakan ta faru ba matuk`ar ya na da rai","Ni kad`ai zan tafi in tunkari k`asar BAIBAH, ba tare da wani mutum ko d`aya ba,nasan zai yiwuya Me Martaba Sarki Abdullah ya tunanin hakan a ransa domin babbar kasada ce kuma kuskure,ba duka me hankali ne zai yarda ya d`auka ko ya aikata hakan ba matuk`ar ya na cikin hankali da tunaninsa","Kai Masha Allah na gode ma Allah da ya azurta ni da samun d`a mai kaifin hankali ,basira,kwazo da kuma hankali, kamar kai tabbas zan had`a ma ka duk kalan guziri da kuma abinda za ka buk`ata a halin wannan tafiyar ta ka,tare da duk wata gudunmuwa da za ka so kuma ka buk`ata","Na gode sosai Mahaifina da ka amince da wannan batun nawa,domin ni ba kowa ba ne in har ba Yarima Haisam d`an'uwana kuma abokina aminina ",daga nan su ka fara tsara yanda komi zai kasance a cikin tafiyar .

"Lafiya na ga ka biyo ni,ko so ka ke ka watsa min tsaba kaji su bi ni", Cewar Waziri, sai da Makama ya duk`ar da kansa k`asa alamun ban  girma a wurin sa kana ya ce da shi" Allah ya ja da ranka ba haka na ke nufi ba,kawai dai ina so ne in d`an yi ma ka wasu `yan tambayyoyi  da su ka shige min kai gami da sa ke jefa ni cikin duhu da rud`ni","Da hargagi ya ta so ma sa da shi,ya na cewa"To sai a ka ce ma ka dole sai ka tambaye ni a yanzu ba za ka bari sai mun had`u da kai a inda mu ka saba had`uwa ba,inba neman tonan silili ka ke ma na ba me ye zai sa ba za ka hak`ura ba har sai mun had`u a inda mu ka saba had`uwa ba,Sau da dama ina yawan ce ma ka ka koyi iya rik`e kan ka ko don rufuwar asirin ko gudun ranar da ba a so","A gafarce ni Ranka ya dad`e ba haka na ke nufi ba ka yafeni","To na ji yi gaggawar sanar da ni abinda ka ke tafe da shi","da sassarfa ya matso kusa da shi ya na waiwaigawa ko da akwai wani wanda ya ke kallonsa sannan ya ce ,"Mene ne riba ko alfanun da za ka samu da ka hana a dawo da su Yarima Haisam, bayan nasan har da `ya`yan ka akwai a cikin da kuma na `yan'uwanka?",da wani irin sauri Waziri ya ja baya ya na kallonsa ka na ya ce da shi,"Ashe ba ka da hankali har haka ban sa ni ba?,da za ka zo min da irin wannan maganar a irin wannan gurin ko so ka ke ka jefa mu a cikin halin k`ak`anikayi ko ka jefa mu a cikin rijiyar  mai gaba dubu da ba za mu iya tsamo kan mu daga cikin ta ba?",ya k`are zance ya na mai tattare malum-malum d`insa yai gaba ,shi kuma ya bisa ya na bashi hak`uri da k`yar ya tsaya ya saurare shi daga bisani ya ce da shi su had`u inda su ka saba had`uwa daddare,har Waziri ya Isa Gida ya na mitar abinda Madaki yai ma sa sai faman watsa hannaye sama ya ke kamar yanda ya saba,hakan ya hana sa jiyo hayaniyar da ta ke fitowa daga cikin Gidansa,Wani Salati ya sa ki mai girman gaske sakamakon ganin kan shi da yai a k`asa wanwar ya fad`i, fad`uwar `yan bori a cikin tsakar gidan sa,"Wanne d`an Allah ba ni ne ya zubar da ruwa à wurinnan da har yai sanadin fad`uwata?",ko da wasa ba wanda ya ji sa sakamakon hayaniyar da da su ke a can cikin Gidan,da k`yar ya iya yunk`urawa ya mik`e,da k`yar ma ya ke iya taka k`afarsa d`aya da ta bugu ya nufi inda suke sai dai abinda ya gani ne ya sa yai saurin take k`afartasa ya nufi inda su ke cuncurundo guda tarin mutanen da su ke tsaitsaye ya fara tutturewa har ya Isa inda su ke ya shiga tsakaninsu,Matan na sa guda biyu da su ke ta gurshek`en danbe,kai tsaye cikinsu ya nufa dan son rabasu,sai dai me duk wani duka da matarsa Bahijja ko Barira za su kai akansa ya ke  k`arewa tunda ya shiga tsakaninsu kamar ma da biyu su ke samun sa,gefe guda kuma Zafar da Zahir ne su ke danbacewa suma kamar yanda iyayen su mata su ke,da ya ga ba zai iya raba matayennasa ba sai ya koma kan `ya`yan tun ba a je ko'ina ba Zafar ya han`barar da shi k`asa,Gefe guda Waziri ya samu ya tsaya ya na ta fan huci ya na mai da numfashi,sai kace wanda yai fad`a da Zaki ko Kura haka ya koma, zuba ma su idanuwa yai kawai zuciyarsa sai faman tuk`wuik`n bakin ciki ta ke ga jama'a sun taru sai kallonsu su ke da tofa albarka cin bakin su,rasa me kuma zai yi yayi can idanunsa su ka sauka akan wa ni k`aton katako ya d`aukosa  ya nufi inda `yan kallon su ke,duk wanda ya ga ya nufo inda ya ke sai ya watsa da gudu suna iface-iface,ihun mutanen ne ya sa su kuma ma su fad`an su ka dakata,har k`ofar Gida Waziri ya raka su da wannan katakon sannan ya dawo ya iske mutanen Gidan sunyi cirko-cirko,suna kallonsa"Kun yi dai-dai abinda ku ka aikata kun kyauta Allah ya biya ku lada,ba dai d`an sauran mutumci nawa ku ke so ku tuntsirar min da shi ba,to bismillah ku cigaba kar ku fasa kar wanda ya bari,a cikin ku ma duk wanda ya fasa Alla yai"......."Kai Kai kar in ji ko da wasa yo in ka kwashe mu su albarka ai k`ara watsewa za su yi,bar su da bak`in halinsu shi zai kashe  d`aya bayan d`ayansu,ehhe,ni nasan maganin su",Cewar Iyatu Yayar Waziri,da zuwanta kenan shima wata makwabaciyarsu ce ta aika a kirata"Ki bar ni da su Iyatu wallahi na gaji gab na ke da korasu ko wacce ta tafi gidan gyatuminta mai dattin hula,Haba dan Allah ni wallahi ban ta`ba ji ko ganin Gida irin nawa ba,a ce kullum masifa da bala'i ba abinda ake Aikatawa a cikinsa kullum da kalar masifar da su ke k`irk`irar min a cikin Gida,ba su ba,ba `yan-`yan su ba,na gaji na gaji wallahi da girmana da mutumci na kamar ni sai ka ce ba kowan kowa ba a cikin Garinnan,ai ko girman rawanin kaina sa gani su rik`a daina wannan tuba'iranci da su ke, duk sun bi sun zubar mi da girmana mutanen Gari ba mai ganin kaina da gashi,bare kuma a kai kan su ga darajata ko k`imata"........Bahijja matar shi ta farko ta katse shi da cewa"Ai wallahi duk abinda ka ji ko ka gani ya na faruwa a cikin Gidannan to kai ne kai sila ko ka siyi shi da kud`in ka don haka ba ka ga komi,tunda har ka auro wannan gantalalliyar a matsayin mata", Sa ke rarumar wannan katakon ya yi ya nufeta da shi aiko ta kwasa da gudu ta nufi d`akin ta amma ba ta k`arasa shiga cikin ba ta ja ta tsaya ta cigaba da fad`in abinda ke bakinta"Ikon Allah da alama dai ke ba za ki ta`ba yin hankili ba a rayuwar ki ko,Wai wannan wacce irin halayya da d`abi'a ce,sai ai ta magana ba kya ji sai kace mai kunnen k`ashi ko na k`arfe?",Sanyaya murya tai ta na mai maida fuskarta kalar ban tausai ta nufo su ta na mai cewa,"Haba Yaya Iyatu, ki dubi girman Allah ki dubi girman wannan lamarin, da Idon basira ,ki kuma kalli irin cin kashin da cin amanar da a ke aikata min a cikin wannan Gidannan, Nifa aka fara Aurowa a matsayin Mata amma kuma ta k`arfi da yaji a kai mai da ni Bora a ka fifitar wannan marar asalin akai na, saboda me saboda mi,a wulak`anta ni a wuk`anta `ya`yana d`ayan ma saboda rashin gata an bada shi cikin Dakaru inda kai tsaye za a kashe min shi, yanda zan ta shi a huhun ma'ahu,bawan ba k`anin kenan ,sannan aik`awarin da ya d`aukar min gami da shafa min mai a baki akan d`ana zai Auri Gimbiya Hafsat a yanzu kuma ya zo ya ce ya fasa,Wai ba shine ya can-canta ba d`an wannan marar asalin zai ba","Alk`awari kuma,wanne irin Alk`awari?",Iyatu ta tambaya ta na mai maida kallonta a kan Waziri,wanda kai tsaye alamun rashin gaskiya ya bayyana a tattare da shi,ya kuma kasa iys cewa komi,da in'ina ya fara magana ya na cewa," Kinga Iyatu mu shiga da ciki kamar Maganarnan sai ta fi a cikin d`aki domin ta na buk`atar sirri",bawanda ya musa mishi haka su ka nufi d`akin kowa ya samu wuri ya zauna,"Ina jin ka yi min bayani dallah-dallah yanda zan gane domin ba na son a ce da girmanka ka kasance kai ke ka assasa fitina da tashin hankali a cikin Gidanka ba",sai da yai gyaran murya sannan ya ce ,"Iyatu ki fahimce ni da kyau ba wai ina son kawo hatsaniya a cikin Gida na ba ne ba a'a,Idan ba ki manta ba a shekarun baya na ta`ba rok`on alfarma a wajen Me Martaba Sarki Abdullah inda na ce Ina nemawa d`aya daga cikin `ya`yana Auren d`aya daga cikin yaransa Mata a kai sa'a ya amince,a makon da ya wuce mu ka sa ke tada maganar a fada inda kai tsaye ya ce ya ba babban d`ana `yarsa Hafsat,kuma a zahirin gaskiya kowa yasan Zahir shine babban d`ana ba Zafar ba,to kin ga kenan ba yanda zan so yanzu daga baya ince zan sauya wannan maganar tunda agaban kowa da kowa Me Martaba ya furta wannan zance,babbar matsala da aka samu tunda Me Martaba Sarki Abdullah ya amince na tura Zafar ya fara had`uwa da yarinyar,A yanzu Idan nai k`ok`arin in nusar da Me Martaba Zafar na ke son ya bawa Auren Gimbiya Hafsat zai fuskanci da akwai wata a k`asa maiyiwuwa ma a fasa zancen gabad`aya to kin ji abinda ke faruwa,wanda saboda shi duk su ka bi su ka d`aga min hankali gami da zubar min da sauran mutuncina a gaban Al'ummata",Da wata irin murna Iyatu ta d`ago fuskarta ta na mai kar`be zancen da cewa,"Kai d`an albarka yaushe kai irin wannan tunanin har ka aikata ban sani ba Ashe kai d`in ka na da kaifin hankali da basira ban sa ni ba,Ashe zuciyarka ba sulu`ba`ba ce kamar yanda mu kai zato da tsammani ba,Ashe dai da rabon ka cika burin mahaifiyarmu ",ta kai zancen ta na mai matso guntayen hawayen ta ƙarfi ta yaji daga ido ta, Allah ya taimaketa sai gashi sun su ka zubo ma ta,"Hmmmmmmmm ke dai bari Iyatu ai ina cikin bak`in ciki tare da tafasar zuciya akan cin kashin da ake gudanarwa akaina a cikin waccan masarautar,hakan ne ya sa na shirya wannan tuggun yanda komi ta k`i ta k`are dole sarautar gabad`aya ta dawo hannuna amma wannan shashashar ta ke neman fallasa mana sirri har makwabta su san wanne hali mu ke a ciki",Juyawa Iyatu tai ta na mai maida kallonta kan Bahijja ta ce da ita,"Haba `yanan `yar albarka me zai sa ki rink`a d`aga muryarki ki na tada hankalin Mijin ki,ko ba ki ga irin alkairin da ya ke nufo ku da shi ba ne ba?","Wallahi ba ni ya ke nufowa da wannan alkairin ba,Komi na shi ba ya sakani a ciki ya maida ni tamkar bora wacce ba ta da gatan komi".....Iyatu ta katseta da cewa,"Kin ga indai dan wannan,ki barmasa sai a samu wata `yar sarautar a bashi mu dai babban burin mu wannan damar kar ta su`buce ma na kuma in Banda abin ki meye banbanci Zahir da Zafar ai duk d`aya ne don haka ki kwantar da hankalin ki a yi abunnan cikin farinciki ba tare da an samu wani tsaiko ba","Haba Yaya Iyatu ya za ki ce haka ,nayi zaton za ki goyamin baya ne amma sai ki ce haka , ni ce fa matarsa ta fari kuma a ce d`an da zai gaje shi ma ba nawa ba ne ba,in maganar girma ake duka-duka mako shidda ne fa atsakanin su","To in ban da abun ki ai ya girme shi ko yaye ne don haka ki cire damuwa da bak`in kishi a anki ki bari ayi hidimar nan kawai a wuce wurin ato","Au haka ke ma zaki ce tunda haka ne mu zuba mu gani,ga maciji ba ja..... kuma in har ina raye indai Gimbiya Hafsat ba ta Auri Zafar ba to haka ma ba za ta Auri Zahir ba,fak`at k`arshen zance",ta k`are zancen ta na mai barin wurin gabad`aya,d`anta Zafar na bin bayanta,"Au...Au haka ki ka ce to mu zuba mu gani ai ance wanda bai ji bari ba ya ji hoho ,wata k`ila Babu ke a Gidannan za ai yi wannan abun arzik`in,Ina ki ke `yar albarka irin jinin arzik`i? "," Ganinan Yaya Iyatu ",Barira ta amsa," Ince dai yaronnan ya iya wannan kalaman masu ratsa zuciyar `yanmata zamani da sa su su fad`a a kogin son mutum ba tare da sun sa ni ba ko?",ko kad`an ba ta ji kunyar zance ba, ta ba ta amsa dacewa,"Ya iya sosai har nima ina d`an kokkoya ma sa wani abun irin namu dabarun na mutanen da in za shi zance wurinta","Yauwa `yar gari hakan da ki kai dai-dai ne ki k`ara dagewa waccan Sakarar ki fita a harkata kin riga da kin d`arme ma ta kin sha gabanta kin ma ta fintinkau "," To Yaya Iyatu in sha Allah bazan k`ara biye ma ta ba","Yauwa ko ke fa,Kai kuma ta shi mu je mu idasa maganar mu akan hanya",a tare su ka fita ita da Waziri su na cigaba da tsara yanda su ke so Komi ya kasance.

Wani rikitaccen kallo Waziri ya jefa ma Makama sakamakon jin irin tambayar da yai ma sa,"Makama Wai me ya ke damun ka ne me ya sa a kullum lamuranka su ke k`ara ta`bar`barewa,kullum a koda yaushe in akai magana da kai daga baya sai ka zo ka jagula abin ,ka dunga kwan gaba kwan baya a kan haka kenan,ina ce mun riga da mun wuce da wannan babin ko ?","Ka gafarce ni ba na yi wannan maganar ne domin in `bata ma ka rai ba ne ba,amma tabbas a cikin wannan lamarin ba ni kad`ai ka jefa a cikin duhu da kuma wasi-wasi ba,har Galadima ma ga shinan a zaune ya na buk`atar k`arin haske akan batun",Waziri bai ce komi ba sai maida idanunsa a kan Galadima da yai alamun yana son ya samu tabbaci a kan abinda a ka ce",Dagaske ne yalla`bai domin duk iya haikace na da kuma zurfafa a dogon tunani na ban iya na samo wata Makama ko mahangar da za ta haska min abinda ka ke son  mu fahimta ba ko kuma ince sirrin da ka binne ba,kuma fa a gaban idon mu ka sa ka d`anka a fatsa ka jefa a cikin Gidan Me Martaba Sarki Abdullah, Kai sa'a ya kamo ma ka dankwaleliyar kaza,sannan kuma yanzu ka zo da wata sabuwar maganar, Na kasa gano alfanu ko ribar da zamu samu in har k`asar BAIBAH ta cigaba da ruk`on ko tsare Dakarun mu a hannunta ko ka manta da cewa yawancinmu duk akwai yaranmu a ciki,ciki ma har da kai,Idan su ka rasa rayuwar su fa?,domin  ina da tabbacin idan su ka kaisu k`arshe kashe su kawai za su yi,ko ba ka ta`ba kawo hakan a ranka ba",Galadima ya d`an dakata domin samun amsoshin sa wajen uban gidansa,sai da Waziri ya tofar da d`an sauran Goran da ya ke ci a bakinsa ya watsa hannayen nan na sa sama kamar yanda ya saba ka na ya fara da cewa, "Yaro dai yaro ne a duk in da ya ke,kuma sannan Malam baushe ya ce abinda babba ya hango yaro ko ya hau rimi ba zai hango sa ba,don haka na yarda ba ku fahimci komi ba kamar yarda ku ka ce,to bari in yi ma ku fashin bak`in yanda abun ya ke,idan yaro ya na son ya kama tsuntsu ya kan tara duwatsun da zai amfani da su wajen jifan wannan tsuntsun ne guri guda ba wai ya tsinci dutse guda d`aya yai ta jifan shi da shi ba ko kuma ya tsaya idan ya jefa ya ga bai harbo komi ba sai ya sa ke d`aukar wani dutsen dai  ya jefa da fari ya jefa ba,wannan shine bayanin"," Har yanzu ba mu gane abinda ka nufi ba domin ka sa ke bamu abun a dunk`ule ne?",Galadima ya tambaya.

"To shikenan bari in bud`e mu ku abun ku ji yarda ya ke,Na san Me Martaba ba zai ta`ba yarda a shirya yak`i da K`asar BAIBAH ba,domin gudun a cutar da mutanensa hakan ya sa tun wuri na tsara yanda zan fuskance shi da batun,sannan na gina ma sa rijiya gaba dubu yanda zai fad`a cikin ta ya rasa hanyar da zai ceci kan sa balle kuma har ya sa ran wani zai taimake shi ya fito,abu na farko da na fara shiryawa shine in ya amince da batun yak`i in zuga mutanen k`asarnan da su yi masa bore,idan kuma ya ce d`an shi kawai zai ceta wato Yarima Haisam to iyayen sauran Sadaukan zan zuga su ta da ma sa hankali,su `bullo ma sa da k`ayar baya,idan kuma ya za`bi na uku kuma na k`arshe to dole ne d`an sa ne kawai zai mutu domin na san ko mu dad`e ko mu jima wata ran sai ya nuna ma su halin shi na hauka sai ya nu na ma su shi d`in tamkar dabba ko mahaukaci ya ke daganan ba su da wani za`bi face su  da su hallaka shi,kuma bugu da ƙari Madaki ba zai zauna yai shiru ba ,ba tare da ya aikata wani abu da zai janyo wata sabuwar musibar ba,to daganan k`asa ta zama tawa, Masarauta ta dawo k`ark`ashin iko na sai in yi amfani da wannan damar in dai-daita tsakanin mu da K`ASAR BAIBAH  don in samu damar dawowa da Dakarun mu,wannan shine tsarina",Dukkanin su ba wanda bai yaba mi shi gami da girmama kaifin tunani da basirsa ba,don haka kai tsaye kowa a cikin su ya bisa suna mai farinciki ,tare da cigaba da tsara sauran tuggun da su ke son su k`ulla,har sai da dare ya kusa rabawa ka na su ka bar wurin da su ke zama idan su na so su yi tattaunawa ta musanman

Masarauta ce wacce ta amsa sunanta Masarauta, ko ta ina ka hanga iya kar ganinka dakaru ne zagaye da ita ,hannayensu d`auke da manya-mayan makamai masu tsoratarwa gami da firgita duk wanda ya d`ora idanunsa akan su,siffar Dakarun ta ban-banta da irin asalin sufar mutane,kallo d`aya za kai masu ka ji ba ka buk`atar sa ke d`ora idanunka a kan su.

Duk tarin damuwa da ke shinfid`e a saman fuskar Gimbiya Junainah, sai da ta fad`ad`a zuwa bayyanar farin ciki da annashuwa,yanayin Masarautar kad`ai in ka kalla ya kan d`ebe ma ta tarin d`unbin damuwar da ta ke cunkushe a cikin zuciya da rayuwarta,duk inda su ka ratsa bayi,hadimai,kuyangu har ma da Dakaru sune su ke zubewa har k`asa su na kwasar gaisuwa a gare su,ba tare da Gimbiya Junainah ko Tsohuwa Malikat Juwairiyya sun kula da su ba, ka sa hak`ura Gimbiya Junainah tai har sai da ta umarci hadiman da su ke d`auke da su bisi  BIKAD da su dakata su a jiye ta ta sauka,ta ke su ka bi umarninta, har ta na had`awa da d`an gudunta ta fara zagaye harabar Masarautar, ba ta zame ko ina ba sai k`ofar da zata sadata da d`akin Kawunta Ishmal,turus ta ja ta tsaya sakamakon ganin k`ofar ta sa a rufe, rasa wa zata tambaya ta yi sakamakon rashin giftawar wani a wurin ,kusan a hargitse ta juyo da nufin komawa baya domin ta samu damar da za ta tambayi wani ko wata ko da daga cikin bayi ne me ya ke faruwa,dakatawa ta yi sakamakon kusan cin karo da ta yi da Kuyanga  Jazila ,da sauri ta zube k`asa ta na mai hurwa da ban hak`uri, "Ki gafarce ni ya ke Uwar d`akina kuma Uwar Gijiyata,na tuba ki yafe ni,tsananin murna da d`okin jin labarin kin dawo ne ya sa ni zakwad`i har da kaiwa ga aikata wannan d`anyen kuskuren ,amma ina mai rok`on afuwa da ga wajen ki"," Duk ba wannan ba Kuyanga Jazila na zo da zinmata gami da saran tare da son ganin Kawuna Ishmal, amma kuma sai na ci karo da k`ofarsa  a rufe abinda a tarihi da rayuwata ban ta`ba ji da gani ba,bugu da k`ari ga alamomi da dama da su ke nuni da cewar Sashen na sa ya dad`e a rufe,me ya ke faruwa kuma sannan ina ya je?".

"Ki gafarce ni ya ke Uwar Gijiyata domin ba na da zarafi ko ikon da zan amsa ma ki wad`annan tarin tambayoyin na ki,hakan ya fi k`arfina,hakan ba zai yiwu gare ni ba,a matsayina na Kuyanga kuma baiwa"," Ban ga ne me ki ke son cewa da ni ba ,ko dai ki na son ki ce da ni Kawuna Ishmal ya na cikin tashin hankali ko munmunan yanayi ?","Kusan haka ne Uwar Gijiyata, amma na bi Allah na bi ki,da kar ki sa sunana a cikin wannan lamarin kuma ki daina tambayata komi hakanan,ban san wacce irin jarfa ko masifa zan fad`a a ciki ba".

Wata lafiyayyar Shak`a Gimbiya Junainah ta kaima Kuyanga Jazila, idanuwanta su ka firfito waje ta ke ta fara yunk`uri da kakari,numfashinta ya na kai kawo sai faman sama da k`asa ya ke,ita kuwa Gimbiya Junainah tuni launin idanunta sun canja sun rikid`e zuwa asalin idanun Macijiya, cikin k`araji da d`aga murya ta ke tambayata ,"Ina Kawuna Ishmal ya ke,kuma me ya same shi a iya tsawon kwanakin da su ka shud`e,waye ya ke da sa hannu a cikin duk abinda ya faru da shi ?",firgici,rud`u gami da shiga tashin hankali, shine ya ziyarci Malikat Juwairiyya da tawagarta  a yayin da su ka  k`araso wurin,su ka yi tozali da abinda ke faruwa, k`araji mai k`arfi Gimbiya Junainah ta cigaba da sa ki daga bisani tai wurgi da Kuyanga Jazila can gefe guda ta na mai fatali da duk abinda ya shige ma ta gaba,daga k`arshe ta silale k`asa sumammiya,da dabara Malika Juwairiya ta sa su Kuyanga Jazila su k`a mik`a ta zuwa `bangaren Malikat Juwairiyya d`in.

Lokaci guda labarin dawowar Gimbiya Junainah ta karad`e gami da zagaye Masarautar BAIBAH,da kuma mutanen da su ke rayuwa a cikinta da gefanta ma gabad`aya

Zaune ta ke bisa lallausar kilisarta wacce ta sha mabanbantan a do da kwalliyar,a ta kowacce fuska.sai da ta gyara zaman ta sannan ta ce da shi,"Basiru ba zan kyale ka ba matuk`ar na bincika na samu akasin abinda ka fad`a min ko ka zo da shi".

Sai da ya Kai hannaye da k`afafunsa k`asa kana ya d`ora da cewa,"Na rantse ma ki da girman  *KARAGAR MULKI* da ki ke zaune a kanta a koyaushe zancen da na fad`a ma ki gaskiya ne,ban zo ma ki da wannan batun ba har sai dà na bincika iya bincikawa na tabbatar da sahihanci gami da inganci sa,sannan na tunkare ki da shi ,kuma a yanzu haka gabad`aya mutanen Garin BIHINAR na can hankalin su a tashe da sa rai gami da tunanin za ku iya kai ma su hari a kodayaushe,kuma sun san da cewa Yariman su ya na tare da ku a cikin wad`annan mutanen da ku ka tsare".

Wani k`ayataccen murmushi ne ya bayyana a saman fuskar Sarauniya Junayyah mai d`auke da ma'anoni daban-daban,"Sarkin Yak`i  ka sa a kaisa Gidansa sannan a had`a ma sa shatara ta arzik`i ,idan ya huta zan nemesa domin ya amshi ladan  lek`en asirin da ya yi,wannan ai shine a na zaton wuta a mak`era sai ga ta a masak`a,amma kafin nan ka tabbar da ka je ya nuna ma ka shi Yariman ka gansa da kanka","An gama Ranki ya dad`e, yanzu za a aikata kamar yanda ki ka umarta,fad`a ta ki cikawa ta mu",cikin rawar murya Dakaren ya bud`e bakinsa ya na mai cewa,"Ki gafarce ni ya ke Uwar Gijiyata bazan iya nuna mi ki d`aya daga cikinsu a matsayin ko da nufin shine Yariman k`asar BIHINAR ba,domin ban ta`ba ganin sa ba,hasalima ba ya shiga duk wani abu ko harkar da ya, danganci Masarauta da sarautar ƙasar sa gabaki d`aya,wannan shine abinda ya ke min k`aik`ayi gami da d`ar-d`ar a cikin zuciyata tun kafin in kai ga k`arasowa gabanki",Sai da ta mik`e tsaye fuskarta a had`e ta na mai bayyanar da tsanani fushi da `bacin rai,"Kai wanne irin shashashan mutum ne mai cike da wauta da shirme,ta ya haka za ta kasance,a ina ka ta`ba jin irin haka ta faru,ace Yarima sunkutun da guda  kuma na babbar k`asa kamar BIHINAR ace ba a san shi ba ,sai kace k`aramin yaro,Kai ko da yaro ne ai ya kamata gami da can-cantar ace ka san shi",da rarrafe gami da had`i da jan ciki Dakaren ya iso gabanta ya na mai kama k`afafuwanta ya rik`e ya na mai cewa,"Na rantse ma ki da wanda raina ya ke hannunsa iya abinda na fad`a ma ki shine gaskiya, ba ma ni kad`ai ba hatta wasu da ga cikin mutanen k`asar ba su san shi ba kuma ba su ta`ba ganin sa ba,Na ji ta bakin majiya mai k`arfi cewa ko a cikin Masarautar ba a cika ganinsa ba,idan ko har ka gan shi to ba shakka magana ce ta fita Yak`i ko farauta,duk wata k`asaita girma,tak`ama da d`aukaka da aka san d`an Sarki  na da ita to shi baya amfani da ita kuma na ji cewa,".........,"Ka ga wannan surutun na ka ya ishe ni,Shamaki ku ta fi da shi masaukin sa zan sake neman sa a nan gaba in da buk`atar hakan,", Da hanzari ta nufi d`akin sirrinta ta jawo wani tangamemen madubinta har kashe Ido ya ke,girmansa da zubi da tsarinsa kad`ai abun kallo da al'ajabi ne,ga wanda ya ke kallonsa sai ya shagala ba tare da ya sa ni ko ya fuskanta ba.wasu munanan kalamai ne su ke fita daga bakinta,wanda za su iya zama silar kurumta ga wanda ya ke sauraren su,yare ne marar dad`in ji da saurare,bayyanar fuskar wani munmunar halitta a cikin madubin ya sa ta dakata  da jero d`alamisan da su ke a bisan bakinnata.

"Abira lafiya ki kuwa, mene ne dàlilin da ya sa ki ke yimin irin wannan kiran gaggawar bayan Kinsan ina can na himmantu wajen had`a tsimin gagarabadau wanda zai taimaka ma na mu kai ga cin nasara tare da cikar burika da muradanmu,bayan kuma kin san hakan had`ari ne kuma babban kuskure a gare ki da nima ba ki d`aya ?"," Fatsar da muka jefa a cikin ruwa ce tai babban kamu, muna zaton za mu kamo kifi sai ga shi mun kamo tarwad`a  , wanda hakan ne ya sa na kasa hak`uri har sai na lasa ma ka zumar da na lasa a bakinka kai ma ka ji d`and`anonta"....."ki dakatar da duk wani tsegumi da ke bakin ki ki jirani ina nan zuwa nan da cikar wasu makonni",ya da katar da ita,"Ba Zan iya ba ne har sai na tsegunta ma ka","Yi maza to ki hanzarta ina sauraranki,ko kuma ki zama sanadiyar da za mu fad`a a kogin danasani","Yanzu haka maganar da na ke ma ka,Yariman k`asar BIHINAR ya na hannunmu a matsayin fursuna","Me.....me..me me ki ka ce ?","Eh abinda kunnenka ya ji haka na fad`a Yarima Haisam d`an Sarkin BIHINAR yana hannunmu","Waaaaa iiiihuhu sai ni Boka Dürsäås ,jikan Gulmar d`a gurin Nazab,tatta`ba kunnen Harzam",ya saki wani ihuya na mai k`arawa da cewa," aiki ya yi kyau muna gab da d`aukar fansar rayukar jinanen iyaye da y`an'uwanmu da su ka zubar mana da su","Dama na san haka zata faru,shiyasa ma na kasa iya hak`ura har sai na fad`a ma ka,don haka ina son ka tak`aita aikin da ka ke domin ka samu damar isowa cikin k`ank`anin lokaci k`asar BAIBAH na marhabin da isowar ka,kafin ka zo zan san yadda zan yi in tsamosa ko ince in nemosa tunda ba wanda ya san shi,daga cikin `yan'uwansa in ware  ma sa d`akin da ya ke,tunda a yanzu ya na tare da fursunonin da aka kama su  gabad`aya ","Ban gane ba ki na nufin baki San shi ba ne ko me,ko kuma ba dagaske ne ya na hannunku ?","A'a ya na tare da mu kawai dai fuskarsa ce ba wanda ya santa,sai ina mai tabbatar ma ka ko ta halin k`ak`a sai na zak`ulo shi walau cikin ruwan sanyi da lumana ko akasin haka " ,"Ana wata sai ga wata amma ba komi maza ki aikata hakan gani nan zuwa nan da cikar wani wa'adi",da wannan su ka rabu da juna.

"Uban waye kai, kuma da me ka ke tak`ama da har za ka shiga har cikin d`akina ka d`aukar mi kayan sawaa,wa ya baka izini ko ya tsaya ma ka da za kai min satan eyehh?"Ya k`are zancen ya na mai kai ma sa duka a karo na ba adadi,bugun shi ya ke bugu irin na fitar hankali ba tare da ya duba ina ne ya dace ya buga ko kar ya buga a jikinsa ba,daga baya Hashim gani yai dukansa da hannu da ya ke bai kai ma sa yanda ya ke so , ya rarimi wata kujera da ke kusa dashi ya fara buga ma sa ita a ka,sosai Hydar ya fara kururuwar neman d`auki da taimako,domin k`arfin sa da na Hashim ba d`aya ba,duk yanda Ciroman Dawaki,Sarkin Dogarai da Baraya su ka so su shiga tsakanin su amma sun Kasa abun ya faskara,dole sai da su ka kai ga kiran iyayensu Mata,a matuk`ar hargitse Sarauniya Mubina ta k`araso wurin,hankalin ta ya k`ara tashi fiye da yanda ta fito daga `bangarenta sakamakon yanda ta ga Hydar d`anta na kuwwa gami da neman taimako har zubar da jini ya ke amma ba wanda ya iya kai ma sa d`auki a kaf cikin Masarautar ba wanda yazo domin ya ce-ce shi,da wani irin k`arfi ta shiga tsakanin su ta na mai `ban`bare Hashim daga jikin Hydar ba tare da ta tsaya jiran komi ba ta fara yarfa mishi Mari a ko wanne `bangare na kuncinsa,ba k`aramin firgici da gigicewa Hashim yai ba a sanda marin ya sauka a kuncin sa ba, domin kwata-kwata bai yi zato da tsammani faruwar hakan ba,a fusace ya d`ago ya na cewa,cikin yanayin sa na `yan daba"Kai³..uban waye ya ke da zarrar aikata hakan a gare ni ko shi d`an uban waye?".....Ya kasa idasawa sakamakon tozali da yai da ita,"To d`an daba mara tarbiya wanda bai gaji natsuwa da hankali ba, ni ce na mare ka ko za ka rama ne?",Cewar Sarauniya Mubina, "Hattara dai Allah wallahi, dan in ba d`an mutuncin ki da na ke ganin `bishi-`bishin sa ba da Wallahi na rantse tsaf zan iya ramawa,in d`aga nawa hannun in shararawa tsohuwa Mari a fuskarta don fuska ai ba fin fuska tai ba"," Shakka ba bu tsaf na san za ka iya tunda ba ka gaji arzik`i da mutumci ba,ba a gada a wurin Uwale ba,bata koya ma ka sanin darajar na gaba da kai ba,bare har ka girmama shi bari in k`ara marin na ka sai in gani ko dagaske kana da zarrar da za ka rama d`in",ta kai k`arshe maganar ta na mai  sa ke d`aga hannunta a karo na biyu  don ta mare shi,daga bayan ta a ka rik`e hannun a na cewa,"Ahir d`in ki na hane ki da ki sa ke d`ora wannan k`azamin hannun na ki a jikin d`ana tunda shi d`in ba sabon bawa ba ne da aka siyo a ka girke mi ki ,dan ki ta jibga ba ",ta yarfar da hannun bayan ta gama bayanin da za tai,har sai da Sarauniya Mubina ta sa ki wata k`ara sakamakon zafin da ya ratsata har cikin kwanyar kanta,Cewar Sarauniya Mufida da ta k`araso wurin yanzu,"Dama na sani wani aikin sai amale, haka kuma barewa ba tai gudu d`anta yai rarrafe ba,me ake tsammani ga wanda ya ke da Uwa kamar ki,ai sai dai ya kasance kamar wannan, d`an daba mai satar kajin mutane da agwagi", wata gajeriyar dariya Sarauniya Mufida tai ta na mai d`orawa da cewa,"."Hehehe wannan shine hauragiya,an bar jaki an `bige da bugun taiki,kuma dama bahaushe ya ce mai cinikin duhu shi ya saba da lalube, wai na Masai ne ke cewa da na waje ya taka kashi, Idan har maganar sata ake a nan wurin to sai ince ke ce ki kai wannan nak`udar, d`ana kuma da ki ke magana ya riga da ya yi gaba ya bar sauran `yan baya da kwasar k`ura".....,"Rufaa mana baki anan,da dai ace ba mu san asalin ungulu ba ne sai tace daga masar ta ke,kuma da ki ke wannan zancen banzar,na san kin san hasken fitila ba d`aya ya ke da na wata ba,haka kuma sama ta yi ma yaro nisa sai gani ko hange daga nesa,d`ana yafi gaban ki had`a shi da wancan shashan yaron na ki ko kin manta waye d`ana kuma a ta ya na haife shi,shi cikkaken d`ane ba shi da gaurayen ko sirkin komi ko kin man ta ko shi waye?,"."A'a ban manta ba kamar yanda kema na san ba ki manta da yanda na haifi nawa d`an ba,na haife shi a lokacin da Ina Sad`akar Me Martaba, wato ina matsayin baiwarsa ina alfahari da hakan,domin a lokacin ina kan mataki ko k`adami mafi k`ask`anci da rashin gata amma hakan naja hankalin me Martaba fiye da matan da ya ke Aure,duk da su d`in sun kasance `ya`yan Sarakuna ne ,ban sani ba ko sun gaza ne har idanuwansa su ka sauka a kai na ba oho","Ke ki iya bakin ki kar ki ce za ki zagar min mahaifiya anan don ba zan iya d`aukar hakan ba"Cewar Hydar cikin yanayin jin jiki,"In an zage ta wata Uwar za ka iya aikatawa ko ba duk kai ne ka jawo komi da ya farun ba uban wa ya sa ka satar min  kayana?","Sata kuma da ma kan sata ne ka lakad`a ma sa wannan Uban dukan za ka kashe sa,kamar ka samu dabba ko jaki,bayan ku indai sata ce tamkar `beran masallaci haka ku ke","Au abun `yar yarfe ce kenan to ai nima nasan asalin na ki kuma dad`in abun ni dai sai mutum ya kira ni da baiwa ko kuma yai min k`azafi ko k`aharu,amma ke waye bai san sunan da Masarautar ku ta yi ba da irin mulkin kama karyar da ake gudanarwa a cikin ta har fa .....Sarauniyar Mubina ta dakatar da ita da cewa,"Kar ki soma aibata mana ahali domin duk kyan tafarnuwa ba tai yi ya albasa ba,kuma ko jimina ta nutsa kanta a ta`bo ba za a kirata da kaza ba,haka kuma ruwa ba tsaran kwando ne ba",a d`an zafafe da lamarin Sarauniya Mufida ta mai da mata da martani,"Ai koma dai mene ne ke ce ki ka fara kuma d`an ki shine yai ma d`ana sata don haka dole ne ya amshi zunubi ko hukuncin hakan","Hukunci kuma ,to a taya wacce hujja ko makama ce da da za ta tabbatar mi ki da shine ya d`auki duk abinda ki ka lissafo? "Sarauniya Mubina ta tambayeta," Hujja ai ba a buk`atar hujja ga wanda aka san shi farin sani a har yai shura a `bangaren sata",Cikin tsananin fushi Sarauniya Mubina ta kai ma Sarauniya Mufida wani bugu a saitin bakinta ta kuwa yi sa'a ta same ta a dai-dai wanda hakan ne ya sa ke hautsina wurin da kuma k`arin zuwan su Hisham da Hannan ,wanda kusan a kan idon su su ka ga bugun da Sarauniya Mubina ta kaiwa Sarauniya Mufida mahaifiyarsu,babban burin su su duka su Isa gurin da ta ke su ramama Uwar su bugun da ta yi ma ta domin cikin k`ank`anin lokaci bakin ta ya suntuma yai k`ato,in ba dan d`ai-d`ai kun Hadiman da su ke wurin sun shiga tsakiya ba,da tuni anyi `batatta

......Tsawar da aka da ka nasu daga can baya ta dakatar da su,me Martaba Sarki Abdullah ne da kansa cikin Isa da da tak`amarsa da su ka zame masa jiki ,a kallo d`aya da za kai ma sa sai ka sha jinin jikinka duk da fuskarsa ba ta nuna halin da ya ke a ciki,ba ka iya gane fushi ko `bacin ransa indai a kan fuskarsa neya ce da su,"Da alama dai taron dabbobi na tara a cikin wannan Masarautar ba mutane ba",kowa da ke wajen sai da jikin sa yai sanyi ba tare da sun iya koda kyakyawan motsi ba,kallon sa ya mai da kan Sallamarsa ya ce da shi,"Ka sanar da su, su taru a Baban zaure gaba ki d`ansu har da ma wad`anda ba sa nan ,idan wani ya so kar ya je,ya ga abinda zai biyo baya",Yana kaiwa nan ya juya zai bar gurin ,da sauri Hanan ta ja baya ta na mai takure kanta wuri guda sakamakon kusan cin karo da Mai Martaba da tai,muryarta na rawa ta ce da shi,"Ka gafarce ni ya Mai Martaba wallahi ban san ka taho ba kuma a rud`e na ke".....da hannunsa kawai yai mata alama da ta dakata ya ra`ba ta ya wuce ,ganin ya bar gurin ne ya sa ta k`ara kwasawa da gudu ta je inda Mahaifiyarta Sarauniya Mubina ta ke tana tambayar ta, "Kiyi hak`uri a kid`ime na ke,yanzu labarin ya riske ni wai dagaske ne abinda na ji koko "......." Dallah tafi can ba ni wuri sakaryar banza sakaryar wofi duk abinda ke faruwa tun d`azu sai yanzu za ki wani zubo da gudu sai ka ce gaske,ai da kin sani  ba ki zo ba in ya so zuwa anjima sai ki zo ki d`auki gawar mu da ga ni har d`an uwan na ki",Ba tare da ta sa ke bi ta kanta ba ta nufi hanyar barin wurin ,ba wanda ya sake kuma kula wani a cikin sai dai faman harar juna da suke haka su nufi Babban zaure domin amsa kiran  Mai Martaba. 

"Na rantse har da Abinda zai kashe ni ban d`aukar mai kaya ba,ban d`aukar ma sa komi ba", Hydar ya ce cikin firgici da rud`un da ya shiga sakamakon jin da yai ance za a saka shi a mari," Amma ai ka shigar ma sa d`aki na shiga ban d`auka ba ai ba bata fidda `barawo kawai ka fiddo ma sa  da kayansa ko jikin ka ya gaya ma ka",Cewar Sarauniya Mufida, cikin kakkausar murya Sarauniya Mubina ta ce"Kar ki sa ke cewa da d`ana `barawo in kuwa ba haka ba na rantse",...."Dan Allah ku yi ma na shiru haka,kubar mai alhakin yanke hukunci ya yanke mana, Haba duk kunbi kun addabi mutane da hayaniya sai ka ce ku ne kawai ma su `ya`ya a duniya, ku dai ba ku ta`ba iya zama wuri guda sai kun raba hali Haba,kowa fa da ku ka gani a wurinnan ya na da abinda ya ke ya bari ya zo nan ba wai ya zo sauraren rigima da tashin hankalin ku ba ne ba",Cewar Sarauniya Murjanatu,"Bas su bas su su cigaba da nuna min, su d`in asalin su waye,su tabbar min ni ba abakin kowa na ke a wurin su ba,matsayina,girmana da k`imata ba abakin komi su ke ba ba su ganinta ko da ko kad`an","Ka gafarce mu ya Me Martaba, domin ba hakan ne buri ko fatana ba",Cewar ,Sarauniya Mufida,tana mai k`ask`antar da kanta cikin ladabi da biyayya ita kuma Sarauniya Mubina sai faman cika da batsewa ta ke,ko ta kan su bai bi ba ya ce da Hydar,"Ka mai da mashi kud`in sa hankalin kowa ya kwanta domin wallahi na gaji da irin tashin hankali da damuwar da ku ke d`ora min da wanne zan ji da zund`en da mutanen Gari su ke min akan ku,ko da ciwon zuciyar da kuke k`ok`arin d`ura min ku da iyayen ku Mata, a kaf cikin ku ba mai halin kwarai ko na za`ba,daga mai shaye-shaye, sai mai sata,sai d`an daba da kuma d`an daudu duk ga kunan taron tsintsiya ba shara duk haka ku ke ba na za`ba a cikin ku,In na fita mutane suna ganin k`ima da darajata amma cikin Gidana babu wannan,wani lokacin har sa`bo ni ke a saboda ku ,ina tunanin wanne zunubi na aikata da har Ubangiji ya jarabce ni da ku a matsayin Ahalina....me na yi....me na Aikata ",Muryarsa ta fara rawa wanda har fuskarsa sai da ta nuna tsananin jin zafin abinda ya ke fad`a, da rarrafe Hydar ya Isa wurin da Me Martaba ya ke fuskarsa na zubar da hawaye ya ce da shi," Mahaifina ka ya fe ni,da na zama silar jefaka cikin wannan halin,amma wallahi na rantse ma ka ban d`aukar ma sa komi ba,kuma ma ni ai ba a ta`ba kamani da makamancin irin wannan laifin na sata ba, nasan dai na shiga d`akin da nufin in yana da abinci a d`akin sa ya bani in ci tun safe ban ci komi ba sakamakon zazzafan zazza`bin da na kwana da shi,na je can madafi babu wanda yai saura sun mik`asa shashin Bayi kamar yanda su ka saba,kuma ba su gama na rana ba,har Jakadiya na tambaya na sanar da ita yanda akai ta ce in bari a dafamin wani abun ma na ,na ce da ita ta barshi mai yiwuwa ba zan rasa abinda zan ci a d`akin sa ba",kusan kowa da ke wurin sai da zuciyarsa tai sanyi sakamakon jin abinda ya ce,kar ma shi Hashim da abun ya fi bugun zuciyarsa,cikin muryarshi wacce mai ita ya ji jiki ya d`ora da cewa,"Dagaske na ke wallahi ban d`aukar ma ka Kud`i ko kaya ba,ko Hanan ga ta nan ka tambaye ta,tunda ku san tare mu ka fito da ita a cikin d`akin ",Hannat ce tai saurin cewa," Hanan kuma ,ka tabbata ta shiga cikin d`akin ?",ita kanta Hanan d`in sai da gabanta ya fad`i sakamakon jin an anbace ta a cikin wannan hargitsin,cikin inda-inda ta ce,"Meye na sa ni a cikin wannan lamarin k`ar ku ja min sharri".....Hannat ta katse ta da cewa,"Sharri kuma ai ke kin san na fi k`arfin in tsaya `bata ma kaina lokaci akan haka,kuma kin san ai na ganki a inda ki ka je ki kai kayan","Wai me ya ke faruwa ne,me ku ke son cewa sai faman wasu maganganun  ku ke ba tare da nasan asalin abinda ku ke cewa ba",Cewar Sarauniya Madina wacce tunda a ka zauna da ita sai yanzu ta yi magana,Idanuwan Hannat a tsaitsaye ta sa ke bud`e ba ki ta ce,"Ba abinda ya ke faruwa kawai dai k`aik`ayi ne ya koma kan mashek`iya,duk wannan ta da hankali da hana zaune tsayen da ake k`anwarshi Hanan itace ta d`auki kud`in da kuma kayan dan ni da kai na na ganta wajen Hauwa Dillaliya ta kai mata kaya ta siya,har mita na iske ta na yi wai ita  ba ta saba siyan irin wannan kayan ba,tunda ba ta cika hud`d`a da maza ba,duk da dai ban ga kayan ba da idanuna tunda ta na ganin na ta ce ta sallama,a bata kud`in amma tabbas itace ta d`auke su",Wani dogon salati da sallallami Sarauniya Mubina ta sa ki ta na mai tattafa hannayenta,"Yanzu duk wannan duka da d`aukar alhakin da ku ka yi ma wannan yaron ba bisa hak`in sa ba ne Ashe kai da `yar'uwarka ne ku ka had`a kai ku ka jamishi sharri dan kun tsane sa ko?", duka da Sarauniya Mufidata kai ma Hannat tai saurin gocewa ta na cewa,"K`aryar ta ke Munafuka so ki ke kawai ki wanke d`an'uwanki da ga zargi shiyasa ki ka ja ma Hanan sharri yarinyar da tun safe ta bar Gida","To ai nima da safen ne mu ka had`u da ita a Gidan Hauwa Dillaliyar",Hannat ta sa ke ba ta amsa,"Za ki rufa min ba ki anan ko kuwa,idan sata ce a kaf Gidannan waye ya kai ki ko a tunanin ki kowa ma irin ki ne?",....."Wai ke me ya ke damunki ne,meye ya shiga tsakanina da ke,dole sai kin ja ma `ya`yana sharri dole sai kin nuna ma duniya su d`in ba mutanen kirki ba ne ba alhalin kema da kallar na ki gembon a jikin ki","Cewar Sarauniya Mubina,"Amma ba dai irin na ki ba ko don kuwa kin san duk lalacewar yarana sun fi na ki nagarta da kuma halin kwarai", ta tari numfashinta "Kunga dan Allah ya Isa haka ku barmu mu samu maslahar wannan lamarin da me za mu ji sai ka ce k`ananan yara haba dan Allah mana",Tari ne ya sark`e Me Martaba, wanda tun ya na yin sa a hankali har abun ya fara cin tura numfashinsa ya fara wahalal shak`a mik`ewa ya fara niyar yi ya tafi taga-taga zai fad`i da sauri Hafsat tai kan sa za ta taro sa ya d`aga mata hannu gami da karkad`a ma ta yatsa alamun kar ta kuskura ta ta`ba shi,amma duk da haka ba ta iya ta barshi ba sai da ta bi bayan shi har ya ida sa shiga turakar sa,kusan kowa kasa tashi yai daga wurin sai Hanan da ta ke ta faman motse-motse, Sarauniya Murjanatu ce tai k`arfin hali ta ce da Hanan," Ke Hanna ki ji tsoran Allah, ki fad`i gaskiyar abinda ya faru kin ga dai abinda ya faru yanzu a gaban ki,in kuma so ki ke bak`in cikin ku ya kashe Me Martaba sai ku cigaba da duk abinda ku ka ga dama",kasa cewa Komi tai sai motse-motse da soshe-soshen da ta fara ta na tutturo bakin ta gaba,hakan ne ya fara `bata ran Sarauniya Murjanatu ta daka mata tsawa ta na mai cewa,"Za ki fad`a min gaskiya ne ko sai na k`araso inda ki ke na d`ora hannuna a jikin ki,kin san ni bana shiga harkar kowa kuma ba na d`aukar raini ko wargi",Gaban Sarauniya Mufida sai bugawa ya ke cikin ranta sai fata da addu'ah ta ke ya sa kar ta ce ita ce ta d`auko, wacce irin kunya da nauyi ne za su mamayeta in haka ta kasance, tasan dai Hanan na shan tabar ganye amma ai ba ta ta`ba kamata da laifin sata ba.

"Nnnn...nnnni ni ce na d`auka", ta bada amsar cikin rarrabuwar harshe,hayaniya ce ta fara tashi a cikin zauren kowa sai tofa albakacin bakin sa ya ke kar ma dai Sarauniya Mubina da ta sa ke baki sai habaici ta ke jefa mu su,takaici da bak`in ciki ya sa Sarauniya ta kama hannun Hanan ta ja domin su bar wurin da sauri Sarauniya Mubina ta bi bayanta ta na cewa,"As Allah ya raka taki gona gayayyar arna a idi ku tafi can da bak`in halinku da mugun abun ku,dama can mun san garin banza a farau-farau d`in wofi ya ke k`arewa,Ta Allah ba ta ku ba in sha Allah duk wani k`ullunboto da mugun abinda ku ke shiryawa a kan ku zai k`are",  

Da haka kowa ya watse ya nufi `bangarensa,Hydar kuma ya bi bayan Sarauniya Mubina domin ta gasa masa jikin sa saboda ba k`aramin duka ya sha a hannun Hisham ba.

Zama Sarauniya Murjanatu ta yi ta na mai sauke wani dogon numfashi wanda ya ke nuna tsan-tsan bak`in ciki ko damuwar halin da ta ke a ciki," Ba ni ruwa in sha",ta ce da Jakadiya Azima da ke kusa da ita cikin sauri da azama ta kawo ma ta ruwan cikin sabuwar tasa sai k`yalli da walwali ta ke.,"Ya Shugabata ki na lafiya kuwa na ga fuskarki ta nuna tamkar kina cikin damuwa ?",Jakadiya Azima ta tambaye ta,bayan ta gama shan ruwan,sai da ta sa ke nisawa a karo na biyu ka na ta ce da ita,"Lamarin Gidannan ne Jakadiya,Lamarinnan ya dame ni a kullum k`ara hargitsewa komi ya ke ba ga matan Gidan ba ba ga `ya`yan Gidan ba ,komi sai k`ara lalacewar da ta`bar`barewa ta ke "," Subahanallahi wani abun ne eta sake faruwa, ban da rikicin da ya faruwa a tsakanin Sarauniya Mubina da Sarauniya Mufida ?","Bawai zan ce lamarin sauran mutanen Gidan ba ya damuna ba amma dai hankalina da tunanina ya fi karkata  wajen Me Martaba ne,ina tsoran kar wani abun ya same shi koma ya je wata cutar can daban ta same shi duk a saboda haukan mutanen Gidannan, yanzu haka fa dafe da k`irjinsa ya bar babban zaure  ba tare da an gama zaman da a ka Kira mu domin sa ba,numfashin sai faman hawa da sauka ya ke",sai da Jakadiya ta d`an firgita sakamakon jin abinda ya fito daga bakin Sarauniya Murjanatu har ta na cewa,"Na shiga uku ko dai in je in kira ma sa Ɗan Magorin Masarauta ne kar abun yai nisa da tsamari ?","A'a kar ki je domin kin san halin Me Martaba a yanzu a halin da ake ciki bawanda zai saurara komin girma da matsayin sa kuwa,ki bari zuwa d`an anjima zan je in ga halin da ya ke a ciki inda buk`atar a kira Ɗan Magorin Masarautar sai a kirasa","To shikenan Ranki ya dad`e yanda ki ka ce haka za ai",har Jakadiya Azima ta d`an yi shiru sai kuma ta matso tana mai k`ank`antar da muryarta ta ce,"Idan ranki ba zai `baci ba ya shugabata da akwai maganar da na ke son muyi da ke game da al'amuran da su ke faruwa a cikin Gidannan ",sai da Sarauniya Murjanatu ta gyara zamanta kana ta ce da ita," Uhm mu je,fad`a kan ki tsaye ina sauraren ki fatana dai komi za ki fad`a ya kasance alkairi ne kuma mafita a bisa tarin matsalolin da mu ke fuskanta a cikin wannan Masarautar ne "," Kusan haka ne dai ko kuma kai tsaye in ce wani haske ne,ni ke son in haskaka a cikin lilli`ba`ben sirrin da ke binne a cikin wannan Masarautar, shin tunda ki ke a rayuwar ki kin ta`ba cin karo da wani Sarki da ya ke da tarin matsaloli irin na Sarki Abdullah ko kuma ya ke da fand`arrun `ya`ya marasa ji,marasa natsuwa da hankali kamar Sarki Abdullah? ",ta tambaye ta ta na mai tsayawa don ta ji me za ta ce,da sauri Sarauniya Murjanatu ta girgiza ma ta kai alamun a'a ba ta ta`ba gani ba,ta d`ora da cewa" `Ya`ya fa bakwai Allah ya albarkaci Me Martaba da su hud`u maza uku mata amma kaf a cikin su in ki ka cire Hafsat ba wanda bai da mugun tabo a tattare da shi,shin me hakan ke nufi,wanne sirri ne ya ke binne a k`asa game da hakan?","Ban sa ni ba,ban sa ni ba Jakadiya","Kamar ya ba ki sa ni ba,ke fa jinin Sarauta ce gaba da bayan ki kin yi gadonta ta ko ina , kamata yai ace ko wani a cikin Gidannan ko a waje bai yi irin wannan tunanin ba ya kasance ke kin yi sa,Babban d`an sa fa,Haisam yana tattare da mugayen Aljanu da su ke sawa ya juye ko ya rikid`a launi-launi ko ya yajuye ya zuwa mabanbanta fuskoki,Hashim ya kasance k`asurgumin d`an daba,Hashim gashi Namiji cikakke amma d`abi'a da halayya d`insa kaf na Mata ne,tamkar d`an daudu haka ya ke,Hydar kuma kullum cikin bin Mata ya ke,tamkar d`an bunsuru haka ya ke ,A mata kuma Hannat sata ko `beran masallaci ya rufa mata asiri ,ita kuma Hanan Shaye-shaye, Hafsat ce kawai za ka bigi k`irji ka ce ba abinda ta ke aikatawa,kin ga kenan akwai lauje cikin nad`i a wannan lamarin ta ya haka za ta kasance, don haka ki yi tunani ki zauna ki natsu ki zurfafa tunanin ki kuma a ciki ki yi amfani da dabara,basira, har ma da hangen nesa wata k`ila ki hango hasken fitilar da na ke son ki hango,don haka na bar ki lafiya zan tafi in kin ba ni izini ",sa ke baki Sarauniya Murjanatu tai ta na bin bayan Jakadiya Azima har ta `bace ma ganin ta ba tare da ta iya cewa da ita komi ba....

"Da biyu wai an jefi biri da rani,dama ni na san haka za ta kasance tun bayan da na ga sun kawo mu wannan d`akin, na san da akwai wani abinda ke shirin faruwa,ba hakanan banza ba,duk da dama su d`in azzalumai ne na k`arshen bugawa", cewar Jamal cikin yanayin azabtarwa da wahalalwar da ya ke a ciki.

Sai da Salim ya ja numfashi mai d`an tsawo wanda ya ke cike da rauni da nuna zallar gajiya da wahalarwa ga wanda ya yi sa,sannan ya ce ," Ni kai na ina mamakin yanda hakan ta kasance ,ya akai wani ya san da cewa muna tare da Yarima Haisam a cikin wannan tawagar ta mu,kuma a cikin wannan k`asar ta BAIBAH ko dai hakan na nufin akwai d`an lek`en asiri da ya ke rayuwa a cikinmu ko a Masarautar BIHINAR ne ?",Kamal ya amshe zancen ya na daga can gefe kishingid`e ya na faman d`aure cikinsa wanda ya ke fitar da jini ,"Ai ba sai ka wahalar da kan ka wajen dogon tunani da son gano abinda ke binne ba, alhalin ya na a bud`e a sarari ,ko tantama ba na yi wannan haka ya ke,da akwai d`an lek`en asiri ko dai a cikinmu nan ko kuma a can Fadar BIHINAR d`ayan biyu dole akwai wanda ya ke gaskiya a ciki"," Maganarka dotse Kamal sai dai ina da ko kokonto akan batunka na cewa da akwai d`an lek`en asiri a cikinmu,mun tashi a tare tun yarinta zai wuya wani cikinmu ya cutar da wani a cikinmu kai da haka ta kasance gara shi ya cutu,to in dai har haka ne ta ya za a samu wanda zai iya fallasa sirrin da ke tsakanin mu",cewar Habib.

"Duk ba wannan ba ,kuture zance ko batun ta ya mutanen k`asar BAIBAH su ka san muna tare da Yariman k`asar BIHINAR, mu nemo hanyar ko matsayar da za mu tsaya a kan ta,a ganina kamar hakan ne abinda ya fi mu maida hankali a kan sa fiye da mai-maita abinda dukkanin mu mu ka san da shi","Ka yi gaskiya Ayub,sai dai wannan hukuncin Yarima Haisam ne,shi ke da damar ko ikon yanke  shi,domin mu d`in duka bayinsa ne kuma a k`ark`ashin sa mu ke,dad`in dad`awa shine jagoran wannan tafiyar ta mu,duba da hakan ya sa na ke ganin shi ya fi can-canta da ya yanke ma na matsayar da ya kamata mu bi,duk da dai wannan sabuwar matsalar kacokan ta `bullo ne daga `bangarensa"," Haka ne Jamal ,amma ni dai ina mai rok`on Yarima Sadauki akan cewa ya yanke hukunci dai-dai yanda ya ke ji a cikin zuciyarsa,kar yai duba da halin cutuwar da mu ke a cikinta,domin ina da yak`inin akan dukanmu rayukanmu fansa ne a kansa,za mu iya juriya gami da fuskantar ko wacce irin wahala ko musiba akan ssa,domin ni dai na san idon da ya juri ganin Sarki ba zai ta`ba gazawa ko kasawa da jin tsoro da shakku ganin Galadima ba,"Haka ne Jamal dukkanmu mun yarda kuma mun bi gami da yin mubayi'a akan abinda ka ce,rayukanmu duka fansa ne akan ka Yarima Sadauki, hukunci na gare ka a yanzu",ya na kaiwa nan a zancensa yai shiru kusan su duka ba wanda ya k`ara yunk`urin cewa komi a cikin su.

Yarima Haisam kyakyawan gaske ne , fari kal da shi me zubin larabawa,shid`in  ya na sanye da wandon da riga mai d`auke da sulken yak`i a samanta , k`afar shi na sanye cikin wani takalmi,sau ciki na fata bakake su ma , ya had`u mak`ura yanda kasan shi d`in ba ba afurke ba ne ba,fuskarsa na d`auke da dara-daran Idanu farare k`al da su ,kwayar cikin idon tamkar an d`iga masa zaiba-zaiba a cikinsa , ya na da dogon hanci da dan karamin baki,mai d`auke da ja a jikinsa,tamkar wanda ya shafa Jan baki a jikinsa , ga wani kontancen saje a gefe da gefen fuskar shi , gashin kan shi bak`ik`k`irin da shi ya zubo,yanda kasan ya na samun gyara na musanman, gaba ki d`aya ya tara shi a bayan k`eyarsa sai wasu sirarren da su ka zubo mishi a gaban goshi , ya na da tsayi ga murɗaɗen jiki kamar dan dambe , damtsen shi a murde su ke kamar za su fasa hannun rigar da ke jikinsa, ga wani kyakyawan gashi kwance luff saman hannayensa da ma fatar jikinsa gabad`aya ,Tabbas ya amsa su nan nasa na Yarima Sadauki,ko a yanayin tafiyarsa,maganarsa,cin abincin sa ,Kai da kome da kome na sa rayuwarsa da yanda ya ke tafiyar da su za ka ga natsuwa,kamala,kwarjin tare da dattako a ciki,mutum ne mai tsantseni gami da taka tsan-tsan da rayuwa,bai fiye hayani da surutu ba ,idan har ka ji doguwar maganar sa to da d`ayan mutum biyu ne Nurain ko Madaki,su ne kawai ma su sanyawa ya tsawaita maganarsa a fad`in rayuwarsa su ya ke kiran da duniyarsa kuma rayuwarsa.

Jingine ya ke jikin bango kansa duk`e a k`asa sai faman wasa da tsinken hannunsa ya ke ya jima kafin ya ce da su wani abu, don kusan wasu daga cikin su ma har sun fidda ran zai ce da su wani abu,cikin yanayin yanda ya saba magana d`auke  da natsuwa,fitar sauti muryarsa kad`ai zai iya shagalar da mai sauraren ta har barci ya fara barazanar d`auke sa ya ce da su,"Ina mai ba ku hak`uri a bisa yanayin da na jefa ku a ciki ,amma ina so ku sa ni,ko kuma in yi ma ku tuni akan abinda kun riga da kun San shi,Ni d`innan ban za mo Yaro Nagari mai albarka kamar ku d`innan ba,Mahaifina da Mahaifiyata ba wani a cikin su da ke alfari da haihuwata,Babu wani mutum a ahalina da ke jin dad`in danganta kansa a da ni a matsayin jininsa ko d`an'uwansa,ban kai matsayi ko girman da zan amsa sunan d`an Me Martaba Sarki Abdullah ba,ni wofintacce kuma korarre  d`a a gare sa ne, ba na tunanin da akwai wata Rana da za ta zo komi nisa ko tsaurin da za ta zo da shi da Me Martaba zai iya alak`anta ko danganta kan sa da ni ,Sanin hakan da na yi ne ya sa ba zan ta`ba yin ganganci ko kuskuren aikata hakan ba,domin ina jin tsoran abinda hakan zai haifar,babban burina a rayuwa bai wuce in aikata wani abu ta kowacce fuska da zai sa ya ji dad`i ko yai alfahari da haihuwata da ya yi ba,ko da ko hakan zai sa in cutu ko in rasa raina,Na san a yanzu kuma a halin da ake ciki,hankali da tunanin sa ba a kaina ya ke ba,don haka ba zan zama sanadiyar da zan kawo ma sa wata matsala,tasgaro ko rud`anin da bai zato da tunani ba,muddin Me Martaba Sarki Abdullah ba zai iya fitowa duniya yai ikirari tare da alfarin cewa ni d`an sa ne kuma gudan jininsa na cikin sa ne ba,To tabbas ba makawa ni ma ba zan iya amsa sunan shi a matsayin Mahaifina ba,ba zan iya alfahari ko fankamar da shi ba,idan da a yanzu zai fito ya ce da duniya  ya yafe min laifin da na aikata ma sa,ya amshe ni a matsayin d`ansa ,kuma ya sa ni a cikin jerin `ya`yan da ya haifa da ba shakka babu wani dalili da zai sa ban amsa hakan ba,ni ma zan yi alfahari da shi kuma in alak`anta sunana da na sa,ko da hakan zai zama silar jan numfashina na k`arshe a rayuwa da duniyata,Sai dai kash! hakan ba mai yiwuwa ba ne,ko da kuwa a mafarki ne,don haka ina mai shawartar ku gami da Baku umarni da cewa kar ku kuskura ku jefa kan ku ko d`ayanku a cikin wannan wasan ku wakilta wani daga cikin ku da ya nuna ni a matsayin jinin Me Martaba Sarki Abdullah, amma ba a matsayin d`an sa ba,domin ni ba zan iya aikata hakan ba,kun ga daganan sai ku yi tafiyarku ku koma wancan kurkukun da zama har Allah ya kawo ranar da za ta zama ta k`arshe a wajen ku, ko ku koma gida a raye gaban `yan'uwa da ahalinku ko kuma wani abun ya same ku na daban".

Jiki a sanyaye Ayub ya matso kusa da shi ya na mai cewa,"Haba Yarima Sadauki me ye zai sa ka rink`a fad`ar haka,ko ka manta a tsakanin mu mu duka da akwai alk`awari mai k`arfi wanda igiyar k`arfe ta sark`afe gami da d`auresa".

"Sanin hakan da na yi ne ya sa,ba zan ta`ba iya ganin ku cikin halin k`unci da wahalalwa ba"........Habib ne ya katse shi da sauri ta hanyar cewa,"Ban ji dad`in wannan batun da ya fito daga bakin ka ba,domin ni na yi tunanin da zaton duk mun riga da mun zama d`aya Babu wani abu da zai raba mu duk tsauri da tsanani sa,sai gashi kai da karankanka ka na furta irin wannan zance,ba tare da ka yi la'akari da irin rayuwar da mu ka gudanar a baya ba"," Habib ka yi magana mai kyau domin ina da tabbacin ba abinda za su iya yi mana,sai dai ko su wahalal ko cutar da mu,ba za su iya kashe d`aya daga cikinmu ba ,saboda kokonto ko tsoran rashin sanin tak`amaimai waye Yarima Sadauki a cikin mu kun ga kenan koma me zai zo, zai zo mana da sauk`i", wannan furcin ba k`aramin dad`in sa su ka ji ba har ta kai ga gabad`ayansu kowa sai da ya tofa albarkacin bakinsa da kuma nuna rashin jin dad`in irin hukuncin da ya yanke tare da tabbatar da su na tare da shi duk wuya duk runtsi,sun yarda za su fad`i tare su ta shi a tare ko da kuwa za su rasa ransu gabad`aya ne.

"Ranki ya dad`e,barkan ki da hutawa"," Barka dai Kuyanga Jazila "," Dama zuwa nai inji labarin Gimbiya Junainah shin ta farka ne ko har yanzu ta na cikin munmunan halin da ta ke a ciki ?","Hmmmmm Kuyanga Jazila kenan ai lamarin Gimbiya Junainah ya fara tsoratarwar gami da firgita ni,na rasa Makama ko madogarar da zan kama har in samu tsinin da zan rik`a balle har in kai ga kamo bakin zaren lamarin".

"To fa wannan shine gaba  kura baya siyaki,to da wanne `bangaren ya kamata ki ji da shi ya ke Uwargijiyata,da lalurar da ke samun Gimbiya Junainah,ko matsalar da ke tsakanin Gimbiya Junainah da Sarauniya Junayyah koko da matsalar da ke tsakanin Sarauniya Junayyah da d`an'uwanta Yarima Ishmal ,cikin ukunnan da wacce za ki fara ?"," Jazila dukkanin su abin dubawa ne ,na farko Gimbiya Junainah ba za ta ta`ba samun lafiya  ba matuk`ar ba muryar Kawunta Ishmal ta ji a kusa da ita ba,dad`in dad`awa ina tsoran kar ciwonnan na ta ya birkice ya koma ciwon da ke addabar rayuwarta,mu bani mu lalace tunda ba musan wanne irin taimako za mu bata ba,kuma zuciyata na yawan hasaso yanda zamu kaya tsakanina da Sarauniya Junayyah idan har na furta kalmar ta sake Ishmal daga d`aurin zaton da ta yi ma sa,wannan shine abubuwa guda uku da suka tsaya min a rai kuma su ka hanani sukuni,sukan soki zuciyata ,suka mai tsanani da zafi ","Allah ya k`ara mi ki yawan rai ai ita Gimbiya Junainah bai kamata a barta ta cigaba da zama a cikin irin wannan yanayin ba,duba da komi ka iya faruwa da ita a saboda hakan","Na San da haka Kuyanga Jazila amma taurin Kai da kafiya na Sarauniya Junayyah shine abinda ke dakatar da ni a duk sanda nai yunk`urin tunkararta da zancen,","Ya shugabata ki gafarce in abinda zan fad`a laifi ne ko kuskure ,amma nasan abinda zan fad`a gaskiya ne,ke ce macen da ta fara zama a kan KARAGAR MULKIn da Sarauniya Junayyah ta ke tak`ama gami da nuna isa da iko a kanta ,kin zauna akanta na tsawon shekaru da dama,bai kamata ki cire idanunki a kan duk wani hukunce-hukuncen da zata rik`a yankewa ba,idan har buk`atar hakan ta taso,kamar dai a irin wannan matsalar da ta taso ta Gimbiya Junainah da Kawunta Ishmal, ki na da damar da za ki yanke kowanne irin hukunci akan lamarin su ,domin a samu maslaha da kwanciyar hankali ,domin ina jiye mi ki tsoran kar wata rana a haife mi ki d`a mara ido,ko kuma a zo ana ga irintanan "."Na ji dad`in wannan batun na ki Kuyanga Jazila zan zauna in sake duba batun da izinin Allah"," Na gode sosai da sosai Ranki ya dad`e da amsar abinda na zo ma ki da shi da hannu bibiyu "," Kar ki damu Jazila kin can-canci fiye da hakan ma ,a kullum kuma a koda yaushe ina ma ki addu'ah da Allah ya albarkaci rayuwarki ,kin kasance ki na ta wahala tsawon lokaci da Gimbiya Junainah, tun tasowar ki ,kin rabu da Mahaifiyar ki kin za`bi Zama da ita aduk girman Lamarin da take fuskanta ko tsananin da tsaurin da ta ke a ciki muna Godiya akan hakan ".

" Kar ki ce haka  Malikat Juwairiyya     domin ni a gare ni ina kallon Gimbiya Junainah a matsayin mahaifina ko Uwar da tai sanadin zuwana wannan duniyar ne ,ta yi min abinda su suka kasa yi min shi,ta Cece rayukanmu ni da su a lokacin da ba muyi zato ko tsammani ba,badan ita ba da yanzu ba ma raye,tausayi da tausayawarta a gare mu ya wuce gaban kwatance,ko kin manta ita ce ta dakatar da hukunci Sarauniya Junayyah a kan mu da badan haka da da yanzu an k`one mahaifiyata da ranta a tsakiyar kasuwa gaban tarin mutane,akan d`an k`ank`anin laifin da ba muji ba bamu gani ba,hakan ya sa na ke ganin yafimin in zauna da ità ,in mata bauta tare da biyayya kuma in bada raina fansa a gareta ,wata k`ila hakan zai iya zama matsayin Godiya bisa halacci da karamcin da ta yi ma na".

"Kin ga Kuyanga Jazila zo ki je ki kwanta dare ya fara yi,ki daina yawan dawo da abinda ya riga da ya wuce,kin sa da idonta biyu ba zata bar ki ki idasa wannan zancen da ki ke ba ,ki bar ni zan cigaba da kulawa da ita,domin wannan lamarin na Gimbiya Junainah abu ne na k`addara da ba zai yiwu a same shi a yanda ake so ba,Kinsan ita k`addara wani rubutu ne ko zane daga Ubangijin sammai bakwai,kuma yakan rubuta shi akan wanda ya so kuma a sanda ya ga dama"," Zan so ace ki bar ni in kasance da ita,kamar hakan zai fi bani kwanciyar hankali da kuma natsuwar ruhi","A'a yau d`aya na yafe mi ki gami da d`auke ma ki wannan nauyin ki je ke ma ki kwanta ki huta kamar kowanne mutum,zuwa da safe sai ki dawo","shikenan ya shugabata bazan  iya jayayya da ke ba,zan tafi amma da garin Allah ya fara haske zan dawo",sai da Malikat Juwairiyya  ta saki murmushi sannan ta ce ba komi sai kin dawo ,fatana a kan ku duka biyun Allah ya albarkace ku ya sa ku cigaba da rayuwa a tare".

Na yi duk me yiwuwa, na wahaltar gami da azabtar da su amma a cikin su ba wanda ya yarda ya amsa shine Yariman k`asar BIHINAR,tamkar sun had`a bakinsu wuri d`aya ne",Sarauniya Junayyah ta k`are zancenta cikin alamun sarewa gami da gajiya bisa lamarin da ga can `bangaren d`an duk`urk`ushi kuma munmunan mutumin cikin amon sauti mara dad`i ya fara magana ransa a matuk`ar `bace,"Kin ba ni mamaki da kunya ace wa'inan jariran yaran da ba su kai ko su Ashirin ba ace wai kin kasa ji da su,kin kasa tsamo mutum d`aya acikinsu tamkar an baki aikin da ya fi kowanne aiki girma da hawala a duniya,Kai ko ba tare da amfani da tsafi ba ai ya ci a ce kin tsamo mana shi daga cikin sauran Dakarun "," Na rantse ma ka da kushewar mahaifinmu har da tsafin na yi amfani amma ban samu wata makamar da zan rik`a ba,idan na tunkaresa ma sa sai inga ya rikid`e ya koma min dodo mai barazanar fizgar raina ta k`arfi da yaji".....da hargagi wanda ya ke d`auke da fushi a cikinsa ya dakatar da ita,"Ki rufe min bakin ki anan domin wannan dogon bayanin na ki ba abinda zai amfana min da shi,face ya sake hassala ni","Ka yafe ni ya kai d`an'uwan Mahaifina ba wai na ba ka wannan labarin ne dan Ranka ya `baci ba a'a na fad`a ne don sa ran zamu samu maslaha akan hakan daga gare ka,in ma da yiwuwar kabar duk abinda ka ke anan ka taho sai mu jida lamarin a tare ni da jai",sai da ya sa ke murtuke yank`wanenniyar fuskarsa mai kamar a taka fura sannan ya ce,"Wannan lamarin da ki ka zo da shi ba mai yiwuwa ba ne,domin aikin da na ke aikatawa ba k`aramin muhimanci ne da shi ba,yanzu zan fad`a mi ki abinda za ki aikata da kai tsaye zai bayyanar da kan sa ba tare da an k`ara shan wata wuya ba","Na ji matuk`ar dad`i da jin wannan batun na ka,na dad`e da sanin Kai gugar k`arfe ne sha kwaramniya,dole a ganka a barka indai a fagen tsafi ne ka ci dubu sai ceto ,amma me ya sa tun farko ba kasanar da ni dabarar da zan yi amfani da ita ba,sai yanzu da muka d`auki tsawon lokaci "," Na so ganin irin gogewar da ki ke da ita a fanni abinda na ke koyar da ke ne shiyasa, sai dai na yi kuskure da na yi zato gami da tsammani kin kai wani mataki da na ke mafarki ashe duk ba haka ba ne ba","Na tuba ka yafe ni ya kai d`an'uwan Mahaifina kuma abun tunk`ahona,na yi ma ka alk`awari daga Rana irin ta yau ba za ka k`ara samuna da irin wannan sakarcin ba","da hakan ya fi ma ki domin duk fad`i tashin da na ke a kan ki ne kawai na ke yin su ,ki je d`akina za ki ga wani tulu ya na d`auke da tsumin tsafi a cikinsa ki d`auko shi sannan ki samu kashin dokin da Yarima Ishmal ke hawa ,da kuma yankin alk`yabar da ya ke sawa,ki had`a  su wuri guda ki k`ona ki had`a da wannan tsumin,sai kije ki watsa ma su shi a jikinsu ,su duka daganan duk abinda ya biyo baya kya ne me ni daga baya,ki sanar da ni",ya na kaiwa nan ta dena ganinsa a jikin madubin tsafin nata,kusan har jikinta na rawa ta mik`e tsaye ta nufi bargar dawa kin domin samo mahad`in maganinnata,sai dai me hankalinta ya dugunzuma ya tashi sakamakon rashin ganin dokin Yarima Ishmal da ta yi a jerin dawakin da ke bargar,da mad`aukakiyar murya ta fara kiran sunan    Tanimu Dakaren da ke kula da dawakin,kamar zai kifa haka ya k`araso gabanta sai faman haki ya ke,ko tsayawa sauraren gaisuwar da ya ke ma ta ba tai ba ,sai jefo ma sa da tambaya da ta yi,"Ina dokin da d`an'uwana Ishmal ya ke hawa ya ke na ga ban ganshi anan ba ?"da sauri ya ba ta amsa da cewa,"kwana biyu da su ka wuce ya yi rashin lafiya ne ,to shiyasa a ka ke`be shi, shi kad`ai domin ba shi kulawa da kuma gudun kar ya shafa ma wani daga cikin dawakan",sai da Sarauniya Junayyah ta sa ki wata ajiyar zuciya mai k`arfi har sai da wannan bawan ya d`ago ya na kallonta,share shi ta yi ba tare da ta nuna ta san kallonta ya ke ba ta ce da shi"Ba damuwa ina son ganinsa ne ko za ka iya yi min jagoranci zuwa inda ya ke","Da guduma kuwa Ranki ya dad`e ai ko da cewa ki kai in sa`bo shi bisan wuyana in kawo shi gaban ki yanzu zan aikata hakan bare kuma yi miki jagora zuwa inda ya ke ai ya fi komi sauk`i a gare ni","ka ga dakatar da wannan surutun na ka ka wuce mu je domin ba ni da lokacin `batawa a nan ",bai k`ara cewa komi ba har su ka Isa gurin,sai dai su na isa ta aikesa da nufin ya je ya d`ebo ko ya k`aro ma dokin karmami duk da ga tarin abincinnan a gaban dokin har ya tafi sai wata zuciyar taraya ma sa anya ba wani mugun abun  ta ke da nufin aikatawa ba shi ya sa ta aike sa,wurin da ba za ta iya ganinsa ba ya samu ya lafe a cikinsa amma shi kuma zai iya ganinta,bai sha mamaki ba har sai da ya ga ta duk`a ta d`ebi kashin dokin,ta zuba a cikin alkyabbarta  ba k`aramin tashi hankalinsa yai ba zuciyarsa ba inda ta karkata sai tunani ko wani mugun abun zata aikata ma d`an'uwanta Yarima Ishmal  ,ganin ta na shirin jiyowa ne ya sa shi saurin k`ara shigewa can cikin yayin da ya ke a cikinsa don gudun karta gan shi, ya na mai dafe saitin zuciyarsa da ta ke bugawa da sauri dasauri,sai da ya tabbatar da ta isa barin bargar sannan ya fito ,ga tsegumi iya tsegumi ya na cin bakinsa amma ba shi da wanda zai tseguntawa,ya sa ni muddin wannan labarin ya fita a bakin ransa domin da ga shi sai ita su ka san ta zo cikin barganan don haka ba zai yi wuyar kamuwa ba,rashin hak`uri da kuma rashin iya rik`e kai ta kai sa har ya na sai da ya furta  cewa,"Kai jama'a in Banda abin Sarauniya Junayyah me za tai da kashin doki, in ba neman duniya kuma ta sa a gaba ba,ga dukiya,ga MULKI da duk wani abu na more rayuwa, amma duk da haka a yanzu wani mugun abun ta ke son kullawa wani ,dama ance duk wani mugun abu da za a kulla ta hanyar asiri,tsafi ko tsubbace-tsubbace to da k`azanta ake had`a sa in ba haka me zatai da kashin doki fisabilillah ",da haka dai ya cigaba da surutunsa na banza na wofi,wanda ba zai amfana ma sa da Komi tunda ba wanda ya ke jinsa .

Tsakar dare ne wanda yai dai-dai da  Sulusin dare,ko ina ka sanya kadarar mujiyarka za ka sauke ganinka ne a saman fitilun k`asa ma su d`auke da Auduga da Man gyad`a a cikin su,su na a sagale a ko ina,hasken su ya wadata zuwa lungu da sak`on Masarautar,haske tamkar wata d`an daren kwana Goma sha biyu,Gari ya yi tsit ba hayaniyar komi,sai kukan tsintsaye da na karnuka,yanayin yanda  iska ke k`adawa kad`ai ya Isa ya k`ara shagalar da Mutanen Garin gami da k`ara samun damar jin dad`in barcin da su ke.

A guje ta fito daga d`akin Gimbiya Junainah, mayafinta a hannu k`afafuwanta ko takalmi Babu ta nufi d`akin Malikat Juwairiyya cike da firgici da rud`u, ita kanta Malikat Juwairiyya sai da ta kusan fad`owa daga bisa Gadon katako da ta ke kwance wanda ya sha shimfid`u na alfarma da k`awa .

"Kuyanga Jazila Anya kuwa lafiya za ki fad`o min cikin d`aki a wannan talatainin dare tamkar wani abun tsoro ya biyo ki ,ko dai jikin Gimbiya Junainah ne ya motsa ?", kasa iya ce ma ta komi tai sai faman bud`e baki ta ke gami da nuna ma ta hanyar d`akin Gimbiya Junainah da ke kwance cikin mawuyacin hali,tsakanin mutuwa da rayuwa,ba tare da da Malikat Juwairiyya ta tsaya sa ke tambayarta wani abu ba ta nufi hanyar da da za ta sadata da d`akin Gimbiya Junainahn domin San ganin ainihin abinda ke faruwa, sai da tai danasanin shigar ta d`akin dan da fari so tai ta juya da baya,kwata-kwata batai tsanmanin ganin abinda ta riska ba,abun ya zarce hankali da tunaninta,tunda Allah ya halicce ta ,har kawo tsawon shekarun da ta yi a duniya da kuma wanda ta yi ta na mulkin k`asar BAIBAH ba ta ta`ba cin karo da iftila'i,masiba ko bala'in da ya kai kwatankwacin irin wannan ba,Gimbiya Junainah ce kwance a saman na ta Gadon cikin mawuyacin hali, fatar jikinta ta gama rikid`ewa ta koma zallar fatar macijiya, sai faman ihu da k`araji ta ke,sai ka yi da gaske za ka gane hakan domin sautin hakan ba ya fita,ko da ko su Malikat Juwairiyya ba sa jinsa sai dai sun fahimci hakan ne daga yanayin da ita Gimbiya Junainah ta ke nunawa iyakacin ita kad`ai ce tasan irin rad`ad`i da azabar da ta ke fuskanta ,ganin jarabta da halin k`ak`anikayi da ta ke ciki ya sa Malikat Juwairiyya k`arasowa kusa da ita ta na mai d`ora kanta saman ciyarta ,domin son ba ta taimakon gaggawa  daga saman kan Gimbiya Junainah kuwa wani Jan hayak`i ne tare da bak`i ke ta faman kokowa dole d`aya ke son ya rinjayi d`aya ya shiga jikin ta,kusan k`arfinsu  ya zo d`aya hakan ne ya hana wani daga cikin su ya samu nasara.

"Wannan wanne irin bala'i ne, wacce irin musiba ce ke bibiyarki ki na `yar k`aramar ki ,wanne mugun ne ,wanne azzalumin ne ya had`a rayuwarki da wannan munmunar k`addara?", Cewar Malikat Juwairiyya cikin sheshshekar kuka wanda ya ke fallasa sirrin zuciyar wanda ya ke yinsa tare da karya zuciyar mai saurare don muryarta d`auke ta ke ko cike ta ke fal da rauni,gazawa,tausayi had`i da rashin sanin madafa akan lamarin.

" Tsoro na ke Malikat Juwairiyya kar da Uwar Gijiyata ta rasa ranta a sanadiyar wannan halin da take a ciki,dubi fa yanda su ke wahalar da ita ,ba ki tunanin za mu nemi taimako ko daga wajen Sarauniya Junayyah ne","Ke ni gabad`aya hankalina da tunanina sun gushe na manta da wani abu kalmar taimako ina sauran magungunanta da su ke ajiye a cikin d`akinnan ?","Na duba su tun kafin halin da ta ke aciki yai tsamari amma Babu su,hasalima Ragayar da ki ke zuba irin wannan ajiye-ajiyen babu ita ta `bace bat babu ita babu labarinta tamkarma bata ta`ba wanzu a wurin ba","Na shiga uku ni Juwairiyya ga shi Bokanya Azizah sai nan da wasu kwanaki wa'adin zuwanta cikin k`asarnan da ta d`iba zai cika ban san ya zan yi ba ina tsoro kar Gimbiya Junainah ta illata ,laifin hakan duk a kaina zai rataya domin ni na tilastamata sai ta dawo da zama cikin Masarautar nan ta k`arfi da yaji"......Malikat Juwairiyya wannan duk ba shi ne abu mai ma'ana da muhimanci ba mu nemo wanda zai iya taimaka mata ko da kuwa Sarauniya Junayyah ce","A'a A'a kar ki soma aikata haka,bad`i ba rai kenan aikata hakan babban kuskure ne idan har Sarauniya Junayyah ta zo nan ba na tunanin Gimbiya Junainah za ta k`ara dak`ik`a d`aya a doran duniya da ranta ,sai dai mu yi zancen wata amma ba dai ita ba ",cikin yanayin karayar zuciya da sarewar jiki Kuyanga Jazila tace," To in Banda ita wa ki ke tunani za mu kira ya kawo ma d`auki da taimako cikin gaggawa ? "Cikin San yi jiki ta ba ta amsa da cewa,"Ba ni da shi,ba ni da shi Jazila  kawai sai dai in ta ambato Innalillahi wa'inna ilaihirraju'una³,la'ilaha illallah anta subahanaka inni kuntu minal zalim,Rabbi inni Lima anzalta ilayyamin kairin fak`ir, ba ya ga haka ban san abinda zan yi ba", fad`in wannan kalmar ke da wuya daga bakin Malikat Juwairiyya sai ga wani farin haske ya zo ya doke ja da bak`in hayak`in ,shi kuma ya samu damar ya shiga jikinta,d`aya ya bigi bangon yamma d`ayan kuma ya nufi na arewa, ta ke Komi na jikinta ya sa ki bugun numfashinta ya k`ara k`arfin gudunsa, ita kanta Malikat Juwairiyya ta man ta rabonta da ta fad`i waccan kalmar da ta ambata a yanzu,gaba d`ayansu mamaki kusan kashe su a zaune yai,har ta kai Malikat Juwairiyya ta ka sa iya jurewa har sai da ta magantu ta hanyar cewa," Wai Kuyanga Jazila kin ga abinda idanuwana su ka gani kuwa a yanzu ko ko tsufa ne ya fara sa ni gane-gane ko d`imuwa da tashin hankali da na ke a ciki ne su ka sa na rud`e har na kai matakin fara zaucewa ,gami da fara gane-ganen abinda bai faru ba?","Na rantse mi ki har da Allah na gani","To ke kuwa me ki ka ji na ambata da har ya ke da tsananin k`arfi da ya fi na wa'inna shed`anun,ƙarfin iko ?","Wannan kuma fa d`aya domin ni ba zan iya tantance me ki ka ce ko wanne irin yare ne ki kai ba,har gara ma zan iya cewa ya yi kala da irin yaran wad`ancan masu jajanyen kunnuwan da su ke shigowa wannan k`asar fatauci,in kuma ba haka ba ne ba sai dai in ce ko wasu d`alamisai ne irin Bokanya Azizah ta aiko mi ki da su da taimakon tsafin ta"....."Kai tir da wannan lafazi na ki na k`arshe",ta katseta da sauri,"Ina Bokanya Azizah ina wannan k`arfin ikon sai da in da akwai wani abu wanda ya ke tafe tare da ban al'ajabi k'unshe da sabon darasi da kuma k`addara domin dai na san"..... Kasa k`arasawa tai sakamakon abinda ta ga ya na faruwa,Gimbiya Junainah ce ta fara motsawa ,sai da ta d`auki wani dogon lokaci ta na motse-motse tamkar za ta ta shi sama ,sai ga wannan hasken da ya shiga cikin jikinta d`azu ya fita da jikinta,fit tamkar an zarosa ta k`arfi amma sak da irin kamanninta hatta da tufafin da ke jikinta iri d`aya ne,yana gama fita daga jinkin nata ya nufi bangon gabas da ke d`akin ya ratsa ta ciki ya `bace,ita kuma nan ta ke numfashin jikinta ya tsaya bugun zuciyarta ya dakata,da Alama ruhin jikinta ne ya fita ya bar gangar jikinta anan kwance.

"Na shiga uku Ni Juwairiyya me na ke shirin gani haka kaddai a ce min Gimbiya Junainah ta mutu har an d`auke ruhinta zuwa barzahu,ni inanan sa ke da baki a banza da wofi ?", wani irin ihu Kuyanga Jazila ta sa ki tana mai Kai raramu a jikin Gimbiya Junainah ta na mai girgiza ta gami da rok`on ta ta shi kar ta tafi ta barta,in ta mutu ba ta san ina za ta je ba bare har ta samu wata in gantacciyar rayuwar ba,Hankalin Malikat Juwairiyya ya kai k`ololuwar ta shi har ta kai tunaninta ya toshe ta rasa sanin me ye Makama da madafar da za ta rik`a,akan wannan lamarin.

Sun d`au lokaci mai tsawoa haka ba tare da wani cikinsu ya tsagaita ko ya samu damar fita da ga halin da su ke a ciki ba,har da ga k`arshe Malikat Juwairiyya ta d`ora kanta saman gangar jikinta gami da kama hannunta ta rik`e,zunbur ta mik`e gami da sanya d`ayan hannunta ta kuma rik`e hannun Gimbiya Junainah, yanayin yanda ta ji jinin jikinta ya na gudana ya yi matuk`ar k`ara jefata cikin wani tashin hankalin gami da firgici, sosai ta ke jin yanda jininta ke gudana,kusan an ri`banya shi da wajen kaso uku akan yanda ya ke gudana a baya,Kasa iya cewa komi ta yi sai sa hannu ta yafito Kuyanga Jazila da nufin ta zo inda ta ke ta ji itama wacce ta na can gefe sai faman gurshek`en kuka ta ke ,hannunta kawai ta kama ta d`ora a saman na Gimbiya Junainah, cikin hanzari ta zare na ta,ta na mai ja da baya,  muryarta na rawar har ta na had`awa da in'ina duk da ba hali da d`abi'arta ba ce ba,"M..mmm..Malikat kin ji abinda na ji kuwa me hakan ke nufi kuma","Na ji mana Jazila ai hakan ne ya sa na kira ki ke ma don ki ji,abu d`aya na fahimta shine Gimbiya Junainah ta na raye ,har yanzu da sauran ranta".....da sauri ta katseta da cewa,"Bayan duk abinda mu ka gani a yanzu a gaban mu kuma sai ki ce ta na raye,anan fa kuma yanzu-yanzu mu ka ga ruhinta ya fita daga cikin jikinta kai tsaye ya nufi barzahu kuma sai ki ce ta na raye,ta ya haka za ta faru kuma a ina ki ka ta`ba jin haka ta kasance ko dai kin shiga d`imuwa da firgici ne a saboda halin da mu ka riski kan kan mu a ciki?","Ni ma ban sani ba Jazila,wata k`ila ma na haukace ne shiyasa na ke fad`in haka duk da dai"........kasa k`arasawa tai sakamakon wata irin girgiza da Gimbiya Junainah ta yi ,"Lah kin ganin Malikat Juwairiyya ta motsa da gaske dai ta na da rai,sai dai kamar ta dena motsin gaba d`aya ,to hakan me kuma ya ke nufi ?","Ta ya zan iya sani Kuyanga Jazila nima fa anan na ke zaune tare da ke",ta fad`a a d`an zafafe,ta na mai d`orawa da cewa,"Ba zai wuce kawai mu zauna mu zubama sarautar Allah Ido mu ga abinda zai faru domin ba mu da tsimi da dabara akan wannan lamarin",

Fitar Ruhin Gimbiya Junainah ke da wuya ya nufi hanyar kurkuku ba tare da ya zame ko ina ba kai tsaye d`akin da Kawunta Ishmal ke tsare ta nufa sai dai me lokaci guda ta dakata gami da sauya akalar tafiyar tata zuwa d`akin da su Yarima Haisam su ke tsare a ciki,tamkar yanda iska ko Aljanu ke ratsa bango haka ta ratsa ginin dutse da dutsen da a kayi kurkukun ta shiga cikin d`akin ba tare da shan wata wahala ba.

Kwakwkwance su ke sai faman juye-juye su ke wasu da ga cikin su ,suna fama da raunika sun hana su barci wasu kuma sauro ne da k`ananan kwari su ka addabe su,kamar walk`iya haka su ga bayyanar ta a cikin su, a d`imauce duk su ka mik`e tsaiye-tsaiye har da wad`anda su ka fara barci,Kai tsaye inda Yarima Sadauki ke kwance ta nufa ya na kwance ba tare da ya motsa ba tun faruwar lamarin, ko da isarta wurin da ya ke kwance gashin kansa ta fara shafawa ta na mai kiran sunan sa,"Yarona,Yarona ka tashi ma na ,ka tashi in ga idanuwanka,ina son in ga irin girman da ka k`ara bayan rabuwata da nai da kai",ko kusa bai motsa ba duk da jikin sa na nuna alamun ya na jin ta, da ma ka kalle shi za ka gane hakan domin kamar wanda a ka sa ka a cikin k`ank`anra haka jikinsa ke faman rawa",Ka tashi mana Yarona ni ce Fulanin ka fa,kuma Mahaifiyarka wacce tai sanadiyar zuwan ka duron duniya,ni ce Giwar Masarautar"........da wani irin k`arfi tamkar wanda akasa igiya aka fusgosa haka ya taso ya nai mai Kai ma saitin inda ta ke raruma da nufin ya tabbatar da ita d`in ce koko gizo ko mafarkin da ya sa ba yi ne da ita.

"Ummmm...ma...mam...Ummata!!!!",ya fad`a da amo ko sauti mai k`arfi tare da fusgo maganar da ga can k`asan mak`oshin shi da k`yar, kokowa sosai ya fara shi da numfashinsa da ke bugawa da sauri da sauri,hakan ya faru ne ta dalilin zuwan sak`o na bazata a cikin kwakwalwarsa,gashi shi kuma sai son ya furta wata kalma da ga bakin sa ya ke,amma hakan ya faskara.

" Ka kwantar da hankalin ma na Yarona da gaske ni d`in ce ba fatalwa ba ce ko gizo,Ni d`in ce da kaina Giwar Masarautar BIHINAR kuma Mahaifiyar Yarima Haisam ",ta ɗan dakata"Dan Allah da gaske ki ke,ko dai da wasa ki ke min,idan har hakan gaskiya ne ,to ki tsaya in ji d`umin jikinki a jikina mana,na yi kewarki matuk`a na rayuwa tamkar maraya ko almajiri ko wani mara gata da galihu kullum cikin mafarki da begenki na ke,me ya sa ki ka tafi ki ka bar ni,ko dai kin dena so na ne tamkar yanda Me Martaba Sarki Abdullah ya dai na k`aunata ?,ko da ya ke ai ni ne da kaina na  shek`e ki,na za ma silar mutuwar ki,da wa'inna hannayen nawa na kashe ki,da wa'inna hannayen nawa na sa ka ki a d`akin gami da sa ka wuta a cikinsa, da wa'inna hannayen nawa na shak`e wuyan `yar'uwata Gimbiya Lailah ta mutu har lahira,da wa'inna hannayen nawa",........," Ya Isa haka ma na",ta katse shi cikin murya mai d`auke da amon sauti da kuma amsa kuwa"Haba shalelena ta ya za ka rik`a fad`in munanan kalamai irin haka ?,ko da a tarihi da tarihi-tarihi ka ta`ba jin in da wani d`a ko da d`an gaba da fatiha ne da ya aikata kwatankwacin irin abinda ka ke fad`a ?",To idan har ke d`in zahiri ce ki tsaya inji d`uminki a jikina mana,ki tsaya in rungume ki tamkar yanda kowanne d`a ya ke rungumar mahaifiyarsa mana,ki tsaya in d`ora kaina a saman cinyarki ki tallafe ni ki lallashe ni kamar yanda ko wacce Uwa ta ke ma d`an da ta haifa",ya k`are zancensa ya na mai fashewa da kuka da murya mai k`arfi wacce ke nuna zallar halin da ya ke a ciki,ko su Jamal da suke tsaitsaye suna kallonsu kuka su ke,fuskokinku sharkaf da hawaye,"Yarona lokaci ya yi da ya kamata ka manta da Komi da ya faru a baya ka fuskacin sabuwar rayuwar da zata zo ma ka ka manta da komi",tace da shi cikin kwantar da murya gami da sanyaya lafazi domin ya yarda da kalamin ta, "Ta ya za ki ce haka Uwa mahaifiya a gare ni,ta kuma wacce fuska zan iya mantawa da duk abinda na aikata ?,bayan ni na kasance shed`an a cikin ahalinku ni d`in ba yaron albarka ba ne,yasasshe kuma wofintatce d`a ne da ba a murnar haihuwarsa ko kasantuwarsa a cikin ahali da wad`annan banzayen hannayen nawa na aikata komi da komi fa","Ni ba Kai ne ka kashe ni ba Harzan ne ya aikata ba kai ba",ta sa ke magana cikin k`araji"Harzan to waye Harzan d`in in ba ni ba,ni ne Harzan, ni ne Narshad,ni ne Azela haka zalika ni ne Azla duka gabad`ayansu ni ne tunda ba wata siffa da ake gani in sun bayyana face tawa siffar", A'a Yarona kar ka ce haka domin hakan ba zahiri ba ne ba,akwai ɓoyayyen sirri a cikin wannan lamarin","To amma "....." To amma me?,ya Isa haka ma na Yarona,ya kamata ka dakata ka tsaya ka saurari abinda na zo da shi,ko ba ka ga `yan'uwanka ga sunan sun yi tsaye cirko-cirko su na gani da sauraron abinda ke wakana a tsakanin mu ba,ga shi dama ba wani isasshen lokaci ne da mu ba","Lokaci kuma me hakan ke nufi ,ko dai ki na nufin za ki k`ara tafiya ki barni ne?,in cigaba da watangararriyar da rayuwata ?".

"Tabbas tafiya zan yi shalelena domin ba wai na zo ne domin in zauna ko in dauwama ba,Ni d`in na riga da na mutu  ba na da wata sauran rayuwa wacce ta wuce ta barzahu yanzu ma haka na zo ne domin in isar  wani sak`o a gare ku"....da hanzari ya katseta ya na mai girgiza ma ta kan sa,ya na cewa," A'a bai kamata ki tafi ,ba za ki tafi ki bar ni ba,ba zan bari hakan ta sa ke faruwa ba",ya na kaiwa nan ya sa ke kai mata wawura da nufin ya rik`eta,cikin yanayin zaucewa da d`imaucewa ya fara magana,"Kin gani ko,ji ba fa ki gani,gudu nama ki ke, ko damar da zan iya ta`ba ki bana da ita ,iya hasken surar ki da kuma sautin amon muryarki kawai na ke da damar ji,dan Allah kar ki tafi ki bar ni,ki manta da duk wani uzuri ko k`udirin da ki ka zo da shi,ki bari mu rayu a tare ko a iya haka ne ni ya wadatar min,in har zan ji muryarki in ga hasken siffar ki,ki ta`ba ni inji hakan a jikina ko da ni bazan ta`ba ki inji ba"....."A'a hakan ba za ta yiwu ba domin ni d`in ba madauwamiya ba ce,Kai bama ni ba Komi na duniyananr fararre ne kuma k`ararre ne ,ni na riga da na ci nawa zamanin ba ni da wani saura anan gaba,rayuwar barzahu ita ta fi dacewa da ni,don haka dole in tafi ko na k`i ko na so",duk yanda kurwar Gimbiya Junainah da ke a matsayin  Giwar Masarautar Maimunatu ta k`asar BIHINAR ta so ta fahimtar da Yarima Haisam asalin gaskiyar da ta ke tafe da ita,amma hakan ya gagara ya k`i ya fahimtar ta ya bi ya takura kan sa gami da haukata tunaninsa babban burinsa shi ta yarda ta amince cewar ba za ta tafi ta barsa ba zata tsaya su cigaba da rayuwa a tare, sai faman zagaye d`akin da su ke a ciki suke ,shi dai so ya ke sai ya kamata ya rik`e ta a jikinsa ba tare da ta tafi ta bar shi ba,ga shi sai faman kuka ya ke tamkar yaron goye ko kuma yayayye,ganin da gaske harshe ba zai iya jawo hankalin Yarima Sadauki ba har ya natsu ya fahimce ta ya sa ta tsaya ta na mai mik`a masa hannunta ta na cewa,"Haba Yarona kuma Habibina ai dama da wasa na ke ma ka zolayarka kawai na ke na zo kenan babu inda zan tafi in bar ka,a tare zamu k`arasa sauran rayuwar da ka ke da ita,ma za matso ku sa ga hannuna ka kama ka samu tabbacin game da abinda na ke fad`a ma ka",da hanzari ya rugo da gudu ya nufo inda ta ke har ya na fad`uwa k`asa ,k`arshe ma sai da rarrafe ya k`arasa inda ta ke,domin gani ya ke tsayawa mik`ewa tsayen ma wani `bata lokaci ne ko hanyar da za ta kawo tsaiko ko tazarar tsakaninsa da ita.

Saukar hannunsa a jikin hannunta da saukar hannunta a saman fuskarsa ya sa har yai wata zabura tamkar wanda aka watsama ruwan sanyi ko na zafi ba tare da ya yi tsammani ba,wasu tagwayen, ajiyar zuciya ya rik`a sa ki tamkar yaron goyen da ya kama nonon mahaifiyarsa bayan su kwashe wani lokaci mai tsawo ba su had`u ba,rufe idanuwansa ya fara yi ya na mai k`ank`ameta kamar wani na shirin kwace ma sa ita sai da ya kwashe lokaci mai tsawo a haka ka na ya ce," Ashe dai da gaske ki ke ba za ki bar ni ba,zolayata kawai ki ke ba za ki iya tafiya ki bar ni ba,ni kai na na san ba za ki iya tafiya ki bar ni ba domin kema ba za ki iya jurar haka ba",cikin yanayin raunin murya ta ce da shi"Haka ne kuwa  Yarona da ga yanzu na dawo gare ka ,za mu cigaba da rayuwa a tare babu inda zan je,kai dai kawai abinda na ke so da kai ka kwanta Kai barci dare yayi,ni kuma ina nan zaune ina jiranka da zaran ka farka za ka ganni zaune a kusa da kai ina rera ma ka wak`a mai dad`i wacce na saba rera ma ka a baya","Amma in tambaye ki mana ya na ke jin d`umin jininki ya sha ban-ban da wanda na sa ni a baya ba kuma a koda yaushe ","To in Banda abinka shalelena, ai jikin da na zo da shi ba nawa ba ne","Ba na ki ba ne ba kuma,to na waye?,ko da ya ke manta kawai duk da dai ya yi min dad`i in dai zan dauwama a haka ya isar min,ba ni da damuwa "," Ba na fad`a ma ka ka dai na yawan fad`in kalmar dauwamarnan a saman bakin ka ba,na fad`a ma ka sau ba adadi babu wani abu da ya ke dauwama a sararin duniya face k`udira da kuma ikon Allah, ALLAH ya na sama a zaune kuma saman al'arshin sa shi kad`ai ne madauwami","To shikenan zan dai na na yi ma ki alk`awari akan haka,amma duk da haka d`umin ya yi min dad`i,duk da bai kai ko rabi-rabin na ki ba", sai da ta sa ki wani k`ayataccen murmushi ka na ta ce da shi,"Da gaske ?",ta tambaye shi a cikin irin yanayinnan na mutum ya riga da ya san amsar tambayar da ya yi,"Eh ma na ai babu wata mace a fad`in duniyar da ta kai ki,kai ko rabin k`afafunki ba wacce ta kama bare ta kamo ki ,ke d`in uwace ta gari abar alfahari, abar bege da san kasancewa  da ita a ko ina ,kin can-canta kin kai mak`urar a yabe ki kuma a jinjina ma ki gami da girmama ki akan namijin k`ok`arin tare da jajircewa da ki kai akan `ya`yanki da ma wanda ba ma na ki ba","To fa wannan kanbamawa haka ,duk me ya kawota,ko dai dad`in baki ne ka ke ba ni dan in kasance da kai na d`an wani lokaci "," Lokaci kuma me ya sa ki ke yawan ambatar wannan kalmar ta lokaci,na tsaneta ba na ko son inji ta,hakan ya na firgita ni,ya na sa inji k`irjina ya buga gami da yin nauyi,ba na son kalmar nan ko kad`an, ba na son in yi nisa da ke,ko da na dak`ik`a d`aya ne","Ba ka ce ka na jin dad`in d`umin da ka ke ji da ga jikina ba",da sauri kamar wani zai rigasa ya bata amsa da cewa,"Eh ma na na fad`a sau ba adadi ma","To za ka rayu da wannan d`umin jikin,idan har kayi hak`uri gami da yin juriya da duk k`alubalen da zai riskeka anan gaba, duk da kai d`in nasan jajurtaccen jarumi ne mai iya fuskantar duk abinda ya tunkaro sa,komi girma ,k`ank`antarsa da tsoratarwarsa,har ta kai ka koma kai ne abin tsoron abin tsoran ka",har ya bud`e baki zai sa ke cewa wani abu ta dakatar da shi da cewa,"Lalle na shaida Yarona ya girma ,tunda gashi bakin ka ya bud`e sai surutu ka ke ko k`ak`autawa babu ya kamata mu dakata haka ka zo ka kwanta ka yi barci",  ,ta k`are zancen na ta ta na mai hura ma sa iska daga bakinta,tamkar cikin yanayin wanda yai sha ko barci ke barazanar sace shi ya ce da ita ya na me rarraba haruffan zancen na sa ,"Tttttt......to..to.....zan.... Yi barcin amma kar ki kuskura ki tafi ki bar ni,in kuma ki ka tafi ki ka barni ba zan ta`ba iya hak`ura ba kuma ba zan huta ba har sai na bi ki duk inda ki ka shiga na nemo ki".......ya Kasa k`arasawa sakamakon barcin da ya ci k`arfinsa.

"Ku saurare ni da kyau bawai na zo wajennan domin sa ba ne kad`ai a a'a na zo ne domin ku don haka ku saurari duk abinda zance da ku da kunnen basira,sa`banin haka na nufin kai tsaye yankewar rayuwarku".

"Ranki ya dad`e muna cikin rud`u,firgici game da dalilin bayyanar ki a cikin wannan k`asar ta BAIBAH,kuma meye ya ke tafe da ke,wanne k`udirin ne lilli`be a cikin zuciyarki da har ki ka kai ga yin wannan tattakin mai nisan zango,shin mun aikata wani laifi ne koko wani umarni ne ki ke tafe da shi zuwa gare mu ?",Ya k`arasa sauran zancen na sa a d`an tsorace da ita domin Zuciyoyinsu sun kasa yarda da ita domin kai tsaye  halin da su ke aciki ya hana bayyanar hakan" Babu ko d`aya daga cikin abubuwan da ka lissafo,Ni na zo ne domin in nusassheku ga hanyar tsira da samun mafita a cikin halin da ku ke aciki","Mafita,tsira a cikin k`asar BAIBAH d`in,ta ya hakan za ta kasance,ko dai ba ki san k`asar BAIBAH ba ne ba,in kuwa kin santa to babu makawa ba shakka kin manta ta,ko kuma kin yi ma ta sanin baya ne,ko kuma na sama-sama,domin a tarihi k`asar BAIBAH na d`aya daga cikin k`asashen da su ka yi shura wajen tara Zakwak`urai kuma Hazik`an Jarumai wad`anda su ke fasa taro a duk sanda su ka tunkari runduna ko gari kai ko da kuwa alk`arya ne",Cewar Ayub,"Ba wai ina nufin ku shirya tak`alar yak`i a tsakanin ku ba ne ba a'a da akwai wata sirrantacciyar hanya da zan d`ora ku a kanta da kuma wasu dokoki ,wanda muddin ku ka bi su za ku samu hanyar tsira da za ta sada ku har zuwa K`asar BIHINAR Ƙasar ku ta Gado",Mu na sauraron ki ya ke shugabarmu,duk da na tari numfashin ki amma dai ina da magana,ta ya haka za ta kasance a ce mu fita da ga cikin Kurkukunnan ba tare da wani Dakare a cikin Dakarun Sarauniya Junayyah ya ganmu ba har mu ratsa cikin Garinnan mu isa ya zuwa ga`bar kogin da zamu hau jirgin ruwa a ce ba wanda zai ganmu ko su ankara cewar bama cikin kurkukun, abun dai da kamar wuya Gurguwa da Auren nesa, duk da dai na ji masu iya magana na cewa abun sa'a ne Wai Matar Falke ta haifi Jaki,akwai tarin d`aure kai a cikin lamarin ", cewar Jamal cikin d`an kwarin gwuiwar da ya fara sa mu sakamakon jin lafazin bakin ta," Ubangiji, zai kare ku daga garesu da ma duk sharrin da su ke nufin ku da shi,Ni dai  ba na da wani abu da zan k`ara mu ko na fad`a mu ku face iya abinda aka aiko ni da shi gare ku,sai dai ina da tabbacin idan har ku ka yarda da abinda na gaya ma ku kuma ku ka amince gami da yin biyayya to tabbas ba makawa za ku tsira,Ubangiji zai ka re ku kuma zai ji da lamarin ku gama da ma kome na ku a hannunsa ya ke,Shi kad`ai ne mai yi a sanda ya so kuma ya bari a san da ya ga dama",Gaba ki d`ayansu su ka zube a saman gwuiwowinsa gami da duk`ar da kansu k`asa,su na mai dunk`ule hannayensu duka biyu guri guda tare da d`ora su kan k`irjin su saitin inda zuciyoyinsu su ke,muryar Habib na rawa ya fara cewa,"Mun bi Allah mun bi manzon sa ,mun bi ki ya ke shugabarmu, wallahi mun yi kuskure gami da yin danasanin yin jayayya da ke , dukkanin mu mu na cikin fargaba gami da tunanin ko wani shed'ani ko iblishi ne ke son yi ma na yawo da hankali da mu da Yarimanmu"......ta katse su da cewa,"Kar ku damu Yarana,ai na fahimci hakan tunda fari a ciki kwayar idonku,yanzu abinda na ke so da ku shine daren gobe in Allah ya kaimu shine dare da za ku bar cikin wannan kurkukun, hanyar da za ku kuwa bi,ta na a asalin d`akin kurkukun da a ka fara  a jiye ku daga kusurwar gabas da akwai wani sak`o ko lungu a dai-dai wurin rami ne ko kuma ince da ku hanya ce d`od`ar da zata sada ku zuwa wajen Garin BAIBAH da zaran kun fita Kai tsaye, hanyar da ta bi hannunku na dama za ku bi, za ku yi tattaki har zuwa ga`bar kogin Nizla,anan za ku samu wasu fatake ma su Jigilar kaya zuwa K`asar Bazir,kar ku damu har ku Isa nan ba abinda zai same ku ,kai ko wanda zai mu ku kallon zargi ba za ku had`u da shi ba,domin Sirrantacciya kuma `boyayyar hanya ce, daga wannan k`asar ta Bazir sai ku sa ke shiga wani Jirgin ruwan da zai kai ku har zuwa K`asar BIHINAR, in sha Allah za ku isa cikin aminci da tsaro ba tare da kowa ya shaida ku ba,domin mutane k`asar BAIBAH za su bi sahun ku ne ta hanyar da za ta  sada ku da asalin K`asar ku ta BIHINAR ne,ku tabbatar kun yi duk abinda za ku kada ku kuskura ku dakata daga abinda na fad`a mu ku ko da hakan zai sa ku bar wani daga cikin ku anan,duk runtsi kar ku tsaya domin ga`bar kogin Nizla a wata sau d`aya ta ke ci hakan ya sa ba sa mai da hankali a kan shige da ficen da ke wakana a wurin  ,wannan shine sak`on da na zo mu ku da shi",ta kai k`arshe zancen na ta"Mu na Godiya da taimako tare da karamci da ki ka nuna ma na,da izinin Ubangiji za mu aikata yanda ki ka zayyana",cewar Ayub cikin k`ank`antar da kai.

"Ba damuwa Yaran kirki,yaran albarka,Zan yi kewanka ku sosai,idan Shalelena ya farka ku lallashe sa sannan ku ba sa hak`uri, ku ce da shi karda ya tada hankalinsa ,komi yai zafi maganinsa na hannun Allah, da sannu komi zai warware, kullin da a ka yi a cikin rayursa zai kwance,sirrin da ke lullu`be zai bayyana, za a yaye ma sa shimfid`ar mayafin sharrin da a ka yi ma sa,fitilar alkairi za ta kunnu a cikin bigiren rayuwarsa,zai yi tuntu`be da tushiyar alkairi,haske zai bayyana a cikin dind`ad`d`an duhun da ya mamaye rayuwarsa".....," Ranki ya dad`e wannan wacce irin dunk`ulalliyar magana ce,mun kasa fahimtar komi a ciki ",Cewar Salim," A'a kar ka takura tunaninnika da zimmar son gano abinda ya shallaki hankali da tunaninka, ka tsaya a matsayinka,Komi zai haskaka kan sa da kan sa duk abinda ya ke binne a Ƙasa zai bayyana kan sa,idan ya tashi kar ku biye ma sa duk rigimar da ya zo da ita ku kyale shi,ku bar sa yai duk abinda ya so,ya na da damar da zai yanke ma kan sa hukuncin da ya so,na barku lafiya",tana kaiwa zancen ta matsa saitin inda Yarima Haisam ke shimfid`e tamkar matacce,ya na barcin da bai shiryama sa ba,muryarta ce ta fara rawa a sa'ilin da ta ke saman kansa ta na yi ma sa magana,"Yarona Shalelena zan tafi ka yafe min yaudarar da nai ma ka ,na fad`a ma ka abubuwa da duk ba gaskiya ba ne ba,Na aikata hakan ne domin in samu damar da zan isar da sak`on da aka umarce ni da shi ,ka yi hak`uri na so ace na samu damar da zan yi sallama da kai sai da fitina da rigimarka ba za su bari ba,gashi ban san sanda zan sa ke ganin ka ba,wata k`ilama ko ba zan sa ke ganin na ka ba,Ina son in sa ke had`uwa da kai sai dai ina tsoron faruwar hakan ,domin a duk sanda na ziyarce ka wani abu muhimi ne zai faru ko ya faru da kai,mai dad`i ko akasin haka, wannan karan ban zo da me dad`i ba,sai dai ina rok`on Allah da ya sa idan har zan sa ke dawo ya sa labari me dad`i ne zai kawo ni,ka yi hak`uri da k`addarar da Ubangiji ya jarabce ka da ita,da izininsa komi zai warware za ka dawo tamkar kowanne d`a,za ka samu soyayyar Mahaifinka,Kai ba ma shi ba gabad`aya Ahalinka da mutanen Masarautar ku sai sun so ka sun yi alfari da kai kuma sun yi murna da haihuwarka sai sun shaida cewa kai d`in ka fi kowa ,tuni ka dad`e da ta ka matsayin da ba su yi zato da tsammani ba,ina so ka sa ni ko a cikin rak`uma Allah ke fidda Amale, ka sa hakan a ranka da zuciyar ka,don haka kar ka damu da komi da kowa, zan tafi da tarin kewanka inajin nauyi a k`asan zuciyata,duk da na yi farin cikin ganin ka ,ka girma sosai ka kuma k`ara kyau ,ga hankali da haiba duk sun bayyana a gare ka"....... Sautin muryarta ya fara rawa alamun zuciyarta ta karye ,"Sai wata rana zan koma inda na ke Rayuwa, Zan koma makwanci na ,idan ka tashi kar ka yi hayaniya da yawa,a saboda ba na nan ,ka bi komi a sannu da hankali sai wata rana abun K`aunata zan yi kewar ka shalelena .....",ta na kai wa nan a zancenta ta fara disashewa tamkar hayak`i lokaci k`ank`anin ta `bace `bat tamkar ba ta ta`ba wanzuwa a wurin ba.

*KARAGAR MULKI*

  (Historical – Fictional – Magical – Heart-touching Love Story – Full of Confusion, Destiny & Betrayal)

STORY & WRITTEN BY 

 (*Cwt~Sumiey*)

Marubuciyar littafin 

MENE NE ABIN YI ?

JADEEDAH

   And now...*KARAGAR MULKI*

❤ Wannan page naku ne massoya na ❤ Allah ya bar mu tare forever and ever 

BOOK 1 

♡♡♡♡♡♡♡♡♡♡♡♡♡♡♡♡♡♡♡♡♡♡♡♡

PAGE 16

       FREE PAGE

       FREE PAGE

Dukkanin su tsuru su kai kowa a cikin su zuciyarsa sai kai kawo ta ke,tare da sak`a ma sa duk abinda ya zo ma sa a kan sa da tunaninsa,wani daga cikin su ma gani ya ke tamkar mafarki su ke, ko kuma ba gaskiya bane abinda ya faru yanzu a gaban su,ta ya za ai matar da ta shekara sama da Goma da rasuwa wai yau a ce ta bayyana a gabansu ,kuma har ta na ba su umarnin da za su bi domin tsira da rayuwar su,game da halin k`ak`a ni ka yin da su ka fad`a,motse-motse da Yarima Sadauki ke yi ne ya ja hankali su gabad`aya a kan sa,bakin sa sai faman motsi ya ke,sai ka kasa kunnenka da kyau za ka ji abinda ya ke fad`a,"U..Ummm...Ummata....ki na ina,Fulanina ki na ina Giwar Masarautar ?, ki matso kusa da ni,in ji d`umin ki, na ji kamar kin yi min nisa",ya k`are zancen ya na mai mik`a hannunsa da nufin ya lalubota ko ta na ku sa da shi,jin alamun tamkar babu ita a kusa da shi ya sa ya mik`e zunbur tamkar wanda a ka tsikara haka ya zabura gami da mik`ewa baki d`aya,ya na mai watsa idanunsa a cikin filin d`akin da su ke,sai faman wara idanunsa ya ke lungu da sak`on da alama dai wani abun ya ke nema, "Ina Ummata ta ke ?", ita ce tambaya kuma magana ta farko da ta fito daga bakin sa,tambayar ta yi matuk`ar girgiza su domin babu wanda yai zato da tsammanin zuwanta a cikin su,rasa wanda zai iya bud`e baki ya ba shi amsa a kai,wanda hakan ba k`aramin ta da ma sa hankali yai ba.

Da sauri ya kai ma Ja'afar da ke ku sa da shi wata Shak`a tare da sa ke tambayarsa ,"Ina Mahaifiyata ta ke na ce ina ta ke?", har sai da idanun Ja'afar su ka firfito waje ya fara kakari sakamakon tsananin shak`ar da Yarima Haisam yai ma sa ,ganin ba abinda zai sa mu daga gare sa ne ya sa yai wurgi da shi can gefe,ya nufi inda su Habib,Salim,Azim da Ayub su ke tsaye ,hannayensa biyu ya had`e guri guda ya na mai d`an risinawa alamun ya na rok`onsu da cewa," Dan Allah ko kun ga Ummata nemanta na ke,anan nan wurin d`azu-d`azu mu ke tare da ita har na kwanta saman ciyarta ina barci amma na farka ban ganta ba,ku taimake ni in kun ganta ku nuna min rashinta zai illata ni?",Kasa cewa da shi Komi su kai,Ayub kuwa hawaye ne ke shatata saman fuskarsa,da d`an gudunsa ya nufi inda Shahul ya ke ya na mai sharce hawayen saman fuskarsa ya ce da shi,"Ummata na ke tambaya ko ka ganta wata fara doguwa mai d`an kyan-kyan d`in jiki ta na da fara'a ga wishirya a tsakiyar hak`oranta",da sauri Shahul ya bar wurin ya koma bayan su Ayub ya `boye,tashin hankalinsa ya bayyana fili sarari ,dukkaninsu ba wanda ya ta`ba ganin Yarima Sadauki a cikin makamanci ko arin wannan halin.

Kai tsaye inda Jamal ya ke zaune ya nufa ya duk`a da gwuiwowin sa k`asa ya na cewa cikin tausasa lafazi gami da sanyaya muryarsa," Jamal kai d`an'uwana ne na hak`ik`a kuma na san za ka fad`a min gaskiya,za ka taimake ni,ina Mahaifiyata ta ke,ina ta tafi ta bar ni me ya sa ku ka bari ta tafi ta bar ni",ya k`are zancensa ya na mai mai da idanunsa a kan sauran Dakarun, bai wani jira ba ya cigaba da cewa,"Idan su ba sa tausayi na sun kasa tsaida ta kai me ya sa ba ka tsaida min ita ba Kai ko da rok`on ta ne ka yi domin kar ta tafi ta bar ni,domin ka san mawuyacin halin da zan shiga in na tabbatar da ba ta nan",ya k`are zancen hawaye na kwaronyowa daga saman idaniyarsa, rik`o wuyan rigarsa yai ya na mai jijjigasa da iyakar k`arfin sa,"Ka bud`e baki ka yi min magana ta ya za ka mai da ni tamkar shasha,in ta magana kai banza da ni,sai ka ce wani sabon mahaukaci duk kun bi kun juya min baya,"k...kkkk....ka yi hak`uri amma ba mu san kan me ka ke magana ba duk ba mu ga Mahaifiyar ka anan wurin ba, hasalima ba ta zo nan ba, ba wanda ya ganta anan ta ya ma za ai matar da ta mutu tun tsawon shekaru Goma a ce ta zo nan garin da ma k`asar da ba ta ta ba ,ta ya haka zata kasance abun da almara a cikin kuma da kamar wuya gurguwa da Auren nesa..... ",da sauri ya dakatar da shi da cewa

"Kai Dallah Malam dakata mana ka san me ka ke fad`a kuwa Anya kana cikin hankali da natsuwarka kuwa,Mahaifiyar tawa ce za ka ce ba ta zo nan  ba, bayan na ganta da idanuwana ,na zauna kusa da ita mu ka yi fira,mu kai zance mai dad`i har ta na yi min alk`awarin zama na har abada a tare da ita, sai yanzu ka ce min wai ba ta zo ba,ko dai ka fara shaye-shaye ne ban sa ni ba?"," Wallahi ko d`aya ban sha komi  ba asalin gaskiyar abinda ya faru ne na fad`a ma ka,Mahaifiyar ka ba ta zo nan ba ba wan da ya ganta da alama dai mafarki da ita kai amma ba gaskiya ba ne ba"."......wani wawan bugu ya Kai ma sa a saitin baki wanda da ya same shi ba makawa sai ya zubar ma sa da hak`oran baki.

Da sauri duka sauran mutanen su ka yo kan su su ka shiga tsakaninsu don gudun kar wani munmunan abu ya faru,haki ya ke ya na fizge-fizge ya na cewa,"Ku bar ni in isa garesa ko ba ku ji abinda ya ke fad`a ba,Wai cewa ya ke wai Ummata ba ta zo nan ba wai-wai mafarki na yi da ita","Ka natsu ka kwantar da hankalin ka zan yi ma ka bayanin komi dallah-dallah yanda za ka fahimta",cewar Ayub da ya ke son tausar zuciyar sa."Yauwa ko kai fa dama na san kai ka na so na kuma za kai komi gami da yin duk iya mai yiwuwa wajen ganin na fita daga cikin halin da na ke ciki a yanzu",sai da jikin su ya k`ara mutuwa gami da yin sanyi duba da yanayin da lokaci guda komi na Yarima Sadauki ya canja,tamkar ba shine wannan d`an Sarkinnan ba Babu wanda ya ta`ba tunani haka za ta kasance a garesa yawanci su duk zubar da hawaye su ke,duk ya bi ya rikice ya fita haiyacinsa tamkar sabon mahaukaci haka ya koma.,"Da gaske abinda Jamal ya fad`a ma ka gaskiya ne, ba wacce ta zo nan ,Mahaifiyar ka ba ta zo nan ba da alama dai mafarki ka yi "...." A'a dan Allah kar ka ce haka kai na da zuciyata baza su iya jura gami da d`aukar wannan rikitaccen al'amarin ba,ni fa nan da kai na na ganta kuma mu ka yi zance mai dad`i gami da tsayawa a rai da ita,kai har kuma ina da tabbacin kun ganta,sannan kuma ku ce wai ba haka ba ne ba,Wai duk mafarki ne,ta ya zan yarda da hakan ?","Da gaske ne dukkanin abinda su ka fad`a ma ka ,don haka ka dai na k`ok`arin  sanya kan ka cikin wani halin kar ka je ka illata ko cutar da kan ka",cewar Habib

"Innalillahi wa'inna ilaihirraju'una me na ke shirin ji ko dai wata musibar ce ke shirin tunkaro ni ban sa ni ba,ta ya haka za ta kasance,in har ba ha ka ba ne ba to wa ni sabon rainin hankali ne ku ke k`ok`arin zuwar min da shi,Allah ka kawo min d`auki ,ka kawo min maslaha da sassauci abinda ke k`ok`arin riska ta", ya k`are zancen ya na mai kallon Sama ,hakan ba k`aramin k`ara ta da ma su Ayub hankali yai ba,da rashin sanin me kuma me za su yi,har danasanin rashin sanar ma sa da asalin gaskiyar su ka ji, ya fara fara d`arsar ma su arai

Ta kurewa guri guda ya fara yi ya na mai cewa"Ku lullu`be ni sanyi na ke ji,A'a ba sanyi na ke ji ba zafi na ke ji ku yi min fifita,matsa ku ba ni wuri iska ta riske ni",da sauri su ka dare su na mai ba shi fili iska ta Isa gare sa,su na barin wurin ya fara rawar sanyi gami da makyarkyata dole su ka dawo su na yafa mai rigunan da su ke jikin su,kafin ka ce me kuma ya koma jin zafi,nan fa ya tada ma su hankali nan da nan yanayi biyu ya riske shi a  lokaci d`aya,

 Gabad`aya hankalinsu ya tashi sun rasa madafar da za su kama da ga Yarima Haisam d`in har su kansu sun koma tamkar mahaukata,sai su lullu`be sa lokaci guda kuma su koma yi ma sa fifita,tamkar Aljanu ko kuma wad`anda a ka watso haka su Jamal su ka ga Sarauniya Junayyah a gaban su tare da kuyangarta hannunta d`auke da wani k`ok`o sai bayanta wasu zaratan Dakaru ne biye da ita,ba ta bi ta kan su ba balle su sa ran za ta ce da su wani abu, ta sa wad`annan zaratan Dakaru su ka fara watsa ma su wannan ruwan da ke d`auke a cikin tulun,tun ba a je ko ina ba,duk wanda aka zuba ma wannan ruwan sai ya tsandara ihu mai matuk`ar k`ara tare da sumewa a lokaci guda,duk wanda wannan ruwan ya ta`ba sai ya shiga cikin irin wannan makamancin wannan halin,saukar ruwan a jikinsa wani irin turiri tare da hayak`i ya tashi a jikinsa lokaci guda,take ya fita daga cikin hankalinsa tare da tunaninsa wani irin ihu mai k`arfi Sarauniya Junayyah ta saki gami da fara yi ma kanta kirari,"Sai ni Sarauniya Junayyah `ya gurin Nakil jikar Zafar,tsatson Baidu,yau na cika burina na kamo Jini kuma tsatson k`asar BIHINAR, zan yi duk abinda na so in cika burina na Mulkar wannan duniyar sai na gaji KARAGAR MULKIN uban ka a ta dalilin ka",ta k`are zancen da cewa,"ku d`auke min shi ku mai da min shi `'bangaren da ya fi kowanne `'bangaren tsaro a cikin wannan kurkukun, su kuma wad`annan banzayen ku mai da su wancan asalin d`akin da a ka fara aje su,ta na kaiwa nan ta bar cikin d`akin kurkukun,Kai tsaye ko da isarta d`akinta wurin madubin tsafin ta ta nufa ta sanar da Boka Dürsäås nasarar da su ka sa mu ,tamkar abinda ya ke jira kenan nan ta ke ya sanar da ita gashinan zuwa a yau zai bak`unci cikin K`asar BAIBAH,komin Sulusin dare .Sai da su Ayub su ka kwashe tsawon sa'a biyar sannan su ka farka su ka dawo cikin hankali da natsuwar su,har su ka fara tattaunawa

"Jamal hankalina a tashe ya ke ,ban san me ye dalilin su na zuwa su fidda Yarima Sadauki daga cikin mu ba,tsoro na ke ji kar a ce sun  gane ko shi d`in wane ne,ko kuma sun san shirinmu na guduwa "," Haba Habib ta ya zasu gane hakan ,matuk`ar ba wani da daga cikinmu ne zai fad`a masu hakan ba"....."Kai kuwa me ya kawo irin wannan maganar ta ya wani daga cikinmu zai iya tona wannan babban sirrin,to ta ya ma hakan za ta kasance,ta kuma wacce hanyar za a fitar da maganar bayan duk ga mu anan a gark`ame ,kuma babu wani mahaluk`i ko mutum mai rai da ya san da abinda ya faru a jiyan ba,bana tunanin haka gaskiya kai ko da anyima d`aya daga cikin mu barazana da rayuwar sa ba zai aikata hakan ba to ta inama za a fitar da wannan batun ?",Zafar ya faɗa,"To in ko haka ne ,tabbas da akwai wani abu da ke gab da shirin faruwa","Kamar ya Habib ,ta ya za ka rik`a irin wannan zancen ,hakan bai kamata ba,tun wuri ka dakatar da munmunan tunanin da ka ke, kar ka ja ya zama gaskiya, mu bani mu shiga uku","Bawai ina munana fata a kan mu ba ne,a'a kawai dai Ina kallon lamarin ne kamar da akwai  lauje cikin nad`i ","Ka kwantar da hankalin ka Habib ka sannan ka kyautata ma su zato,duk da na sani su d`in ba mutanen arzik`i ba ne kuma suna cutar da mu,amma hakan ba zai sa mu d`auki alhakinsu ko mu munana ma su zato ba, idan mu ka aikata hakan ina da tabbacin Ubangijin sammai bakwai da k`assai bakwai zai kubutar da mu ya Cece mu daga cutarwa da azbatarwarsu","To shikenan in sha Allah bazan k`ara kawo makamancin wannan tunanin a cikin Zuciyata ba,ina me tabbatar ma ka in har su ka zo da wani abun na daban tabbas za su sha mamaki,kar ma in su ka yi yunk`urin ta`ba ko kai Yarima Haisam k`arshe"," A'aha ban gane kuma me ka ke nufi ba?","Nufina anan shine ba na fatan su kai ga ta`ba Yarima Sadauki, mudun suka kai ga aikata hakan ,d`unbin danasani ce zata biyo bayan abinda su ka aikata "," Wai Jamal me ya ke samun ka ne ?,ba ka duba da yanayin halin da `yan'uwanmu su ke a ciki ne,kalli Ayub ka gani k`afarsa zubar da jini ta ke,Salim kuwa hannunsa d`aya a karye ya ke,Kai a tak`aice kowa ka kai ganin ka a kansa cikin mawuyacin halin ya ke,da kuma tsakanin rayuwa da mutuwa ya ke,ta ya za ka ishemu da wad`annan banzayen tunanin na ka, ka barmu muji da yunwa,k`ishir ruwa da kuma jinyar da mu ke fama da su.....Ayub ne ya bud`e baki da k`yar ya na mai kar`be zance ta hanyar cewa,"Kabarshi ya fad`i abinda ke kwance a saman harshensa mana ka sa ni ko wata k`ila Allah Subahanallahu wata'ala ne ya haskaka ma sa abinda ke shirin faruwa da mu, don mu shirya ma zuwan haka? "," Aiko in har haka ne muna cikin babbar matsala domin a cikin mu kaf ba mai lafiya ko k`arfin da zai iya yak`ar sama da mutum hamsin balle har mu tunkari Masarauta guda",Cewar Salim.

"Wa ya gaya ma ka haka ,ai mu ke da runduna ,Kai ba ma runduna ba ,mu ke da Mayak`an duk duniya tunda muna tare da Harzan"," Harzan kuma me ya kawo maganarsa anan ?",cewar Abbas a ƙagauce yana d'aga can kwance yana fama da k`afarsa "," Habib ne ya bashi amsa da cewa,"Kai a tunaninka za su yi k`ok`arin cutar da mu ne ba tare da Harzan ko Narshad ya kawo ma Yarima Haisam ziyara ba?","Kai! Kai! Kai! in ko haka ne akwai kallo a k`asar BAIBAH sai dai wani hanzari ba gudu ba,idan har bayyanar Harzan a jikin Yarima Sadauki abun so ne a gare mu to ya ku ke tunani in Narshad,Azla, ko Azeela ne su ka bayyana ?",shiru gaba ki d`ayansu su kai na wani lokaci, Habib da ya fara tak`alo zance ne dai ya amshi zancen da cewa, "Tabbas bayyanar Narshad a cikin wannan k`asar tonan silili ne ga k`asar BIHINAR gabad`aya har ma da mutanen da su ke rayuwa a cikinta,domin na san kai tsaye gidan Gala ko Gidan shaye-shaye can zai nufa,ya nemi mata kuma ya sha Giya,Hakama bayyanar Azla da Azeela Kai tsaye d`abi'un mata zai koma ya na yi,kunga kenan bayyanar hakan abun kunya ne ga kaf `yan k`asar BIHINAR, to meye riba ko amfanin mu a cikin wannan lamarin".

" Gaskiya in dai haka ne Babu wani alfanu da za mu samu a cikin faruwar hakan,Kai har garama rayukanmu su salwanta anan da hakan ta faru","Ka yi magana mai kyau Salim duka-duka mu nawane mu kai saura a da can mu fa Ashirin ne ,bakwai su ka mutu tun muna cikin Jirgin ruwa a sanda ga`bar ruwa ta jawo mu zuwa nan,anan kuma ga mu duk a jinyace to me ye zai sa ba zamu bada rayukanmu fansa a kan mutuncin k`asar mu ba tunda da dama tun farko da niyar haka mu ka baro k`asarta mu,Gidan mu,`yan'uwanmu,matayenmu,abokanmu,`ya`yayenmu har ma da iyayenmu".

"Ka fad`i Gaskiya Jamal don haka mu cire wannan maganar gabad`aya daga rai da zuciyoyin mu,mu tashi mu yi taimama mu gabatar da Sallahr Magriba da alamun lokacin ta ya yi ,kun ga sai muyi amfani da wannan damar mu rok`i Ubangijin da ke `bullo da Rana ta gabas ta kuma fad`i a ta yamma, wanda ya ke fidda rayayye a cikin matacce"," Haka ne amma bari in tari numfaahinku ya za mu yi da maganar barin kurkukunan a wannan daren ,alhalin gashi ba ma tare da Yarima Sadauki ?","Tambayarka ,tambaya ce mai d`auke da babban lamari,tun d`azu ta ke zuwan min arai babu yanda za ai mu tafi mu bar shi a cikin wannan k`asar ,idan har hakan ta faru ba mu san me zai biyo baya ba,kuma idan mun isa k`asar BIHINAR me za mu ce da Madaki da kuma Me Martaba Sarki Abdullah ?","Dole ne za mu tafi in ba haka ba tabbas ba makawa za ai biyu Babu,ko in ce fad`uwar guzuma `ya kwance uwa kwance,ko kun manta abinda Giwar Masarautar BIHINAR tace da mu,dole ne in mu na so mu tsira da rayuwar mu aikata dai-dai da abinda ta ce",Cewar Salim,"Wai ka na nufin mu tafi mu barsa a hannun wad`annan mutanen azzalumai kuma macuta,mujusawa marasa jin tsoran Allah ?",in yi Sahab"Eh mana in ba haka ai ba mu da wata mafita",a harzuk`e Jamal ya nufo inda Salim ya ke ya na mai shak`e ma sa wuya ya na cewa,"Ƙ`arya ka ke d`an talakawa,kai waye,me ka taka da har za ka ce haka,ta ya ma za a ce mu tafi mu bar Yarima Haisam a cikin wannan azzaluma kuma tagaiyararra k`asar¿?"

Da sauri Ayub ya shiga tsakanin su da k`yar da ji`bin goshi ya samu damar `ban`bare Salim daga jikin Jamal,ya na mai cewa da su cikin k`araji da d`aga murya,"Wai me ya ke damun ku ne,halayyar ku ta asali ku ke son nuna ma na anan ko me,ko-ko so ku ke ku jawo hankalin Dakarun da su ke tsaron k`ofar kurkukunnan ya dawo a kan mu su yi tunani ko su yi zargin da akwai wani abu da mu ke kullawa ko ya ke shirin faruwa ? ", " A'a ba haka ba ne kawai san zuciya irin na Salim ne da ahalinsa gaba ɗaya ya motsa shi ya sa ya ce haka,amma in banda abin shi ina ya ta`ba ji ko ganin an yi tafiya a cikin rukuni kuma a zo daga baya a tafi a bar shugaban rukuni,kuma bayan an san a cikin mawuyacin hali ya ke ?",Habib ya fad`a a harzuk`e,Habawa fad`ar wannan zancen da ga bakin Habib ke da wuya gardama gami da hatsaniya mai tsanani ta `barke a tsakanin su kafin ka ce me tuni sun fara kai ma junan su duka da naushi a ciki,fuska da kuma jukkunansu gabad`aya,har ta kai ga Ayub ya kasa natsar da su,Abinda ya fi d`aure ma sa kai da ba shi mamaki yanda su ka raba kan su gida biyu tsagin farko su na bin bayan Jamal,haka kuma tsagi na biyu na bin bayan Salim..

Salim ya kasance d`a gurin Wazirin k`asar BIHINAR ne hakan ya sa su ka dangata maganar da yayi ya na yin ta da hassada ce kawai domin kusan kowa da kowa ya san tsakanin Me Martaba Sarki Abdullah,Madaki da kuma Waziri ba sa ga maciji a tsakanin su.Wata gigitacciyar tsawa Ayub ya da ka ma su wacce gabad`ayan su sai da su ka shiga taitayin su gami da dawowar natsuwar jikin su,domin shi ya kasance mutum ne mai hak`uri kawaici da kuma kau da kai ,bai da hayani ko kad`an hakan ya sa bai cika shiga sha'anin ko shirgi ba in har ba sa shi a ciki a kai ba,kuma bugu da k`ari ya girme ma mu su dukkansu ya fi su shekaru dad`in gushi kuma shi ne mataimakin Yarima Sadauki a duk tafiyun da za su yi,ko da yak`i ne za su ko kuma ran gadi haka,"Ba ku da hankali ne,koko ba kusan girman kuskuren da ku ke k`ok`arinmu aikatawa ba ?",ya ce da su fuskarsa na nuna zallar fushi da `bacin ran da ya ke a ciki,Rashin gaskiyar da su ke da ita ce ta sa duk su ka duk`ar da kansu k`asa ba tare da wani daga cikinsu ya samu zarrar ko damar da zai d`ago da kan sa ba.

Jamal ne ya nufo sa da sauri idaniyarsa na zubar da hawaye ,jikin sa sai faman rawa ya ke, ga k`ok`arin son magana da ya ke amma yanayin yanda numfashi da kuma bugun zuciyarsa su ke bugawa gami da tafiya da sauri ya sa hakan ta k`i faruwa,kamo shi jikinsa Ayub yai tare da sama ma sa wuri ya zauna a kusa da shi ,tare da umarta kowa ya matso kusa sannan su samu wuri su zauna su ma,cikin cikin sanyin murya tare da tausasa lafazi wanda zai kwantar da hankalin mai sauraro ya ce da su,"Duk na fahimci halin da ku ke a ciki game da wannan lamarin, sai dai kwata-kwata ban ji dad`in yanda al'amarin ya hautsine ba,dukkaninmu nan kusan duk `yan'uwanmu juna ne,duk da mu na a mabanbanta k`abilu ,na sa ni kuma kun sa ni a cikin k`asar BIHINAR k`abila na taka muhimmiyar rawa a kan komi ,amma a gare mu ba haka ya ke ba,domin mu d`in Dakaru ne kuma mayak`a,wad`anda ke bada rayukansu fansa don al'umarsu,tunda haka ne kenan a tsakaninmu babu batun nuna k`abilanci,hassada,`yan'ubanci,kara ko wani abu makamancin hakan, dole za mu had`a kanmu wuri guda mu aiwatar da abinda mu ke ganin shine dai-dai kuma zai fisshe da gabad`ayanmu ba tare da wariya ba,kuma ina jin wannan ita ce doka ta farko da mu ka amince da ita kafin d`ayanmu ya zama cikakken Dakare,duk wanda ya yarda kuma ya amince cewa ya yi wancan alk`awari da niya d`aya tare da fata ko burin ya cika sa,to ya d`ora hannunsa a saman hannuna,wato ina nufin ya yi mubayi'a a ynazu",jukkunansu duk a sanyaye  su ka yi mubayi'a ba tare da an bar wani a cikin su ba,ganin hakan da Ayub ya yi ne ya sa shi ya k`awata fuskarsa da murmushi har ya na cewa, "Alhmdllh na ji dad`in faruwar hakan,kuma zan yi duk iya iyawata wajen ganin na yanke hukunci mai cike da adalci wanda  zai kawo fahimtar juna a tsakanin mu,dan haka kowa ya samu wuri ya zauna domin in kawo hanyar da za mu samu maslaha...",da sauri Salim ya tari numfashinsa da cewa, "Ka na nufin k`uri'a za ka yi domin magance wannan lamarin ?"," A'a Salim ba k`uri'a zan yi ba,nasan a baya ansha yin amfani da irin wannan falsafar domin kawo dai-daito a cikin duk rikicin da a ka rasa samun madafa a cikinsa,sai dai mu a gare mu nasan faruwar hakan zai yi wuya, domin tun da fari na ga alamar hakan,yawancinku kowa zai bi ra'ayin k`abilarsa ne don haka zan bawa ko wa damar da zai fad`i ra'ayinsa tsagin da ya fi samun rinjaye gami da mabiya kuma su kai nasara wajen kawo kwararan hujjoji to za mu yi amfani da shi a matsayin hukunci na k`arshe,duka gaba ki d`aya muna da rabin sa'a akan hakan fatan kun amince da hakan",kusan a tare su ka had`a baki wajen furta cewa,"Mun amince gami da yarda da wannan k`udiri na ka kuma a shirye mu ke mu yi ma ka biyayya a duk kowanne hukunci da ka zartar","Na ji dad`in da jin wannan furici daga cikin bakin ku dan ina sauraren ku",da sauri kuma zaraf Salim ya d`aga hannunsa ya na mai fara cewa,"Zan fara magana da izininka in ka yarje min","ba damuwa mu je muna sauraranka",Ayub ya ce da shi, "Ina da dalilai masu tarin yawa daga ciki akwai rayukanmu sun rinjayi na shi yawa ,mu nan mu sha d`aya ne ,ta ya za ai ace ran mutum d`aya zai rinjayi rayukan mutum Goma sha d`aya, hakan ba dai-dai ba ne ya kamata mu bar wannan Kurkukun ko ta halin ƙaƙa ne a yau ɗinnan"...da sauri Shahul ya tari numfashinsa da cewa,"Don me za ka ce haka ta ya zamu kasa iya kasancewa da shi bayan shi shugaban mu ne kuma a lokutta da dama ya na ba da rayuwarsa a kan mu ,ko kun manta da hakan,kun tuna lokacin yak`in da a ka yi a k`asar Bunzur da duk abinda ya faru a cikin sa,shi k`adai ne yai saura a cikinmu duk mun raunata,mun gajiya a cikin mu akwai wanda ko takobi bai iya d`agawa wasu ma ba sa cikin hayyacin su,duk da shima cikin halin ha'ula'in ya ke a ciki amma a haka bai gazaba sai da ya kare rayukanmu ya fatattaki mak`iyanmu ,yai jinyar mu har mu ka samu sauk`i sannan ya dawo da mu cikin ahalinmu   hakama lokacin da a ka yi yak`in suk`uru na k`asar Zanbabuwa,da dai-dai sauransu amma yau d`aya, Rana d`aya ace kuma ba za mu iya nuna sadaukarwarmu a gare sa ba ?"," Azim ne ya matso gami da d`aga hannunsa sama ya ce,"Ku na ta suya amma kun manta da zance Giwar Masarautar BIHINAR ne,ta ce duk tsanani da wahalar rayuwa da za mu shiga kar mu kuskura mu wuce yau ba tare da mun bar wannan kurkukun ba, idan har mu ka kuskure mu ka aikata sa`bani hakan za mu rasa rayuwar mu ne,to ta ya za mu aikata hakan ?",...."Me ya sa ba za ku fuskanci abin ta wata fuska ko mahanga ba,me yasa idanunku duk su ka makance ba kwa duban Komi sai kawunanku,bayan shi a lokacin da mu ke tare da shi ba haka ya aikata mana ba,kullum shi tunaninsa,natsuwarsa da hankalin sa a kullum ya na kanmu,sai yau ku juya ma sa baya,lalle in kuka aikata hakan kun butulce gami da zama cikin mutanen da su ke manta alkairi",cewar Nadir Ayub ne ya mai da kallonsa saitin inda Jamal ya ke ya ce da shi,"Ba ka ce Komi ba har yanzu ?",sai da ya sharce sauran hawayen da su ke zubo ma sa ka na ya ce"Zuciyata rawa ta ke har bugun numfashi na ya k`i komawa dai-dai, ni dai na san Yayana Yarima Haisam ya can-canci sadaukarwa a gare mu ,ya can-canci mu bada Rayuwarmu fansa a gare sa ba wai dan kasancewar sa shugaba a gare mu ba,A'a ko dan kasancewar sa d`a ga Me Martaba Sarki Abdullah, wai idan mun koma k`asar BIHINAR da wacce fuska ko da wanne baki zamu iya fuskantar Ahalinsa da wannan munmunan batun,ba na tunanin da akwai wani a cikinmu da ya ke da zarrar aikata hakan ",nan fa kowa a cikinsu ya rik`a kawo na sa hujjojin da abinda ya ke ganin shi ne dai-dai da wanda ba dai-dai ba,dakatar da su Ayub yai a dai-dai lokacin da rabin sa'a ta cika,ya fara da cewa," Na saurari bayanin kowanne tsagi da bayanansa,tun kafin ince komi ina mai ba tsagin da su ka yi rashin sa'a haƙuri tare da tabbacin babu wani hukunci da za mu sa ke yankewa bayan wannan",ba tare da  ya sha iska ba ya d`ora da cewa, "Bayanan da na samu kai tsaye na nufin  ko nuni da cewa a yau za mu bar kurkukunnan kamar yanda Giwar Masarautar BIHINAR ta ce", yai shiru,kusan yanda yai shiru haka sauran mutum Gomar su kai shiru su ma,sai shine ya sa ke cewa," Ya na ji kunyi shiru ko da wata matsalar ne?",sai da Shahul ya nisa kana ya ce ,"To me za mu ce?,bayan ka ri ga da ka rufe bakin da zai yi maganar tun da fari kafin ka yanke hukunci ? "," Tabbas haka ne kuma bawai na yanke wannan hukuncin bisa son kai ko na zuciyata ba ne a'a na yanke ne duba da da irin zantuttukan da su ka fito daga bakin ku,na farko mutanen da su ke bin tsagin da Salim ya ke duk sun fi kawo hujjoji su kuma ma su cewa mu tsaya kar mu tafi ma'ana ma su bin bayan Jamal hujja d`aya ko biyu ce su ke ta mai-maitawa, kunga kenan ba yanda za ai ma su k`aramcin hujja su yi rinjaye a kan ma su hujjoji da yawa,d'an haka wannan shine nawa dalilin da ya sa na yanke hukuncin da na yi",Kuka mai cike da gunji da k`araji Jamal ya sa ki ba tare da ya motsa da ga inda ya ke ba,duk da sauran sun fara  yunk`urin barin wajen,da sauri Salim ya nufi inda ya ke ya na mai cewa," Haba Jamal me ka ke yi haka kar ka cutar da kan ka mana a saboda wannan dalilin",ya k`are zancen ya na mai dafa kafad`arsa,kamar wanda a ka d`od`ana ma wuta a jiki ko a ka sa masa kunama a jiki haka cikin sauri ya ture hannunsa a jikinsa,ya na mai cewa cikin sheshshekar kuka"Ba ruwana da kai ka fita a harkata","Kamar ya in fita a harkarka ni fa d`an'uwanka ne","Kai wannan ta shafa amma ba shakka ka sa ke kusanto inda na ke sai na illataka,illatarwa mai tsananin gaske kuma na illata banza duk da ba wai hakan na nufin zan huce da rad`ad`i gami da zafin da na ke ji akan ka ba duk",....."Subahanallahi Jamal me yai zafi har haka da ka ke wannan munmunan lafazin ko so ka ,ka bari wannan lamarin ya zauta ka ?",cewar Ayub da ya k`araso ku sa da su,k`ara fashewa yai da kuka tamkar mace ko yaron goye,ya na mai d`ora kansa bisa kafad`ar Ayub,  duka su Goma sha biyun tsuru su ka yi,jikin su duk yai sanyi su na kallon abinda ke faruwa,lallashin sa sosai Ayub yai ba wai iya shi kad`ai ba duka su ka taru su na mai basa baki,Ayub ne ya d`ora da cewa" Ni kai na da Ina da dama kuma da ace yanda na so za ta kasance to da ba za mu tafi ba sai da Yarima Sadauki amma hakan ba za ta yiwu ba ,domin ba haka Allah ya so kuma ya k`addara ba ,me yiwuwa da akwai wani abun da ya ke a binne wanda Ubangiji ya ke son tonosa amma kuma sai ta hanyar Yarima Haisam d`in hakan za ta kasance, shiyasa ya tsara mana hakan ,mu mu tafi mu barsa shi kuma ya rayu anan har zuwa wa'adin da Allah ya d`iba ma sa",da irin wannan zance su ka samu su ka shawo kan Jamal har ya saduda ya sassauta zafin da ya ke a kan Salim,kafin wani lokaci komi ya wuce tamkar ba abinda ya faru tsakaninsu daga bisani gaba d`aya su duka su ka tashi da niyar yin taimama su gabatar da Sallahr Magriba kamar yanda su ka ce tunda da fari.

Tamkar matacce, haka su ka rik`a jan shi a k`asa haka su ka wuce da shi sauran fursunoni da ke cikin kurkukun sai faman lek`owa su ke,su na ganin me ke faruwa ,tamkar bola haka su ka yasar da shi a cikin d`akin da saura k`iris ya jefa shi saman Ishmal da ya ke zaune ,ko ta kansu babu wanda ya bi daga cikin Dakarun da su ka kawo sa,ko motsin kirki Yarima Haisam bai yi ba yanda su ka watsar da shi tamkar sharar bola haka ya ke kwance,har sai da ya kwashe sa'a wajen uku a haka ganin halin da ya ke a ciki ne ya sa wanda su ke a d`aki d`aya ya matso kusa da shi ya na yi ma sa magana jin shirun ya yi yawa ya sa ya kai hannunsa jikinsa,ba k`aramin k`aduwa yai ba sakamakon rashin jin motsin da bai yi ba a jikinsa,da sauri ya fara ambaton sunayen ALLAH gami da girgiza shi,sai dai ina domin ko da wasa ko kad`an ya  ki motsawa da sauri ya nufi inda k`waryar da ta ke aje ruwan sha ko na alwallarsa ya d`ebo sai da ya tofa wasu addu'o'i kafin ya zo ya yayyafa ma sa,da wasu tagwayen ajiyar zuciya ya farka amma kuma ya kasa iya bud`e idanunsa amma bugun zuciyarsa da fitar numfashin sa duk sun dawo dai-dai, "Sannu ka ji Yaro,ka na dai lafiya ko ?", shiru Yarima Haisam yai da shi ba tare da ya ce da shi komi ba, a karo na biyu ya sa ke cewa da shi,"Ungo ruwa ka sha in ka na da buk`ata ,wata k`ila ko k`ishir ruwa na damun ka", duk da rashin kwarin jiki da kuma k`arfi da ke damun Yarima Sadauki haka ya sa hannunsa ya wancakalar da k`ok`on da ke d`auke da ruwan ya na mai Jan jikinsa ya koma can gefe guda ba tare da ya kalli wannan mutumin da ke da niyar taimakon sa ko sau d`aya ba.

Ko da isowar Boka Dürsäås bai zame ko ina ba sai cikin kurkukun, Sarauniya Junayyah na biye da shi,ba k`aramin k`aduwa gami da mamaki Yarima Ishmal ya shiga ba a sa'adda ya ga Boka Dürsäås da Sarauniya Junayyah a cikin d`akin kurkukun da su ke a ciki shi da Yarima Haisam, ba su yarda sun shigo da kowa ba daga cikin Dakarun da su ka zo da su face Sallama da Shamakin Sarauniya Junayyah su d`in su ne amintattun ko kuma a kira su da na hanin damarta," Kai la'ananne tanbad`ad`e kuma watsatstsen tsoho me ya dawo da kai cikin wannan Masarautar ba na gargad`e ka gami da yi ma ka korar kare a cikinta ba",wata irin shak`iyiyar dariya Boka Dürsäås ya sa ki wanda ya na bud`e bakinsa sai ga wani yauk`i-yauk`i ya na fita saboda tsabar k`azanta gaba ki d`aya bakinsa ya dafe,har wani kalar ruwan d`orawa-d`orawa ya ke,daga wani gefan ma har kore-kore da gansa kuka ya yi,tamkar an bud`e tsohuwar shadda haka wari ke fita daga bakin na sa,hak`oran bakin sa na gaba tuni dama sun dad`e da zubewa,Idan kai duba ya zuwa sturar jikinsa sai ka yi tunanin ko wani Mahaukaci ne wanda rashin gata yai mai katutu kafin ya tsagaita ya ce dashi,"Yarima Ishmal kwana biyu ba mu had`u ba,ta ya akai d`an Sarki jikan Sarki ya k`are da rayuwa a cikin kurkuku ,ko dai rashi gata ne da rashin matsayi ya  fara bayyana a tattare da kai?",ya k`are zancen ya na mai matsawa ku sa da shi ya shinshina shi tamkar tsohon maye,"Ta ya ka juri irin wannan rayuwar alhalin ba ka saba da ita ba,ko ni da na ke wulak`antacce a wurin ka ba zan iya zama da yin irin wannan rayuwar da ka ke ba","Rayuwar da na ke anan ba ta da me ka ba ,kawai dai abinda na ke so ka gaggauta barin k`asarnan kafin in fita daga cikin wannan wurin da na ke in ko har kai kuskuren na fito daga cikin kurkukunnan sai na zama silar ajalinka,domin jininka ya dad`e da halarta da a zubar da shi kai ko da".....da sauri ya katse shi da cewa,","Ai ka yi kuskure tun farko domin na yi alk`awari sai na zame ma ka hayak`i fidda na kogo, da sannu zan mallaki abinda kai ka ke tunanin ya fi k`arfina,zan shayar da kai ruwan mamaki game da girman iko da isata","Hhhh ai na dad`e da sanin Mahaukaci ba ya ta`ba warkewa gabad`aya sai dai ya samu sauk`i, don haka wannan zancen na ka ba abin damuwata ba ne,Ga fili ga mai doki ga maciji ba a nuna ja shege ka fasa","oh haka ka ce","Babu tantama domin na san duk lalacewar tsangayar Kura ba a bama kare dilanci ta,hakama ko mage ta tsofe gashin bakinta ya fi k`arfin bakin `bera kuma dole in ana Sara za a tsallake bishiyar tsamiya da ta kuka", "Kai Kai Kai ka cika surutu ga ka da hayaniya mai hawan kai,ba dan kar in wuce makad`i da rawa ba da ne ce  ta ya ma akai ku kai kuskuren aje su wuri guda Sarauniya Junayyah ?",ya k`are zancen ya na mai fuskantar saitin inda ta ke, "Banga ne mai ka ke son cewa ba ya kai Mashahuri kuma sannanne Boka ?","Ki gafarce ni ya ke Sarauniya K`asar BAIBAH amma wannan d`an'uwan na ki fitinanne ne ga shi kuma ibilishin gaske,ta ya za ku had`a shi da d`an Sarkin k`asar BIHINAR, ai zai iya k`ulla fiye da abinda zuciyarku za tai tunani ko haikace,idan so samu ne ku canza ma wani daga cikin su masauki", ya k`are zancensa ya na mai duk`ar da kan sa k`asa alamar risinawa.

" Ban san me ka hango ba akan wannan lamarin ba amma za a aikata kamar yanda ka so","Ina Godiya da amsa buk`atata da ki ka yi ya ke wannan Sarauniya mai cike da iko,Isa da MULKI,in ba za ki damu ba me zai sa ki maida d`aya daga cikin su wannan d`akin da  da ya ke cikin wannan d`akin",yai nuni da shi,da ya ke d`akin kurkukun kamar guda biyu ne a cikin sa,"In so samu ne ki sa a mai da Yarima Ishmal a cikin wancan d`in kin ga kenan sai dai ya jiyo ya kalle shi daga nesa,ba shi da halin cewa da shi komi balle har ya zuge sa bisa irin buk`atar da za mu bijiro ma sa da ita",da ido Sarauniya Junayyah ta dubi shashin da su Shamaki ke tsaye ba tare da ta ce komi ba,su ka gane nufinta ta k`arfi da yaji su ka sa ka shi cikin d`akin da Boka Dürsäåsai ya ce sai faman shure-shure ya ke tare da cewa,"Ka kuka da kan ka a duk ranar da na samu damata a kan ka ,sai na dasa ma ka munmunan bak`in fentin da ba zai ta`ba goguwa a rai da rayuwarka ba","To a yaushe kuma,wai ance da kuturu je ka ka gani ,a ta ya za ka samu wannan damar kalli a matsayin da ka ke ciki a yanzu,ni d`in dai da ka raina kuma ka ke ma kallon wulak`antacce,kuma yasasshe abin korewa daga `bigiren da ka ke ,ni ne a saman ka na yi ma ka nisa fintinkau sai gani ko hange daga nesa,na zame ma ka tamkar bishiyar mad`aciya lasata ko tauna ta abu ne me matuk`ar wahala,a ta ko ina in ka waiga a rayuwar ka sai ka ganni",",Murmushi mai ciwo Yarima Ishmal ya sa ki wanda ya ke bayyanar da bak`in ciki damuwa gami da halin da ya ke a ciki, da har ya yi shiru ba zai ce da shi Komi ba ,zuciya ta ciyo shi ya lek`o ta k`ofofin da ya ke hangensa ya ce da shi,"Mutane sukan raina Cinaka saboda ganin k`ank`antar shi,amma idan ya cije su ,sukan ji zafin cizon har cikin k`ok`on rai da zuciyarsu,don haka ka da ka ta`ba raina mage a kan kare,itama idan ta ga nama ci take,ka da ka ta`ba raina dama komin k`ank`antarta,da wannan na ke ce ma ka ka jira zuwan lokacin na domin yanzu na ka ne,da gaske ni Yarima ne kuma tamkar ruwan sha haka na ke,idan ba ka sha a yanzu ba za ka neme shi anan gaba, idan kuma ka k`i k`ishir ruwa ce za ta kama ka ta kuma zama ajalinka,ka rik`e wannan kuma ka sa shi a can cikin Ranka inda ba za ka manta ba,inda halima ka rok`i abun bautarka da ka da haka ta kasance"

Boka Dürsäås bai sa ke bi ta kan sa ba sai umarni da yai da a shigo ma sa da wani tulu nai d`auke da wani ruwa launika kala-kala a cikin sa sai faman za`bal`bala tare da turiri ya ke ,duk da ba akan wuta ya ke ba,Kai tsaye kan Yarima Sadauki ya nufa ya na mai watsa ma sa shi,bakinsa d`auke da wasu munanan kalamai nan take dukkanin inda wannan sihirtaccen ruwan ya sauka a jikin sutura Yarima Haisam,ta fara zagwanyewa ta na darewa  gami da  yayyagewa,idanuwan sa suka rine zuwa kalar ja,haka ma jijiyoyin jikinsa su ka tashi burd`un-burd`un,hatta da gashin kansa sai da ya mik`e tsaye tamkar ana busa ma sa iska, wata mahaukaciyar dariya Sarauniya Junayyah ta sa ki sakamakon ganin ta na kan k`adamin cin nasara akan cikar burinta,k`ara watsa ma sa ruwan yai a karo na biyu nan ta ke hatimin da ya ke zane a k`irjinsa saitin kafad`arsa ta hannun hagu da na wuyansa ya bayyana,sai da su Boka Dürsäås su ka ja baya, domin da fari tsorata su kai bisa dalilin d`ora idanunsu a kan abinda ba su yi zato da tsammani ba.

A kallon farko in Kai ma Hatimin saman k`irjinsa,idanuwanka za su nuna ma ka wata k`atuwar Macijiya ta fasa kai,harshen bakinta guda biyu har wani motsi za ka ga su na yi,tamkar su na shirin kawo ma ka hari ko farmaki ,idan ka natsu kuma ka sa ke zuba Ido za ka duba za ka ga banbanci daga abinda ka fara gani da farki,Asali Hatimin guda biyu ne,d`aya babba d`aya k`arami,Babban zanen wata da tauraro ne a jikinsa,k`aramin kuwa rantsatstsiyar hular Sarauta ce tare da wata takobi a jiki,Hankalin Sarauniya Junayyah da Boka Dürsäås bai k`ara ta shi ba har sai da su ka ga bayyanar wata Sark`a mai d`auke da wani haske da sai da ya disashe ganin duk mutanen da ke cikin d`akin kurkukun.

"Ya ke wannan Basarakiya ya ki ka ga k`arfin tsafi na wannan shine abinda na kwashe tsawon watannin a cikin tsibirin jaisham ina had`a mi ki  domin ki samu nasarar Mulkar KARAGA mafi girman iko a fad`in wannan duniyar"," Tabbas na gani kuma na shaida cewa Kai d`in ka na da kwarewa gami da fasaha akan binciko abinda ya ke binne ko kuma ka na iya sa abinda ba zai iya faruwa ya faru ba",duk ta na wannan maganar ne cikin zakwad`i da d`okantuwa bisa abinda ta ke gani a gabanta.

Sarauniya Junayyah birkicewa tai gami da rud`ewa ba tare da ta jira komi ba ta tunkari inda Yarima Haisam ke tsaye,hannayen ta ta kai kan Sark`ar da ke wuyansa da nufin ta Ciro ta daga wuyannasa,wata irin jijiga gami da watsar da ita can gefe guda akai ba ta ko samu damar iya motsawa ba,da sauri Boka Dürsäås yai kan shi cikin fushi da zafin rai ya na ce mi shi,"Kai kai wofintacce kuma yasasshe d`a me kai ma ta,wanne irin tsafi kai ma ta idan har wani abu ya sameta ba Zan bar ka ba,sai na yi ma rayuwar ka muguwar illa, na rantse ma ka da k`arfin tsafi na",ya na kaiwa nan  ya duk`a ya sa`bi Sarauniya Junayyah tare da umarta Dakarun da su ke a waje da cewa,"Ku gana ma sa azaba iya kar azaba har sai na juyo ta kan sa,sannan ya amshi sakamakon zunubin da ya aikata ".

  Tamkar walk`iya haka su ka ga bayyanar wannan  haske mai d`auke da suffa sak irin ta Gimbiya Junainah,Kai tsaye za ka iya kiran wannan haske da ruhi ko kurwa ta Gimbiya Junainah don ko kusa ko kad`an ba su da banbanci, Kai hatta da tsayin jiki,yanayin k`ira ko sufar jiki sak duk iri d`aya ne,ba tare da `bata lokaci ko jiran wani abu ba wannan kurwa ta sauka a dai-dai saman fuskarta ta na mai bin duk ilahirin jikinta ta shige gabad`aya, sai da Gimbiya Junainah ta zabura gami da mik`ewa zaune ta na mai sakin wata naunauyar ajiyar zuciya sannan ta koma ta kwanta kan shimfid`ar da ta ke a kai ba tare da ta san hakan ya faru ba.

Malikat Juwairiyya da Kuyanga Jazila kam tsaye su kai su na zubama sarautar Allah ido, da kuma san ganin ya zata kaya,"Malikat kin gani kuma yanzu Ruhin Gimbiya Junainah ya dawo jikinta",Kuyanga Jazila ta ce ta na mai rarraba haruffan zancen na ta,da sauri Malikat ta jawo wani kwanan tasa sai faman shek`i da walwali ya ke, a cikinsa d`auke da ruwa ta fara k`ok`arin d`ura mata,amma ko da wasa ruwan bai shiga cikin bakinnata ba,hasalima yanda ya shiga haka ya ke fita ta gefan bakinta.

"Kin gani Jazila ko ruwa ba ya shiga cikin bakinta Anya kuwa ta kamo dai-dai,ina jin tsoro kar in rasata ban san me ye zai same ni ba in haka ta kasance ba"," A'a, a'a ba abinda zai sami Uwar d`akina da izinin mai duka za ta tashi har ma ta zauna kan KARAGAR MULKIN K`asarnan,sai ta gaje ki ta yi Sarautar k`asarnan ",ta k`are zancen ta na mai sharce hawayen da su ke faman kwaranya daga idanunta"," Kai na a cunkushe ya ke Kuyanga Jazila me ya sa haka ta ke faruwa da Gimbiya Junainah, me ta aikatawa wani,zunubin me ta yi da ta can-canci wannan horarwa,azabtarwa gami da cutarwar, ko dai hakan na nufin ba a son ta gaji KARAGAR MULKIN Mahaifiyar ta ne shiyasa a kai mata wannan munmunan surkullen,gami da tsafaceta ta koma tamkar wata abin tsoro","Ki gafarce ni Malikat Juwairiyya amma ni na dad`e da sanin wannan shine dalili kuma silar da Uwar Gijiyata ke fuskantar irin wannan rayuwar, a kullum burin su su tagayyara rayuwarta ya kasance ba ta da sauran mamora a doron duniya",Wani murmushi mai cike da tarin ma'anoni daban-daban Malikat Juwairiyya ta sa ki kana ta d`ora da cewa,"Ai ko ba wani d`an uban da ya Isa ya hana Gimbiya Junainah gadar KARAGAR MULKIN K`ASARNAN ko shi d`an abu kaza-kazan waye kuwa,na shirya fito na fito,tare da aikata komi akan koma waye daga yau za mu sa k`afar wando d`aya da shi,Zan nuna ma sa nima jinin Sarauta ce,na yi gadon Sarauta gaba da baya na, kuma na yi Sarauta da karan kaina, na MULKI k`asar da ta zo ta biyu a fad`in duniyarnan,wajen tara zakwak`urai kuma jajurtattun jarumai,ga kuma k`arfin ikon fad`a a ji a ko ina,kin ga kenan ya can-canta a ce na fi kowa iya sanin hanya ko makamar yanda a ke kulla kutungwuila,makirci,hassada,zagon k`asa,da kuma munafunci dam haka ki shirya zuba Ido ki sha kallo,ko da zan rasa duk abinda na gada da kuma wanda na mallaka da karan kaina kai ko da zan yi yawo tsirara ne,ko na rasa rai na sai na cetota daga halin da su ka jefata a ciki sai inda k`arfin ya k`are,kai ko".......da wani hanzari Kuyanga Jazila ta fad`i gaban Malikat Juwairiyya, ta na cewa,"Ina mai had`a hannayena gami da rok`on ki kar ki aikata abinda zai sa ke  jefa rayuwarta cikin wani mugun tashin hankalin da ba mu yi zato da tsammani ba","A'a ba zan aikata abinda ki ke tsoro ba domin ita d`in Jikata ce jinina ke kwaranya a jikinta don haka na yi ma ki alk`awari da gemun kakana,ba jimawa Bokanya Azizah za ta  iso cikin k`asarnan da zaran ta iso zan yi tafiya ba zan dawo ba har  sai na karya duk wani tsubbace-tsubbace ko asirin da ke jikinta","To idan har Bokanya Azizah za ta zo mene ne amfanin yin balaguran ki,ina jin ita kad`ai ta Isa kuma ta wadata ta magance matsalar Gimbiya Junainah "," A'a ba ta Isa ba, sai na k`ara da neman wasu hazik`ai kuma mashahuran Bokayen,wand`anda su ka gagari duniya Gabad`aya ,ina so inyi abinda zai tsorata tare da girgiza duk wanda ke k`ok`arin cutar min da jika,ko ya ke da sa hannu a ciki,sai na yi abinda wata mace a duniyarnan bata ta`ba yunk`urin aikatawa ba,abu na farko da zan yi zan fito da Ishmal daga cikin kurkukun da ya ke tsare,daganan sai mu fuskanci duk abinda zai biyo baya".

"Madaki da gaske ne abinda na ji ana fad`a a cikin gari wai ka tura Nurain k`asar BAIBAH da nufin ya je ya dawo da wad`anda a ka tsare a can?", ya fad`a cikin san sanin gaskiyar abinda ya ke faruwa." Ina mai ba ka hak`uri Me Martaba amma da gaske ne na tura Nurain zuwa K`asar BAIBAH, amma ba wai da nufin ya dawo da duka Dakarun ba a'a, domin Yarima Haisam kawai na turasa shi kad`ai na ce ya dawo min da shi ba tare da ya damu da wani a cikin sauran ba,ko da ko shi kan sa Nurain d`in ne ban damu ya mutu ko ya rayu ba,babban burina shine Yariman k`asar BIHINAR ya dawo cikin k`oshin lafiya "...."Dakata Madaki wai me ka ke nufi da wannan zancen, son kai da son zuciya ka fara ko mene ne ban gane ba ?"," A'a ba haka ba ne aikin da ka kasa ne na ke aiwatarwa,shiyasa na tura Nurain da ya je ya dawo da shi kuma shi shi kad`ai d`insa, tunda kai ba ka d`auke sa a matsayin d`an ka ba balle har ya sa ran wani taimako daga gare ka,shi d`in d`a ne na gari kuma na kirki,ya na son ka so mai tsanani,son so me yankan shakku ko da wasa baya tsallake umarninka ko da umarnin naka zai cutar da shi zai jure gami da jajurcewa a kan haka duk da kai ba ka kasance Uba Nagari a garesa ba"......saukar Mari a saman fuskar Madaki ne ya dakatar da shi daga maganar da ya ke,muryar Me Martaba Sarki Abdullah har rawa ya ke ya ce da shi,"Kai har waye da za ka tsaya a gabana ka na fad`a min irin wannan d`atatan maganganun ba tare da ka yi duba da matsayina ko girman da na yi ma ka ba","Ka yi hak`uri Me Martaba amma anan ana maganar tsatso,jini da kuma ahali ne,ko ka manta waye Yarima Haisam ne,to jininka ne tsatson da ya fara amsa suna d`anka a duniya,shine d`a na farko da ya fara shiga Ranka da zuciyarka,shin ko ka manta da hakan ne wai?","Ta ya zan iya mantawa da hakan,bayan a yanzu ba na da banbanci tsakanina da kai "," kamar ya ta ya za ka danganta kanka da kuma ni?","Saboda a yanzu ka aikata fiye da abinda ni na aikata a baya,idan har ni ina cutar da d`ana na ciki na ne kad`ai amma a yanzu ka jefa rayuwar mutum wajen Ashirin cikin had`ari ne,saboda son zuciya da son kai irin na ka","Ban damu ba ko da me ye zai faru ko da su duka za su rasa ran su,madamar dai Yariman k`asar BIHINAR zai dawo Gida ya wadatar da ni","To tabbas ka yi kuskure kuma Zan tabbatar ma ka da hakan,muddin wani abu ya samu Nurain sai na d`aure ka har igiya tai rara,sai na bi kadin duk d`igon jinin da ya zuba na su,sai ka biya kadinsa,ka rik`e a ranka gaban rijiya ba wajen wasan makawo ba ne,sannan kuma mai sulken yak`i  ba yajin tsoro ko d`aukar wargi",ya na kaiwa nan ya bar ma sa fadar gabad`aya dama sun gama zaman fada ne ya tsaida shi domin ya samu tabbacin akan zancen da ya ke ta yawo a cikin gari.

K`arar saukar bulala ce ke ratsa ilahirin k`untataccen d`akin da ya ke a ciki ,k`afafuwansa da hannayensa a k`ulle su ke ko cikakken motsi ba ya iya yi,duk ilahirin fatar jikinsa ta fashe jini sai man zuba ya ke tamkar an yanke k`aramar dabba,Boka Dürsäås ne tsaye da ga gefa ya na kallonsa ta kafofin k`arafunan da su ka yi ma su shamaki gami da zama katanga a tsakannsu, Yarima Ishmal na can da ga gefa ya na kallonsa zuciyarsa cike da rauni tare da zallar jin tausayinsa,k`ara matsowa Boka Dürsäås yai yanda zai fuskanci Yarima Sadauki ya kuma ji abinda ya ke son ya fad`a ma sa sosai da sosai,ya ce da shi,"Ba ka can-canci irin wannan azabtarwa da cutarwar ba domin kai ka fito daga Gida mai daraja kuma,tsatso mai albarka ne, shin ba na taimake ka,na ba ka shawara ba,kawai ka amsa tarin tambayoyi da mu ke ma ka, kuma ka fad`a ma na hanyar da za mu samu damar mallakar sark`ar da ke rataye a wuyanka,shikenan mu sallame ka ka yi tafiyar ka",cikin k`arfin hali da juriya ya mai da ma sa da Marta ni,"Da zan ba ku shawara ku ji kuma ku yarda har ku yi amfani da ita nima,da kun dai na tambayata komi ku kyale ni da ni da mutane na muyi tafiyarmu,Kai ko da ni ba za ku kyale ni ba su ku sallame su su yi tafiyar su "." Shin wai ba ka san cewa wanda ya fito daga gidan iko,gidan daraja ba,ba ya kula ko damuwa da halin da wasu `yan tsirarun mutane su ka shiga ba ?,idan ba ka sa ni ba yau ina son in sanar da kai wannan dad`ad`e kuma shekararen ilimin,kanka da rayuwar ka wai ya kamata ka damu da shi ba wasu asararrun Bayi ko Dakaru ba".......cikin `bacin rai fushi da zafin zuciya Yarima Ishmal ya dakatar da shi ta hanyar cewa"Kai banza wulak`antaccen tsoho wanda ya zo duniya a banza a wofi kuma zai koma a alakoro,kar ka sake kiran mutanena da asararru,ba laifi idan ka kira su da bayi ko Dakaru amma kar ka sa ke aibanta su ko k`ok`arin wulak`antasu",ya k`are zance da tsirta ma sa miyau a saman fuskarsa,Rasa me zai ce da shi yai sai sake bada umarni akan a cigaba da azabtar da shi da ya yi,ya na mai nufar hanyar da zai bar kurkukun da sauri,ya na cikin tsananin fushi ,"Matsiyatan banza mai zai sa ba za ku kashe ni anan gurin ba hankalin ku ya kwanta,idan har kuna son kwanciyar hankali to ku aikata hakan, idan kun kasa kuma ina mai tabbatar ma ku da sai na addabe ku na gagareku a cikin wannan k`ank`anuwar  Masarautar".

Dakatawa Boka Dürsäås yai tamkar zai ce da shi wani abu sai ya fasa,amma k`arasowar Sarauniya Junayyah cikin rashin k`arfin jiki na fama da jinya da ta ke tun sa'adda ta yi yunk`urin ta`ba Sark`ar da ke sagale a saman wuyan Yarima Haisam ya ya juyo, sai da ta gyara muryarta yanda zai jiyota daga, can sannan ta ce da shi,"Ai k`arshenka ba zai zo da sauk`i ba ,domin sai mun kai matakin da za ka fara hurwa gami da rok`on mutuwa da kanta da ta zo ta d`auke ka amma ba za ta zo ba,za ka rayu ne kamar yanda na so kuma na tsara ma ka, haka ma mutu har in ta zo sai da sahalewata za ta d`auke ka","K`arya ki ke k`aramar Sarauniya domin raina da ni kaina na sun fi k`arfin ki,duk da na kasance ina d`aure kuma a tsare a hannuki,ki sa ni ruhi d`aya ne da ni kuma Ruhin nawa ya kasance ya na hannun ALLAH UBANGIJIN SAMAI DA K`ASSAI BAKWAI,Zan ranyu a sanda ya ke so kuma Zan mutu a sanda ya tsara min, na san da hakan kuma  gami da amincewa,saboda haka azabtarwar da za ki sa amin ba za ta tsoratar da ni ba",sai da Sarauniya Junayyah tayi dariya iyakar iyawarta har ta gaji dan kanta ta tsagaita sannan ta ce da shi, "A lokutta da dama mutane su kan ji tsoran kan su da kan su sakamakon girmama shed`antar da su ke da ita,to ya ka ke ganin in su ka had`u da irina shed`aniya fitinanniya kamar ni,wacce zuciyarta ke cike da mugun kaidi wanda zai iya sawa a tashi duniya saboda girman sa,don haka ka shiga taitayin ka ka mai da hankalin ka a jikin ka, ka yi abinda ya dace ko za ka rabauta ka tsira da ko da iya rayuwar ka ne,domin Ni ba ruwana burin raina kawai na sani shike rufe a idona".

" Hmmmm da alama ke ba ki san ko ke wacece ba,a haka ki ke ikirarin za ki cutar da ni ko ki aikata min abinda zai sa inji tsoran ki,ke ce halitta mafi rauni da Allah ya fara halitta a doran duniya,saboda kasancewar ki mace sai da ya zagaye rayuwar ki da wad`anda za su taimaka ma ki ki samu wani abu a cikin rayuwar ki,a haka ne za ki zo kina min fankamar da d`agawa da nufin inji tsoranki,to bari ki ji ke a cikin matan ma mak`ask`anciya ce,wulak`antacciya kuma tagayyararra,tunda kin kasa tsayawa a bisa gaskiya da  tafarkin da Allah ya d`ora ki a kai ba, don haka ni ko da wasa ba na jin tsoran ki ki je kiyi duk abinda ki ka gadama,na shirya d`aukar komi da ga gare ki","Hmmmm na fahimce ka kuma sak'on ka ya zo a dai-dai amma na san idan mutum bai ji tsoro saboda kan sa ba ya kan ji tsoro in an tashi cutar da wad`anda ya ke tare da su kuma ya ke shirin ba da ran sa fansa a kan su ko ba haka ba ne Boka Dürsäås ",ta k`are zanceta da sigar tambaya gami da  maida kallonta inda Boka Dürsäås ya ke tsayse tun d`azu.

"Ina fatan dai ka fahimci ni tare da manufar da na ke nufi ?", ta jeho mi shi da tambaya kafin kwakwalwarsa ta gama juyawa daga furcin da ta fad`a, cikin sark`ewar murya ya fara cewa da ita,"A'a.... A'a dan Allah kar ki aikata haka ,kar ki cutar da su kimin duk abinda za ki min amma kar ki ta`ba su,domin ba su aikata mi ki komi ba",ba tare da ta saurare shi ba ta ce "Shamaki ma za je ka sa a zo min da su nan in sa a rik`ai ma su yankan rago wata k`ila hakan zai sa ya fara jin tsoro na har ya amsa min tambayoyina"," An gama ran ki ya dad`e yanzunnan za a zo da su "," A'a kar ka je na gane ka,ka da ka aikata hakan domin wallahi na rantse ba zan bar ku ba sai na illata ku ,ni ne nan zan zama ajalinku ka dawo kar ka tafi na hane ka",duk yana wannan maganar ne ya na k`ok`arin ganin ya kwance daga mugun kullin da su Kai ma sa.

Ba jimawa sai ga shamaki ya dawo da sauri tamkar zai kifa rawaninsa a hannu,sai faman haki ya ke,da alamama dai har da gudu ya had`a, Kai tsaye k`asa ya fad`i ya na mai kama k`afafuwan Sarauniya Junayyah tare da cewa,"Na tuba na bi Allah na bi ki,ki gafarce ni kar ki hukunta ni da laifin da ba ni na aikata ba,hasalima ban san sa da ya faru ba ,ba na da sa hannu ko wata masaniya a cikin abinda ya faru, kai ko ma",......"Kai Dallah Sarkin surutu da zuba tamkar kanyar da ba ta nuna ba ka dakata hakanan ka je kai tsaye ka fad`a min abinda ke faruwa","Zan fad`a amma dan Girman KARAGAR MULKIN ki kar ki hukunta ni ba ni da ruwa a ciki","Oh ba za ka fad`a ba ko","Aa ba haka na ke nufi ba",sai da yai  k`asa da muryarsa tamkar mai tsoran kar wani ya ji shi, kana ya ce da ita,"Na je d`akin da a ke tsare da su sai da ko da wasa ban iske kowa a ciki ba ,kai dad`ai duniya ba a ta`ba a je wata halitta mai rai a cikin d`akin kurkukun ba,kuma na yi tambaya a gurin Dakarun da suke tsaron `bangaren da su ke sun ce ba su ga gilmawar kowa ba ko da wani d`aya daga cikin su"....."ka sa k`arasowa yai sakamakon kufito da Sarauniya Junayyah tai da shi can ya je ya bigi bangon bai ko motsa ba,balle a sa ran zai iya tashi..

"A'a wannan zancen k`arya ne domin ba yanda za ai haka ta kasance, wannan duk shaci fad`i ne,domin ba zai ta`ba sa`buwa ba,sarki da zama bawa,ta ya ma za ai in yarda da wannan k`anzan kuregen,duk tsaro gami da Dakarun da na baza a fad`in wannan Masarautar a ce sun gudu,Kai! abin da kamar wuya wai gurguwa da Auren nesa", duk ta na wannan maganar ne a rud`e sai faman kai da kawowa ta ke ta ma rasa tak`amaimai me ya kamata ta yi,,sai da ya tofar da jinin da ya ke ta faman kwaranyowa daga saman kan sa zuwa fuskarsa da bakinsa sannan ya ce da ita," Ki bar wani surutun ban za da wofi ki je ki gani sun tsira ko ba su tsira ba,anan ne za ki tabbar da mu'ujiza da girman iko na Ubangijin al'arshina",da wani irin ihu gami da kawa ta iso wajen sa ta na mai shak'e ma sa wuya da iya kacin k`arfinta tare da cewa,"Na rantse ma ka da kushewar uwata da ubana ba zan bar ka ba, in har ban iske mutanennan ba sai na ga  ka  gwanmace da ma ba a haifeka ka zo duniyarnan ba,sai na shayar da Kai ruwan azabar da ba ka ta'ba ji da gani ba,Kai sai "....ta ka sa k`arasawa sai faman d`aga hannayenta Sama da ta ke,k`arshema ta juya da matsanancin hanzari ta nufi d`akin da aka fara a je su Jamal d`in don ta gane ma idon ta zahiri har alkyabbarta na fad`owa ba tare da ta sa ni ba ko ta kula,gabad`aya jama'arta irin su Boka Dürsäås su ka mara ma ta baya  , k`arin takaici Yarima Haisam ya bi ta da dariya cikin mad`aukakiyar muryarsa.

Tamkar zaburarrar karya haka Sarauniya Junayyah ta koma a sa'adda ta je ta ga ba su Ayub ba dalilin su tamkar Allah bai yi ruwan tsirar su a wurin ba,Kai tamkar wani mahahaluki,bai ta`ba zama a cikin d`akin ba,a wurace ta Isa idan Yarima Sadauki ya ke d`aure ta shak`e shi ta na mai kai ma sa duka duk inda ta samu a jikin sa tare da cewa," Ka fad`a min ina ka kai su,ina da tabbacin kai ne ka yi wani surkulle su ka `bace ba tare da wani ya gansu ba",banza yai da ita sai faman dariya rainin hankali da ya ke ma ta ,wanda ita kuma hakan yai matuk`ar tunzura ta gami da fusata ta,ta zari wata takobi a k`ugun wani dakare da ke tsaye kusa da ita ta kai mi shi Sara,in ba dan Allah ya so ya tsare ba da tuni ta sauya wa labarin su na, amma azama gami da saurin duk`awa da Yarima Haisam yai ne ya sa ba ta fille ma sa kai ba,sai dai takobin ta sauka a saman bayansa nan take tai masa wani munmunan yanka,da sauri Jakadiyar ta rik`ota gami da bata ba ki ,"Ki bar ni in kashe shi in ba zai fad`a min ina ya kai su ba kuma wanne irin tsafi yai su ka kore da ga ganinmu","A'a ba haka za ai ba,ya shugaba ta bin sa za ki a hankili na san zai fad`a mi ki inda ya Kai su",wani sakaran kallo ya bi Jakadiyar da shi na irin ba ki da hankalinnan,"Na rasa mene ne alak`ar da ke tsakanin na da ke da har ki ke k`ok`arin d`aukar rayuwata,me na yi ma ki ne har haka ?","Kar ka raina min wayo tun yaushe na ke gaya ma ka k`udirina amma ka yi biris da ni sai kuma yanzu ka ce da ni ba ka san akan me na ke maganar ba","Na manta ne kin sa kun wahalar da ni gami da gana min azaba mai yiwuwa hakan ne ya sa na manta da duk abinda ki ke buk`atar",sai da Sarauniya Junayyah ta shak`i iska ta fesar ko za ta samu sassauci daga tarin takaicin da sabon rainin wayon da ya tsiro ma ta da shi , da wanda ta ke kwasa a wurin tunda fari a wurin Yarima Haisam, tausar zuciyar ta ta yi domin ganin ta ke kamar wata damace da ta ke gab da samun cikar burin ta,ta ce da shi"Babban burina a duniya shine na mallaki ko na gaji KARAGAR MULKIN da tafi kowacce KARAGAR MULKIN girma a fad`in duniyarnan, amma hakan ba zai faru ba sai na fara Mallakar KARAGAR MULKIN k`asar BIHINAR,don haka ina son inci K`asar BIHINAR da yak`i na za ma ni ce ke MULKAR k`asar baki d`aya, wannan shine k`udirina da kuma fatana",sai da Yarima Haisam ya ya mutsa fuskarsa alamun bai fahimci komi daga zancen ta ba,"Me ye amfanin fad`a min wannan sokiburutsin na ki da ki kai ?,domin ni a ciki ban fahinci komi ba daga ciki ba da har zai sa ki takure min rayuwata har haka ba "," Hmmmmm da alama akwai wani abu da ka ke shirin aikatawa,Kai tsaye dai ina nufin ka nuna min hanyar da zanbi domin in shiga k`asar ku in ci ta da yak`i "....da sauri ya katseta da cewa," Me ki ka ce,Anya kuwa kina da hankali, ba na tunanin kwakwalwar ki ta na aiki yanda ya kamata,Wai tsaya ma kin san me ki ke fad`a kuwa ?"rasa me za ta ce da shi tai sai shine ya cigaba da cewa,"Mahaifina da kuma k`asata su ki ke son inci amanarsu kuma in ha'ince su saboda wani sakaran buri da tunani na ki,wai tsaya ma shin mahaukaci ki ka d`auke ni ko me?,da alama dai k`aramar kwakwalwa ce da ke,ke gabad`aya ma ki ba ki can-canci zamantowa Sarauniya a wannan Masarautar ba,domin kwata-kwata ba ki da tunani mai kyau"....",saukar bugu ta ko ina da ya ji ne ya hana sa k`arasa sauran abinda ya ke fad`a

*KARAGAR MULKI*

STORY & WRITTEN BY 

 (*Cwt~Sumiey*)

Marubuciyar littafin 

MENE NE ABIN YI ?

JADEEDAH

   And now...*KARAGAR MULKI*

*YOTA*

BOOK 1 

♡♡♡♡♡♡♡♡♡♡♡♡♡♡♡♡♡♡♡♡♡♡♡♡

PAGE 22

Saukar k`arar Mari ne kawai ke tashi a wurin duk ta bi ta kunbura ma sa fuska ita kanta hannayen ta sun yi ja sai faman zugi da zafi su ke ma ta amma tsabagen rad`ad`i, jin zafin tare da k`unar zuci da ya addadabe ta sakamakon abinda ya faru ya sa ta kasa jin wancan zafin,k`arasowa Boka Dürsäås gami da rik`e ma ta hannaye ya sa ta dakata, "Haba Sarauniya Junayyah me ki ke aikatawa haka ba ki ganin halin da ya ke a ciki ko ba ki tsoran ya mutu ne a saboda wannan wahalar da ya ke sha ne?"," Ya mutu ma na ai ni mutuwar ita ce abin so na da kuma fatana",ta mai da ma sa da amsa ta na ta faman haki alamun ta gaji matuk`a gaya,"Ke kam me ye ribarki idan ya mutu shi ki na da wanda zai iya amsa ma ki tarin tambayoyin da ki ke da su,ko ki na da wanda zai iya nuna ma ki hanyar da wad`ancan sauran fursunoni su ka bi su ka gudu,Uwa uba wa ki ke da shi da zai nuna ma ki hanyar da za ki mallaki Sark`a da ke rataye a saman wuyan sa,shin idan ya mutu za ta sa ke bayyana a wuyan wa ni ne ko ya ya ?",zaman dirshan a k`asa Sarauniya Junayyah ta yi ta na mai sharce gumin da ke tsatstsafo ma ta tare da rabka tagumi hannu biyu,"Ni kam na mutu na lalace ,ta ya duk wannan abun ya faru da ni yaushe nai sakaki da har hakan ta faru,Ashe lalacewar tawa har ta kai wani ya yaudare ni kuma ya cuce ni ?","Ki gafarce ni ya ke Sarauniya k`asar BAIBAH amma ina mai tabbatar mi ki da har yanzu muna da sauran damar da za mu yi amfani da ita kuma har mu Kai ga cin nasara",wata irin zabura tai ta na mai fuskantarsa da ganinta inda ya ke ta ce da shi,"Da gaske ka ke Boka Dürsäås, ka na nufin har yanzu muna da sauran damar cikar burin mu?","Kwarai ma da gaske in har za ki bi duk abinda na ce kamar an kamo wad`ancan fursunonin ne ,kuma dole ko Yarima Haisam ya so ya k`i sai ya ba mu duk bayanan da mu ke so a wajen sa","ina sauraronka ma za gaggauta ka sanar da ni kowacce irin hanya ce komi runtsi da tsananinta ba zai dame ni ba,na rantse ma ka sai na bi ta madamar burina zai cika","iyakar wahalarwa kin wahalar da wannan mutumin to ki dakata hakanan domin a kowanne lokaci zai iya mutuwa da zaran ya mutu to mu ke da asara,zai fi mana kyau mu yi amfani da wannan damar wajen ganin mun tursasawa yai magana ko ta halin k`ak`a,idan ma ya k`i har k`asar ta su za mu iya zuwa da shi muyi masu barazana ko su ba mu abinda mu ke so ko mu kashe sa,idan kin amince zan yi ma ki bayanin komi da komi dalla-dalla yanda za ki gane,amma kuma sirri ne ya na buk`atar natsuwa kafin a aikata shi","Ba damuwa na amince yanzu haka mu je d`akin sirri na sai mu tattauna yanda ya kamata ",ta mai da hankalinta kan Dakarun da su ke azabtar da Yarima Haisam ta ce da suj ," Ku kwance sa ku ba sa abinci da abin sha kuma kar wanda ya sa ke aikata ma sa komi kai ko kusa da shi ban yarda wani ya je ba balle wani abun kuma ya biyo ba ya, duk wanda ya aikata sa`banin abinda na fad`a ya san sauran za mu gauraya da shi",ta na kaiwa na su ka fara yunk`urin barin kuntaceccen kurkukun.

Sai da Yarima Sadauki ya kwashej rabin sa'a da wasu dak`ik`u kafin ya dawo cikin hayyinsa har ya fara jan numfashi da sauri da sauri,jin shi ya ke tamkar ba a duniya ba ,duk da dai ba wannan shine karo na farko da ya tsinci kansa a kurkukun ba amma wannan izayar da ya sha ta ban-banta da sauran ,a baya san da Mahaifiyar sa ta rasa ranta sanadin sa an kai sa kurkuku domin mahaifinsa da kansa ya kai sa to amma komi ya zo ma sa da sauk`i sakamakon ba ya cikin haiyacinsa sann Madaki da kansa ya kasa ya tsare har aka fito da shi, motsin da ya ji a kusa da shi shine ya dawo da shi daga kogon tunanin da ya fad`a, Yarima Ishmal ne ya lek`o da kan sa ta k`ofofin k`arafunan da su kai ma su gatanga ya ce da shi,"Ya Kai matashin kuma jarumin saurayi kar ka bada Imani ga samartakarka,ko k`arfin damtsen da ka ke da shi,domin hakan ba madogara ba ce mai kyau a gare ka,domin a yanzu kuma a halin da ka ke a ciki Babu wani mutum a tare da kai face Ubangijin ka,shi kad`ai ne ke ji da ganin halin da ka ke a ciki,shi kad`ai ne zai saurari dukkanin buk`atar da ka ke da ita,kuma shi kad`ai ne zai iya taimakon ka ya fidda ka daga cikin tsaka mai wuyar da ka tsinci kan ka a ciki,ka rok`e shi zai amsa ma ka ",kyawawan idanunsa ya d`ago ya na mai sauke su a saman Ishmal hakanan ya ji wata natsuwar zuciya game da abinda ya fad`a,, hakanan ya ji zai iya d`aukar shawarar ko yarda da duk abinda ya ce da shi,sakamakon dattako tare da haibar da ya gani kwance a saman fuskarsa,k`afar shi d`aya ya jawo da k'yar wacce ta samu gocewar k`ashi ya tankwasar da ita yanda zai iya aje ko durk`usar da gwuiwowinsa a k`asa badan kasancewarsa babban jarumi kuma Sadauki ba da sai ya kwartsa ihu sakamakon azabar da ta ratsa ko wacce jijiya,k`ashi da kwakwalwarsa, sai da ya rufe idanunsa na wani lokaci tunkuna ya d`aga kansa Sama ya na mai kallon azarun da akai rufin saman d`akin kurkukun da su da nufin kallon sararin samaniya ya k`ara da d`aga hannayensa Sama da cewa","Yah Allah mai Sama da k`asa,wanda ke da iko akan Komi mai zarrar da Babu kamarta,mai fidda rayayye a cikin matacce,Allah dan sunayenka tsarkaka, dan hasken zatinka, gani cikiin wani hali mawuyaci,ba ni da madogara sai ta ka,ina ma rok`onka da ka kasance da ni kuma ka taimake ni,ka ba ni mafita game da wannan jarabta ko k`addara da ta riske ni ,lalle ni ba ni da tsimi ko dabara sai abinda ka zartar a kai na",ya k`are ya na mai sauke hannayen sa tare da lumshe idanunsa,"Da kyau jarumi uban jarumai na ji dad`in abinda ka yi yanzu,haka kowanne muslumin kwarai ya kamata ya kasance a duk sanda musiba ta same shi ya kasance ya na mai k`ank`antar da kan sa a wajen Ubangijin sa,gami da sakankancewa da shi kad`ai zai magance ma sa komi, kuma ya jarabce shi ne domin ya auna mizanin imaninsa hakan ne kawai zai ka wo masa maslawa cikin sauk`i da kuma gaggawa,ka sani ya kai wannan jarumin a halin yanzu zan iya cewa ka na cikin jarabawa ne kusan irin wacce a ka jarabci Annabi Yusuf,ka natsu ka tsaida zuciyarka wuri guda kar ka bari su rud`e ka ko su tsorata ka,kar ka yarda ka bari su ja ka aikata abinda zai sa Kai dana sa ni domin su d`in su kasance gafalallu kuma watsatstsu",....ya dakatar da shi da sauri,"Waye kai,me ka sa ni game da wad`annan ashararun mutanen,me ka ke yi anan ina nufin laifin me ka aikata da har suka  ka kawo ka nan ?",shine abinda ya fara fita daga bakin Yarima Haisam"Hmmm abun zai ba ka mamaki idan ka ji cewa ni Yaya ne ga Sarauniya Junayyah,ni da ita Uwa d`aya uba d`aya mu ke "...." To amma ya akai ka ke zaune anan wurin ?",ya katse shi da sauri,"wani sirri ne da ba zai yiwu ka ji shi ba domin ya fi k`arfin shekarunka,kan ka ba zai iya d`auka ba","Kamar ya ni yanzu da akwai wani abu da zai gagare ni d`auka a yanzu","wannan dai ya fi k`arfika kuwa amma na ma ka alk`awarin zan sanar da kai wani abu da ga ciki in sha Allah, indai har mu na tare anan,amma tashi ka ci abinci ka sha ruwa sai mu ci gaba","Ba damuwa Zan jira har lokacin da ka shirya"

"Me yai zafi da tsanani har haka,ban ta`ba tunani ko haikacen za mu riski irin wannan matakin tsakanina da kai ba ya kai Kawuna ?"," Fiye da haka ma muna gab da kaiwa, ko da wasa ban ta`ba tunanin shirme da haukan ki ke ma ya kai har haka ba","Ko kusa ba haka ba ne,an yaudare ni ne, gami da shirya min zagon k`asa"....ya dakatar da ita ya na mai cewa,"Yi min shiru anan ko in k`araso in bige ki,ta ya ma zan yarda da ke ko abinda ki ka fad`a ,ina mai tabbatar mi ki da duk abinda ya faru ke ki ka jawo shi,ke ki ka kira sa da kan ki,ta ya za ki aje su a gurin da ya fi rashin tsaro,to ai dole ma za su gudu,kuma me ye dalilin ki na d`aure Ishmal a cikin kurkuku ko,ko ki na so ki d`arsar da tuhuma gami da zargi a kanki,ko a tunanin ki Malikat Juwairiyya a matsayin ta na Uwa mahaifiya za ta zuba ma ki ido ki cigaba da tsare ma ta d`a a kurkuku,duk da dai mun gama kame zuciyarta,bakinta da ruhinta sai abinda mu ka so kuma mu ka ga dama za mu bari ta aikata,amma ba komi ya kamata a ce kin ta`ba ma ta ba,domin shi d`a a k`ok`on zuciya da kuma ran Mahaifiyarsa ya ke rayuwa,duk iya k`arfin sihiri ko tsafin mai tsafi ba zai ta`ba gusar da soyayyar d`a a cikin zuciyar Mahaifiyarsa ba,ita soyayyar Uwa tamkar wuta ce mai ruruwa k`arni bayan k`arni ba za ta ta`ba gushewa ko mutuwa ba har sai randa wannan k`arnin ya shud`e,wannan shine munmunan kuskuren da ki ka tafka ka mai yiwuwa ki gyara ko kuma ki `bata rawar ki da tsalle","Ka yafe ni yai kai Kawuna kuma Sarkin Bokayen duk duniya, na tuba ka yafe ni ba zan sa ke aikata hakan ba","Hmmmmm idan kuskuren da ki ka yi ya gyaru ko ?",ya jefo ma ta da tambaya,"Ina jin zafin abinda ki ka aikata har cikin zuciyata, da alama wani abun na shirin faruwa a dalilin hakan,ko ma dai mene ne ba zan so ace na yi asarar tarin shekarun da na yi a ta dalilin sakarcinki ba,idan haka ta faru ba zan ta`ba iya yafe mi ki ba,domin kusan shekara Hamsin da bakwai na kwashe wajen k`ok`arin ganin na kai ku wannan matakin da ya fi na kowa,so samu ne a ce KARAGAR wannan ƙasar ta mu ce, amma mahaifin ku ya kasa cika min wannan mafarkin nawa k`arshe ya mutu a banza a wofi,sai yanzu ke ma ki tsiro min da wani sakarci na ki na daban tsaf zan iya sauya ki kamar yanda na sauya Asalin Sarauniya k`asarnan,yanzu sai in sa Zalikha a matsayin ki ta maye gurbinki",Har k`asa Sarauniya Junayyah ta zube ta nai mai ba shi hak`uri akan kar ya musanyata da `yar'uwarta da ta ke can k`asar BIHINAR domin aiwatar da wani aikin".... Shigowar Malikat Juwairiyya ne ya sa tai saurin tashi ta zauna ta na mai nannad`e k`afafunta tai zaman cin abinci gami da saurin share hawayen da ke kwaranya a saman fuskarta, duk da fuskarta ta nuna alamun rashin gaskiya `baro-`baro,shi kan shi Boka Dürsäås k`asa ya zube gaban Sarauniya Junayyah ya na mai had`a hannayensa wuri guda alamun dai tamkar shi ke ba ta hak`uri,dukkansu sun yi kalar ababen zargi da ka kalle su za ka shaida hakan.

" Me ya ke faruwa anan ne,na gan ku cikin wani irin hali,Allah ya sa dai lafiya ?",Eyeeh.....Na'am dama wai.... mun ma gama magana yanzu zai tafi ya sallame ni kuma na ba shi hak`uri ya hak`ura"....."Me ne ban gane ba,kamar ya kin ba shi hak`uri ya hak`ura, kuma wai ya sallame ki,kina cikin hankali da natsuwar ki kuwa, ko dai ba ki da lafiya ne?",da sauri Boka Dürsäås ya amshe zancen da cewa,"Ki gafarce ni ya ke Malikat Juwairiyya ta na cikin rud`u ne sakamakon abinda ya faru a safiyar yau, shiyasa na zo nan ina bata shawarwari da su ka kamata "," Hankalinta ta mai da shi akan Boka Dürsäås ta ce da shi, "A jiya kuma mene ne ya faru ?", nan ya kwashe duk abinda ya faru tun yinin jiya har kawo safiyar yau da su ka ne mi su Jamal su ka rasa da irin rikicin da Sarauniya Junayyah ta yi da Yarima Haisam, Hankalinta ba k`aramin tashi yai ba,har sai da ta dangana da inda Sarauniya Junayyah ta ke zaune ta kamota gami da had`a ta da jikinta ta na mai cewa," Na shiga uku ni Juwairiyya ya akai ki ka bari hakan ta faru,me yasa tun farko ba ki nemi shawarata akan wannan lamarin ba, ga shi yanzu ta kwa`be mai yiwuwa Yak`i ya `barke a ta dalilin wannan kuskuren muddin wa'inan fursunonin su ka Isa k`asarsu lafiya abinda zai biyo baya yak`i ne tsakaninmu da `yan k`asar BIHINAR",k`ara lafewa tai a jikin ta na mai k`arfafa kukanta tare da cewa,"Ni kuma yau na ga takaina yanzu ya zan iya dakatar da wannan fitinar ba na son a zubar da jini balle har a kai ga rasa rayuwar wasu mutanen a cikin k`asarnan","Kar ki damu zan yi duk abinda zan yi don gudun fad`awa cikin wannan munmunan had`arin ,na gane na yi kuskure da na yi saurin sakar mi ki ragamar MULKIN k`asarnan,a yanzu na dawo da ni za a dama a yi komi har zuwa sanda za mu ga k`arshen wannan musibar",da sauri Sarauniya Junayyah ta raba jikinta da na Malikat Juwairiyya ta na mai cewa,"Kamar ya Mahaifiyata ban gane abinda ki ke son cewa ba?","Hmmmm abu ne mai sauk`i daga yanzu zan sa hannu gami da taimaka mi ki game da sha'anin MULKIN k`asar BAIBAH ",ba Sarauniya Junayyah ba hatta da Boka Dürsäås sai da gaban sa ya buga da sauri ya na mai cewa,"Inai ma ki fatan tsawon rai Malikat Juwairiyya Uwa ga Sarauniyar mu,ta ya haka za ta kasance ba ki ganin kin tsufa shekaru sun kama ki ba abinda ya kamata da ke face ki ci ki sha ki kwanta ki huta ba wai ki damu kan ki da wasu `yan matsaloli na talakawan k`asarnan ba",sai da tai murmushi tace da shi," Haba Kai kuwa Boka Dürsäås, kalle ni fa ka gani,Ina abun ya ke wai maye ya lashe kurwar jariri,ai har yanzu da saurana, zan yi fiye da abinda na fad`a domin ganin hankalin `yata da na mutanen k`asarnan ya kwanta,a kullum ina jin haushi da takaicin dokar k`asarnan da su ka sharrand`a gami da farllanta MULKI akan `ya`yan su mata ba maza ba,da yanzu d`an'uwanki Ishmal shine zai ji da wannan tashin hankalin ba ke ba,balle har abun ya riske ni nima,hakan nema ya sa na yanke hukuncin fito da Ishmal da ga d`aurin zaton da ki kai masa a kurkuku "......" Me ki ka ce, garin ya za ki aikata hakan, wacce hujja ki ke da ita da ta nuna bai aikata abinda a ke zargin sa da shi", Sarauniya Junayyah ta ce cikin sauri"Hujja kuma ki ke tambaya Junayyah, kuma akan Ishmal ,ko kin manta shi d`in d`an'uwanki ne ?,a je ma ya aikata abinda a ka ce ta haka ne ya kamata ki ji da lamarin ?, mai ya sa ba ki tunkare ni da batun ba ki kai gaban kanki,ko ni ba sama da ku na ke ba?,ni ce na haife ku, ku duka biyun,ko da iya matsayina na mahaifiya kad`ai ai ya Isa ki tunkare ni da zancen ko da ba tare da ki yi duban na ta`ba Mulkar wannan k`asar ba,aje maganar hujja da ki ke cewa shin ke ki na da hujjar da ki ka tabbar da Ishmal ya na k`ok`arin sayar da k`asarnan a wurin wasu ko ko duk jita-jita ce da ke?",sai da Sarauniya Junayyah ta had`eye wani abu da ya zo ya tsaya mata a mak`okwaro sannan ta ce"Ki yi hak`uri ya ke Mahaifiyata domin na yi tunanin kamar zan takura ki idan na tunkare ki da wannan lamarin amma ki gafarce ni,na yi kuskure","Ba Komi duk da dai kamata yai ace kin tsaya ma sa a kowanne lokaci ba wai ki kasance macen da ke  k`ok`arin kwance ma sa zani a kasuwa ba,ke ko da ya aikata laifin za ki wanke shi,ki kare shi gami da fidda shi daga zargin mutane,in ya so daga bayan fage sai kiyi masa duk hukuncin da ya can-canta da shi","Na bi Allah na bi ki ya ke Mahaifiyata amma dan Allah ki yafe min kuskuren da na yi, na amshi laifina da hannu bibiyu ,"Na ji dad`in fahimtar haka da ki kai game da abinda na zo mi ki da shi duk da dama abun ya dad`e ya na ta`ba ni a cikin zuciyata,sai dai kuma na rasa me ye ya hanani yin magana,da zaran na zo zan yi ma ki zancen si inji kamar an sa kwad`o an rufe min baki","Nima na jin dad`in niyar taimakona a `bangaren MULKI na da ki kai "," Ba damuwa ai duk yi ma kai ne ta ya Uwa za ta iya zama lafiya alhalin `ya`yanta su na  buk`atar taimakonta, kin ga kuwa dole in tashi tsaye, Yauwa kin ga har na kusa mantawa in tambaye ki shin ba ki da labarin dawowar Gimbiya Junainah cikin wannan Masarautar ne na ga ta yi har kusan tsawon mako uku da dawowa amma baki ta`ba ko da lek`owa ne ki ganta ba duk da na san kin samu labarin zuwan ta har ma da rashin lafiyar da ta ke damunta",kanta ta duk`ar k`asa ba tare da ta d`ago ba tace da ita,"Ba zan yi mi ki k`arya ba amma tabbas na san komi da ya ke faruwa da `yata Gimbiya Junainah, sai dai a kullum zuciyata a raunane ta ke game da ita ina jin tsoran kar in je inda ta ke domin gudun wani abun kar ya sa ke samun ta","wannan kuskure ne ke fa uwace kuma mahaifiya bai kamata ki rik`a wofintar da lamarinta a kowanne irin tsanani ba,da tun farkon wannan lamarin ko in ce lalurar kin jajurce gami da mai da hankali tare da bata kulawar da tadace da bata tsane ki gami da son yin ne sa da ke ba har haka, duk runtsi da tsanani da akwai k`auna da Soyayyar Uwa a cikin zuciyar kowanne d`a ko `ya, da ita su ke rayuwa a koda yaushe,da kin so wannan Soyayyar ba za ta dakushe ba,da tuni ba wannan matakin ku ke ba, ki kalle ni mana shin akwai irin wannan matsalar a tsakaninmu",ba tare da barta ta ce komi ta cigaba da cewa, "A'a Babu dukk da ba wai babu wata matsala ko rashin fahimta a tsakaninmu ba,a'a kawai dai da akwai abinda mu ke iya jure zafinsa gami da kauda kai tare da iya koya ma kan mu hak`uri da shi me ya sa ba zai sa ki koya daga gare ni ba,in har haka za ki cigaba da tafiya matsaloli da dama za su bibiye ki game da mamaye rayuwar ki,ba iya nan ba hatta da da yanda ki ke MULKAR K`ASASARNAN ya sha ban-ban da yanda na gudanar,ke ba ma ni ba hatta iyayena ba su ta`ba gudanar da MULKIN kama karyar da ki ke ba,talakawa kullum cikin kuka su ke da ke",.... Da wani irin sauri Sarauniya Junayyah ta fad`i gaban Malikat Juwairiyya ta na tsananta kukan munafunci harda mirgina-mirginarta a k`asa tare da cewa," Na rok`e ki da ki dakatar da fad`ar tarin laifukan da na aikata, na rantse gami da yi miki alk`awari Zan gyara duk munanan d`abi'un da ki ka lissafo ",sai da Malikat Juwairiyya ta sa ki wani murmushi sannan ta shafa kanta gami da kamata ta mik`e tsaye tace da ita," Ba Komi ya ke `yata ai ba tuhumar ki na ke ba kawai dai abun ya dad`e ya na damuna ban samu damar fad`a ba sai yau,amma komi ya riga da ya wuce, yanzu ma haka tafiya zan yi ki turo min Wazirin ki zan sha shi ya gyara mana fada yan da za mu ji dad`in zama a cikinta zan sa ya jera mana kujeru hud`u ta wa,ta ki sai ta Gimbiya Junainah da kuma Kawunta Ishmal, domin so na ke mu had`a hannu da hannu wajen ceto k`asarnan daga halin mutuwa da rayuwar da ta fad`a,Yauwa dad`in gushi na manta ban sanar da ke ba Bokanya Aziza na kan hanyarta ta zuwa wannan Masarautar mai albarka domin kulawa da Gimbiya Junaina, Saboda wannan rashin lafiyartata ta matsa mata ta na buk`atar taimakon gaggawa ",ta na kaiwa nan a zancen ta ta juya ta tafi ba tare da fahimci halin da su ke a ciki ba,har Sarauniya Junayyah ta bud`e baki da niyar cewa wani abun Boka Dürsäås yai mata alamar tai shiru ba sai ta ce wani abun.

"Me ya sa za ka dakatar da ni ?,Ai da ka bari na yi magana da ita wata k`ila in iya sawa ta dakatar da zuwan Bokanya Azizah",

"Ai da yi ke ma wata k`ila ki ka ce,kin ga kenan tun a zancen ki kin sa rashin tabbas a ciki,duk abinda ki ka gani ya na d`aya daga cikin abinda ki ka jawo mana,da ba ki aikata abinda ya faru ba da hakan ba ta kasance ba ,daga dukkan alamu aikin da mu kai ma Malikat Juwairiyya ya sa ke ta,hankali da tunanin ta duk sun dawo jikin ta tunda har ga shi ta na maganar `ya`yanta da kuma sarautar da ta gada tunda dad`ewa",", To yanzu MENE NE ABIN YI ?,Zuciyata ta karaya,ban San me ya kamata inyi ba Kai na duk ya cushe ","A dajin da Babu zaki Kura ma d`aukar kanta a matsayin Sarauniya ta ke sai ta jangwalo ma kanta masifa da bala'i sannan ta ke gane kuranta,ki barta ta nuna iya iyawarta mu gani daga baya za mu sami hanyar da zamu `bullo ma ta"," Anya kuwa ayi haka inajin tsoro Boka Dürsäås, au na shafa'a ka gafarce ni,ina nufin  Kawuna na kan ji ma su iya magana na cewa kaji tsoran farkawar tsohon zaki daga barci ,domin a matuk`ar haukace tare da mayunwaciyar yunwa ya ke farkawa,ba ka tunanin Malikat Juwairiyya ta dawo da shirin da ya fi namu ne ?,ji fa yanda kai tsaye ta ke mana magana game da isar da sak`onta cikin da jin kai da d`agawa","Safiya ke nan duk sanmakon ka wani a tafe ya kwana,ko kin manta ansa da wuyan biri amma a ke k`ullesa a k`ugunsa,don haka ki zuba Ido ki sha kallo muddin ina da rai sai na cika burin kaka na na hud`u "," Me ne kakan ka na hud`u dama shine wanda ya ja mana wannan fitina da bala'in, har ya sanyaka ka d`ora mahaifinmu bisa tafarkin da ya zama sanadiyar mutuwarsa a k`asar BIHINAR, an ya kuwa muna da asalin mai kyau dukkanin ku na ga a wulak`ance a tagaiyare ku ke mutuwa ko dai ?",......"A kullu d`in ki na hane ki kar ki kuskura ki k`arasa abinda ke saman bakin ki in kuwa kin k`i zai zame mi ki danasani na farko a rayuwar ki,zai fi ma ki kyau ki mai da hankali a kan abinda ya ke gabanmu ki nemo hanyar da za ki hana Bokanya Azizah za ma a cikin Masarautar nan","Hmmmm bazan ce ma ka hakan ba zai yiwu ba ,amma abumafi a'ala mu samu wata hanyar ta korarta ko kuma yin sulhu da ita","Ta ya ki ke tunani za ki samu yarda ko aminci a wurin wannan maha'inciya kuma mayaudariyar Bokanyar,ita kanta abar tsoro ce a karankanta to ta ya za ki mik`a mata ragamar rayuwar ki,ai kai tsaye jifan gafiyar `baidu za ai bawan ba k`ani,ko kuma ai mik`i talek`o ta koma ko a Kira labarin na ki da bad`i ba rai,ta sannin ta sanki cikin ba hatsi ba,tayi ma na mugun sani hatta da da k`udirin mu ta sani ke har ke ta san asalin wacece ke "," Na shiga uku ya za ai mu yi ji da wannan matar kar ta za me mana k`adangaren bakin tulu,a kassa  a kashe tulu a barshi shi ya `bata ruwa mai zai hana ba za ka bata wani kaso mai gwa`bi da ga cikin abinda mu ke saran samu ba,wata k`ila ta yarda tunda na San ita d`in tsohuwar makwad`aiciya ce","Da kyau `yata na ji dad`in wannan batun na ki,hakan ya tabbatar min da ke tsatson mu ce mai yiwuwa  hakan yai aiki,bari ta zo sai muyi mata tarba ta musanman".

Tunda Malikat Juwairiyya ta fita sai faman waige-waige ta ke a cikin masarautar gani ta ke kamar an sa ke masarautar,ko kuma an yaye ma ta wata yana da ta lullu`be ma ta saman idaniyarta,daga can gefe ta hango wani kamar ta san shi sai faman musayar miyau a ke da shi da'alama dai wani abun ya ke so Dakarun da su ke tsaron k`ofar shigar su ka hana shi,kamar wacce a ke sarrafata haka ta juya ta nufi wurin,kusan su duka a tare su ka zube su na mai kwasar gaisuwa a gare ta,"Wa na ke gani anan kamar Malam Musa ? ",ta jeho mu da tambaya ba tare da ta amsa gaisuwar d`ayansu ba," Ni ne ya shugabata, na zo ne da niyar neman izinin ganin `Dan'uwana kuma a bokina Ishmal amma wa'innan sakarkarun Dakarun sun hana ni","kamar ya sun hana ka akwai wata doka ne da ta zartar da wannan hukuncin ban sa ni ba ?",ta sa ke tambayarsa,"A'a sun ce wai Sarauniya Junayyah ce ta ce kar wanda a ka bari ya gansa sai da izininta,to na zo nan ne domin in neme izinin a wurinta sun hanani,jiya ma na zo sun kore ni, shine yau na tsaya tsayin daka a kan sai na ganta","Ka yi kyan kai, to amma garin ya haka ta faru,shin wa'innan Dakarun ba su da hankali ne da har su ka kamanta matsayinka da girman ka a masarautar nan ne ko me?",Da sauri Malam Musa ya d`ago da kansa ya na kallonta yaushe rabonsa da wannan matsayin ,ko fadar ma ya manta yaushe rabon da ya halacci zamanta,"Ai ran ki ya dad`e abubuwa da dama duk sun canja tun bayan saukar ki daga kan KARAGAR MULKI Komi ya ta`bar`bare hatta da talakawanki kullum cikin kuka da MULKIN kama karyar da a ke gudanarwa su ke","Kaico tur da kasancewata cikin wannan yanayin na rashin sanin kai na ,yi maza ka je ka sanar ina son yin zama da duk wani mai matsayi ko fad`a aji a cikin Garinnan, hatta da `yan kasuwa attajirai da masu kud`in Garinnan,duk wani mai matsayi a cikin fada yai saurin hallara wannan sak`o ne daga bakina ni Malikat Juwairiyya da izinina da kuma miyan bakina,ai saurin aikata hakan ",wasu zafafan hawaye ne su ka zubo daga fuskar Malam Musa muryarsa na rawa ya ce," Lalle ne yau na k`ara yarda gami da sakankancewa da lamarin Ubangiji da kuma girman k`udirarsa,tabbas komi girma ko nisan abu dole ne wata ran k`arahensa ya zo kar ma in akace an keta hukunci da dokar Allah, yau ga k`arshen zaluncin k`asar BAIBAH ya fara zuwa,yanzu za a aikata duk abinda ki ka ce da izinin mai duka ",Da a kayi wannan zaman ba k`aramin tashin hankali Malikat Juwairiyya ta shiga ba,Wai ya akai haka ta faru kuma duk ta na inane hakan ta faru mene ne ya faru da ni da har na kasa ji da ganin duk abinda ke faruwa,talakawa na kullum a cikin kuwa da ihu su ke amma ban ta`ba ji ko ganinsu ba,ko da wasa ba na ji kawarsu daga k`arshe da k'yar ta iya mik`ewa da niyar barin wurin,har ta kusan fita ta juyo ta ce," Malam Musa ka tafi kai da Waziri ku fito da Ishmal, ka kai sa sashensa bayan kwana biyu ya huta za mu sa ke wani zaman dan mu samo mafita game da dukkanin abinda ya ke faruwa a k`asarnan",aiko wannan zance ba k`aramin dad`i yai ma Malam Musa ba, Kai tsaye ba tare da ya jira komi ba su ka nufi gidan kurkukun.

♡♡♡♡♡♡♡♡♡♡♡♡♡♡♡♡♡♡♡♡♡♡♡♡

"Me hakan ke nufi in dai har da gaske su Jamal sun gudu daga cikin kurkukunnan, kenan haka na nufin da gaske Ummata Mahaifiyata ta zo cikin k`asarnan har cikin d`akin kurkukun da mu ke,shin wacece ita a wanne matsayi ta zo wurina,shin fatalwace,aljanace ko-ko kurwace,Kai ko ma wacece na yi farinciki da ganinta kuma a kowanne matsayi ta ke zan iya rayuwa da ita,Kai ko da zata zama abu mafi muni da jin tsoro a duniya indai za ta cigaba da zuwa inda na ke da sufar mahaifiyarta abar k`aunar ta,to zan bita kuma zan yi rayuwa da ita,Kai ko da kowa zai guje ni a duniya in har zan yi rayuwa da fatalwar,ruhi ko kurwar mahaifiyata zan rayu da ita ni kad`ai, Kai ko da Aljana ce me irin sufarta na yarda na amince zan yi rayuwa da ita,ko da hakan zai zama hanya mafi had`ari a gare ni ko kuma ya zama sanadiyar mutuwata na ji na gani kuma na amince", wannan duk zance zuciyar Yarima Sadauki ne a lokacin da ya samu kan sa,hannunsa rik`e da wani kaifaffan dutse ya na zana hoton fuskar da ya gani ajikin bangon d`akin kurkukun da ya ke a ciki,da ga gefe can Yarima Ishmal ne ke hangensa duk ya birkice ma sa tunda tunanin zuwan mahaifiyarsa cikin kurkukun ya d`arsar ma sa a zuciya shikenan ya rasa gane kan sa balle k`afafunsa,ba kalmar da ke fita daga bakin sa idan ya takura ma sa da tamba sai kalmar, "Mahaifiyata,Ummata ko kuma Noor jahan", shikenan abinda ke fita daga bakin sa,duk yanda ya so ya ga zanen da ya ke zanawa ya kasa domin ya kare,hakan ya sa ya hak`ura ya na mai zuba ma sarautar Allah Ido gami da sa shi acikin addu'o'in da ya ke yawan yi ,wad`anda sun riga da sun kama masa baki.

Jin motsi tare da hayani na kusanto inda su ke ne ya d`an d`auki hankalinsa,bai k`ara shan mamaki ba har sai da ya ga Waziri da M.Musa sun shigo cikin d`akin da su ke.

" Malam Musa Kai ne idanuna ke gani,ko-ko gizo su ke minAllah ya sa dai ba wani abun ne ya faru da har ka zo wannan wurin,ince da ba wani sharrin su ka lak`a ma ka ba kai ma,in kuwa hakan ne da sun gama zama cikakkun azzalumai ?","Ka kwantar da hankalin ka,Abokina ba wani abun da ya faru ba ka ga da wa na ke tafe ba Waziri ne fa da kan shi ya ke tare da ni kuma da miyan Mahaifiyarka Malikat Juwairiyya mu ke tsaye a nan","Kar ka zolaye ni da wannan maganar domin girmanta ya kai matuk`a gaya","Na rantse ma ka da wanda raina ya ke a hannunsa da gaske ne batun da na zo ma ka da shi","Tabbas wannan maganar ta zomin a sanda banzata ba,kuma a tattare da ita akwai tarin mu'ujizar Ubangiji shi kad`ai ne ke yin yanda ya so kuma a sanda ya soba dan isar da ikonsa ,ta ya haka za ta kasance, yau kimanin shekara wajen Goma sha biyu kenan rabon da in samu wata kulawa da ga gareta,sai kuma ga shi yau da karan kanta ta ce a zo a cire Ni daga wani halin k`ak`anikayi da na ke ciki","Tabbas wannan haka ya ke kuma abinda ya faru a yanzu kad`an ne daga  cikin buwaya gami da d`aukakar da ikonsa, in ya so sai ya aikata fiye da hakan kuma anan take",Waziri ne ya matso kusa da su yace ya kamata ku zo mu tafi duk sauran maganganun kwayi su daga baya "," To ba damu mu je",cewar M.Musa nan take d`aya daga cikin Dakarun ya zo ya bud`e Yarima Ishmal su ka juya da niyar fita,har sun fara tafiya M.Musa ya dakata ya na mai waigo gami da sauke ganinsa a kan Yarima Haisam da ko wani kwakwkwaran motsi bai ba balle su saran zai d`ago ya  kalle su,"Waye wannan matshin saurayin,shin ba shi da lafiya ne ko-ko ya na da wata matsala ne ta daban ?",ya tambayi  Ishmal,sai da ya sa ki murmushi ka na ya ba shi amsa da cewa,"Wannan yaron ba gama garin mutane ne ba kamar wanda ka saba gani,idanunsa kad`ai in ka kalla za ka yarda da abinda na ce,shi d`in tamkar wata ne mai dusashe hasken fitila,shi d`in k`ugiya ce mai janyo Alkairi a duk bigeren da ya yada zango","Hakanan na ji ka kwad`ai ta min son ganinsa,na ji ina son in had`a idanu da shi","A'a kar ka je a yanzu ya na cikin wani rikitaccen yanayi da ni da kaina na kasa gane kan sa don haka ma dawo wani lokacin "," A'a ina zuwa",ya ce da shi duk yanda Ishmal ya so ya dakatar da M.Musa akan kar ya je  inda Yarima Haisam ya ke bai ji shi ba balle kuma ya yarda da abinda ya ke ce da shi,ko da ya k`arasa hannunsa ya d`ora a saman kafad`arsa, da sauri ya juyo tare da bige hannunsa da ke jikinsa gami da sauke idanunsa a cikin na sa,da wata irin zabura Malam Musa ya ja ba ya na mai cewa,"Tsarki ya tabbatar ga Ubangijin talikai wanda ya fitar da Annabi Isa d`an Maryama ba tare da uba ba, wanda ya sanya jariri yin magana,mai fitar da rayayye da ga cikin matacce",...."Lafiyar kuwa Malam Musa, mene ne ya same ka ko ka gani a tare da shi da har  ya kid`imaka gami da sanya wannan sambatu?",cewar Ishmal.

"Na ga wani abu a cikin idanun sa ne mai kid`ima wanda ya gansa,tabbas na yarda da Maganarka na cewa shi d`in ba gama garin mutum ba ne ba,a tattare da shi a kwai wani `boyayyen sirri,shi d`in ya kasance fitila ma haskawa,da sannun zai zama takobin da za tai sanadiyar datse igiyar zaluncin wannan k`asar,domin neman wani kwai da a ka binne shi a cikin k`ark`ashin k`asa dole ka nemi mabud`i ko makamar da za kai amfani da ita, shi d`in ya kasance mabud`in da zai tona sirrin da ke binne a ban k`asa na wannan Masarautar, dole ne duk wani azzalumi ya shiga taitayin sa saboda bayyanar sa in kuma ba haka ba zai riski kansa a cikin masifa da bala'in da bai ta`ba zato da tsammani ba"," Haba M.Musa ta ya za ka tasa mu a gaba da irin wannan zancen da ba mu ga ne komi a cikin sa","ku gafarce ni,nima abun ya zo min ne kawai ba tare da ina da masaniyar akan hakan ba,amma za mu iya tafiya,duk da dai ina son in yi ma ka tambaya guda d`aya kacal,Shin ko ka san me ya ke rubutawa ko zanawa a can ne da yaduk`ufa ba ya ji ba ya gani","Da alama dai ba za  ka barmu mubtafi ba, don haka zan ba ka amsa a tak`aice zanen hoto ne ko kuma in ce ma ka taswirar fuska ce ya ke zanawa duk da bai gama zanen ba na so in san wata me irin wannan fuskar amma na kasa ganewa ko tuna ina mu ka had`u da ita tun safe ya ke abu d`aya har kawo yanzun bai gama ba ya ci ba ya sha,haka kuma ba ya uhm baya uhm uhm,in ka ga ya tashi to lokacin sallah ne yai,shine iya kar abinda na sa ni daga gare sa in kana buk`atar k`arin bayani ne sai ka kawo ma saziyara ko da zuwa gobe ne",Ishmal na Kai wa nan ya juya ya fita ba tare da ya tsaya balle har Malam Musa ya k`ara yi ma sa wata tambayar shi kan shi Yarima Sadauki sai da ya d`an jinkirta gami da fad`awa dogon tunani game da kalaman wannan bak`on ganin ya kasa iya gane Komi da ke ciki,ko da ko kalma d`aya ce ya sa ya watsar ya cigaba da zanen fuskar Mahaifiyarsa a jikin bangon,har Malam Musa su kusa fita daga cikin kurkukun gabad`aya ya dawo ba tare da ya tsaya jin ko sauraren abinda su Waziri ke cewa da shi ba,bai zame ko ina ba sai cikin kurkukun wajen Yarima Haisam, shi kanshi Yariman sai da yai saurin d`agowa ya zuba ma sa idanunsa don san fahimtar abinda ya ke tafe da shi,hannayensa duka biyun ya kama ya rik`e ya ce da shi"Ka gafarce ni ya Kai wannan matashin saurayin hak`ik`a na kasa iya rik`e abinda na ke ji a game da kai tabbas ka gasgata wani abu da ya ke k`aik`ayi gami da sosa min zuciyata,na ta`ba tsintar kaina a cikin wata rayuwa wacce na kasa gasgata shin mafariki ne ko gaske domin ni dai na san idona biyu na ga duk abinda ya faru a cikin wannan rayuwar tabbas na ganka da idona na ga tsantsar tsagwaron jarumtarka ,a lokacin abin ina d`aukar da a shashance amma kuma duk da hakan ya na damuna a cikin rai da zuciyata",k`ok`arin son cewa wani abu Yarima ya ke amma ya rasa me ma zaice,"Kar ka damu ba zan cutar da kai ba,kuma za Kai nasara a aikin da ka zo yi cikin k`asarnanta BAIBAH ga wannan zai taimaka maka",ya kama yatsan shi na biyu ya sa ma sa wani zobe da ya fiddo da shi daga cikin jakar da ya ke rataye da ita a ko da yaushe,"Allah zai k'are ka,ba zai ta`ba ba su damar da za su cutar da kai ba na barka lafiya",ya na kaiwa nan ya juya ta fi ba tare da Yarima Sadauki ya ce da shi komi ba. 

"Ya ke `yata kuma abar K`aunata,wannan zubar hawayen ya isa haka,domin kwata-kwata bai kamace ki ba,ba zan ji dad`i ba in har ki ka cigaba da zama a haka,Kar ko da wasa ki d`auka matsalar ki bata da magani,kuma kar ki kuskura ki cilla kan ki a cikin wuta kuma ki sa ki yi tunanin Masoyinki na hak`ik`a ne zai zo ya ce-ce ki,aikata hakan ban-ban kuskure ne,ya ke ruhina kuma kyakyawar Gimbiya ta mai kyakyawar fuska mene ne ya sa na ji kin yi shiru ko dai kalamaina ba su d`ebe mi ki kewa gami da sanya ki farin ciki nr?",sai da ta gyara kanta da ke saman cinyarsa sannan ta ce"Shin zai iya kasancewa d`iyar kirki mai neman albarka ba ta buk`atar kalami ko zance daga bakin Kawunta,Ya kai Kawuna Ishmal shin ko da wasa ka ta`ba tunanin rayuwata za ta juye izuwa wannan munmunan yanayin, cikin tsananin duhun da ko tafin hannuna ba na iya ga ni ?", hannunsa ya sa ya na mai shafa kanta alamun rarrashi tare da cewa," Ina fatan dai ba waccan matsalar ba ce ki ka d`auka ki sa a cikin ranki ba ko ?,Na riga da na yi mi ki alk`awari da izinin Allah komi runtsi da tsanani ni da kaina zan jajurce wajen ganin na kawo k`arshen ta","A'a ba haka bane ba na dai san na yi kewanka matuk`a,na kwashe tsawon lokacin ina dakon gami da son ganin ka a kusa da ni,zuciyata a cunkushe ta ke,na san zama da kai ne kawai zai d`an iya yaye min wani kaso daga cikin abinda ke damuna","To in haka ne mene ne ya ke damun ki har yai silar jefa ki cikin wannan halin ya ke d`iyar `yar'uwata",sai da ta numfasa gami da sauke ajiyar zuciya mai k`arfi ta ce da shi,"Na kasance na yi shiru da harshe na ne saboda ina jin idan na yi magana kamar za a GeA na kwafsa ko kuma wani yai tunanin ko ba ni da hankali ko ma ace na samu matsala a kwakwalwata ",yanayinsa ya nuna ya kad`u da jin zancenta,har sauri ya ke wajen cewa,"Gimbiya Junainah fad`amin abinda ya ke faruwa,Zuciyata da gangar jikina sun k`agauta da son jin ko mene ne abinda ke shirin jwfaa min ke cikin wannan halin"," Ina ji a jikina tamkar zamowarta ko kassncewarta Uwa mahaifiya a gare ni tamkar zunubi ne,ko kuma wani laifi na aikata da aka jarabce ni da ita a matsayin Uwa a gare ni tunda".....da sauri ya sa hannunsa ya a toshe mata baki ,ya hanata damar da zata idasa fad'ar abinda ke a saman bakinta,"Kull d`in ki kar ki kuskura ki sa ke fad`in irin wannan zancen domin hakan zunubi ne da zai iya Jan ragamar ki izuwa wuta aranar gobe alk`iyama",tashi ta yi zaune yanda za ta fuskance shi sosai ta ce da shi"Haba Kawuna Ishmal ka manta ita d`in ko wace,ta kasance muguwa ce,ta na zaluntar talakawanta,ta ci hak`in su,ta kwace mu dukiyoyinsu da kayan abincinsu,ta kan kashe duk wanda ta so,ba tare da duba girma ko k`ank`antar laifin da ya aikata ba,ta taka hukunci ko dokar k`asar,kai har dokar Allah ma ba ta bari ba balle wata dokar k`asa a gaba ki d`ayan ta ba wani abun alkairi a rayuwarta,MULKINTA kuwa ya koma tamkar na fir'auna,mene ne abin alfari ko tunk`aho da mutum zai yi a duniya in har me irin wannan halin ta kasance Uwa mahaifiya a gare sa ?",sai da Ishmal ya sauke wata a jiyar zuciya,sannan ya gyara zaman sa gami da kamo tafukan hannunta ya rik`eta ya na mai cewa da ita,"Duk na ji kuma na fahimci duk abinda ki ke son ki fad`a min amma wannan ba shine abinda za ki rik`a har ya zame mi ki linzamin da za ki yanke ma ta hukunci ba,idan ki kai duba a baya ai ba haka ta ke ba ,ko iya tsakanin ni da ita ba irin wannan rayuwar mu ke gudanarwa ba,balle a kai kan soyayya kulawa da jitiwar da ta ke tsakaninki da ita,a baya ita mace ce mai jink`an talakawanta gami da jin tausan su,jarumar mace ce wacce a ka buga da ita a kowanne fannin a ka barta,ban ta`ba ganin abinda ta nuna ma soyayya a rayuwarta kamar ke ba, da akwai shak`uwa da fahimtar juna a tsakaninmu da ita,domin ko Malikat Juwairiyya mahaifiyarmu ta kan ce ni da ita tamkar `yan biyu mu ke ba a jin tsakanin mu ko da wasa ,ke hatta da abinci d`ayan mu bai ci sai tare da d`an'uwansa,in k`arshe mi ki labari hatta da mahaifinki marigayi ni ne na za`ba ma ta shi a matsayin mijin Aure, shi d`in abokina ne kuma mutum mai amana,hak`uri da kawar da Kai",ya d`an tsahirta gami daruntse idanunsa alamun abinda zai fad`a ya na Sosa ma sa rai da zuciyarsa, "Sai ga shi lokaci guda komi ya sauya ni da na kasance abokin hira da shawatar na zama ni ne babban mak`iyi a gareta,ya zama tsakanina da ita kullum cikin rigima da fito na fito mu ke ,har ta Kai na Zama ni ne babban abokin gabarta,k`arin tashin hankali a gare ni shine Malikat Juwairiyya ta juya min baya duk abinda zance ko in aikata a wurin su a matsayin kuskure ne daga k`arshe `yar'uwata kuma k`anwata ta kai ni kurkuku gidan gyaran hali a ka kulle ni har na tsawon watannin shidda,ba tare da tayi duba da matsayina na yayanta ko kassncewarta d`an Sarauniya kamarta ba,shin wannan labarin ba abin da mutum zai  zauna ya sa nisan hankali da tunaninsa a ciki ba be ba?",ya kai k`arshe zancen da alamar tambaya a kan Gimbiya Junainah.

" Na san wasu kad`an daga cikin labarin da ka bada to amma ni a cikin sa ban ga abun mamaki ko na tsaida hankili a tattare da shi ba","Hmmmm har yanzu ke yarinya ce Gimbiya Junainah shiyasa da akwai abinda ba zan iya sanar da ke ba amma kiyi sa ni Mahaifiyarki na son ki da k`aunar ki kawai dai da akwai wani nannad`ad`d`en zare da ya nannad`e rai da zuciyarta gami da zama silar kauda kai daga duk wani abinda da a baya ta ke, Kai tsaye dai zan ce da ke Mahaifiyar ki na cikin halin k`ak`anikayin da ta ke da buk`atar addu'ar ki ,har ma da kulawa da soyayyar ki ta hakan ce kawai zata iya dawowa asalin yanda mu ka santa a baya","Ta ya hakan za ta kasance ya kai Kawuna Ishmal ko ka manta ni da ita ba mu ta`ba iya zama wuri d`aya da ita balle har mu sha inuwa guda a tare,a kullum kuma a ko da yaushe ba na iya d`aga idanuna in sauke su a cikin nata domin jin tsoran abinda idanuna ke gane min,tamkar dodo ko Aljana haka Ni ke ganinta,gashi kuma da zaran na ganta sai ciwon da ke barazana da rayuwata ya tashi ,haka kazalika itama ta na jin tsoron ta zo inda na ke don gudun kar wani abu ya same ni,alhalin ba za ta iya taimaka min da komi ba"...."Mene ki ka ce ,ki na so ki ce da ni ki na ganinta da wata siffa ta daban ba wacce kowa ke ganinta ba","Kwarai da gaske a duk lokacin da na ganta a gabana tamkar kwarangwal haka na ke kallonta ,hannayenta d`auke da zara-zaran farata su na kawo min cafka da niyar za su hallaka ni,wannan tsoro da firgicin da na ke shiga shine ya ke zama sula ko sanadiyar motsawar ciwon da ke bibiyar rayuwata ","Innalillahi wa'inna ilaihirraju'una wannan lamarin ba k`aramin lamari ba ne ba,amma ina zuwa"," Ina kuma za ka ka tafi ka bar ni bayan na fara samun sauk`i ne a sa'adda ka dawo cikin rayywata ?","Zan je na shirya tafiyar gaggawa ne domin da akwai wani abokina a sa'adda muna yara an ta`ba jifanshi da munmunan asiri kwatankwacin irin wannan da ki kai min bayani,an aikata ma sa haka ne domin a nason a hana shi gadar KARAGAR MULKIN mahaifin sa,a kasa rashin jituwa a tsakanin sa da iyayensa sannan a duk sanda ya had`a Ido da Mahaifinsa sai ya fad`i k`asa sai suma, dole sai dai a ka fitar da shi daga Masarautar ya je can yai rayuwarsa,ya cigaba da yawan duniyarsa da ga bisa ni ya had`u da wani tsohon malami ya karya wannan siddabaru,Zan dangana da wurinsa gami da yi masa bayanin halin da ki ke a ciki ,bazan dawo ba har sai na samu makarin cutar da ke damun ki",......katse shi tai tana mai k`ara rik`e hannunsa da ke cikin nata ta ce,"A'a ban yarda ba ,Babu inda za ka ka tafi ka bar ni,wata k`ila ma akan hanyarka ta tafiya wani abu ya sameka,ba zan lamunci hakan ba kuma bazan ta`ba yafe ma kaina ba in har wani abu ya same ka a ta dalilina",jawota jikinsa yai ya na jijigata alamar lallashi tare da cewa,"Kar ki damu ya ke `yata ba abinda zai faru da ni kuma wannan ita kad`ai ce hanyar da zamu warware wannan rikitaccen al'amarin,Mahaifiyar ki na buk`atar taimako,ke ma kina buk`atarta a kusa da ke ,kina son soyayyar Mahaifiyarki ta dawo ni ma kuma ina son alak`ata da`yar'uwata ta dawo kin ga kenan ba zamu samu damar hakan ba har sai mun shirya fuskantar komi da ka iya biyo baya,shin ki na tunanin za ki iya k`are rayuwar ki ba tare da Mahaifiyar ki ta asali ta dawo ba ?,ni dai nasan ina son k`anwata,`yar'uwata kuma Sarauniya K`asar BAIBAH ta asali ta dawo yanda ta ke a baya","Ni kai na zan so duk abinda ka fad`a ya kasance amma kai kan ka ba ka da tabbacin akan da gaske asirin a kai mata,ko-ko ta can za ne dan rad`in kan ta,na kwashe tsawon  mako shidda ina kwance ko numfashin arzik`i ba na iya ja,amma ba ta ta`ba zuwa inda ba ke ba,halin da na ke a ciki bai fameta ba kwata-kwata bana agabanta MULKINTA kawai ta sa a gaba,,a `yan k`alilan kwanakin da ka yi da fitowar ka daga kurkuku sai ga shi na warke har ina cin abinci ina magana,saboda addu'o'in da ka ke ma ni shin yanzu idan ka tafi waye zai maye min gurbinka ?","Kar ki damu ki kwantar da hankalin ki ba abinda zai same ni idan kuma dan ruwan addu'ar da na ke rubuta ma ki ne,sai in rubuta mi ki wani wadatacce wanda zai ishe ki ki yi ta sha har in dawo, tunda duka-duka tafiyar ba za ta wuce ta mako biyu ba","Amma kuma Kawuna "...." Shhhshhhhshhhh kar ki ce komi in sha Allah wannan tafiyar za ta za ma alkairi a gare mu baki d`aya, zan ce lafiya kuma in dawo lafiya shifa Sarkin k`asar Abokina ne na fad`a mi ki ,har a cikin Gidannan a wannan Masarautar mun yi rayuwa da shi, da na je idan zan samu malamin da ya karya asirin da ke jikinsa kawai zai fad`a min ni kuma inje mu taho tare da shi zuwa nan kuma dad`in gushi zan ta fi da Dakaru ba ni kad`ai zan ta fi ba","Shikenan na amince amma ba wai dan na so ba ,kawai dai don ba ni da yarda zan yi ne sheyasa kawai","Kar ki damu shalelena, ni dai abinda na ke so da ke ki kula min da kanki ki rik`a shan maganin ki akan lokaci har zuwa san da zan dawo,idan kuma ki na da buk`atar wani abun ko in wata matsalar ta ta so kai tsaye ki tunkari abokina Malam Musa, zai tsaya tsayin daka akan komi ki ka je masa da shi ","To in sha Allah na yi ma ka alk`awari zan yi yarda ka ce,amma ba na tunanin wani abu zai faru ko ka manta ina tare da Malikat Juwairiyya, kasan ita d`in haihuwa ta ne kawai ba tai ba amma ta na jura gami da fuskantar ko wacce irin rayuwa ko wahala a ta dalilina","Yauwa na ji dad`in hakan kuma ina godiya sosai da sosai game da amincewar da ki kai sai na dawo",ya k`are zancen ya na mai  yi mata sumba saman goshinta,tare da mik`ewa ya nufi hanyar da za ta sada shi da d`akinsa  domin ya fara shiryawa ya tafi.

Bayan fitar Yarima Ishmal, tagumi Gimbiya Junainah ta yi da hannu bibiyu, ta na mai lulawa duniyar tunani,ba tare da tamasan tak`amaimai wanne irin tunani ta ke ba,saukar sanyin tafin hannu a saman fuskarta ya sa tai firgigit ta dawo cikin hayyacinta tamkar wacce ta farka daga barci"Jikata lafiya ki ke kuwa,na zo nan tun d`azu sai faman magana na ke amma ko kad`an ba ki ji ni ba,kin tafi duniyar tunanin?","Lafiyata k`lau `yar tsohuwa,yau d`in ce na ji ni duk a takure","Ayyah Allah ya sa dai ba jikin ba ne ba ?","A'a jiki Alhmdllh kawai dai ina d`an jin rashin k`arfin jiki ne shima kuma har da kewar Kawuna Ishmal "," Kewa kuma Kawun na ki da ki ke kwana ki na tashi a tare da shi shine ki ke zancen kewarsa ?","Ya shirya zai yi tafiya ne","Tafiya kuma zuwa ina ba tare da ya sanar da ni ba kuma ?", "Zuwa wata Masarauta kuma shima tafiyar riskarsa tai ba tare da ya shirya ma ta ba"," To ko kina da masaniyar dàlilin yin tafiyar ta sa ne ?",hakanan Gimbiya Junainah ta samu kan ta da son k`in gaya ma ta gaskiya sai cewa tai,"A'a ba na da masaniyar kamar yanda ki ka samu labarin haka ni ma na samai,sannan ki dakatar da wad`annan tarin tambayoyin na ki domin ni ba na cikin yanayin baki amsar su",sai da Malikat Juwairiyya ta sa ki d`an murmushi ka na ta ce,"Ko ba ki ce in dakata ba ni ma anan zan dakata kuma ina son in shaida ma ki na zo ma ki da labari mai dad`i sa`banin wanda ki ka tarbe ni da shi","Hmmmmm labari mai dad`i to ina sauraren ki Allah ya sa ba zolaya ta ki ke ba kamar yanda ki ka saba in kin gannin a cikin wani hali ki bi duk hanyar da za ki sa ni farinciki ko da ba gaskiya ba ce","Wannan karan abun ba haka ya ke ba na zo mi ki da busharar samun lafiya daga sanmu da akai mi ki ",ya mutsa fuska Gimbiya Junainah ta yi alamun zancen bai zo ma ta yanda ta ke so ko tai zato da tsammani ba," Kamar ya ni ban ga ne me ki ke nufi ba Kai tsaye ",sai da Malikat Juwairiyya ta zauna ku sa da Gimbiya Junainah sannan ta ba ta amsa da cewa,"Ina  Bokanya Azizah da na ke ba ki labarin ta har na ke ce mi ki na aika da ta zo domin ta cire mi ki Aljanu gami da karya sanmun da a kai mi ki to ita ce ta zo yanzu ha ka ta na masauki mai kyau na sa an aje ta zuwa anjima in ta huta za to ta ganki daganan sai ta yi mi ki girka kamar yanda ta ce da ni"......"`Dan dakata wai ki na so ne ki ce min ni za ai ma girkar Aljanu, a d`aure ni sannan ta rik`a kiran sunayen Aljanu a saman kaina kuma ta na buguna ?", sai da Malikat Juwairiyya tai sasarai ta na kallonta baki a bud`e,sana ta ce " Me ki ke son ki ce da ni,Na rok`eki kar ki yi yunk`urin kunya ta ni a idon wannan Bokanyar ita d`in rik`ak`k`iya kuma sanannar mai cire Aljanu da karya duk wani mugun sihiri ce","Idan har rashin amincewa ta shi ke nufin kuyata ki to kishirya kwasarta,domin ba zan ta`ba yarda ko amincewa da hakan ba ni ba mushirika ka ba ce don haka ba yanda za ai in yarda a yi shirka a saman kaina,ke kan ki bai kamata ki zo min da irin wannan zancen ba,ita waccan asararriya dama can ta ta gama zama marar imani kar ki yarda ta rinjaye ko ki biye ma ta har ta kai ga samamaki wurin zama a cikin wuta","Hmmmmm da alama kin yi ma Bokanya Azizah muguwar fahimta ne, ita ai muslma ce ta na sallah ta na azumi duk kuma abinda ki ka ga ta na aikatawa ta na yi ne domin taimakon jama'a  ne ma su lalurorin rayuwa,ba mushirika ba ce ba,mutuniyar kirki ce","Au a haka ki ka d`auke ta to ki je can ku k`arata ba ruwa na kuma in dai don ni ki ke k`ok`arin aikata wannan munmunan aiki to ba na so,kin ga ma tafiyata sai ki san yarda za ki yi da ita","A'a kar ki tafi Gimbiya..... Gimbiya..... Junainah ki dawo ",ha ka tai ta kiranta amma ko da wasa ba ta biyo ba balle ta sa ran zata dawo ba,kai tsaye Gimbiya Junainah sashen Kawunta Ishmal ta yi har ta na had`awa da gudu don son ta riske shi tun kafin ta tafi,don ta na da yak`inin shine kad`ai ya Isa ya hana ayi wannan shirkar a kan ta.

Sallamarsa kawai ta iske ya na k`ok`arin fitowa hannunsa d`auke da faranti wanda ya ke cike da kayan lambu,ko ta kan gaisuwa da ya ke ma ta ba tai ba ta ce da shi," Ina Kawuna Ishmal ya ke kar ka kuskura ka ce da ni ya tafi,ba zan iya jura ko d`aukar wannan kalmar ba,"Ki gafarce ni ya ke wannan Gimbiya amma tu ni Shugaba ya dad`e da tafiya don da ya shigo `yan kayan da zai buk`ata na yau da kullum kawai ya d`auka ya tafi",zaune ta kai a tantagaryar k`asa bakin ta d`auke da sallallami fuskarta na nanu halin alhinin da ta ke a ciki.

Sai da ta kwashe wani tsawon lokaci a gurin fuskarta sai kwaranyar hawaye ta ke,Kuyanga Jazila kam ta yi iya yinta akan da su tashi ko da daga bakin k`ofar  d`akin Kawunta Ishmal ne amma ta k`i,"Ran ki shi dad`e ki rufa ma na asiri,ki tashi mu bar wurinnan ko turakarki ne mu tafi in ya so in mu ka je can sai mu zauna mu tattauna yanda za mu `bullo ma wannan lamarin ki fa kalli yanda bayi maza da mata ke kallonmu wasu sai su d`auka ko wani munmunan abun ne ya sa me mu ai","Kuyanga Jazila me ki ke son ki ce da ni,ko dai so ki ke ki ce min wannan lamarin bai kai mak`ura girma da tashin hankali ba ?,a gare ni kam kaf duniya ta ba ni da wani tashin hankali da musiba da na ke gudun su tunkari rayuwata kamar shi ba,Anya kuwa kin san Shirka da kuma bala'in da ke tattare da ita kuwa?,ke bari in tak`aice mi ki duk mai yinta ba shi ba shiga cikin Aljanna a wuta zai dauwama muddin bai bari ba har ya mutu bai tuba ba","Wace ni ni d`in banza in ce haka ai ko gegetonin haka ma ba zan fara ba,ni dai rok`on da na ke ma ki ki tashi mu shiga daga ciki ko me kenan ma tattauna gami da samo mafita",ba wai don Gimbiya Junainah ta so ba haka ta tashi su ka nufi sashenta.

Tunda su ka shiga Sashen su ba ta sa ke fitowa ba duk yanda Malikat Juwairiyya ta so su gana k`i tai har garin Allah ya waye,shima ta sa kai,su kai ta nemanta su ka rasa sai can hantsi ya d`aga Kuyanga Jazila ta risketa a lambun Masarautar fuskarta wasai ba alamun damuwa ko `bacin rai,sosai Kuyanga Jazila ta ke mamakin ta har ta kasa iya rik`e kanta ta tambayata da cewa,"Uwargijiyata kin jefa ni cikin wani rud`ad`d`an yanayi a jiya da daddare kin shiga cikin mak`urar tashin hankali amma kuma ga shi yanzu na gan ki ranki fes tamkar ba ki tare da wata matsala shin wani abun ya faru ne ko-ko an janye maganar girka  ne ko kuma an samu mafita ne akan lamarin ?","Hmmmm ko d`aya ba a janye ta ba kuma ba a samu mafita ba,in ma sun samu to ni ban sa ni ba","To me ya faru da har yai sauri gami da yin nasarar sauya ki cikin k`ank`anin lokaci haka ?","Na yi fira ne da abokina ko ince da ke inuwar masoyina da na dad`e ban ganshi ba ko inji shi ",waige-waige Kuyanga Jazila ta fara da niya ko san ganin in da akwai wani a kusa da ita,amma ko motsin mutum  ba ta ji,Kai in ka d`auke kukan tsintsaye da ke shawagi ba abinda ke a wurin,sai da ta had`eye wani abu da ya tsaya ma ta a mak`okwaronnta ta ce" Fira kuma da aboki Namiji kuma,to a taya haka ta kasance,ni dai a iya sa ni na ba wani d`a Namiji da ya ke da zarrar da zai iya shigowa nan inda ki ke,kuma a iya sa ni na da ke ban ta`ba ganin ki da wani a matsayin aboki ba",sai da Gimbiya Junainah ta sa ki murmushi sannan ta ce da ita, "Ai ba lalle ne ki san shi ba,domin ni kaina na dad`e ban ganshi  ba,rabo na da shi tun kafin wad`annan matsalolin su zo su cunkushe rayuwata, duk da dama ba ganinsa na ke ba,sai dai inji muryarsa ko inga inuwarsa wani lokacin ma sai dai ya zo min a suffar filfilo ko in ce Malam bud`a mana littafi", ta k`are zancen na ta na mai fad`ad`a fara'ar fuskar ta," Anya ki na lafiya Uwargijiyata, shin kin san me ma ki ke fad`a kuwa duk kin hargitsa min tunanina,ina jin tamkar ki na son ki haukata ni ne,Kai tsaye zance da ke ni ban gane komi da ki ke fad`a ba, a duk cikin zancen da ki ke, in ba juya min tunani sama zuwa k`asa da ki kai ba","kin ga duk ki manta da wannan zancen me ye ke tafe da ke, domin duk yanda zan yi mi ki bayani ba za ki gane ba","Ki yi hak`uri ya shugabata amma ba zan iya samun natsuwar ruhi da na gangar jiki na ba ma damar ba ki yi min bayani dallah-dallah yanda zan gane ba"," To mi ki ke so ki sa ni ,bayan na riga da na fad`a mi ki iya abinda ya kamata ki sa ni,tun kuruciyata mu ke tare da Kazim ke in tak`aice mi ki har wasan k`asa munyi da shi a baya,ko a wancan  lokacin da na ke zaune a ke`bantaccen Gidan lambu can ya kan yawan fad`o min a rai har in rik`a tunanin ga shi a tare da ni mu na zaune  mu na hira,ke wani lokacin ma har ga ni na ke kamar ga shi munyi Aure ni da shi muna rayuwa cikin farinciki da walwala ke in tak`aita mi ki har da `yan yaranmu a tare da mu",ta k'are zancen ta na mai rufe fuska da tafin hannunta alamun jin kunya.wata irin zabura Kuyanga Jazila ta yi tana mai fara ja da baya alamun ta fara tsorata da lamarin Gimbiya Junainah,daga k`arshema zurawa da gudu ta ta nufi Sashen Malikat Juwairiyya sai faman numfarfashi ta ke ta ce da ita,"M...mmm....alikat...Allah ya k`ara mi ki tsawon rai da akwai babbar matsala da ta ke gab da rusa duk wani tanadi da buri da ki ke da shi a kan Gimbiya Junainah "," Ban ga ne ba,me ki ke shirin fad`a min ,ina ita Gimbiyar ta ke kuma me ya sameta ?","Ta na lafiya amma ba lau ba ",Nan ta kwashe labarin duk abinda ya faru da kuma wanda ta ji", wata irin fad`uwa gaba ce ta riski Malikat Juwairiyya, har ba ta San San da ta mik`e tsaye ta nufi hanyar lambun Masarautar ba

"Duk abinda za ki ce sai dai ki ce amma na rantse da wanda raina ya ke a hannunsa ba zan yarda wannan matar ta samu damar da za ta d`ora ko da hannunta a saman jikina ba, da hakan ta kasance gara rayuwata ta k`are a cikin watangararriya da kuma rashin sanin madafa ke har gara in koma cikin daji da rayuwa ni kad`ai tare da dabbobi da in amince da ita", cikin sanyaya murya gami da kwantar da ita tare da niyar san janyo hankalin Gimbiya Junainah a kan abinda ta ke son cewa da ita Malikat Juwairiyya ta ce da ita," Haba Jikata me ya rud`e ki har haka ki ke k`ok`arin aikata kuskuren da ba zai mi ki dad`i ba har zuwa sauran ko ragowar rayuwar da ki ke da ita ?",cike da zallar tsiwa Gimbiya Junainah ta ce da ita,"Ba ni ke k`ok`arin aikata kuskure ba ke ce mai k`ok`arin aikatasa,ki sa ka kan ki cikin bala'i da masifar da ba ki ta`ba ji da gani ba ,wace ce Bokanya Azizah me ta tsarewa kanta bare har ta tsare ma wani,ita kanta ta na buk`atar agaji balle har ta iya taimakawa wani,ba abinda ta ke da kuma ta ke faman dakon shi face k`azanta,jahilci, duhun kai,da rashin sanin kanta,kalli kayan jikinta,da gashin kanta duk ya bi ya cukwuikuye tamkar mahaukaciya haka na ke ganinta a Idona,me zai sa in ba ta amannar rayuwata ?,sai ka ce nima irin ta ce",da sauri kuma a fusace Malikat Juwairiyya ta d`ago ta na kallonta, ta rasa me ma za ta ce da ita, sai ta ji kamar ta k`yaleta ta je ta yi duk abinda ta ke so sai ta ji wani `bangare na zuciyarta na tausarta,tashi tai ta nufi in da ta ke a tsaye ta kamo hannunta su ka dawo su ka zauna sannan ta sake cewa da ita, "Me ya sa ki ke da taurin kai ne,duk fa wannan fad`i tashin da na ke a kan ki na ke yinsa,ko kin manta abinda  ya faru da ke a safiyar nan Kuyanga Jazila ta fad`a min wai har gane-gane kin fara ta ya zan iya barin ki ,ki cigaba da zama a cikin wannan halin, wata rana za mu iya rasa ki gabad`aya ni kam zuciyata ba ta da k`arfin da zata ita d`aukar haka ko jurar haka,ina me tabbatar mi ki duk wani abu da ya dame ki komin girmansa Bokanya Azizah ta isar mi ki za tai  duk iya yanda za tai ta GA ta magance mi ki komi ya da me ki,ki kwantar da hankalin ba abinda zai faru sai alkairi, na tabbatar mi ki da hakan",sai da Gimbiya Junainah ta turo bakinta gaba sannan ta ce," Ni fa na riga da na gama maganata, ba kuma zan ta`ba  canjawa daga matsayata ba ,ya rage na ki ko ki sallameta ko kuma ki ajeta don na ga da alama gab ku ke da fara bauta ma ta duba da yanda ki ka sakankance gami da mik`a lamuranki a gareta,Ni ba zan iya aikata wannan kuskuren ba,ko k`azanta jikinta kawai ta Isa abin gudu da k`yank`yami"..... A harzuk`e Malikat Juwairiyya ta  mik`e tare da cewa,"Na gaji da wannan yawo da hankalin da ki ke min na biki ta lallami gami da lalama har k`ask`antar da Kai na agaban ki na yi,duk dan yunk`urin samama ki lafiya ne sai wani faman titirjewa ki ke gami da,botsarewa,to bari ki ji ba wai fin k`arfina ki ka bai ko wani abu makamancin haka ba,ina yin hakan ne don son ganin anyi komi cikin natsuwa da lumana,ke ko da uwarki Sarauniya Junayyah da na haifa da ciki na ba ta Isa na tsara ko na gindaya sharad`i ta ce a'a ba, balle ke k`aramar yan-yan d`iyar d`iyar cikina ba ki isa ba ,ke har wace ce da zan ce ga abinda za ai ki ce ba haka ba tsarin ki ki ke son ayi,ko kin manta k`asa guda mai k`arfin mulki, da ikon fad`a a ji na Mulkar ?,sai ke kad`ai ki gagare ni to hakan ba zata yiwu ba,ko ki yarda ko kar ki yarda sai Bokanya ta yi aiki akan ki sai ta raba ki da Aljanun da su ke tare da ke gami da karya sihirin da ya ke damun ki,ya rage na ki ki mutu ko ki rai,ki zauna a cikin masarautar nan ko ki barta ,amma muddin ki na raye kuma ki na zaune a cikin masarautar nan gami da amsa sunan Gimbiya Junainah to sai kin amince da abinda na zo mi ki da shi,shine k`arshe zance kuma matsayata" 

      Sai da Bokanya Azizah ta had`iye wani tuk`uk`un bak`in ciki da ya tokare ma ta mak`oshin sakamakon sauraren irin cin mutumci gami da cin zarafin da Gimbiya Junainah ta ke ma ta sannan ta ce,"Ki bi ta a hankali don bai kamata ki yi mata tsiya-tsiya ba ko ki yi ma ta dole indan kuma Saboda rashin yardarta wani abun ko wata matsalar ta ta so fa,wa gari ya waya kuma aikin me kenan a kai ?","Kar ki ce haka mana ya ke wannan Bokanya, ko kin manta mu ke da iko da ita ba ita ke da ikon juya mu yanda ta so ba,mu muka haifeta ba ita ta haife mu ba,indai ba aikin ki ne zai samu matsala a ta dalilin rashin k`in amincewarta ba to ki fara shirin aikin ki a daren yau","Ba wai na k`i ta taki ba ne ba,ba kuma ina jin tsoro ko tunanin wata matsalar ba , a'a mu na da wata hanyar da za mu bi ko mu yi amfani da ita a ci nasar abinda mu ka sa gaba,Kai tsaye dai ina nufin mu na da za`bi biyu ne a wannan matsalar,sai dai fa na biyun yiwuwar sa kamar da wuya Wai gurguwa da Auren nesa","Ah to ai abin ya zo da sauk`i yi ma za ki fad`i d`anyan mu ji ko yafi wannan sauk`i ni kaina zan so a sami wata hanyar da da za tai dai-dai da ra'ayin shalelena,amma me ye abu mai wahala daga ciki "," ta k`are zancen ta na mai fad`ad`a fara'ar fuskarta.

"Tafiya ce dai mik`ak`iya domin sai mun Kai ga zuwa tsibirin zimbar da ita tsibirin zimbar dai tsibiri ne da ya ke a tsakiyar tekun bahar maliya ta kudu ma so yamma,acan ne za a samu makarin cutar Aljanu da ke bibiyarta,dole za mu tafi da Namiji guda d`aya ko da bawa ne,a can dai tsibirin zimbar d`in dai da akwai wani d`an k`aramin kogo wanda ruwa ke kwaranya a cikin sa gami da guda na a kowacce safiya da yammaci,babban abinda a ke so shine tai wanka da wannan ruwan kuma a cikin kogon na tsawon mako biyu, bayan haka da akwai wani had`in tsumi da zan yi ma ta na sha gami da turaren hayak`i da sha wanda duk na gaje su ne a wajen kakan kakana,bayan wannan sai mun aikata aikin da kusan shine zuciyar ko k`ashin bayan duk sauran da mu kai", ta d`an tsagaita ba tare da ta ida bayanin ba," Ki idasa fad`a mana Bokanya Azizah ni har na k`agauta in ji k'arshen batun dan ga dukkan alamu shine za`bi ma fi sauk'i",cewar Malikat Juwairiyya,"A'a ba a yabon d`an kuturu har sai ya shekara da yatsa,kar ki zamanto cikin masu zakwad`i gami da saurin yanke hukunci indan sun ji labari,wad`anda a ke ma k'arin maganar da ga ganin sarkin fawa sai miya tai zak`i,domin wannan shine rabin aikin da za mu yi ,a cikin wannan tsibirin dai daga can sama fadar shugaban Aljanu ce,idan har mu na so mu isa wannan Fadar lafiya kuma mu fito lafiya,to mu bi dokar wurin ma damar mun tafi da Namijin da na ce mi ki tunda fari,daganan sai mun yi sadaukarwa jini sannan sai mu k`arasa tsakiyar Fadar tare da wannan Saurayin d`an shekaru Ashinlrin ,wannan abinda za mu yi shine zai taimaka ma na mu samu damar aikata abinda mu ke so"......"Ke ko Bokanya Azizah mene ne zai had`a mu da Fadar Aljanu har mu kai ga tunkarar inda ta ke?",Malikat Juwairiyya ta katseta da tambaya,"Kar ki damu ya ke Shugabata,ba abinda zai faru da mu,indai tunda farko mun yi wannan yanka shikenan Sarkin Aljanun zai ba mu damar da za zamu yi duk abinda mu ka je yi,ba zai ta`ba mu ba har mu gama","Kin ga Bokanya Azizah ki dakata da tsawaita wannan dogon bayanin ki fad`a min abinda za mu aikata a gurin in ji idan me yiwuwa ne, domin ni na k`agara in ji,ga shi na ji sai ambatar Namiji ki ke shi kuma wacce Uwar zai aikata ma na a can?","Ki gafarce ni bi sa kuskuren da na aikata,shi wannan Namijin da ki ka ji ina ta fad`a za mu d`aura Auren sa ne da Gimbiya Junainah amma Auren k`arya ne a cikin wannan Fadar ta Aljanu za a d`aura Auren,da zaran an d`aura wannan Auren asalin shed`anun da aka turo har su ka samu nasarar Auren ita Gimbiya Junainah za su rabu da ita,rabuwa ta har abada mu na dawowa sai ku sallame shi,shi kuma ya sauwak`e mata, ta samu wani daga baya wanda ta ke so ta Aure shi Attajiri ko mai MULKI shikenan k`arshen aikin".wata irin zabura Gimbiya Junainah ta yi gami da mik`ewa tsaye,idanuwanta kawai ta ke rabawa tsakanin Malikat Juwairiyya da kuma wacce ta kira kanta da suna Bokanya Azizah, ko uffan ba ta ce da su ba bayan ta gama kallon su,kallon da ke tattare da ma'anoni daban-daban, wani sautin kuka ne ya fito daga can k`asan zuciyarta,wanda kai tsaye zai iya raunana ko karya zuciyar me sauraranta,hanyar d`akinta ta nufa har ta na had`awa da gudu,ko da ta Isa k`,ofar d`akin ta maido ta rufe da k`arfi,sai a sannan Malikat Juwairiyya ta mai do Hankalinta a kan Bokanya Azizah ta ce da ita,"Haba Bokanya Azizah me ye zai sa ki kawo irin wannan maganar duka-duka Gimbiya Junainah nawa ta ke da har za ki kawo ma ta maganar Aure,Auren ma mai cike da rashin gata ,Aure a cikin tsakiyar tekun ruwa ba tare da shagalin komi ba sai ka ce ba `yar Sarauta ba jinin Sarauta ce fa,kuma Sarauniyar gobe ce ta ya haka za ta faru,ai girman da matsayin Gimbiya Junainah ya fi gaban haka "," Allah ya ja da zamaninki ki yafe ni ba wai na kawo wannan batun ba ne don son tozartarwa ko cin mutumci Gimbiya Junainah ba a'a maslaha ce na kawo,domin wannan za`bi na biyun da ki ke ganin kamar ya fi wuya,na fi bada tabbacin gami da amanna in aka aikata kamar yanda na ce za ta rabu da duk wata matsala da ta ke fama da ita har abada domin wannan Sarkin Aljanun shi zai shiga tsakanin ta da duk wasu Aljanu da aka turo mata ku san shine zai koma bata kariya a gaba ki d`ayan sauran rayuwarta,kusan wannan shine amfanin zuwan mu can Fadar Aljanun da ita Gimbiya Junainah sa`banin na farkon da zamu aikata iya iyawarmu ne kawai domin a kowanne lokaci za su iya dawowa "," Ca`bi dank`ari  wai ance da mak`asau bawa wai ke Ina ki ke ganin haka za ta yiwu, ta ya ma za mu shawo kan Gimbiya Junainah har ta yarda a yi wannan tafiyar tare da ita,wannan abu ba mai yiwuwa ba ne ba,a dai sa ke wata dabarar ke ko Aljanun ki ne ki kira su yi duk abinda ya dace amma ba sai mun je wannan mugun tsibirin ba ",sai da Bokanya Azizah ta d`an duk`ar da kanta k`asa ka na ta ce," Ni dai a gare ni wannan shine iyakar abinda zan iya,idan kuma ba ku yarda da amincewa da hakan  ba, kai ko da gazawata ku ka gani a wannan lamarin babu damuwa sai in had`a `yan komatsaina in koma inda na fito,idan kuma ki na ganin za ki ba ni damar da zan sa  Gimbiya ta amince da buk`atar mu ba tare da ta so ko ta sani ba to sai in aikata",da sauri Malikat Juwairiyya ta matso kusa da Bokanya Azizah ta ce da ita, "Shin da gaske ki ke za ki iya sawa ta amince ba tare da ta farga ba ?"," Kwarai ma da gaske wannan ai aiki ne mafi k`ank`antarsa da sauk`i a gare ni inada wani maganin da zan ba ki da zaran kin zuba ma ta a abin ci ko sha shikenan an gama batu ya k`are ,ke da kan ki za ki za`bi wanne irin aiki za ai ma ta ,ke har ma da yaushe ne za mu tafiyar duk ke ce za ki tsara,in so samu ne ma ki bar neman bawan da zamu tafi da shi a matsayin wanda za a d`aura Auren da shi,zan sa mo wanda zai dace da ita kuma wanda ba zai ba mu matsala ba ,"Na yarda na amince ,ki nemo minjin da za Aura ma ta d`in sannan ki ba ni maganin ni kuma in har ina da rai da lafiya sai ta sha shi ko ta ci sa a abinci,sannan ina me shaida mi ki da akwai gwagwa`bar kyauta da zan tanazar mi ki bayan wadda na yi mi ki alk`awari muddin mu ka je tsibirin zimbar mu ka dawo lafiya buk`ata ta biya sai kin kin firgice gami da d`imaucewa saboda tarin alkairin da za ki samu a wurina",Haba kar ku so ku ka yanda bakin Bokanya Azizah ya washe sakamakon jin wannan zancen a baki Malikat Juwairiyya, nanfa ta zube har k`asa ta na Godiya gami da tabbatar ma ta da cewa za tai aiki tuk`uru ko badan wannan romon dad`in da ta ji za ta sama.

Ko da Bokanya Azizah ta shiga cikin d`akin sirrin Sarauniya Junayyah,wuri ta samu ta toge ba tare da ta zauna ba sai faman bin su da kallon banza ta ke,sai daga bisani ta ce da su ,"Mene ne dalilin da ya sa a ka gaiyace ni cikin wannan d`akin na mayaudara kuma maciya amana?, ina fatan dai ba wani sharri ko k`ullunboto ku ke son d`aura min ba,idan ma haka ne to kuna gab da aikata babban kuskure domin in ita ba ta sanni ba kai Boka Dürsäås ka sanni  na Sanka farin sa ni ma,ka ga kenan in har haka ne to tabbas ba za mu kwashe lafiya ba,me yiwuwa ma reshe ya juye da mujiya",Sarauniya Junayyah ce ta matso kusa da ita ta na mai son kamo hannunta ta kauce da sauri,tsaye tai ta na bin ta da kallo daga binsani ta mai da hannayenta da su ka sha awarwaraye ta nad`esu a bayanta sai ta k`are da cewa, "Kar ki sa gaggawa a cikin lamuranki ya ke wannan Bokanya,domin mu dai da arzik`i mu ka zo mi ki ba da sharri ba"......ta katse ta da cewa" Arzik`i ku d`in tab,ai na dad`e da sanin halin mutum sabulun wanka sa,idan har ba masifa,bala'i ko mutuwa ba,ba na tunanin za ku iya can za halin da na san ku da shi kar ma dai kai Boka Dürsäås, abin da kamar wuya kid`an ganga da lauje","Tabbas a wannan karon kin jahilce ni domin ban zo wajen ki da fuska ko zuciyar da ki ka sanni da ita a baya ba","Hmmmmm ka bar duk wani kwane-kwane ka fito fili ka gaya min abinda ke tafe da kai,domin ina da abin yi ,Gimbiya Junainah na can na jirana kasan kulawa da duk lamuranta ya dawo hannuna,Malikat Juwairiyya ta damk`a min amanar rayuwarta",sai da Boka Dürsäås yai wani yak`e wanda ya fi kuka ciwo sannan ya ce da ita,"Na San da haka ,sanin hakan ne ma ya sa mu ka gaiyace ki wannan wajen domin mu had`a kai musama ma kan mu mafarkin rayuwarmu da kuma cikar burin ta"."Ban ga ne me ka ke nufi ba,duk da dai nasan in mutum ya saba da barka ko a gidan muuwa ne sai ya yi ta","Ba zan tsaya `bata lokaci ba tunda nasan kin san burina da kuma fata akan k`asar BAIBAH bai wuce in wayi gari in ga jinin k`asar KALISTA ke MULKI a fad`in wad`annan k`asashen guda biyu ba,ke kuma ba abinda ki ke da buk`ata face duniya da kuma samun d`aukakarta,idan ko har haka ne me zai sa ba za mu had`a kan mu wuri guda dan mu samu cikar mafarkanmu ba,mu watsar da duk wata gaba gefe,gami da binne duk wani sirri da mu ka sani na d`ayan mu,mu samama kan mu abinda mu ke ganin na mu ne kuma mu kad`ai mu ka can-canta mu sa me shi,fiye da kowa",Boka Dürsäås ya k`are zancen sa da zuba ma ta Ido don son gano yanda yanayin fuskarta zai nuna da yanda ta amshi sak`on na shi.

"Lalle ka cika cikakken azzalumi kuma maha'inci duk irin illatarwa da kai wa mutanen k`asarnan bai ishe ka ba wani sabon shirin ka ke k`ok`arin aikatawa a kan su to ba da ni ba,ba zan yarda ko in amince a had`a kai da ni a ci amanar Malikat Juwairiyya ba,had`i ko tarayya tsakanina da kai ba zai ta`ba yiwuwa ba domin gurin kwanan balbela daban ya ke da na hankaka , da ka ke zancen ahalinka su MULKI dukkan masarautunnan guda biyu tun yaushe ka zartar da hakan sai dai ka fad`awa wanda bai sa ni ba,don haka ka yi sauri gami da yin gaggawar fidda ni a cikin duk wani k`ullunboto da ku ke","Za ki aikata kuskuren da bai zai gyaru ba ,domin wannan harka da na zo mi ki da ita ba k`aramar k`aruwa ce a cikinta ba ko dai ki na tsoran wani abu ne ban sa ni ba?,a wannan tafiyar za ki samu duniyar da ki ke shekara aru-aru ki ka dad`e ki na nema"......katse shi tai da cewa,"Au da wannan hanyar ka ke tunani za ka ci galaba a kai na to ina mai tabbatar ma ka ka yi suya ne ka manta da albasa,ko ka manta kifi da kaska ba sa ta`ba zama wuri guda ?","Ni da ke ba kamar kaska da kifi mu ke ba,tamkar ruwa da kifi mu ke, kifi shine Sarkin ruwa haka ma ruwa shine rayuwar kifi,muddin d`aya na san ya rayu to dole sai da d'aya a tare da shi,Zan ba ki dama ki mallaki duk abinda ki ke so muddin ki ka amince mu ka had`a hannu tare",da sauri Bokanya Azizah ta d`ago da idanuwanta marasa kyan gani ta zuba su a kan Boka Dürsäås ba tare da cewa Komi ba,alamun zancen ya fara shigar ta ,ganin haka da Sarauniya Junayyah ta yi ne ya sa tai saurin amshe zancen da cewa,"Ki na da damar da za ki mallaki Sark`ok`in gwal,azurfa zinari ke har ma da tagwulla,ke ba a iya su kad`ai ba duk wani mafarki na ki za mu tsaya tsayin daka mu ga mun cika mi ki shi muddin za ki ba mu had`in kai",Bokanya Azizah ce ta ce,"To abin dace ne wai matar d`an garuwa da cikin tulu,amma za mu jaraba mu gani sai dai a cikin ku duk wanda yai k`ok`arin cin amana ta ba zan bar sa ba,domin kun san inada tarin sirrikan ku a tafin hannuna,to amma mene ne ribar da za ku samu a cikin wannan harkar","KARAGAR MULKI guda biyu a matsayin d`aya shine abinda mu ke so da mafarki "Boka Dürsäås ya ba ta masa Kai tsaye,da sauri Sarauniya Junayyah ta waigo ta na kallon Boka Dürsäås sakamakon jin ya k`i fad`in asalin gaskiyar da su ke binne da ita a zuciyarsu" Ma su iya magana sun ce wanda ya ke son zama Sarki ba ruwansa da duba waye ya ke MULKI a wannan lokacin damuwarsa kawai wannan KARAGAR MULKIN, don haka za mu gwada mu gani amma ina so ku sa a ran ku duk wanda ya ci amana a cikin mu hukuncin sa kisa ne idan kun yarda da wannan sharad`in ba damuwa zan yi aiki da ku "," Mun ji mun amince kuma mun yarda amma kafin nan mene ne ki ganin ya kamata a fara da shi ?",sai da Bokanya Azizah tai shiru gami da zurfafa a cikin dogon tunani, su a tunanin su neman mafita a gare su ta ke alhalin zuciya da ruhinta na can kan ganin ko nemo hanyar da za ta yaudare su ,ta mallake duk abinda su ke zato da tunani samu,ganin yanda su ka zuba ma ta Ido ne ya sa tace da su,"Za mu fara ganin bayan wannan mara kunyar `yar ta ki ta k`arya,daganan sai mu san abinda za muyi domin na ga idanunta a bud'e su ke za ta iya ba mu matsala "," Ki aikata hakan domin na ga aikin ta hannun ki zai fi sauk`i tunda ta na k`ark`ashin ikon ki ne","Haka ne wannan k`aramin aiki ne a wuri na amma ina buk`atar taimakon Sarauniya Junayyah da ta sa Gimbiya Junainah ta ci ko ta sha maganin da zan ba da ta hanyar Malikat Juwairiyya","Magani kuma maganin mene ne?",cewar Sarauniya Junayyah, "Maganin da zai karkatar da hankali da tunanin ta ne,ta koma aikata duk abinda mu ke so kamar dai yanda ku kai ma Malikat Juwairiyya a baya,idan har ta ci to zan ja ra'ayinta mu je har izuwa tsibirin zimbar da ita,madadin in yi sadaukarwa jinin kare da na bak`in jaki to jininta da na Malikat Juwairiyya zan sadaukar,a tsibirin zimbar a can komi zai waka na daga ita har Malikat Juwairiyya ba wanda zai dawo ku kuma ku na daganan sai ku ji da Yarima Ishmal in ya dawo","Aiki ya yi kyau ,na tabbatar da kin cika me basira don haka zo ki zauna mu cigaba da shirya yanda komi zai kasance", cewar Boka Dürsäås,da sauri Kuyanga Jazila ta ja da baya ta na mai komawa inda ta fito,gabanta sai faman bugawa da sauri da sauri ya ke,jikin ta gabad`aya ya d`auki rawa duk da kasancewa yanzu yammaci ne amma zufa ce ke keto ma ta ,ta kowacce kafa a jikinta, wannan wanne irin mugun ji da gani ne tayi gamo da shi,ta zo ne domin ta rok`i Sarauniya Junayyah da ta zo ta ga halin da Gimbiya Junainah ta ke ciki ko lallashin ta ne tai,wata k`ila za a samu nasarar ta amince da d`aya daga cikin buk`atun su Malikat Juwairiyya,shine fa tsautsayi ya ritsa da ita har ta ji wannan munmunan k`udirin na su,to ta ya za ta iya tseratar da Uwargijiyarta,ita dai ba kowa ba ce face hadima me yi ma ta hidima,ga wannan lamarin ya kai girman da ba zai yiwu ta tunkare ta da shi kai tsaye ba,domin ba ta da Hujja ko makamar da zata rik`a akan haka,jikin ta a sanyaye ta bar gurin ko d`an motsi ta ji sai ta waiga duk a tsorace ta ke. 

K`arar tufaniyar da ta zama makangi ko abin rufe k`ofa ce ke tashi a harabar Sashen,ta kwashe tsawon lokaci ta na bugun tufaniyar amma ba alamun za a bud`e k`ofar, yanda ka san ba mutum me rai a cikin d`akin kai ko motsin kirki ba bu a ciki," Wai waye nan a tsaye ya ke faman buga min tufaniyar d`akina ma damar na riski wani a wannan wajen sai ya fuskanci hukunci mai tsanani daga gare ni,"Ki gafarce ni Gimbiya Junainah, Sarauniya Junayyah ce a tsaye a bakin k`ofar ki ta na son ta gana da ke",cewar d`aya daga cikin Kuyangun da su ke biye da Sarauniya Junayyah, "Ki sanar da ita cewar ba na buk`atar ganawa da kowa ciki har da ita,na fi buk`atar kad`aici a yanzu gama na riga da na saba da shi",wata irin tsawa Sarauniya Junayyah ta daka ma ta ta na mai cewa

"Me ya ke damunki ne Gimbiya Junainah, shin ba za ki yi ma kan ki fad`a ba,ko kin manta wace ce Malikat Juwairiyya a wurin ki ne da har zata yanke hukunci a kan ki ki ce ba ki amince ba,ko a tunanin ki wannan boren da ki ke shine zai sa ts fasa aikata abinda tai niya a kan ki ?,idan ma wannan tunanin ne a ranki to tun wuri ki cire sa domin hakan ba mai yiwuwa ba ne", duk wannan zancen ya na fitowa ne daga bakin Sarauniya Junayyah, wacce tun dawowar Gimbiya Junainah cikin masarautar ba su had`u ba har ta k`araci jinyar da ta yi ko sau d`aya ba ta zo inda ta ke ba,sai yanzu.

"Idan wani abu ne ma ya shiga cikin kanki tun wuri ki fidda shi domin ba makawa cikin za`binnan biyun da Bokanya Azizah ta bada dole d`aya a cikin su ya kasance,horar da kan ki da rashin ci da sha ba mafita ba ce ba, ki hak`ura ki bi umarnin iyayen ki sai ki zauna lafiya", matsowa tai kusa da tufaniyar da ta zama shamaki a tsakanin su ta ce da ita ," Wai da gaske ke ce Mahaifiyata kuwa ?,ina tantama akan haka, ta irin wannan hanyar ki ke iya bayyana soyayya da tausayawar ki ga `ya d`aya tilo da ki ka haifa, yau kwana na nawa a cikin masarautar nan ina fama da rashin lafiya ba ki ta`ba zuwa kin ganni ba,ba ruwan ki da ni,ba ruwan ki da wacce irin rayuwa na ke gudanarwa ,ba ki damu da na ci ko na sha ba wa ye ke kula da duk wani d`awainiya ko wahalhalun rayuwata ba,ba ki damu  da Komi da ya shafe ni ba,don haka a yanzu ma ba na buk`atar ki ,ki bar ni in yanke ma kai na duk abinda na ga dama,kai tsaye ba na buk`atar ki a yanzu ",ta na kaiwa nan a zancenta ta bar gurin ta koma can k`arshen d`akin ta zauna yanda ba za ta rik`a jin abinda za ta ce sosai ba,saboda ta na da tabbacin za ta iya fad`ar abinda zai karya ma ta zuciya gami da sa ma ta rauni a cikin ranta kasancewar ta Uwa mahaifiya a gareta,duk rashin kulawar da take nuna ma ta hakan bai sa ta daina jinta a cikin rai da zuciyarta ba,ta na son ta,ta na k`aunar ta,sannan ta na jin ta a cikin rai da rayuwarta,ita ce mai sa ta farin ciki da d`ebe ma ta kewa,ita kad`ai in ta kallo ta na jin farinciki da nishad`i na kwaranyo ma ta gami da mamaye ma ta ilahirin gangar jikinta,amma lokaci guda Komi na ta ya sauya.

" Zan tafi zuwa safiya zan dawo,amma ina so ki sa ni ba wai ba na jin ki a cikin zuciyata ba ne ba,ina jin ki a cikin rai na tamkar ko wacce uwa mahaifiya ke son d`anta ko `yarta kawai dai akwai wani sark`ak`ak`k`en al'amari ko rashin fahimta a tsakaninmu,na bar ki ki yi dogon tunani, ki tuna baya,ki sausauta komi da ki ke ji ki d`auki shawarar da mu ke ba ki a matsayin mu na magabatan ki domin ba za mu ta`ba sanya ki a hanyar da za ki cutu ba",ta ji ta amma daga can k`asa

Rayuwa kenan mai sauyawa gami da juyewa daga farinciki zuwa akasin haka, damuwa ta samu gurin zama acikin rai da rayuwarta,duk gatan da ta ke da shi a yanzu ba ta da shi ya yi ma ta nisan nisa,nisan da ba ta yi zato da tsammani ba,ta koma ba ta da komi ba ta da kowa,ta koma hatta da talakan da ke cikin garinsu ya fi ta kwanciyar hankali da samun natsuwa,ji take dama tun can a baya a matsayin baiwa,hadima ko Kuyanga a ka yo ta da wata k`ila duk wannan fitintunin,musiba,bala'i da tashin hankalin da ba su zo inda ta ke ba,  wucewar wani abu a mak`oshinta ne ya ba ta damar fashewa da kuka cikin ma d`aukakiyar murya har Kuyanga Jazila da ke waje ta na jiyo ta,da k`arasowar gun kenan.

Hayaniya ce sosai a wurin kowa ka gani harkar gabansa ya ke wasu na Lodi wasu na d`aurawa a mabanbanta jirage,ba me bi takan wani, saboda yawaitar mutanen wurin kasancewar sai wata-wata kasuwar Jirgin ke ci,k`arasowar Jirgin ruwan  daga  K`ASAR BIHINAR ce ta k`ara k`arfin hayaniyar wurin nan da nan wasu su ka fara cin gudu don tsoran kar jirgin ya cika ba su sami wuri ba,Su Ayub da ke can k`asan wata bishiya a d`an `boye su ka fito suma gami da rugowa kar Jirgin ya cika ba su samu wuri ba,karo Jamal ya ci da wani har sai da ya kusan fad`owu a fusace ta taso ya na mai yunk`urin kai ma sa naushi da sauri ya ja baya ya na mai cewa,"Yaya Nurain Kai ne anan ?",Jin wannan sunan ya sa su Ayub,Habib da dai sauran su jiyo su ka dawo baya nan fa su ka fara murna ganin juna gami da kakabin yanda duka su ka zo k`asar Bazir,daga k`arshe su ka ba sa labarin yanda su ka zo wannan k`asar ta Bazir "Lafiya me ya kawo ka k`asar Bazir kaima a irin wannan lokacin na rashin tsaro da kuma fargaba ,shin ba ka tunnani wani abu zai samu mutanen k`asar BIHINAR da ka baro su?",cewar Ayub," Ba wai na yi wannan tafiyar bisa rad`in kaina ba ne, anturani wajen ku ne domin in taho da Yarima Haisam ",ya ba su amsa," Dama na sani hankalin ku gabad`aya ya na a tashe ne sakamakon wannan iftila'in da ya fad`a ma na,me Martaba Sarki Abdullah ne ya aike ka ko ?",""A'a Madaki ne ya aike ni da yawunsa na fito wannan tafiyar","Dama na sani Madaki ba zai ta`ba hutawa ko ya samu salama ba har sai ya ceci Yarima Sadauki daga hannu wad`ancan azzaluman,d`an'uwana ina so zan bika mu je mu dawo da Yariman mu a tare?",cewar Jamal,sai da Nurain ya jawosa jikinsa sannan ya ce da shi "A'a k`anina ka yi hak`uri hakan ba zai yiwu ba,sun su riga da sun san ka sun san fuskar ka zasu gane ka da zaran kun had`u  kuma ka na buk`atar hutu dubi jikinka ka gani ,duk raunika ne ka ke fama da su,don haka na maka alk`awari zan dawo ma ka tare da Yarima Sadauki a raye da izinin Allah"," A'a yaya zan bika zan yi duk yanda zan yi ba tare da sun gane ni ba har mu kai ga cin nasara","Na fad`a ma ka hakan ba zai yiwu ba ko ba komi ka na buk`atar hutu kuma Madaki zai so ya ganka ko ba ka tunani a can za mu iya rasa ranmu gabad`ayan mu in hakan ta kasance ya ka ke tunanin mahaifinmu zai kasance wa zai taimake shi in lokacin tsufa ya zo ma sa ?",wannan Maganar ba k`aramin sanyaya jikin Jamal tai ba daga nan ya na ji ya na gani su ka shiga jirgi su ka tafi su ka bar Nurain ya na d`aga ma su hannu, don kasa tafiya yai sai da ya ga tafiyar su ai kuwa Jamal na gani ya dai na ganin Nurain ya fashe da kuka da k`yar su Salim su  ka iya lallashin sa.

"Na rok`e ki Gimbiya Junainah ki dubi girman Allah ki bud`e k`ofar nan,ta ya mutum zai cigaba da rayuwa irin yanda ki ke a yanzu,yau fa yinin ki uku ba ci ba sha,ko kin manta yini uku mutum ya ke bai sha ruwa ba,sannan kuma yai yini bakwai bai ci abinci ba,muddin ya kai wannan lokacin,ba abinda yai ma sa saura face mutuwa,shin kin shiryama mutuwa ne ko me?, idan har wani abu ya same ki ba zan ta`ba iya yafe ma kai na ba,idan kuma kin shirya mutuwar ne to ki bud`e k`ofar ni ma in shigo mu mutu a tare domin zuciyata ba za ta iya jurar ganin ki a cikin irin wannan halin ba".....ta Kasa k'arasa zance sakamakon cin k`arfin ta da kuka ya yi,itama can cikin sheshshekar kuka ta ce da ita," Kin ga Kuyanga Jazila ki kyale ni,ki tafi ki je ki yi rayuwar ki ba ki ga ko Uwa mahaifiyar da ta kawo ni duniya ba ta damu da ni ba,ta wofintar da ni tare da duk wani abu da ta shafi rayuwata,ke ma lokaci ya yi da za ki bar wannan k`angin bautar ki tafi can wajen Mahaifiyar ki ki kula da ita",......"A'a Gimbiya ni ba inda za ni inanan tare da ke duk runtsi da tsanani in fiye da wannan kwanakin za ki sake shud`ewa ba tare da kin fito ko kin ci abinci da abin sha ba to ni ma zan dauwama anan ba ci ba sha ni ma,idan mutuwar da ki ke kira da fata ta zo d`aukar ki sai ki sanar ma ta da akwai wata hadima kuma baiwar ki ta na jiranta,bayan ta zare ranki ta k`araso ta zare nawa","Kar ki yi k`ok`arin lalata rayuwar ki a saboda ni,domin ni komi nawa ya riga da ya k`are zai fi mi ki kyau ki je ki fara shirin sabuwar rayuwa da tafi kamata da can-canta da ke ki yi Aure har ki haifi yaran ki, ni bani da wani gata a yanzu ba kuma wanda ya ke a tare da ni,Ina jin ki a jikina tamkar `yar'uwata don haka ba zan so wani abu mara dad`i ya same ki ba","Ina tare da ke a kowanne irin hali,kuma har in da gaske kina ji na gami da yi min kallo tamkar `yar'warki,to ki saurari abinda zance da ke, duk da na kasance baiwar ki,mai yi mi ki hidima gami da yi ma ki biyayya a kowanne k`adami,duk wani mawuyacin halin da za ki shiga zan kasance da ke,ki aminta da ni ki bud`e k`ofar nan mu had`u mu samar da mafita ga wannan rikitaccen al'amarin","Na ji zan bud`e k`ofar amma da zaran kin shigo zan maida in rufe ne","Na yarda na amince","Hakan fa na nufin kin yarda da duk hukuncin da zan yanke","Eh na amince kuma na yarda in mutu ko in rayu a saboda ke",kuyanga Jazila ta ba ta amsa,da wannan zancen a ka samu ta bud`e k`ofar amma kamar ta na jira Jazila ta shigo ta mai da k`ofar ta rufe,har da dannewa kamar ta na da tabbacin wani ya biyo bayan su,gashi sai faman haki ta ke kamar wacce tai tseren gudu.

Kama hannunta Kuyanga Jazila tai ta zauna da ita a kan mawanki(Gado ne da ada can ake amfanin da shi),ta ce da ita,"Da akwai babbar matsala da ke tunkarar ki wacce ta fi wadda ki ke a ciki girma da tashin hankali, ya kamata ki natsu ki mai do da hankalin ki a jikin ki kuma ki tsaida k`afafunki a k`asa ki zartar ma kan ki abinda ki ke ganin ya dace da rayuwar, kar da lokaci ya k`ure ma ki","Ban ga ne me ki ke son cewa da ni ba Kuyanga Jazila shin wa ni abu ya sa ke faruwa ne,ban sa ni ba ?",sai da murya Kuyanga Jazila ta fara rawa kafin ta ce,"A'a ni ba haka na ke nufi ba,ina dai tsoran hakan ta kasance ne shi ya sa ki ka ji na ce haka",ba tare da Gimbiya Junainah ta mai da hankali a halin da Gimbiya Junainah ta ke a ciki ba tace,"Kar ki wa ni damu Kuyanga Jazila in ma wani abun su ke son sa ke tsirowa a game da ni a shirye na ke da fuskantar ko ma me ye ,tunda yanzu na riga da na gama gane kaf a cikinsu ba  mai k`aunata ba kuma wanda ya  ke so na da gaske a cikin su ,Komi su ke so su aikatamin su aikata,dama mutum d`aya ne ke ji da ni gami da so da K`aunata kuma yanzu ya min nisa,nisan mai tsanani,Na san da yananan da haka ba za ta faru da ni  ba, Kawuna Ishmal zai tsaya tsayin daka wajen ganin ya hana afkuwar wannan rikitaccen al'amarin a gare ni",",To in haka ne ki tada manzo(d`an aike) ya iske shi har zuwa can k`asar da ya tafi mana","Haka ba zai yiwu ba domin akwai tazara me nisan gaske a tsakanin mu kafin ma manzo ya riske shi duk me afkuwa ta afku a kaina,sanin hakan ne ma ya sa tun da fari na sadak`ar gami da mik`a kai akan wannan lamarin,na gwammaci in mutu da in amince da shawarar ko abinda su ke zuwan min da shi,na yi kaico,Na yi tir da alawadai akan ina ma da da akwai wata hanya da Zan sadar da sak`ona ga Kawuna Ishmal cikin sauk`i,ina ma da zan iya runtse Ido in ji muryarsa ko in gansa gani ga shi,ina ma da da akwai wani abu da zai d`auke ni mu tashi sama ni da shi ya kai ni har gaban Kawuna Ishmal ya aje,ina ma da da akwai wani abun hawa da zai tak`aita tafiyar da ta ke tsakanina da shi ina ma da hakan za ta faru ta kasance,sai dai ina ba ko d`aya da zai kasance a cikin jerin abubuwan da na lissafo "," Tabbas duk wannan abubuwan da ki ka lissafo ba wanda zai iya kasancewa,ga shi ke ko `yar tsuntsuwarnan da ake aike ba ki da ita,balle mu yi amfani da ita wurin aikata gun da mu ke da buk`ata","Ba ni da wata madafa shiyasa na gwammaci da in mutu,rayuwata ta k`are wata k`ila in na mutu za su yi farinciki, har su yi murna tunda matsalar su ta kauce ta ba su wuri,dama ni d`in na kasance annoba a gare su ,ni d`in fuska biyu ce da ni, in na rikid`ewa zuwa macijiya ba zan iya banbance su d`in su waye a gare ni ba,wanne matsayi su ke da shi a wurins,zan cutar da su in illata su ne kawai,ba ni da tantama hakan ne ya sa su ka zartar da wannan hukuncin a kaina domin su samu in matsa in ba su wuri su yi rayuwar su yanda su ke so","Bazan yi mi ki tantama akan duk abinda ki ka ce ba amma zan so ki runtse idanunki ,ki natsu ki saurari zuciyar ki,duk hukuncin da ta zo mi ki da shi ki amince da shi ba tare da shakku ba domin nasan Allah me sama ba zai ta`ba barin ki ki wulak`anta ba,domin kin tsaya tsayin daka akan ra'ayin ki ne,don gudun kar a sa`ba ma sa ne","Haka ne na San da hakan kuma na aminta","to me zai sa ba za mu yi wani abuba ?","me kenan ",Gimbiya Junainah ta mai da ma ta da wata tambayar," ki runtse idanunki ,ki natsu ki sa dogaronki GA mai du ka ,duk abinda ki ka ji ko ki ka gani shi ne mafita a wajen ki",     "Anya kuwa Kuyanga Jazila ki na ganin hakan zai aiki kuwa ina tsoran kar in ji ko inga wani abun da ba zan iya d`auka ba","Kar ki karaya ma na shugaba ta,ba abinda zai faru sai alkairi",Tamkar me koyan yanda aje rufe Ido haka Gimbiya Junainah ta fara son runtse idanunta sai ta kusan rufewa sai ta bud`e, da k'yar dai a ka samu ta rufe,ta na mai d`ora hannayenta duk biyun saitin zuciyarta,ta d`auki lokaci kafin ta bud`e,sai dai ta na bud`e na ta idanun ta ci karo da Kuyanga Jazila itama ta rufe na ta idanun har da k`ank`ame jikin ta wuri guda,da badan halin da suke a ciki ba da ba abinda zai hana ba tai dariya ba,sai da ta sa hannu ta zungureta sannan tai zumbur ta bud`e idanunta ta na mai cewa cikin d`an firgici, "Me ki ka gani ?","Ni dai tunda na rufe idanuna abu d`aya na ke ta gani sai maimaita kan sa ya ke",sai da Kuyanga ta ya mutsa fuskarta sannan ta ce," Abu d`aya kuma ta ya haka zata kasance amma sake runtsewa mu gani",haka Gimbiya Junainah ta sa ke rufe idanunta amma abinda ta gani da farko shi ta sake gani,sai da su ka maimaita har wajen so uku ban da wanda su ka yi da fari abu guda d`aya ta ke ta gani,ita  Kuyanga Jazila ta k`i bari Gimbiya Junainah ta fad`i abinda ta ke gani, don gani ta ke ba zai yiwu abu guda d`aya yai ta zuwanma mutum a rai ba ina laifin biyu sai ya za`bi d`aya ya bar d`aya,hakan ya sa ta kasa yarda har tana cewa,"Ko dai za ki k`ara gwadawa ne mu ga ni Gimbiya Junainah ?","Ke ni na gaji tun d`azu ba abinda na ke gani sai abu guda kuma sai cewa ki ke in ta mai-maitawa, na gaji gaskiya "," To na ji amma fad`a min mene ne ki je da gani eai",sai da fuskarta ta d`an can za alamun damuwa ta bayyana a jiki sannan ta ce"Fuskar Malikat Juwairiyya kawai na ke ga ni ta na cews in dai zan zauna a cikin Masarautar nan kuma in cigaba da amsa suna na na Gimbiya Junainah girka ba fashi sai anyi ko mu je can tsibirin zimbar "," To fa me hakan ke nufi ?",Kuyanga Jazila ta tambaya,"Ni ma Ban sa ni ba",Gabaki d`ayansu shiru su kai na wani lokaci mai tsawo,alamun duk sun fad`a cikin dogon tunani,can kamar an tsikari Gimbiya Junainah ta ce,"Hakan na nufin mu gudu mu bar k`asarnan kenan ?",sai da Kuyanga Jazila ta wuntsila daga durk`usan da tai a gaban Gimbiya Junainah, sai ga ta zaune tamkar mai zaman `yan bori,gaba ki d`aya ta firgice ta shiga tashin hankali da jin abinda Gimbiya Junainah kuma Uwar d`akinta ta fad`a, "Ki gafarce ni ya ke Uwargijiyata ba ina nufin ki yi irin wannan tunanin ba,tunani mai kyau za ki bawanda zai sa ke jefa mu cikin tsananin tashin hankali da masifa ba"," A'a mene ne haka ji bi yanda duk ki ka bi ki ka rud`e sai ka ce wacce a ka kama ta yi kisan kai, wannan ba mafita ba ce,da duk za ki tashi hankalin ki akan na ce haka ".....da sauri ta katse ta da cewa ba mafita ba ce sa ke cilla kai a cikin bala'i da masifa ne,nasan ba makawa sai an kama mu to idan aka kama mu sai muce me,da wacce hujjar za mu kare kan mu da ita"," Ke fa d`azu ki ka ce tunda na dogara da Allah ba zai ta`ba bari in wulak`anta ba sai kuma yanzu duk ki bi ki tashi hankalinki,na riga da na yarda da Allah kuma na san ya isar min don haka ba makawa a yau kuma acikin darennan sai mun bar Masarautar nan","To in mun tafi mu je ina,ina ki ka sani a fad`in k`asarnan, wa mu ke da shi da za mu tafi wurinsa ba tare da su Malikat Juwairiyya sun riske mu ba a kaf fad`in duniyarnan ?","oho ni dai nasan ina da Allah kuma ya isar min abu d`aya na sani yanzu zan tashi in yi alwallah in gabatar da duka sallolina na yau guda biyar ,sai in rok`e shi,duk abinda na ji bayan na ga sallahr to da shi za muyi amfani","Ni kuma yau na shiga uku na jangwalo ma Kai na abinda ba ni da mafitarsa yanzu da gaske tafiyar zamu yi ?", ko ta kanta Gimbiya Junainah ba ta bi ta tashi ta bubbuga alwallarta yanda ta ke tunani haka a ke yinta,Nan cikin d`akinnata ko Tsarki babu,ta gabatar da Sallahr ta duka guda biyar d`in cikin k`asa da dak`ik`a biyar tagama sallahr biyar raka'a sha bakwai, tana sallamawa ta janyo wani sanho(abun zuba kaya ne)ta wurga ma Kuyanga Jazila ta ce zuba ma na duk abinda ki ka san za mu buk`ace shi a wannan tafiyar "sai da Kuyanga Jazila ta d`ora hannayenta saman kanta sannan ta ce," waiyo Allah na yau ni kam na ga ta kaina na jawo ruwan dafa kaina ga shi ba ni da abin tare sa ya bar zu ba a kaina,Sam ko da wasa ban san wannan lamarin zai juya ya dawo kai na ba haka"....."ya Isa haka dan Allah idan ba za ki yi wannan tafiyar ba ki sanar da ni ba  ki rink`a yi min irin wannan d`abi'un ba","Wace ni ni d`in banza ai dole ne ayi tafiyarnan da ni,in ki ka bar ni wurin wa zan zauna ai k`arshenta waccan munmunaar Bokanyar ta sa ai tsirena ta cinye,dan nasan kai tsaye za ta gano da ni aka shirya komi",duk tana wannan zancen ne tana jawo duk abinda ya tare ma ta gaba ta na dannawa cikin wannan sanho sai da tai sanho biyu,sannan ta janyo `yar sandar da ake sagalasa gefe da gefe ta sagala,sai da Gimbiya Junainah ta sauya kayan jikinta sannan suka fito a lokacin Sulusin dare ya shiga ba tare da sun ji tsoran wani abu ba su ka nufi hanyar da suke tunanin itace za ta `bullar da su sukai ga barin wannan Masarautar.

Hannayen sa toshe a saman kunnuwasa sai faman tutturza k`afafunsa a k`asa ya ke,gami da girgiza kan sa jikinsa ya jik`e sharkaf da gumi,muryarsa har disashewa ta ke wajen cewa,"A'a ba na son ji,indai ba so ki ke ki haukata ni ba,domin na rasa gane da ga wanne wuri ko `bangare ne na ke jiyo muryar ki",amma ina ji ya ke kamar ana k`ara kusanto da muryar da ya ke ji saitin kunnen nasa sai faman kiran sunansa ta ke,tamkar wanda a ka tsikara haka ya mik`e ya nufi saitin k`ofar kurkukun ,kamar abun almara haka ya na ta`ba k`ak`k`arfan k`arfen da ya zama tsakanisa da farfajiyar kurkukun, ba tare da ya yi la'akari da Ina ya ke jefa k`afafunsa ba,ya cigaba da tafiya,kamar makaho haka ya ke tafiya zuciyarsa ce kawai ke tafi da shi,saitin inda ya ke jiyo muryarta ya bi kawai,saboda bai san ko ina ba a cikin farfajiyar masarautar kamar a mafar ki haka ya ga giftawarta ta wuce shi a guje,sai wata na bin bayanta, da mugun gudun da bai ta`ba tunanin ya na da shi ba haka ya rufa ma ta baya,tamkar wanda a ka daskarar da k`ank`anra haka ya tsaya cak,gabad`aya jijiyoyin sa su ka dakata da aiki,gashin kan sa ya mik`e tsaitsaye,lokaci guda zufa ta fara kwaronyowa a jikinsa amma kuma asali a jikinsa sanyi ya ke ji tamkar wanda ya ke cikin yankin da su ke da dussar k`ank`ara," A'a dan Allah na rok`eka da koma waye kar ka bayyana domin a yanzu inada buk`atar in kasance a matsayin ni d`i na,Mahaifiyata na can na jira na sai faman kiran suna na ta ke,ka bar ni in amsa kiranta dan Allah na rok`e ka",wata irin k`ara ya saki wacce har sai da ta karad`e ilahirin Masarautar, duk`ar da kansa k`asa yai na wani lokaci kafin ka ce me Dakarun da su ke gadin lungu da sak`on Masarautar duk sun fito.

    Mik`ewa Yarima Haisam ya yi ya na mai sa hannunsa ya tattare gashinsa ya d`auresa a tsakiyar kansa sa`banin Yarima Haisam da ya ke tara shi a k`eyarsa,wani murmushi ya ke mai ci ke da zallar k`eta da mugunta ya fara sa ki "Kauce Yarima Haisam wannan lokacin ba na ka ba ne ba,ka gama cin duniyarka da tsinke yanzu lokacin *HARZAN* ne", ya k`arasa zancen na sa da murya mai amo wacce ta zagaye gami da k`arad`e ilahirin Masarautar. 

"Ranki ya dad`e kar ki so ki ga irin kisan gilla,kisan rashin imani da rashin mutunci da wannan tambad`ad`en yaron  ya yi ma Dakarunmu,sai da ya kashe mutun Ashirin da shidda ya raunata mutum talatin da biyar,Idan ki kai duba ya zuwa wad`anda ya kashe za ki iya firgita,ki razana sannan ki d`imauce domin irin munmunan kisan da ya yi ma su,daga wanda ya sokawa wuk`a a mak`oshi ta fito ta tsakiyar kwakwalwar kansa sai wanda ya caka ma wuk`a a Ido ko ya fillewa wasu daga ciki kai d`ungurungum"....da sauri Sarauniya Junayyah ta dakatar da Sarkin Yak`i ta na mai cewa" A'a bazai yiwu ba,ban yarda ba, ta ya mutum d`aya zai shigo har cikin wannan Masarautar ya illata mutane masu tarin yawa har haka,kai ba za ta ta`ba sa`buba wankan kuturu da sabulu,mutun d`aya ne fa ba wai mutane Goma ko Ashirin ba,muje in ga ni da idona ,don abun da kamar wuya gid`an ganga da lauje".

      Malikat Juwairiyya ce ta matso kusa da ita ta na mai dafa kafad`unta ta ce da ita ,"Ya Isa haka,wannan tashin hankali da rashin natsuwar ba abinda za su haifar mi ki face sa ke afkawa cikin wani sabon ramin mai d`auke da zurfi kuma da tsananin duhu a cikinsa,na riga da na je na ga duk irin `barnar da ya aikata,don haka ki sawa Ranki dangana kar ki he ki ga abinda zai tsaya mi ki a rai ko ya tada ma ki hankali","Ya ke maihaifiyata zuciyata rawa ta ke na kasa gasgata ko yarda da abinda su ke fad`a, Anya kuwa wannan yaron mutum ne,ji bi yanda ya maida mana Masarauta tamkar kango daga inda ya rushe katangun wurin sai inda ya cinna ma su wuta abun akwai d`aure kai da ban mamaki wanda ya ke cike da tarin al'ajabi ".

           " Hmmmmm wannan shine abinda tun farko na ke guje ma ki amma kar ki damu komi zai dai-daita yanzu haka na kira taron gaggawa na kuma baza Dakarunmu a ta kowanne `bangare,lungu da sak`o na cikin wannan Garin domin ina da tabbacin bai isa ya kai ga fita ko tsalakewa daga cikin wannan garin ba,abinda ya fi yanzu ki je ki sa a tada katangun da ya zubar sanan runbun da ya cinnawa wuta a kwashe tokar,daganan sai ki zo musan yanda za mu `bullo ma lamarin".daga can k`asan zuciyar Sarauniya Junayyah kuwa sak`e-sak`e ta ke har ta nacewa,"Kamarya kin kira taron gaggawa,kuma kin baza Dakaru a ta ko'ina,me wannan tsohuwar ta ke nufi ne ni fa bana son shigar hanci da k`udundine,ta ya ma haka za ta faru kota ta`ba ganin in da Sarki biyu ya MULKI KARAGA guda d`aya m,ai wannan ayai shishigi ne,amma ba komi zan yi maganinki bari dai wannan rikicin ya lafa ki gani sai na kwantar da ke ba tare da kin iya ko da motsa d`an yatsanki ba".

A fili kuwa sai cewa tai,"Ina Godiya da samun ki da na yi a matsayin Mahaifiya da kuma irin k`ok`arin gami da kulawar da ki ke ba ni tare da Masarauta ta gaba ki d`aya,ina alfahari da ke sannan kuma ina son"......Kasa k`arasawa tai sakamakon fad`owar da Jakadiya Gaje tai inda su ke da matuk`ar gudun tsiya ta na cewa,"Ran ki ya dad`e...Malikat.... an....an....nemi Gimbiya Junainah a kaf fad`in Masarautarnan amma ba ta ba labarinta".

A matuk`ar firgice su duka biyun su ka mik`e tsaye har suna had`a baki wajen cewa,"Me ne,kin san me ki ke cewa kuwa ko baki da hankali ne,koko wata matsalar ki ka samu a cikin kan ki?".

"Na rantse ma ku har da wanda raina ya ke a hannunsa wannan zancen da na zo ma ku da shi gaskiya ne,tun tashinmu da garin Allah ya waye mu ka fahimci hakan amma mu ka k'asa bayyana ma ku har sai da mu ka bincika, iya bincikawa sannan mu ka yarda da bata wannan Masarautar, yanzu  ma haka daga cikin d`akin ta na ke ".

" Ke asararriyar Bawai dakata daga fad`in wannan munmunan zancen domin `yata Gimbiya Junainah ba inda za ta ta tafi ta barni",Cewar Sarauniya Junayyah, ita kam Malikat Juwairiyya zaune ta kai jikinta duk ya mutu,tamkar wacce a ka zarema lakka ba sauran k`arfi ko na sisin kwabo a jikinta,sai da ta d`auki wani lokaci sannan ta ce ,"Maza je ku zo min da Kuyanga Jazila yanzu-yanzu ba tare da `bata lokaci ba ",

Sai da Jakadiya Gaje ta sa ke duk`ar da kanta k`asa sosai ,alamun ta na jin nauyi da tsoran abinda za ta ce da kuma  firgicin abinda ka iya biyo bayan a matsayin tagomashi ko tukwuici a gareta,sai da k`yar ta iya cire kanta kafin ta ce da su" Ki gafarce ni Malikat Juwairiyya amma da alama har da ita Kuyanga Jazila ba a gani ba,da alama dai tare su ka bar cikin Masarautarnan ".

Wani irin rik`o Sarauniya Junayyah ta yi ma ta ta na cewa," Garin ya akai haka ta faru wanne irin sakarkarun ne ku da har za ku bari haka ta faru me ye amfanin ku ,me ye dalilin da ya sa aka aje ku ,ba dan ku yi gadin ta ba kuma ku kula da ita ba ,gami da ba ta kariya ba?",cikin kakarin shak`ar da a kai mata ta ce ki yi hak`uri amma wallahi na rantse mi ki ba mu san sanda ta fita ba kuma ko da wasa ba mu runtsa ba har sanda aka fara wannan tashin hankalin na cikin  wannan Masarautar wata k`ila ta yi amfani da wannan damar ne ta fita" .

Jikinsu su duka sanyi yai, sai tunaninnika da dama ne ke kai kawo a Zukatansu,"Ko dai wannan ja'irin yaron da ita ya tafi ne ba mu sa ni ba?",cewar Sarauniya Junayyah.

Sarkin Yak`i ne ya ce da ita "Ba na tunanin haka ya shugabata amma ina da tabbacin ba tare da ita ya fita ba,domin a kan idona,duk da bishi-bishi na ke ganinsa har ya bar cikin wannan Masarautar bayan ya jimin ciwo a ka ,da wani mugun k`arfe,shi kad`ai ya fita ba Gimbiya Junainah a tare da shi".

" Na shiga uku Ni Malikat Juwairiyya me ya shiga a cikin kaina ko dai na rasa tunani da hankalina ne,ta ya zan yanke irin wannan tsatsauran hukuncin a kan Jikata guda d`aya da na mallaka kuma na ke da ita?".

   "Me ki ke son cewa ya ke Mahaifiyata Malikat Juwairiyya ta ya za ki d`ora laifi ko nauyin wannan abun da ya faru a kan ki ?".

"Ba dole in d`ora laifin a kaina ba, ni ce fa na jajurce gami da tsayawa tsayin daka akan sai ta amince da abinda Bokanya Azizah ta zo da shi,kin san ta fa, kafiya ce da ita ga naci akan duk abinda ta sa kanta ko ta sa shi a ranta,wata k`ila hakan ne ya sa ta za`bi da ta gudu ta barmu akan ta amince da abinda mu ke so".

"Ki kwantar da hankalin ki na yi ma ki alk`awari a duk inda ta ke a kaf fad`in duniyarnan sai na dawo ma ki da ita,walau a hannun mutum ko a hannun aljan",cewar Bokanya Azizah da k`arasowarta wurin kenan ita da Boka Dürsäås.

"Tabbas nima ina tare da Bokanya Azizah a cikin wannan tafiyar zan sadaukar da lokacina da duk abinda na ke da shi wajen ganin na dawo da Gimbiya Junainah har cikin wannan Masarautar ta BAIBAH ba tare da ko kwarzane ya same ta ba".

"Da kuwa na ji dad`in idan har ku ka aikata hakan a gare ni,ku ka manta da gabar da ta ke tsakanin ku da kuma rashin jituwarku tabbas zan yi ma ku kyautar ban mamaki, kyautar da za ta azirta dukkanin ahali da tsatsanku ba za ku k`ara talauci ba har k`arshen rayuwar ku".

Wata irin muguwar dariya Boka Dürsäås ya sa ki,ita kuwa Bokanya Azizah ihu ta sa ki har ta na cangala k`afarta d`aya da dama ba ta kaiwa k`asa saboda murnar abinda su ka ji daga bakin Malikat Juwairiyya.

~~~~~

     "Me na ke yi anan,wa ya kawo ni nan, ya na ga jikina duk jini,me na aikata ,suwa kuma na kashe,waye ni a yanzu ,me ya ke faruwa da ni?", ya d`an tsagaita ba wai don tunanin wani zai ba shi amsa tarin tambayoyin da ya ke yi ma kan shi  ba.

"Wa ye ni a yanzu?!!!!,ya sa ke fad`a ya na mai sakin k`araji gami da k`ank`ame jikinsa wuri guda,sai faman tura hannayensa cikin gashin kansa ya ke,sosai jikinsa ke mak`yark`atar sanyi domin duk kayan jikinsa sun yage ko rigar kirki babu a jikinsa ,k`afar shi guda da ta bugu tun ya na cikin kurkuku sai faman rad`ad`i zugi da zafi da ta ke ma sa, jin motsin ko alamun tafiyar wani kusa da inda ya ke yasa shi sa ke lafewa a jikin bangon da ya ke,lokaci guda yanayin sanyi da zafi su ka riski gangar jikinsa wanda hakan ya k`ara sawa ya k`ank`ame jikinsa wuri guda, bakinsa sai rawa ya ke zuciyarsa ta cunkushe gami da curewa guri guda gaba ki d`aya tunaninsa da hankalinsa sun bar gangar jikinsa, ji da ganinsa sun fara d`aukewa dishi-dishi ya ke gani duhu ya fara mamaye dukkanin idanuwansa,lalube ya fara yi da hannayensa,ji ya ke ya fara rasa komi na sa da ya mallaka, jijiyoyin kansa sun fara fitowa rud`u-rud`u idanuwansa sun rikid`e sun yi ja,sannu-sannu a hankali komi ya fara lafawa ,jijiyoyin jikinsa sun fara komawa sun kwanta,idanuwansa sun koma dai-dai yanda su ke sai dai wannan karan tamkar a shafa nasa kwalli ya ji rambad`ad`au,tamkar ba shi ba haka ya mik`e tsaye tare da sa hannayensa a saman kansa ya kwance tarin himilin gashin da ke kansa ya barbaza shi ya na mai rufe ilahirin fuskarsa wata mik`a ya fara yi ya na mai cewa, "Oh sabuwar duniya,ina ne nan,kuma wannan wanne irin gari ne mai d`aukar hankali da sanya zuciya nishad`i ?,za ka shana NARSHAD da alama ka zo wani sabon wuri ne,fatana dai da akwai abun d`ebe kewa a cikinsa",ya k`are zancen cikin jin shauk`i da annashuwa rai ,fitowa yai ya na tafiya gami da had`awa da waige-waige da gani kasan bai san inda ya ke ba ,ko kuma bai san garin ba jefa k'afafunsa kawai ya ke, idanuwansa ya sauke kan wani gida mai danni gefe da shi kai tsaye can ya nufa ba tare da jin tsoro ko tunanin wani abu ba ya danna Kai ciki,cinkaro da tulunan ruwansu yai ba tare da ya tsaya dogon tunani ba ya za`bi guda d`aya daga ciki ya shek`a ma kansa shi ya na mai cud`awa don ya fidda jinin da ke jikinsa.

Motsin da mutanen Gidan su ka ji ne ya jawo hankalin su su ka fito da nufin ganin me ke faruwa,d`an tsohon da ya fara fitowa da k`ok`o a hannunsa ne ya ce," Uban waye a nan kuma me ka ke aikatawa ?".

Cikin Isa da da tunk`aho ya ba shi amsa da cewa,"Tsohon ka ne,na ce ma ka Baban ka ne".

Sai da tsohon ya d`an ja baya sakamakon jin abinda ya ce da shi,kafin ya ce da shi ,"Kai tsageran yaro nan da ka ke ji da gani na ba k`aramin d`an tasha ba ne ba nima,duk tujara da d`ibar albarkar ka sawun wasu ka tarar dan haka ka iya bakin ka kuma rik`e a kan ka nan k`asar BAIBAH ce k`asar da ke koyama dabba hankali ba ma mutum ba".

"Au haba,da gaske ka ke ?,amma ba na tunanin ka ta`ba cin karo da mutum mai kama da aljani kamar ni,ni d`in tamkar jirkitaccen yanayin mai saurin sauyawa a duk sanda ya so ni ke,ni d`in tamkar hawainiya na ke mai rikid`a zuwa launi-launi kuma a sanda na so!",ya k`are zancen cikin hargagi gami da sakin tulun ya fad`i k`asa ya tarwatse.

Matarsa ce ta fito tana mai cewa,"Haba kai ko wannan matashin saurayin mene ne ya ribace ka har ka jefa kan ka cikin irin wannan rayuwar kalli jikinka duk ciwuka ga jini duk ya bushe a wasu `bangarori na jikin ka,ba fa za ka ta`ba cin ribar rayuwa ba har sai ka iya tafiyar da rayuwa bisa sirad`i ko k`adamin rayuwa yanda ya kamata ya kuma dace da kai,zo d`ana matso kusa da ni".

    Idanuwan sa ya k`ara fiddo su waje sakamakon jin ta ambaci kalmar d`ana,har gefan kan shi ya kama ya rik`e alamun wani abu na yi mishi yawo ko kai kawo a cikin sa, da wani irin sauri ya matsa inda ta ke ba tare da ya sa ni ba ,sai dai ya na kusantar inda su ke ya fara shinshine-shinshine da alama dai hancin sa ya jiyo ma sa wani abu,wanda hakan ne ya d`auke hankalinsa game da abinda ya je yi kusa da ita.

     "Kamar da akwai burkutu a cikin Gidannan ?",ita ce tambayar da ya jefo,"Giya wai ka ke tambaya to aini d`in sana'ata kenan saida Burkutu,ko na d`auko ma  , ka na so ne za ka sha ?,amma fa ta saidawa ce ",ya na mai nuna d`akin da su ka fito da hannu alamun ta na ciki.

     Ko ta kansa Narshad bai tsaya ba ya bangaje shi ya shiga cikin d`akin ba tare da ya tsaya jiran komi ba ya kafa bakinsa a d`aya daga cikin tulunan da su ke a ciki,shan fitar hankali ya ke ma ta,in ya sha wannan sai ya ajiye ya d`auki wata duk a zatonsa da tunaninsa d`and`anonsu daban-daban ne,wani irin ihu yai yana wurgar da ta hannunsa alamun har yanzu bai sami wacce ta yi masa yanda ya je so ba.

     Da sauri  wannan d`an tsohon ya matso kusa da shi ya na cewa,"Ya ya dai ka ji zan-zan ko,ta kai ma ka karo,ka fara jin ka a sama ka na yawo?,".

"Ina ko kusa ko alama wannan ko marisa ba ta Isa ta sa ni ba balle har ta kai ni ga samun sanyi da salama kamar yanda na ke so".

"Ka biyo ni zan kai ka mashayarmu na rantse ma ka har da gemun kakana da akwai barasar da in ka shata baza ka iya gane ko Uwar da tai silar kawo ka duniya ba".

Da wani irin sauri ya nufe sa gami da had`a shi da jikin bangon d`akin ya ce da shi,"Kai k`azamin tsoho kar ka sa ke sanya  Uwata a duk cikin wani lamarin da zai shiga tsakanin mu in ba haka ba tabbas sai na shayar da kai ruwan mamaki".

"Na tuba ka gafarce ni ba zan k`ara aikata irin wannan kuskuren ba","Da dai ya fi ma ka,ma za mu je zuwa mashayar ta ku domin har na k`agara in ganni a cikinta",da haka su ka nufi hanyar da zata sada su da mashayar d`an tsohon ya na d`auke ko sanda wacce ya sagala tulunan Burkutun sa kamar yanda ya saba 

"Na yarda na amince Ashe dai da gaske ka ke mashayarku ta amsa sunanta na babbar mashaya dubi yanda ta cika ta batse ,dad`in gushi kuma ga shi na samu wacce ta ke cakar da ni cikin k`ank`anin lokaci", Narshad ya ce cikin muryar wanda ya sha yai mankas,muryarshi kanta ba ta fita yanda ya kamata.

      " Ai dama na gaya ma ka za ka samu duk wata kalar Giya da ka ke nema inda a cikin wannan mashayar ta mu ce kai har ma da tsala-tsalan mata mu na da su in ka na da buk`ata sai mu je in kai ka"......

     Da sauri ya katse shi ya na mai tashi a kusa da shi ya na tafiya ya na rangaji tamkar zai kifa,ya ce da shi ciki raba kalmomin bakin sa,"Tir Allah wadai da irin wannan zancen na ka me zan yi da wata mace ,ni ba ruwana da su ,Babu wata alak`a tsakanina da su kai ko hanya ba na buk`atar had`awa da su na fi buk`atar abun da zan sha in yi marisa, in rik`a jin kaina tamkar ina yawo a cikin gajimare,wannan shine burin Narshad, shine abinda ya ke so ya yi a duk sanda ya samu dama ya ganshi a cikin fad`in duniyar nan,da zaran na ganni a cikinta ba abinda na fi so irin in ganni da tulun giya a gabana",ya k`are zancen ya na mai kai ma k`ok`on  da ke kusa da shi raruma da zumar ya k`ara sha. 

       Da sauri d`an tsohon ya kwace ya na mai cewa, "Ya Isa haka in ba haka ba  za ka illata kanka wannan giyar ta na da mugun k`arfi kuma ba ka ga mutanen wurin sai kallon ka su ke ba ?",ya ce da shi,.

" A'a kar ka hanani domin wannan ita ce damata ba a kowanne lokaci na ke samunta ba don haka bar ni in sha sharafina yanda na ke so,su kuwa mutane ba ruwana da su bar su yi duk abinda su ke so",duk ya na wannan maganar ne cikin muryar maye da tangad`i.

"Ka ga zo mu tafi ka bar nan wajen wanne gari ka ke ?, fad`a min in d`ora ka a saman hanyar da za ta kai ka har gida",hannunsa ya kwace a cikin nasa ya koma can cikin k`uryar Shagon Giyar ya ce da shi,"Ni ba ni da Gari kuma ba ni da Gida, a iska ko saman bola na ke rayuwata nan shine Gidana ,Burkutu kuma ita ce rayuwata".

"Kaico ji mahaukacin yaro,ya sha har tafi k`arfin sa ya fara soki burutsu ina ka ga mutum ya ta`ba rayuwa a saman iska sai ka ce Aljani ma za taho in d`ora ka a hanya",ya k`are zancen ya na mai janyo hannunsa da niyar ya fidda shi da k`arfi amma ko da wasa ya kasa janyo sa kai ko motsin kirki bai yi ba,

"Kar ka hawalal da kan ka domin babu inda zanje nan d`in ya za ma Gidana don haka ba inda za ni har sai in"........ya kasa k`arasawa sakamakon hango gefan fuskarta da ya yi  ta na tafe ta na magana Kuyanga Jazila ce ta kare fuskar yanda ba zai samu ganinta yanda ya so ba, kamar dai tsiwa ta ke yi ,kamar wanda a ka buga ma wani abu  a saman kai haka ya fara waige-waige, da iyakacin k`arfin Zuciyar da na jikinsa ya fara k`ok`arin bin bayanta,sai dai ina ya Kasa ko da iya d`aga k`afarsa guda d`aya sakamakon nauyin da tai masa,idanuwansa sun mi shi nauyi k`ok`arin rufewa su ke ,Burkutun da ya sha tafi k`arfin sa ta dakatar da komi na jikinsa hatta ji da ganinsa ta d`auke ,Zuciyarsa ce kawai ke da zarrar da kuma sauran d`an k`arfi iya sarrafata wani abu,laluben hanyar da zai bi ya fara da nufin ya bi bayanta amma ina ko kusa ko da wasa ba ya gani daga k`arshe ma fad`uwa yai,sai ya koma da rarrafe ya ke neman hanyar fita,amma duk da haka bai samu nasarar fitan ba.

"Ka dakatar da ita kar ta tafi dan Allah Ummata ce nemanta na ke kar ta tafi ta bar ni dan Allah Um..Umma Ummata",ya k`are maganar a hankali ,daga k`arshe Giyar da ya sha ce ta ci k`arfin sa sai tuntsirewa yai a bakin k`ofar shiga ko fita na Shagon barci ya kwashe shi ba tare da ya shirya ma hakan ba.

"Haba Ranki ya dad`e Gimbiya Junainah mene ne amfanin  zuwanmu cikin madaddalar mashaya,me hakan zai amfana ma na  ?,ina laifin mu samu hanyar da za mu bar cikin wannan k`asar cikin sauk`i kamar da ya fi ma na"

   "Kin ga Kuyanga Jazila ki bar ganin kin girme ni nima ina da basira da hankali irin nawa, nasan duk inda ya kamata mu je ba tare da mun ci karo da Dakarun da su Sarauniya Junayyah su ka baza domin su gano mu ba".

     "To ban musa ma ki ba amma har a mashayar a na samun Dakarun Masarauta a ciki sai dai kawai mu yi fatan fita lafiya ".

" Da tun farko haka ki ka ce da abun ya fi zuwarmana da sauk`i,Ina mai tabbatar miki hankalin Dakarun su Malikat Juwairiyya ba zai ta`ba kawowa muna cikin mashaya ba za su yi tunanin mun bi hanyar da za ta fidda mu daga cikin Garin BAIBAH ne,don haka kai tsaye can za su,kin ga kenan munyi fargar haji kenan".

"Uhm tabbas na yarda da batun ki to amma dai banan za mu cigaba da za ma ba ko ?".

"Eh to nima ban sa ni ba amma dai haka zamu yi ta guje-guje har sai sun hak`ura da neman mu daganan sai mu samu hanyar da zamu bar cikin Garin BAIBAH ".

" To amma ai da so samu ne mu bar cikin mashayarnan mu samu wani wurin da yafi nan tsaro da mutumci nan gun fa har `yan iska na zuwa".

"Da alama dai hankalin ki bai kwanta da nan ba to zo muje wani wurin",da haka suka fito daga ma`boyar da su ka shige a cikin rumfunan da ke wurin kusan duk wajen sai da Giya ne.

Mutum biyu ne ke k`ok`arin shiga shagon Giyar ya ci karo da Yarima Haisam kwance lama-lama fuskarsa na kallon sama"Wai waye wannan ya sha tafi k`arfin sa ya zo yai ma na kwance a bakin k`ofa sai ka ce wani lusari shiyasa masu iya magana ke cewa ka bi duniya a hankali ka da zancen cikinta ya rud`e ka in ba dan haka ba me zai sa ya sha Giya har ta fi k`arfin kwakwalwarsa".

    `Dayan da su ka shigo tare ne ya ce da shi,"Yaran zamani kenan da yanzu za ka ce da shi ya aikata ba dai-dai ba sai yai niyar yi maka fitsara,gami da nuna maka idanunsa sun fi na ka bud`ewa kamata yai ace Idi mai shago ka zo ka janye shi ko ma samu damar shiga cikin lumana".

   "Barshi anan ya k`araci  zamansa ko sa'a nawa zai,ya yi ya farka dan kanshi domin ni ba ni da lokacin sa ka ga yanda aka sha fartu da shi akan ya bar sha hakanan kar ta fi k`arfin sa amma ya k`i ni yanzu jira na ke ya farka ya biya ni kud`in Giyar da ya sha in ba haka ba ya ga yanda ake tujara",cewar Idi mai shagon Burkutu.

Wata dariya duka sauran mutanen mashayar su saki domin sun san sa sarai ba kirki ne da shi ba ba abinda bai iya aikatawa indai akan kud`in ne,ko kai waye ba zai d`aga ma ka k`afa ba,mutum na biyu da su ka shigo yanzu ne ya sa k`afarsa ya mirginar da Yarima Haisam can gefe yai rub da ciki,sannan suma su ka  fara kwal`bewa da irin ta su Burkutun.

   Shigowar wasu Dakaru guda  hud`u ya sa duk suka dakata da dariyar da su ke gami da mai da hankali akan su,domin su ji abinda ya ke tafe da su,"Da akwai wani fursuna da ya gudo daga Kurkuku, mahaukaci ne ,sannan ya na da k`arfi tamkar ingarman doki,don haka ana sanar da ku duk wanda ya ga bak`uwar fuska a cikin ku,yai saurin sanar da Dakarun da su ke mafi kusa da shi kada wanda yai yunk`urin ta`ba shi ko yayi motsin da zai gane,domin tamkar Aljani ya ke,sai kun bi a hankali da shi zai iya illata sama da mutun Goma a cikin d`an k`ank`anin lokaci".

        Da sauri mai shagon Giyar ya ce da su "Da zaran mun gan sa za mu sanar da ku amma ina so ku sa ni mu ma d`in jarumai ne za mu iya bada tamu gudunmuwar ko ya kuka ce abokai ?", Gabad`aya su ka had`a baki wurin cewa ," Haka ne, haka ne".

     "Tir a haka ku ke tunanin za ku iya aikata wani abun kirki alhalin duk Giya ta gama rarike duk wani abu da ku ka mallaka ta barku da wari da kuma tarin cuttuka,dan haka ba mu aiki fara shan miya ba balle ta zo mana da yauk`in baki",da wannan  batun duk dakarun su ka juya su ka tafi ba tare da sun sa ke bi ta kan mashayan ba.

Sai da Yarima Sadauki ya kwashe tsawon wani lokaci ya na shar`bar barcin ba tare da ya sa ni ba ko ya shirya ma haka,shima sai da Mai shagon Giyar ya watsa ma sa ruwa sannan ya farka a gigice,da k`yar ya samu ya dawo cikin hankali da natsuwar sa ya sauke idanunsa a kan tarin mutanen da su ka zagaye shi duk `yan san ganin yanda za ta kaya a tsakaninsa da Mai Shagon Giyar ne domin su na da yak`inin ba shi da kud`in da zai iya biyansa Giyar da ya sha"Kai ashole tashi ka biya ni kud`ina tun kafin aji mu da kai ",yace da shi," Kud`i kuma, kud`in me ?",Yarima Sadauki ya tambaye sa.

"Kai yaro na fi ka zama cikakken d`an tasha,kud`in Giyar da ka sha za ka biya","Kud`in Giya ni d`in ?",ya sa ke tambaya a karo na biyu.

 Sai da Mai shagon Giyar ya kai ma sa shak`a sannan ya ce da shi,"Bud`e idon ka da kyau  ka ga a ina ka ke,idan kuma ba ka gane ba nan mashaya ce,mashayar Giya Burkutu,ka sha ta kai tulu dan haka sai ka cake min kud`ina cas sannan za ka bar gun",ya k`are zancen ya na mai sakar ma sa wuya

Kamar yanda ya ce ya bud`e idon sa da kyau haka ya bud`e ya na ta faman rabasu akan duk abinda ya samu,kan tsohon da su ka zo tare ya fara sauke ganin sa da yai sai ya ji kamar ya gane sa ko ya ta`ba ganinsa a wani wurin amma ba zai iya tuna ina ya san shi ko me ye dalilin da ya za ma silar had`uwar su ba zai iya tunawa ba,har zuwa bakin fita daga shagon Giyar  ya rink`a bin su da ido da sauri tamkar wanda aka tsikara ya zabura ya na mik`e tsaye ya nufi wurin da ya ga giftawarta a d`azu.

Cikin azama Mai shagon Giyar ya kama ma sa riga ya rik`e ta tamau ya na cewa,"Ina za ka ba tare da ka biyani kud`in Giyar da ka sha ba,to bari ka ji ko motsin kirki ba zan barka ka yi ba madamar ba ka biya su ba".

Cikin wata irin murya mai cike da amo ya ce da shi,"Ta na ina,Ina ta tafi mai ya sa ku ka bar ta ta tafi!!! ?".

"Kai d`an wahala wace ce ka ke tambaya,ko ma wace ce ban damu da ita ba,ban san ta kuma ba ita ce a gabana ba ,abun da na sani kawai ka bani kud`ina ato",ya k`arasa zancen ya na mai tofar da goron da ke bakinsa.

"Hmmmmm ba ka ji me na ce da kai ba kenan, Ta na ina,Ina Ummata ta ke,wanne waje ka ga ta nufa?",yai ma sa tambayar ya na mai k`ara kusanto da fuskarsa ku sa da tashi.

 Tamkar wanda ya huro ma sa iska da bakin sa haka ya ja baya da sauri ko kuma tamkar an  sa k`ugiya an ja shi ta baya,ya tsorata sosai gani yai kamar wuta ce ke ci daga cikin idanunsa,cikin k`arfin hali ya ce,"B...bbbb....ban san wa ka ke nufi ba ni hasali banga kowa ba ma".

Wani ihu ya sa ki ya mai d`auke da k`araji gami da fallasa asalin sirrin da ke a cikin zuciyarsa ya na mai cewa,"Na ganta fa anan nan  wurin Na ga giftawarta ,dan Allah ka nuna min ita Ummata ce ,ita na fito nema a duk halin da na ke a ciki in har zan ganta sai na gane ta ita d`in rayuwata ce,numfashinta da kuma bugun zuciyata".

Kamar wanda ya sha wani abun haka ya firgice ma su kafin ka ce me tuni ya fara yi ma su fashe-fashen tulunan Giya a wurin,duk wani abu mai amfani sai da ya lalata shi dagaske dai ya zama tamkar mahaukaci,bin su ya ke d`aya da d`aya ya na rok`on su da su fad`a ma sa ina ta ke ko kuma ina zai je ya sameta,amma ba ma wanda ya gane wa ya ke nufi balle har ya bashi amsa.

Cikin tsautsayi da kuma rashin sa'a d`aya daga cikin su ya zame bakin sa d`auke da tabar ganye,nan ta ke wuta ta fara kamawa a cikin Mashayar da sauri su ka fara k`ok`arin kashe ta amma ina ta riga da tafi k`arfin su, dole sai k`ok`arin ceton rayukan su su ka fara,suna fitowa daga cikin Shagon kamar walk`iya haka ya sa ke hango gefan fuskarta d`azu da farko `bangaren hagu ya gani yanzu kuma `bangaren dama ya gani ba tare da ya bi takan ihun gobara da mutanen wurin su ke ba ya bi bayanta.....

Tamkar mahaukaci sabon kamu haka Yarima Haisam ya rik`a yawo ya na bin duk wata d`iya Mace da ya ci karo da ita a hanya,idan kin rufe fuskar ki sai ya d`aga ya ga wace ce,wurare da dama ya sha mari dan wata da ya d`aga ma ta fuskarta za ta tsinke sa da Mari ,wasu su bisa da bugu har sai ya ruga amma duk da haka bai saduda ba haka ya nace ya cigaba da bin duk wad`anda ya gani a hanya,da k`yar da ji`bin goshi ya samu ya fara hango su,jikin shi ne ya bashi tabbacin su ne dan haka ya cigaba da bibiyarsu duk inda su ka shiga,ba tare da sun sa ni ba.

  "Ranki ya dad`e kin lura da wani abu kuwa ?"," Wani abu kuma mene ne ?".

   "Ki waiga ki ga ni mana",ta k`are maganar tamkar zata fashe da kuka,waige-waige Gimbiya Junainah ta fara yi amma ba ta ga komi ba, "Ni banga komi ba",ta bata amsa a tak`aice.

     "Wani ne fa tun a mashayarnan da gobara ta kama ya ke bin bayanmu","Mutum kuma ,in ce dai ba Dakaren Masarautar BAIBAH ba ne ba ko?".

      "A'a ba daga can ya ke ba,don banga alamar haka ba, sai dai naga gabad`aya ya yi zubin mahaukata tsoro na ke ji kar ya zo har inda mu ke yai niyar ya aikata mana wani abun".

"Ke dallah rabu da shi,kin cika tsoro ne shiyasa amma ba abinda zai yi mana sai ka ce mu kad`ai ne a wurin ba ki ga ga mutanenan  da ke wurin su na da yawa ba,kowa sai harkokin gabansa ya ke,to ta ya ma za ai ya ce ya san ko su waye ke tafiya alhalin fuskokinmu duk a rufe su ke ".

" A'a kin manta dai d`azu  sau biyu fa a cikin mashaya ki na bud`e fuskar ki ko kin man ta ne mai yiwuwa ko ya gane mu ne ta sanadiyar ki,ko kuma su Sarauniya Junayyah sun sa gwagwa`bar kyauta ga duk wanda ya ganmu shi yasa ya ke bibiyar mu ba".

"Ji wani mugun fata anya Kuyanga Jazila kina son mu tsira da rayuwar mu kuwa a cikin wannan Garin,sai mugun baki ki ke k`ok`arin yi ma na ?".

"Ba haka ba ne Gimbiya Junainah lamarin ne ya zo min a bai-bai, ba tare da nayi zato ko tsammani zai kasance a haka ba".

Sai da Gimbiya Junainah ta janyota jikinta ka na ta ce da ita"Ki yi hak`uri' in sha Allah ba abinda zai same ki zan tsaya ma ki da iyakar iyawata,Komi runtsi ina tare da ke bazan manta alkairinki gare ni ba".

Cikin sanyi jiki Kuyanga Jazila ta ce ,"To Allah ya sa amma wallahi dagaske ni duk a tsorace na ke,ban ga dalilin da zai sa mu zo irin wannan gurin ba nan d`in tamkar kasuwace ko kuma in ce madaddalar karuwai ce ko ?".

A d`an zafafe Gimbiya Junainah ta waigo ta ce da ita ,"Dan Allah in kin gaji ko kin sare ki tafi abun ki ban hana ki ba,ba dole akan ki,in dai game da wannan tafiyar ne,ba na da niyar cuta mi ki ko kad`an,"...." Ki gafarce ni ya Shugabata ba haka na ke nufi ba,Ganin wannan mutumin ne ya sa duk na sake fad`awa cikin firgici ",Kuyanga ta ce da Gimbiya Junainah ta na mai katseta.

" Indai shine matsalar ki bari in yi maganinsa yanzu ",A hankali su ka koma tafiya shima Yarima Haisam sai ya rage saurin da ya ke,in su ka cigaba da tafiya shima sai ya cigaba, in sun tsaya shima ya tsaya ,rasa MENE NE ABINYI Gimbiya Junainah tai sai ta yi yunk`urin nufo inda ya ke sai ta fasa sakamakon ganin yawa ko tarin mutanen da su ke a wurin ,gani ta ke kamar zai tona ma su asiri a gane su d`in ko su waye.

Duk da dai fuskokinsu a rufe su ke,bayanda za ka iya gane su,ko da ko kasansu zai ma ka wahala ka gane su,ka sa rik`e kanta tai har sai da ta nufe shi,da sauri Kuyanga Jazila ta rik`o hannunta ta ce," A'a kar ki je","Sabo da me ?",ta mai do mata da tambayar kai tsaye.

"Saboda ina tsoran kar da ya cutar da ke ko kuma ya gane ko ke wace ce hakan babban had`ari ne a gare mu a wannan lokacin".

"Na san da haka kuma cigaba da tafiya ya na bin bayanmu shima wani had`ari ne,idan mutane su ka fahimci hakan dole su tsaida mu mai yiwuwa ma su gane ko mu su waye".

"Oh ya Allah wannan shine ana dara ga dare ya yi,na yarda zamu tunkaresa amma ni zan yi ma sa magana ba ke ba","Ba damuwa na yarda muje".

Ba k`aramin bugawa k`irjin Yarima Sadauki yai ba da yaga sun nufo inda ya ke duk da zuciyar Kuyanga Jazila sai faman bugawa da sauri da sauri ta ke dannanewa kawai ta ke na nufar wurin,ita kawai ta san yanda ta ke ji,duk da kallon mahaukaci da ta ke ma sa bai sa ta daina tunani ko ya na da `boyayyar manufa a kan su ba  da k`yar ta iya  cewa da shi," Lafiya me ya ke faruwa na ga sai faman bin mu ka ke ko ka bamu ajiyar wani abu ne?".

Duru-duru Yarima Haisam ya fara yi zuciyarsa sai faman kad`uwa ta ke,gami da cewa"Wace ce wannan, ya akai haka ta kasance, me ya ke shirin faruwa haka hatta da irin tsayuwarsu iri d`aya ce",wannan zancen zuci ne da ya ke a cikin zuciyar Yarima Haisam, zuciyarsa sai kai komo ta ke bugun numfashinsa ya k`aru ji ya ke ina ma da zai iya ya ye hijabin da ya shiga tsakanin su ya samu tabbacin Umman shi ce a tsaye a gabansa,da k`yar ya iya fusgo numfashi har ya samu zarafin da ya ce da ita,"K..KKK.kkk...ki ...ki yi hak`uri Ummata na ke nema na ga giftawarta yanzu a can shine na biyo bayan ta",

" Oh Ummanka ?,to anan da akwai wacce ta yi maka kama da tsohuwa ne da za ka rik`a bin bayan mu kome ,ko dai ka na tafe da wani mugun shiri ne akan mu ?".....

Da sauri ya katseta ya na cewa"A'a a'a ba haka ba ne ,zan yi tafiya ta ma,amma dan Allah kafin lokacin ki ce da wannan `yar'uwar ta ki da ta ya ye hijabin da ta shiga tsakaninmu da ita, ta kuma zama katanga a gare ni, ,da zaran na tabbatar da ba Ummata ba ce zan yi tafiya ta,duk da dai jikina na fad`a min Ummata ce tsaye a gabana ".....

" Ka ga Dallah Malam dakata k`aton saurayin god`ai-god`ai da kai za ka kalli tsabar idonmu ka ce wai akwai Ummanka a cikinmu to a taya haka za ta kasance sai ka ce muna a Garin ga`ba-ga`ba, ko ka ta`ba ganin inda rak`uma ta haifi d`an tsako ne ko kuma ince d`an tsako ya haifi rak`uma ?"

"A'a ban ta`ba ganin haka ta faru ba,duk da dai ni ba na cikin natsuwar rai da zuciyar da zan fahimci duk wasu tarin zantuttuka na ki,yare d`aya na ke ji da gani shine yaren Mahaifiyata,da za ki yi min adalci,ki kuma tausaya min da kin yaye hijabin da ke saman fuskarkarta ko ki sa ta ya ye ,idan har ba ita ce wacce na biyo ba kai tsaye zan yi tafiyata ba tare da na sa ke bin ku ba".

"Hmmmm na gano ka yanzu to ank`i sai ka ja tsunmokaran k`afafunka ka yi gaba,sannan sai ka je ka ce da wanda ya turo ka mun ci dubu sai ceto,kuma kasanar da shi bai iya takunsa ba tunda farko da ya turo mahaukaci a matsayin wanda zai nasa Hilla ya samu abinda ya ke so kana iya tafiya amma ina mai gargad`arka da kar ka sa ke bin mu in ba haka ba sai na tara ma ka mutane ince kai `barawo ne, kuma mai satar mutanen ".

Duk wannan Batu Kuyanga Jazila na yinsa ne bisa dakiyar zuciya ba wai don ta shiryama faruwar hakan ba,sai da Yarima Sadauki ya matso dab da Kuyanga Jazila ka na ya ce da ita," Kar ki fasa a shirye na ke da in sadaukar da numfashi na na k`arshe in har zan sa ke d`ora idanuna a kanta kai ko da ko a mafarki ne na aminta kuma na shirya ma hakan,ke ban k`i kowa na cikin duniyarnan ya mutu ko ya illata ba muddin zan sa ke ganinta ko a mace ko a raye,ke ko da a matsayin mafi muni zan ganta na amince da hakan,ki tara duk iya adadin mutanen da za ki tara, madamar za ki bari na ga fuskarta".

Ba Kuyanga Jazila ba hatta da Gimbiya Junainah sai da ta firgita da jin maganganun da su ka fito daga bakinsa,da sauri Kuyanga Jazila ta kama hannunta ta na ja baya kafin ka ce me sun fara yunk`urin guduwa daga wurin sai dai ina ko taku biyu lafiyayyun ba su ba Dakarun Masarautar BAIBAH su ka fara `bullowa ta kowacce kusurwa da ke cikin kasuwar kafin k`iftawar Ido sun zagaye su,sun yi masu zobe,sun sa ka su a tsakiya Yarima Sadauki na daga can gefe su kuma su na tsakiya,k`ank`ame juna su kai a tare ,duk abinda ya zo bakin Kuyanga Jazila na addua'ah fad`i ta ke in har ta na saran zai zama sanadin da za su sami salama daga ukubar da ke tunkaro su,da sauri d`aya daga cikin Dakarun ya nufo su ya na mai sa hannu ya ya ye hijabin da su ka rufe fuskokinsu da shi.

Ba k`aramin kad`uwa gami da shiga firgici Yarima Sadauki ya shiga ba,jikinsa tuni ya fara rawa ji ya ke inama da zai iya daka tsalle ya ganshi gurfane a gabanta,ya rungumeta ya ji ta a cikin dukkanin sassan jikinsa,ina ma da hakan za ta faru,ina ma da za ta shafa kan shi kuma sannan ta ambace shi da sunan da ta ke kiran shi da shi ita kad`ai,ina ma dai,ina ma dai .......wata irin girgiza yai wacce tai saurin fargar da shi halin da a ke ciki,tuni wad`annan Dakarun sun ta fi da su Gimbiya Junainah, sai faman Waigowa ta ke ta na mik`o ma sa hannu alamun ya ce-ceta kar da ya bari a tafi da ita.

Da wani irin k`arfi da saurin da bai ta`bazato ko tunanin ya na da shi ba haka ya Isa wurin bugu d`aya yai ma wanda ya ke rik`e da ita sai ga shi a k`asa wanwar ba ko numfashi a jikinsa ,bai barsa haka ba sai da ya sake taka shi da k`afa,ya na mai sanya hannu ya mai do da Gimbiya Junainah bayansa da sauri Kuyanga Jazila ta kwace daga hannun wanda ya ke rik`e da ita ta rugo bayansa su ka `boye ita Gimbiya Junainah .

Cikin hargagi da amo mai sauti ya ce,"Kun san ita d`in wace ce da har ku ke da zarrar gami da yunk`urin d`ora hannu akanta,to ba shakka duk wanda ke son  ta`bata ya shirya kwanan barzahu domin na rantse ma ku da Allahn da na ke bautawa sai dai uwarsa ta haifi fi wani".

        Ya idasa zancen cikin d`aga murya ba tare da ya tsaya ko ya ba wani damar cewa wani abu ba ya cigaba da cewa,"Waye ya ke son ya maida matarsa bazawara,waye ya shirya mai she da `ya`yan sa marayu,waye a cikin ku ya ke son ya sanya gyatumarsa zubar hawayen,waye ya shirya mutuwa ba tare da ciwo ko jinya ba,waye ya shirya tarar aradu da ka,waye ya ke jin duniya ta ishe shi,waye ya ke buk`atar ya ja numfashinsa na k`arshe anan guri?,ya taho ga abokin tafiya na shirya na shirya!!!!!",ya k`are zancen ya na mai buga k`afarsa a k`asa tare da sanya hannayen sa ya tattare gashin da ya zubo ma sa a saman fuska har ya na rufe duka fuskar ta sa,a k`eyarsa ya tattare shi ya k`ulle wanda hakan ya bayyanar da fuskar shi ta asali kai tsaye

        Da sauri duk Dakarun su ka ja baya.

"Kusan ko ita wace ce ,ita d`in farinciki na ce,ita d`in rayuwata ce kuma bugun numfashina a da da na gan ku na sha ni ku ka zo farmaka Ashe ku d`in tarin lusarai ne da su ke nu na kwanji da k`arfin su ga Mata,to idan har iyayen ku mata sun haife ku a matsayin maza kufuskan ce ni kafin ku tafi da su".

     Wani d`ayadaga cikin Dakarun ne yanufo shi sai faman kawa ya ke da niyar ya doke shi da kashin da ke hannunsa sai dai ina kwaf d`aya yai ma sa ya fad`i k`asa a matsayin gawa.

" A baya ba na da wani buri ko fata wanda ya wuce in sa ke sa ta a Ido ko da hakan na nufin silar fitar numfarfashina na k`arshe amma a yanzu ba na da buri ko fatan da ya wuce in bata kariya har k`arshen  rayuwata,daga Rana irin ta yau na zama bawanta ni d`in hadimin ta ne!!",ya d`an tsaya,wanda hakan ya ba d`aya daga cikin Dakarun damar matsowa kusa da shugaban su ya yi ma sa rad`a sai da shugaban ya bayyanar da firgita da ya yi a fili sakamakon jin abinda a ka fad`a ma sa .

     "Kuje ku ce ma wanda ya turo ku ya zo da kansa ku ce da shi ya yi sa ke haka kuma ya yi kuskure da har ya bari na shiga ciki  rikicin, ku sa ke zuwa da ninki adadin da ku ke da shi inanan ba inda za ni zan jira ku,ku je ku fad`a masa".

     Ai ko kamar jira su ke ya ba su umarni su ka ranta a na k'are ba tare da sun tsaya jiran wani abu ba.

Duk da irin halin da su Gimbiya Junainah su ke a ciki na rud`u firgici da rashin natsuwar rai bai hana Kuyanga Jazila matsowa saitin kunnen ta ta ce da ita "Kin san shi ne , na ji ya na ta magana kamar ya san ki ko kun ta`ba had`uwa da shi a wani wurin ne?".

Ko mi ba ta ce da ita ba sai rugawa tai inda Yarima Sadauki ya ke ta kama hannunsa ta ja da iyakacin k'arfin da ta ke da shi ta na mai cewa"..........

....."Zo mu bar wurinnan tun kafin su dawo,za su illata ka,ba sa da imani ko tausayi ko kad`an",jan shi ta ke tamkar rak`umi da akala shi kuma sai faman bin ta ya ke zaro-zaro ba tare da ya dakatar da ita ba,hakin da ta fara yi ne ya sa ta sare gami da samun wuri ta tsaya ta na cewa.

     "Ka ga bazan iya ba,na sare ka bi wannan hanyar ka yi ta tafiya,kar ka tsaya ko ka waiwaya,ka yi duk iya yanda za kai ka tseratar da rayuwarka, kar ka damu da ni ,ba za su iya cutar da ni ba,ko su yi min abinda Allah bai nufa a gare ni ba",duk ta na wannan maganar ne ta na fidda haki alamun ta gajiya.

     Sai da ta kai k`arshen maganarta ta ta kula hankalinsa da tunaninsa ba ya kanta,duk`e ya ke gwuiwowinsa a k`asa ya kama gefan rigarsa ya na share ma ta k`urar da ta ke a saman k`afarta,sai da ya tabbatar da da babu sauran k`asar a jikin k`afar sannan ya d`ago ya na fuskantar ta ya ce da ita,"Ba zan iya ba,ba zan iya ko da k`ara taku d`aya ba matuk`ar ki na a cikin matsala ko kuma wani yanayi mara dad`i, ba zan huta ko in samu salamar ruhi ba,har sai na ga kin fita daga cikin k`angin da ki ke a ciki,Ni d`in tamkar bawa haka na ke a gare ki,zan rayu ko in mutu a saboda ke, ke ko da a kusa da Inuwar ki na ga wani a cikinsu sai na zama silar dakatar da Shak'ar numfashinsa,idan ba damuwa in tambaye ki ma na?".

Ba tare da ya tsaya ya ji wani abu daga bakinta ba ya ce,"Me ya sa za ki rik`a zuwa irin wannan wajen,shin ba ki san wani abun zai iya samun ki a wurin ba,ko ba ki tunanin muhimanci da rayuwar ki da ta ke da shi ne?,Rayuwar ki na d`anfare kuma lik`e a jikin ta wani,da zaran wani abu ya same ki shi kuma zai cutu,har ya kai ga ya rasa ta shi Rayuwar ki daure ki rik`a kulawa da kan ki domin in har wani abu ya same ki ba zan ta`ba iya yafewa Kai na ba,ke d`in "..........

Da sauri ta dakatar da shi da cewa," Waye kai,a ina ka sanni,wacce irin alak`ace tsakanina da kai,ko dai wani abun ka ke nema a guna?".

Marayan murmushin ya yi ka na ya ce,"Kar ki damu da wannan domin ba wani babban dalili ba ne ba".....ta katse shi.

"A'a a gare ka ne ba babban dalili ba amma ni ya na da muhimanci in san dalilin da ya sa ka ke k`ok`arin ko yunk`urin sarayantar da rayuwar ka a saboda ni,bayan ban sanka ba,ba ka sanni ba,babu wata alak`a ta kusa ko ta  nesa a tsakanin mu ".

Gwuiwowinsa ya zube a k`asa gami da had`a hannayensa wuri guda ya ce...." Ni bawan ki ne,hadimin ki,kuma mai ba ki kariya dakaren da zai iya ba ki kariya a koda yaushe komi runtsi da tsanani ke har d`an aiken ki za ki iya kira na da shi,wannan shine matsayina a fare ki,bayan haka kar ki kawo wani dalili da zai sa in bibiyi har zuwa nan".

"A'a ni ba haka na ke son ji daga gare ka ba,kai waye d`an wanne gari ne kai,kuma me ka zo yi a wannan Garin,me ya sa kasa rayuwarka a cikin hatsarin saboda ni?!!!! ,ta k`are zancen cikin k`araji

Cikin tausasa lafazi ya ce da ita,"Da gaske na ke mi ki ni ba kowa ba ne face sunayen da na lissafo ko na ambata ma ki, ki yarda da ni bayan haka ba ni da wata manufa a kan ki".

"To na ji kai ba kowa ba ne amma me ye ya sa ka shiga cikin wannan lamarin da ni kad`ai ya shafa ba ka tsoran ka cutu a saboda haka ?".

"To me ye abun damuwa in na rasa rai da rayuwata a sanadinki,ni ba kowan kowa ba ne ba don haka kar ki wani damu da hakan".

"Duk tarin tambayoyin da na ke ma ka har yanzu ba ka bani gamsasshiyar amsa ko d`aya ba,ka ba ni amsar wannan tambayar da zan yi ma ka ta k`arshe,wani abun zai d`arsu a zuciyata in har ba ka amsa min ita ba,Me ye ya kawo ka cikin k`asar BAIBAH domin kwata-kwata ba kai kama da d`an wannan k`asar ba,me ka zo yi a cikin ta ?".

"Zan amsa ma ki wannan tambayar amma sai in kin ba ni amsar tambayar da zan ma ki yanzu,Mene ne dalilin da ya sa wad`ancan mutanen su ke bin ki?,to a sannan zan ba ki amsar tambayar da ki kai min wannan shine kawai".....

Da wani irin sauri Kuyanga Jazila ta iso inda Gimbiya Junainah ta ke ta ja ta baya kad`an gami da fara yi ma ta rad`a a kunne,"Kar ki yarda ki amsa ma sa wannan tambayar domin aikata hakan babban kuskure ne, don haka ki san abinda za ki ce da shi amma ba gaskiya za ki fad`a ma sa ba,domin ni dai har yanzu ban yarda da shi ba".

Sai da Gimbiya Junainah ta d`an saita kanta sannan ta fuskance shi ta ce dashi,"Ba zan fad`a ma ka ba har sai ka fara amsa min tambayar da na yi ma ka,tunda ni ce na fara tambayarka ai".

"A'a kin tambaye ni abubuwa da dama kuma na amsa ma ki kamata yai ki sanar da ni abinda na tambaye ki a wannan lokacin".

"A'a ni ba zan iya sanar da kai ba domin ni kad`ai hakan ta shafa in kuma ba za ka iya sanar da ni ba sai ka je da tambayar ka nima in tafi da tawa".

"Hmmmm shikenan yanda ki ka ce haka za ai da zaran kin bani amsar tambayar da nai ma ki to na yi maki alk`awari sanar da ke abinda ki ka buk`ata a wurina".

Sai da Gimbiya Junainah ta nisa kana tace da shi,"Ka ga ba damuwa na gode da taimakon da ka yi min ba zan ta`ba iya mantawa da kai ba,zan sa ka a cikin kudun tarihin rayuwata na gode sosai da sosai"...."Am ki yi hak`uri na katse ki domin ban fahimci abinda ki ke nufi ba ?".

"Ina nufin ga hanyanan ka yi tafiyar ka kar ka sake ko da wasa ka zo cikin wannan k`asar, kai ko da a mafarki ka ga hakan ta kasance da ka farka ka yi gaggawa ka nemi yafiya sannan ka yi sadaka domin hakan ba alkairi ne a gare ka ba,kai da ma duk wani wanda ya shafe ka kuma ya ke da alak`a da kai".

"A'a dan Allah kar ki kore ni da gefe ko bigiren da ki ke rayuwa,ki bar ni in rayu da ke ko da a matsayi mafi k`ask`anci ne,amma dan Allah kar ki kore ni ina son ganin ga ni ga ke,ina son na kasance tare da ke a ko da yaushe,in k`are sauran rayuwata tare da ke".

"To fa me ka ke nufi da wannan dogon zance?, ina ce anyi ma ka godiya ko,to me yai saura ba sai ka kama gabanka ba ka yi tafiyar ka",cewar Kuyanga Jazila.

Tamkar zai zubda hawaye haka ya sake marairaice fuska da muryarsa ya na cewa,"A'a dan Allah kar ki d`auki shawara ko maganar da ta ke fad`a, zan cutu in zauce,wata k`ila in rasa hankalina ko in rasa rayuta in har ki ka ce da ni a'a, ko kin manta a ranar da mu ka yi had`uwata ta k`arshe da ke kin min alk`awarin za mu rayu da ke har sauran tsayin rayuwar da na ke da ita,har ki ka ce za ki biya bashin da ki ka d`auka a shekarun baya na tafiya da ki kai ki ka barni,ko duk kin manta da hakan ne ?".

"Alk`awari kuma ni d`in ataya,a yaushe kuma ?,da alama dai da akwai wani abu da ya ke damun ka a cikin kwakwalwarka, da ya ke hassasa ma ka tunaninnika daban-daban amma tabbas ni ban san ka ba ban kuma ta`ba ji ko ganin ka ba".

Tamkar zai fad`a jikin ta haka ya matso ku sa da ita ya na cewa,"Na ji na yarda ba ki sanni ba amma dan Allah ki ba ni damar da zan bi ki in tafi tare da ke ko da na wani lokaci ne ,idan ki ka k`i amincewa tabbas d`ayan abubuwan da zan lissafo zai sa me ni ko dai in haukace in d`imauce,in rasa tunani da hankalina k`arshe ma in je munmunar mutu wacce ba za tai kyan gani ba ta riske ni"......

"Ka ga ya isa ban sanka ba ba ka sanni ba don haka ba yanda tafiyarmu za ta zama d`aya ,ka je abinka na gode da taimakon a ka gare ni".

"Allah ya k`ara zama gatanki kar kiyi saurin yanke wannan hukuncin",cewar Kuyanga Jazila.

"Kamar ya kan in yanke wannan hukuncin, kin fa san girman bala'in da ya jefa kansa, ba sai na fad`a miki ba ke me bawa wani labari akan haka ne ma ,me ye zai sa ba zan ba shi damar da zai kaucewa waccan guguwar bala'in da ke tun karo mu gabad`aya ba".

"Saboda mu na buk`atar taimakon sa"ta ba ta amsa a tak`aice......"da sauri ta dakatar da ita ta hanyar d`aga ma ta hannu tare da cewa.

"Kar ki soma iya haka ma ya isa bana son rayuwar wa ni ta shiga cikin hatsari a saboda rayuwata",

Matsowa kusa da ita yai ya na cewa "Ba ni da wata rayuwa wacce ta fi in baki kariya a duk sanda wani abu  mai rikitarwa ko hatsari ya tunkaro ki"..."Kaima ka dakata min domin ba ka cikin hankali da natsuwar ba dan haka ba da tunin ka kai ga Ankara da abinda ke shirin tunkaroka,ke kuma Jazila mu tafi mu barnan idan kinna da ra'ayin hakan".

"Zan biki amma sai in zamu tafi tare da shi,domin ina da tabbacin ba inda zamu iya zuwa in har ba tare da taimakon sa ba".

A d`an zafafe Gimbiya Junainah ta fuskanceta ta na cewa,"Baki da hankali ne saboda son cikar burin ki sai kisa rayuwar wani a had`ari alhalin kuma kina sa ne".

"Ba mu da wani za`bi ne face amincewa da hakan shi ya na buk`atar ya taimaka ma na,mu kuma mu na buk`atar taimakon sa har zuwa sanda za mu bar k`asar BAIBAH, in kuma ba haka ba mu koma asalin inda mu ka baro kina da tabbacin su Malikat Juwairiyya ba za su ta`ba barin mu ba har sai sunga sun kamo mu,mun shiga hannunsu".

"Amma Kuyanga Jazila "......." Amma me ?,ba abinda za ki ce da ni wanda zan yarda ko in amince da ke,za`bi biyu ne mu ke da shi ko dai ki yarda mu tafi tare da shi lami lafiya ko kuma ki juya mu koma cikin Masarautar BAIBAH ba tare da mun sa ke wahalar da kawunan mu ba".

Ka sa cewa komi Gimbiya Junainah ta yi sai tsura ma ta Ido da tai hakan ne kuma ya ankarar da ita kuskuren da ta tafka tun fara zancen su cikin hanzari ta zube a gabanta ta na mai cewa,"Ki gafarce ni tsananin tashin hankali da tunanin abinda ka iya riskar mu ne ya sa na manta ko ni wace ce da matsayina, ki yafe min dan Allah ",sai da Gimbiya Junainah ta d`auki wani dogon lokaci ba wai tunani ta ke na mafita ba a'a rasa abinda ya kamata ta yi ne a yanzu, shin komawar za su yi zuwa Masarautar BAIBAH ko kuma amincewa za tai su tafi tare da wannan mutumin me kama da mahaukaci,da ga k`arshe ta ce da su," Na yarda na amince mu tafi tare amma kuma a koda yaushe zan iya sauya ra'ayina matuk`ar na ga wani abu na shirin faruwa wanda bai can-canta ko ya kamata ba".

Wani tsalle Kuyanga Jazila ta buga ta na mai ruk`unk`ume Gimbiya Junainah gami da nuna farincikin amincewar da tai,ba jira Kuyanga Jazila ta kwashe kayan da su ka taho da su a cikin sanho,wanda za su rik`a amfani da su,in buk`atar hakan ta ta so, nan fa su ka cigaba da tafiya ba tare da sun sa ke tsayawa ba.

     Ba k`aramin farinciki Yarima Haisam ya shiga ciki ba lokacin da ya ji Gimbiya Junainah ta amince da su tafi tare,wannan shine burinsa ko ba kome ya na da yak`inin zai sa ta farinciki wanda hakan shine buri da fatan shi ko da kuwa zai zama silar datsewar numfashin sa, Sai da su kai tafiya mai nisan gaske sannan su ka ci karo da wani mai amalanke ya rage ma su hanya.

Page 5

"Kuskuren ka ne in ba dan ka dakatar da ni ba da tuni na mik`asa barzahu,inda can ne ya ya dace da ya cigaba da rayuwa,da yanzu bai aikata ma na wannan kalar `barnan ba"......"Ya Isa haka Zulaikha", ya dakatar da ita a cikin mad`aukakin fushi ya d`ora da cewa," Na dad`e da sanin ba ki da hankali,ba tun yanzu ba kuskure na ne da na d`ora ki a saman wannan k`udirin nawa mai girma da muhimanci ga shinan sai faman ba ni matsala ki ke daban-daban na rasa ta wacce fuska ko mahanga zan iya dakatar da su ko in sami maganin su".

      Bokanya Aziza ce ta gyara Zamanta ta na mai cewa,"In dai jini ko tsatson k`asar BIHINAR da na sa ni ne to tabbas ba makawa kun aikata babban kuskure da har ku ka bari ya ku`bce daga hannunku domin nasan shi farin sa ni ko in ce mun san shi daga ni har kai Boka Dürsäås,tsafi ko asiri bai kamasa gashi kuma da k`arfin damtsen na fasa taro ko runduna, kun ga kenan kama shi zai yi wuya"......

"Ki dakatar da wannan zancen na ki dan ya na sa ke jefa zuciyata cikin k`una da tafarfasa, ki daure ki kawo wata mafitar ko shawarace wacce za mu samu mu kama shi ba wai ki rik`a mai-maita abinda kowa anan ya san shi ba na yi ta yunk`urin na yi aiki akan sa tun jiya da daddare amma hakan ya ci tura".

  Sanyaya zuciyar ka ya kai abokina kuma aminina dole ne sai ya gurfana a gaban ku in har dai ya na da sauran rai da numfashi a kowanne lungu da sak`on da zai `buya tunda inada tabbacin har yanzu ba su kai ga tsallake iyakar k`asar BAIBAH ba don haka mu je mu had`a hannu da hannu wajen ganin munsa hakan ta kasance,mu aikata hakan ko da da k`arfin ikon KARAGAR MULKI ne mu sa shi ya dakata",....."Ba wai na katsi numfashin ki ba ta ya hakan za ta kasance ",cewar Sarauniya Junayyah.

" Za mu sanya Malikat Juwairiyya da duk wani mai fad`a a ji cikin wannan lamarin sai mu tunkare inda ya ke ,da taimakon su za mu yi amfani mu dakatar da shi a duk inda ya ke".

"Da kyau kin kawo shawara ko dabara mai kyau a duban da na yi kafin zuwa na nan na ga sun nufi  gefan Gari ta `bangaren Arewa kin ga kenan ba su ma san ina su ke tunkara ba  za su jefa kan su ne cikin wata sabuwar halakar,don haka yanzu sai mu shirya mu tunkare su ke kuma Sarauniya Junayyah ki je ki ja hankalin Malikat Juwairiyya da ta amince a yi tafiyar tare da ita".

" Ba wata matsala na san za ta a amince domin idanuwanta a makance su ke da son ganin jikarta a kowanne hali,za ta iya aikata komi a kan hakan ta amince",Cewar Sarauniya Junayyah.

"Bari in je in shirya in d`auko duk abinda zamu buk`ata a cikin wannan lamarin",cewar Bokanya Azizah" To ba damuwa mu ma bari mu shirya",ya bata amsa a tak`aice.

Da fitarta Sarauniya Junayyah tai saurin juyowa ta na kallon Boka Dürsäås ta ce da shi, "Anya ba akwai wata matsala ba da ta ke shirin `bullowa ta `bangaren Bokanya Azizah ba kuwa,na ga sauk`in kanta ya yi yawa,Komi ka buk`ata ko ka ce,da saurin ta ta ke amincewa ,ba ka tunani ko tana da wani shiri a k`asa ?".

" Hhhhhhhhh wai ke da kin yarda kin amince da da duk abinda ya ke fita a cikin baiknta to kin yi kuskure, domin kuwa Bokanya Azizah cilakowa ce mai ciranin lalata,za ta iya lalata ma ki tuwo ba tare da da ta sha ko ta amfana da miyar ki ba,ita d`in k`afar angulu ce mai lalata ruwa ba dan ta sha ba,ita d`in buzun bushiya ce Malami na ganinta zai sauka k`asa yai sallah, sawun giwace mai badda na rak`umi".

"To amma ya akai ka amince da ita bayan duk kasan wannan lamarin game da ita ?".

"Hmmmmm saboda wani abun sirri ne"....ya dakata ba tare da ya fad`a ma ta sirrin ba,Kasa hak`uri tai har sai da ta ce da shi,"Sirri kuma wanne irin sirri ne ko bai ka na in san shi ba?".

"Eh to ba na ce haka ba kai tsaye,domin sanin ba zai k`ara ko ya rage ki da komi ba domin ba abinda zai amfana ma ki da shi,".

"To in har haka ne ina son in sani","Ita d`in ta na da wasu surrika ne wanda ta gada tun kaka da kakanninta ina son in kwace wannan Isa da da tunk`ahon da ta ke da shi,in gaje wannan tarin sirrikan na tsafi da ta ke da su,su ne su ke sa ta wandak`a da jin kai,in maisheta tamkar kiyashi a k`asa wacce zan iya sa k`afata in ta ke ta in murza Hhhhhhhh",ya k`are zancen ya na mai fashewa da dariya mai ciki da k`eta da tak`adarci.

     Bokanya Azizah na zaune a d`akin ta ta na ganin duk abinda su ke cewa tamkar a gabanta komi ya ke faruwa,itama wata dariya mai cike da ma'anoni ta sa ki tare da cewa,"Ka aikata babban kuskure Boka Dürsäås,ina da tabbacin ba ka gama sa ni na ba har yanzu ni gadan abun nai ba wai haye nai ba kamar kai mu zu ba mu gani,kuma ga filinan ga mai  doki,kuma ai k`aryar ware ware ta k`are tunda har `yar Fulani ta saida Gida,da ga randa ka bari na sa ke sa k`afata cikin wannan Masarautar ka tafka babban kuskuren da ba wanda zai iya ceto ka da ga cikin sa kuma ma ai",........motsin da ta ji  a bayanta cikin wani d`an kwando ya sa tai saurin waigowa gami da nufar wurin da azamarta,wani ya k`unanneniyar halitta ta fito da ita wacce za ta iya tsorata mutum gami da tsayawa a cikin zuciyar wanda ya ganta har ta kai sa da yin mafar ki,a kallon farko in ka yi masa za ka yi tunanin ko biri ne ko kuma alade don kwata-kwata bai kama da bil adama ba,kansa rankwalelen k`ato ne,ya na d`auke da falka-falkan kunnuwa da kwala-kwalan idanu,bakin sa kuwa ya fi rabi da kwatar fuskarsa,hannaye da k`afafunsa kuwa tamkar sillen k'ara ha ka suke,sai kuma k`aton ciki da ya ke da shi tamkar mai shirin haihuwa yau ko gobe,ko kusa ko da wasa bai iya a je k`afafunsa a k`asa balle ya taka da su haka ma hannayen sa ba sa da wani amfani a jikinsa don be iya motsa su ko kad`an.

"Ya ke Uwa mahaifiya a gare,me ki ke jira ne, ni domin ni na k`agauta gami da k`agara had`i da gajiya da cigaba da zama cikin wannan kwando cikin k`ask`antacciyar  rayuwa irin wannan har sai yaushe zan samu dama da `yancin da zan yi rayuwa kamar kowa yaushe zan fita da ga cikin wannan suffa mai tsoratarwa gami da rikitarwa ga duk wanda ya had`a Ido da ni,ko dai da gaskiyar Babana da ya ce ba kya sona kin haife ni ne kawai bisa tsautsayi da rashin sa ni"......

Da sauri ta sa hannunta ta kange bakin sa tare da cewa,"A'a kar ka sa ke cewa haka kuma kar ka k`ara bari wannan tunanin ya zo cikin rai da zuciyar ka",ta sharce hawayen da su ka fara zubo ma ta.

"Tabbas kai ma d`a ne tamkar kowanne d`a a doran duniya da ya can-canci sadaukarwa kulawa da kuma soyayya Uwa, Alk`awarin da nai ma ka ba zai ta`ba sauyawa ba sai na sa ka yi MULKI wannan doran duniyar sai na mai da ka SARKIN SARAKAI na wannan k`arnin tabbas sai na cika ma ka wannan alk`awari madamar ina Shak'ar numfashi,Kai ko mutuwa ba ta Isa ta d`auki raina ba har sai na cika wannan mafarkin nawa a kan ka, sai na mai da Kai wanda ya fi kowa girman matsayi a wannan duniyar"....

"Har sai yaushe hakan za ta faru,na ga ji da jin irin wad`annan zantuttukan na ki ma su kama da k`anzan kurege".

"A'a a'a da gaske na ke yanzu haka ma ina kan k`adamin na na aikata hakan ka ba ni tsowon makonni shidda za ka tabbar da hakan".

"Shikenan na baki tsawon mako sha biyu in har ki ka k'asa aiwatar da hakan zan had`iye zuciya na mutu kowa ma ya huta".

A rikice,d`imauce tare da tarin damuwa ta sa ke fuskantar shi gami da fara lallashin sa amma ko kusa ya k`i ya saurare ta har ta da nonon rak`uma da ya kasance a matsayin abincin ci da shan sa a ranar kin sha ya yi,wani irin ihu ta sa ki daga k`arshe ta na mai cewa na ,"Na rantse da furfurar da ke kai na,na rantse da kai ya ya d`ana sai na d`auki ran koma waye in har ya shigar min gaba a k`ok`arin sama ma ka lafiya da na ke,kuma ina mai sanyaya ma ka zuciya da cewa madamar mun Isa tsibirin zimbar an d`aura ma ka Aure da Gimbiya Junainah to duk wata lalura da cuta da ta dame ka zata ya ye ta koma akanta, daganan sai mu komo ka fara MULKAR K`ASAR BAIBAH har zuwa ka kai matsayin da za ka zama SARKIN SARAKAI ".

Wata irin dariya ya fashe da ita a nan nannad`ad`d`en da ya ke mara dad`in ji ka na ya d`ora da cewa," Da ko na yi alfahari da ke fiye da yanda kowanne d`a ya ke yi da Mahaifiyar sa,zan yi farinciki in yi annashuwa gami MULKAR K`ASASARNAN yanda na ga dama ,in ta ka kowa yanda na ke so".

Ita ma Bokanya Azizah dariya ta sa ki ta na mai share hawayen dad`in da  su ka zubo ma ta ta ceda shi ,"Ko iya wannan farincikin da ka nuna ya ya isar min kuma ya k`ara min k`aimi wajen jajurcewa a kan wannan lamarin,Zan yi duk me yiwuwa wajen ganin na aikata fiye ma sa abinda na ce ma ka zan hi".

 "Na san za ki yi nasara za ki aikata kamar yanda ki ka ce  don haka bani abincinci na in ci ", da sauri ta sake matsowa kusa da shi ta na mai bashi abincin sai faman fara'a da dariya ta ke.

Bayan ta  tabbatar da ya gama ci ta koma wajen Alon tsafinta ta tsaya ta na mai cewa gani gare ki Gimbiya Junainah, domin yanzu zan yi amfani da cutar da ki ke da ita in sa ki kai kan ki mayanka da kan ki  ba tare da kin wani wahalar da ni ba ,zan sa ki ki ki fad`a cikin dajin da ke gaban ki duk da na dan akwai abinda zai iya cutar da ke amma ba matsala na san ba za ki mutu ba har sai na cika burina a kan ki,don haka ki shirya ganinnan saman kan ki yanzu za'a fara wasan.

      Ta duk`ufa akan alon tsafin nata da sauri ta d`ago ta na mai cewa," A'aha me ne ke shirin faruwa ya na ga ba na ganinta sai duhu da na ke gani meye ke shirin gani ,ko dai ta samu wata kariya ne,ban sa ni ba ? "......

"Mun kusa rabuwa da kai da zaran mun Isa Ga`bar kogin Nizla zamu rabu,muna k`ara Godiya da taimakon ka a gare mu baki d`aya".

      Kasa ce ma ta komi yai sakamakon wani yanayi da ya ke riskarsa ko miyan bakinsa da k`yar ya ke iya had`iyesa ji ya ke kamar ya yanke jiki ya fad`i komi nasa k`ok`arin rasa sa ya ke hatta da isar numfashin da ya ke Shak`a k`ok`arin dakatawa ta ke,gudanar jinin jikinsa sai k`ara hauhawa ta ke,samun wuri yai ya ja ya tsaya tare da fusgo magana daga saman harshensa ya ce,yana mai rarraba haruffan zancen" Ku .....tafi..,ku barni anan ku cigaba da tafiyar ku,ni zan tsaya wani abu".

     Sosai Gimbiya Junainah ta zuba idanuwanta a kan sa ta na mamakin halin da ya shiga ciki,"Me ya sa me ba ka da lafiya ne,ko cikin ka ne ke ma ka ciwo?".

         Ta jero ma sa wa'innan tarin tambayoyin, "A'a ba abinda ke damuna kawai ku cigaba da tafiyar ku,ku barni a baya zan biyo ku daga baya".....

         " A'a ba inda za ni alhalin ka na cikin irin wannan yanayin,ka fad`a min me ya ke damunka in akwai taimakon da zan ita ba ka in ba ka"....

            Shima katseta yai da cewa," Ba ki da wani abu da za ki iya yimin ko ki taimaka min da shi kawai ki yi tafiyar ki abin ki,ki bar ni anan".

      "Bazan tafi ba,ba inda za ni, in na aikata hakan ban cika cikakkiyar mai imani ba,na zama butulu mai sa ka alkairi da sharri,meye zai sa na kasa tsayawa da kai a lokacin da ka ke buk`atar taimakona bayan kai ka taimake ni a lokacin da ban yi zato da tsammani ba ?",Wannan shine kalamin ta na k`arshe wanda kusan ihu tai bayan hari domin wanda ta ke domin shi bai ma san tana yi ba, tuni ya dad`e da fita a cikin hankali da tunaninsa, ya juye izuwa wani daban ba Yarima Haisam ko Yarima Sadauki ba,,ya tashi daga asalin wanda su ka had`u da shi har su ke tafiya a tare,jikinsa ya saki,idanuwansa sun rufe ruf tamkar mai barci,gashin kansa da ya ke a tare wuri guda ya barbazu a saman fuskarsa, ba Gimbiya Junainah ba hatta da Kuyanga Jazila da ke gefanta a tsaye ta tsorata da sauyin yanayin da ya riske sa cikin gaggawa.

       "Allah ya k`ara zama gatan ki ki zo mu bar wurinnan mutuminnan ba shi da lafiya kar ya cutar da ke a banza a wofi"......" Ba ki da hankali ne ba ki fuskanci halin da ya ke a ciki ba ,ya na buk`atar taimakon shine sai ki ce mu tafi mu bar sa alhalin shi ya sadaukantar da tashi rayuwar domin ya kare mu".

          "Ina tsoran kar ya cutar da ke tunda ba mu san wacce irin cuta ko musiba ya ke d`auke da ita ba ?".

     "Wannan ke ta shafa amma ba ni ba zan tsaya kai da fata akan lamarisa ba tare da na guje shi ba,har yanzu k`ofa a bud`e ta ke a wurin ki kina da damar da za ki aikata duk abinda ki ke so ko zuciyar ki ta d`arsar ma ki gami da kwanciyar a cikin ran ki",ta na k`are zancen ta d`ora hannunta saman kafad`arsa ta na mai cewa, "Bawan Allah.... Bawan Allah ka na ji na.....me...me ya ke damun ka ko ba ka da lafiya ne ?", da sauri gami da hanzari ya d`ago ya tsura ma ta idanunsa ,kamar wanda aka tsikara haka yai saurin matsawa baya gami da bige hannunta da ya a saman kafad`arsa ya ce da ita cikin siririyar muryarsa irinta mata mai d`auke da sanyi tare da yauk`i da kuma yanga,"Ke wace ce da har za ki zo kusa da ni kina faman ta`ba ni kamar kin samu k`awarki ko ance mi ki ni k`awar ki ce ko kuma ina son abota da ke ne ?".

     " Innalillahi, na shiga uku Kuyanga Jazila me na ke shirin gani yanzu haka a gabana,hankali da tunanina sun kasa had`a su guri guda har su iya samun damar da za su tantance asalin abinda ke afkuwa anan",cewar Gimbiya Junainah.

           Sai da Kuyanga Jazila ta matso kusa da Gimbiya Junainah ta kama hannayen ta ta rik`e kana ta d`ora da cewa"Nima haka, na kasa gasgata ko yarda da abinda na ke ji da kuma gani,shin wannan mutumin waye mutum ne shi ko Aljani  ,in ko mutum ne to tabbas ya kasance abun tambaya da zargi,shin shi d`in a cikin wanne irin jinsi ya fito".

       Sai da AZLA ta yamutsa baki irin Kuyanga Jazila ba tai mata ba ko bata kwanta ma ta a rai ba ta ce,"Ke kuma a suwa k'are da d`aukar gara,me ya jefa bakin ki a cikin maganar mu sai ka ce an kasa da ke balle har ki haramar d`auka ".

       Wani abun wuya da ke mak`ale a wuyan Gimbiya Junainah ne ya d`an d`auki hankalinta tabar fuskantar Kuyanga Jazila ta koma babin Gimbiya Junainah, duk yana wannan maganar ne da muryar Mata," Kai!!!.... Tubarkallah Masha Allah wannan abun wuyan na ki ya yi min kyau sosai da sosai a ina ki ka siye shi,kuma a kan wanne farashi ki ka saye shi,kin sanni ni ina son kayan k`arau kayan kwalliya mutum ya sa yai ta shek`i da walwali duk in da ya gifta ai ta kallon sa,ni d`in  akwai son gayu,bari in fad`a mi ki wani abu ina da tarin sunaye da ake kirana da su ko ki ce da ni Azla `yar kwalliya,ko Azla gayu ko kuma Azla k`amshi amma ke na fi son ki Kira mi da AZLA gayu domin na ga ke ma `yar gayu ce kamar ni".

       Haka Azla ta ke, da shegen surutu in ta fara ba tasan ta tsaya ba, ba ruwanta da yau ta fara ganin ka ko kun saba,ita kwata-kwata ba ta ba ta da bak`unta akwai ta da sabo,Kar ma in zance ya fad`a akan kayan gyaran jiki ne da kwalliya ma su sa k`amshi da walwalin jiki.

     Hannayen ta ta kai saitin wuyan Gimbiya Junainah da nufin ta ta`ba abun wuyan da sauri,Kuyanga Jazila ta buge hannun ta,ta na mai cewa,"Ba ka da hankali ne da za ka kai hannu jikin ta da niyar ta`ba wani abu?".

     Kallon wulak`ancin dai Azla ta sa ke bin Kuyanga Jazila da shi ba tare da ta ce da ita komi ba,sai sa ke k`ok`arin kai hannu a karo na biyu da tai,da d`an sauri Gimbiya Junainah ta ja baya ta na k`ok`arin cewa da ita wani abu, amma ina ba ta bata damar hakan ba ta hanyar cewa,"Haba ke kam ya ki ke wani abu irin kamar ba ki waye ba alhalin ba haka ba ne,so kawai na ke fa in ta`ba in ji ko ta gaske ce,domin yanzu-yanzu nan kafin in zo nan mu ka had`u da wata k`awata a bangon duniya ta ce min ta samo sa da har zan bi ta in samo sai kuma na ji kira daganan shine fa na taho".

     Cikin rawar murya Gimbiya Junainah ta ce,"Ni zan iya ba ki ita kyauta in ki na so",wata irin rangwad`a Azla tai har ta na mai kai hannunta d`aya a saman bakin ta,ta rufesa alamun abun ya bata mamaki ko ya zo ma ta a bazata,gami da zaro idanunta waje tare da d`ora d`ayan hannun na ta kan k`irjinta ta ce,"Ke Haba amma dai da wasa ki ke min ko ?,nasan wannan abun wuyan fa mai tsada ne ?".

"Da gaske na ke amma sai in za ki fad`a min ko ke wace ce",ta`be fuska Azla tai gami da ja da baya ta ce da ita,"In dai haka ne to rik`e abun ki ba ni so in na so a yanzu-yanzu sai in mallaketa ba tare da na sha wata wahala ba".

"Oh dama ba da gaske ka ke son ta ba kenan, tunda ba za ka iya aikata wani abu dan ka mallake ta ba ni abun ma a wani banbarankwai ya ke zuwan min wai Namiji da suna hajara ,ko mi ya had`a Namiji da abun wuyan  Mata oho?".

Da wani irin fushi Azla ta d`ago ta na maidawa Kuyanga Jazila martani ta ce da ita,"Kashedin ki da ni kar ki k`ara sa min baki in ina magana in ko ba haka ba na lahira sai ya fiki jin dad`i kuma kar ki sa ke kirana da Namiji in kuwa ba haka ba Hmmmmm hohoho za ki  ba su labari".

 Tsuru Gimbiya Junainah tai ta na kallon Azla gabad`aya tunaninta ya cunkushe komi na ta ya tsaya ta wuri guda balle har ta saran za ta samu abinyi,mai da hankalin ta tai kan Kuyanga Jazila ta ce da ita,"Sunan Azlda wanne irin jinsi ya ke ma ki kama na Mace ko na Namiji ?".

"Sai dai macen don gaskiya bai kama da na Namiji ba",ta ba ta amsa a gajarce.

"Kenan hakan na nufin wacce mu ke tare da ita Mace ce ba Namiji ba ?","Shakka babu Uwar d`akina wannan hasashe na ki haka ya ke duba da yanda ya ke rangwad`e-rangwad`e da kashe murya wannan ba asalin wand mu ka taho tare da shi ne ba".

"To in har haka ne Kuyanga Jazila da akwai matsala, dole cikin biyu da akwai d`aya ko dai tun farko Mace ce tai shigar Namiji mu ke tare da ita,ko kuma akawai wani sirri binne a tattare da wannan mutumin".

Cikin yanayin jin tsoro Kuyanga Jazila ta ce da ita,"Ina jin tsoro Ranki ya dad`e, ina jin kamar wani abu na shirin faruwa da mu ,ki zo mu bar wannan wurin tunda wuri".

"Kin ga ki kwantar da hankalin ki ba abinda zai faru da mu domin mun kusa fita daga cikin k`asar BAIBAH, kin ga kuwa da zaran mun tsallake mun fita daga cikin hatsari",ta k`are zancen ta na mai maida hankalin ta a kan Azla wace ta zurawa kunne da wuyanta Ido tun d`azu.

 "Kin ga Azla ki ka ce sunan ki ko to zo ki amshi wannan abun wuyan gashi na bar mi ki har ma da d`an kunne ga su zo ki amsa".

Fuskar Azla sai da ta fad`ad`a amma kuma lokaci guda ta dakata ta ce da ita," Da gaske ki ke ko ko zolaya ta ki ke ni fa bana son wasa ko tsokana ?".

"Da gaske na ke mana ga su ba ri in ciro ma ki",ta sa hannunta ta ciro duka ta mik`a ma ta su, akwai sai murna da d`oki ta ke, ta sa hannu ta d`auki abun wuyan ta ce da ita ,"Na gode sosai amma abun wuyan kawai na ke so ",ta k`are zance ta na mai sa shi a wuyanta,sai juyi ta ke alamun abun ya kai ma ta karo.

" Mun ba ni mun lalace Gimbiya ",cewar Kuyanga Jazila, a kid`ime Gimbiya Junainah ta waigo ta na mai cewa," Lafiyar ki lau kuwa Jazila ?".

"Ga mutanen Masarautar nan da tarin Dakaru sun nufo wannan hanyar kuma ba makawa mu su ka zo nema",ba k`aramin bugawa k`irji Gimbiya Junainah yai ba nan da nan tunaninta ya hautsine ta rasa me ya kamata ta yi ga dai Kuyanga Jazila ta rud`e gami da fita cikin hankalinta ba yanda za ai ta iya bata shawarar ko neman mafitar da za su bi,ga Azla can ta na k`ok`arin tafiya ta bar inda su ke tunda ta riga da ta samu abinda ta ke so,da wani irin zafin nama da bata ta`ba tunanin ta na da shi ba tai tsalle ta kamo hannun Azla ta had`a da na Kuyanga Jazila ta d`aure gam da mayafin ta ba tare da ta saurari tarin tambayoyin da Kuyanga Jazila ta ke ma ta ba da kallon tuhumar da AZLA ta ke ma ta ba, kawai ta ja su cikin k`asurgumin dajin da su ke kusa da shi ba tare da wani dogon tunani ba.

....."Bawan Allah, idan ba damuwa in tambaye ka ma na na ga mutanen sun taru cirko-cirko a wurinnan wani abun ke faruwa ne?",cewar Nurain da ya k`araso gurin yanzu.

     Wani kallon banza mutumin da ke tsaye a wurin yai ma sa kana ya ce,"Kar ka raina min hankali ya za ai ka ce ba ka san abinda ya ke faruwa a fad`in Garinnan ba sai ka ce ba a ciki ka kwana ba alhalin labari duk ya karad`e kowanne lungu da sak`on".

"Da gaske na ke ban san abinda ya faru ba, yanzu na shigo cikin Garin".

"Ohwo Halan kai bak`o ne a cikin wannan Garin?".

"Eh ni d`an kasuwa ne shigowata cikin Garin kenan na ga mutanen sai gungu-gungu su ke".

"Wani mutum ne ya gudo daga cikin kurkuku tamkar mahaukaci haka ya ke ya yi muguwar `barna a cikin Masarauta,ya,kashe mutane da yawa hakanan nan ya zo wannan mashayar ya haddasa ma su Gobara".

"Kaico labari bai yi dad`i ba Allah ya kyauta gaba,in ce dai sun kama shi ko?",Nurain ya sa ke tambayarsa don neman k`arin bayani.

 "Ina fa ai wannan da k`yar zai kamu a wajen su domin yanda kasan Hawainiya ko Aljani haka ya ke saurin rikid`a ya ke,tamkar ba mutum ba haka ya ke ", yai k`asa da muryarsa ya na mai k`arewa da cewa," In fad`i ma ka wani sirri tsakar daren jiya na gan sa sai faman rangwad`a ya ke ya na tafiyar mata har wani lanlank`washewa ya ke".

Da wani irin sauri Nurain ya d`ago ya na kallonsa,kafin ya ce da shi komi sai da zuciyarsa ta raya masa kenan HARZAN,NARSHAD, AZEELA da AZLA sun bayyana a cikin garinnan tabbas akwai babban rikici da zai fara faruwa nan ba da jimawa ba, muryarsa har rawa ta ke wajen cewa,",Ka bari dan Allah yanzu ina ya nufa ?".

"Ban sa ni ba gaskiya amma na ji wai ance ,wai fa amma ya ga wasu mata ya bi bayansu har tsakiyar kasuwa da bisani Dakaru su ka far masu ya tarwatsa su daganan ban san me kuma ya sa ke faruwa da shi ba".

"Dan Allah za ka iya taimaka min ka nuna min hanyar da kasuwar ta ke".......

Da sauri mutumin ya katse shi da cewa ,"Lafiya na ga duk ka wani rikice sai ka ce kasan shi ko kuma dai d`an Uwanka ne,irin wannan rud`u da tashin hankali har ina?".

"Eh nasan shi farin sa ni ma yanzu haka a Garin mu neman sa a ke ruwa a jallo,Dan Allah ka fad`a min wanne `bangare ne a cikin kasuwar in nufi can domin in samu tabbacin shine ko ba shine ba shin `bangare dabbobi ko `bangarem ma su saida hatsi ne ko kuma wani na daban ne".

"To me za kai idan ka tabbar da shi d`inne na san dai ba ka da jarumtar ko k`arfin damtsen da za ka tunkare shi".

"Hmmmm kai dai ai sha'ani wai an cuci bak`auye,kuma a bar kaza cikin gashinta ba tare da an figeta ba,amma bayan haka,ina mai tabbatar ma ka da sai na cizge kansa madamar zan yi Ido hud`u da shi".

Sakarce wannan mutumin yai da Idonsa ya na kallon Nurain irin Anya kuwa kasan me ka ke fad`a kuwa,da sauri Nurain ya d'ora da cewa duk dan gudun kar ya zargi wani abu,har da fara matso hawayen k`aryar ,"Kar ka so ka ga irin kisan gillan da ya yi ma `yan'uwa da ahalina yai mu su munmunan kisan gilla ba tare da na samu damar ko kwarzanar fatar jikinsa ba,dan Allah ka taimaka min ko da bazan iya kashe sa ba,in na zubda ma sa da jini zan samu kwanciyar hankali da salama a raina".......

Dakatar da shi yai da cewa,"Ka ga bar kuka hakanan nasan irin haka akwai ciwo da rad`ad`i mai zafi in har ba ka rama ba ba za ka samu salama da kwanciyar hankali da ta ruhi ba,ma za tafi ya na `bangaren kasuwar hatsi a can abun ya faru,ma za tafi can ".

Nurain ko tsayawa yai masa godiya bai ba, ya nufi Gurin a guje sai dai me sanda zai je duk mutanen Gurin sun watse ,sai fanga-fanga ya ke gami da guje-gujen nemansa ya ke amma bai ga kome kala-kalarsa ba da k`yar ya samu wata tsohuwa ya tambayeta ta nuna ma sa hanyar da su ka bi.

~~~~~~

"Tabbas abun dubana nan ya nuna min a matsayin wuri na k`arshe da su Gimbiya Junainah su ka tsaya ",Cewar Boka Dürsäås ya na mai samun wuri ya tsaya.

" Kamar ya Boka Dürsäås me ka ke nufi da wannan zancen na ka in har nan ne Gurin da su ka tsaya na k`arshe ina su ke to,Ina Jikata guda d`aya da na ke da ita ta ke, ina Gimbiya Junainah ta nufa,",Malikat Juwairiyya ta tambaye shi cikin marairaicewa da son sanin wanne irin hali Gimbiya Junainah ta ke a ciki.

" Ya Shugabata ba na iya cewa komi a yanzu ba sai dai in ce zamu iya k`arasawa Ga`bar kogin can domin mu bincika ko ta na can ko Jirgin ruwan da ta hau bai kai ga ta shi ba domin ina da tabbacin ba su yi ni sa da wannan Gurin ba ".

Tun kafi ya ida sa zance da ya ke Sarauniya Junayyah ta umarci wasu daga cikin Dakarun da su ka zo da su ,da su bazama zuwa Ga`bar kogin Nizla domin su duba su gani sauran kuma su warwatsu lungu da sak`on da ke wajen ko su nanan sun `buya ba tare da an gansu ba, amma ina har su ka k`araci zagayen su ba abun da su ka samu haka su ka juyo su ka dawo sai lokaci mai tsawo da su ka `bata amma ba biyan buk`ata.

A rikice Sarauniya Junayyah tai kam Malikat Juwairiyya ta na cewa," Yau ni na bani na lalace na d`aid`aice na shiga uku ina wannan Yarinyar ta nufa ,wanne waje ta je ta `buya kaddai ace ta jefa kanta cikin wani tashin hankali da musiba ba tare da ta lura ko ta sa ni ba".......

Malikat Juwairiyya ce ta rufe ma ta ba ki ta ce da ita cikin muryar da ke nuna zallar tashin hankalin da ta ke a ciki,"A kul kar in sa ke jin kinyi irin wannan furcin ke fa uwace komi ki ka fad`a a kanta zai iya tabbata a gare ta, ya kuma zama gaske don haka kar ki sa ke fad`in wata kalma in har ba alkairi za ki fad`a akanta ba".

"To Malikat ya zan yi ina cikin musiba da tashin hankali rashin `yata guda d`aya da na ke da ita,wanne irin zantuttuka ne ba za su fito daga baki na ba,ta na ina yanzu a ina zan mu sa me ta ,me ta ke aikatawa a  wanne irin hali ta ke a ciki,ta ci abinci ko ba ta ci ba,ta na buk`atar wani abu ko ko?,duk ba mu sani ba,a cikin mu ba wanda ya ke da wannan amsar hatta ta inda za mu cigaba da nemanta ba mu sani ba".

"Ki kwantar da hankalin ki ba ga su Bokanya Azizah da Boka Dürsäås nan ba kuma ga tarin Dakaru nan mu na da su,ban ga amfaninsu ba in har ba su yi amfani da k`arfin damtsen,na gwanji har da na tsafi ko asirin su ba, su gano ma na inda su ke, a duk inda su ke sai mun gano su in har su na da ran su kuma su na taka doran duniya gami da shak`ar iskar da,ke k`adawa a cikin ta,sannan za mu huta".

Sarauniya Junayyah sai da ta share hawayen da su ka zubo ma ta kana ta ce,"Tabbas duk wanda a cikin su yai nasarar gano inda su ke ko ya kawo min su gabana zan ba shi kyautar wani yanki a cikin k`asar BAIBAH ina nufin zan ba shi kyautar  wani `bangare da ga cikinta ya je ya mulketa ta za ma tasa halak malak".

Ba k`aramin zaburar da Dakaru da bokayan da su ke tare da su Sarauniya Junayyah tai ba,da wannan furcin na ta ba.

Sai dai tun ba aje ko ina ba Bokanya Azizah ta da`bawa zancen wuk`a ta hanyar cewa,"Ki gafar ce ni ya ke wannan Sarauniya mai d`unbin dara da girma domin a hasashen da nai Gimbiyarmu Gimbiyar Masarautar BAIBAH ta na cikin wannan jejin na Irsaba tunda har an duba ko ina na fad`in wurinnan ba a ganta ba kenan ba makawa cikin dajinnan su ka shiga"......

"Ba ta da hankali ne ita Gimbiyar da za ta shiga cikin wannan Dajin ,ko ba ta san shi ba ne ba, Dajin Mutuwa  shine lak`abin sa ta ya za tai kuskuren shigarsa ",cewar Malikat Juwairiyya a cikin matsanancin rud`u da tashin hankali.

Ita kuwa Sarauniya Junayyah ka sa iya cewa komi tai sai jikin ta da ya tsanan ta rawa," Allah ya huci zuciyarki ya sanya ya mi ki ita amma wannan lamari a bud`e ya ke in ma ba ki yarda ba sai in nuna miki tabbacin",ta k`are batun ta na mai fito da wani kullin maganin ta barbaza shi a ko ina na wurin nan ta ke sai ga sahun k`afafun su Yarima Haisam na bayyana har zuwa dai-dai saitin inda su ka fara takawa a cikin Jejin.

 Ba tare da Malikat Juwairiyya ta jira komi ba ta umarci Dakarun su shirya su afka cikin Jejin domin su fiddo da su Gimbiya Junainah ta kowanne irin hali.

Da sauri Sarauniya Junayyah ta dakatar da su,"Kar wanda ya kuskura ya shiga cikin wannan Dajin domin aikata hakan babban zunubi ne da ka iya sake tak`alo yak`in da ba asan har yaushe zai tsaya ba".

"Ban gane me ki ke son cewa ba ko dai har yanzu kina kan bakan ki na nuna ma ta k`iyayya da rashin so da ki ke ma ta shin har yanzu ba ki hankalta ba,`bacewarta ba ta zama ishara a gare ki ba ?".

"Haba Malikat me ya kawo irin wannan maganar a irin wannan lokacin kin sa ni wannan Dajin ya na d`aya daga cikin dalilan da su ka assasa gami da ha`b`baka wutar gaba da ta k`iyayya tsakani k`asar BAIBAH da kuma k`asar BIHINAR, kuma abubuwa marasa dad`i duk sun faru a d`an wannan tsakin wanda sukan iya zama silar fara Yak`i tsakanin mu da su amma ba su biye ma na ba a wasu lokutan,a wannan karon kuma Babu tantama ba shakka muddin mu ka ratsa wannan Dajin ba tare da izinin ba jai tsaye za su d`auki hakan a matsayin hanyar takalar yak`i a tsaninmu da su".......

" Kin ga ki dakatar da wannan dogon sharhin da ki ke ,domin ba ganewa zan yi ,ba abinda na ke ganewa face in ji cewa in zo ga Gimbiya Junainah an ganota ban damu da ko ma me ka iya biyo bayan haka ba kawai dai ni batun Jikata kawi na sa kuma shi ne abinda zan tsaya sauraranka".

"Gimbiya Junainah za ta dawo amma fa sai kun bi komi a hankali,in ba haka ba wata sabuwar matsala sai ta sake kunno kai,domin dole sai da yarda ko sahalewa Sarikn BIHINAR kafin hakan ta yiwu ",....

" A taya kuma a ta wacce hanya hakan za ta faru ko ta kasance ,kun san dai ba yanda za ai mu tunkari k`asar BIHINAR da irin wannan batun,da wanne irin harshe ko baki za mu yi ma su bayani shin za mu ce Gimbiyarmu ta shiga cikin jejen bisa tsautsayi ko kuskure ne,ko-ko za za mu ce da su fursunan da mu ke da su sun tsere a hanyar su ta tserewa sun ci karo da Dajin su ka afka cikin sa bayan sun san mu na tsare da mutanen su a matsayin fursunoni, kuma har da d`an Sarkin su a ciki suma ba makawa za su fito farautarta su kamata su tsare kamar yanda mu ka tsare ma su nasu Yariman",Cewar Malikat Juwairiyya.

Sai da Sarauniya Junayyah ta nisa ka na ta matso kusa da Malikat Juwairiyya ta na mai sassauta murya da kwantar da ita ta ce, "Ya ke Mahaifiyata ki natsu ki kwantar da hankalin ki gabad`ayan mu nan mu na damuwa da halin da Gimbiya Junainah ta fad`a a ciki ba wanda bai son a samu mafita ko hanyar da za a ceto ta,sai dai hakan ba ya na nufin za mu cilla kanmu ko k`asar mu da mutanen cikin ta cikin wata musiba da tashin hankali ba,dole mu nemi hanyar da zamu bi domin mu ceto ta amma ba ta hanyar gaiyato ma kan mu Yak`i tsakanin mu da mutanen k`asar BIHINAR ba",........ 

Da sauri ta katseta da cewa," To miye abun tsoro a ciki ba muna da hazik`ai kuma jajurtattun jarumai da Sadaukai ba, a kira Yak`in ,Yak`in ya zo mun shirya in har hakan ne kad`ai hanyar da mu ke da ita wajen dawo da Gimbiyarmu zuwa Gida".

"A'a ba ran wanda zai salwanta in dai a  kan ta ne domin su ma d`in mutane ne rayuwar su na da matuk`ar amfani da muhimanci, mai yiwuwa ma rayuwar su ta fi ta ta amfani,don haka a barta ta yi yanda ta so ina ji a jikina gami da tabbacin ba lalle ne ma ta fito da rai a cikin wannan Dajin ba ".

Wani irin bugawa k`irji Malikat Juwairiyya yai har sai da ta sa hannunta ta dafe saitin wurin ta ke nan zufa ta fara tsatstsafo ma ta, ta kowacce kafa ta jikin ta komi na ta ya dakata,tamkar wacce a ka buga ma guduma a saman kai.

" Junayyah kin ko san me ki ke cewa kuwa,anya kuwa kunne na ya jiye min abinda ki ka ce dai-dai, a bar `yar ki ta cikin ki kwaya d`aya da ki ka haifa a cikin ki a cikin wannan Dajin ,`Yar ki ce fa kuma magajiyar KARAGAR MULKIN K`ASAR BAIBAH, Kuma Sarauniyar gobe,ita ce fa a cukin Dajin Irsaba,har ki na had`a ranta da na Dakaru hadimai ma su yi mata hidima wad`anda a an haife su ne kawai dan suyi ma ta hidima ,Wai me hakan ke nufi na ka sa gane manufar ki a cikin wannan zance?".ta k`are zance ta na faman waige-waige tamkar za ta ga amsoshin tambayar da ta yi ma ta a fuskokinku mutanen da ke wurin.

Cikin Isa da tak`ama Sarauniya Junayyah ta matso kusa da ita sosai da sosai ta ce da ita,"Da gaske na ke ma ki ba wani rai ko kwaya d`aya da za a salwantar in har a wajen neman ta ne, ko a tashin hankali mutanen k`asarnan da hana su neman abincinsu, ko a jefa su cikin firgici da rud`u in dai a kan ta ne, ta je  can ta k`ara ta a can, Allah ya sa ma wasu namun dajin su cinye ta kowa ma sai ya huta da rashin kunya da fitsararta".

"Anya kuwa abun da na ke ji da gani gaskiya ne,ina mamaki wai yau `yar cikina ce ke musayar yawu da ni kamar ma ta na shirya ko yunk`urin yin fito na fito da ni,ko don kina ganin ke ce a matsayin Sarauniyar da ke mulki a yanzu, ko don kin ga yanzun ke ce a kan KARAGAR MULKIN K`ASAR BAIBAH ne shiyasa har ki ke k`ok`arin aikata abinda ki ka ga dama to bari ki ji har yau har gobe ruwa na maganin daud`a,kuma jiya ba yau ba ce ba,kuma a dad`e a nayi sai gaskiya ina da hanyoyin da da dama da zan yi amfani da su in kai ki k`asa ba tare da kin sa ni ko kin farga ba,tun wuri ki mai da hankalin ki a jikin ki,ki san me ya kamata ki aikata da wanda bai kamata ki aikata ba,ko da yarda ko ba yarda ki ni zan shiga in fiddo da ita ni na rasa wacce irin gaba da tsana ce a tsakanin ku?, in kuwa ba haka ba za ki yi mutuwar kasko k`asa wanda ba zai ta`ba faruwa ba ko kuma ki yi fargar jaji".........

"Fargar jaji kuma ai wannan ke ce ki ka yi ta tun ranar da ki ka nad`a  `yarki a matsayin Sarauniyar ko magajiyar KARAGAR MULKIN K`ASAR BAIBAH to a tun ranar kuskure tare da tarin nadama su ka kawo ma ki ziyara".......

Wata irin cakuma Malikat Juwairiyya ta kai ma Sarauniya Junayyah cikin k`araji ta ke cewa,"Me ki ke son ki ce da ni,wace ce ke Ina `yata ta ke me ki ka aikata ma ta?".

da k`arfi Sarauniya ta `ban`bare hannayen ta a jikin ta ce da ita ,"Ai kin ma karo domin yanzu lokaci ya k`ure ma ki, don haka sai ki tara hannayen ki hannu bibiyu ki kar`bi abinda k`addara ta zo ma ki da shi,don nan ba da jimawa ba za ki tsinci kan ki a jerin ko layin mabaratan k`asarnan,k`asarnan da ki ke tunk`aho gami da nuna girman kai da d`agawa a kanta za ta dawo mallakin ahalin ko tsatson k`asar KALISTA ba tare da kin fargaba "duk ta na wannan maganar ne a hankali yanda ba wani da ke wurin zai iya jin abinda ta ke cewa.......

Wani uban ihu Malikat Juwairiyya ta kwarma gami da zaburowa ta yo kan Sarauniya Junayyah da sauri Boka Dürsäås ya nuna ta da `yar sandar da ke hannunsa sai ga wata iska ta fito da ga ciki ta fara katantanwa da Malikat Juwairiyya da ga k`arshe kuma ta bugata da wata bishiya da ke kusa da su,ko motsin ba ta sa ke yi ba.

" Ka yi min dai-dai ya kai Kawuna ma za ku kuma ku nannad`eta a cikin wani abun yanda mutanen Gari ba za su gane kome a ciki ba,sannan ku nufi Masarauta da ita",ta k`are zancen ta na mai fuskantar Dakarun tare da d`orawa da cewa ,"Ita kuma waccan Allah ya sa tagamu da Zaki ko Kura su cinye ta mu huta da k`aya gaba ki d`aya "......

Page 8

"Na rantse ma ki, ki zo ki kwance ni tun kafin in samu damar da zan kwance kaina,domin ina mai tabbatar mi ki da sai na lahira ya fi ki jin dad`i".

" Ka yi ka gama domin ba abinda zai sa in kwance ka har sai sanda ta dawo kamar yanda ta ba ni umarni".......

"Kai!!! Ni ki ke kirada Namiji ba wai na ce kar ki sa ke danganta ni da jinsin Maza ba ?,na rasa gane wanne irin kai ko kwakwalwa ce da ke da ba ta rik`e abu ko jin magana ba kya yi oho?".

"To mene ne laifina dan na kira ka da namiji ba,ko ba Namijn ba ne Kai ba,Kalli fa ji bi k`irjinka silin ko ince shafe ko d`an tudunnan babu irin na mata, kalli damtsen hannunka yanda ka tara kwanji ga gemu ka tara, sai kuma ka ce in kira ka da sunan Mata aiko abun da kamar wuya gurguwa da Auren nesa".

"Au da abinda ki ka fake kenan to bari in d`auke k`irjin ki in maido shi a nawa sai in maido damtse da gemun da kike fad`a a jikin ki,kin ga kenan ni sai in koma ni ne Macen ke kuma ke ceNamiji".

Da sauri  Kuyanga Jazila ta kai hannayen ta dafe k`irjinta alamun ta tsorata da abinda ya fad`a daga k`arshe ma fara ja da baya tai idanuwanta duk sun fito waje ,motsin da ta ji ne ya sa tai saurin waigawa har ajiyar zuciya sai da ta fara sa ki sakamakon ganin Gimbiya Junainah da tai.

Da d`an gudun ta ta k`arasa ku sa da ita ta ce,"Na ji dad`in dawowar ki yanzu domin wannan mutumin nema ya ke yai min tsintsilar tsiya",duk ta na wannan maganar ne hannayenta nannad`e a saman k`irjinta.

"Kamar ya ban ga ne ba,me ki ke nufi","Nema ya ke ya raba ni da wad`annan kayan".

"Kaya kuma wad`anne kayan ?",ta sake tambayarta ba tare da ta fahimci me ta ke son cewa ba.

"Ki gane mana wannan kayan arzik`in na ke nufi",ta k`ara zancen ta na mai d`an d`aga k`irjinta yanda za ta gane,Azla ce ta shiga tsakiyar maganar da su ke da cewa.

"Kin ga k`awata `yar gayu manta da ita,tunda daman nasan ita ce ta zuga ki har ki ka d`aure ni, ki zo ki kwance ni ina da inda na ke son zuwa wani taro ne na masu kyawun duk duniya ina son in kalla don wata Rana in za a sake  wannan gasar da ni za ai,yanzun ma wani dalili ne ya hanani shiga".

"Ba damuwa ki ji ra ni kad`an ga ninan zuwa,yanzu zan zo in kwance ki",ta ba ta amsa ta na mai maida hankalinta a kan Kuyanga Jazila,Ita Gimbiya Junainah duk a tunaninta kayan da ita Kuyanga Jazila ta ke jigila da su tun farkon fitowar su daga Masarauta dan haka ta ce da ita,"Idan dan kaya ne ki barshi ya d`auka daga ya rage ma ki wani nauyi da ya addabe ki tun da dad`ewa ai ke hutu ne ya same ki ki barsa kawai ya d`auke ma ki su".

Sosai Kuyanga Jazila ta kad`u da jin zancen da ya ke fita daga bakin Gimbiya Junainah, su`bul ta sa`bule ma ta duk wani d`an sauran karsashi ko k`anfin jiki da na zuciya da ta ke da shi, wata duniyar tunani can ta tafi ta na hango kanta ba k`irji ga gemu da kwanji duk sun fito ma ta na Maza, ba tare da ta sa ni ba ta kwalla k`ara wacce har sai da Gimbiya Junainah ta tsorata,ta waigo ta na mai tambayar ta,"Lafiyar ki k`alau kuwa ko wani abun ya same ki ne?".

Cikin rev in'ina ta ce da ita,"Bbbbb.....Ba ba komi wani abu ne ya ta`ba ni na zaci ko maciji ne".

Girgiza kai kawai ta girgiza ba tare da ta ce da ita komi ba,ta cigaba da k`ok`arin samo busassun itatuwa kana ta ce da ita,"Zo ki tai maka min in kunna wannan wutar in har dai abinda na ke zato da zargi ne yanzu zan yi maganinsa".

Jiki ba kwari haka Kuyanga Jazila ta nufo inda ta ke ta amshi dutsan k`ank`ara ta fara k`yastawa,har Allah ya ba su sa'a ta kunnuwa iccen wuta ya kama har ya cinye ya bar garwashin kad`ai,sannan ta d`auki Gadon Maciji yad`o ne da Buruku ta zuba a jikin don ta yi ma Yarima Haisam ko Azla turare da su,ta nufesa gadan-gadan.

 Wata irin dariya mai cike da shak`iyanci ta sa ki tare da cewa,"Wai me ki ke nufi turare za ki yi min in tafi in bar jikin Yarima Haisam ko me ?to aiko kin makaro ko ince kinyi  kuskure,domi wannan shirmen na ki ba abinda zai yi,zan tafi ne kawai idan na so ,ba wai dan wannan k`aurin da ki ka kunnashi ba,to ki sa ni ba wai mun shiga cikin jikinsa don mu fita ba ne ba,ki san wani abu tun had`uwata da ke na ji kin burge ni ina jin kina da wani matsayi babba a wurina shiyasa na biye maki duk abinda ki ka ga yana faruwa ina sane k`yake ki kawai nai,zan tafi yanzu ba wai dan wani abu ba a'a don lokacin da na ke da shi ya k`are ,ina mai yi mi ki addu'a da kar Allah ya sa Azeela ce ke shirin kawo ma ku ziyara a yanzu don ba za ki ta`ba iya ji da ita ba, sannan in har Masoyina Nurain ya k`araso ki ce ma sa ina kewar sa da zaran ya zo zan bayyana mu sha firar masoya tare  da shi".

Ta na kai wa anan komi na jikin sa ya ya sa ki zufa ta fara zubo ma sa ta kowacce kafa ta jikinsa,bugun numfashinsa da gudanar jininsa ya k`ara k`arfi gudanarwa,k`ullin da ke hannu da k`afarsa wanda Gimbiya Junainah ta yi ma ya kwance, gashin kansa isaka ta fara kad`a shi tamkar za ta tafi da shi,kafin daganan komi na sa ya tsaya.

Jiki ba kwari Gimbiya Junainah ta fuskanci Kuyanga Jazila da cewa ,"Me hakan ke nufi ,ko dai wani abun ne ke shirin sa ke faruwa da shi?".

"Nima ban sani ba",Kuyanga Jazila ta ba ta amsa,motsin da ta ga ya fara yi ne ya sa tai saurin dakatar da tunanin da ta ke,ta yi kansa ta na mai kamo kansa ta d`ora a saman cinyarta,"Shugabata ba kya jin tsoransa ki ka tunkare shi har haka, kar ya illata ki fa,domin ba mu san a wanne irin hali zai farka ba shin shi d`in ne ko kuma wata sabuwar fuskarce za ta bayyana a garemu ?".

"Koma da wacce irin fuska ce zai bayyana ba zan guje shi ba zan tunkare shi a kowanne irin hali ya ke".....motsin da ya fara yi da idanunsa ya sa tai saurin dakatawa ta na mai cewa.

"Ka farka kenan ko ka na da buk`atar wani abun ne, ko da akwai wani abun da ya ke damunka ?",sake lumshe idanunsa yai sakamakon d`umin jikinta da ya fara ratsa dukkanin sassan jikinsa,hannayenta da ke cikin nasa ya sa ke k`ank`amewa ya na magana can k`asan mak`oshin sa sai wanda ya ke kusa da shi ya yi da gaske sannan zai ji me ya ke cewa,"Dan Allah kar ki tafi ki bar ni ki tsaya a tare da ni,a baya na rayu cikin k`uncin rayuwa,wahala,damuwa da rashin gata tamkar mara Uwa da Uba ".

`Dan dakatawa yai alamun abun da ya ke fad`a ya na matuk`ar ci ma sa rai gami da tsaya ma a zuciya,"Ina kewan ki,ina son in rayu da ke ,in kyautata ma ki,in zama tamkar Inuwar gajimare a gare ki,kuma in ba ki kariya a kowanne irin yanayi walau na dad`i ko akasin haka", ire-iren wannan zantuttukan yai ta fad`a har barcin wahala ya d`auke sa.

" Uwar Gijiyata lafiya me ya ke faruwa na ga idaniyar ki na zubar da hawaye,ko wani abun ke damun ki?".

Cikin sheshshekar kuka ta ce da ita,"Ban san me ya ke damuna ba,kawai dai na san ina jin tausan shi wanne irin So ya ke min wanda ban ta`ba gani ba,wacce irin alak`ace a tsakanin mu da ban zato ba,waye shi me ya ke so a wurina kuma daga ina ya fito wacce irin rayuwa ya fuskanta kafin ya zo nan ,kuma wace ce ni a garesa,wanne matsayi ne da shi a gare ni ?",......kuka ya ci k`arfin ta ta kasa idasa maganarta.

"Na bani na shiga uku ni Jazila kar ki je ki cutar da kan ki a kan lamarin wannan mutumin da ba ki san ko shi waye ba kuma ni ba ni da amsoshin wad`annan tarin tambayoyin na ki "......

Da sauri ta dakatar da ita da cewa,"Ban san ko shi waye ba,amma shi ya min farin sa ni,kalaman sa kai tsaye  suna nuna muna da wata naunauyar alak`a mai girma a tsakaninmu,wanda shi kad`ai ya santa dole akwai wani `boyayyen sirri a tsakaninmu,akwai wani zaren k`addara da ke nannad`e a cikin rayuwarsa da kuma rayuwata".

      "`Boyayyen sirri kuma a tsakanin ku to a taya haka za ta kasance bayan ba ki san shi ba,bai san ki ba hasalima a jiya ki ka fara ganinsa,idan ma sirrin ne a ta ya za ki iya tono shi har ki jai ga bayyanar da shi?".

      "Ban sa ni ba Kuyanga Jazila,Ban sa ni ba,amma da gaske lamarin wannan mutumin da ko sunan sa ban sa ni ba ya na rud`ar min da kwakwalwa ina jin kai na kamar zai tsage gida biyu na rasa a wanne bigire zan aje shi hatta da lalurar da ya ke fama da ita na kasa iya sama ma ta wani muhalli guda d`aya a cikin zuciya ta ko kuma in rad`a mata sunan da zan kirata da shi,tunanina ya tsaya ba na iya fahimta ko gane komi karma yanzu da na saurari zantuttukan da su ke binne a cikin zuciyar sa,ya wahala ya cutu ,ya kuma shiga cikin k`angin rayuwa"....ta kasa k`arasowa sakamakon motsin da ta ga ya fara yi.

       Tamkar wanda a ka fad`a ma sa halin da ta ke a cikin yai zunbur ya mik`e ya na mai sauke idanunsa akanta ,"Me ya sa me ki na ga kina zubar da kwalla, ko wani ne yai ma ki wani abu, waye shi mai kiran tsautsayi kuma me ya aikata ma ki ?".

     Da sauri ta tari numfashi sa da cewa,"Ba kowa,ba wanda yai min komi".

"Ta ya haka za ta faru, kuka fa na ga kina yi ta ya zan amince da hakan ko dai so ki ke ki `boye min halin da ki ke a ciki ne ?".

"Ba haka ba ne ba fa"......"In ba haka ba ne ya ne,ki fad`a min dumin ba zan ta`ba samun natsuwa ba har sai kin sanar da ni abinda ya ke faruwa da ke har ya zama silar ko sanadiyar zubar hawaye a saman fuskar ki",ya tari numfashinta.

Sai da ta kai hannayen ta ta share hawayen da su ke zubowa kafin ta ba shi amsa da cewa,"Kai ne sillar kuka na,tausayin ka daganin irin yanda ka ke rayuwa su ne su ka sa ni na ke zubar da hawaye ".

Da wani irin zafin nama ya ja baya daga kusa da ita jikinsa da muryarsa duk sun fara rawa ya ce da ita" Nnnn....Nnnn.....ni kuma me ya same ni in ce dai ban cutar da ke ba ko,ban aikata komi a gare ki ba?",ya na maganar ya dudduba jikin sa ko zai ga sauyin yanayi a jikinsa wata k`ara ya sa ki a razane sakamakon kai hannunsa saman wuyan sa da yai ya ji abun wuya a jiki,ba tare da ya ce komi ba ya fara ja da baya ya na k`ok`arin barin inda su ke .....

"Tabbas kin aikata babban kuskure Sarauniya Junayyah,ko dai ba ki san halina ba ne shiyasa ki ka aikata hakan, to amma ai Boka Dürsäås ya sanni farin sa ni ,dalilin wannan kuskuren da ki ka aikata na yi alk`awari sai kin zama abar tausayi ko darajar zama a saman kan layi da ki ke ma wani fata ke ba za ki samu ba,burin d`ana shine kwanciyar hankali kowa da kowa na cikin wannan Masarautar kai ba ma na Masarautarnan kad`ai ba duk wani wanda ya ke rayuwa a cikin K`asar BAIBAH ba zai samu kwanciyar hankali da natsuwar zuciya ba har sai Yarona kuma d`ana Irzam ya taka k`afafunsa bisa doran k`asa kamar yanda kowanne cikkaken mutum ya ke sannan za ku zauna lafiya,kuma ni da kaina zan shiga har cikin Dajin Irsaba in fiddo da Gimbiya Junainah domin ita ce mahad`in sirrin magani na, don haka ku shirya ma tarar abinda ba ku yi zato da tsammani ba", Bokanya Azizah na kai wa nan a zancen ta ta fad`in wasu d`alamisai marasa dad`i ji kafin k`iftawar Ido sai ga Malikat Juwairiyya kwance a gabanta a bisa gadon ta na alfarma, alhalin da a d`akin ta ta ke kwance bayi da hadimai na yi ma ta hidima,sannan kuma da akwai tarin Dakaru da su ke gadin k`ofar shigar ba wanda ya ke da dama ko izinin shiga sai an yarda da shi ko antantance shi tun da su ka dawo daga neman Gimbiya Junainah, Sarauniya Junayyah ta sa mata takunkumi gami da tsaro mai tsauri,ko da wasa ba a barin wani ya ganta ko ya je in da ta ke sai wasu amintattun bayin da Sarauniya Junayyah ta aminta da su ta sa su ke kula da ita ,ba tare da Bokanya Azizah ta tsaya ko ta daina fad`ar kalaman da su ke a saman bakin ta ba,tamkar an yi Ruwa an d`auke haka komi da ke cikin d`akin wanda ya ke mallakin ta ya `bace har da Malikat Juwairiyya da take faman jinya azabarwa da Boka Dürsäås yai mata da kuma Irzam da ya ke cikin kwandonsa na ko da yaushe.

" Nnnn....Nnnn.....ni kuma me ya same ni in ce dai ban cutar da ke ba ko?",ya na maganar ya na dudduba jikin sa ko zai ga sauyin yanayi a jikinsa wata k`ara ya sa ki a razane sakamakon kai hannunsa saman wuyan sa da yai ya ji abun wuya a jiki,ba tare da ya ce komi ba ya fara ja da baya ya na k`ok`arin barin inda su ke ....rufa mi shi baya tai cikin wani sabon firgicin "Ka dakata,ina za ka kar ka je ko'ina,ka dawo".

" Ba ni ne zan dakata ba ke ce za ki dakata kar ki kuskura ki k`ara matsowa kusa da inda na ke, domin ni ba ni da hankali,macuci ne,zan iya cutar da ke harma in illatar da ke".

"A'a wannan ba gaskiya ba ne kai ne ka ke jin hakan a cikin rai da zuciyarka,ko ka manta tun farkon had`uwata da kai taimakona ka fara yi ta ya yanzu kuma daga baya ka ce za ka cutar da ni,rayuwar ka gabad`aya ka sa ka a cikin halin k`ak`anikayi a saboda ni ko ka manta hakan ne?".

Har yanzu bai dakata da k`ok`arin barin wurin ba cikin zafin naman da Allah ya halicce shi da shi,Gimbiya Junayyah har da Kuyanga Jazila sai faman binsa su ke.

"Wannan a da kenan amma a yanzu kuma a halin da ake ciki ,ba abinda zan iya amfana ma ki da shi face in cutar da ke ni d`in tamkar dabba haka na ke,ke in tak`aice mi ki dabba ta fi ni hankali da muhimanci da kuma amfani,domin ita ba ta cutar da d`an'uwanta"......

Da sauri ta dakatar da shi da cewa,"Dan Allah ka dakata ka bar fad`in irin wannan mugayen maganganun a saman bakinka saboda me za ka rik`a had`a kan ka da dabbobi, Alhalin Allah da ya halicce mu ya ce ba wata halitta a doran duniya da tafi muhimanci da daraja Sama sa mutum,ko ka manta a cikin mu a ka halicce Annabin rahama,Annabin ceto Annabin da babu kamarsa kuma mafifici akan kowacce halitta da kuma sauran komi da komi na duniya Gabad`ayanta ?",ta k`are zancen muryarta na raunana,tamkar wacce ke san tsaga zuciyarta ta nuna ma sa halin da ta ke a ciki.

Jikin sa ne yai wani irin sanyi sakamakon sauraronta da yai lokaci guda kuma sai sa ke birkicewa yai,ya na mai girgiza ma ta kansa gami da cigaba da ja da baya,ya na mai nuni da hannunsa d`aya alamun ta dakata ta daina biyo sa,"Ba ki san koni waye ba shiyasa ki ke fad`in duk abinda ya zo mi ki a bakinki to ni tamkar shed`ani haka na ke,ko in ce annoba mai fasa taro ko gungun mutane,ni wofintacce d`a ne abun korewa da gudu GA iyayensa,wanda ba a maraba da haihuwarsa ko kasancewarsa a cikin Ahali, Ko acikin dabbobi ba kowacce dabba ce ke cutarwa ko kashe `yar'uwarta ba ,bare harta shirya ko k`ok`arin yin fito na fito da Mahaifiyar ta ba".

Ya dakata sakamakon bugun zuciyarsa da ya tsananta numfashin sa ya sark`e,take ya fara tari gami da yunk`urin fad`uwa k`asa,kusan rige-rigen tarbe shi Gimbiya Junainah da Kuyanga Jazila su kai amma ina hakan ya gagara domin nauyinsa da kuma k`arfi ba d`aya ba ya sa ya rinjaye su sai gashi su duka sun fad`i k`asa .

Gimbiya ce a k`asa shi kuma ya na sama sai Kuyanga Jazila da a kai watsi da ita can gefe, da k`yar suka iya d`aga shi su ka tashi zaune,duk da hakan son cewa wani abu ya ke amma halin da ya ke a ciki ya hana shi ,shi kuma ya kasa iya hak`ura da abinda ya ke son cewa ba.

"Dddd....Dddd.....Da kaina,n....ni dai kuma da wa'innan hannayen nawa na kashe su,na kashe su har lahira na yanke ma su jin dad`in rayuwar su na basu mutuwa mafi tsanani da azaba"....

"Ka kashe su waye kuma a inane ?",Kuyanga Jazila ta tambaye shi a d`imauce,Kasa iya cewa da ita komi yai sai tsurawa fuskar Gimbiya Junainah idanu da yai har na wani lokaci,har Kuyanga Jazila ta kasa hak`uri ta sa ke tambayarsa.

Sai da ya tashi zaune sannan ya ba ta amsa da cewa,"Ummata Mahaifiyata,wacce tai silar zuwana duniya ta sha wahalal rainon cikina rauni akan rauni ta zo haihuwata taci bak`ar azaba tamkar za a zare ranta ya bar gangar jikinta, amma a haka ta daure ta cije har sai da ta haife ni, ba tare da ta tayi la'akari da wannan wahalal da ta sha ba,ta nunan soyayya,kuma ta fifita ni a kan karanta ,ba ta ci sai na ci ba ta barci har sai in ni na yi barci,ba ta walwala ko farinciki sai ni ma in ina walwala,idan ba na da lafiya ta kan zauce ta d`imauce ta ji tamkar ta mai do da ciwon a jikina ,ta ji ina ma da za a bata damar da za ta maido da ciwon a jikinta da ta aikata hakan da gaggawa, idan ka ga tayi dariya to ni ne nai dariya,idan kuma nai kuka duk sai ta firgice da diririce ta ma rasa me za tai ,ta lallasheni ta riritani,ta shayar da ni,ta tufatar da nii "......ya fashe da wani irin kuka wanda ya ke fitowa jai tsaye daga can cikin k`asan zuciyarsa, kuma ya ke fallasa duk sirrin da ke binne a  cikin ta,".....

"Amma duk da haka ba tare da na duba wad`annan tarin alkairin nata a gare ni ba na sa wad`annan banzayen hannayen nawa na kashe ta da kai na,na kashe ta ita da k`anwata",..... Kuka ya ci k`arfin sa, da wani irin sauri Gimbiya Junainah da Kuyanga Jazila su ka mik`e tsaye suna mai zuba ma sa idanu,da sauri tamkar wacce wani ke shirin rigan yin magana haka Gimbiya Junainah ta fara magana.

" Ban yarda ba,ban yarda ba,ban yarda ba Kuyanga Jazila,ta ya d`a zai kashe Mahaifiyar sa,wacce ta sadaukar da Komi na ta domin shi ya ya rayu, ta ya hakan za ta kasance? ".

" Nima dai shakku ya d`arsu a cikin rai da zuciyata,ko a tarihi ban ta`ba jin makamancin wannan labarin ba,ko da d`an shege ne d`an gaba da fatiha ban ta`ba jin ya kashe Mahaifiyar da ta kawo shi duniya ba balle wannan har da k`anwarsa,anya shugabata ba d`aya daga cikin makaran da ke jikinsa ba ne ke k`ok`arin raina mana hankali ba ?"....

"Ku yarda da ni gaskiya na fad`a ma ku,shiyasa na ce ku yi nesa da ni,a kowanne hali a kowanne lokaci zan iya cutar da d`aya daga cikin ku,Mahaifina ma ya wofintar da ni ya kore ni daga inda ya ke saboda jin tsoran zan sa ke cutar ma sa da wani,to me zai sa ku ba za ku ja baya daga gare ni ba?".

"Har da hakan ya jefa min sakku a kanka waye mahaifin na ka ,Anya ya na da Nagarta da jamala kuwa ?,don me zai wofintar da d`an shi saboda wani dalili ai hannunka bai ta`ba ru`bewa ka ce za ka yanke ka yar,Mahaifine fa shi,bai kamata ya aikata hakan ba,duk da akwai abinda addini ya sharrand`a ka zare hannunka akan d`anka in har ya na aikata su amma ban da lalura ban ciwo ".

Wata irin dariya yai wacce tafi kuka ciwo kafin yace,"Mahaifina mutum ne d`aya da d`aya,kuma ko a haka ina alfahari da shi domin ina da tabbacin Mahaifiyata sai da natsu sannan ta tantance kafin ta za`be shi a matsayin wanda zai zama uba a gare ni,tabbas ya amsa sunan sa uba na gari kuma na kirki,kuma jajurtaccen Namiji fiye da yanda zan iya yi ma ku bayani Mahaifina ya Kai kuma ya wuce haka,domin har yanzu har gobe,ke har ma goben-goben inaji da shi kuma ina alfahari da shi har can cikin k`asan zuciyata".

 "Na kasa gasgata zancenka,in haka ne ya akai ya bar ka,a haka ya bar rayuwar sakaka ba tare da kulawa ko damuwa da ko da da lalurar da ke damun ka ba?Ina so in yarda da duk abinda ka ke ce amma zuciyata ta kasa gasgata ko aminta da  hakan",Cewar Gimbiya Junainah.

 "Za ki yarda har ma ki amince da ni matuk`ar nai ma ki cikkaken bayanin yanda Komi ya faru"," Zan so haka matuk`ar za ka iya ba ni la barin komi yanda ya faru ",ta  ce da shi ta na mai matsowa kusa da shi.

 Da wayau da dabara ya ja baya,sannan ya kwashe labarin yanda komi ya kasance,tun kafin ya k`arasa su duka biyun ke faman zubar da hawaye ,amma bai yarda ya ce da su shi d`an Sarauta ne ba,bai nuna na su ko shi waye ba,ya dai ba su kabarin kawai.

Har ya kai k`arshe sannan Gimbiya Junainah ta ce"Wannan ai rashin fahimta ce da kuma tsatsan rashin tausayi da me mutum zai ji da lalurar da ya ke fama da ita ko-ko da zafin abinda ya aikata ko kuma da juya ma sa baya da akai, ciki har da mahaifin da ya haife ka kuma to a ta ya mutum zai iya samun k`warin gwuiwar da zai d`auki k`addara ko jarabawar da aka d`ora masa".

" Ni ma dai haka na gani duk wani mutum mai hankali in har yai duba na tsanaki a wannan labarin ba zai d`ora laifin akan sa ba tunda kowa ya sa ni kama tunda ga kan tsintsaye, k`warin,dabbobin gida da na daji ba wata halitta da ba ta san girma ko darajar Uwa mahaifiya ba, haka ma kuma soyayyarta da sadaukarwarta ga abinda ta haifa,ta ya wanna abun da ta haifa zai iya cutarwa ko ya illata ta balle har ya kai ga kasheta har lahira?".

"Gane min hanya Wai makawo ya so gulma,jikina na ba ni dole akwai lauje cikin nad`i a wannan labarin domin dai na san ruwa ba ya tsami hakanan banza".

"Kar ku yi k`ok`arin sauyawa labarin suna ko ku sauya ma sa ma'ana ku barshi a yanda ya ke, ku nemi hanyar da za ku tsira daga gare ni ko kwa samu damar da za ku cigaba ba da rayuwa domin ni d`in tamkar dabbar dawa haka na ke, ko kusa ko da wasa ban san na Gida ba,bare in daga ma sa k`afar,ni kaina ma cutarwa na ke balle wani wanda na ke tare da shi,Na fi hawainiya saurin rikid`a ya zuwa mabanbanta kaloli launi-launi".

Ya kasa k`arasowa sakamakon rufe ma sa baki da Gimbiya Junainah tai da hanunta ta na mai cewa,"Ba dabbar dawa ba, ba saurin rikid`a kamar hawainiya ba,Kai ko da zan ga k`aho ya tsiro a tsakiyar kwakwalwar kanka ba zan gudu in ba ka wuri ba zan kasance da kai a cikin kowanne irin hali na dad`i ko akasin haka,zan sadaukar da tawa rayuwar kamar yanda kaima ka tashi sadaukar da ta ka rayuwar a kaina"......

Tureta yai da k'arfin gaske har sai da ta kai ga fad`uwa k`asa,ba tare da ya jinkirta ba ya d`ora da cewa, "Ba ki da hankali ne,ya ina gaya ma ki ga yak`i ke kuma ki na cemin ga k`ura,ba burina in sa ke kashe ki da hannu na ne ba,a karo na biyu bs, a'a burina in sa ki cikin farinciki, in k'are ki,in ba ki kariya a duk sanda buk`atar hakan ta taso,babban burina in ga kin rayu har zuwa tsufan ki ,inga `ya`yan ki tunda ban samu damar ganin na Mahaifiyata ba ,amma ke da alama so ki ke ki kashe ni,ko ki binne ni da raina".

A razane Gimbiya Junainah ta d`ago da niyar ta ce wani abu sakamakon jin abinda ya fad`a, amma ya dakatar da ita ya hanata damar hakan,Zarya ya fara ya na mai kai kawo" A saboda ke kwakwalwata sai karo ta ke ,Komi sai sa ke rikice min ya ke,ba na iya gane komi,ji na ke kamar in yi hauka".

Da wani irin gudu Gimbiya Junainah ta Isa wurin da ya ke,ta rungumesa ta baya ta ce da shi,"Me ka ke aikatawa haka,ko dagaske so ka ke ka haukace d`in,idan har dan ni ne ka kwantar da hankalin ka ba abinda zai same ni kai ma kuma ba abinda zai same ka,zamu rayu kuna mu kasance a tare lafiya lau".....

Ya sa ke katseta a karo na biyu da cewa,"Ba shine burina ba a yanzu na fi son ki rayu fiye da in kasance da ke,Idan ki na cikin matsala kawai ki kira suna na ,zan zo a duk inda ki ke in share ma ki hawayen ki kuma in ma ki maganin matsalar ki".

"Ni ma a yanzu ba haka na ke buk`ata ba da fari kai ka fara magiya har kana fad`uwa k`asa a kan in yarda in amince in taho tare da kai sai a yanzu da na ke son bin ka sai ka ce a'a to ba zai yiwu ba,idan kuwa ka ga hakan ya yiwu to sai in ka kalli fuskata cikin tsakiyar idanuna ka fad`a min matsayina a wurin ka ka gaya min wace ce ni a gare ka,da wanne irin Ido ka ke kallo na,domin gabad`aya na ka sa gane shin kai ne ka ke rikita ni ko ni ce ke rikata kai na da kai na".

"A'a kar ki ce haka dan Allah domin ni ba na da k`arfin zuciyar da zan iya cigaba da tafiya da ke alhalin ba na da ikon hana hai na shiga cikin duk wani yanayin da ya zo min ,kuma ba na da juriya ko zarafin da zan iya sanar da ke ko wace ce a wurina saboda ina tsoran za ki tsane k`arshe ma har ki hanani damar da zan sa je ganin ki"......

"Idan kai ba ka da k`arfin zuciyar d`aukar haka to ni ina da ita ka ba ni damar da zan nuna ma ka hakan a zahiri".......

~.Page 10

     "Ban San ya zan yi da ke ba ki gane ko ki fahimci abinda na ke son cewa da ke ba,Amma ina rok`on Allah da ya sa ki gane gaskiya kafin in aikata wani abu a gare ki kafin in samu damar da zan cutar da ke".

     " Ka sani ni ban damu da kaina ba kamar yanda kai ma a baya ba ka damu da kan ka a kaina ba, na shirya in d`auki kowacce irin jarabbata, musiba ko k`addara domin ina da tabbacin anan gaba ba zan yi da na sanin abinda na aikata ba".

   "Ina so ki sani ni d`in mahaukaci ne har kai na nakan iya mantawa,duk da dai a duk irin halin da zan tsinci kai na ba na iya mantawa da Ummata, ina tsoran kar in fuskanci kaina a lokacin ko halin da zan gaza rik`e kaina a kanki ba zan ta`ba iya yafewa kaina ba a karo na biyu indai hakan ta kasance,sai dai ina rok`on ki da komi za ki ji ko ki gani ko ma na furta shi da kaina a gare ki , kar ki sa ke ki bar ni ,kar ki rabu da ni domin akwai babbar matsala in har na yarda na sa ki a cikin rai na kuma aminta da cewar zan sa ke samun damar da zan rayu da ke ko da na wani d`an lokaci ne kuma daga baya ki guje ni".

     Tamkar wacce yai ma bushara da samun wani abu mai matuk`ar muhimanci da tsada haka fuskarta ta bayyana farincikin ," Bazan rabu da kai ba na rantse ba zan ta`ba yin nise da kai ba ko ina za ka ina tare da kai, har k`arshe rayuwata,duk da a k`asan Zuciyata ina jin tsoran kar Gabad`aya wata rana kace ba kasanni ba".

     "Nima ina jin tsoro,duk da ba ki san me na ke ji ba ko ya ke faruwa da ni a duk sanda na tuna lokacin da na ke ganin Ummata ta d`ayan `bangaren kuma ina ganin kaina a matsayin makashinka da hannu na na kunna wutar da ta zama silar babbakewarta har ta mutu ,ji na ke kamar da hankalina da hayyacina na aikata hakan, tayaya zan iya jure rad`ad`i, zugi da zafin da na ke ji,har yanzu na kasa d`aukar hakan dole zanyi fito na fito da koma waye ko dai ni in mutu a sanadin haka ko kuma shi in zama silar ajalin sa,hakanne kawai zai bani salama a cikin zuciyata idan na kasa aikata hakan,zan sa a raina ni da kaina cikin natsuwata da hankakilina na kuma ina sa ni na kashe Mahaifiyata kuma zan cigaba da tuna hakan har k`arshe rayuwata,gami da azabtar da kaina akan haka".

       "Me hakan ke nufi ko so ka ke ka ce min ka shirya yin fito na fito da Aljanin da ke jikin ka ne,me ye ribarka a ciki,ta ya ma za ka samu ribar ko dai so kake ka sa ke jefa kan ka cikin wata sabuwar matsalar ne ".

" Ba kisan ko wace ce Ummata ba,ita ce ke shan kowacce irin hawala don ta ga na rayu kuma  ta ga an wayi gari na kai mataki mafi k`ololuwar girma da matsayi, har yanzu yanayin na a raina ban manta ba kuma bai `bace min ba,a lokacin da ta ke so in yi barci ita ba zata runtsa ba har sai in na yi barcin sannan ita ma za ta samu damar da za ta yi na ta,Idan ana sanyi kullun cikin farkawa ta ke ta na gyara min rufata,wani lokacin ma a jikinta na ke kwana,haka ma in zafi a ke kullum cikin yimin fifita ta ke,idan ana ruwa kuma ba za ta ta`ba barin in fito waje ba balle har ruwan ya samu damar da zai jik`a ni,kulawar da ta ba ni ce ta sa na rayu,ina yawan tuna maganganunta a kunnuwana wani lokacin jin su na ke kamar su na amsa kuw a kunne na",ya d`an dakata ya na sa ki murmushi wanda ya ke tahowa da wasu hawaye.

Kafin ya d`ora da cewa"Takan ce da ni koda yau Shalelena a kullum so na ke ka zama mai juriya da kaifin basira da dakiyar zuciya gami da jajurcewa a kan komi da ya fuskance ka ko ya tare ma ka gaba,domin Kura da Zaki a daji ba da abinda su ke tak`ama face da su,sai ga shi na zama  kamar yanda ta ke buri da fata a gare ni,a wurina idan na ji an ambaci kalmar Umma ba wai ta na nufin Uwa mahaifiya ba ne kawai a gare ni a'a tana da matsayi da ma'anoni da dama a gare ni ciki har da kalmar Farinciki, Rayuwata, jin dad`i da walwala ta ita ce bugun numfashina akwaita a ko ina a jikina hatta da magudanar jini na akwaita,Ina son ki Ummata ke d`in rayuwata ce kamar  yanda ni ke rayuwar ki".

"Soyayyar da ke tsakanin ka da mahaifiyar ka ta burge ni ina ma da ni  ma ina da irin wannan gatan,ina ma da na samu wannan tagomashi, tabbas da ban kai ga fad`awa cikin wannan gararin rayuwar ba".

" Ban ga ne me ki ke son cewa da ni ba,in mahaifan ki su ke me ya sa ki ka za`bi ki baro Gida kuma ina za ki ko dai iyayen ki sun mutu ne ?".

"Mahaifina ya rasu tun in `yar k`ank`anuwa,sai dai Mahaifiya ta kawai  gare ni".

"Oh sannun ina ma ki jajen mutuwar sa",   ,"Hmmmmm na gode duk da dai ni ma kamar kai ha ka na ke"....ya dakatar da ita da cewa,"Kamar ya ke ma kamar ni ki ke ?,ki daina had`a kan ki da ni domin ni d`in ban kasance yanda a kaso na zama ba".

"Nima ina na tattare da kalar tawa k`addara,a kowanne lokaci zan iya juyewa ko in rikid`e zuwa macijiya ba tare da na sani ko ina cikin hankali da tunani ba,ni kuma wannan itace tawa k`addara ko in kirata da jarabawar rayuwata".

Zuba ma ta idanu kawai Yarima Haisam yai ba tare da ya iya cewa da ita komi ba har sai da ya d`auki wani dogon lokaci ka na ya ce da ita.

"Ko dai ke ce Gimbyar Masarautar BAIBAH ? ",a d`an raza ne ta d`ago ta na mai sauke kadarar mujiyarta a kan sa ta ce," Ya a kai kasan ni ce Gimbyar K`asar BAIBAH ko dai dama ka sannin ne ?".

"Ko d`aya ban san ki ba dagaske ban ta`ba ganin ki ba kawai dai na ta`ba jin labarin ki a wani wuri ne".

"To Kai d`an wacce k`asar ne ku me ya kawo ka wannan Garin"....tsayuwar da Kuyanga Jazila tai a saman kan su ne ya sa ta kasa k`arasawa sai binta da kallo da tai".

"Tun da kun gama sasanta kan ku sai ku san yanda za ku yi da ni domin ni dai yunwa na ke ji kuma zamanmu anan akwai babban had`ari tunda har yanzu ba mu yi nisa da K`ASAR BAIBAH ba komi ka iya faruwa da mu, mai yiwuwa ma sun biyo bayan mu",cewar Kuyanga Jazila.

 Dukkanin su su ka mik`e su ka nufi inda kayan su su ke wanda  Kuyanga Jazila ke ta faman jigila da su tun barowar su cikin masarauta.

Jan wuri guda Yarima Haisam yai ya tsaya ya na mai cewa, "Da alama dukaninku ba wanda ya san nan wanne irin Daji ne shiyasa ku ke fargaba ko tunani wa su za su biyo ku to nan Dajin Irsaba ne Dajin da ke".

 Da wata irin razana su duka su ka waigo har suna had`a baki wajen cewa,"Me ka ce,Dajin Israba fa ?".

"Kun ga kar ku razana ba abinda zai sa me ku da izinin Allah zamu fita lafiya daga cikin sa".

"In mun fita mu je ina ?,iyaka ce fa tsakanin k`asar BAIBAH da kuma k`asar BIHINAR, idan mun isa kan iyakar kama mu za su yi su rataye mu a tsakiyar kasuwar Garin su",cewar Kuyanga Jazila da ta ke rikice.

Gimbiya dubanta ta mai da a kan Yarima Sadauki ta ce da shi,"Wai dagaske ta ke duk abinda ta ke cewa",Kai tsaye ya ba ta amsa da cewa, "Eh dagaske ta ke mana".

"Na shiga uku kenan ka na nufin nan duk mutuwa za mu yi?",Sai a a lokacin hankalin ta ya tashi.

"To ba na ce ba dai amma tabbas na san k`asar BIHINAR jajurtattun mutane ne ma su tsayawa akan maganar su,zai wahala su sauya daga asalin abinda su ka ce".

Wani irin bugawa k`irji Gimbiya da Jazila ya yi sakamakon jin abinda ya fito daga bakin sa,"Ranki ya dad`e mun bani mun lalace ya zamu yi yanzu,ko dai bai kamata mu cigaba da tafiya zuwa gaba ba,kar garin gudun wannan bala'in mu je mu sa ke hefa Rayuwarmu a cikin wata sabuwar fitina da bala'i da yafi ta baya".

"Kina nufin mu koma baya mu fuskanci duk hukuncin da su Malikat Juwairiyya su ka shirya akanmu?".

"Eh mana ai kamar yafi sauk`i, tunda duk wuya ko tsanani ba za su kashemu ba".

"Ba ki da hankali Kuyanga Jazila na rantse ma ki har da abinda zai kashe ni ba zan koma k`asar BAIBAH ba, gara in fuskanci duk wata musiba da zan fuskanta a can da in koma".

Wani irin ihu Kuyanga Jazila ta saki gami da fara magiya akan ta hak`ura ta zo su koma Masarautar su,amma ina ko da wasa ba ta ko tsayawa kallonta ba,sai mai da hankalinta da ta yi wajen Yarima Haisam ta ce da shi,"Ko zan iya sanin asalin abinda ya kawo wannan rikicin da har aka sa dokar duk wanda aka gani ko ya fito daga ci a kashe shi ?".

 "Wannan Dajin asalin sa na wata k`asa ne mai suna k`asar kalista a shud`ad`d`en lokacin da ya wuce a baya,domin da k`asashe uku ne a wannan kewayen K`asar BAIBAH, da k`asar BIHINAR da kuma k`asar KALISTA, wata hatsaniya ce ta shiga tsakanin su a lokacin da har ta kai k`asar BAIBAH da K`ASAR BIHINAR su ka had`e ma k`asar kalista kai har su ka yak`e su ,bayan sun samu nasarar tarwatsa su sai suka raba duk wani abun da ta ya ke mallakin k`asar,a matsayin ganimar Yak`i, kama da kan mutanen Garin su ka mai da su Bayi, su ka mallake kadarorinsu,da dukiyoyinsu har su ka zo kan wannan Dajin sai rigima ta `barke a tsakanin su k`asar BAIBAH ta na ganin anfi kashe ma ta Dakaru dan haka ita ya kamata ta mallaki wannan Dajin na Israba,ita kuma k`asar BIHINAR ta na ganin Dakarunta ne su ka jajurce har su ka kai k`asar KALISTA k`asa don haka su su ka dace da su d`auki wannan Dajin,kowa ya ja ya k`i sakarma d`an'uwansa sai yak`i ya`barke a tsakanin su ya su ya su,su ka zubar da jinanen `yan'uwansu amma ba wanda ya kai wani k`asa a cikin su,ganin ba wanda yai nasara a cikin su, sai su ka hak`ura,ba wai sun gyale Dajin ba  duk sanda wani d`an wata k`asa ya kama wani a cikinta sai ya gurfanar da shi a gaban Sarki ko Sarauniya su su yanke ma sa hukuncin kisa kai tsaye,duk hakan ya faru ne sakamakon akwai wasu abubuwa ma su tarin al'ajabi a cikin Dajin,`bangaren da y a ke da dussar k`ank`ara,rafuna,k`orama da kuma tsaunika wannan shine abinda ya faru ",sai da ya dakata sannan ya lura da yanda su ka tsura ma su Ido nanfa shima ya bisu da na sa idanun .

" Duk a ina kasan wannan tarihin abinda ya faru wajen shekaru d`ari baya koma fiye da haka ?"

Zazzare idanu ya fara da k`yar ya samu ya kwato harshensa ya ce,"Nima tsintar labarin kawai nai a gari",ya bata amsar,yanayin yanda duk su ke binsa da kallo ya sa ya sha jinin jikinsa sai ya fara mutsu-mutsun rashin gaskiya ya ce da su ,"Ma iya tafiya yanzu?"."Eh ba damuwa ma iya tafiya amma kafinan ko kana da wata dabara ko hanyar da,zamu fita Cikin jejinan a raye don wallahi ban shirya mutuwa a yanzu ba",Cewar Kuyanga Jazila.

"Idan har don tsoran wata halitta ko dabba ce da ta ke rayuwa a cikin Dajinnan to ki kwantar da hankalin,zan cika alk`awari na na ba ku kariya a kowanne matsayi da kuma yanayi, sauran abinda zai biyo baya mu barsa har zuwa sanda zamu Isa".......

Tunda ya shigo ,harabar wurin ya ke  ta faman sallama amma shiru ka ke ji tamkar ba alamun mutum a cikin Lambun, kasa hak'ura yayi ya cigaba da yin sallamar amma shiru ka ke ji Malam ya ci shirwa daga k`arshe ne ya yanke hukuncin idasa sa kan shi cikin `bangaren da ta ke zaune kai tsaye, ya duba ko lafiya,tunda yanayin wurin ya nuna da akwai mutum a cikinsa,ko da ya shiga a kishingid`e ya iske ta saman kilisa  da alama ta lula duniyar tunani ne shiyasa bata san da zuwan sa ba,har ya samu wuri kusa da ita ya zauna bata kula da shi ba,sai jin tafin hannunsa da tai ya na d`auke mata kwalar da take zubowa daga idaniyarta.

A dan firgice ta ja baya,sakamakon tsoran da ya kawo ma zuciyarta ziyara,ganinsa da tayi ne yasa tai ajiyar zuciya tana mai cewa," Yaya Zafar kai ne,yaushe ka shigo har nan ban sani ba ?".

Tsuru yai ma ta da idanu ba tare da ya ce da ita komi ba,har ta sa ke maimaita ma sa abinda ta ce a kara na biyu amma duk da hakan bai ce da ita komi ba,cikin yanayin shagwa`ba da ta mai da fuskarta da muryarta ta ce da shi,"Haba Yaya Zafar magana fa na ke ma ka tun d`azu,amma ka yi shiru sai faman kallona kawai ka ke,ko na yi ma ka wani laifin ne?",

    Murmushin shi mai tsaya ma ta arai ya sakar ma ta kana ya ce da ita,"Ina mamaki ne wai dagaske wannan da take a gabana Gimbiya Hafsat ce,Kai in wani ne ya ce zata zama haka kai tsaye zan karyata shi,balle kuma in ga hakan a mafarki tuni zan farka ince soki burutsin mafarki ne,har sadaka zan iya yi don tsoran kar hakan ta tabbata zuciyata ta kasa amincewa da hakan,Ina jin zafi da k`unar ganin ki a cikin wannan yanayin".

    Sai da ta fiddo da idanunta waje don mamakin zancen da ke fita daga bakinsa kana tace da shi," Bana son tsokana,kuma ma ni mai ya same ni da naji kana danganta ni da irin wannan zancen".

     "Bazan `boye ma ki ba duk kin fita daga kamanninki har ma da natsuwar ki kallo d`aya za ai miki a fahimci hakan daga gare ki,ko ma meye ya faru a baya ya riga da ya wuce kar ki bari ya rusa maki y`ar sauran rayuwar da ta yi maki ragowa a gaba,ki manta da komi ki zo ki yi rayuwar ki kamar kowa a cikin Gidannan ".

    " Yaya  ai na riga da na manta da duk abinda ya faru tun ba yanzu ba kuma ma ai".......Kasa k`arasawa  tayi sakamakon kafeta da idanun da yayi.

       "Kuma ma ai me?,Ki idasa mana ai shiyasa da na shigo naga kin rabka uban tagumi gami da zurfafa cikin duniyar tunani ko".

      Kasa cewa da shi komi tayi,sai duk`ar da kanta k`asa da tai tana mai sake k`arfafa kukanta da ya kwace mata yanzu,tare da cewa,"Taya ka ke kallon sauk`in wannan lamarin, mahaifina fa wanda ya kawo ni duniya  shine fa ya bada ni Aure ga d`an'uwanka na jini wanda ku ke Uba d`aya da shi,kuma har ka ce in manta da komi inyi rayuwa kamar yanda na saba abaya, natsuwa da kwanciyar hankalina ka ke so a wurina,a taya hakan zata kasance ba ma zai yiwu ba ?,kuma dad`in gushi ka ce da ni mahaifin ku ya fi karkata ga `bangaren d`an'uwanka ai dole in shiga cikin tarin damuwa",

     "To shine me,sai aka ce ki yi amfani da wannan damar ki jefa kan ki cikin wata sabuwar damuwa ko me,mutane nawa ne su ka fi ki shiga cikin matsin rayuwa ,wahala da kuma k`uncin ta,amma kuma duk da haka su ka d`aure su ka cije su na rayuwa a haka ba tare da mutane sun san halin da su ke ba, ki dubi wasu da ga cikin mutanen k`asarnan ma na wasu abincin da za su ci wahala ya ke mu,wasu wurin kwana wasu kuma lafiyar su gabad`aya a ka jarabce su akanta  shin za ki yi duba da su ne ki d`auki k`addarar ki ne ko za ki d`auki hanyar da za ki illata kan ki ko ki kashe kanki ?",.

       Duk jikinta ne yai sanyi kuma tai shiru,to ai in dai zata danganta kanta da wad`nnan da ya lissafo,dumuwar da take a ciki ba komi bace.

     " Kiyi min magana Gimbiya Hafsat, domin na rasa ko na kasa gane asalin abinda ke a ranki da zuciyar ki,ya kamata ki manta da komi izuwa yanzu ,kije kiyi rayuwar ki kamar yanda kika saba,matuk'ar in ba so kike ki butulce ma Allah akan sauran ni'imomin da yayi maki ba, ki d`auki k`addara kamar yanda kowa ya d`auka kinji dan Allah, badan halinah ba".

      Yanayin yanda ya kai k`arshen maganartasa ne gabad`aya ya k`arasa kashe mata dan sauran kuzarin da take dashi,ko motsin kirki ta kasa sai binsa da idanu kawai da take.

     "Dan Allah  mana kice dani wani abu ko yaya ne kinsan bana son shirunki,yace da ita yana mai langa`bar da kansa gami da yin fuskar tausayi tamkar yaron goye.

     Murmushi k`arfin hali ne ya su`buce mata wanda hakan shi kuma ya dad`ad`a masa rai gami da sanya shi farinciki ko ba komi yai nasarar sauya mata yanayin da take a ciki koda na yanzu ne kawai,bai bar ta haka ba sai da ya sa hannunsa ya d`auko Ayaba guda d`aya daga cikin kayan marmarin da su ke jibge a gabanta ya `bare ma ta ya mik`a ma ta ta kar`ba ba tare da tai masa musu ba kamar yanda suka saba ,saboda tana da tabbacin ba zai kyaleta ba,kusan gabad`aya yammacinsa anan  ya k`arar da shi,kuma Alhmdllh domin an samu canji ,sosai Gimbiya Hafsat ta saki jiki da shi suka sha hirarsu,har sun mik`e zai tafi yaja ya tsaya yana mai sake zuba mata idanu ba tare da ya iya cewa da ita komi ba.

     "Lafiya,wannan kallon kuma fa na mene ne?,ko tare zamu tafi ne?",ta ce da shi.

" Ina ma da za'a ce min hakan ai dana fi kowa farin ciki ,da hakan",ya ce da ita,fad`ar hakan ke da wuya da yai  fuskarta tai saurin sauyawa sai ga hawaye sun fara kwaranyowa ma ta ta na cewa

    "Na kasa jurewa da irin yanayin da nake rayuwa a yanzu,Zuciyata sai sak`a min abubuwa masu yawa kuma duk akanka ta ke".....

         Katse ta yai da sauri," Ni kuma,ba dai maganar da mu ka gama yanzu ba ce ta dawo ba ko ?",kasa cewa dashi komi ta yi duk kuwa iya lallashin da ya ke ma ta ba ta iya tace da shi komi ba,har sai da ya fara nuna ma ta `bacin ransa.

     Da k`yar ta iya rik`e kukanta ta ce da shi,"Tsoro na ke ji ,ji na ke kamar idan ka ta fi ba za ka sa ke dawowa ba tamkar ba zan sa ke ganin ka ba,ina jin kamar iyayenmu za su yi nasara a kanmu,su raba mu rabuwa ta har abada".

     "A'a Gimbiya Hafsat kar kisa iyayenmu a matsayin wani dalili da zai sa ko hana Aurena dake ,ina da yak`inin baza su ta`ba kasancewa kamar yarda kike tunani ba da so samu ne a gare ni kuma za ki ji ki yarda da duk abinda zan fad`a ma ki da mun bar wannan maganar na wani d`an lokaci,mu yi ta addu'ah mu ga abinda Allah zai yi,idan har mu kai hakan mu ka k`ara da yi ma iyayenmu biyayya tabbas za mu ci riba ko da ko ba mu kasance a tare da juna ba".

     Da sauri ta d`ago ta na kallonsa muryarta na rawa ta ce da shi,"Mu rabu fa ka ce,mai ya kawo wannan kalmar kuma,ko dai ka hak`ura da ni ne ban sani ba? ".

" A'a wallahi ba haka na ke nufi ba,ina so ne dai mu bi komi a hankali"...."Banyarda da kai ba",ta fad`a ta na mai ja da baya,"Da abinda ka ke `boye min tabbas dole da akwai wani sirri da ka ke k`ok`arin `boye min".

"Subahanallah wanne irin tunani ne wannan ta ya za ki rik`a fad`in wannan maganar,wallahi ina son ki ,ina k`aunar ki ina son in rayu da ke in k`are ragowar rayuwata da ke".

Da matsanancin fushi ta tari numfashi sa ta da cewa,"Ya Isa haka kalaman yaudarar ta ka sun fara gundurata,ka dakatar da su,in ka na da wani sabbin ka fito jai amfani da su bismillah ina sauraren ka,zan  daure kuma in jure in cigaba da sauraranka har zuwa sanda za ka gama,na lura da kai tunda wannan matsalar ta kunno kai tsakanin mu kullum sai k`ara ja baya ka ke da ni,ban sa ni ba ko dama ka yi maraba da hakan ne ko mene ne ban fuskarta ba".

Ba ki sa ke Zafar ke binta da kallo, sai ka ce,ba Gimbiya Hafsat d`in da ya sani ba,zuciyarsa rawa ta fara ,abubuwa da dama su ka fara kai kawo a cikin kwakwalwarsa, sosai ta zage sai faman fad`a ma sa duk maganar da ta zo kan ba kin ta ta ke,kuma har lokacin hawaye ne ke zubowa daga kan fuskarta,duk iya yanda ya so ta bashi dama ya lallashe ta hanawa tai,sai faman tutturjewa ta ke daga k`arshe ma cewa tai,Kar ya sa ke nuna ma ta fuskarsa,tunda dama zai iya rabuwa da ita ,ba tayi zato da tsammani haka daga gare shi ba,sosai ya ke lallashin ta tunda ya san ya yi mata laifi wanda zai iya ba ta dama ko ya bud`e k`ofar zargi a tsakaninsu,sau wajen uku ta na aika amintaciyar baiwarta akan ya zo ta na son ganin sa amma bai zo ba sai yau,kuma ga yanayin yanda yau d`in ta kasance a gare su.

    Duk zancen da yake yi mata kasa cewa komi tayi ji take ina ma da zata iya dakatar da shi,Ina ma da tana da kalami ko zancen da zata fad'a masa da tayi hakan domin ta dakatar da shi ,ko ba komi a had`uwarsu da shi ya bata gudunmuwa mai tarin yawa a cikin rayuwarta,kasancewarsa mutum mai hankali da hangen nesa.

    " Ko dai zuciyarki na kan d`an'uwana Zahir ne?",ya jefo mata da tambayar da ta rikita ta kuma ta sa ke jefata cikin wani sabon yanayin..

     "Idan har haka ne ya kamata ki fito fili ki yimin bayani ta hanyar da zan gane ba wai kiyi ta yimin yawo da hankali ba".Ya jeho ma ta tambayar da sai da yai danasanin fitarta daga cikin bakinsa.

      Jikin ta ne yai sanyi komi na ta ya dakata,hatta da bugun numfashin ta sai da ya dakata na wasu `yan dak`ik`ai,miyan bakinta ta ne ma ta rasa,sakamakon bushewa da mak`okwaronta da yai,da k`yar ta iya samun damar fusgo numfashi da harshenta ta ce da shi"Babu daga kai har shi ba wanda zan aura tun da abun ya zo da haka,na fasa kowa ya je ya nemi wata fak`at,kuma wannan shine matsayata ta k`arshe ka na iya tafiya in ka gama",tana Kai wa nan tai juyawarta tai tafiyar ta.

     Tana shiga ciki ta fashe da wani sabon kukan "wannan wacce irin musiba ce,take bibiyar rayuwata daga wannan sai wannan ba a gama magance matsalar Yarima Haisam ba sai maganar Aure ta biyo baya, bayan kuma tarin k`alubalen da kowa ke fuskanta a cikin Gidan,har sai zuwa yaushe komi zai zama dai-dai?".

       Shi kuwa Zafar rasa me ma zai yi yayi hatta da hanyar fita sai da ya manta da ita bayan ya gama tsayuwar da zai yi ,ji yake ina ma da yana da damar da zai kamota ya rik`eta har sai ya fad`a ma ta asalin gaskiyar da ke binne a acikin ransa ya sanar mata ba abinda ta ji bisa saman harshensa ba,tuntu`ben harshe ne,wanda ba kowa ke iya tsallake shi ba,ina ma da ya iya yin tafiyar baya ya goge lafazin da ya yi,ya koma tamkar ma be fad`e shi ba, to da ba makawa sai ya  yayi hakan ko kuma idan da da hali zai shiga cikin zuciyarta ko ya tsagata domin ya samu tabbacin matsayin da yake da shi a wajen ta sai da Ina hakan bazai yiwu ba,hasalima yasan ko damar ganinta bai zai sake samu ba dan yanzu.

"Ba matsala Ciroma za mu zauna mu jira ya gama ganawa da su in ya so daga baya sai mu shiga mu duba sa d`in", Badiyya matar Waziri ce ke wannan bayanin sun zo duba jikin Me Martaba, sai su kai rashin sa'a ya fara ganawa da wasu daga cikin attajiran k`asar BIHINAR da suka zo duba jikinsa.

"Anya Umma ba za mu tafi muje mu dawo ba,ko kuma mu je sahen Sarauniya Mubina mu zauna zuwa anjima sai mu dawo,don za su iya dad`ewa fa",Cewar Zulfa.

"Ke dai ki ce min san jikin ki ya motsa ,ko kuma dama can da abinda ki ke son yi a shashen Sarauniya Mubina shiyasa ki ka biyo ni".

Murmushi ta fara sa ki gami da sa tafin hannunta ta rufe fuskarta ba tare da ta ce da ita Komi ba.

"Ja'irar yarinya mu je to,nima dama ina son ganinta domin akwai maganganun da na ke son mu tattauna da ita,kin san an ce in hagu ta k`i sai a koma dama".

Turo ba ki Zulfa tai gami da cewa,"Ummah me ki ke nufi da wannan maganar, ban gane ba,kar fa ki je ki aikata wani abun da zai jawo kwa`bar mu tai ruwa ?".

"Dad`ina da ke Zulfa shirme da shiririta ,in banda haka me ki ke tunanin zan aikata ,ki na ganin abinda ya faru jiya yanda Yaya Iyatu da Baban ki Waziri su ka ci mutuncina su ka nuna min ni ba a bakin komi na ke ba da gani har ku,ba su k`i su wayi gari su ga ba mu acikin Gidannan ba,su yi washshagare walle d`in su su kad`ai,don haka na d`aura aniyar gami da cin d`amara wajen ganin alak`ar ki da Yarima Haisam ta yi k`arfi,fiye da tunanin mai tunani".

Wani tsalle Zulfa ta daka ta na mai k`ank`ame Mahaifiyarta Badiya tare da cewa,"Kai Umma na ji dad`in wannan maganar ta ki hakan ya sa na ke k`ara son ki,ban san ma da wanne irin baki zan fara gode mi ki ko in nuna ma ki farinciki da na ke a ciki ba".

Ita kanta Badiyya murna ta ke sakamakon yanda ta ga `yarta ta ke tsalle da jin dad`in abinda ta zo mata da shi.

"Kin ga ya Isa haka muje mu had`u da Sarauniya Mubinan kafin mu tafi,tunda ba ma cigaba da zama cikin wannan Zauren mu kad`ai ba",da to ta amsa mata sanan su ka tashi su ka fita.

    Sun wuce zaure na d`aya na biyu anan su ka ci karo da Sarauniya Mufida ita da tawagarta ta ja ta tsaya ta na mai tsare hanyar da za su bi su fita,fuskarta na nuna jin dad`in had`uwar da su kai,"Hadima Sadiyya wa na ke gani haka a gabana kamar su O'o,me su ka zo yi  ko dai sun zo maular ne da su ka saba zuwa a koda yaushe ?".

Sai da Hadima Sadiyya ta matso kusa da ita sosai ka na ta ce da ita,"Da alamar haka Ranki ya dad`e, kuma ina kyautata zaton abinda su ka zo nema ba su samu ba tunda gashinan sun fito da hannayensu sankalmakal".

"Ke dakata kar ki kawo min wargi ko ki yi tunanin za ki wulak`anta ni ko ki cimin mutumci,don kin san ko a da muna yara ni ba mai d`aukar raini ba ce ba ".

Wata irin dariya Sarauniya Mufida ta yi kafin tace,"  Hadima Sadiyya fad`a ma ta ki ce mata jiya ba yau ba ce ba hakanan kuma bayan Giwa sai barbaje,kuma komi ya kan canja in mu kai duba ko dogaro da tasirin lokaci,a yanzu na gaba ya yi gaba na baya sai tsintar hula".

Sai da Badiyya matar Waziri ta had`eye wani abu mai matuk`ar zafi da d`aci a mak`okwaronta ka na ta ce,"Da za ki burge ni,ki nuna mi ke cikakkiya ce kuma mai nuna isarta a ko ina da kin kauce kin ba ni hanya na wuce domin kwata-kwata ba ki a gabana,ba dan ke na zo wurinnan ba".

"Oh tun yanzu za ki wuce,na so ace za ki zauna mu sha fira yaushe gamo,ni da ke fa aminan juna ne tun k`uruciya,kinga bai kamata ace ki zo har cikin Gidana a ce ba ki samu wata tarba ta musanman daga gare ni ba".

"Ba na da buk`ata domin ba dan ke na zo ba,ba abinda na ke buk`ata daga gare ki,domin ban raina matsayi ko irin rayuwar da na ke a yanzu ba, tun da na dadeda da sanin k`addara ce kawai ke da zarafi ko ikon d`auke Faso ko kaushi daga k`afa ya koma zuwa kucin mutum".

"Badiyya kenan matar Wazirin k`asar BIHINAR, duk kin canza Anya ba akwai wani abu mai muhimanci da ki ka zo aiwatarwa a wurin Me Martaba ba kuwa ?",

"Hhhhh kar ki damu kan ki domin ni ba irin ki ba ce maciya amana ba,zan fi so da k`aunar in kasance a matsayin da na ke komi k`ank`antar ko wulak`antar sa,ba na sai da mutumci,matsayina ko k`imata domin in samu wata d`aukaka ko cikar wani buri nawa ba,nasan komi a kan ki nasan duk wani mataki ko k`alubalen da ki ka taka kafin ki kawo wannan matakin da ki ke a yanzu,dan haka ki bini a hankali ko kuma in fasa mugunyar kwan da ki ka dad`a kina lele da k`ok`arin binne sa a cikin k`asa".

  "Hmmmmm to sai me idan kin sa ni ,ba fa abinda za ki iya a kan haka,wad`anda ma su ka fi ki sun buga da ni kuma sun gaji sun bar ni,balle ke karan kad`a miya, ni d`innan da ki ke gani kumurcin kan dutsece ban fito ba sai da na shirya".

"Nasan haka shiyasa bana buk`atar ko dawa sa in had`a hanya da ke,amma ina mai yi ma ki bushara da cewa,dai-dai da ke na nan zuwa akwai ranar da za ki girbi duk abinda ki ka shuka",.

Har Sarauniya Mufida ta bud`e baki za ta sa ke cewa da ita wani abu ta fasa ta mai da ganinta a kan Zulfa da ke tsaye tsuru ta na kallon abinda ke faruwa,ta ce da ita,"Zulfa ne sunan ki ko ?",da Kai ta bata amsa,"Na dad`e ina son ganin ki domin labarin ki na yawan zuwa inda na ke,ina so in gargad`e ki ki fita hanyar d`ana Hashim shi ba sa'an ki ba ne ba kwata-kwata ba ku dace ba domin ruwa ba tsaran kwando ba ne ba".

Cikin rashin ta Ido Zulfa ta ce da it,"Ba ni ya kamata ki yi ma wannan gargad`in ba,d`an da ki ke ikirarin ko tak`ama da shi,shi ya kamata ki dakatar da bibiyata,ba shi a gabana ko a cikin zuciyata,ba irin shi na ke da buri ko ra'ayi mijina ya kasance ba, ki dakatar da shi,in ki kai haka zan yi farinciki kuma in sake tabbatar da ke d`in mahaifiya ta gari ce".......

"Ke!! ki iya bakin ki domin gaban rijiya ba wurin wasan mahakaho ba ne ba",Hadima Sadiya ta dakatar da ita.

"Kin ga tsohuwa ba da ke na ke ba kuma ba ke ce ki ka sa ni a cikin wannan lamarin ba ita shugabar ta ki da kanta ta tsulmani a cikin ta,ko kin ji da fari na sa masu ba ki ?,don haka ki fita cikin wannan sha'anin babu ruwan ki ki bar tsuntsun da ya ja ruwa, ruwa ya do ke shi".

"Barta Hadima Sadiyya ai barewa ba ta yi gudu d`anta ya rarrafa ba idan ba ta aikata haka ba to da kai tsaye zan ce ita ba `yar k`awata Badiyya ba ce ba".

"Hmmmmm Ranki ya dad`e ai ko a fuska ki ka kalle ni ki ka kalketa"......"Ke Zulfa ba na son rashin kunya ita ba sa'ar ki ba ce ,don haka ba ta can-canci rashin kunya da ga gare ki ba,don haka ki bata hak`uri tun kafin ki fuskanci fushi na"Badiyya ta ce.

Cikin k`unk`unai ba don ta so ba ta ba ta hak`urin,sannan Badiyya ta ce da Sarauniya Mufida, murmushi kwance a saman fuskarta"Ki yi hak`uri kin sa yaran zamani sai a hankali,sannan maganar Hashim ta bar damun ki domin bai samu nasara ko kar`buwa a wurin Zulfa ba,ta na da wanda ya fisa matsayi ,isa,kyau,asali,hankali,natsuwa da kuma nagarta,don haka ki bar tada hankalin ki,ba ta buk`atar shi a cikin rayuwarta,in ma So samu ne ma ki ka hanasa kulata za mu yi farinciki da murna akan haka".

Maganganun sun ma Sarauniya Mufida zafi matuk`a har ta kasa iya cewa da su komi,Badiyya ta kama hannun Zulfa su ka nufi hanyar fita har ta kusa wucewa ta d`an dakata tana cewa,"Idan da zan baki shawara ki ji da kin ja d`an ki a jiki ki nuna ma sa  ke Uwa ce ta gari ba wai ki barshi yai ta hauragiya ba,ba tare da ya san ko shi waye ba",tana kaiwa nan su ka ida sa fita daga cikin Zauren gaba ki d`aya, tana jan hannun Zulfa wadda sai k`ok`arin dakatar da ita ta ke.

"Umma ki dakata mana dan Allah,na ga sai sauri mu ke,ko dai ba za mu je wajen Sarauniya Mubina d`in ba",a tak`aice tace da ita,"Eh ba zamu ba domin a yanzu itace za ta neme mu da kanta".

"Ban gane ba Umma ki yi min bayani yanda zan gane dallah-dallah "," Za ki gane wata rana tunda ba ki gane ba yanzu".

~~~~~

  Duk iya guje-guje da yawace ya wacen da Nurain ya ke bai ga Yarima Haisam ba,Kai ko me kama da kamarsa bai gani  ba,tun yana yawo cikin kasuwa har ya koma cikin Gari,daganan ya koma k`arshen Gari tafi-tafi har ya koma yawo cikin Daji,tafiya kawai ya ke ba ji ba gani ko inda ya ke sa k`afafunsa bai sa ni ba,gabad`aya kan shi ya rud`e ba ya gane  komi ,gefan bishiya ya samu ya d`an kishingid`a barci `barawo ya kwashe shi,cikin barcin na sa  da bai nisa bà kamar a mafarki ya ji kukan Arah ku sa da shi,a firgice ya farka ya na waige-waige da son gano inda ta ke.

     Gefen shi can ya hango ta tana ta kad`a fiffike,da gudunsa ya k`arasa kusa da ita ya sa hannunsa ya d`auke ta ya na mai zuba mata tarin tambayoyi masu yawa tamkar ya na tambayar mutum ba tsuntsuwa ba,ji ya ke Ina ma da ta na ba ki da yasan ba makawa za ta fad`a ma sa ina Yarima Haisam ya ke.

     "Arah ina Uban gidan ki ya ke Ina Yarima Haisam ya ke?",bud`e fiffikenta kawai ta ke sai gyad`a kai ta ke,"Za ki iya kai ni inda ya ke in na biki,ina son ganinsa shi na ke nema ruwa a jallo,ban san inda zan ganshi ba".

K`ura masa Ido tai sai faman rufewa da bud`ewa ta ke da alama dai da akwai wani muhimmi sak`o da ta ke son isar ma sa,ganin ta fara k`ok`arin tashi ne ya mik`e tsaye da sauri ya bi bayanta da son ganin ina Arah za ta kaisa,Allah ya sa dai takai shi wurin Yarima Sadauki, ko ya samu ya huta da wahalar neman sa da ya ke ruwa a jallo.

Motse-motse ta ke ta faman yi hannayen ta dafe da saitin cikinta,har wata `yar kwalla ce ke d`ogowa daga idaniyarta,Kuyanga Jazila ce ta k`araso kusa da ita ta na cewa,"Ranki ya dad`e lafiya naga sai faman juya kan ki gefe da gefe ki ke,ko wani abun ne ke damunki? ".

     Sai da ta runtse idanuwanta ta sake bud`ewa kanan tace  "Cikina ke min zafi da ciwo  Kuyanga Jazila, har wani k`ara ya ke min".

" Yunwa ce Gimbiya Junainah,wannan k`arar da ki ka ji k`ugin yunwa kenan ki k`ara hak`uri in sha Allah yanzu zai dawo".

"Anya Jazila wannan yunwa ce,kin ji yanda na ke ji kuwa zai wahala in yarda haka yunwa ta ke",Ba ta kai ga rufe bakinta ba sai ga shi ya nufo su,hannayensa d`auke da mabanbanta `ya`yan itatuwa,ko da ya iso hannu ba ka hannu kwarya haka ta rik`a kai duk abinda ta samu bakinta ,da sauri Yarima Sadauki ya rik`a d`aukar duk abinda yasan na `barewa ne ya na `bare ma ta.

Sosai ta ci kayan itatuwan tamkar ba za ta daina ci ba,sai shine ma ya dakatar da ita da cewa,"Ki bar shi hakanan kar ki hare kan ki in ya so zuwa anjima sai ki sa ke ci".

Tsura mi shi idanuwanta tai tare da ce mi shi, "Ban k`oshi ba fa"," Eh na sa ni,amshi ruwa ki sha,zuwa anjima sai ki sa ke ci",Tana ji ta na gani,ba dan ta so ba haka ta hak`ura,sai da su ci su ka k`oshi sannan ya samu ya d`an ci wani abu daga cikin kayan marmarin da ya zo da shi.

  Sun kwashe wajen sa'a guda bayan gama cin abinci kafin ya ce da su,"Ku shirya mu cigaba da tafiya domin ina tunanin in sha Allah nan da mako biyu ko uku za mu isa cikin k`asar BIHINAR ".

Kwa`be fuska Gimbiya Junainah ta yi tare da cewa," Dan Allah ka bari sai gobe sai mu cigaba da tafiya domin k`afafuwana sai faman zugi da rad`ad`i su ke min ".

" Yanayin wurinnan ba shi da tsaro saboda surk`uk`i da tarin dogayen bishiyu da ya ke da shi,Mai yiwuwa akwai wani mugun abun a wurin,don haka bai kamata mu cigaba da zama a wurin ba mu cigaba da tafiyar mu kawai zai fi".

Da sauri ta mik`e tsaye ta na mai cewa ,"Na shirya mu ta shi mu tafi ",Gimbiya Junainah ta fad`a cikin saurin murya,murmushin gefan baki ya sa ki a ranshi ya na cewa," Matsoraciya kawai in ba haka nai mi ki ba ban sar ranar da za mu isa inda mu ke so ba,domin wancan lokacin haka tai mu su da su ka fara yada zango ,sai da su kai kwana uku a wurin da ance su tashi su tafi sai tace a'a ita ta gaji ba huta ba.

"Kawo kayan in d`aukar mi ki",ya ce da Kuyanga Jazila, "A'a kabar mi ni kayana wannan nauyin nawa ne,hak`ina ne in d`auke su,in kai su duk inda za mu,ko ka manta ni baiwa ce aikina ne in yi mata hidima ko kuma in d`auki duk wasu kaya na ta,Komi nauyi ko yawansu".

   Be sa ke cewa da ita Komi ba tunda ya riga da ya fahimci har cikin zuciyar ta ta fad`i abinda ta ce.

    Tun ba su yi wani nisa ta kwalla wata uwar k`ara,wacce sai da ta karad`e ilahirin wurin da su ke,da wani irin sauri tare da azama ya juyo baya kasancewar shine a gaba su na biye da shi,"Lafiya me ya faru da ke,me ya same ki,garin yaya haka ta faru?".

   "K`afata,waiyo Allah k`afata ciwo za ta cire zafi azaba ta ke min",Da sauri ya kai hannunsa ya kama k`afar ya na dudduba abinda ya same ta,Jini ne ke zuba daga k`afar sosai kamar wacce a ka yanka da wuk`a.

     "Mene ne ya same ki garinya haka ta faru ?".

"Ban sa ni ba,nima kawai dai ina tafiya ne na ji wani abu ya karce ni ba tare da na sa ni ba".

     Ka sa ce ma ta komi yai sai zuru da yai ma ta da idanu,wani abu sai kai kawo ya ke ma sa a mak`oshinsa,"Me yasa ba ki da kula tun d`azu fa na ke cewa da ke ki kula da hanya akwai abubuwa da yawa da za su iya cutar da ke Amma kalli ki gani jibi abinda ki ka jawo ".

" Ni dai ka dakatar da wannan zancen na ka ka taimaka  min da wani abun kar jinina ya kai ga k`arewa".

Gefan rigarsa ya kama ya yaga ya fara goge ma ta jinin da ke zubar amma ina yak`i tsayawa sai sa ke `bul`bulowa ya ke,da sauri ya aje k`afar ya shiga cikin yayin da ya ke gaban shi da alama wani abun ya ke nema,Kuyanga Jazila ce ta nufo inda ya ke tace,"Me ka ke nema in taya ka",Kai tsaye ya ce da ita,"K`aduwa na ke nema ciyawa ce da ke tsayar da zubar jini kin San ta ne".

"Eh na santa bari in taya ka dubawa",Cikin k`ank`anin lokaci sai gashi sun samota da sauri ya samo dutse ya d`an dandak`ata ya zuba akan inda ta ji ciwon zuwa wani lokaci jinin ya tsaya,ita kuwa sai faman raki ta ke.

Duk yanda Kuyanga Jazila ta so ta taka k`afar k`i tai,Ganin da gaske ba za ta taka k`afar ba,ya sa`ba ta a baya ya goye sannan su ka cigaba da tafiya,haka su ka cigaba da tafiya har su ka Isa wajen wani dutse su ka yada zango a wurin ,ba su da matsalar kumi domin suna da sauran kayan marmarin da su ka yi ma su saura har ma ruwa su na da shi,a cikin gorar fata,itatuwa kawai ya samo su ka had`a wuta a gefe su ka zauna,da niyar sai zuwa da safe za su cigaba da tafiya tunda dare ya yi.

Yarima Sadauki rabi da rabi yai barcin sa,su ne dai su ka sha barcin su sai bayan da su ka yi Sallah da safe kana shi kuma ya kishingid`a barci ya sace shi duk da ba wai me nisa ne ya kwashe shi ba.

 Tun su Gimbiya Junainah na tunanin yanzu zai farka har su ka fara tunanin Anya wannan barcin da ya ke na lafiya ne kuwa,domin ya kusa kwashe sa'a hud`u ya na yin sa,shida ko barcin rabin sa'a ma ba ya yi,ko d`an motsi akai sai ya farka,wani lokacin ko magana mai k`arfi su kai sai ya farka amma yanzu ko cikakken motsi ba ya yi,sai ka yi da gaske za ka gane ya na da rai in ka kula da yanda numfashinsa ya ke fita a sannan ne za ka gane cewa ya na raye,sau kusan biyu Gimbiya Junainah na k`ok`arin tadashi amma Kuyanga Jazila na hana ta.

"Gani na ke kamar bai kyautu ki tada shi ba wata k`ila ya gaji da yawa ne shiyasa wannan nannauyen barcin ya kwashe shi",Kuyanga Jazila ta ce da ita.

"A'a Jazila wannan ba barcin lafiya ba ne ba,dube shi fa ki gani baya ko motsi numfashinsa ne kawai ke fita zo ki ga wani abu da ya sa na fad`i hakan".

   Kusa da shi ta matsa ta sa hannunta ta bud`e idon shi,sai ga farin idon shi ya bayyana babu bak`in ciki,farin cikin idon kuma yai wani irin haske,hasken gabad`aya ba irin wanda su ka saba ji da gani ba ne ba.

Da sauri Kuyanga Jazila ta ja baya dafe da k`irjin ta ta na cewa, "Mun shiga uku,me ye ke shirin faruwa da mu ko dai  rauhanan jikin sa ne su ka dawo ?".

" Ban sa ni ba Jazila,amma dai ina zuwa bari ki ga abinda zan yi",Da sauri Jazila ta shiga gabanta ta na cewa,"Me za ki yi,kar ki je ki aikata wani abun da zamu je mu yi danasanin anan gaba ".

" Me ki ke nufi ne,ki na so ne mu zuba mi shi Ido a haka, mu cigaba da zama a haka,har yaushe zai farka,tsawon wanne lokaci zai d`auka a haka?".

"Duk ba ni da amsoshin wad`annan tarin tambayoyin da ki kai min,kawai dai ina tsoran me zai iya faruwa idan ya farka".

"To idan kuma rashin tayar da shi ne zai haifar da matsalar da ki ke gudu kuma fa ?",Kasa cewa Komi Kuyanga Jazila tai domin anan ba ta da abinda za ta ce,haka ta na ji tana gani Gimbiya Junainah ta d`auki sauran ruwan shan su a cikin gorar fata ta watsa mishi da k`arfi.

Da wani irin zafin nama, tamkar wanda aka janyo shi da mayen k`arfe,ko giftawar walk`iya haka ya taso ya na mai kai ma Gimbiya Junainah shak`a saitin wuyanta,Kasa kai hannunsa a wuyanta yai ya na mai tsura ma ta Ido tamkar yau ya fara ganin ta.

Ita kam Gimbiya Junainah duk ta tsorata ta shiga cikin firgici ta takure kanta gami da rufe idauwanta gam ta na mai jiran tsanmanin abinda zai faru ko ya afku a gare ta.

      "Wace ce ke me ki ke yi anan,nima me na ke yi anan,meye dalilin da ya sa na ganmu a wuri guda ?", shine furcin farko da ya fara fita daga bakin sa.

Wanda jin wannan zancen ba k`aramin hargitsa tunanin su Gimbiya Junainah yai ba da sauri ta bud`e idanunta ta na mai sauke ganin ta akan shi,ita kuwa Kuyanga Jazila na can gefe ta yi mutuwar tsaye,jin batun da ya fita a bakinsa kuwa kusan sakin fitsari tai.

   " Nnnn ni ce fa,ba ka gane ni ba?",matsowa yai kusa da ita sosai har jikinsa ya na gogar jikinta,ya kai hannunsa saitin bakinta ya na zagaye shi kana ya ce da ita,"Ban san ki ba,ban ta`ba ganin ki ba,hasalima a yau na fara ganin ki a rayuwata,sai dai kin san me?".

     Ba tare da ya bari ta ce komi ba duk da dama ita ba niyar cewa komi ta ke ba sakamakon d`aukewar wutan kanta da ta yi na wani lokaci dalilin abinda ke faruwa a tsakanin ta da shi.

"A kallon farko da nai ma ki na ji wani tsam a cikin jiki da jijiyoyina,na ji bugun zuciyata ya canja kuma a sanda na bud`e idanuna na d`ora su a kan ki na ji kin samu wani guri mai girma da muhimanci a cikin zuciyata na ji zan iya ba da komi nawa indai akan ki ne,na tunkari komi, na fuskanci duk wani abu akan ki,firgicin da na ga ni a tare da ke ya birge ni,ya kuma tsaya min a zuciyata,kai tsaye dai kin min za ki Aure ni?".

Saukar wannan kalmar a cikin kunnen Gimbiya Junainah dai-dai ta ke da saukar guduma a tsakar kanta,jikinta ko ina rawa ya ke bakinta ya yi ma ta nauyi,ta kasa sarrafa Zuciyarta da ma komi na jikinta.

"Oh yi hak`uri ba tare da kin san ko ni waye ba kawai na zo mi ki da maganar Aure ba tare da kin san ko da suna na ba ko,suna na Harzan, zan ba ki soyayya fiye da wacce ki ke zato da tsammani, zan ba ki kulawa jin dad`i da mace ke son samu a wurin d`a Namiji da duk wani abu da ba ki ta`ba tunanin samunsa ba ko da a mafarki".

Da wani irin gudu Kuyanga Jazila ta rugo ta shiga tsakiyar su ta na mai sa hannunta ta kare Gimbiya Junainah ta ce,"Ba ta son ka ,ba zata Aure ka ba domin ita d`in ba irin ka ba ce ba, ka je can ka nemi dai-dai da Kai".

Da hannu d`aya ya sa ya ture Jazila ya zama ba shamaki a tsakaninsu ka na ya ce cikin yanayin mara dad`i,"Wacce bera ce wannan, wanne sakarci ne ta ke yi da har za ta shiga tsakanina da ke,ba tasan ba zan lamunci ganin wani na uku a tsakaninmu ba,zan iya cutar da duk wanda yai niyar aikata hakan, ba zan lamunci ganin wani a tare da ke ba,zuciyata ba zata iya jura ko d`aukar hakan ba,da gaske ina son ki irin so mai tsananinnan,so mai tsayawa a zuci,so irin mai yankar shakkunan,mai zafi da rad`ad`i, inajin zafi a kowanne `bangare na jikina".....

"Ya Isa haka",Gimbiya ta dakatar da shi,ba wai don ta na da k`arfin zuciyar da za ta aikata hakan ba,a'a kawai ta aro jarumta ne ta sanya wa kanta ba asalin ta ta d`in ba ce ba.

"Ka dakatar da wannan shirmen banzar da ka ke aikatawa, domin ka san na riga da na san  ko kai waye,Kai ba kowa ba ne ba face wata halitta mai amfana da gangar jikin wani a haka zan so ka ko bare har mu  kai ga maganar Aure ?".

Yanayin sa ya canja gabad`aya, hakama bugun numfashin sa ya k`aru,sai da ya furzar da iskar bakin sa ka na ya ce da ita,"Kin kuwa san me ki ka aikata Soyayyar tawa ta farko ita ce ki ke kira da shirmen banza?"......

"Ki gode ma Allah da ya kasance ke da kan ki ki furta wannan kalmar amma da ace wani ne na daban ya  kira Soyayyata ta farko da shirmen banza da sai ya gaya ma aya tsaki sai ya gwammaci kid`a da karatu,Soyayya ta ta zahiri ce kuma gaskiya ,a kallon farko na ji kin shiga raina ,Soyayyar ki ta samu matsugunni a cikin Zuciyata, ina jin ba zan iya k`ara wata doguwar rayuwa in har ba tare da ke ba".

"Na shiga uku wannan wacce irin sabuwar musiba ce ta riski mu,Soyayya a tsakanin ku ai ba abu ne mai sauk`i ko wanda a ke zaton zai yiwu ba", Cewar Kuyanga Jazila.

 Hannayenta kam Gimbiya Junainah ta kama ta rik`e domin ta samu k`arin k`arfin gwuiwar da za ta iya cewa da shi," Mene ne ya rufe ma ka idanu,shin ba ka san ko ni wace ce ba ne,akwai ban-banci mai tarin yawa tsakanina da kai,ko ka manta ko kai waye kai fa ba mutum ba ne,kai d`aya daga cikin jinsin Aljanu ne,ka je ka nemi dai-dai da kai a cikin `yan'uwanka Aljanu amma ba ni ba,kar ka nemi ka k`ara min damuwa akan wace na ke rayuwa da ita,Kar ka sake jefa ni cikin wani sabon sirad`in rayuwar wanda ban shirya ma sa ba,ka bar ni in ji da tarin k`alubalen da su ka addabe ni kuna su ka cunkushe min rayuwa"......,

"Ba zan iya ba,bazan iya rabuwa da ke ba, dole ne ki kasance tawa kuma ki kasance a `bangare na a koda yaushe, mene ne aibu don Soyayya ta afku tsakanina da ke,Ai ba kanmu farau ba,zan ba ki farinciki, zan ba ki kulawa,zan tarairaye ki zan ba ki duk wani abu da za ki buk`atar ke harma da wanda ba ki buk`ata zan ka ba ki shi ,a duk sanda ki ka nemi wani abun zan kawo mi ki shi da gaggawa, shin ko ki na da wani wanda ki ke so bayan ni ne ?",ya k`are maganar da sigar tambaya.

 "In ina da shi sai me?", "Zan lalla`be shi in lallashe shi ,in ba shi duk abinda ya ke buk`ata a rayuwar shi,domin ya bar min ke,".

"Ka cika san kan ka kai babban mai san kan shi ne,ta ya Rana d`aya za ka fad`o cikin rayuwata sannan ka ce ka fi kowa iko a kaina,kai ka d`ai ne za ka rayu da ni,Aje na amince zan yi rayuwa da kai,wacce irin rayuwa zamu yi,kai fa mai aron gangar jikin wani,wannan surar da wannan fuskar duk ba na ka bane,idan da zan ganka a asalin yanda ka ke ba ,da ba lalle ne in iya rik`e numfashina ba, mai yiwuwa ya zama shak`ar numfashina na k`arshe a rayuwata ,a hakan ka ke so mu yi rayuwa ta har abada da Kai?".

"In dan wannan ne ai ba wata matsala ba ce sai in dauwama a cikin wannan sufar,ko in sauya ya zuwa sufar da ta fi wannan kyau,muyi rayuwar mu cikin jin dad`i da farinciki, bi sa bigiren da mu ka shimfid`ata har mu kai ga haifar `ya`yanmu ,masu irin wannan d`an bakin na ki da irin wannan idanuwan na ki,ma su birge ni a duk sanda nai tozali da su", ya Kai zancen ya na mai nufar fuskarta da hannayensa.

 Da sauri ta bige hannun ta na mai cewa cikin yamutsar fuska," `Ya`ya tsakanin ni da kai to da wanne irin jinsi za a haifo su ,jinsin mutum ko na aljan ko kuma rabi mutum rabi aljan za ai haife su ,ko kusa ko alama ba ka da tausayi,kan ka kawai ka sa ni,yanzu ko wannan mutumin da ka ke rayuwa a cikin jikin sa abun ka tausaya ma sa ne,kasan irin azaba ko wahalar da ya ke sha a duk sanda wani a cikin ku zai bayyana a jikinsa ku ji tsoran Allah ku kyale shi ya huta,Kun cutar da shi cutarwa mai tsanani ku bar shi ya amfana da `yar sauran rayuwar da ya ke da ita mana".

Ta k`are zancen cikin k`araji,ba tare da ta barshi ya sake cewa komi ba ta d`ora da cewa,"Wanne hali ya ke a ciki,ina ya ke ba wanda ya sa ni,ya na buk`atar wani abun ya na jin yunwa ko ba ya ji, ba wanda ya san komi game da shi".

Dafe kansa yai da hanunsa d`aya alamun dai ba ya son jin abinda ta ke cewa,"Waiyo ni waiyo kaina ,da alama dai ba ki jin magana ,ta ya muna magana a iya tsakanin mu mu biyu,game da abinda ya shafi rayuwar mu,sai ki sanyo wani a tsajiya,tabbas gab na ke da fara illata ko ma waye ki ka sa ke bari ya shiga tsakanin mu,ko da ko me wannan gangar jikin da na ke a jikinsa ne",.

Numfashinsa ta tara da cewa,"A'a a'a don Allah kar ka cutar da shi,bai ji ba bai gani ba ,ba aikata ma ka komi ba".

"To ki so ni,ki k`aunace ni ki bi ni mu koma can duniyata,mu yi rayuwar mu a can mu kad`ai,ba tare da wani ya rik`a shiga cikin Rayuwarmu ba".

Cikin sauri da rawar murya ta ce da shi,"A'a ba za ni ba,ba zan bika mu je ko ina ba,Babu wata alak`a ko  rayuwa da zata gudana a tsakaninmu ba zan so ka ko in k`aunace ka ba,domin kwata-kwata ba hakan a tsarin addini na da kuma rayuwata".

A firgice a haukace ya nufo inda ta ke sai dai bai samu k`arasowa inda ta ke ba sakamakon yunk`urin fad`uwar da yai saboda hankali da tunaninsa ba sa jikinsa burinsa kawai ya ga kansa a kusa da ita,wata k`ila sai ya fi fahimtar abinda ta ke son cewa da shi,da azamar Gimbiya Junainah ta k`araso inda ya ke tana faman dudduba jikinsa ko ya bige ko kuma ya ji ciwo.

"Ka gani ko jibi ka gani,ko hanya ba ka  iya dubawa,gashinan saura k`iris ka ji ma sa ciwo".

Zuba ma ta idanu yai na wani tsawon lokaci kafin ya ce da ita,"Da alama dai ki na ji da shi ba kya son wani abu ya same shi ko kad`an ne ko?".

Da kai ta bashi amsa har ta had`awa da cewa,"Eh ba na son komi ya same shi,ina jin tausan shi fiye da yanda bakina zai iya fad`a".

Bai ce da ita komi ba sai nufar wata k`atuwar bishiya da yai ya fara gwara kansa da ita ,kafin kace me tuni jini ya fara kwaronyowa daga kanshi zuwa saman fuskarsa.

 Cikin wani sabon firgicin gami da kad`uwa Gimbiya Junainah da Kuyanga Jazila su ka nufi inda ya ke duk yanda su ka so su dakatar da Harzan ko su rik` e shi amma sun kasa kasancewarsa k`ak`k`arfa ne,kuka kam Gimbiya Junainah ta sha shi tamkar ba za ta tsaya ba,sai da ya tabbatar da ya gama wanke fuskar Yarima Haisam da jini ka na ya dakata ya na cewa da ita,"Haka ce za ta cigaba da faruwa a duk lokacin da ki ka k`ara saka shi a tsakaninmu ke ba ma shi ba kowacce halitta ce ba na buk`atar ganinta a tsakiyar mu ni da ke,na fi son in ganni da ga ni sai je".

Cikin sheshshekar kuka da ajiyar zuciya ta ce da shi,"Wallahi na amince da kai ba zan sa ke cewa da kai a'a ba,zan yi duk abinda ka ce ko kake buk`ata, ba zan kuma yin musu da kai ba".

Hannayen sa ya sa ya kama duka kafad`unta ya ce,"Da gaske ki ke kin amince ce da ni a matsayin Masoyi ".

" Eh...Eh na amince in har ba za ka sake cutar da shi ba".

Wani tsalle ya daka ya na mai  dira a saman k`afafunsa ya fara rawa ya na cewa,"Na yi nasara,na yi nasara ", rawa iri-iri haka ya dungayi,k`arshe ya dire a gaban Kuyanga Jazila ya ce da ita.

"Kalli ki ga ni Bera ta amince da ni zamuyi Soyayya har mu kai ga yin  Aure, Ashe ni d`an sa'a ne ban sanniba ban ta`ba zato ko tunanin zan samu Macen da na ke so cikin sauk`i kamar haka ba".

Yak`e mai kama da kuka-kuka dariya-dariya kawai Kuyanga Jazila ta ke bugawa amma ta kasa iya cewa da shi komi.

`Dan dakatawa yai tare da cewa,"Ya naga ba ki murna da farinciki ko ba ki son alak`ata da ita ne?".

"A'a wallahi ko kad`an ko da wasa ba haka ba ne ba,kawai dai abun ne ya zo da almara kamar a tatsuniya haka na ke ganin abun,ko a tarihi da hikaya ban ta`ba cin karo da Soyayya a tsakanin mutum da Aljani ba,ina jin tsoro kar wani abu ya samu Uwar Gijiyata,kar ka cutar min da ita bayan haka ba abinda zai hana ni farinciki".

"Kar ki damu ba abinda zai faru da ita na yi maki alk`awari zan kula da ita fiye da yanda za ki yi zato ko tunani".

K`arasawa inda  Gimbiya Junainah ta ke yai tare da cewa da ita," Zuciyata zafi ta ke a sanda ki ka ce  ba ki sona ,ki min uzuri akan duk abinda za ki ga ina aikatawa So ne sanadi,ki daure har cikin ranki ki ba ni `yar dama ba za ki kuka akan haka ba,tabbas a yau da na fara d`ora idanuna a kan ki a yau na gane ciwon So bai sanda magani ba,kin zamo k`arfina,na yi alk`awari zan shiga duk wani had`ari domin ki har in ga na zamr mi ki dirka,rayuwata fansa ce kuma sai da ke zan iya morar ta ba na iya komi sai da ke,in babu ke cassa'in da tara ba zata ta`ba iya cika d`ari a gare ni ba,a da Ina jin kai na na cika na kai girman wani matsayi, Ashe ba haka ba ne ba,domin ni ba kowan kowa ba ne ba idan har ba na tare da ke,zan sadaukar da komi nawa in har a kan ki ne"..

Ba Kuyanga Jazila ba hatta da Gimbiya Junainah sai da wad`annan maganganun su ka bugi Zuciya da gangar jikinsu wannan wanne irin bala'i ne da ga ina wannan lamarin ya `bullo ya za su yi da shi kuma ta ina za su fara fuskanta shi,da wanne makami za su yi amfani da shi wajen yak`ar Harzan har su kai ga yin nasara a kan shi?.

 Kau da kanta gefe tai  gami da dakata kanta da ga duniyar tunanin da je son ribatarta ta na mai maida hankalinta akansa,"Ka zo ka zauna in share ma ka jinin da ke zuba a saman furkarka".

     Yanayin yanda tai maganar cikin kwantar da murya da sanyi,ya sa ya har sai da ya sake baki  ya na kallonta ko motsin kirki ba ya yi.

Da kanta ta zaunar da shi ta yagi gefan mayafinta ta fara share ma sa jinin har ta gama binta da kallo kawai ya ke,har ta gama ta d`aure ma sa kan gabad`aya.

 Ta so ta kwance ma sa gashin kansa ya dakatar da ita, da cewa,"Ki bar min shi haka na na fi son shi a haka,domin wannan na d`aya daga cikin alamun da za ki gane Harzan ne ni ba Yarima Haisam ba".

Duk`ar da kanta tai k`asa ta na mai share hawayen da su ke k`ok`arin zubo ma ta,a kid`ime ya sa hannunsa ya na mai d`ago da fuskarta ya ce ," Lafiya me ya sa me ki ko na yi ma ki wani abu ne,ko kuma ki na son wani abu ne?".

"Sai da ta ta runtse idanunta ta ce,"Yu....yunwa na ke ji",zaraf ya mik`e tsaye ya na cewa da ita me ki ke son ci fad`i kan ki tsaye a duk inda ya ke yanzu zan kawo ma ki shi".

"Komi na samu zan ci indai ba `ya`yan itatuwa ba ne ba",ta k`are zancen ta na mai duk`ar da kanta k`asa don gudun kar ya gano asalin abinda ke cikin zuciyar ta ta cikin kwayar idonta.

"An gama yanzunan zan dawo,ki jirani",ba tare da ya sa ke cewa komi ba ko ya tsaya ba ya tafi.

      "Na shiga uku Kuyanga Jazila, kalli abinda ya kuma sa ke riska ta ,wallahi ba zan iya Soyayya ko tarayya da Aljani ba,ba zan iya ba,lamarin ya yi min girma zuciyata tarwatsewa za tai idan har  nai yunk`urin amincewa da wannan zancen".

      Sosai Kuyanga Jazila ta rik`e Gimbiya Junainah wacce ta k`ara `barkewa da wani sabon kukan.

     " A'a kar ki ce haka ,inki ka aikata hakan ba mu san kuma me ye zai biyo baya ba,idan har ya fahimci duk maganganun da ki ka fad`a ma sa duk zancen baka ne".

   Rabuwa tai daga jikin ta ta na mai cewa da ita"Jazila ba ki ji irin zantuttukan da su ke fita daga bakin sa ba,kamar fa ya nufin ba zai  ta`ba iya rayuwa in babu ni ba,ba zai rabu da ni ba,ya na nufin in k`are Rayuwata a tare da shi fa ,ya ki ke ganin zan iya rayuwa da Aljani a matsayin mijin Aure na,me zan haifa anan gaba Aljani zan haifa ko mutum ko kuma rabi mutum rabi aljan zan haifa,akan wannan lamarin ji na na ke kamar inyi hauka,in na ce mugudu saurin gano mu zai yi,kuma ba zan iya tafiya in bar shi a jikin wannan bawan Allah ba domin ban san wacce irin cutarwa zai yi masa ba ina jin tsoro,wallahi ina jin tsoro Kuyanga Jazila"wani sabon kuka ya sa ke zuwar mata.

   Duk yanda Kuyanga Jazila ta so ta lallasheta ta k`i bata damar hakan," Dan Allah ki natsu mu bi komi a hankali har zuwa sanda za mu samu damar da zamu kawo k`arshen lamarin".

   "Baza ki gane ba Jazila, ni kad`ai nasan me na ke ji akan wannan lamarin, Zuciyata zafi ta ke kwakwalwar kaina a cunkushe ta ke ,gefe guda kuma bana da wani k`arfin da zan iya tunkarar gobar da ke nufo ni ta na ci gadan-gadan, ba na da kwarin gwuiwa ko wani mataimakin da zai dafa min shi wanda zai taimaka min,wanda na ke ganinsa a matsayin bangon jinginata,kafad`ar da na ke d`ora kaina in yi kuka a samanta ita ce a wannan karon da wata bak`uwar zuciya ta ke son ta cutar da ni ,gangar jiki d`aya,fuska d`aya murya d`aya amma sai dai da mabanbanciyar zuciya ya ke tafe".

   "Ki taimaka min ya ke Uwargijiyata kar ki bari wannan lamarin ya firgita ki har ya kai ga jefa ki cikin wani halin in haka ta kasance ban zan yafewa kaina ba,ina tur gami da Allah wadai da ya kasance bani da wata hanya da zan iya fidda ki daga cikin wannan lamarin, amma na miki alk`awari zan tsaya a tare da ke a duk wani hali walau na dad`i ko akasin haka, bazan ta`ba iya yin wata rayuwa ba tare da ke ba".

"Na sani Jazila ki na tare da ni a koda yaushe hakan ne ma yasa nai dabarar da zai tafi ya bamu wuri ko ma samu mu `bullo da wata dabarar da za ta amfane mu,domin mu ceci Haisam da mu kan mu a wurin wannan k`anin shed`anun".

"Ba mu da wata mafita ko dabara da ya wuce mu hanzarta isa k`asar BIHINAR to anan ne fa zamu yi tunanin me ya kamata mu yi".

"Kina nufin mu bar komi har zuwa nan da wajen makonni biyu in mun isa, ba kya tunanin wani abun ka iya faruwa kafin cikar wannan wa'adin?".

"Sai dai muyi fatan kar wani abun ya faru amma ba mu da tabbacin za mu isa yanda mu ka so ko muka tsara",Kuyanga Jazila tai k`asa da muryarta sakamakon hango shi ya taho da tai,kafad`arsa rataye da manya-mayan kifaye, sai hanunsa d`aya rungume da k`irare.

Da wani irin razanannen kallo su ka dubi junansu har Gimbiya Junainah na cewa,"Garin ya akai ya samo wad`annan mayan kifayen  baya tun da dad`ewa mu ka wuto inda su ke ya a kai ya samo su da wuri haka ?".

"Shugabata kar ki wahalal da kan ki wajen tsaurara ma kan ki dogon tunani domin kin san wannan aikin Aljani ne kawai zai iya aikata shi cikin k`ank`anin lokaci irin wannan",Kuyanga Jazila ta ce da ita tana mai yin k`asa da muryarta don kar ya ji.

"Matana ya na gan ki a inda na barki tsaye,duk kunyi cirko-cirko ko da akwai wata matsala ne,ko kuma kuna shirya wani abun ne ?".

Sai da Gimbiya Junainah ta gyara tsayuwarta gami da saita kanta, duk da kalmar Mata na da ya kirata ta bugi Zuciya da ruhinta ta ce da shi,"A'a ba komi, kawai dai muna sa ke duba girman lamarin da ya tunkare mu ne".

Har yai niyar ya ce da ita wani abu kuma sai ya fasa ya fara k`ok`arin had`a wutar da zai gasa ma su kifin domin shi kan shi yasan ya zo da lamari mai girman gaske,wanda ka iya jefa su cikin firgici da kuma rud`ani.Soyayya tsakanin mutum da Aljani ai ba k`aramar magana ce ba ga duk wanda ya ji balle shi da jai tsaye ya ke maganar Aure har su tara zuri'ah.

      Cikin k`ank`anin lokaci sai ga shi ya gama gasa kifin ya samo manyan ganye ya zuba duka kifin ya kai shi gaban Gimbiya Junainah sannan ya ce,"Ma za ki ci kiyi maganin yunwar da ta ke addabar ki".

"To....to... Zanci amma ina na Kuyanga Jazila? ","Ban samo kifayennan da sunanta ba,amma za ta ci sai in kin k`oshi tukunna,sai ta ci  ba baiwar ki ba ce ba",

Tura mi shi gaban shi tai tare cewa da,"Na k`oshi in dai ba za ta ci ba", ganye d`aya ya samu ya d`ibar mata "Ke Bera zo ki amsa".

 Jiki d`ar-d`ar haka ta matso ta d`auka amma ko da wasa sun kasa kai shi bakin su," Lafiya ya na ga kin kasa ci,alhalin kuma kin ce da ni yunwa ki ke ji ?".

"Am...Am..to zan ci yanzu",ganin shi  ya maida kan Kuyanga Jazila itama ya ga ta kasa kai kifin cikin ko kad`an.

 "Ke ma Bera ba za ki ci kifin ba?".

" Ni dai ba suna na Bera ba ,kuma wannan kifin na ka ba zan iya cin sa ba domin ban san da ga ina ka samo shi ba,tsoran shi ma na ke ji,inda za ka d`auke abinka da ma so haka".

"Tsoro kuma a saboda me, ko kin ga wani abu a jikin sa? ".

Cikin d`ar-d`ar da murya ta ce da shi," A kaf zagayen nan ba wata k`orama ko rafi da har za ka samo irin wannan kifin har da zan sa ki jiki in ci sa,salan ina gama ci in yanke jiki in fad`i ,shikenan k`arshe na ya zo?".

"Ruwan ki ci ko kar ki ci,in ya so ma daga yau kar ki k`ara cin komi a rayuwar ki,dama ba dan ke na samo ba,ba ni da matsala da hakan".

Da kan shi ya matsa kusa da kifin ya fara mik`a shi saitin bakin Gimbiya Junainah ba yanda ta so haka ta bud`e bakin ya sa mata kifin tamkar wacce ta ke cin magani haka ta rik`a taunarsa.

"Kar ki damu lafiyayyen kifi ne,da kaina na yi su d`in shi a cikin rafi,ai kin san ba zan cutar da ke ba ko?".

Da ka ta ba shi amsa ta na mai had`iye wanda ke a cikin bakinta

Kukan tsuntsuwar da su ka ji ya karad`e yankin inda su ke ne ya sa duk suka dakata da abinda su ke,da wani irin gudu Nurain ya k`araso inda su ke,bai tsaya ko ina ba sai da ya dangana jikinsa da na Yarima Haisam,yana kuwa gami da murnar ganinsa.

"Na yi farinciki ganin ka d`an'uwana, na yi kewar ka sosai ,Ashe da rabon mu gana".

"Eh da rabon mu gana d`an'uwana kwana da yawa mun dad`e ba mu had`u ba".

Da sauri Nurain ya raba jikinsa da na sa ya na binsa da kallo gefa da gefe,sakamakon jin yanayin yanda sautin muryarsa ke fita cije da iko da izza ba kamar yanda Yarima Haisam ya saba magana ba.

Saitin kan sa ya duba ya ga yanayin yanda ya d`aure gashin kansa ya ce,"Tabbas kwana da yawa mun dad`e ba mu had`u ba,ashe kai ne,na sha mamaki da ban ga Ara ta iso inda ka ke ba,tun a lokacin nasan da akwai matsala ".

" Hmmmm ka ce ita ce ta kawo ka nan,ta yi k`ok`ari ta can-canci a jinjina ma ta".

"Ka zo ka bar wurinnan domin ka san in har ina nan bana buk`atar ji ko ganin wani ba d`an'uwana Yarima Haisam ba ".

Wata dariyar mara sauti Harzan ya sa ki tare da cewa," Indai wuri ne zan bar ma ka ,saboda nasan in d`ayanmu ya na wuri ba ba za a kwashe lafiya ba, ka sa ni ni ne zan tafi da shi da kuma  mai d`akina", ya k`are zancen ya na mai duban saitin inda Gimbiya Junainah ta ke.

"Ka ci k`arya ka bi da ruwa ai ba a halacci gangar jikinsa domin kai ka amfana da ita ba,shi d`in mutum ne mai daraja wanda ya fito daga Gidan karamci ka bar rayuwarsa ya huta haka, ka cutar da shi cutarwa mafi tsanani don Allah ka bar shi haka,ka yi tafiyar ka can duniyar ku kowa ma ya hutu".

"Kar ka wahalar da kanka wajen bani baki domin ba zan saurare ka ba don a yanzu haka na gane muhimancin rayuwa da kuma amfanin da gangar jikinan ta ke min,da ita ne kawai zan samu damar da zan yi rayuwa da abar k`aunata,zai fi kyau ka hak`ura, ka bar ni salin alin inyi wucewa ta".

"Ka yi wucewar ka zuwa ina,ni ban gane abinda ka ke nufi ba ?".

Da sauri Kuyanga Jazila ta ce da shi,"Wai Son ta ya ke kuma ma Aurenta zaiyi har su haifi `ya`ya a tare,shiyasa ya ke ce ma ka zai tafi ,ya na nufin zai tafi tare da ita".

"Ba ka da hankali ina ka ta`ba ji ko ganin anyi Aure tsakanin mutum da Aljani, in ba dan shafewar basira da tunanin irin ta ka ba".

"Za a fara a wannan karon,idan kuma ka Isa ka dakatar da ni domin a gabanka zan d`auketa mu tafi zuwa inda na ga dama,yau ce rana ta k`arshe da za ka sa ke sa d`an'uwanka a Ido,tunda dama ba wani so da k`auna ce a tsakanin ku ba,shi kad`ai dama ya ke rayuwa ba tare da kulawar kowa a cikin ku ba,shi kan shi bai san daraja da amfanin kan sa ba,to me zai sa ni ba zan amfana da shi ba tunda ba shi",......da wani irin zafin zuciya Nurain ya cakumi shi su ka fara danbe,danbe ba ni da danbe ba haka su ka rik`a yin sa.

Dama can kusan haka ta ke faruwa,In har Nurain zai had`u da Harzan to ba za su ta`ba kwashewa làfiya ba,Nurain ya na da zafin zuciya hakan ya sa abu kad`an ya ke tunzurasa su fara fad`a, duk da dai Harzan ya fi k`arfinsa ne sa ba kusa ba amma haka ya ke haik`e ma sa.

Kuma a haka wani lokacin Allah ke ba sa dama a kansa ya ci nasara akan shi,Zafi ya had`u da zafi hakan ya sa kowa ya ke jin jiki a cikinsu,kafin ka ce me ne tunin sun raunata kansu kowa a cikinsu sai zubda jini ya ke a mabanbanta wurare.

Gimbiya Junainah da Kuyanga Jazila ba k`aramin tashi hankalinsu yai ba,ba su ta`ba ganin irin wannan tashin hankali ba,kowa a cikin su neman makasar d`an'uwansa ya ke,cikin sa'a Nurain yai ma Harzan wani kaye wanda ya bashi damar d`aure hannayen sa ta baya,d`aurin da ba zai iya ko kyakyawan motsi ba balle ya samu ya kwance,ko da ya d`auresa bai daina dukan sa ba.

Ganin haka ne ya sa Gimbiya Junainah ta k`araso wurin da wani irin gudu ta shiga tsakanin su ta na mai ruk`unk`ume Harzan, ta hana Nurain cigaba da bugunsa duk inda yai sai ta tare.

Cikin hargagi ta ce da shi,"Na rok`e ka da ka dakata ka  dai na cutar da d`an'uwanka da kan ka haka duk wannan abun da ya ke faruwa a jikin d`an'uwanka ya ke k`arewa shi ba shi da asara dai-dai da kwarzanen farce ba zai samu a jikinsa ba ,ba shi da asara ya mutu ko yai rai kai ke da asarar  in har wani abu ya same shi".

"Ki matsa ki ba ni wuri in kashe shi kowa ma ya huta,don ba kin san ko waye ki ke tare da shi  ba da kin san kowa ye da ko kusa da shi ba za ki je ba,shi d`in maciji ne ko bai sare ka ba in har ya ta`ba fatar jikinka sai ya shafa ma ka dafi,shi d`in annobace mai tarwatsa taro ko ahali,mutumin da zai iya sa d`a ya kashe Mahaifiyarsa me ye yai saura a duniya da ba zai iya aikatawa ba,don haka tun muna mu biyu ki matsa ki ba ni wuri in isa gare sa".

"Idan har ka ga ka k`ara d`ora hannunka a saman jikinsa to ka tabbata ba na motsi ko numfashi ne anan wurin,narasa ga ne me ya ke damun ka shi d`in fa d`an"uwan ka ne me zai sa ka rink`a cutar da shi da kan ka",juyawa tai inda Harzan ya ke tafara kakka`be mi shi jikin sa da goge duk inda ya ji ciwo.

 K`afarshi ta hagu ce ta fi buguwa dan haka sai da ta taimaka masa sannan su ka Isa zuwa k`asan wata bishiya ta zaunar da shi.

Sosai Gimbiya Junainah ke hawaye a sanda ta ke goge masa jikinsa sosai Nurain ya ji masa ciwo,ganin yanda ta ke kukan ne ya sa Harzan ya ce da ita,"Na rok`e ki ki dakatar da wannan kukan da ki ke in ba haka ba zai iya zama sanadin da zan aikata kisa ,in har ba ki dakatar da shi ba".

Da sauri ta had`eye kukan gami da share hawayen da su ke a saman fuskarta amma duk da haka wasu ne ke sa ke zubowa,"Na yi shiru ka ga ni,na ma daina kukan gaba ki d`aya,yanzu ma haka dariya na ke ka gani",ta bud`e ma sa ba ki gaba ki d`aya da nufin Wai ita dariya ta ke anan.

   "Ba na son kukan ki ko kad`an ya kan sa ka Zuciyata tai rawa da jin rauni,inji tamkar na gaza a wani fanni mai girma a rayuwata da bai kamata in nuna gazawata ba a kan shi".

  " Na fa ce ma ka na daina kukan tun d`azu ".

" Ba ki daina ba domin har yanzu ga hawayenan  suna k`ok`arin zubowa daga cikin idanun ki,ko na aikata ma ki wani laifin ne,ki fad`a kai tsaye ko mi girmansa na yi maki alk`awarin zan daina ko in aikata shi,matuk`ar hakan zai sa ki cikin farinciki ".

   Tsura ma shi idanu tai na wani lokaci kafin daga bisani tace da shi,"Komi na ce Ina so daga gare ka zan samu?".

" Za ki sa mu ko da kuwa rayuwata ce","Ka tafi ka bar wannan gangar jikin ba zan iya jure ganin ka a cikin irin wannan yanayin ba,shi ba zai fasa ba kuma kaima ba za ka iya hak`ura ba har sai kun  nuna asalin ku su waye,zuciyata ba ta da wani kwari ko k`arfin da za ta iya cigaba da ganin wannan fitina da tashin hankali da ke gudana a tsakanin ku".

   Run the idanunsa yai da iya kacin k`arfin sa kafin ya ce da ita" Me yasa za ki tambaye ni irin wannan buk`atar bayan kin san hakan ba mai yiwuwa ba ne ba a gare ni,idan ma har zan tafi to sai dai na tafi tare da ke,Idan kuwa har zan tafi da ke sai na kashe ko illata wani ran a yanzu",.....

Da sauri ta katse shi da cewa,"A'a a'a ba na so ka ji abinda bazan ta`ba iya yafewa kaina akan shi  ba indai har na zama silar da za ka kashe wata rai ko da kuwa dabba ce,don haka na rok`e ka in har da gaske Son da ka ke min na gaskiya ne,inhar da gaske za ka iya sadaukar da komi na ka a kaina to kai min wannan alfarma ka tafi ka koma inda ka fito salin alin ba tare da wani tashin hankali ya sa ke afkuwa ba".

   "Tabbas Soyayyata a gare ki gaskiya ce,hasalima ita ce Soyayyata ta farko a rayuwata,ba rayuwar wani ki ke so in ba ki ba,to na baki kin Cece shi,ke ko da rayuwata ki ka nuna kina so sai na mallaka mi ki ita kiyi yanda ki ka so da ita ba ta wani ba,don haka na hak`ura a wannan lokacin amma ki sani muddin na dawo babu wata halitta ko wani dalili da zai hana ni tafiya da ke,don haka ki shirya kuma ki sa wannan a can cikin k`asan Zuciyar ki inda ba za ki manta ba".

Yana kaiwa nan ya mik`e tsaye tare da fusgar igiyar da Nurain ya d`aure masa hannu ta tsinke har ya na jima Yarima Sadauki ciwo a wurin .

Kai tsaye kusa da Nurain ya nufa ya na mai cewa da shi,''Kai d`an wahala ka yi nasara a kaina a wannan lokacin ta dalilin Matana zan tafi amma ina so ka sa ni zan dawo kuma a shirye zan dawo, ka kuka da irin shirin da zan dawo da shi ko dai in tura Uba ya had`u da matarsa da `yarsa ko kuma in tura d`a  ya had`u da Mahaifiyarsa ko kuma in had`e ahalin wuri guda su rayu a tare sai ka za`bi wanne ya fi a ciki".

da wani irin zafin Zuciya Nurain ya nufo in da Harzan ya ke sai dai tun kafin ya k`araso tuni Harzan ya bar gangar jikin Yarima Haisam, daganan tsaye ya tafi luluuuuu zuwa k`asa zai yi munmunan fad`uwa wacce Allah kad`ai yasan me ka iya faruwa in har haka ta kasance da shi, duka su ukun Nurain, Gimbiya Junainah da kuma Kuyanga Jazila su ka nufe shi da niyar tare shi......

~Page 16

      "Na shiga uku Kuyanga Jazila, kalli abinda ya kuma sa ke riska ta ,wallahi ba zan iya Soyayya ko tarayya da Aljani ba,ba zan iya ba,lamarin ya yi min girma zuciyata tarwatsewa za tai idan har  nai yunk`urin amincewa da wannan zancen".

      Sosai Kuyanga Jazila ta rik`e Gimbiya Junainah wacce ta k`ara `barkewa da wani sabon kukan.

     " A'a kar ki ce haka ,inki ka aikata hakan ba mu san kuma me ye zai biyo baya ba,idan har ya fahimci duk maganganun da ki ka fad`a ma sa duk zancen baka ne".

   Rabuwa tai daga jikin ta ta na mai cewa da ita"Jazila ba ki ji irin zantuttukan da su ke fita daga bakin sa ba,kamar fa ya nufin ba zai  ta`ba iya rayuwa in babu ni ba,ba zai rabu da ni ba,ya na nufin in k`are Rayuwata a tare da shi fa ,ya ki ke ganin zan iya rayuwa da Aljani a matsayin mijin Aure na,me zan haifa anan gaba Aljani zan haifa ko mutum ko kuma rabi mutum rabi aljan zan haifa,akan wannan lamarin ji na na ke kamar inyi hauka,in na ce mugudu saurin gano mu zai yi,kuma ba zan iya tafiya in bar shi a jikin wannan bawan Allah ba domin ban san wacce irin cutarwa zai yi masa ba ina jin tsoro,wallahi ina jin tsoro Kuyanga Jazila"wani sabon kuka ya sa ke zuwar mata.

   Duk yanda Kuyanga Jazila ta so ta lallasheta ta k`i bata damar hakan," Dan Allah ki natsu mu bi komi a hankali har zuwa sanda za mu samu damar da zamu kawo k`arshen lamarin".

   "Baza ki gane ba Jazila, ni kad`ai nasan me na ke ji akan wannan lamarin, Zuciyata zafi ta ke kwakwalwar kaina a cunkushe ta ke ,gefe guda kuma bana da wani k`arfin da zan iya tunkarar gobar da ke nufo ni ta na ci gadan-gadan, ba na da kwarin gwuiwa ko wani mataimakin da zai dafa min shi wanda zai taimaka min,wanda na ke ganinsa a matsayin bangon jinginata,kafad`ar da na ke d`ora kaina in yi kuka a samanta ita ce a wannan karon da wata bak`uwar zuciya ta ke son ta cutar da ni ,gangar jiki d`aya,fuska d`aya murya d`aya amma sai dai da mabanbanciyar zuciya ya ke tafe".

   "Ki taimaka min ya ke Uwargijiyata kar ki bari wannan lamarin ya firgita ki har ya kai ga jefa ki cikin wani halin in haka ta kasance ban zan yafewa kaina ba,ina tur gami da Allah wadai da ya kasance bani da wata hanya da zan iya fidda ki daga cikin wannan lamarin, amma na miki alk`awari zan tsaya a tare da ke a duk wani hali walau na dad`i ko akasin haka, bazan ta`ba iya yin wata rayuwa ba tare da ke ba".

"Na sani Jazila ki na tare da ni a koda yaushe hakan ne ma yasa nai dabarar da zai tafi ya bamu wuri ko ma samu mu `bullo da wata dabarar da za ta amfane mu,domin mu ceci Haisam da mu kan mu a wurin wannan k`anin shed`anun".

"Ba mu da wata mafita ko dabara da ya wuce mu hanzarta isa k`asar BIHINAR to anan ne fa zamu yi tunanin me ya kamata mu yi".

"Kina nufin mu bar komi har zuwa nan da wajen makonni biyu in mun isa, ba kya tunanin wani abun ka iya faruwa kafin cikar wannan wa'adin?".

"Sai dai muyi fatan kar wani abun ya faru amma ba mu da tabbacin za mu isa yanda mu ka so ko muka tsara",Kuyanga Jazila tai k`asa da muryarta sakamakon hango shi ya taho da tai,kafad`arsa rataye da manya-mayan kifaye, sai hanunsa d`aya rungume da k`irare.

Da wani irin razanannen kallo su ka dubi junansu har Gimbiya Junainah na cewa,"Garin ya akai ya samo wad`annan mayan kifayen  baya tun da dad`ewa mu ka wuto inda su ke ya a kai ya samo su da wuri haka ?".

"Shugabata kar ki wahalal da kan ki wajen tsaurara ma kan ki dogon tunani domin kin san wannan aikin Aljani ne kawai zai iya aikata shi cikin k`ank`anin lokaci irin wannan",Kuyanga Jazila ta ce da ita tana mai yin k`asa da muryarta don kar ya ji.

"Matana ya na gan ki a inda na barki tsaye,duk kunyi cirko-cirko ko da akwai wata matsala ne,ko kuma kuna shirya wani abun ne ?".

Sai da Gimbiya Junainah ta gyara tsayuwarta gami da saita kanta, duk da kalmar Mata na da ya kirata ta bugi Zuciya da ruhinta ta ce da shi,"A'a ba komi, kawai dai muna sa ke duba girman lamarin da ya tunkare mu ne".

Har yai niyar ya ce da ita wani abu kuma sai ya fasa ya fara k`ok`arin had`a wutar da zai gasa ma su kifin domin shi kan shi yasan ya zo da lamari mai girman gaske,wanda ka iya jefa su cikin firgici da kuma rud`ani.Soyayya tsakanin mutum da Aljani ai ba k`aramar magana ce ba ga duk wanda ya ji balle shi da jai tsaye ya ke maganar Aure har su tara zuri'ah.

      Cikin k`ank`anin lokaci sai ga shi ya gama gasa kifin ya samo manyan ganye ya zuba duka kifin ya kai shi gaban Gimbiya Junainah sannan ya ce,"Ma za ki ci kiyi maganin yunwar da ta ke addabar ki".

"To....to... Zanci amma ina na Kuyanga Jazila? ","Ban samo kifayennan da sunanta ba,amma za ta ci sai in kin k`oshi tukunna,sai ta ci  ba baiwar ki ba ce ba",

Tura mi shi gaban shi tai tare cewa da,"Na k`oshi in dai ba za ta ci ba", ganye d`aya ya samu ya d`ibar mata "Ke Bera zo ki amsa".

 Jiki d`ar-d`ar haka ta matso ta d`auka amma ko da wasa sun kasa kai shi bakin su," Lafiya ya na ga kin kasa ci,alhalin kuma kin ce da ni yunwa ki ke ji ?".

"Am...Am..to zan ci yanzu",ganin shi  ya maida kan Kuyanga Jazila itama ya ga ta kasa kai kifin cikin ko kad`an.

 "Ke ma Bera ba za ki ci kifin ba?".

" Ni dai ba suna na Bera ba ,kuma wannan kifin na ka ba zan iya cin sa ba domin ban san da ga ina ka samo shi ba,tsoran shi ma na ke ji,inda za ka d`auke abinka da ma so haka".

"Tsoro kuma a saboda me, ko kin ga wani abu a jikin sa? ".

Cikin d`ar-d`ar da murya ta ce da shi," A kaf zagayen nan ba wata k`orama ko rafi da har za ka samo irin wannan kifin har da zan sa ki jiki in ci sa,salan ina gama ci in yanke jiki in fad`i ,shikenan k`arshe na ya zo?".

"Ruwan ki ci ko kar ki ci,in ya so ma daga yau kar ki k`ara cin komi a rayuwar ki,dama ba dan ke na samo ba,ba ni da matsala da hakan".

Da kan shi ya matsa kusa da kifin ya fara mik`a shi saitin bakin Gimbiya Junainah ba yanda ta so haka ta bud`e bakin ya sa mata kifin tamkar wacce ta ke cin magani haka ta rik`a taunarsa.

"Kar ki damu lafiyayyen kifi ne,da kaina na yi su d`in shi a cikin rafi,ai kin san ba zan cutar da ke ba ko?".

Da ka ta ba shi amsa ta na mai had`iye wanda ke a cikin bakinta

Kukan tsuntsuwar da su ka ji ya karad`e yankin inda su ke ne ya sa duk suka dakata da abinda su ke,da wani irin gudu Nurain ya k`araso inda su ke,bai tsaya ko ina ba sai da ya dangana jikinsa da na Yarima Haisam,yana kuwa gami da murnar ganinsa.

"Na yi farinciki ganin ka d`an'uwana, na yi kewar ka sosai ,Ashe da rabon mu gana".

"Eh da rabon mu gana d`an'uwana kwana da yawa mun dad`e ba mu had`u ba".

Da sauri Nurain ya raba jikinsa da na sa ya na binsa da kallo gefa da gefe,sakamakon jin yanayin yanda sautin muryarsa ke fita cije da iko da izza ba kamar yanda Yarima Haisam ya saba magana ba.

Saitin kan sa ya duba ya ga yanayin yanda ya d`aure gashin kansa ya ce,"Tabbas kwana da yawa mun dad`e ba mu had`u ba,ashe kai ne,na sha mamaki da ban ga Ara ta iso inda ka ke ba,tun a lokacin nasan da akwai matsala ".

" Hmmmm ka ce ita ce ta kawo ka nan,ta yi k`ok`ari ta can-canci a jinjina ma ta".

"Ka zo ka bar wurinnan domin ka san in har ina nan bana buk`atar ji ko ganin wani ba d`an'uwana Yarima Haisam ba ".

Wata dariyar mara sauti Harzan ya sa ki tare da cewa," Indai wuri ne zan bar ma ka ,saboda nasan in d`ayanmu ya na wuri ba ba za a kwashe lafiya ba, ka sa ni ni ne zan tafi da shi da kuma  mai d`akina", ya k`are zancen ya na mai duban saitin inda Gimbiya Junainah ta ke.

"Ka ci k`arya ka bi da ruwa ai ba a halacci gangar jikinsa domin kai ka amfana da ita ba,shi d`in mutum ne mai daraja wanda ya fito daga Gidan karamci ka bar rayuwarsa ya huta haka, ka cutar da shi cutarwa mafi tsanani don Allah ka bar shi haka,ka yi tafiyar ka can duniyar ku kowa ma ya hutu".

"Kar ka wahalar da kanka wajen bani baki domin ba zan saurare ka ba don a yanzu haka na gane muhimancin rayuwa da kuma amfanin da gangar jikinan ta ke min,da ita ne kawai zan samu damar da zan yi rayuwa da abar k`aunata,zai fi kyau ka hak`ura, ka bar ni salin alin inyi wucewa ta".

"Ka yi wucewar ka zuwa ina,ni ban gane abinda ka ke nufi ba ?".

Da sauri Kuyanga Jazila ta ce da shi,"Wai Son ta ya ke kuma ma Aurenta zaiyi har su haifi `ya`ya a tare,shiyasa ya ke ce ma ka zai tafi ,ya na nufin zai tafi tare da ita".

"Ba ka da hankali ina ka ta`ba ji ko ganin anyi Aure tsakanin mutum da Aljani, in ba dan shafewar basira da tunanin irin ta ka ba".

"Za a fara a wannan karon,idan kuma ka Isa ka dakatar da ni domin a gabanka zan d`auketa mu tafi zuwa inda na ga dama,yau ce rana ta k`arshe da za ka sa ke sa d`an'uwanka a Ido,tunda dama ba wani so da k`auna ce a tsakanin ku ba,shi kad`ai dama ya ke rayuwa ba tare da kulawar kowa a cikin ku ba,shi kan shi bai san daraja da amfanin kan sa ba,to me zai sa ni ba zan amfana da shi ba tunda ba shi",......da wani irin zafin zuciya Nurain ya cakumi shi su ka fara danbe,danbe ba ni da danbe ba haka su ka rik`a yin sa.

Dama can kusan haka ta ke faruwa,In har Nurain zai had`u da Harzan to ba za su ta`ba kwashewa làfiya ba,Nurain ya na da zafin zuciya hakan ya sa abu kad`an ya ke tunzurasa su fara fad`a, duk da dai Harzan ya fi k`arfinsa ne sa ba kusa ba amma haka ya ke haik`e ma sa.

Kuma a haka wani lokacin Allah ke ba sa dama a kansa ya ci nasara akan shi,Zafi ya had`u da zafi hakan ya sa kowa ya ke jin jiki a cikinsu,kafin ka ce me ne tunin sun raunata kansu kowa a cikinsu sai zubda jini ya ke a mabanbanta wurare.

Gimbiya Junainah da Kuyanga Jazila ba k`aramin tashi hankalinsu yai ba,ba su ta`ba ganin irin wannan tashin hankali ba,kowa a cikin su neman makasar d`an'uwansa ya ke,cikin sa'a Nurain yai ma Harzan wani kaye wanda ya bashi damar d`aure hannayen sa ta baya,d`aurin da ba zai iya ko kyakyawan motsi ba balle ya samu ya kwance,ko da ya d`auresa bai daina dukan sa ba.

Ganin haka ne ya sa Gimbiya Junainah ta k`araso wurin da wani irin gudu ta shiga tsakanin su ta na mai ruk`unk`ume Harzan, ta hana Nurain cigaba da bugunsa duk inda yai sai ta tare.

Cikin hargagi ta ce da shi,"Na rok`e ka da ka dakata ka  dai na cutar da d`an'uwanka da kan ka haka duk wannan abun da ya ke faruwa a jikin d`an'uwanka ya ke k`arewa shi ba shi da asara dai-dai da kwarzanen farce ba zai samu a jikinsa ba ,ba shi da asara ya mutu ko yai rai kai ke da asarar  in har wani abu ya same shi".

"Ki matsa ki ba ni wuri in kashe shi kowa ma ya huta,don ba kin san ko waye ki ke tare da shi  ba da kin san kowa ye da ko kusa da shi ba za ki je ba,shi d`in maciji ne ko bai sare ka ba in har ya ta`ba fatar jikinka sai ya shafa ma ka dafi,shi d`in annobace mai tarwatsa taro ko ahali,mutumin da zai iya sa d`a ya kashe Mahaifiyarsa me ye yai saura a duniya da ba zai iya aikatawa ba,don haka tun muna mu biyu ki matsa ki ba ni wuri in isa gare sa".

"Idan har ka ga ka k`ara d`ora hannunka a saman jikinsa to ka tabbata ba na motsi ko numfashi ne anan wurin,narasa ga ne me ya ke damun ka shi d`in fa d`an"uwan ka ne me zai sa ka rink`a cutar da shi da kan ka",juyawa tai inda Harzan ya ke tafara kakka`be mi shi jikin sa da goge duk inda ya ji ciwo.

 K`afarshi ta hagu ce ta fi buguwa dan haka sai da ta taimaka masa sannan su ka Isa zuwa k`asan wata bishiya ta zaunar da shi.

Sosai Gimbiya Junainah ke hawaye a sanda ta ke goge masa jikinsa sosai Nurain ya ji masa ciwo,ganin yanda ta ke kukan ne ya sa Harzan ya ce da ita,"Na rok`e ki ki dakatar da wannan kukan da ki ke in ba haka ba zai iya zama sanadin da zan aikata kisa ,in har ba ki dakatar da shi ba".

Da sauri ta had`eye kukan gami da share hawayen da su ke a saman fuskarta amma duk da haka wasu ne ke sa ke zubowa,"Na yi shiru ka ga ni,na ma daina kukan gaba ki d`aya,yanzu ma haka dariya na ke ka gani",ta bud`e ma sa ba ki gaba ki d`aya da nufin Wai ita dariya ta ke anan.

   "Ba na son kukan ki ko kad`an ya kan sa ka Zuciyata tai rawa da jin rauni,inji tamkar na gaza a wani fanni mai girma a rayuwata da bai kamata in nuna gazawata ba a kan shi".

  " Na fa ce ma ka na daina kukan tun d`azu ".

" Ba ki daina ba domin har yanzu ga hawayenan  suna k`ok`arin zubowa daga cikin idanun ki,ko na aikata ma ki wani laifin ne,ki fad`a kai tsaye ko mi girmansa na yi maki alk`awarin zan daina ko in aikata shi,matuk`ar hakan zai sa ki cikin farinciki ".

   Tsura ma shi idanu tai na wani lokaci kafin daga bisani tace da shi,"Komi na ce Ina so daga gare ka zan samu?".

" Za ki sa mu ko da kuwa rayuwata ce","Ka tafi ka bar wannan gangar jikin ba zan iya jure ganin ka a cikin irin wannan yanayin ba,shi ba zai fasa ba kuma kaima ba za ka iya hak`ura ba har sai kun  nuna asalin ku su waye,zuciyata ba ta da wani kwari ko k`arfin da za ta iya cigaba da ganin wannan fitina da tashin hankali da ke gudana a tsakanin ku".

   Run the idanunsa yai da iya kacin k`arfin sa kafin ya ce da ita" Me yasa za ki tambaye ni irin wannan buk`atar bayan kin san hakan ba mai yiwuwa ba ne ba a gare ni,idan ma har zan tafi to sai dai na tafi tare da ke,Idan kuwa har zan tafi da ke sai na kashe ko illata wani ran a yanzu",.....

Da sauri ta katse shi da cewa,"A'a a'a ba na so ka ji abinda bazan ta`ba iya yafewa kaina akan shi  ba indai har na zama silar da za ka kashe wata rai ko da kuwa dabba ce,don haka na rok`e ka in har da gaske Son da ka ke min na gaskiya ne,inhar da gaske za ka iya sadaukar da komi na ka a kaina to kai min wannan alfarma ka tafi ka koma inda ka fito salin alin ba tare da wani tashin hankali ya sa ke afkuwa ba".

   "Tabbas Soyayyata a gare ki gaskiya ce,hasalima ita ce Soyayyata ta farko a rayuwata,ba rayuwar wani ki ke so in ba ki ba,to na baki kin Cece shi,ke ko da rayuwata ki ka nuna kina so sai na mallaka mi ki ita kiyi yanda ki ka so da ita ba ta wani ba,don haka na hak`ura a wannan lokacin amma ki sani muddin na dawo babu wata halitta ko wani dalili da zai hana ni tafiya da ke,don haka ki shirya kuma ki sa wannan a can cikin k`asan Zuciyar ki inda ba za ki manta ba".

Yana kaiwa nan ya mik`e tsaye tare da fusgar igiyar da Nurain ya d`aure masa hannu ta tsinke har ya na jima Yarima Sadauki ciwo a wurin .

Kai tsaye kusa da Nurain ya nufa ya na mai cewa da shi,''Kai d`an wahala ka yi nasara a kaina a wannan lokacin ta dalilin Matana zan tafi amma ina so ka sa ni zan dawo kuma a shirye zan dawo, ka kuka da irin shirin da zan dawo da shi ko dai in tura Uba ya had`u da matarsa da `yarsa ko kuma in tura d`a  ya had`u da Mahaifiyarsa ko kuma in had`e ahalin wuri guda su rayu a tare sai ka za`bi wanne ya fi a ciki".

da wani irin zafin Zuciya Nurain ya nufo in da Harzan ya ke sai dai tun kafin ya k`araso tuni Harzan ya bar gangar jikin Yarima Haisam, daganan tsaye ya tafi luluuuuu zuwa k`asa zai yi munmunan fad`uwa wacce Allah kad`ai yasan me ka iya faruwa in har haka ta kasance da shi, duka su ukun Nurain, Gimbiya Junainah da kuma Kuyanga Jazila su ka nufe shi da niyar tare shi......

A kid`ime Kuyangar ta zube gaban Sarauniya Junayyah ta na ta faman haki tare da cewa,"Ya Shugabata Malikat.... Malikat Juwairiyya ",sai faman maimaita sunan ta ke ta kasa iya cewa komi.

       Tsawar da Jakadiya  ta daka ma ta ce ta natsar da ita gami da saita tunani da natsuwar ta,.

     " Ki dakatar da wannan shirmen da ki ke ki fad`i abinda ki ke tafe da shi ko kuma ki ta shi ki koma inda ki ja fito".

   "Ki gafarce ni ya ke wannan Sarauniya mai cike da izza da Isa wacce ta gagari sarakan duniya,muna tsaka da yima Malikat Juwairiyya hidima kamar yar da ki ka umarce mu kwatsam sai mu  ka ga wata guguwa ta zo ta lilli`be iya inda ta ke,daga bisani ta `bace `bat ba tare da munga ta inda ta bi ba,wannan guguwa ta d`auketa ta tafi da ita batare da wani a cikin mu ya iya hassala ko aikata wani abu ba"

       Da wani irin sauri Sarauniya Junayyah ta mik`e tsaye bakinta sai rawa ya ke ta na son cewa wani abu amma ta kasa,daga k`arshe ta nufi d`akin da ta kai Malikat Juwairiyya ta kwantar tun bayan da su ka dawa,a lokacin da Boka Dürsäås ya dakatar da ita da ta yi niyar bin bayan Gimbiya Junainah.

     Wata irin fad`uwar gaba ce ta riske ta a yayin da idanuwanta su ka tabbatar ma ta da Malikat Juwairiyya ta `bata,ta `bata ba tare da ansan waye ya saceta ba kuma me ye dalilin da ya sa ya sace ta shin wani abun ya ke so a bashi ya sa sace ta ,ko dai d`aukar fansa ce ta kawo shi.

Da sauri ta juya ganinta kan wannan Hadimar ta ce da ita,"Shin bayan ni da kuma ku da na sa ku yi jinyarta shin da akwai wani wanda ya san abinda ya faru ko da a cikin Gidannan ne ko a waje?".

"A'a Ranki ya dad`e babu wanda ya sa ni ,ni kad`ai ce ma na fita tunda haka ta faru",mai da kallonta tai kan Jakadiya ta ce da ita,"Ma za ki je ki sa a rufe min duka k`ofofin shigowa cikin wannan shashen ki sanar da Dakarun wurin kar su sake  bari wani ya shiga ko yafita har sai da izinina, ki jaddada ma su hakan a matsayin umarnina,sannan ki k`arasa ki kira min Boka Dürsäås ki sanar da shi abinda ke faruwa ".

Zubewa k`asa Jakadiya Gaje tai ta na mai k`ask`antar da kanta gami da juyawa ta fita daga cikin d`akin cikin azama,ba ta wani `bata lokaci ba sai ga su sun dawo tare da Boka Dürsäås, mayafin da ya ke yafawa a jikinsa a matsayin sutura a hannun sakamakon rikicewar da yai da  jin  wai ance Malikat Juwairiyya ta `bace ko an saceta.

Sarauniya Junayyah da irin na ta rikicin ta nufe shi ta na mai cewa," Mun shiga uku wani abun na dab da riskar mu,wanda ba mu yi zato da tsammani ba".

"Hmmmm kwantar da hankalin ki domin da ganin wannan aikin,na fahimci ko aikin waye".....

"Kenan kasan wa ya aikata mana wannan munmunan kuma d`anyan aikin?!"ta tamba cikin k`araji.

"Aikin `yar kunama ne,aikin Bokanya Azizah ne",Sosai maganar ta bigi k`irjin Sarauniya Junayyah,"Dagaske ka ke ita ce ta sace Malikat Juwairiyya, ina ta kaita,meye manufar da ta  sace ta,me ta ke so me ta ke buk`ata da har zai ja ra'ayinta ta kai ga aikata hakan ,shin ba ta tunani za ta jangwalowa kan ta masifa da bala'i sakamakon aikata hakan? ".

" Yaro bai san wuta ba sai ya taka,don haka ki barta ta aikata duk abinda ta so,zan bayyanar ma ta da wani sirri da ba ta ta`ba zato ko tunanin ina da shi ba,yanzu wanne mataki ki ka d`auka game da wannan lamarin, ya za ki fuskanci mutanen ki da batun `batan Malikat Juwairiyya ko ya za ki sanar da su ko kuwa za ki `boye musu ne?".

Sai da Sarauniya Junayyah ta ni sa ka na ta ce,"Ba zai yiwu a sanar da su ba domin hakan ba k`aramin ta da hankali da jawo gutsiri tsoma da tada zaune tsaye zai ba, don haka zan `binne labarin `batanta har zuwa sanda za muyi nasara a kanta".

"Ya za ki da wad`annan Hadiman da su ka riga da su gani gami da sanin komi da ya faru,wanda a gaban su ma komi ya faru?".

Wani murmushi Sarauniya Junayyah ta saki ta na mai maida kallonta wajen da d`aya daga cikin Dakarun da ke biye da ita,kuma amintattun ta  ba tare da ta ce komi ba ya nufi bayin, Hadimar farko da ya riska ya murd`e ma ta wuya nan take ta fad`i k`asa matacciya,ta biyun na k`ok`arin rugawa ya jefa ma ta takobin hannunsa ta `bulla ta cikinta ganin hakan ne ya sa Hadimar da ta je ta sanar da Sarauniya Junayyah `batan Malikat Juwairiyya ta fad`i gaban ta na hurwa da afuwun akan kar tà kasheta ta yi mata rai ba za ta ta`ba barin wannan sirrin ya fita ba.

"Kar ka kasheta, bar ta da ranta,amma ka tabbatar da ka illata ta yanda ba zata ta`ba iya cewa komi ba,balle har ta ba wani labari daganan sai ku mai da ta kan shimfid`ar Malikat Juwairiyya ta maye gurbinta,zan je in sanar da mutane cewa Malikat Juwairiyya na kwance ta na fama da jinya sakamakon guduwar da Gimbiya Junainah ta yi".

Tana kaiwa nan ta bar cikin d`akin ita da Boka Dürsäås, ta bar Jakadiya da ita da wannan Dakaren  akan wannan Hadimar don su aiwatar da k`udirin shugabarsu a kanta,.

Kai tsaye d`akin sirri Sarauniya Junayyah da Boka Dürsäås su ka nufa don su samu makama ko madafa bisa wannan sabon rikitaccen al'amarin da ya tunkaro su,ba Sarauniya Junayyah ba hatta da Boka Dürsäås sai da ya firgita sakamakon tozali da yai da Bokanya Azizah zaune bisa kujerars.

A fusace Sarauniya Junayyah ta yo kanta ta na mai son bayyanar ma ta da irin fushin da ta ke a cikin sanadiyar d`auke Malikat Juwairiyya da tai.

Da hannu ta dakatar da ita ta na mai cewa, "Ke yarinya dakata kar ki isa gare ni ki barni in yi da dai-dai da ni Kawun ki ko ince mahaifin ki shi ne abokin gabzawata ba ke karan kad`a miya ba".

" Wacce buk`ata ki ke da ita da har ki kai kuskuren aikata wannan shashanci,shin ko kin manta akwai alk`awari mai k`arfi a tsakaninmu da ke,kuma ke ce da kan ki ki ka yanke hukunci abinda zai faru ga duk wanda ya ci amana",......

"Hhhhh cin amana ,yanzu kai har ka na da bakin da za ka tuhumi wani da kalmar cin amana,bayan kai a kaf duniyarnan ba ka da wani abu da ka fi kwarewa da iyawa kamar cin amanar".

"Na ji ni maci amana ne,kamar yanda ke kuma ki ka kasance maha'inciya kuma mayaudariyar,don haka bai kamata mu rik`a tariyo abinda mun riga da mun san shi ba,mu yi abinda ya kamata, mu bar tonawa kan mu asiri me ki ke so,me ki ke buk`ata wanne buri ne ki ke son cikawa ki fad`a komi girmansa za mu cika ma ki shi".

"Boka Dürsäås ya na ji ka yi saurin saduda gami da saukowa,to bari ka ji burin da ka ke da shi,abinda ka ke so da buk`ata,abinda ka sadaukar da rayuwar d`an'uwanka,`ya`yansa,dagin ka da kuma sauran al'umar k`asar ku,to shi na ke buk`ata ni ma".

Cikin kid`ima da firgici,Boka Dürsäås ya ce,"Bbbb....ban gane me ki ke son fad`a ba ko ke dai ki na  son cewa da ni".....ta hana shi k`arasawa

"KARAGAR MULKIN da ka ke mafarki   son mallaka ita ce abinda ni ma na ke so don haka ka farka in barci ka ke, kasan cewa akwai wasu a gaban ka ma su farautar abinda ka ke k`alatar da mayatar so".

"K`aryar ki ta sha k`arya don ba ki isa ki mallaki wannan KARAGAR ba,don haka mu zuba mu gani ni da ke,nasan dalilin da ya sa ki ke son mallakar ita wannan KARAGAR ba dai Irzam ba ne ba to ki je ki duba ki ga a ina ya ke ,me ya ke faruwa da shi a yanzu,wanne irin sirad`in rayuwa ce ya ke a kai,kuma kan wanne k`adamin ya ke a yanzu?".

Da wani irin k`araji Bokanya Azizah ta taso kan Boka Dürsäås, da sauri ya dakatar da ita da cewa,"Ba ki da wani lokaci Bokanya Azizah, domin na dad`e da sanin lagon ki tun ba yau ba,dan haka ki ma za ki je ki ga halin da ya ke a ciki ba wai ki tsaya hauragiya ihu bayan hari ba,tuntuni dama shigo-shigo ba zurfi nai ma ki in ga iya wuce wurin ki,da k`aryata tunani kin fi kowa da da ki ke,don haka ma za ki je,ki ga irin abinda ki ka shuka, ki ga wanne irin yad`o yai".

Har ta yunk`ura za ta ce wani abu ta fasa ta bi isakar da ta kawo ta ta tafi.

√√√√√√√√√√√√√√√√√

   "Ya jikinnaka da akwai wani wurin da ya ke ma ka ciwo ko zafi?", Cewar Nurain, yak`e wanda ya fi kuka ciwo Yarima Haisam yai ma sa tare da cewa" Ina fa lafiya,kar ka wani dawu komi ya riga da ya wuce,inda sabo ai ya kamata a ce duk mun saba da wannan lamarin don haka bai kamata ka tashi hankalin ka ba,kuma tun jiya na ce ma ka zan iya tafiya ku shirya,mu cigaba da tafiya amma kuma kun k`i yarda"...

"A'a ka bari ko zuwa gobe ne sai mu cigaba da tafiya ",Cewar Gimbiya Junainah," Ina fa lafiya na fad`a ma ku ".

Nurain ne ya gyara zamansa ya ce da shi," Yauwa Yarima dama ina son in tambaye ka su waye wa'innan, ina ka san su ,me ya had`a ka da su da har tafiyar ku ta za mo d`aya?".

Sai da,Yarima Sadauki ya d`auki lokaci bai ba shi amsa ba,har shi Nurain d`in ya fara fidda ran akan zai ce wani abu,tunda dama can shariya na d`aya daga cikin d`abi'unsa ya ce da shi "K`addara,k`addara ce Nurain, itace ta had`amu ta zama silar curewar tafiyar mu wuri guda,ban sa haka ban san komi ba bayan wannan".

" Amma kuma",.....ya katse shi da cewa "Amma me dan Allah ka adana duk wasu tarin tambayoyi da ka ke da su domin bana cikin yanayin amsa su a yanzu ".

"Shikenan na bari amma aiko sunanta ka sanar da ni ko?",.

Mai da kallon sa yai saitin inda Gimbiya Junainah ta ke ya ce da ita,'" Ki na ji yana tambayar sunan ki ki fad`a ma sa".

Da d`an murmushinta a bakin ta ta ba shi amsa da cewa,"Ai ba ni ya tambaya ba kai ya tambaya don haka ka ga kai ya kamata ka ba shi amsa ba ni ba".

"Ba san amsar sa zan ba shi ba ne ba,shiyasa na danganta ki da shi".

Ba Gimbiya Junainah ba ba kuma Kuyanga Jazila ba hatta da shi kan shi Nurain d`in sai da ya ji maganar wani iri gami da rasa a wanne sikeli ya kamata ya d`ora ta.

Kafin kowa yai yunk`urin cewa komi Kuyanga Jazila ta ce,"Wai ka na nufin ba ka san sunan ta ba komi ?".

A tak`aice ya bata amsa da cewa,"Eh ban sa ni ba,kuma ita ma ba ta fad`a min baai ,ke kuma da zan ji daga bakin ki a koda yaushe da sunan girmamawa ki ke kiranta hakan ya sa ban san sunan ta ba".

Gimbiya Junainah a k`ok`arin son ta ce wani abu ta shak`e da miyan bakinta, tun abun ya fara kamar da wasa sai gashi har hawaye na zuba daga idanunta.

Cikin zafin nama Yarima Sadauki ya janyo gorar fatar da su ke zuba ruwa ya kafa ma ta a bakinta ta sha,"Garin ya akai haka ta faru,me ya sa ki ke da wasa,me ya sa ba ki son kulawa da kan ki ?",Sune tarin tambayoyin da dunga jero ma ta,ba tare da ya sauke Gorar runwa daga saitin bakin ta ba,hannayen su na cure guri guda sakamakon da ya Kai ruwan bakinta ta d`ora hannayenta akai don ta ji dad`in shan ruwa.

Ita kuma sai bin sa da Ido da take har daga k`arshe ta ce da shi,"Wai da gaske ba ka san ko suna ba,duk tsayin kwanakin da mu ka kwashe a tare,da kuma duk abinda ya farua tsakanin mu ?".

Shima da tambaya ya mai do ma ta da cewa,"Wai hakan ta faru ne saboda na ce ban san sunan ki ba?"

Da ka ta bashi amsa,Cikin sanyaya murya gami da tausasa lafazi ya ce da ita "To mene ne abun damuwa dan na ce ban san sunan ki ba,domin ni a gare ni ba sunan ki ne abu mai muhimanci  ba,ke d`in karan kan ki ke ce abu mafi girman muhimanci a gare ni ,ina kallon ki da mafi k`ololuwar matsayi da girma a idanuwana,a gare ni ke duniya ce,kuma farin cikina,a koda yaushe farincikin ki shine nawa farincikin,ba na da wani buri sai na ki,ban k`i na k`are sauran rayuta a k`ark`ashin digadigin k`afar ki ba,ba na da wani buri face na ki,ni d`in tamkar bawa ha ka na ke a gare ki,don haka kar ki k`ara shiga cikin d`imuwa ko damuwa dan na ce ban san sunan ki ba,kuma ina mai ba ki hak`uri da na  zama sanadiyar shigar ki cikin wannan yanayin, kin hak`ura, kin yafe min ? ",ya k`are zance cikin sigar tambaya.

Tun fara zancen shi ta kafe shi da idanunta gar ya Kai k`arshe kafin ta ce,"Kar ka damu komi ya wuce amma ko dan gibe ko wata rana sunana Junainah Gimbiya Junainah, Gimbiyar k`asar BAIBAH".

 Ba Nurain ba hatta da shi kanshi Yarima sai da ya d`ago ya zuba mata idanunsa bakin sa ya na son mai-maita abinda ta ce amma ya kasa kasancewar ko a farkon had`uwar su ba su yarda sun ba shi cikkaken labarin su ba,sai cewa yai," Gimbiya .......Gimmm...Gimbiyar k`asar BAIBAH, ba zan iya fad`in sunan ki ba idan ba damuwa shin zan iya kiran ki da Eshal ?",ya fad`i hakan a k`ok`arin danne ainihin gaskiyar da ta ke a saman harshen sa da cikin zuciyarsa.

"Eshal kuma me hakan ke nufi ?","Sunan wata fulawa ce mai dad`in k`amshi da kuma kyan gani a gidan Aljanna ".

Wani k`ayataccen murmushi ne ya kwace a saman fuskarta ba tare da ta ce komi ba wanda kai tsaye hakan ke nufin ta amince d`in.

" Na ji dad`i da ki ka amince domin yana d`aya daga cikin sunayen da na ke kiran Ummata da shi a lokacin da muna tare da ita".

Duk wannan abun da ya ke faruwa Nurain da Kuyanga Jazila na gefe suna kallon ikon Allah, da sauri Kuyanga Jazila ta zo ta ja hannun Gimbiya Junainah ta na mai cewa wada ita,"......

 Ko ina  ka wurga idanunka a cikin Masarautar ta k`asar BIHINAR mutane ne sai kai kawo su ke,Bayi masu dafa abinci na ta faman saukewa da d`ora abinci cika kala da kala su ke girkawa,hakama masu su kwalliya da k`yalek`yalen masarauta,da masuyima Dawakai kwalliya, 

     Ba iya `ya`yan Sarakuna ba,ba ma su kud`i ko ma su fad`a aji na cikin Garin ba,hatta da `ya`yan talakawan Garin su na cikin farinciki gami da cin ado iya dai-dai k`arfin kowa,

Ranace a gare su ta musanman Rana ce da kowa na k`asar BIHINAR kan ci ya k`oshi  kuma ya baje kolin shi a ita,wasu su kan d`auki buri su d`ora a wannan ranar,ranar Takutuha ranar murnar sabuwar shekarar musuluncin,akwai hawan dawaki na musanman da  ake a wannan ranar wanda har mutanen k`auyika kan zo domin su ba ma idanunsu abinci.

Cikin sand`a gami da taka tsan-tsan Zubaida ke bin bango dan ta samu ta fita daga cikin Gidan zuwa inda ta ke so ba tare da Mahaifiyarta Bahijja ta gani ba amma ina cikin rashin sa'a ta na gab da za ta fita su ka had`a idanu biyu da ita,madadin Zubaida ta hak`ura ta fasa fitar tunda har an riga da an kamata ,amma ina sai aron na kare tai ta zura da gudu ta yi waje Mahaifiyar ta kam sai faman ki ranta ta ke amma ko juyowa ba tai ba balle ta sa ran za ta dawo.

   Ko da Zubaida ta tabbatar da ruwa ta sha sai ta dakata da gudun da take a sanda ta ke da tabbacin ba wanda ya biyo bayanta,kayan jikin ta ta fara gyarawa gami da sa ke rik`on kwanan hannunta da kyau ta ce," `Dan rainin hankali wallahi ba ka cin wannan abinci ya fi k`arfin ka, Masoyina Hisham zan kaiwa nasan yana can ya na jirana duk da bai san zan zo inda ya ke ba a wannan lokacin",duk ta na wannan maganar ne ta na mai cigaba da tafiyar ta.

Ko a jikinta ba ta jin komi kai tsaye ta nufi Sashen da samarin Masarautar su ke kan ta tsaye ta nufi d`akin Hisham,kasancewar yau kowa hidima ta sha kansa ya sa ba wanda ya kulata har ta kai d`akin Hisham ta tura ta shiga kanta tsaye ba tare da ta jira an ma ta iso ba.

Taurus ta ja ta tsaya sakamakon ganin d`akin wayam ba kowa ,jiki ba kwari ta juya za ta fita ,har ta sa k`afarta d`aya za ta fita ta fasa ta koma ta na mai samun wuri ta zauna a cikin d`akin, da `yan wak`e-wak`en a saman bakin sa ya shiga cikin d`akin da sauri ya dakata ya na mai cewa da ita,cikin yanayin sa irin na Mata,wadda hata yanayin karin ko fitar sautin muryarsa irin na mata ne ya ce da ita,"Kan Uba waye ya ba ki izini ko damar da za ki shigo min d`aki har da samun wuri ki zauna ke ga isashiya ?".

"Haba Hisham me yai za fi haka da zaka taso min da masifa irin haka,ni ce fa Zubaida ko ba ka gane ni ba ne".

"Allah ya sa ke ce Bahijja ba Zubaida ba, ba abinda ya shafe ni"ya k`are zancen yana mai karyar da wuya gefe guda irin na Mata,....

"Kai Hisham wannan fa sunan uwata ne,","Eh na sani ai ba gayyatar ki nai ba,ban aika sak`on wasik`a ko da baka ba akan ki zo inda ni ke,don haka ba wata darajawa ko girmamawa a tsakanin mu".

"Ba ka da adalci ,son kan ka ya yi yawa,bai kamata dan ina nuna ma ka tsantsar so, ka nemi ka wulak`anta ni har haka ba,duk da na ce zan iya jure komi a kan ka hakan ba ya nufin ka samu lasisin da za ka tozarta ni ko ka ci mutuncin iyayena ba",....

"To ki daina bibiyata mana ko ana so dole ne,na ce ba na yi,na ce ba na yi ko dolene haba dan Allah ayi Mace ba aji,sai nacin masifa don Allah ki barni ko na samu salamar rayuwa, ki samu wani ki aura ke ma ki huta".

"Ba zan iya barinka ba Hisham domin ina tsananin son ka zuciyata a koda yaushe tana bugawa ne da saran wata rana za ka so ni kamar yarda na ke son ka koma fiye da haka ".

" Ai ko ta na yaudarar ki domin ba ki a gabana ke ba ma ke ba ko da d`arinki za a aje min ba su ishe ni ko kallo ba ina jin wani abu ya na sukar min zuciya gami da tokare min mak`oshi a duk sanda na gan ki ko na ji an anbata irin son da ki ke min,ina da k`awaye Mata da Maza da yawa ishe ni dan Allah ki rabu da ni ".

Sai da Zubaida ta matso ku sa da shi sosai ta na mai sanyaya muryata gami da langwabar da kan ta gefe tai kalar ban tausai ka na ta ce da shi," Na rok`e ka dan Allah ka daina furta wannan kalmar ta in barka ko in rabu da kai domin ta na sa zuciyata yin wani tsalle tare da jin numfashina tamakar zai dakata,da gaske na ke Son ka ba zan iya rayuwa da wani ba in ba kai ba ,Kai kad`ai kawai zuciyata ke ma So,So irin na yankar shakku ka daure ka  amince da ni,kallanni fa ka gani har wanka nai na rangwad`a kwalliya gami da yin girki duk dan kai,ko kamanta yau ranar murna da farinciki ce,kar ka yi mana buk`ulun wannan ranar kar ka maida ta ta zama rana mafi muni da bak`in ciki a gare ni".

"Shirmen banza wai ko ba ki san ni ba ne ba,ba ki san sunan da ake kirana da shi ba?,Hisham Hisham d`an daudu ni d`in d`an daudu ne,duk wani kayan ado da ki ke da su nima ina da su,haka ma  duk wata lank`wasa da za ki min nima na iyata don haka ki bar ni ko na huta,ina da tarin abun wuya, awarwaro harma da zanin d`aurawa,zai fi mi ki kyau ki samu wani ki aura ko dan inganta rayuwar ki da ta `ya`yan ki masu zuwa nan gaba".

"Bai dame ni ba koma me mutane za su suce ko su kiraka da shi a haka na ji kuma na gani na ke son ka,a koda yaushe ina ji a jikina gami da saran kai ma wata Rana za ka So ni ,don ko kafin in zo nan sai da zuciyata ta raya min zan zo in gan ka kana jirana domin mu yi firar Soyayya, ban ta`ba cire rai akan kan ka ba, ko da gegeto,kullum ka na cikin raina ".

Hisham rasa me zai ce da ita yai sai nuna mata hanya da yai alamun ta zo ta fita,sosai ya ke jin wani irin zafi na taso ma sa gami da mamaye ma sa dukkanin ilahirin jikinsa ji ya ke kamar a cikin wuta ko ruwan zafi ya ke.

 Ba inda za ni ,har sai ka sassauta tsanar da kyamar da ka ke ma Soyayyata"....

"Ki fita na ce ",Ya katseta a d`an hassale.

" Ba fa inda za ni har"....ta kasa k`arasowa sakamakon nufo ta da ta ga yayi,gadan-gadan idanuwan shi a rufe ya kaima saitin inda ta ke ham`bari,cikin sa'a ya samu kwanon abincin da ta kawo masa tai saurin barin wurin ta na mai cewa da shi,"Wallahi sai na dawo ko anjima ne ko gobe don na gaji da irin rayuwar da mu ke gudanarwa a tsakanin mu,ya kamata ya zuwa yanzu mu samu matsaya mu kai k`arshen wannan lamarin".

Dafe Kai Hisham yai ya na cewa,"Wannan wacce irin fitinanniyar yarinya ce mai nacin tsiya da taurin kai me zan yi ma ta da zata gane har ta fita a cikin rayuwata ban da buk`atar ta kwata-kwata a cikin rayuwata ".

Zubaida da kukanta wiwi ta nufi Gidan su,tana shiga Mahaifiyarta ta re ta da cewa,"Kin ga dakata ko dai ki yi min shiru ko kuma ki koma inda ki ka fito domin ban aiki fara shan miya ba balle ta zo min da yauk`in baki".

" Cikin kukan na ta tace,"Haba Innaro ta ya za a dake ni in zo wurinki da niyar ki share min hawaye na sai ki k`ara watsa min k`asar da tafi wacce a ka watsamin".

"Zan iya cewa gwanda da akai indai a kan wannan lamarin ne,domin ke kan ki kin san garin banza a farau-farau d`in wofi ya ke k`arewa,waye bai san Yarima Hisham ba me ki ke tunanin za ki tsinta ko ki amfana a alak`ar da ki ke yunk`urin had`awa da shi?".

Yawaitar hayaniyar da Galadima ya ji ce ta sa ya fito daga cikin turakarsa,Zubaida da kukanta ta k`arasa gunshi,"Lafiya `yarleleta me ya same ki,wa ya saka min ke kuka ?".

"Ba Hisham ba ne ba na je wurin sa yai min d`ibar albarka kuma ya koro ni ba".

"A'aha dama wai har yanzu wannan matsalar ba ta kau ba?"

"Yo ina za ta k`are tunda dama can ba ta had`a shirginta da kwarya mai kyau da kwari ba,waye Hisham me akai da shi da har za ta biye mi shi ya dunga wahalar da ita,bayan ga d`an Gidan Turaki can ya na ta faman dakon Soyayyar ta gami da bibiyarta amma a kullum sai watsa ma sa k`asa a Ido ta ke,Ni fa ban ga"......

Galadima ya dakatar da ita da cewa,"Kinga ba ruwan ki a cikin wannan lamarin in har ba za ki sa albarka ko ki ta ya ta yak`in cin nasara ba to ki ja bakin ki kiyi shiru ya fi ma ki a'ala ".

Ya mai da akalar maganar shi akan Zubaida," Ina ce dai ki na Son shi dai har yanzu ko ?",da zumud`i gami da tsalle ta ba shi amsa da cewa,"Sosaima Irin da yawa d`innan na ke son shi".

"To ki sha kurumin ki,indai zancen Auren ku ne kamar anyi an gama,da kaina zan shige mi ki gaba sai inda k`arfina ya k`are ko kuma ince sai na ga ranar Auren ku sannan zan huta".

Da wane irin murna ta fara gode ma sa gami da fatan Allah ya sa hakan ya kasance kuma ya tabbata.

Baki sake Innaro ta bi ta da kallo har ta na cewa,"Oh ni `yasu na ga ta kaina wannan wacce irin jarabbata ce ta ke tunkaro ni `ya`yana biyu Mata amma dukkanin su ba wacce tai za`ben Miji Nagari kowacce da irin sha-shan da ta kawo a matsayin wanda ta ke so kuma za`bin zuciyarta".

"A'a Innaro ni saurayi na ba sha-sha bane ba,tunda na san ai yafi Yarima Hsisam da kullum ya ke a cikin bak`in ciki da damuwa".

Da wani sauri Zarah ta yaye labulen d`akin da ta ke ta fito ta na mai nuna Zubaida da d`anyatsa," Kin ga ki fita idona in rufe don bakin rijiya ba wurin wasan makaho ba ne ba,in za yi shirgin ki ki yi duk abinda ki ka gadama amma kar ki kuskura ko da wasa ki sani a ciki ko ki sa Yarima Sadauki domin nasan kin san ruwa ba tsarar kwando ba neba, kuma ko da girgiza kanya tafi magarya `ya`ya".

"Ina abun ya ke wai maye ya cinye kurwar jariri,ai ni ban ga fankamar da jaki  zai nuna ma alade ba,duk wani jin kai da ki ke nu nawa na banza da hofi ne,domin ko makaho aka jerama Yarima Haisam da Yarima Hisham ya san wanda zai za`ba,gara fa ni halayya ce ko ince d`abi'a ce wata rana zai iya dainawa amma mutum ace tamkar bishiyar kuka ko ta tsamiya haka ya ke kullum cikin fad`uwa ya ke ko k`ok`arin kashe rai,ai banga amfanin tarayya da shi ba,domin wata rana rayuwar ki zai fara barazanar raba ki da ita"......

Ta katseta da cewa,"Na rantse zan fasa ma ki baki in har ki ka cigaba da fad`in wad`annan munanan kalaman a gare ni".

"A kull d`in ki,banga dalilin da za ki hukunta ta ba,tunda ai  gaskiyar ta fad`a ma ki ba, ai har gara ita da ke duk da garar da ba tuwo ba miya ce,ba na ra'ayin za`bin ku ku duka,don haka duk ku shiga taita yin ku da ni,kafin in kai ga fusata da lamarin ku".

"To ki sanar da ita ta fita a harkata tun wuri"......."To in na k`i fa",ta katseta cikin tsiwa da neman rigima, nan fa su ka cigaba da musayar yawu wanda kafin ka ce me tuni sun kacame da danbe, ganin abun na su ba mai k`arewa ba ne ba ya sa Innaro ta rarake su da muciyar tuwanta su kai waje da gudu su duka biyun.

Sai sallallami da tafa hannaye ta ke gami da cewa,"Oh ni Innaro yau na ga abinda ya girmi hankali da tunanina,wa'innan wa'inne irin yara ne,da ba su ji ba su ganin komi sai kawunan su da abinda su ka sa gaba ?".

Kamar wacce a ka kwa`ba ta d`ora da cewa,"Ko da ya ke ai ance ba yanda za ai ka daka ta wani kuma kai ka samu turmin daka ta ka,bayanda za ai ka hana d`an wani zama lafiya kai kuma Allah ya bar ma ka na ka yanda ka ke So,dole ne kaima a jarabce ka ta inda ba kai zato da tsammani ba,gashinan kai ma garin lalata ko tarwatsa rayuwar `ya`yan wasu kaima an had`a har da naka,ga yara har yara amma ba wanda ya ke da tunani mai kyau ko hangen nesa,ba su jin magana kuma ba su da tarbiya komi nasu a warwatse a tambad`e tamkar `ya`yan fata,ba zai yiwu ba na gaji bazan cigaba da ganin wannan kayan takaicin ba dole ka dawo asan yarda za ai"......

"Ki rik`a sassautawa zuciyar ki Zarah domin naga kamar kin d`auki wannan lamarin da zafi".

     " Ki dai yi shiru Zainaba domin ba ki ga irin wulak`anci da cin kashin da su kai min ba,k`ilama inda ke ce sai kin aikata fiye da haka daga Innaro d`in har ita Zubaidar ba su cika kirki ba wani lokacin".

   "Ni kam ba kamar ke na ke ba don kinsan na fi ki sauk`in kai,kawai dai abinda na sa ni ban san raini,ba ni da saurin fushi kamar ki, duk da kema na ga kin fi d`aukaka abin in aka zo  kan lamarin Yarima Sadauki ".

" Ke dai bari Zainaba ina tsananin son Yarima har inajin tamkar son shi zai illata ni,tamkar zai tsaga k`irjina ya fito sarari kowama ya gani,Ina jin kamar in kai kaina gabansa a matsayin Mata,ke ni ko Sad`aka ne zan so Yarima yai da ni ba wai sai ya Aure ni don dole ba".

"Da alama dai Son da ki ke ikirarin ki na yi masa ya zautar da ke, domin in ba haka ba ina ki ka ta`ba ji ko ganin inda akai sadak`a da `ya ba baiwaba,ko dai kin koma Baiwa ne ba mu sa ni ba?".

"Ke ki ke iya banbance matsayin `ya da Baiwa amma ni a gare ni duk d`aya ne in har zan iya kasancewar da Yarimana a tawannan sigar to ba abinda zai same ni da duk abinda zai biyo baya".

Dakatawa Zainaba tai da tafiyar da su ke tana mai tsurawa Zarah idanu tare da cewa,"Anya kuwa kina Lafiya Zarah,wannan wanne irin kurma kuma makahon So ne ki ke ma Yarima alhalin shi bai ma san ki na yi ba ?".

Yanayin fuskarta ne ya canza alamun abinda za ta fad`a ba k`aramin `bata ma ta rai gami da ci ma ta tuwo a kwarya ya ke ba ta ce,"A kaf rayuwata wannan shine abu mafi tsananin girma da kuma nauyi da ya zo ya kanannad`e gami da jefa rayuwata cikin garari da kuma halin ha'ula'i, ina cikin sark`ak`iyar rayuwa inajin kamar ba wata Mace da aka ta`ba jarabta da Son wani d`an Namiji kamar ni,gasaki ko a baya ina zuwa Gidan ku ne don in samu damar da zan ganshi ko sau d`aya ne, domin nasan duk inda aka ga Yayan ki Nurain za a ga Yarima Haisam, dagaske ina wahala akan son shi,ina dakon kayansa ban san rana ko watan da zan sauke su ba".

Kamo hannayenta Zainaba tai tare da cewa cikin muryar tausayi da kuma lallashi,"Na tausaya na ki k`awata,na ji bad`i game da yanayin yanda ki  dakon So ba tare da wanda ki ke dan shi ya sa ni ba,ina ma da Ina da hanyar da zan taimaka mi ki da na yi sai dai kash ba ni da ita,sai dai zan bi ki da addu'ah iyakar iyawata,in alkairi ne Allah ya tabbatar da shi kuma ya sauk`ak`a mi ki in ba alkairi ba ne ya maida ma ki da wanda ya fishi".......

Da sauri ta dakatar da ita da cewa,"Dakata Zainaba,dakata indai wannan itace addu'ahar da za ki ta ya ni da ita ki bar shi ba na so ban buk`ata".

Da d`anjimami Zainaba ta ce da ita,"Kamar ya ba ki so sai ka ce wacce tai naki fatan mugun abu".

"Eh mana mugun abu ne wannan  taya za ai ki ce rabuwa da Yarima Haisam abu ne a gare ni da za a kira shi da abun alkairi, ai sai dai a kira shi da sharri,bala'i ko kuma masifa".

Da sauri Zainaba ta kai hannunta saitin bakinta ta na  rufewa gami da cewa,"Kai A'a lalle abun na ki ya girmama har ya kai matsayin da za a fara ba ki rubutu ki na sha,irin wannan zaburewa gami da afkawa cikin ramin Soyayya haka,don haka ni yanzu ba abinda zan ce don gudun kar ta sa ke kwa`bewa sai dai inyi maki fatan alkairi".

Da murmushi ta ida sa matsawa wajen ta tare da cewa,"Yauwa ko ke fa,shiyasa ai a koda yaushe na ke k`ara son k`awance na da ke akwai ki akwai saurin fahimta,yanzu mu yi sauri mu isa wurin taron kar a fara hawan dawakin ba mu gani ba".

Da haka su ka rufe wancan zance su ka tsunduba kan labarin kan yanda ake zaton shagulgulan bikin zai kasance,tunin sun had`e da sauran k`awayensu sai shan cafka ake 

Kamar walk`iya haka Zarah ta hango gilmawar Zulfa itama da tata tawagar, da sauri ta ja hannun Zainaba ta rufa ma ta baya,ganin kamar ba za ta iske ta da wuri ba ya sa ta sha gabanta domin dama can jiranta ta ke neman ta ta ke ruwa a jallo Ido rufe,tamkar wacce ba ta gani haka ta je ta bangajeta alamun bata gani d`innan,"Yi hak`uri dan Allah ban gani ba ne ba shiyasa "........ta d`an dakata kafin ta d`ora da cewa," Au su O'o ne masu cusa kai inda ba su da farin jini balle a kai kan maganar kwarjin".

Ya mutsa fuska Zulfa tai irin ba ta fahimci abinda ta ke son ta isar mata da shi ba,wata irin dariyar rainin wayo Zarah da k`awar Zainaba su ka kwashe da ita wanda hakan ba k`aramin k`ular da Zulfa da ta ta tawagar yai ba.

    A d`an zafafe ta ce da ita,"Kinga ba na son kwano-kwano,ko wani salon yada magana ki fito fili ki fad`i abinda ke cikin ki ko kin manta an ce habaici da gugar zana d`abi'a ce ko halayyar matsoraci,ki fito kan ki tsaye ki fad`i sak`on ki in ba ga tsoro ba".

"Tsoro kuma ai ke karan kan ki kin san ko Giwa ta fad`i k`ashin gwuiwarta ya fi k`arfin wawaso a wurin kare ko mage, sannan da ki ke maganar habaici da gugar zana da ki gani duk sun wuce ki kira su da d`abiar matsoraci sai dai ki kira shi da "......d`aya daga cikin k`awayensu Zulfa ce ta katseta da cewa," Idan har ke ba matsoraciyar ba ce ki fad`i abinda ke tafe da ke kai tsaye mana za ki zo ki tasa mutane a gaba sai faman raragefe ki ke".

"Kinga A'i kar wanda ya k`ara sa bakin shi a cikin wannan lamarin da'alama kamar da ni kad`ai ta ke son mu goge raini,".

"Ba najin tsoran kowa hakan ne ma ya sa na tunkare ku,na zo ne in samu sahihancin maganar da ke yawo gami da yamad`id`i a cikin wannan Masarautar, shin da gaske ne wai kun je ku gana da Me Martaba Sarki Abdullah tare da Mai d`akinsa Sarauniya Mubina akan Maganar ki da Yarima Haisam, in hakan da gaske ne,to tun wuri ki hak`ura domin akwai maza a gaban ki in har dai a wannan k`adamin ne".

"Ashe ke sha-sha ce kuma lusara,akan Soyayyar d`a Namiji za ki zo ki tsaida mu a saman hanya,ashe ba ki cika Mace ba da ba za ki iya kwatar abinda ki ke so a hannun ko ma wace ce ba,ko kin manta da sannu akuya ke shiga cikin ramin Kura kuma ta ci ta da yak`i, har ta Kai ga mallake KARAGAR ikon mulkin ta".

"Kar ki cika baki domin na san kin san kwace goriba a hannun kuturu abu ne mai sauk`i,don haka ina mai shawartar ki tun wuri ki fita a harkar shi,domin kin san ance dole ne gyad`a tai mai in ta k`iyayya ta sha matsa,".Cewar Zarah

"Hhhhhhh yaro dai yaro ne",cewar Zulfa " Wai ko kun ga ne wannan yarinyar wacce tun shekarun baya ake cewa,wai ta na son Yarima Haisam amma ta ka sa fad`a masa saboda tsabagen tsoro da sakarci".

Nan fa kowa bakin sa ya bud`e sai faman tofa albakacin bakin su ke, a fusace Zarah ta ce da ita,"Tabbas duk abinda ya samu Shamuwa watan bakwai ne ya jawo ma ta dan haka ki kuka da kan ki zunan da wani d`an lokaci zan shayar da ke ruwan mamaki, sannan ina mai yi ma ki alk`awari ni d`in da ki ka raina ki ka kira da matsoraciyar ni ce zan mallaki Yarima Haisam a matsayin Mata,sannan Soyayyata ita ce za ta zama abu mafi soyuwa gami da tsayawa a cikin ransa,ban damu ki cigaba da son shi ko ki daina ba ,ki je ke ta fama, ki ta dakon shi bai dame ni ba,wata k`ila ma ya zama sanadin cuta ma fi muni da tsanani a gare ki domin ina mai tabbatar mi ki da ba ki da wurin da za ki rayu a cikin zuciyarsa"

"Ni kuma na yi ma ki alk`awari ni ce Macen da zai fara amincewa da ita,gami da bata amanna da kuma mik`a mata ragamar rayuwar sa,dan haka kinga ta fiyata",Zulfa ta kad`a da niyar barin gurin,

"A gayas a sauka lafiya Uwar kishiya ta hau kura, kuma ki sani da sauran kuka an raba gumba an hana maye".

Kasa tafiya Zulfa tai har sai da ta jiyo ta ce da ita,"Ina so ki sa a ranki kuma ki rink`a yawan tuna a a  cikin ranki sai na zame mi ki dutsen d`anawa wajen ruguza duk wani shirin ki,kin riga da kin makaro tunda har ki ka bari na fara son shi a cikin raina ko kin manta cewa mai neman Mulkar wata KARAGAR MULKI ba ruwansa da duba waye Sarkin da ke MULKIN ta a wannan lokacin,damuwarsa kacokan takan ta'allak`a a kan yarda zai samu wannan cikar burin nasa dan haka ni da ke mu zuba mu gani,ga filinan ga doki inda ba wuri nan ake gaddamar kokowa,Idan har Kura tai kuka masu akuya ke d`aurewa  don haka ni nafi k`arfin in yi gogayya ko tarayya da ke a fagen Soyayya ko kin manta cewa Ubana shine Wazirin k`asarnan yana da kusanci da Mahaifinsa ?,magana d`aya in ya yi ta wadatar".

"Da kusancin ki da Me Martaba da rashinsa duk d`aya ne mamaci ya karye a wuya,domin ba ta da wani amfani,banga amfanin sanya kusanci ko alak`a a irin wannan lamarin ba,idan da zan aikata hakan da tuni na dad`e da zama Mata a wurin Yarima Sadauki domin mahaifinsa da Mahaifina Mahaifin su d`aya don haka tun wuri ki janye wannan furucin in kuma so ki ke ki nuna min gazawar ki tun kafin tafiyar tai nisa to Bissimillah".

Wannan lafazin ba k`aramin bugun zuciyar Zulfa yai ba har bata San me za ta ce da Zarah ba.

"Duk kunfar sabulu ta banza ce in har Babu ruwa,dan haka ne ke ba ki shawara da ki tsaya saman k`afafun ki dai-dai ya fi ye mi ki ki dogara da wani",tana kaiwa anan a zancenta ta ja hannun Zainaba da tai mutuwar tsaye tun fara wannan zancen na su,su ka bar wurin.

Ko motsin kirki Zulfa ta kasa yi sai faman bin Zarah da kallo ta ke,daga k`arshe ta maida kallonta kan abokan tafiyarta da sai faman sadda kai k`asa suke daga bisani duk su ka fara zanzare jikinsu su kai tafiyarsu,su ka barta da k`awarta Zahiyya.

"Ki kwantar da hankalin ki k`awata kar ki bar maganganun wannan yarinyar su yi tasiri a cikin ranki,".

"Zahiyya dole in damu,k`aramar yarinya kamar wannan tai min irin wannan dizgin ai dole ya tsaya min a rai".

"Ba fushi ko damuwa za ki nuna anan ba,domin ba su da wani muhimanci kawai ki k`ara k`aimi gami da dagewa wajen nuna ma ta kin fi k`arfinta kin wuce da da sa'arta,ki bi duk hanyar da za ki bi wajen ganin kin rigata mallakar Zuciyar Yarima Haisam shine mafita kuma abinda ya kamata".

"Tabbas maganar ki dutse dan haka zan ta na ji makaman yak`i da kuma tarin dabaru irin namu na Mata har sai naga na rabata da shi wanda ko sunansa ta ji an ambata sai ta rud`e gami da rikicewa tare da neman mafaka" 

"Yanzu na ji Batu domin nasan za ki iya aikata fiye da hakan ma saboda ke d`in `yar na gada ce ba wai na koya ba sai kace ba `yar A wurin Wazirin k`asarnan ba".

Zahiyya ta ce da ita,Ba k`aramin samun k`warin gwuiwa Zulfa tai da maganganun Zahiyya ba,daganan su ka nufi inda za su Zahiyya na k`ara kwantar mata da hankali da ba ta shawarwari da kuma k`arin dabarun Mata da za tai amfani da su.

"Wallahi a cikin ku ba wanda zai sa ke ko da motsawa har sai kun biya ni hak`k`ina,wannan ai cutarwa ce ,ace mutum har Goma sha d`aya mu kwashe tafiya da ku ta tsawon makwanni sai yau Allah ya kawo mu kuma ku ce ba abinda za ku ba ni a matsayin lada,to wallahi ba ku isaba daganan ko gaban waye mu je ,amma ba zan kyale ku ba".

" Ayub ne yai k`arfin hali ya ce da shi ka yi hak`uri ba wai mun ce ba za mu biya ka hak`k`in ka ba ne,a'a amma anan inda mu ke ba mu da abinda za mu ba ka,ko ba ka kula da halin da mu ke a ciki ba babu wani mai isashiyar lafiya a cikinmu kai ko takalmin arzik`i ba wanda ya ke da shi,don haka ka amince mu shiga cikin Garinnan sai mu biya ka ladanka".

"Nanfa Allah ke na shi ikon,na yi maku iyakar iyawata idan kun ga kun motsa daganan  to an biya ni hak`k`i na,ban tsaro tafiya ta da niyar zan shiga cikin Gari ba".

A fusace Jamal ya ce da shi,"Kar Allah ya sa ka amince idon dan abinda za a ba ka ne ka je an cinye ba a biya,kasan mu d`in ko su waye kuwa?, Haba taya sai faman lallashin ka ake kai kuma kana ta botsarewa sai ka ce mun ce ba za mu biya ka ba".

Dasauri Salim ya ja hannun Jamal ba ya ya ce da shi ,"Me ye zai sa ka yi mishi tsawa taimakon mu fa yai ba dan shi ba da tuni ba mu san a ina mu ke ba yanzu don haka ya kamata ka rik`a tausasa harshe a gabansa".

"Don ya taimake mu sai akace yai mana duk abinda ya gadama kalli k`afar Ayub yanda ta ke zubar da ruwan ciwo ta zama tamkar gyambo,ga Habbinan gefan cikinsa ya kunbura ,hakama Shahul a tsakanin mutuwa da rayuwa ya ke a haka za ku cigaba da lalla`ba shi,nan fa garinmu ne k`asar BIHINAR ce fa,Mu d`in ba gama garin mutane ne ne ba mu d`in Dakarun k`asar BIHINAR ne, muna buk`atar taimako muna son a kawo mana d`auki cikin gaggawa".

Nan fa hayani ta `barke a tsakaninsu wasu na goyan bayan Jamal wasu kuma na bin bayan wannan matuk`in Jirgin,wannan hayaniyar ce ta jawo hankalin wasu daga cikin Dakarun da su ke tsaron ga`bar kogin,ba k`aramin fushi ne ya bayyana a fuskar Dakarun da su ka zo domin su ga hayaniyar me ake.

"Kai me yake faruwa anan da za ku cika ma na kunnuwa da hatsaniya? ",cewar d`aya daga cikin Dakarun.

Mai Jirgin ne yai tsalle ya dire yana kwashe duk abinda ya faru ya sanar da shi batare da yayi ragi ko k`ari ba.

Juyawa yai `bangaren da su Salim su ke tsaitsaye sun zuba ma sarautar Allah Ido ya ce da su cikin kakkausar murya," Kai abinda ya fad`a gaskiya ko da akwai abinda ya k`ara ko ya rage?","A'a ba abinda ya rage ko ya k`ara iya gaskiyar sa ya fad`a ",Ayub ya ba shi amsa.

 A razane wannan Dakare ya sa ke bud`e idanunsa dalilin jin muryar da bai zato ko tunani ba k`ara firgita yai sakamakon cin karo da fuskar wa'inda bai yi zato da tsammani ba,da gudu d`ayan ya koma dan ya sanar da shugaban su abinda ya faru, shi kuma d`ayan ya zube gwuiyawunsa a k`asa ya na mai cewa," Ku gafarce ni wallahi ban gane ku d`in ko su waye ba gabad`aya kun canja kun fita a cikin suffa da kuma haiyacin ku hakan ya sa ko kusa ko da wasa ban gane ku ba".

"Ta shi ka yi tafiyarka domin mu ma mun san ba ka gane mu ba tun da farko",Hamid ya ce da shi ya na mai mik`ar da shi tsaye .

Ba tare da ya ja wani lokaci ba sai ga Shugaban Dakarun na bakin kogin sun taho tare da wannan Dakaren da ya je ya sanar da shi abinda ke faruw har k`asa Dakare Isa ya zube ya na mai cewa,"Ka gafarce ni ya Shugabana ban son kuna cikin wannan Tasha ta mu ba yanzu labarin haka ya riske ni a gafarce ni domin ban yi zato dà tsanmanin ku anan ba,ba ni da labarin kun tsira da da kaina zan zo nan in rik`a tsumayin ku daga safe har Rana"

"Tashi tsaye Dakare Isa kar ka wani damu muma yanzu jirginmu ya tsaya ".

" Tooo Godiya na ke,yanzu ko akwai abinda ku ke buk`ata yanzu in sa a kawo mu ku kafin mu wuce da ku can Fada?".

Jamal ne ya bashi amsa da cewa,"Ba abinda mu ke buk`ata mun fi so mu ga mun isa can Fada domin muna tare da marasa lafiya da ma su dama da jinya,sai dai ko wannan mutumin da ya kawo mu ba mu biyashi hak`in sa ba ya d`auko mu a kwalekwalensa na tsawon mako uku,in ka tashi samo abun hawa ka taho da na shi dan da buk`atar ace Masarauta ce za ta biya shi ba mu ba domin ya taka muhimmiyar rawa a zuwanmu nan don ba dan shi ba da bamu san a ina mu ke ko a wanne hali mu ke a ciki ba zuwa yanzu".

Da to Dakaren ya amsa ma sa ya na mai nufar hanyar da zai samo mu su abinda za su hau,ba k`aramin kad`awa cikin wannan me Jirgin yai ba zuciyarsa ta kad`u ji ya ke kamar shigo-shigo ba zurfi za su yi masa ya sani ya taimaka ma su amma kuma daga k`arshe ya `bata rawarsa da tsalle,ba tare da `bata lokaci  sai ga Dakare Isa ya dawo da Dawakan da su ka zo a kansu wasu su ka hau mutum  biyu wasu uku su ka rankaya su ka tafi Gabad`aya.

Tunda su ka shiga k`ofar farko ta cikin Garin mutane su ka sowa,ihu da murnar ganin su,kafin ka ce me labari ya gama karad`e kowanne lungu da sak`o na cikin Garin BIHINAR cewar ga Dakarun da K`ASAR BAIBAH ta tsarenan sun dawo,Mata daga gidajen su su ka fara fitowa su na gud`a,sanda su ka k`arasa Fada tuni ta kacame da bushe-bushen sarewa da kad`e-kad`e,kowa ka kalla fuskarsa wasai d`auke da farinciki da murna,Kai tsaye Fadar da Me Martaba Sarki Abdullah a ka kai su inda ya ke ganawa da manyan baki ko tattaunawa tsakaninsa da wakilansa nan a ka kai su ba k`aramin tashin hankalin Me Martaba yai ba alokacin da ya gansu ya kuma ga irin munmunan yanayin da su ke a ciki da sauri ya sa a kira masa likitan Masarauta don ya ba su agajin gaggawa .

     `Bangare guda a ka ware wanda ake duba marasa lafiya `yan cikin masarautar  can ya ba da umarnin a kai su har sun mik`e za su tafi Madaki ya dakatar da su da cewa,"Na ga kun tashi za ku tafi amma har yanzu banga d`ana Yarima Sadauki ba kuma ko wani a cikin ku ba wanda ya ambaci ko da sunannsa ince dai ba wani abu ne ya sane shi ba,don ba zan ta`ba iya ko lamuntar jin wannan furucin a bakin d`aya daga cikin ku ba ?".

Ko kyakyawan motsi ba wanda ya  yi a cikin su balle Madaki ya sa ran wani a cikin su zai ce dashi wani abu,wanda hakan da su kai kad`ai ya nuna masa cewa da akwai wata matsalar.

Kabir da ke kusa da shi ya kai ma Shak`a har ya na girgiza shi tare da cewa,"Yana ina,me ya same shi,garin ya akai kuka taho ku ka barshi,yana ina zuciyata a cunkushe ta ke ba zan iya d`aukar wata kalma me nauyi a yanzu ba,duk wanda ya kuskura ya ce da ni ya mutu na rantse da wanda raina ya ke a hannunsa sai na sa takobi ta na sauke ma sa kai sai dai uwarsa ta haifi wani amma ba dai shi ba ,ku fad`i min ya na Ina?,",Ya kai zance da sigar tambaya cikin tsawa da hargagi.

Dukkanin su sai da su ka tsorata,Salim ne yai ta maza ya ce cikin in'ina, ya ce da shi,"Yyyy......Yyyy....yana can sun tsare sa ba tare da mun san dalilin da ya sa suka aikata hakan ba".

Da wani irin yunk`uri Madaki Idris yai kan Salim da sauri Me Martaba ya umarci d`aid`aikun Dakarun da ke tare da su nan da su dakatar da shi,aiko su ka rik`e shi gam su kuma su Jamal su ka wuce Sashen da za a duba su,sai nan da kwana biyu ko uku za su gana da Me Martaba,nan fa kowa ya watse bakin sa d`auke da magana,kafin ka ce me labari ya sake karad`e ilahirin kowanne lungu da sak`o cewa Dakarun da aka tsare sun dawo amma ba tare da Yarima Sadauki ba.

Tuni gulmace-gulmace gami da rad`e-rad`e sun fara fita,ma su k`arama miya gishiri na yi masu canja ma labarin suna na canjawa, wasu ma gabad`aya ma'anar labarin su ke sakewa,ko ina ka zagaya za ka ga mutane kufi-kufi kowa na tofa albarcin abinkinsa.

 " Kinga Zarah ki natsu ki kwantar da hankali ki,wannan abun duk bai kai ki tada hankalin ki har haka ba, duk abinda ki ka ji duk jita-jita ce  da kuma k`anzon kurege".

Cikin rawar murya Zara tace ,"Eh dama dama nima ban yarda da duk abinda na ji ba shiyasa na garzayo wajen ki dan in samu sahihancin abinda ya wakana".

Sai da Sarauniya Mubina ta numfasa kana ta d`ora da cewa,"Har yanzu ban samu damar ganawa da Me Martaba ba,tunda su ka dawo ya kulle kan shi ya k`i ya saurari kowa don haka ba ni da wani abu da zan iya ce mi ki game da wannan lamarin illa dai in baki hak`uri tare da ba ki shawarar ki kwantar da hankalin ki Komi zai dai-dai ta da izinin Ubangiji".

"Innalillahi wa'inna ilaihirraju'una lalle ina cikin musiba da tashin hankali hankalina ba zai ta`ba kwantawa ba haka kuma Zuciyata ba za ta ta`ba samun salama ba matuk`ar ban san halin da Yarima Haisam ya ke a ciki ba,don haka yanzu zan nufi masaukin da aka aje Dakarun ko ta halin k`ak`a be sai na samu damar ganawa da wani a cikin su".....

Sarauniya Mubina ta dakatar da ita,"A'a kar ki kuskura ki yi yunk`urin aikata hakan domin wannan babban laifine da zai iya jawo miki fushin Me Martaba don haka karma ki soma ki jira zuwa Dare duk yanda zan yi zan san yanda nai na shawo kan Me Martaba har mu  zauna mu tattauna akan wannan lamarin amma kar ki azar`ba`bi ki aikata aikin danasani ".

Sai da Zarah ta duk`ar da kanta k`asa kana ta ce," Ki gafarce ni ya ke wannan Sarauniya Amma ba zan iya jurewa har zuwa wannan lokacin da ki ka d`iba ba mai yiwuwa kafin lokacin Zuciyata ta fashe ta tarwatse,don haka ina rok`on ki kiyi min addu'ah gami da fatan alkairi in Allah ya yarda ba abinda zai faru da ni".

Duk yanda Sarauniya Mubina ta so ta shawo kan Zarah ta hak`ura kar ta je amma ina ta k'i daga k`arshe ta ce da ita,"To shikenan ki je ba damuwa Allah ya sa ki samu damar ganawa da wani a cikin na su d`in".

Ta ji dad`in wannan furici na Sarauniya Mubina duk da itama ta fad`a ma ta ne kawai amma ta san ko shakka ba ta yi ba za ta samu cikar wannan burin na taba.

Ilai kuwa sanda ta Isa wurin zaratan Dakaru ta iske Me Martaba ya baza su na gadin k`ofar shigar bawan da ya Isa ya shiga sai da umarninsa gefe guda kuma ga Zulfa  sai faman kokowar son a barta ta shiga ta ke amma k`ememe Dakarun sun k`i barinta,Ganin da Zarah tai ma ta ne ya sa ta juya da nufin ta je ta sake wani sabon shirin amma tabbas yau tai alwashin sai ta san a wanne hali Yarimanta ya ke a ciki.

Gefe guda kuma ga Madaki can a cikin wani mawuyacin hali na rashin ganin dawowar sanyin idaniyarsa ko ya abun zai kasance oho

 Kacokan Gimbiya Junainah ta maida hankalin ta akan duba ciwon da ya ke  a saman fuskar Yarima Haisam da Harzan ya  jima sa shi,wanda duk a zatonta barci Yariman ya ke.

   "Gimbiya Junainah zan d`an je can baya in dawo na ga wani d`an icce ina son in tsinko ?"

  "Kar ki je ko ina kinga yamma ta fara yi kar wani abun ya same ki a can".

   " Ba abinda zai same ni Uwargijiyata, na dad`e ban ganshi ba, sai yanzu muna kan hanya na ganshi   yanzu zan dawo ba zan jima ba".

   Kuyanga Jazila ta ce tana mai nuna tafi buk`atar ta barta ta je ,"Shikenan ki je amma kar ki dad`e kuma kar ki yi nisa,domin nasan Nurain ya na gab da dawowa zai tambaya ina ki ka tafi kuma kin san ba zai mi shi dad`i ba tunda yana iyakar bakin k'ok'arinsa akanmu".

   "Ba zan jima ba yanzu zan dawo kuma ba abinda zai same ni nayi maki alk`awari",da haka Kuyanga Jazila ta samu ta tafi.

     Ita kuma Gimbiya Junainah ta maida hankalinta akan Yarima Haisam, hannunta ta sake sawa a saman kan shi karo na biyu tana ganin ciwon ,cikin sa'a ya kusa warkewa ba ya Da k`an jiki.

      Da wani irin k`arfi ta ji an rik`i hannunta wanda ba tai zato da tsammani ba har k`aramar k`ara sai da ta saki tana waiyo hannunta,ji ta ke kamar za a tsaga ma ta k`ashin hannun na ta,"Ke wace ce me ki ke yi a nan wurin,wanne tsautsayi ne ya kawo ki har ki ka zauna kusa da shi?".

Itace tambayar da Yarima Haisam ya fara yi mata bayan ya farka daga barci,cikin in'ina ta ce da shi ,"Bbbbbb....Bbbb..ban gane ba ka na nufin ba ka gane ni ba nice fa Gimbiya Junainah kuma ai"......ta Kasa k`arasawa sakamakon shak`ar da ta kaimata,nan da nan ta fara kakari idanuwanta su ka fito waje tamkar za su fad`o k`asa jikin ta sai `bari ya ke ta na cewa,"Ba ki da hankali ne,kin San kuwa ko shi waye ?".

     Ba tare da ta tsaya ba ta cigaba da cewa,"Har yau har gobe ba ayi wata Mace da ke da zarrar ra`bar ko da inuwarsa ce ba in kyale ta,shi d`in Mijina ne,ba wata mace da zata kusance shi in barta da rai da lafiyarta,domin da ni kad`ai ya dace don ni a ka halicce shi,ba don wata sakaryar mace irin ki ba".

       Duk tana wannan zancen ne shak`e da wuyan Gimbiya Junainah wacce ba abinda ta ke hangowa face lahira tuni ta sadak`ar da yau ne ranar da za ta riski Mahaifinta da ya ke can.

   K`arar saukar icce a gadon bayan Yarima Haisam shine yai sanadiyar jefar da Gimbiya Junainah can gefe ta juyo ta na fuskantar Nurain wanda k`arasowarsa kenan ya riski wannan al'amarin, bai bar Yarima Sadauki ya ja numfashi ko guda d`aya ne  ba ya danne shi ya kai shi k`asa ya had`a hannayensa biyu wuri guda ya d`aure.

"Mene ne haka Nurain ka sa ke ni,kar ka d`aure ni,wacce irin rayuwar ce wannan ,me ya sa ka ke haka ne ?".

" Ban zan kwance ki ba Azela domin tunda na tunkaro wurin na ji kakarinta na san ke ce,ko so ki ke ki kasheta ne ?".

   "Eh kasheta na ke son yi mene ne ya sa ta ke zaune a kusa da shi,waye ya kirata ko ya sa ta da har za ta je kusa da shi k`azama da ita,Ina son in nuna ma ta shi d`in ba irin gama gari ko sauran mutanen da ta saba cin karo da su ba ne ba,don haka ka kwance ni ina son in raunata ta ko in  illata ta wata k`ila zai zame mata darasi ta daina kusantar duk Namijin da ta gani a ko'ina ".

Rasa  mai zai ce da ita Nurain yai sa dai bin Yarima Haisam da kallo  ya ke ,da ya ke a matsayin Azela,gefe guda kuma ga Gimbiya Junainah sai faman  mai da numfashi sama-sams ta ke . 

Tausasa harshe yai ya ce da ita," Haba Azela me ya ke damun ki,kin ko san me ki ke yunk`urin aikatawa kisan kai fa ki ke shirinyi da ban zo ba".....

Cikin zafin rai Azela ta katse shi da cewa, "To sai me idan na kasheta tare da Mijina fa na ganta har ta kai hannu a jikinsa ta na ta`ba shi, ni na rasa wanne irin hukunci ne ya dace da ita hankalina ba zai ta`ba iya kwantawa ba har sai na kai ga ko da zubar ma ta da jini ne",

 Ta k`are zancen ta na mai k`ok`arin kwance kanta da ta ga ba za ta iya ba sai ta fara jan jikinta domin ta Isa gare ta.ganin da gaske ta ke so take ta cimma Gimbiya Junainah Nurain ya ce da ita

  " Wanne irin hauka ne haka Azela,wanne irin bak`in kishi ne ki ke nunawa haka,Wai in banda abun ki ina ki ka ta`ba ji ko ganin alak`ar auratayya ta shiga tsakanin Mutum da Aljan,Mutumi da a kullum cikin cutar da shi ki ke ,ta ya hakan za ta kasance in ban da ?".....

     Da kakkausar murya ta dakatar da shi da cewa,"Idan ba ka ta`ba ji ko gani ba akan mu za ka fara,idan kuma ban Aure shi ba to ba wata  `ya mace da za ta mallake shi a doran duniya domin na sha alwashin illata ko ma wace ce,Yarima nawa ne kuma ni ni kad`ai na".

"Ai ko kin sha alwashin banza da wofi,domin ina me tabbatar ma ki da ba abinda za ki iya muna da Maganin ki Allah ya fi k`arfin ki Aljanar banza da wofi kawai".

Nan fa Rikici ko musayar miyau ta `barke a tsakanin su Nurain na yi itama Azela na yi had`i da k`ok`arin son ganin ta kwance ta riski Gimbiya Junainah wace a tsorace ta ke sai faman `boyewa a bayan Nurain ta ke.

     Gudu ta ke iya gudu tana waigen bayanta,Iya kacin k`arfinta ta ke gudun amma duk da hakan gani ta ke kamar ba gudu ta ke ba tamkar iska na k`ok`arin maida ta baya haka ta ke gani,firgici,tsoro,d`imuwa tare da kid`ima duk sun bayyana a jiki da fuskarta.

Ganin alamun kamar ta kusa isa zuwa inda su ka yada zango tafara sa ran ta tsira daga mugun abinda ya biyota,ta so ta bud`e murya tai ihu ko ta kira wani daga cikin su amma ina ta kasa,hankali da tunaninta ya rabu gida biyu d`aya na kan su Nurain da ta fara ganinsu d`ayan kuma na ga abinda ya biyo bayanta,daga k`arshema zamewa tai ta fad`i ta fara mirginawa har ta idasa wurin da su ke.

A rud`e Nurain ya idasa indata ke ya na mai tambayar ta lafiya me ya biyota?,Kasa cewa Komi tai sai nuna ma sa hanya da ta ke, jikinta sai faman rawa ya ke ,numfashinta sai kai kawo ya ke,k`irjina sai hawa da sauka ya ke.

  `Daga kan da Nurain zai yi ya hango Damusa tsaye a gabansa sai faman bud`e baki ta ke,da sauri Nurain ya mai da Kuyanga Jazila bayan shi gami da maida dubansa kan Yarima Sadauki da ke kulle ya na ta faman son kwance kansa tare da son isa inda Gimbiya Junainah ta ke ko ta halin k`ak`a ne.

Cikin d`aga murya Nurain ya ce da Gimbiya Junainah, "Ki kula da shi,Kar ki bari ya kwance zan san yanda zan yi da wannan Damusar, da ka ta iya ba shi amma amma a matuk`ar tsorace ta ke dama ga shi ba ta dad`e da dawo daga sabuwar duniyar da Azela ta kai ta ba.

 A  matuk`ar haukace wannan Damusar ta yo kansu bakinta har dalalar miyau ya ke,Nurain da iya kacin k`arfin sa ya tare ta suka fara mirgina mirgina-mirgina in ta dannesa shima in tasamu sa'a ya danneta,ko ina ta samu a jikinsa yunk`urin kaimasa cizo ta ke shikuma ya na k`ok`arin karewa ta hanyar rik`e bakinta.

Ta kowacce hanya neman inda zata illata ko raunata shi take,sun kwashi lokaci mai tsawo a haka suna ta fad`uwa da tashi amma bawanda ya sami nasara akan d`an'uwansa cikin sa'a ya samu wani icce ya kaimata duka kwarara guda biyu saitin kanta ba shiri ta fad`i k`asa wanwar,numfashi Nurain ya fara saki gami da juyowa ya ga halin da Gimbiya Junainah su ke a ciki ya nufo inda su ke.

Gaba ki d`ayansu sun duk`ufa akan Yarima Haisam don son gano waye a tare da shi domin sai faman wasa da hankalinsu Azela ta ke sai tayi kamar ta tafi sai ta dowa,hucin numfashin Damusar kawai su ka ji a kusa da su inda kai tsaye ta nufi inda Nurain yake,da wani irin zafin nama Kuyanga Jazila ta shiga tsakanin su da nufin koma me zai faru ya faru da ita,duk yanda Nurain ya so wajen ganin ya ceci Kuyanga Jazila hakan ta gagara domin sai da Damusar nan ta samu nasar sa farantanta ta yagi naman k`afarta ta hagu,a fusace Nurain ya zari `yar k`aramar wuk`a a k`ugun Yarima Haisam ya nufeta yanda ya taho a fusace haka itama ta taho a matuk`ar fusace, naman cinyar shi ta cafka ta cizgi rabonta ta wurgar da shi can gefe,shi kuma ya samu nasarar kartar fatar jikinta,tana gama had`iye abinda ta samu a jikin Nurain ta nufi inda Gimbiya Junainah ta ke ita da Yarima Sadauki duk da shi yana k`asa a d`aure.

   Ja baya Gimbiya Junainah ta fara a hankali ba tare da tasan me ya kamata ta yi ba,duk wani tunani da basira na kanta sun dakata ba tasan kuma me za ta aikata ba,sannu-sannu ta ke ja da baya haka ita ma Damusar ta ke binta har ta kai ga ta cimma wata bishiya a bayanta,gabad`aya mafarki da kuma burin rayuwarta ne su ka fara zuwan mata a rai ashe dai ba ta da rabon cika su,Ashe dama gajeriyar rayuwa ce da ita,Ashe dama ajalinta ne yai kiranta cikin wannan Dajin, akan idonta ta ga sanda Damusar ta bud`e bakinta ta nuso saitinta,gami da fara gurnani.

Tamkar saukar tsawa ko ta walk`iya haka ya gifta a tsakanin su,Babu wani a cikin su da yansan sanda ya kwance ko ya akai ya kwance kawai dai sunga giftawar shi tamkar Aljani.

Yanda ta bud`e bakinta haka Allah ya ba shi sa'a ya ya kama bakin ya raba shi gida biyu da iyakacin k`arfin sa ,da iyakacin k`ara ko amon muryar wannan Damusar haka take kuwwa da naiman taimako ko agaji,amma hakan bai sa Yarima Haisam ya dakata ba har sai da ya raba kanta gida biyu yana reto a jikin gangar jikinta ,bai sa ke bi ta kanta ba ya nufi inda Gimbiya Junainah ta ke yana kai hannunsa saman kanshi ya tara gashin kansa a tsakiya,da gudunta ta nufi inda ya ke ta na mai fad`awa jikinsa tare da fashewa da kuka.

"Ya Isa haka ki bar kuka ba abinda ya same ki,ki kwantar da hankalin ki kin ji Matana",k`arasowar Nurain da Kuyanga Jazila da su ke  ke jan k`afarsu d`aya ya sa ta d`ago gami da nufar inda su ke.

Sosai ta k`ara k`arfin kukanta sakamakon ganin irin rauni kan da su ke a jikin su,ba k`aramin cizo tai ma Nurain ba don ta kwashe naman wurin sosai,sai faman zubar da jini ya ke har da wani yanka babba a gefan fuskarsa da alama dai da farcenta ta ji masa shi.

Kuyanga Jazila kuwa da sawun farantanta ne kwance a k`afarta sunyi zurfi sosai  ,duk wannan abun da ke faruwa gabad`aya hankalin Yarima Haisam ba ya kan su yana ga wuyan Gimbiya Junainah da ya ganin kamar an shak`e ta,sakamakon duk`awar da tai tana kallon k`afar Kuyanga Jazila  ga sawun hannun ya fita sosai kuma wuyan ya yi jajajur alamun dai ta sha shak`a ne.

Ture Kuyanga Jazila yai da hannu,har tana faɗuwa ƙasa ya na mai cewa,"Matsanan Bera",gami da mik`ar da Gimbiya Junainah  tsaye yasa hannunsa ya na mai ta`ba wurin,"Matana me ya same ki haka na ga kamar an shak`e ki,ko dai wani ne ya ke wa rayuwar ki barazana ban sa ni ba ?".

"Au dama kai ne ?",Nurain ya ce da shi yana daga can zaune ya na k`ok`arin tsaida jinin da ya ke zuba a jikinsa.

 "Hmmmm to da wa kai zato  lusarin Namiji,a tunaninka zan bar ma ka Matana a hannunka ne,ka kashe min ita,ka ga  ba don kai na zo ba na so ma ace madadin Naman cinyarka da kan ka d`ungurungum ta cire da na ji dad`i kuma na huta".

 Mai da kallonsa yai saitin inda Gimbiya Junainah ta ke ya na cewa da ita," Waye a cikin su yai mi ki haka,a cikinsu ne ko ko wani ne can daban ya aikata ma ki haka ?".

"Azela ce,shed`aniyar banza d`aya daga cikin ku,ita ta aikata hakan a gareta so tai ma ta kasheta gabad`aya".

Nurain ya bashi amsa,kasa cewa komi Harzan yai sai dai ganin Yarima Haisam na shirin fad`uwa k`asa su kai da sauri Gimbiya Junainah ta tare sa su kai k`asa a tare.

"Ranki ya dad`e kar ki so ki ga irin kisan gilla,kisan rashin imani da rashin mutunci da wannan tambad`ad`en yaron  ya yi ma Dakarunmu,sai da ya kashe mutun Ashirin da shidda ya raunata mutum talatin da biyar,Idan ki kai duba ya zuwa wad`anda ya kashe za ki iya firgita,ki razana sannan ki d`imauce domin irin munmunan kisan da ya yi ma su,daga wanda ya sokawa wuk`a a mak`oshi ta fito ta tsakiyar kwakwalwar kansa sai wanda ya caka ma wuk`a a Ido ko ya fillewa wasu daga ciki kai d`ungurungum"....da sauri Sarauniya Junayyah ta dakatar da Sarkin Yak`i ta na mai cewa" A'a bazai yiwu ba,ban yarda ba, ta ya mutum d`aya zai shigo har cikin wannan Masarautar ya illata mutane masu tarin yawa har haka,kai ba za ta ta`ba sa`buba wankan kuturu da sabulu,mutun d`aya ne fa ba wai mutane Goma ko Ashirin ba,muje in ga ni da idona ,don abun da kamar wuya gid`an ganga da lauje".

      Malikat Juwairiyya ce ta matso kusa da ita ta na mai dafa kafad`unta ta ce da ita ,"Ya Isa haka,wannan tashin hankali da rashin natsuwar ba abinda za su haifar mi ki face sa ke afkawa cikin wani sabon ramin mai d`auke da zurfi kuma da tsananin duhu a cikinsa,na riga da na je na ga duk irin `barnar da ya aikata,don haka ki sawa Ranki dangana kar ki he ki ga abinda zai tsaya mi ki a rai ko ya tada ma ki hankali","Ya ke maihaifiyata zuciyata rawa ta ke na kasa gasgata ko yarda da abinda su ke fad`a, Anya kuwa wannan yaron mutum ne,ji bi yanda ya maida mana Masarauta tamkar kango daga inda ya rushe katangun wurin sai inda ya cinna ma su wuta abun akwai d`aure kai da ban mamaki wanda ya ke cike da tarin al'ajabi ".

           " Hmmmmm wannan shine abinda tun farko na ke guje ma ki amma kar ki damu komi zai dai-daita yanzu haka na kira taron gaggawa na kuma baza Dakarunmu a ta kowanne `bangare,lungu da sak`o na cikin wannan Garin domin ina da tabbacin bai isa ya kai ga fita ko tsalakewa daga cikin wannan garin ba,abinda ya fi yanzu ki je ki sa a tada katangun da ya zubar sanan runbun da ya cinnawa wuta a kwashe tokar,daganan sai ki zo musan yanda za mu `bullo ma lamarin".daga can k`asan zuciyar Sarauniya Junayyah kuwa sak`e-sak`e ta ke har ta nacewa,"Kamarya kin kira taron gaggawa,kuma kin baza Dakaru a ta ko'ina,me wannan tsohuwar ta ke nufi ne ni fa bana son shigar hanci da k`udundine,ta ya ma haka za ta faru kota ta`ba ganin in da Sarki biyu ya MULKI KARAGA guda d`aya m,ai wannan ayai shishigi ne,amma ba komi zan yi maganinki bari dai wannan rikicin ya lafa ki gani sai na kwantar da ke ba tare da kin iya ko da motsa d`an yatsanki ba".

A fili kuwa sai cewa tai,"Ina Godiya da samun ki da na yi a matsayin Mahaifiya da kuma irin k`ok`arin gami da kulawar da ki ke ba ni tare da Masarauta ta gaba ki d`aya,ina alfahari da ke sannan kuma ina son"......Kasa k`arasawa tai sakamakon fad`owar da Jakadiya Gaje tai inda su ke da matuk`ar gudun tsiya ta na cewa,"Ran ki ya dad`e...Malikat.... an....an....nemi Gimbiya Junainah a kaf fad`in Masarautarnan amma ba ta ba labarinta".

A matuk`ar firgice su duka biyun su ka mik`e tsaye har suna had`a baki wajen cewa,"Me ne,kin san me ki ke cewa kuwa ko baki da hankali ne,koko wata matsalar ki ka samu a cikin kan ki?".

"Na rantse ma ku har da wanda raina ya ke a hannunsa wannan zancen da na zo ma ku da shi gaskiya ne,tun tashinmu da garin Allah ya waye mu ka fahimci hakan amma mu ka k'asa bayyana ma ku har sai da mu ka bincika, iya bincikawa sannan mu ka yarda da bata wannan Masarautar, yanzu  ma haka daga cikin d`akin ta na ke ".

" Ke asararriyar Bawai dakata daga fad`in wannan munmunan zancen domin `yata Gimbiya Junainah ba inda za ta ta tafi ta barni",Cewar Sarauniya Junayyah, ita kam Malikat Juwairiyya zaune ta kai jikinta duk ya mutu,tamkar wacce a ka zarema lakka ba sauran k`arfi ko na sisin kwabo a jikinta,sai da ta d`auki wani lokaci sannan ta ce ,"Maza je ku zo min da Kuyanga Jazila yanzu-yanzu ba tare da `bata lokaci ba ",

Sai da Jakadiya Gaje ta sa ke duk`ar da kanta k`asa sosai ,alamun ta na jin nauyi da tsoran abinda za ta ce da kuma  firgicin abinda ka iya biyo bayan a matsayin tagomashi ko tukwuici a gareta,sai da k`yar ta iya cire kanta kafin ta ce da su" Ki gafarce ni Malikat Juwairiyya amma da alama har da ita Kuyanga Jazila ba a gani ba,da alama dai tare su ka bar cikin Masarautarnan ".

Wani irin rik`o Sarauniya Junayyah ta yi ma ta ta na cewa," Garin ya akai haka ta faru wanne irin sakarkarun ne ku da har za ku bari haka ta faru me ye amfanin ku ,me ye dalilin da ya sa aka aje ku ,ba dan ku yi gadin ta ba kuma ku kula da ita ba ,gami da ba ta kariya ba?",cikin kakarin shak`ar da a kai mata ta ce ki yi hak`uri amma wallahi na rantse mi ki ba mu san sanda ta fita ba kuma ko da wasa ba mu runtsa ba har sanda aka fara wannan tashin hankalin na cikin  wannan Masarautar wata k`ila ta yi amfani da wannan damar ne ta fita" .

Jikinsu su duka sanyi yai, sai tunaninnika da dama ne ke kai kawo a Zukatansu,"Ko dai wannan ja'irin yaron da ita ya tafi ne ba mu sa ni ba?",cewar Sarauniya Junayyah.

Sarkin Yak`i ne ya ce da ita "Ba na tunanin haka ya shugabata amma ina da tabbacin ba tare da ita ya fita ba,domin a kan idona,duk da bishi-bishi na ke ganinsa har ya bar cikin wannan Masarautar bayan ya jimin ciwo a ka ,da wani mugun k`arfe,shi kad`ai ya fita ba Gimbiya Junainah a tare da shi".

" Na shiga uku Ni Malikat Juwairiyya me ya shiga a cikin kaina ko dai na rasa tunani da hankalina ne,ta ya zan yanke irin wannan tsatsauran hukuncin a kan Jikata guda d`aya da na mallaka kuma na ke da ita?".

   "Me ki ke son cewa ya ke Mahaifiyata Malikat Juwairiyya ta ya za ki d`ora laifi ko nauyin wannan abun da ya faru a kan ki ?".

"Ba dole in d`ora laifin a kaina ba, ni ce fa na jajurce gami da tsayawa tsayin daka akan sai ta amince da abinda Bokanya Azizah ta zo da shi,kin san ta fa, kafiya ce da ita ga naci akan duk abinda ta sa kanta ko ta sa shi a ranta,wata k`ila hakan ne ya sa ta za`bi da ta gudu ta barmu akan ta amince da abinda mu ke so".

"Ki kwantar da hankalin ki na yi ma ki alk`awari a duk inda ta ke a kaf fad`in duniyarnan sai na dawo ma ki da ita,walau a hannun mutum ko a hannun aljan",cewar Bokanya Azizah da k`arasowarta wurin kenan ita da Boka Dürsäås.

"Tabbas nima ina tare da Bokanya Azizah a cikin wannan tafiyar zan sadaukar da lokacina da duk abinda na ke da shi wajen ganin na dawo da Gimbiya Junainah har cikin wannan Masarautar ta BAIBAH ba tare da ko kwarzane ya same ta ba".

"Da kuwa na ji dad`in idan har ku ka aikata hakan a gare ni,ku ka manta da gabar da ta ke tsakanin ku da kuma rashin jituwarku tabbas zan yi ma ku kyautar ban mamaki, kyautar da za ta azirta dukkanin ahali da tsatsanku ba za ku k`ara talauci ba har k`arshen rayuwar ku".

Wata irin muguwar dariya Boka Dürsäås ya sa ki,ita kuwa Bokanya Azizah ihu ta sa ki har ta na cangala k`afarta d`aya da dama ba ta kaiwa k`asa saboda murnar abinda su ka ji daga bakin Malikat Juwairiyya.

~~~~~

     "Me na ke yi anan,wa ya kawo ni nan, ya na ga jikina duk jini,me na aikata ,suwa kuma na kashe,waye ni a yanzu ,me ya ke faruwa da ni?", ya d`an tsagaita ba wai don tunanin wani zai ba shi amsa tarin tambayoyin da ya ke yi ma kan shi  ba.

"Wa ye ni a yanzu?!!!!,ya sa ke fad`a ya na mai sakin k`araji gami da k`ank`ame jikinsa wuri guda,sai faman tura hannayensa cikin gashin kansa ya ke,sosai jikinsa ke mak`yark`atar sanyi domin duk kayan jikinsa sun yage ko rigar kirki babu a jikinsa ,k`afar shi guda da ta bugu tun ya na cikin kurkuku sai faman rad`ad`i zugi da zafi da ta ke ma sa, jin motsin ko alamun tafiyar wani kusa da inda ya ke yasa shi sa ke lafewa a jikin bangon da ya ke,lokaci guda yanayin sanyi da zafi su ka riski gangar jikinsa wanda hakan ya k`ara sawa ya k`ank`ame jikinsa wuri guda, bakinsa sai rawa ya ke zuciyarsa ta cunkushe gami da curewa guri guda gaba ki d`aya tunaninsa da hankalinsa sun bar gangar jikinsa, ji da ganinsa sun fara d`aukewa dishi-dishi ya ke gani duhu ya fara mamaye dukkanin idanuwansa,lalube ya fara yi da hannayensa,ji ya ke ya fara rasa komi na sa da ya mallaka, jijiyoyin kansa sun fara fitowa rud`u-rud`u idanuwansa sun rikid`e sun yi ja,sannu-sannu a hankali komi ya fara lafawa ,jijiyoyin jikinsa sun fara komawa sun kwanta,idanuwansa sun koma dai-dai yanda su ke sai dai wannan karan tamkar a shafa nasa kwalli ya ji rambad`ad`au,tamkar ba shi ba haka ya mik`e tsaye tare da sa hannayensa a saman kansa ya kwance tarin himilin gashin da ke kansa ya barbaza shi ya na mai rufe ilahirin fuskarsa wata mik`a ya fara yi ya na mai cewa, "Oh sabuwar duniya,ina ne nan,kuma wannan wanne irin gari ne mai d`aukar hankali da sanya zuciya nishad`i ?,za ka shana NARSHAD da alama ka zo wani sabon wuri ne,fatana dai da akwai abun d`ebe kewa a cikinsa",ya k`are zancen cikin jin shauk`i da annashuwa rai ,fitowa yai ya na tafiya gami da had`awa da waige-waige da gani kasan bai san inda ya ke ba ,ko kuma bai san garin ba jefa k'afafunsa kawai ya ke, idanuwansa ya sauke kan wani gida mai danni gefe da shi kai tsaye can ya nufa ba tare da jin tsoro ko tunanin wani abu ba ya danna Kai ciki,cinkaro da tulunan ruwansu yai ba tare da ya tsaya dogon tunani ba ya za`bi guda d`aya daga ciki ya shek`a ma kansa shi ya na mai cud`awa don ya fidda jinin da ke jikinsa.

Motsin da mutanen Gidan su ka ji ne ya jawo hankalin su su ka fito da nufin ganin me ke faruwa,d`an tsohon da ya fara fitowa da k`ok`o a hannunsa ne ya ce," Uban waye a nan kuma me ka ke aikatawa ?".

Cikin Isa da da tunk`aho ya ba shi amsa da cewa,"Tsohon ka ne,na ce ma ka Baban ka ne".

Sai da tsohon ya d`an ja baya sakamakon jin abinda ya ce da shi,kafin ya ce da shi ,"Kai tsageran yaro nan da ka ke ji da gani na ba k`aramin d`an tasha ba ne ba nima,duk tujara da d`ibar albarkar ka sawun wasu ka tarar dan haka ka iya bakin ka kuma rik`e a kan ka nan k`asar BAIBAH ce k`asar da ke koyama dabba hankali ba ma mutum ba".

"Au haba,da gaske ka ke ?,amma ba na tunanin ka ta`ba cin karo da mutum mai kama da aljani kamar ni,ni d`in tamkar jirkitaccen yanayin mai saurin sauyawa a duk sanda ya so ni ke,ni d`in tamkar hawainiya na ke mai rikid`a zuwa launi-launi kuma a sanda na so!",ya k`are zancen cikin hargagi gami da sakin tulun ya fad`i k`asa ya tarwatse.

Matarsa ce ta fito tana mai cewa,"Haba kai ko wannan matashin saurayin mene ne ya ribace ka har ka jefa kan ka cikin irin wannan rayuwar kalli jikinka duk ciwuka ga jini duk ya bushe a wasu `bangarori na jikin ka,ba fa za ka ta`ba cin ribar rayuwa ba har sai ka iya tafiyar da rayuwa bisa sirad`i ko k`adamin rayuwa yanda ya kamata ya kuma dace da kai,zo d`ana matso kusa da ni".

    Idanuwan sa ya k`ara fiddo su waje sakamakon jin ta ambaci kalmar d`ana,har gefan kan shi ya kama ya rik`e alamun wani abu na yi mishi yawo ko kai kawo a cikin sa, da wani irin sauri ya matsa inda ta ke ba tare da ya sa ni ba ,sai dai ya na kusantar inda su ke ya fara shinshine-shinshine da alama dai hancin sa ya jiyo ma sa wani abu,wanda hakan ne ya d`auke hankalinsa game da abinda ya je yi kusa da ita.

     "Kamar da akwai burkutu a cikin Gidannan ?",ita ce tambayar da ya jefo,"Giya wai ka ke tambaya to aini d`in sana'ata kenan saida Burkutu,ko na d`auko ma  , ka na so ne za ka sha ?,amma fa ta saidawa ce ",ya na mai nuna d`akin da su ka fito da hannu alamun ta na ciki.

     Ko ta kansa Narshad bai tsaya ba ya bangaje shi ya shiga cikin d`akin ba tare da ya tsaya jiran komi ba ya kafa bakinsa a d`aya daga cikin tulunan da su ke a ciki,shan fitar hankali ya ke ma ta,in ya sha wannan sai ya ajiye ya d`auki wata duk a zatonsa da tunaninsa d`and`anonsu daban-daban ne,wani irin ihu yai yana wurgar da ta hannunsa alamun har yanzu bai sami wacce ta yi masa yanda ya je so ba.

     Da sauri  wannan d`an tsohon ya matso kusa da shi ya na cewa,"Ya ya dai ka ji zan-zan ko,ta kai ma ka karo,ka fara jin ka a sama ka na yawo?,".

"Ina ko kusa ko alama wannan ko marisa ba ta Isa ta sa ni ba balle har ta kai ni ga samun sanyi da salama kamar yanda na ke so".

"Ka biyo ni zan kai ka mashayarmu na rantse ma ka har da gemun kakana da akwai barasar da in ka shata baza ka iya gane ko Uwar da tai silar kawo ka duniya ba".

Da wani irin sauri ya nufe sa gami da had`a shi da jikin bangon d`akin ya ce da shi,"Kai k`azamin tsoho kar ka sa ke sanya  Uwata a duk cikin wani lamarin da zai shiga tsakanin mu in ba haka ba tabbas sai na shayar da kai ruwan mamaki".

"Na tuba ka gafarce ni ba zan k`ara aikata irin wannan kuskuren ba","Da dai ya fi ma ka,ma za mu je zuwa mashayar ta ku domin har na k`agara in ganni a cikinta",da haka su ka nufi hanyar da zata sada su da mashayar d`an tsohon ya na d`auke ko sanda wacce ya sagala tulunan Burkutun sa kamar yanda ya saba 

"Na yarda na amince Ashe dai da gaske ka ke mashayarku ta amsa sunanta na babbar mashaya dubi yanda ta cika ta batse ,dad`in gushi kuma ga shi na samu wacce ta ke cakar da ni cikin k`ank`anin lokaci", Narshad ya ce cikin muryar wanda ya sha yai mankas,muryarshi kanta ba ta fita yanda ya kamata.

      " Ai dama na gaya ma ka za ka samu duk wata kalar Giya da ka ke nema inda a cikin wannan mashayar ta mu ce kai har ma da tsala-tsalan mata mu na da su in ka na da buk`ata sai mu je in kai ka"......

     Da sauri ya katse shi ya na mai tashi a kusa da shi ya na tafiya ya na rangaji tamkar zai kifa,ya ce da shi ciki raba kalmomin bakin sa,"Tir Allah wadai da irin wannan zancen na ka me zan yi da wata mace ,ni ba ruwana da su ,Babu wata alak`a tsakanina da su kai ko hanya ba na buk`atar had`awa da su na fi buk`atar abun da zan sha in yi marisa, in rik`a jin kaina tamkar ina yawo a cikin gajimare,wannan shine burin Narshad, shine abinda ya ke so ya yi a duk sanda ya samu dama ya ganshi a cikin fad`in duniyar nan,da zaran na ganni a cikinta ba abinda na fi so irin in ganni da tulun giya a gabana",ya k`are zancen ya na mai kai ma k`ok`on  da ke kusa da shi raruma da zumar ya k`ara sha. 

       Da sauri d`an tsohon ya kwace ya na mai cewa, "Ya Isa haka in ba haka ba  za ka illata kanka wannan giyar ta na da mugun k`arfi kuma ba ka ga mutanen wurin sai kallon ka su ke ba ?",ya ce da shi,.

" A'a kar ka hanani domin wannan ita ce damata ba a kowanne lokaci na ke samunta ba don haka bar ni in sha sharafina yanda na ke so,su kuwa mutane ba ruwana da su bar su yi duk abinda su ke so",duk ya na wannan maganar ne cikin muryar maye da tangad`i.

"Ka ga zo mu tafi ka bar nan wajen wanne gari ka ke ?, fad`a min in d`ora ka a saman hanyar da za ta kai ka har gida",hannunsa ya kwace a cikin nasa ya koma can cikin k`uryar Shagon Giyar ya ce da shi,"Ni ba ni da Gari kuma ba ni da Gida, a iska ko saman bola na ke rayuwata nan shine Gidana ,Burkutu kuma ita ce rayuwata".

"Kaico ji mahaukacin yaro,ya sha har tafi k`arfin sa ya fara soki burutsu ina ka ga mutum ya ta`ba rayuwa a saman iska sai ka ce Aljani ma za taho in d`ora ka a hanya",ya k`are zancen ya na mai janyo hannunsa da niyar ya fidda shi da k`arfi amma ko da wasa ya kasa janyo sa kai ko motsin kirki bai yi ba,

"Kar ka hawalal da kan ka domin babu inda zanje nan d`in ya za ma Gidana don haka ba inda za ni har sai in"........ya kasa k`arasawa sakamakon hango gefan fuskarta da ya yi  ta na tafe ta na magana Kuyanga Jazila ce ta kare fuskar yanda ba zai samu ganinta yanda ya so ba, kamar dai tsiwa ta ke yi ,kamar wanda a ka buga ma wani abu  a saman kai haka ya fara waige-waige, da iyakacin k`arfin Zuciyar da na jikinsa ya fara k`ok`arin bin bayanta,sai dai ina ya Kasa ko da iya d`aga k`afarsa guda d`aya sakamakon nauyin da tai masa,idanuwansa sun mi shi nauyi k`ok`arin rufewa su ke ,Burkutun da ya sha tafi k`arfin sa ta dakatar da komi na jikinsa hatta ji da ganinsa ta d`auke ,Zuciyarsa ce kawai ke da zarrar da kuma sauran d`an k`arfi iya sarrafata wani abu,laluben hanyar da zai bi ya fara da nufin ya bi bayanta amma ina ko kusa ko da wasa ba ya gani daga k`arshe ma fad`uwa yai,sai ya koma da rarrafe ya ke neman hanyar fita,amma duk da haka bai samu nasarar fitan ba.

"Ka dakatar da ita kar ta tafi dan Allah Ummata ce nemanta na ke kar ta tafi ta bar ni dan Allah Um..Umma Ummata",ya k`are maganar a hankali ,daga k`arshe Giyar da ya sha ce ta ci k`arfin sa sai tuntsirewa yai a bakin k`ofar shiga ko fita na Shagon barci ya kwashe shi ba tare da ya shirya ma hakan ba.

"Haba Ranki ya dad`e Gimbiya Junainah mene ne amfanin  zuwanmu cikin madaddalar mashaya,me hakan zai amfana ma na  ?,ina laifin mu samu hanyar da za mu bar cikin wannan k`asar cikin sauk`i kamar da ya fi ma na"

   "Kin ga Kuyanga Jazila ki bar ganin kin girme ni nima ina da basira da hankali irin nawa, nasan duk inda ya kamata mu je ba tare da mun ci karo da Dakarun da su Sarauniya Junayyah su ka baza domin su gano mu ba".

     "To ban musa ma ki ba amma har a mashayar a na samun Dakarun Masarauta a ciki sai dai kawai mu yi fatan fita lafiya ".

" Da tun farko haka ki ka ce da abun ya fi zuwarmana da sauk`i,Ina mai tabbatar miki hankalin Dakarun su Malikat Juwairiyya ba zai ta`ba kawowa muna cikin mashaya ba za su yi tunanin mun bi hanyar da za ta fidda mu daga cikin Garin BAIBAH ne,don haka kai tsaye can za su,kin ga kenan munyi fargar haji kenan".

"Uhm tabbas na yarda da batun ki to amma dai banan za mu cigaba da za ma ba ko ?".

"Eh to nima ban sa ni ba amma dai haka zamu yi ta guje-guje har sai sun hak`ura da neman mu daganan sai mu samu hanyar da zamu bar cikin Garin BAIBAH ".

" To amma ai da so samu ne mu bar cikin mashayarnan mu samu wani wurin da yafi nan tsaro da mutumci nan gun fa har `yan iska na zuwa".

"Da alama dai hankalin ki bai kwanta da nan ba to zo muje wani wurin",da haka suka fito daga ma`boyar da su ka shige a cikin rumfunan da ke wurin kusan duk wajen sai da Giya ne.

Mutum biyu ne ke k`ok`arin shiga shagon Giyar ya ci karo da Yarima Haisam kwance lama-lama fuskarsa na kallon sama"Wai waye wannan ya sha tafi k`arfin sa ya zo yai ma na kwance a bakin k`ofa sai ka ce wani lusari shiyasa masu iya magana ke cewa ka bi duniya a hankali ka da zancen cikinta ya rud`e ka in ba dan haka ba me zai sa ya sha Giya har ta fi k`arfin kwakwalwarsa".

    `Dayan da su ka shigo tare ne ya ce da shi,"Yaran zamani kenan da yanzu za ka ce da shi ya aikata ba dai-dai ba sai yai niyar yi maka fitsara,gami da nuna maka idanunsa sun fi na ka bud`ewa kamata yai ace Idi mai shago ka zo ka janye shi ko ma samu damar shiga cikin lumana".

   "Barshi anan ya k`araci  zamansa ko sa'a nawa zai,ya yi ya farka dan kanshi domin ni ba ni da lokacin sa ka ga yanda aka sha fartu da shi akan ya bar sha hakanan kar ta fi k`arfin sa amma ya k`i ni yanzu jira na ke ya farka ya biya ni kud`in Giyar da ya sha in ba haka ba ya ga yanda ake tujara",cewar Idi mai shagon Burkutu.

Wata dariya duka sauran mutanen mashayar su saki domin sun san sa sarai ba kirki ne da shi ba ba abinda bai iya aikatawa indai akan kud`in ne,ko kai waye ba zai d`aga ma ka k`afa ba,mutum na biyu da su ka shigo yanzu ne ya sa k`afarsa ya mirginar da Yarima Haisam can gefe yai rub da ciki,sannan suma su ka  fara kwal`bewa da irin ta su Burkutun.

   Shigowar wasu Dakaru guda  hud`u ya sa duk suka dakata da dariyar da su ke gami da mai da hankali akan su,domin su ji abinda ya ke tafe da su,"Da akwai wani fursuna da ya gudo daga Kurkuku, mahaukaci ne ,sannan ya na da k`arfi tamkar ingarman doki,don haka ana sanar da ku duk wanda ya ga bak`uwar fuska a cikin ku,yai saurin sanar da Dakarun da su ke mafi kusa da shi kada wanda yai yunk`urin ta`ba shi ko yayi motsin da zai gane,domin tamkar Aljani ya ke,sai kun bi a hankali da shi zai iya illata sama da mutun Goma a cikin d`an k`ank`anin lokaci".

        Da sauri mai shagon Giyar ya ce da su "Da zaran mun gan sa za mu sanar da ku amma ina so ku sa ni mu ma d`in jarumai ne za mu iya bada tamu gudunmuwar ko ya kuka ce abokai ?", Gabad`aya su ka had`a baki wurin cewa ," Haka ne, haka ne".

     "Tir a haka ku ke tunanin za ku iya aikata wani abun kirki alhalin duk Giya ta gama rarike duk wani abu da ku ka mallaka ta barku da wari da kuma tarin cuttuka,dan haka ba mu aiki fara shan miya ba balle ta zo mana da yauk`in baki",da wannan  batun duk dakarun su ka juya su ka tafi ba tare da sun sa ke bi ta kan mashayan ba.

Sai da Yarima Sadauki ya kwashe tsawon wani lokaci ya na shar`bar barcin ba tare da ya sa ni ba ko ya shirya ma haka,shima sai da Mai shagon Giyar ya watsa ma sa ruwa sannan ya farka a gigice,da k`yar ya samu ya dawo cikin hankali da natsuwar sa ya sauke idanunsa a kan tarin mutanen da su ka zagaye shi duk `yan san ganin yanda za ta kaya a tsakaninsa da Mai Shagon Giyar ne domin su na da yak`inin ba shi da kud`in da zai iya biyansa Giyar da ya sha"Kai ashole tashi ka biya ni kud`ina tun kafin aji mu da kai ",yace da shi," Kud`i kuma, kud`in me ?",Yarima Sadauki ya tambaye sa.

"Kai yaro na fi ka zama cikakken d`an tasha,kud`in Giyar da ka sha za ka biya","Kud`in Giya ni d`in ?",ya sa ke tambaya a karo na biyu.

 Sai da Mai shagon Giyar ya kai ma sa shak`a sannan ya ce da shi,"Bud`e idon ka da kyau  ka ga a ina ka ke,idan kuma ba ka gane ba nan mashaya ce,mashayar Giya Burkutu,ka sha ta kai tulu dan haka sai ka cake min kud`ina cas sannan za ka bar gun",ya k`are zancen ya na mai sakar ma sa wuya

Kamar yanda ya ce ya bud`e idon sa da kyau haka ya bud`e ya na ta faman rabasu akan duk abinda ya samu,kan tsohon da su ka zo tare ya fara sauke ganin sa da yai sai ya ji kamar ya gane sa ko ya ta`ba ganinsa a wani wurin amma ba zai iya tuna ina ya san shi ko me ye dalilin da ya za ma silar had`uwar su ba zai iya tunawa ba,har zuwa bakin fita daga shagon Giyar  ya rink`a bin su da ido da sauri tamkar wanda aka tsikara ya zabura ya na mik`e tsaye ya nufi wurin da ya ga giftawarta a d`azu.

Cikin azama Mai shagon Giyar ya kama ma sa riga ya rik`e ta tamau ya na cewa,"Ina za ka ba tare da ka biyani kud`in Giyar da ka sha ba,to bari ka ji ko motsin kirki ba zan barka ka yi ba madamar ba ka biya su ba".

Cikin wata irin murya mai cike da amo ya ce da shi,"Ta na ina,Ina ta tafi mai ya sa ku ka bar ta ta tafi!!! ?".

"Kai d`an wahala wace ce ka ke tambaya,ko ma wace ce ban damu da ita ba,ban san ta kuma ba ita ce a gabana ba ,abun da na sani kawai ka bani kud`ina ato",ya k`arasa zancen ya na mai tofar da goron da ke bakinsa.

"Hmmmmm ba ka ji me na ce da kai ba kenan, Ta na ina,Ina Ummata ta ke,wanne waje ka ga ta nufa?",yai ma sa tambayar ya na mai k`ara kusanto da fuskarsa ku sa da tashi.

 Tamkar wanda ya huro ma sa iska da bakin sa haka ya ja baya da sauri ko kuma tamkar an  sa k`ugiya an ja shi ta baya,ya tsorata sosai gani yai kamar wuta ce ke ci daga cikin idanunsa,cikin k`arfin hali ya ce,"B...bbbb....ban san wa ka ke nufi ba ni hasali banga kowa ba ma".

Wani ihu ya sa ki ya mai d`auke da k`araji gami da fallasa asalin sirrin da ke a cikin zuciyarsa ya na mai cewa,"Na ganta fa anan nan  wurin Na ga giftawarta ,dan Allah ka nuna min ita Ummata ce ,ita na fito nema a duk halin da na ke a ciki in har zan ganta sai na gane ta ita d`in rayuwata ce,numfashinta da kuma bugun zuciyata".

Kamar wanda ya sha wani abun haka ya firgice ma su kafin ka ce me tuni ya fara yi ma su fashe-fashen tulunan Giya a wurin,duk wani abu mai amfani sai da ya lalata shi dagaske dai ya zama tamkar mahaukaci,bin su ya ke d`aya da d`aya ya na rok`on su da su fad`a ma sa ina ta ke ko kuma ina zai je ya sameta,amma ba ma wanda ya gane wa ya ke nufi balle har ya bashi amsa.

Cikin tsautsayi da kuma rashin sa'a d`aya daga cikin su ya zame bakin sa d`auke da tabar ganye,nan ta ke wuta ta fara kamawa a cikin Mashayar da sauri su ka fara k`ok`arin kashe ta amma ina ta riga da tafi k`arfin su, dole sai k`ok`arin ceton rayukan su su ka fara,suna fitowa daga cikin Shagon kamar walk`iya haka ya sa ke hango gefan fuskarta d`azu da farko `bangaren hagu ya gani yanzu kuma `bangaren dama ya gani ba tare da ya bi takan ihun gobara da mutanen wurin su ke ba ya bi bayanta.....

Tamkar mahaukaci sabon kamu haka Yarima Haisam ya rik`a yawo ya na bin duk wata d`iya Mace da ya ci karo da ita a hanya,idan kin rufe fuskar ki sai ya d`aga ya ga wace ce,wurare da dama ya sha mari dan wata da ya d`aga ma ta fuskarta za ta tsinke sa da Mari ,wasu su bisa da bugu har sai ya ruga amma duk da haka bai saduda ba haka ya nace ya cigaba da bin duk wad`anda ya gani a hanya,da k`yar da ji`bin goshi ya samu ya fara hango su,jikin shi ne ya bashi tabbacin su ne dan haka ya cigaba da bibiyarsu duk inda su ka shiga,ba tare da sun sa ni ba.

  "Ranki ya dad`e kin lura da wani abu kuwa ?"," Wani abu kuma mene ne ?".

   "Ki waiga ki ga ni mana",ta k`are maganar tamkar zata fashe da kuka,waige-waige Gimbiya Junainah ta fara yi amma ba ta ga komi ba, "Ni banga komi ba",ta bata amsa a tak`aice.

     "Wani ne fa tun a mashayarnan da gobara ta kama ya ke bin bayanmu","Mutum kuma ,in ce dai ba Dakaren Masarautar BAIBAH ba ne ba ko?".

      "A'a ba daga can ya ke ba,don banga alamar haka ba, sai dai naga gabad`aya ya yi zubin mahaukata tsoro na ke ji kar ya zo har inda mu ke yai niyar ya aikata mana wani abun".

"Ke dallah rabu da shi,kin cika tsoro ne shiyasa amma ba abinda zai yi mana sai ka ce mu kad`ai ne a wurin ba ki ga ga mutanenan  da ke wurin su na da yawa ba,kowa sai harkokin gabansa ya ke,to ta ya ma za ai ya ce ya san ko su waye ke tafiya alhalin fuskokinmu duk a rufe su ke ".

" A'a kin manta dai d`azu  sau biyu fa a cikin mashaya ki na bud`e fuskar ki ko kin man ta ne mai yiwuwa ko ya gane mu ne ta sanadiyar ki,ko kuma su Sarauniya Junayyah sun sa gwagwa`bar kyauta ga duk wanda ya ganmu shi yasa ya ke bibiyar mu ba".

"Ji wani mugun fata anya Kuyanga Jazila kina son mu tsira da rayuwar mu kuwa a cikin wannan Garin,sai mugun baki ki ke k`ok`arin yi ma na ?".

"Ba haka ba ne Gimbiya Junainah lamarin ne ya zo min a bai-bai, ba tare da nayi zato ko tsammani zai kasance a haka ba".

Sai da Gimbiya Junainah ta janyota jikinta ka na ta ce da ita"Ki yi hak`uri' in sha Allah ba abinda zai same ki zan tsaya ma ki da iyakar iyawata,Komi runtsi ina tare da ke bazan manta alkairinki gare ni ba".

Cikin sanyi jiki Kuyanga Jazila ta ce ,"To Allah ya sa amma wallahi dagaske ni duk a tsorace na ke,ban ga dalilin da zai sa mu zo irin wannan gurin ba nan d`in tamkar kasuwace ko kuma in ce madaddalar karuwai ce ko ?".

A d`an zafafe Gimbiya Junainah ta waigo ta ce da ita ,"Dan Allah in kin gaji ko kin sare ki tafi abun ki ban hana ki ba,ba dole akan ki,in dai game da wannan tafiyar ne,ba na da niyar cuta mi ki ko kad`an,"...." Ki gafarce ni ya Shugabata ba haka na ke nufi ba,Ganin wannan mutumin ne ya sa duk na sake fad`awa cikin firgici ",Kuyanga ta ce da Gimbiya Junainah ta na mai katseta.

" Indai shine matsalar ki bari in yi maganinsa yanzu ",A hankali su ka koma tafiya shima Yarima Haisam sai ya rage saurin da ya ke,in su ka cigaba da tafiya shima sai ya cigaba, in sun tsaya shima ya tsaya ,rasa MENE NE ABINYI Gimbiya Junainah tai sai ta yi yunk`urin nufo inda ya ke sai ta fasa sakamakon ganin yawa ko tarin mutanen da su ke a wurin ,gani ta ke kamar zai tona ma su asiri a gane su d`in ko su waye.

Duk da dai fuskokinsu a rufe su ke,bayanda za ka iya gane su,ko da ko kasansu zai ma ka wahala ka gane su,ka sa rik`e kanta tai har sai da ta nufe shi,da sauri Kuyanga Jazila ta rik`o hannunta ta ce," A'a kar ki je","Sabo da me ?",ta mai do mata da tambayar kai tsaye.

"Saboda ina tsoran kar da ya cutar da ke ko kuma ya gane ko ke wace ce hakan babban had`ari ne a gare mu a wannan lokacin".

"Na san da haka kuma cigaba da tafiya ya na bin bayanmu shima wani had`ari ne,idan mutane su ka fahimci hakan dole su tsaida mu mai yiwuwa ma su gane ko mu su waye".

"Oh ya Allah wannan shine ana dara ga dare ya yi,na yarda zamu tunkaresa amma ni zan yi ma sa magana ba ke ba","Ba damuwa na yarda muje".

Ba k`aramin bugawa k`irjin Yarima Sadauki yai ba da yaga sun nufo inda ya ke duk da zuciyar Kuyanga Jazila sai faman bugawa da sauri da sauri ta ke dannanewa kawai ta ke na nufar wurin,ita kawai ta san yanda ta ke ji,duk da kallon mahaukaci da ta ke ma sa bai sa ta daina tunani ko ya na da `boyayyar manufa a kan su ba  da k`yar ta iya  cewa da shi," Lafiya me ya ke faruwa na ga sai faman bin mu ka ke ko ka bamu ajiyar wani abu ne?".

Duru-duru Yarima Haisam ya fara yi zuciyarsa sai faman kad`uwa ta ke,gami da cewa"Wace ce wannan, ya akai haka ta kasance, me ya ke shirin faruwa haka hatta da irin tsayuwarsu iri d`aya ce",wannan zancen zuci ne da ya ke a cikin zuciyar Yarima Haisam, zuciyarsa sai kai komo ta ke bugun numfashinsa ya k`aru ji ya ke ina ma da zai iya ya ye hijabin da ya shiga tsakanin su ya samu tabbacin Umman shi ce a tsaye a gabansa,da k`yar ya iya fusgo numfashi har ya samu zarafin da ya ce da ita,"K..KKK.kkk...ki ...ki yi hak`uri Ummata na ke nema na ga giftawarta yanzu a can shine na biyo bayan ta",

" Oh Ummanka ?,to anan da akwai wacce ta yi maka kama da tsohuwa ne da za ka rik`a bin bayan mu kome ,ko dai ka na tafe da wani mugun shiri ne akan mu ?".....

Da sauri ya katseta ya na cewa"A'a a'a ba haka ba ne ,zan yi tafiya ta ma,amma dan Allah kafin lokacin ki ce da wannan `yar'uwar ta ki da ta ya ye hijabin da ta shiga tsakaninmu da ita, ta kuma zama katanga a gare ni, ,da zaran na tabbatar da ba Ummata ba ce zan yi tafiya ta,duk da dai jikina na fad`a min Ummata ce tsaye a gabana ".....

" Ka ga Dallah Malam dakata k`aton saurayin god`ai-god`ai da kai za ka kalli tsabar idonmu ka ce wai akwai Ummanka a cikinmu to a taya haka za ta kasance sai ka ce muna a Garin ga`ba-ga`ba, ko ka ta`ba ganin inda rak`uma ta haifi d`an tsako ne ko kuma ince d`an tsako ya haifi rak`uma ?"

"A'a ban ta`ba ganin haka ta faru ba,duk da dai ni ba na cikin natsuwar rai da zuciyar da zan fahimci duk wasu tarin zantuttuka na ki,yare d`aya na ke ji da gani shine yaren Mahaifiyata,da za ki yi min adalci,ki kuma tausaya min da kin yaye hijabin da ke saman fuskarkarta ko ki sa ta ya ye ,idan har ba ita ce wacce na biyo ba kai tsaye zan yi tafiyata ba tare da na sa ke bin ku ba".

"Hmmmm na gano ka yanzu to ank`i sai ka ja tsunmokaran k`afafunka ka yi gaba,sannan sai ka je ka ce da wanda ya turo ka mun ci dubu sai ceto,kuma kasanar da shi bai iya takunsa ba tunda farko da ya turo mahaukaci a matsayin wanda zai nasa Hilla ya samu abinda ya ke so kana iya tafiya amma ina mai gargad`arka da kar ka sa ke bin mu in ba haka ba sai na tara ma ka mutane ince kai `barawo ne, kuma mai satar mutanen ".

Duk wannan Batu Kuyanga Jazila na yinsa ne bisa dakiyar zuciya ba wai don ta shiryama faruwar hakan ba,sai da Yarima Sadauki ya matso dab da Kuyanga Jazila ka na ya ce da ita," Kar ki fasa a shirye na ke da in sadaukar da numfashi na na k`arshe in har zan sa ke d`ora idanuna a kanta kai ko da ko a mafarki ne na aminta kuma na shirya ma hakan,ke ban k`i kowa na cikin duniyarnan ya mutu ko ya illata ba muddin zan sa ke ganinta ko a mace ko a raye,ke ko da a matsayin mafi muni zan ganta na amince da hakan,ki tara duk iya adadin mutanen da za ki tara, madamar za ki bari na ga fuskarta".

Ba Kuyanga Jazila ba hatta da Gimbiya Junainah sai da ta firgita da jin maganganun da su ka fito daga bakinsa,da sauri Kuyanga Jazila ta kama hannunta ta na ja baya kafin ka ce me sun fara yunk`urin guduwa daga wurin sai dai ina ko taku biyu lafiyayyun ba su ba Dakarun Masarautar BAIBAH su ka fara `bullowa ta kowacce kusurwa da ke cikin kasuwar kafin k`iftawar Ido sun zagaye su,sun yi masu zobe,sun sa ka su a tsakiya Yarima Sadauki na daga can gefe su kuma su na tsakiya,k`ank`ame juna su kai a tare ,duk abinda ya zo bakin Kuyanga Jazila na addua'ah fad`i ta ke in har ta na saran zai zama sanadin da za su sami salama daga ukubar da ke tunkaro su,da sauri d`aya daga cikin Dakarun ya nufo su ya na mai sa hannu ya ya ye hijabin da su ka rufe fuskokinsu da shi.

Ba k`aramin kad`uwa gami da shiga firgici Yarima Sadauki ya shiga ba,jikinsa tuni ya fara rawa ji ya ke inama da zai iya daka tsalle ya ganshi gurfane a gabanta,ya rungumeta ya ji ta a cikin dukkanin sassan jikinsa,ina ma da hakan za ta faru,ina ma da za ta shafa kan shi kuma sannan ta ambace shi da sunan da ta ke kiran shi da shi ita kad`ai,ina ma dai,ina ma dai .......wata irin girgiza yai wacce tai saurin fargar da shi halin da a ke ciki,tuni wad`annan Dakarun sun ta fi da su Gimbiya Junainah, sai faman Waigowa ta ke ta na mik`o ma sa hannu alamun ya ce-ceta kar da ya bari a tafi da ita.

Da wani irin k`arfi da saurin da bai ta`bazato ko tunanin ya na da shi ba haka ya Isa wurin bugu d`aya yai ma wanda ya ke rik`e da ita sai ga shi a k`asa wanwar ba ko numfashi a jikinsa ,bai barsa haka ba sai da ya sake taka shi da k`afa,ya na mai sanya hannu ya mai do da Gimbiya Junainah bayansa da sauri Kuyanga Jazila ta kwace daga hannun wanda ya ke rik`e da ita ta rugo bayansa su ka `boye ita Gimbiya Junainah .

Cikin hargagi da amo mai sauti ya ce,"Kun san ita d`in wace ce da har ku ke da zarrar gami da yunk`urin d`ora hannu akanta,to ba shakka duk wanda ke son  ta`bata ya shirya kwanan barzahu domin na rantse ma ku da Allahn da na ke bautawa sai dai uwarsa ta haifi fi wani".

        Ya idasa zancen cikin d`aga murya ba tare da ya tsaya ko ya ba wani damar cewa wani abu ba ya cigaba da cewa,"Waye ya ke son ya maida matarsa bazawara,waye ya shirya mai she da `ya`yan sa marayu,waye a cikin ku ya ke son ya sanya gyatumarsa zubar hawayen,waye ya shirya mutuwa ba tare da ciwo ko jinya ba,waye ya shirya tarar aradu da ka,waye ya ke jin duniya ta ishe shi,waye ya ke buk`atar ya ja numfashinsa na k`arshe anan guri?,ya taho ga abokin tafiya na shirya na shirya!!!!!",ya k`are zancen ya na mai buga k`afarsa a k`asa tare da sanya hannayen sa ya tattare gashin da ya zubo ma sa a saman fuska har ya na rufe duka fuskar ta sa,a k`eyarsa ya tattare shi ya k`ulle wanda hakan ya bayyanar da fuskar shi ta asali kai tsaye

        Da sauri duk Dakarun su ka ja baya.

"Kusan ko ita wace ce ,ita d`in farinciki na ce,ita d`in rayuwata ce kuma bugun numfashina a da da na gan ku na sha ni ku ka zo farmaka Ashe ku d`in tarin lusarai ne da su ke nu na kwanji da k`arfin su ga Mata,to idan har iyayen ku mata sun haife ku a matsayin maza kufuskan ce ni kafin ku tafi da su".

     Wani d`ayadaga cikin Dakarun ne yanufo shi sai faman kawa ya ke da niyar ya doke shi da kashin da ke hannunsa sai dai ina kwaf d`aya yai ma sa ya fad`i k`asa a matsayin gawa.

" A baya ba na da wani buri ko fata wanda ya wuce in sa ke sa ta a Ido ko da hakan na nufin silar fitar numfarfashina na k`arshe amma a yanzu ba na da buri ko fatan da ya wuce in bata kariya har k`arshen  rayuwata,daga Rana irin ta yau na zama bawanta ni d`in hadimin ta ne!!",ya d`an tsaya,wanda hakan ya ba d`aya daga cikin Dakarun damar matsowa kusa da shugaban su ya yi ma sa rad`a sai da shugaban ya bayyanar da firgita da ya yi a fili sakamakon jin abinda a ka fad`a ma sa .

     "Kuje ku ce ma wanda ya turo ku ya zo da kansa ku ce da shi ya yi sa ke haka kuma ya yi kuskure da har ya bari na shiga ciki  rikicin, ku sa ke zuwa da ninki adadin da ku ke da shi inanan ba inda za ni zan jira ku,ku je ku fad`a masa".

     Ai ko kamar jira su ke ya ba su umarni su ka ranta a na k'are ba tare da sun tsaya jiran wani abu ba.

Duk da irin halin da su Gimbiya Junainah su ke a ciki na rud`u firgici da rashin natsuwar rai bai hana Kuyanga Jazila matsowa saitin kunnen ta ta ce da ita "Kin san shi ne , na ji ya na ta magana kamar ya san ki ko kun ta`ba had`uwa da shi a wani wurin ne?".

Ko mi ba ta ce da ita ba sai rugawa tai inda Yarima Sadauki ya ke ta kama hannunsa ta ja da iyakacin k'arfin da ta ke da shi ta na mai cewa"..........

....."Zo mu bar wurinnan tun kafin su dawo,za su illata ka,ba sa da imani ko tausayi ko kad`an",jan shi ta ke tamkar rak`umi da akala shi kuma sai faman bin ta ya ke zaro-zaro ba tare da ya dakatar da ita ba,hakin da ta fara yi ne ya sa ta sare gami da samun wuri ta tsaya ta na cewa.

     "Ka ga bazan iya ba,na sare ka bi wannan hanyar ka yi ta tafiya,kar ka tsaya ko ka waiwaya,ka yi duk iya yanda za kai ka tseratar da rayuwarka, kar ka damu da ni ,ba za su iya cutar da ni ba,ko su yi min abinda Allah bai nufa a gare ni ba",duk ta na wannan maganar ne ta na fidda haki alamun ta gajiya.

     Sai da ta kai k`arshen maganarta ta ta kula hankalinsa da tunaninsa ba ya kanta,duk`e ya ke gwuiwowinsa a k`asa ya kama gefan rigarsa ya na share ma ta k`urar da ta ke a saman k`afarta,sai da ya tabbatar da da babu sauran k`asar a jikin k`afar sannan ya d`ago ya na fuskantar ta ya ce da ita,"Ba zan iya ba,ba zan iya ko da k`ara taku d`aya ba matuk`ar ki na a cikin matsala ko kuma wani yanayi mara dad`i, ba zan huta ko in samu salamar ruhi ba,har sai na ga kin fita daga cikin k`angin da ki ke a ciki,Ni d`in tamkar bawa haka na ke a gare ki,zan rayu ko in mutu a saboda ke, ke ko da a kusa da Inuwar ki na ga wani a cikinsu sai na zama silar dakatar da Shak'ar numfashinsa,idan ba damuwa in tambaye ki ma na?".

Ba tare da ya tsaya ya ji wani abu daga bakinta ba ya ce,"Me ya sa za ki rik`a zuwa irin wannan wajen,shin ba ki san wani abun zai iya samun ki a wurin ba,ko ba ki tunanin muhimanci da rayuwar ki da ta ke da shi ne?,Rayuwar ki na d`anfare kuma lik`e a jikin ta wani,da zaran wani abu ya same ki shi kuma zai cutu,har ya kai ga ya rasa ta shi Rayuwar ki daure ki rik`a kulawa da kan ki domin in har wani abu ya same ki ba zan ta`ba iya yafewa Kai na ba,ke d`in "..........

Da sauri ta dakatar da shi da cewa," Waye kai,a ina ka sanni,wacce irin alak`ace tsakanina da kai,ko dai wani abun ka ke nema a guna?".

Marayan murmushin ya yi ka na ya ce,"Kar ki damu da wannan domin ba wani babban dalili ba ne ba".....ta katse shi.

"A'a a gare ka ne ba babban dalili ba amma ni ya na da muhimanci in san dalilin da ya sa ka ke k`ok`arin ko yunk`urin sarayantar da rayuwar ka a saboda ni,bayan ban sanka ba,ba ka sanni ba,babu wata alak`a ta kusa ko ta  nesa a tsakanin mu ".

Gwuiwowinsa ya zube a k`asa gami da had`a hannayensa wuri guda ya ce...." Ni bawan ki ne,hadimin ki,kuma mai ba ki kariya dakaren da zai iya ba ki kariya a koda yaushe komi runtsi da tsanani ke har d`an aiken ki za ki iya kira na da shi,wannan shine matsayina a fare ki,bayan haka kar ki kawo wani dalili da zai sa in bibiyi har zuwa nan".

"A'a ni ba haka na ke son ji daga gare ka ba,kai waye d`an wanne gari ne kai,kuma me ka zo yi a wannan Garin,me ya sa kasa rayuwarka a cikin hatsarin saboda ni?!!!! ,ta k`are zancen cikin k`araji

Cikin tausasa lafazi ya ce da ita,"Da gaske na ke mi ki ni ba kowa ba ne face sunayen da na lissafo ko na ambata ma ki, ki yarda da ni bayan haka ba ni da wata manufa a kan ki".

"To na ji kai ba kowa ba ne amma me ye ya sa ka shiga cikin wannan lamarin da ni kad`ai ya shafa ba ka tsoran ka cutu a saboda haka ?".

"To me ye abun damuwa in na rasa rai da rayuwata a sanadinki,ni ba kowan kowa ba ne ba don haka kar ki wani damu da hakan".

"Duk tarin tambayoyin da na ke ma ka har yanzu ba ka bani gamsasshiyar amsa ko d`aya ba,ka ba ni amsar wannan tambayar da zan yi ma ka ta k`arshe,wani abun zai d`arsu a zuciyata in har ba ka amsa min ita ba,Me ye ya kawo ka cikin k`asar BAIBAH domin kwata-kwata ba kai kama da d`an wannan k`asar ba,me ka zo yi a cikin ta ?".

"Zan amsa ma ki wannan tambayar amma sai in kin ba ni amsar tambayar da zan ma ki yanzu,Mene ne dalilin da ya sa wad`ancan mutanen su ke bin ki?,to a sannan zan ba ki amsar tambayar da ki kai min wannan shine kawai".....

Da wani irin sauri Kuyanga Jazila ta iso inda Gimbiya Junainah ta ke ta ja ta baya kad`an gami da fara yi ma ta rad`a a kunne,"Kar ki yarda ki amsa ma sa wannan tambayar domin aikata hakan babban kuskure ne, don haka ki san abinda za ki ce da shi amma ba gaskiya za ki fad`a ma sa ba,domin ni dai har yanzu ban yarda da shi ba".

Sai da Gimbiya Junainah ta d`an saita kanta sannan ta fuskance shi ta ce dashi,"Ba zan fad`a ma ka ba har sai ka fara amsa min tambayar da na yi ma ka,tunda ni ce na fara tambayarka ai".

"A'a kin tambaye ni abubuwa da dama kuma na amsa ma ki kamata yai ki sanar da ni abinda na tambaye ki a wannan lokacin".

"A'a ni ba zan iya sanar da kai ba domin ni kad`ai hakan ta shafa in kuma ba za ka iya sanar da ni ba sai ka je da tambayar ka nima in tafi da tawa".

"Hmmmm shikenan yanda ki ka ce haka za ai da zaran kin bani amsar tambayar da nai ma ki to na yi maki alk`awari sanar da ke abinda ki ka buk`ata a wurina".

Sai da Gimbiya Junainah ta nisa kana tace da shi,"Ka ga ba damuwa na gode da taimakon da ka yi min ba zan ta`ba iya mantawa da kai ba,zan sa ka a cikin kudun tarihin rayuwata na gode sosai da sosai"...."Am ki yi hak`uri na katse ki domin ban fahimci abinda ki ke nufi ba ?".

"Ina nufin ga hanyanan ka yi tafiyar ka kar ka sake ko da wasa ka zo cikin wannan k`asar, kai ko da a mafarki ka ga hakan ta kasance da ka farka ka yi gaggawa ka nemi yafiya sannan ka yi sadaka domin hakan ba alkairi ne a gare ka ba,kai da ma duk wani wanda ya shafe ka kuma ya ke da alak`a da kai".

"A'a dan Allah kar ki kore ni da gefe ko bigiren da ki ke rayuwa,ki bar ni in rayu da ke ko da a matsayi mafi k`ask`anci ne,amma dan Allah kar ki kore ni ina son ganin ga ni ga ke,ina son na kasance tare da ke a ko da yaushe,in k`are sauran rayuwata tare da ke".

"To fa me ka ke nufi da wannan dogon zance?, ina ce anyi ma ka godiya ko,to me yai saura ba sai ka kama gabanka ba ka yi tafiyar ka",cewar Kuyanga Jazila.

Tamkar zai zubda hawaye haka ya sake marairaice fuska da muryarsa ya na cewa,"A'a dan Allah kar ki d`auki shawara ko maganar da ta ke fad`a, zan cutu in zauce,wata k`ila in rasa hankalina ko in rasa rayuta in har ki ka ce da ni a'a, ko kin manta a ranar da mu ka yi had`uwata ta k`arshe da ke kin min alk`awarin za mu rayu da ke har sauran tsayin rayuwar da na ke da ita,har ki ka ce za ki biya bashin da ki ka d`auka a shekarun baya na tafiya da ki kai ki ka barni,ko duk kin manta da hakan ne ?".

"Alk`awari kuma ni d`in ataya,a yaushe kuma ?,da alama dai da akwai wani abu da ya ke damun ka a cikin kwakwalwarka, da ya ke hassasa ma ka tunaninnika daban-daban amma tabbas ni ban san ka ba ban kuma ta`ba ji ko ganin ka ba".

Tamkar zai fad`a jikin ta haka ya matso ku sa da ita ya na cewa,"Na ji na yarda ba ki sanni ba amma dan Allah ki ba ni damar da zan bi ki in tafi tare da ke ko da na wani lokaci ne ,idan ki ka k`i amincewa tabbas d`ayan abubuwan da zan lissafo zai sa me ni ko dai in haukace in d`imauce,in rasa tunani da hankalina k`arshe ma in je munmunar mutu wacce ba za tai kyan gani ba ta riske ni"......

"Ka ga ya isa ban sanka ba ba ka sanni ba don haka ba yanda tafiyarmu za ta zama d`aya ,ka je abinka na gode da taimakon a ka gare ni".

"Allah ya k`ara zama gatanki kar kiyi saurin yanke wannan hukuncin",cewar Kuyanga Jazila.

"Kamar ya kan in yanke wannan hukuncin, kin fa san girman bala'in da ya jefa kansa, ba sai na fad`a miki ba ke me bawa wani labari akan haka ne ma ,me ye zai sa ba zan ba shi damar da zai kaucewa waccan guguwar bala'in da ke tun karo mu gabad`aya ba".

"Saboda mu na buk`atar taimakon sa"ta ba ta amsa a tak`aice......"da sauri ta dakatar da ita ta hanyar d`aga ma ta hannu tare da cewa.

"Kar ki soma iya haka ma ya isa bana son rayuwar wa ni ta shiga cikin hatsari a saboda rayuwata",

Matsowa kusa da ita yai ya na cewa "Ba ni da wata rayuwa wacce ta fi in baki kariya a duk sanda wani abu  mai rikitarwa ko hatsari ya tunkaro ki"..."Kaima ka dakata min domin ba ka cikin hankali da natsuwar ba dan haka ba da tunin ka kai ga Ankara da abinda ke shirin tunkaroka,ke kuma Jazila mu tafi mu barnan idan kinna da ra'ayin hakan".

"Zan biki amma sai in zamu tafi tare da shi,domin ina da tabbacin ba inda zamu iya zuwa in har ba tare da taimakon sa ba".

A d`an zafafe Gimbiya Junainah ta fuskanceta ta na cewa,"Baki da hankali ne saboda son cikar burin ki sai kisa rayuwar wani a had`ari alhalin kuma kina sa ne".

"Ba mu da wani za`bi ne face amincewa da hakan shi ya na buk`atar ya taimaka ma na,mu kuma mu na buk`atar taimakon sa har zuwa sanda za mu bar k`asar BAIBAH, in kuma ba haka ba mu koma asalin inda mu ka baro kina da tabbacin su Malikat Juwairiyya ba za su ta`ba barin mu ba har sai sunga sun kamo mu,mun shiga hannunsu".

"Amma Kuyanga Jazila "......." Amma me ?,ba abinda za ki ce da ni wanda zan yarda ko in amince da ke,za`bi biyu ne mu ke da shi ko dai ki yarda mu tafi tare da shi lami lafiya ko kuma ki juya mu koma cikin Masarautar BAIBAH ba tare da mun sa ke wahalar da kawunan mu ba".

Ka sa cewa komi Gimbiya Junainah ta yi sai tsura ma ta Ido da tai hakan ne kuma ya ankarar da ita kuskuren da ta tafka tun fara zancen su cikin hanzari ta zube a gabanta ta na mai cewa,"Ki gafarce ni tsananin tashin hankali da tunanin abinda ka iya riskar mu ne ya sa na manta ko ni wace ce da matsayina, ki yafe min dan Allah ",sai da Gimbiya Junainah ta d`auki wani dogon lokaci ba wai tunani ta ke na mafita ba a'a rasa abinda ya kamata ta yi ne a yanzu, shin komawar za su yi zuwa Masarautar BAIBAH ko kuma amincewa za tai su tafi tare da wannan mutumin me kama da mahaukaci,da ga k`arshe ta ce da su," Na yarda na amince mu tafi tare amma kuma a koda yaushe zan iya sauya ra'ayina matuk`ar na ga wani abu na shirin faruwa wanda bai can-canta ko ya kamata ba".

Wani tsalle Kuyanga Jazila ta buga ta na mai ruk`unk`ume Gimbiya Junainah gami da nuna farincikin amincewar da tai,ba jira Kuyanga Jazila ta kwashe kayan da su ka taho da su a cikin sanho,wanda za su rik`a amfani da su,in buk`atar hakan ta ta so, nan fa su ka cigaba da tafiya ba tare da sun sa ke tsayawa ba.

     Ba k`aramin farinciki Yarima Haisam ya shiga ciki ba lokacin da ya ji Gimbiya Junainah ta amince da su tafi tare,wannan shine burinsa ko ba kome ya na da yak`inin zai sa ta farinciki wanda hakan shine buri da fatan shi ko da kuwa zai zama silar datsewar numfashin sa, Sai da su kai tafiya mai nisan gaske sannan su ka ci karo da wani mai amalanke ya rage ma su hanya.

"Kuskuren ka ne in ba dan ka dakatar da ni ba da tuni na mik`asa barzahu,inda can ne ya ya dace da ya cigaba da rayuwa,da yanzu bai aikata ma na wannan kalar `barnan ba"......"Ya Isa haka Zulaikha", ya dakatar da ita a cikin mad`aukakin fushi ya d`ora da cewa," Na dad`e da sanin ba ki da hankali,ba tun yanzu ba kuskure na ne da na d`ora ki a saman wannan k`udirin nawa mai girma da muhimanci ga shinan sai faman ba ni matsala ki ke daban-daban na rasa ta wacce fuska ko mahanga zan iya dakatar da su ko in sami maganin su".

      Bokanya Aziza ce ta gyara Zamanta ta na mai cewa,"In dai jini ko tsatson k`asar BIHINAR da na sa ni ne to tabbas ba makawa kun aikata babban kuskure da har ku ka bari ya ku`bce daga hannunku domin nasan shi farin sa ni ko in ce mun san shi daga ni har kai Boka Dürsäås,tsafi ko asiri bai kamasa gashi kuma da k`arfin damtsen na fasa taro ko runduna, kun ga kenan kama shi zai yi wuya"......

"Ki dakatar da wannan zancen na ki dan ya na sa ke jefa zuciyata cikin k`una da tafarfasa, ki daure ki kawo wata mafitar ko shawarace wacce za mu samu mu kama shi ba wai ki rik`a mai-maita abinda kowa anan ya san shi ba na yi ta yunk`urin na yi aiki akan sa tun jiya da daddare amma hakan ya ci tura".

  Sanyaya zuciyar ka ya kai abokina kuma aminina dole ne sai ya gurfana a gaban ku in har dai ya na da sauran rai da numfashi a kowanne lungu da sak`on da zai `buya tunda inada tabbacin har yanzu ba su kai ga tsallake iyakar k`asar BAIBAH ba don haka mu je mu had`a hannu da hannu wajen ganin munsa hakan ta kasance,mu aikata hakan ko da da k`arfin ikon KARAGAR MULKI ne mu sa shi ya dakata",....."Ba wai na katsi numfashin ki ba ta ya hakan za ta kasance ",cewar Sarauniya Junayyah.

" Za mu sanya Malikat Juwairiyya da duk wani mai fad`a a ji cikin wannan lamarin sai mu tunkare inda ya ke ,da taimakon su za mu yi amfani mu dakatar da shi a duk inda ya ke".

"Da kyau kin kawo shawara ko dabara mai kyau a duban da na yi kafin zuwa na nan na ga sun nufi  gefan Gari ta `bangaren Arewa kin ga kenan ba su ma san ina su ke tunkara ba  za su jefa kan su ne cikin wata sabuwar halakar,don haka yanzu sai mu shirya mu tunkare su ke kuma Sarauniya Junayyah ki je ki ja hankalin Malikat Juwairiyya da ta amince a yi tafiyar tare da ita".

" Ba wata matsala na san za ta a amince domin idanuwanta a makance su ke da son ganin jikarta a kowanne hali,za ta iya aikata komi a kan hakan ta amince",Cewar Sarauniya Junayyah.

"Bari in je in shirya in d`auko duk abinda zamu buk`ata a cikin wannan lamarin",cewar Bokanya Azizah" To ba damuwa mu ma bari mu shirya",ya bata amsa a tak`aice.

Da fitarta Sarauniya Junayyah tai saurin juyowa ta na kallon Boka Dürsäås ta ce da shi, "Anya ba akwai wata matsala ba da ta ke shirin `bullowa ta `bangaren Bokanya Azizah ba kuwa,na ga sauk`in kanta ya yi yawa,Komi ka buk`ata ko ka ce,da saurin ta ta ke amincewa ,ba ka tunani ko tana da wani shiri a k`asa ?".

" Hhhhhhhhh wai ke da kin yarda kin amince da da duk abinda ya ke fita a cikin baiknta to kin yi kuskure, domin kuwa Bokanya Azizah cilakowa ce mai ciranin lalata,za ta iya lalata ma ki tuwo ba tare da da ta sha ko ta amfana da miyar ki ba,ita d`in k`afar angulu ce mai lalata ruwa ba dan ta sha ba,ita d`in buzun bushiya ce Malami na ganinta zai sauka k`asa yai sallah, sawun giwace mai badda na rak`umi".

"To amma ya akai ka amince da ita bayan duk kasan wannan lamarin game da ita ?".

"Hmmmmm saboda wani abun sirri ne"....ya dakata ba tare da ya fad`a ma ta sirrin ba,Kasa hak`uri tai har sai da ta ce da shi,"Sirri kuma wanne irin sirri ne ko bai ka na in san shi ba?".

"Eh to ba na ce haka ba kai tsaye,domin sanin ba zai k`ara ko ya rage ki da komi ba domin ba abinda zai amfana ma ki da shi,".

"To in har haka ne ina son in sani","Ita d`in ta na da wasu surrika ne wanda ta gada tun kaka da kakanninta ina son in kwace wannan Isa da da tunk`ahon da ta ke da shi,in gaje wannan tarin sirrikan na tsafi da ta ke da su,su ne su ke sa ta wandak`a da jin kai,in maisheta tamkar kiyashi a k`asa wacce zan iya sa k`afata in ta ke ta in murza Hhhhhhhh",ya k`are zancen ya na mai fashewa da dariya mai ciki da k`eta da tak`adarci.

     Bokanya Azizah na zaune a d`akin ta ta na ganin duk abinda su ke cewa tamkar a gabanta komi ya ke faruwa,itama wata dariya mai cike da ma'anoni ta sa ki tare da cewa,"Ka aikata babban kuskure Boka Dürsäås,ina da tabbacin ba ka gama sa ni na ba har yanzu ni gadan abun nai ba wai haye nai ba kamar kai mu zu ba mu gani,kuma ga filinan ga mai  doki,kuma ai k`aryar ware ware ta k`are tunda har `yar Fulani ta saida Gida,da ga randa ka bari na sa ke sa k`afata cikin wannan Masarautar ka tafka babban kuskuren da ba wanda zai iya ceto ka da ga cikin sa kuma ma ai",........motsin da ta ji  a bayanta cikin wani d`an kwando ya sa tai saurin waigowa gami da nufar wurin da azamarta,wani ya k`unanneniyar halitta ta fito da ita wacce za ta iya tsorata mutum gami da tsayawa a cikin zuciyar wanda ya ganta har ta kai sa da yin mafar ki,a kallon farko in ka yi masa za ka yi tunanin ko biri ne ko kuma alade don kwata-kwata bai kama da bil adama ba,kansa rankwalelen k`ato ne,ya na d`auke da falka-falkan kunnuwa da kwala-kwalan idanu,bakin sa kuwa ya fi rabi da kwatar fuskarsa,hannaye da k`afafunsa kuwa tamkar sillen k'ara ha ka suke,sai kuma k`aton ciki da ya ke da shi tamkar mai shirin haihuwa yau ko gobe,ko kusa ko da wasa bai iya a je k`afafunsa a k`asa balle ya taka da su haka ma hannayen sa ba sa da wani amfani a jikinsa don be iya motsa su ko kad`an.

"Ya ke Uwa mahaifiya a gare,me ki ke jira ne, ni domin ni na k`agauta gami da k`agara had`i da gajiya da cigaba da zama cikin wannan kwando cikin k`ask`antacciyar  rayuwa irin wannan har sai yaushe zan samu dama da `yancin da zan yi rayuwa kamar kowa yaushe zan fita da ga cikin wannan suffa mai tsoratarwa gami da rikitarwa ga duk wanda ya had`a Ido da ni,ko dai da gaskiyar Babana da ya ce ba kya sona kin haife ni ne kawai bisa tsautsayi da rashin sa ni"......

Da sauri ta sa hannunta ta kange bakin sa tare da cewa,"A'a kar ka sa ke cewa haka kuma kar ka k`ara bari wannan tunanin ya zo cikin rai da zuciyar ka",ta sharce hawayen da su ka fara zubo ma ta.

"Tabbas kai ma d`a ne tamkar kowanne d`a a doran duniya da ya can-canci sadaukarwa kulawa da kuma soyayya Uwa, Alk`awarin da nai ma ka ba zai ta`ba sauyawa ba sai na sa ka yi MULKI wannan doran duniyar sai na mai da ka SARKIN SARAKAI na wannan k`arnin tabbas sai na cika ma ka wannan alk`awari madamar ina Shak'ar numfashi,Kai ko mutuwa ba ta Isa ta d`auki raina ba har sai na cika wannan mafarkin nawa a kan ka, sai na mai da Kai wanda ya fi kowa girman matsayi a wannan duniyar"....

"Har sai yaushe hakan za ta faru,na ga ji da jin irin wad`annan zantuttukan na ki ma su kama da k`anzan kurege".

"A'a a'a da gaske na ke yanzu haka ma ina kan k`adamin na na aikata hakan ka ba ni tsowon makonni shidda za ka tabbar da hakan".

"Shikenan na baki tsawon mako sha biyu in har ki ka k'asa aiwatar da hakan zan had`iye zuciya na mutu kowa ma ya huta".

A rikice,d`imauce tare da tarin damuwa ta sa ke fuskantar shi gami da fara lallashin sa amma ko kusa ya k`i ya saurare ta har ta da nonon rak`uma da ya kasance a matsayin abincin ci da shan sa a ranar kin sha ya yi,wani irin ihu ta sa ki daga k`arshe ta na mai cewa na ,"Na rantse da furfurar da ke kai na,na rantse da kai ya ya d`ana sai na d`auki ran koma waye in har ya shigar min gaba a k`ok`arin sama ma ka lafiya da na ke,kuma ina mai sanyaya ma ka zuciya da cewa madamar mun Isa tsibirin zimbar an d`aura ma ka Aure da Gimbiya Junainah to duk wata lalura da cuta da ta dame ka zata ya ye ta koma akanta, daganan sai mu komo ka fara MULKAR K`ASAR BAIBAH har zuwa ka kai matsayin da za ka zama SARKIN SARAKAI ".

Wata irin dariya ya fashe da ita a nan nannad`ad`d`en da ya ke mara dad`in ji ka na ya d`ora da cewa," Da ko na yi alfahari da ke fiye da yanda kowanne d`a ya ke yi da Mahaifiyar sa,zan yi farinciki in yi annashuwa gami MULKAR K`ASASARNAN yanda na ga dama ,in ta ka kowa yanda na ke so".

Ita ma Bokanya Azizah dariya ta sa ki ta na mai share hawayen dad`in da  su ka zubo ma ta ta ceda shi ,"Ko iya wannan farincikin da ka nuna ya ya isar min kuma ya k`ara min k`aimi wajen jajurcewa a kan wannan lamarin,Zan yi duk me yiwuwa wajen ganin na aikata fiye ma sa abinda na ce ma ka zan hi".

 "Na san za ki yi nasara za ki aikata kamar yanda ki ka ce  don haka bani abincinci na in ci ", da sauri ta sake matsowa kusa da shi ta na mai bashi abincin sai faman fara'a da dariya ta ke.

Bayan ta  tabbatar da ya gama ci ta koma wajen Alon tsafinta ta tsaya ta na mai cewa gani gare ki Gimbiya Junainah, domin yanzu zan yi amfani da cutar da ki ke da ita in sa ki kai kan ki mayanka da kan ki  ba tare da kin wani wahalar da ni ba ,zan sa ki ki ki fad`a cikin dajin da ke gaban ki duk da na dan akwai abinda zai iya cutar da ke amma ba matsala na san ba za ki mutu ba har sai na cika burina a kan ki,don haka ki shirya ganinnan saman kan ki yanzu za'a fara wasan.

      Ta duk`ufa akan alon tsafin nata da sauri ta d`ago ta na mai cewa," A'aha me ne ke shirin faruwa ya na ga ba na ganinta sai duhu da na ke gani meye ke shirin gani ,ko dai ta samu wata kariya ne,ban sa ni ba ? "......

"Mun kusa rabuwa da kai da zaran mun Isa Ga`bar kogin Nizla zamu rabu,muna k`ara Godiya da taimakon ka a gare mu baki d`aya".

      Kasa ce ma ta komi yai sakamakon wani yanayi da ya ke riskarsa ko miyan bakinsa da k`yar ya ke iya had`iyesa ji ya ke kamar ya yanke jiki ya fad`i komi nasa k`ok`arin rasa sa ya ke hatta da isar numfashin da ya ke Shak`a k`ok`arin dakatawa ta ke,gudanar jinin jikinsa sai k`ara hauhawa ta ke,samun wuri yai ya ja ya tsaya tare da fusgo magana daga saman harshensa ya ce,yana mai rarraba haruffan zancen" Ku .....tafi..,ku barni anan ku cigaba da tafiyar ku,ni zan tsaya wani abu".

     Sosai Gimbiya Junainah ta zuba idanuwanta a kan sa ta na mamakin halin da ya shiga ciki,"Me ya sa me ba ka da lafiya ne,ko cikin ka ne ke ma ka ciwo?".

         Ta jero ma sa wa'innan tarin tambayoyin, "A'a ba abinda ke damuna kawai ku cigaba da tafiyar ku,ku barni a baya zan biyo ku daga baya".....

         " A'a ba inda za ni alhalin ka na cikin irin wannan yanayin,ka fad`a min me ya ke damunka in akwai taimakon da zan ita ba ka in ba ka"....

            Shima katseta yai da cewa," Ba ki da wani abu da za ki iya yimin ko ki taimaka min da shi kawai ki yi tafiyar ki abin ki,ki bar ni anan".

      "Bazan tafi ba,ba inda za ni, in na aikata hakan ban cika cikakkiyar mai imani ba,na zama butulu mai sa ka alkairi da sharri,meye zai sa na kasa tsayawa da kai a lokacin da ka ke buk`atar taimakona bayan kai ka taimake ni a lokacin da ban yi zato da tsammani ba ?",Wannan shine kalamin ta na k`arshe wanda kusan ihu tai bayan hari domin wanda ta ke domin shi bai ma san tana yi ba, tuni ya dad`e da fita a cikin hankali da tunaninsa, ya juye izuwa wani daban ba Yarima Haisam ko Yarima Sadauki ba,,ya tashi daga asalin wanda su ka had`u da shi har su ke tafiya a tare,jikinsa ya saki,idanuwansa sun rufe ruf tamkar mai barci,gashin kansa da ya ke a tare wuri guda ya barbazu a saman fuskarsa, ba Gimbiya Junainah ba hatta da Kuyanga Jazila da ke gefanta a tsaye ta tsorata da sauyin yanayin da ya riske sa cikin gaggawa.

       "Allah ya k`ara zama gatan ki ki zo mu bar wurinnan mutuminnan ba shi da lafiya kar ya cutar da ke a banza a wofi"......" Ba ki da hankali ne ba ki fuskanci halin da ya ke a ciki ba ,ya na buk`atar taimakon shine sai ki ce mu tafi mu bar sa alhalin shi ya sadaukantar da tashi rayuwar domin ya kare mu".

          "Ina tsoran kar ya cutar da ke tunda ba mu san wacce irin cuta ko musiba ya ke d`auke da ita ba ?".

     "Wannan ke ta shafa amma ba ni ba zan tsaya kai da fata akan lamarisa ba tare da na guje shi ba,har yanzu k`ofa a bud`e ta ke a wurin ki kina da damar da za ki aikata duk abinda ki ke so ko zuciyar ki ta d`arsar ma ki gami da kwanciyar a cikin ran ki",ta na k`are zancen ta d`ora hannunta saman kafad`arsa ta na mai cewa, "Bawan Allah.... Bawan Allah ka na ji na.....me...me ya ke damun ka ko ba ka da lafiya ne ?", da sauri gami da hanzari ya d`ago ya tsura ma ta idanunsa ,kamar wanda aka tsikara haka yai saurin matsawa baya gami da bige hannunta da ya a saman kafad`arsa ya ce da ita cikin siririyar muryarsa irinta mata mai d`auke da sanyi tare da yauk`i da kuma yanga,"Ke wace ce da har za ki zo kusa da ni kina faman ta`ba ni kamar kin samu k`awarki ko ance mi ki ni k`awar ki ce ko kuma ina son abota da ke ne ?".

     " Innalillahi, na shiga uku Kuyanga Jazila me na ke shirin gani yanzu haka a gabana,hankali da tunanina sun kasa had`a su guri guda har su iya samun damar da za su tantance asalin abinda ke afkuwa anan",cewar Gimbiya Junainah.

           Sai da Kuyanga Jazila ta matso kusa da Gimbiya Junainah ta kama hannayen ta ta rik`e kana ta d`ora da cewa"Nima haka, na kasa gasgata ko yarda da abinda na ke ji da kuma gani,shin wannan mutumin waye mutum ne shi ko Aljani  ,in ko mutum ne to tabbas ya kasance abun tambaya da zargi,shin shi d`in a cikin wanne irin jinsi ya fito".

       Sai da AZLA ta yamutsa baki irin Kuyanga Jazila ba tai mata ba ko bata kwanta ma ta a rai ba ta ce,"Ke kuma a suwa k'are da d`aukar gara,me ya jefa bakin ki a cikin maganar mu sai ka ce an kasa da ke balle har ki haramar d`auka ".

       Wani abun wuya da ke mak`ale a wuyan Gimbiya Junainah ne ya d`an d`auki hankalinta tabar fuskantar Kuyanga Jazila ta koma babin Gimbiya Junainah, duk yana wannan maganar ne da muryar Mata," Kai!!!.... Tubarkallah Masha Allah wannan abun wuyan na ki ya yi min kyau sosai da sosai a ina ki ka siye shi,kuma a kan wanne farashi ki ka saye shi,kin sanni ni ina son kayan k`arau kayan kwalliya mutum ya sa yai ta shek`i da walwali duk in da ya gifta ai ta kallon sa,ni d`in  akwai son gayu,bari in fad`a mi ki wani abu ina da tarin sunaye da ake kirana da su ko ki ce da ni Azla `yar kwalliya,ko Azla gayu ko kuma Azla k`amshi amma ke na fi son ki Kira mi da AZLA gayu domin na ga ke ma `yar gayu ce kamar ni".

       Haka Azla ta ke, da shegen surutu in ta fara ba tasan ta tsaya ba, ba ruwanta da yau ta fara ganin ka ko kun saba,ita kwata-kwata ba ta ba ta da bak`unta akwai ta da sabo,Kar ma in zance ya fad`a akan kayan gyaran jiki ne da kwalliya ma su sa k`amshi da walwalin jiki.

     Hannayen ta ta kai saitin wuyan Gimbiya Junainah da nufin ta ta`ba abun wuyan da sauri,Kuyanga Jazila ta buge hannun ta,ta na mai cewa,"Ba ka da hankali ne da za ka kai hannu jikin ta da niyar ta`ba wani abu?".

     Kallon wulak`ancin dai Azla ta sa ke bin Kuyanga Jazila da shi ba tare da ta ce da ita komi ba,sai sa ke k`ok`arin kai hannu a karo na biyu da tai,da d`an sauri Gimbiya Junainah ta ja baya ta na k`ok`arin cewa da ita wani abu, amma ina ba ta bata damar hakan ba ta hanyar cewa,"Haba ke kam ya ki ke wani abu irin kamar ba ki waye ba alhalin ba haka ba ne,so kawai na ke fa in ta`ba in ji ko ta gaske ce,domin yanzu-yanzu nan kafin in zo nan mu ka had`u da wata k`awata a bangon duniya ta ce min ta samo sa da har zan bi ta in samo sai kuma na ji kira daganan shine fa na taho".

     Cikin rawar murya Gimbiya Junainah ta ce,"Ni zan iya ba ki ita kyauta in ki na so",wata irin rangwad`a Azla tai har ta na mai kai hannunta d`aya a saman bakin ta,ta rufesa alamun abun ya bata mamaki ko ya zo ma ta a bazata,gami da zaro idanunta waje tare da d`ora d`ayan hannun na ta kan k`irjinta ta ce,"Ke Haba amma dai da wasa ki ke min ko ?,nasan wannan abun wuyan fa mai tsada ne ?".

"Da gaske na ke amma sai in za ki fad`a min ko ke wace ce",ta`be fuska Azla tai gami da ja da baya ta ce da ita,"In dai haka ne to rik`e abun ki ba ni so in na so a yanzu-yanzu sai in mallaketa ba tare da na sha wata wahala ba".

"Oh dama ba da gaske ka ke son ta ba kenan, tunda ba za ka iya aikata wani abu dan ka mallake ta ba ni abun ma a wani banbarankwai ya ke zuwan min wai Namiji da suna hajara ,ko mi ya had`a Namiji da abun wuyan  Mata oho?".

Da wani irin fushi Azla ta d`ago ta na maidawa Kuyanga Jazila martani ta ce da ita,"Kashedin ki da ni kar ki k`ara sa min baki in ina magana in ko ba haka ba na lahira sai ya fiki jin dad`i kuma kar ki sa ke kirana da Namiji in kuwa ba haka ba Hmmmmm hohoho za ki  ba su labari".

 Tsuru Gimbiya Junainah tai ta na kallon Azla gabad`aya tunaninta ya cunkushe komi na ta ya tsaya ta wuri guda balle har ta saran za ta samu abinyi,mai da hankalin ta tai kan Kuyanga Jazila ta ce da ita,"Sunan Azlda wanne irin jinsi ya ke ma ki kama na Mace ko na Namiji ?".

"Sai dai macen don gaskiya bai kama da na Namiji ba",ta ba ta amsa a gajarce.

"Kenan hakan na nufin wacce mu ke tare da ita Mace ce ba Namiji ba ?","Shakka babu Uwar d`akina wannan hasashe na ki haka ya ke duba da yanda ya ke rangwad`e-rangwad`e da kashe murya wannan ba asalin wand mu ka taho tare da shi ne ba".

"To in har haka ne Kuyanga Jazila da akwai matsala, dole cikin biyu da akwai d`aya ko dai tun farko Mace ce tai shigar Namiji mu ke tare da ita,ko kuma akawai wani sirri binne a tattare da wannan mutumin".

Cikin yanayin jin tsoro Kuyanga Jazila ta ce da ita,"Ina jin tsoro Ranki ya dad`e, ina jin kamar wani abu na shirin faruwa da mu ,ki zo mu bar wannan wurin tunda wuri".

"Kin ga ki kwantar da hankalin ki ba abinda zai faru da mu domin mun kusa fita daga cikin k`asar BAIBAH, kin ga kuwa da zaran mun tsallake mun fita daga cikin hatsari",ta k`are zancen ta na mai maida hankalin ta a kan Azla wace ta zurawa kunne da wuyanta Ido tun d`azu.

 "Kin ga Azla ki ka ce sunan ki ko to zo ki amshi wannan abun wuyan gashi na bar mi ki har ma da d`an kunne ga su zo ki amsa".

Fuskar Azla sai da ta fad`ad`a amma kuma lokaci guda ta dakata ta ce da ita," Da gaske ki ke ko ko zolaya ta ki ke ni fa bana son wasa ko tsokana ?".

"Da gaske na ke mana ga su ba ri in ciro ma ki",ta sa hannunta ta ciro duka ta mik`a ma ta su, akwai sai murna da d`oki ta ke, ta sa hannu ta d`auki abun wuyan ta ce da ita ,"Na gode sosai amma abun wuyan kawai na ke so ",ta k`are zance ta na mai sa shi a wuyanta,sai juyi ta ke alamun abun ya kai ma ta karo.

" Mun ba ni mun lalace Gimbiya ",cewar Kuyanga Jazila, a kid`ime Gimbiya Junainah ta waigo ta na mai cewa," Lafiyar ki lau kuwa Jazila ?".

"Ga mutanen Masarautar nan da tarin Dakaru sun nufo wannan hanyar kuma ba makawa mu su ka zo nema",ba k`aramin bugawa k`irji Gimbiya Junainah yai ba nan da nan tunaninta ya hautsine ta rasa me ya kamata ta yi ga dai Kuyanga Jazila ta rud`e gami da fita cikin hankalinta ba yanda za ai ta iya bata shawarar ko neman mafitar da za su bi,ga Azla can ta na k`ok`arin tafiya ta bar inda su ke tunda ta riga da ta samu abinda ta ke so,da wani irin zafin nama da bata ta`ba tunanin ta na da shi ba tai tsalle ta kamo hannun Azla ta had`a da na Kuyanga Jazila ta d`aure gam da mayafin ta ba tare da ta saurari tarin tambayoyin da Kuyanga Jazila ta ke ma ta ba da kallon tuhumar da AZLA ta ke ma ta ba, kawai ta ja su cikin k`asurgumin dajin da su ke kusa da shi ba tare da wani dogon tunani ba.

....."Bawan Allah, idan ba damuwa in tambaye ka ma na na ga mutanen sun taru cirko-cirko a wurinnan wani abun ke faruwa ne?",cewar Nurain da ya k`araso gurin yanzu.

     Wani kallon banza mutumin da ke tsaye a wurin yai ma sa kana ya ce,"Kar ka raina min hankali ya za ai ka ce ba ka san abinda ya ke faruwa a fad`in Garinnan ba sai ka ce ba a ciki ka kwana ba alhalin labari duk ya karad`e kowanne lungu da sak`on".

"Da gaske na ke ban san abinda ya faru ba, yanzu na shigo cikin Garin".

"Ohwo Halan kai bak`o ne a cikin wannan Garin?".

"Eh ni d`an kasuwa ne shigowata cikin Garin kenan na ga mutanen sai gungu-gungu su ke".

"Wani mutum ne ya gudo daga cikin kurkuku tamkar mahaukaci haka ya ke ya yi muguwar `barna a cikin Masarauta,ya,kashe mutane da yawa hakanan nan ya zo wannan mashayar ya haddasa ma su Gobara".

"Kaico labari bai yi dad`i ba Allah ya kyauta gaba,in ce dai sun kama shi ko?",Nurain ya sa ke tambayarsa don neman k`arin bayani.

 "Ina fa ai wannan da k`yar zai kamu a wajen su domin yanda kasan Hawainiya ko Aljani haka ya ke saurin rikid`a ya ke,tamkar ba mutum ba haka ya ke ", yai k`asa da muryarsa ya na mai k`arewa da cewa," In fad`i ma ka wani sirri tsakar daren jiya na gan sa sai faman rangwad`a ya ke ya na tafiyar mata har wani lanlank`washewa ya ke".

Da wani irin sauri Nurain ya d`ago ya na kallonsa,kafin ya ce da shi komi sai da zuciyarsa ta raya masa kenan HARZAN,NARSHAD, AZEELA da AZLA sun bayyana a cikin garinnan tabbas akwai babban rikici da zai fara faruwa nan ba da jimawa ba, muryarsa har rawa ta ke wajen cewa,",Ka bari dan Allah yanzu ina ya nufa ?".

"Ban sa ni ba gaskiya amma na ji wai ance ,wai fa amma ya ga wasu mata ya bi bayansu har tsakiyar kasuwa da bisani Dakaru su ka far masu ya tarwatsa su daganan ban san me kuma ya sa ke faruwa da shi ba".

"Dan Allah za ka iya taimaka min ka nuna min hanyar da kasuwar ta ke".......

Da sauri mutumin ya katse shi da cewa ,"Lafiya na ga duk ka wani rikice sai ka ce kasan shi ko kuma dai d`an Uwanka ne,irin wannan rud`u da tashin hankali har ina?".

"Eh nasan shi farin sa ni ma yanzu haka a Garin mu neman sa a ke ruwa a jallo,Dan Allah ka fad`a min wanne `bangare ne a cikin kasuwar in nufi can domin in samu tabbacin shine ko ba shine ba shin `bangare dabbobi ko `bangarem ma su saida hatsi ne ko kuma wani na daban ne".

"To me za kai idan ka tabbar da shi d`inne na san dai ba ka da jarumtar ko k`arfin damtsen da za ka tunkare shi".

"Hmmmm kai dai ai sha'ani wai an cuci bak`auye,kuma a bar kaza cikin gashinta ba tare da an figeta ba,amma bayan haka,ina mai tabbatar ma ka da sai na cizge kansa madamar zan yi Ido hud`u da shi".

Sakarce wannan mutumin yai da Idonsa ya na kallon Nurain irin Anya kuwa kasan me ka ke fad`a kuwa,da sauri Nurain ya d'ora da cewa duk dan gudun kar ya zargi wani abu,har da fara matso hawayen k`aryar ,"Kar ka so ka ga irin kisan gillan da ya yi ma `yan'uwa da ahalina yai mu su munmunan kisan gilla ba tare da na samu damar ko kwarzanar fatar jikinsa ba,dan Allah ka taimaka min ko da bazan iya kashe sa ba,in na zubda ma sa da jini zan samu kwanciyar hankali da salama a raina".......

Dakatar da shi yai da cewa,"Ka ga bar kuka hakanan nasan irin haka akwai ciwo da rad`ad`i mai zafi in har ba ka rama ba ba za ka samu salama da kwanciyar hankali da ta ruhi ba,ma za tafi ya na `bangaren kasuwar hatsi a can abun ya faru,ma za tafi can ".

Nurain ko tsayawa yai masa godiya bai ba, ya nufi Gurin a guje sai dai me sanda zai je duk mutanen Gurin sun watse ,sai fanga-fanga ya ke gami da guje-gujen nemansa ya ke amma bai ga kome kala-kalarsa ba da k`yar ya samu wata tsohuwa ya tambayeta ta nuna ma sa hanyar da su ka bi.

~~~~~~

"Tabbas abun dubana nan ya nuna min a matsayin wuri na k`arshe da su Gimbiya Junainah su ka tsaya ",Cewar Boka Dürsäås ya na mai samun wuri ya tsaya.

" Kamar ya Boka Dürsäås me ka ke nufi da wannan zancen na ka in har nan ne Gurin da su ka tsaya na k`arshe ina su ke to,Ina Jikata guda d`aya da na ke da ita ta ke, ina Gimbiya Junainah ta nufa,",Malikat Juwairiyya ta tambaye shi cikin marairaicewa da son sanin wanne irin hali Gimbiya Junainah ta ke a ciki.

" Ya Shugabata ba na iya cewa komi a yanzu ba sai dai in ce zamu iya k`arasawa Ga`bar kogin can domin mu bincika ko ta na can ko Jirgin ruwan da ta hau bai kai ga ta shi ba domin ina da tabbacin ba su yi ni sa da wannan Gurin ba ".

Tun kafi ya ida sa zance da ya ke Sarauniya Junayyah ta umarci wasu daga cikin Dakarun da su ka zo da su ,da su bazama zuwa Ga`bar kogin Nizla domin su duba su gani sauran kuma su warwatsu lungu da sak`on da ke wajen ko su nanan sun `buya ba tare da an gansu ba, amma ina har su ka k`araci zagayen su ba abun da su ka samu haka su ka juyo su ka dawo sai lokaci mai tsawo da su ka `bata amma ba biyan buk`ata.

A rikice Sarauniya Junayyah tai kam Malikat Juwairiyya ta na cewa," Yau ni na bani na lalace na d`aid`aice na shiga uku ina wannan Yarinyar ta nufa ,wanne waje ta je ta `buya kaddai ace ta jefa kanta cikin wani tashin hankali da musiba ba tare da ta lura ko ta sa ni ba".......

Malikat Juwairiyya ce ta rufe ma ta ba ki ta ce da ita cikin muryar da ke nuna zallar tashin hankalin da ta ke a ciki,"A kul kar in sa ke jin kinyi irin wannan furcin ke fa uwace komi ki ka fad`a a kanta zai iya tabbata a gare ta, ya kuma zama gaske don haka kar ki sa ke fad`in wata kalma in har ba alkairi za ki fad`a akanta ba".

"To Malikat ya zan yi ina cikin musiba da tashin hankali rashin `yata guda d`aya da na ke da ita,wanne irin zantuttuka ne ba za su fito daga baki na ba,ta na ina yanzu a ina zan mu sa me ta ,me ta ke aikatawa a  wanne irin hali ta ke a ciki,ta ci abinci ko ba ta ci ba,ta na buk`atar wani abu ko ko?,duk ba mu sani ba,a cikin mu ba wanda ya ke da wannan amsar hatta ta inda za mu cigaba da nemanta ba mu sani ba".

"Ki kwantar da hankalin ki ba ga su Bokanya Azizah da Boka Dürsäås nan ba kuma ga tarin Dakaru nan mu na da su,ban ga amfaninsu ba in har ba su yi amfani da k`arfin damtsen,na gwanji har da na tsafi ko asirin su ba, su gano ma na inda su ke, a duk inda su ke sai mun gano su in har su na da ran su kuma su na taka doran duniya gami da shak`ar iskar da,ke k`adawa a cikin ta,sannan za mu huta".

Sarauniya Junayyah sai da ta share hawayen da su ka zubo ma ta kana ta ce,"Tabbas duk wanda a cikin su yai nasarar gano inda su ke ko ya kawo min su gabana zan ba shi kyautar wani yanki a cikin k`asar BAIBAH ina nufin zan ba shi kyautar  wani `bangare da ga cikinta ya je ya mulketa ta za ma tasa halak malak".

Ba k`aramin zaburar da Dakaru da bokayan da su ke tare da su Sarauniya Junayyah tai ba,da wannan furcin na ta ba.

Sai dai tun ba aje ko ina ba Bokanya Azizah ta da`bawa zancen wuk`a ta hanyar cewa,"Ki gafar ce ni ya ke wannan Sarauniya mai d`unbin dara da girma domin a hasashen da nai Gimbiyarmu Gimbiyar Masarautar BAIBAH ta na cikin wannan jejin na Irsaba tunda har an duba ko ina na fad`in wurinnan ba a ganta ba kenan ba makawa cikin dajinnan su ka shiga"......

"Ba ta da hankali ne ita Gimbiyar da za ta shiga cikin wannan Dajin ,ko ba ta san shi ba ne ba, Dajin Mutuwa  shine lak`abin sa ta ya za tai kuskuren shigarsa ",cewar Malikat Juwairiyya a cikin matsanancin rud`u da tashin hankali.

Ita kuwa Sarauniya Junayyah ka sa iya cewa komi tai sai jikin ta da ya tsanan ta rawa," Allah ya huci zuciyarki ya sanya ya mi ki ita amma wannan lamari a bud`e ya ke in ma ba ki yarda ba sai in nuna miki tabbacin",ta k`are batun ta na mai fito da wani kullin maganin ta barbaza shi a ko ina na wurin nan ta ke sai ga sahun k`afafun su Yarima Haisam na bayyana har zuwa dai-dai saitin inda su ka fara takawa a cikin Jejin.

 Ba tare da Malikat Juwairiyya ta jira komi ba ta umarci Dakarun su shirya su afka cikin Jejin domin su fiddo da su Gimbiya Junainah ta kowanne irin hali.

Da sauri Sarauniya Junayyah ta dakatar da su,"Kar wanda ya kuskura ya shiga cikin wannan Dajin domin aikata hakan babban zunubi ne da ka iya sake tak`alo yak`in da ba asan har yaushe zai tsaya ba".

"Ban gane me ki ke son cewa ba ko dai har yanzu kina kan bakan ki na nuna ma ta k`iyayya da rashin so da ki ke ma ta shin har yanzu ba ki hankalta ba,`bacewarta ba ta zama ishara a gare ki ba ?".

"Haba Malikat me ya kawo irin wannan maganar a irin wannan lokacin kin sa ni wannan Dajin ya na d`aya daga cikin dalilan da su ka assasa gami da ha`b`baka wutar gaba da ta k`iyayya tsakani k`asar BAIBAH da kuma k`asar BIHINAR, kuma abubuwa marasa dad`i duk sun faru a d`an wannan tsakin wanda sukan iya zama silar fara Yak`i tsakanin mu da su amma ba su biye ma na ba a wasu lokutan,a wannan karon kuma Babu tantama ba shakka muddin mu ka ratsa wannan Dajin ba tare da izinin ba jai tsaye za su d`auki hakan a matsayin hanyar takalar yak`i a tsaninmu da su".......

" Kin ga ki dakatar da wannan dogon sharhin da ki ke ,domin ba ganewa zan yi ,ba abinda na ke ganewa face in ji cewa in zo ga Gimbiya Junainah an ganota ban damu da ko ma me ka iya biyo bayan haka ba kawai dai ni batun Jikata kawi na sa kuma shi ne abinda zan tsaya sauraranka".

"Gimbiya Junainah za ta dawo amma fa sai kun bi komi a hankali,in ba haka ba wata sabuwar matsala sai ta sake kunno kai,domin dole sai da yarda ko sahalewa Sarikn BIHINAR kafin hakan ta yiwu ",....

" A taya kuma a ta wacce hanya hakan za ta faru ko ta kasance ,kun san dai ba yanda za ai mu tunkari k`asar BIHINAR da irin wannan batun,da wanne irin harshe ko baki za mu yi ma su bayani shin za mu ce Gimbiyarmu ta shiga cikin jejen bisa tsautsayi ko kuskure ne,ko-ko za za mu ce da su fursunan da mu ke da su sun tsere a hanyar su ta tserewa sun ci karo da Dajin su ka afka cikin sa bayan sun san mu na tsare da mutanen su a matsayin fursunoni, kuma har da d`an Sarkin su a ciki suma ba makawa za su fito farautarta su kamata su tsare kamar yanda mu ka tsare ma su nasu Yariman",Cewar Malikat Juwairiyya.

Sai da Sarauniya Junayyah ta nisa ka na ta matso kusa da Malikat Juwairiyya ta na mai sassauta murya da kwantar da ita ta ce, "Ya ke Mahaifiyata ki natsu ki kwantar da hankalin ki gabad`ayan mu nan mu na damuwa da halin da Gimbiya Junainah ta fad`a a ciki ba wanda bai son a samu mafita ko hanyar da za a ceto ta,sai dai hakan ba ya na nufin za mu cilla kanmu ko k`asar mu da mutanen cikin ta cikin wata musiba da tashin hankali ba,dole mu nemi hanyar da zamu bi domin mu ceto ta amma ba ta hanyar gaiyato ma kan mu Yak`i tsakanin mu da mutanen k`asar BIHINAR ba",........ 

Da sauri ta katseta da cewa," To miye abun tsoro a ciki ba muna da hazik`ai kuma jajurtattun jarumai da Sadaukai ba, a kira Yak`in ,Yak`in ya zo mun shirya in har hakan ne kad`ai hanyar da mu ke da ita wajen dawo da Gimbiyarmu zuwa Gida".

"A'a ba ran wanda zai salwanta in dai a  kan ta ne domin su ma d`in mutane ne rayuwar su na da matuk`ar amfani da muhimanci, mai yiwuwa ma rayuwar su ta fi ta ta amfani,don haka a barta ta yi yanda ta so ina ji a jikina gami da tabbacin ba lalle ne ma ta fito da rai a cikin wannan Dajin ba ".

Wani irin bugawa k`irji Malikat Juwairiyya yai har sai da ta sa hannunta ta dafe saitin wurin ta ke nan zufa ta fara tsatstsafo ma ta, ta kowacce kafa ta jikin ta komi na ta ya dakata,tamkar wacce a ka buga ma guduma a saman kai.

" Junayyah kin ko san me ki ke cewa kuwa,anya kuwa kunne na ya jiye min abinda ki ka ce dai-dai, a bar `yar ki ta cikin ki kwaya d`aya da ki ka haifa a cikin ki a cikin wannan Dajin ,`Yar ki ce fa kuma magajiyar KARAGAR MULKIN K`ASAR BAIBAH, Kuma Sarauniyar gobe,ita ce fa a cukin Dajin Irsaba,har ki na had`a ranta da na Dakaru hadimai ma su yi mata hidima wad`anda a an haife su ne kawai dan suyi ma ta hidima ,Wai me hakan ke nufi na ka sa gane manufar ki a cikin wannan zance?".ta k`are zance ta na faman waige-waige tamkar za ta ga amsoshin tambayar da ta yi ma ta a fuskokinku mutanen da ke wurin.

Cikin Isa da tak`ama Sarauniya Junayyah ta matso kusa da ita sosai da sosai ta ce da ita,"Da gaske na ke ma ki ba wani rai ko kwaya d`aya da za a salwantar in har a wajen neman ta ne, ko a tashin hankali mutanen k`asarnan da hana su neman abincinsu, ko a jefa su cikin firgici da rud`u in dai a kan ta ne, ta je  can ta k`ara ta a can, Allah ya sa ma wasu namun dajin su cinye ta kowa ma sai ya huta da rashin kunya da fitsararta".

"Anya kuwa abun da na ke ji da gani gaskiya ne,ina mamaki wai yau `yar cikina ce ke musayar yawu da ni kamar ma ta na shirya ko yunk`urin yin fito na fito da ni,ko don kina ganin ke ce a matsayin Sarauniyar da ke mulki a yanzu, ko don kin ga yanzun ke ce a kan KARAGAR MULKIN K`ASAR BAIBAH ne shiyasa har ki ke k`ok`arin aikata abinda ki ka ga dama to bari ki ji har yau har gobe ruwa na maganin daud`a,kuma jiya ba yau ba ce ba,kuma a dad`e a nayi sai gaskiya ina da hanyoyin da da dama da zan yi amfani da su in kai ki k`asa ba tare da kin sa ni ko kin farga ba,tun wuri ki mai da hankalin ki a jikin ki,ki san me ya kamata ki aikata da wanda bai kamata ki aikata ba,ko da yarda ko ba yarda ki ni zan shiga in fiddo da ita ni na rasa wacce irin gaba da tsana ce a tsakanin ku?, in kuwa ba haka ba za ki yi mutuwar kasko k`asa wanda ba zai ta`ba faruwa ba ko kuma ki yi fargar jaji".........

"Fargar jaji kuma ai wannan ke ce ki ka yi ta tun ranar da ki ka nad`a  `yarki a matsayin Sarauniyar ko magajiyar KARAGAR MULKIN K`ASAR BAIBAH to a tun ranar kuskure tare da tarin nadama su ka kawo ma ki ziyara".......

Wata irin cakuma Malikat Juwairiyya ta kai ma Sarauniya Junayyah cikin k`araji ta ke cewa,"Me ki ke son ki ce da ni,wace ce ke Ina `yata ta ke me ki ka aikata ma ta?".

da k`arfi Sarauniya ta `ban`bare hannayen ta a jikin ta ce da ita ,"Ai kin ma karo domin yanzu lokaci ya k`ure ma ki, don haka sai ki tara hannayen ki hannu bibiyu ki kar`bi abinda k`addara ta zo ma ki da shi,don nan ba da jimawa ba za ki tsinci kan ki a jerin ko layin mabaratan k`asarnan,k`asarnan da ki ke tunk`aho gami da nuna girman kai da d`agawa a kanta za ta dawo mallakin ahalin ko tsatson k`asar KALISTA ba tare da kin fargaba "duk ta na wannan maganar ne a hankali yanda ba wani da ke wurin zai iya jin abinda ta ke cewa.......

Wani uban ihu Malikat Juwairiyya ta kwarma gami da zaburowa ta yo kan Sarauniya Junayyah da sauri Boka Dürsäås ya nuna ta da `yar sandar da ke hannunsa sai ga wata iska ta fito da ga ciki ta fara katantanwa da Malikat Juwairiyya da ga k`arshe kuma ta bugata da wata bishiya da ke kusa da su,ko motsin ba ta sa ke yi ba.

" Ka yi min dai-dai ya kai Kawuna ma za ku kuma ku nannad`eta a cikin wani abun yanda mutanen Gari ba za su gane kome a ciki ba,sannan ku nufi Masarauta da ita",ta k`are zancen ta na mai fuskantar Dakarun tare da d`orawa da cewa ,"Ita kuma waccan Allah ya sa tagamu da Zaki ko Kura su cinye ta mu huta da k`aya gaba ki d`aya "......

"Na rantse ma ki, ki zo ki kwance ni tun kafin in samu damar da zan kwance kaina,domin ina mai tabbatar mi ki da sai na lahira ya fi ki jin dad`i".

" Ka yi ka gama domin ba abinda zai sa in kwance ka har sai sanda ta dawo kamar yanda ta ba ni umarni".......

"Kai!!! Ni ki ke kirada Namiji ba wai na ce kar ki sa ke danganta ni da jinsin Maza ba ?,na rasa gane wanne irin kai ko kwakwalwa ce da ke da ba ta rik`e abu ko jin magana ba kya yi oho?".

"To mene ne laifina dan na kira ka da namiji ba,ko ba Namijn ba ne Kai ba,Kalli fa ji bi k`irjinka silin ko ince shafe ko d`an tudunnan babu irin na mata, kalli damtsen hannunka yanda ka tara kwanji ga gemu ka tara, sai kuma ka ce in kira ka da sunan Mata aiko abun da kamar wuya gurguwa da Auren nesa".

"Au da abinda ki ka fake kenan to bari in d`auke k`irjin ki in maido shi a nawa sai in maido damtse da gemun da kike fad`a a jikin ki,kin ga kenan ni sai in koma ni ne Macen ke kuma ke ceNamiji".

Da sauri  Kuyanga Jazila ta kai hannayen ta dafe k`irjinta alamun ta tsorata da abinda ya fad`a daga k`arshe ma fara ja da baya tai idanuwanta duk sun fito waje ,motsin da ta ji ne ya sa tai saurin waigawa har ajiyar zuciya sai da ta fara sa ki sakamakon ganin Gimbiya Junainah da tai.

Da d`an gudun ta ta k`arasa ku sa da ita ta ce,"Na ji dad`in dawowar ki yanzu domin wannan mutumin nema ya ke yai min tsintsilar tsiya",duk ta na wannan maganar ne hannayenta nannad`e a saman k`irjinta.

"Kamar ya ban ga ne ba,me ki ke nufi","Nema ya ke ya raba ni da wad`annan kayan".

"Kaya kuma wad`anne kayan ?",ta sake tambayarta ba tare da ta fahimci me ta ke son cewa ba.

"Ki gane mana wannan kayan arzik`in na ke nufi",ta k`ara zancen ta na mai d`an d`aga k`irjinta yanda za ta gane,Azla ce ta shiga tsakiyar maganar da su ke da cewa.

"Kin ga k`awata `yar gayu manta da ita,tunda daman nasan ita ce ta zuga ki har ki ka d`aure ni, ki zo ki kwance ni ina da inda na ke son zuwa wani taro ne na masu kyawun duk duniya ina son in kalla don wata Rana in za a sake  wannan gasar da ni za ai,yanzun ma wani dalili ne ya hanani shiga".

"Ba damuwa ki ji ra ni kad`an ga ninan zuwa,yanzu zan zo in kwance ki",ta ba ta amsa ta na mai maida hankalinta a kan Kuyanga Jazila,Ita Gimbiya Junainah duk a tunaninta kayan da ita Kuyanga Jazila ta ke jigila da su tun farkon fitowar su daga Masarauta dan haka ta ce da ita,"Idan dan kaya ne ki barshi ya d`auka daga ya rage ma ki wani nauyi da ya addabe ki tun da dad`ewa ai ke hutu ne ya same ki ki barsa kawai ya d`auke ma ki su".

Sosai Kuyanga Jazila ta kad`u da jin zancen da ya ke fita daga bakin Gimbiya Junainah, su`bul ta sa`bule ma ta duk wani d`an sauran karsashi ko k`anfin jiki da na zuciya da ta ke da shi, wata duniyar tunani can ta tafi ta na hango kanta ba k`irji ga gemu da kwanji duk sun fito ma ta na Maza, ba tare da ta sa ni ba ta kwalla k`ara wacce har sai da Gimbiya Junainah ta tsorata,ta waigo ta na mai tambayar ta,"Lafiyar ki k`alau kuwa ko wani abun ya same ki ne?".

Cikin rev in'ina ta ce da ita,"Bbbbb.....Ba ba komi wani abu ne ya ta`ba ni na zaci ko maciji ne".

Girgiza kai kawai ta girgiza ba tare da ta ce da ita komi ba,ta cigaba da k`ok`arin samo busassun itatuwa kana ta ce da ita,"Zo ki tai maka min in kunna wannan wutar in har dai abinda na ke zato da zargi ne yanzu zan yi maganinsa".

Jiki ba kwari haka Kuyanga Jazila ta nufo inda ta ke ta amshi dutsan k`ank`ara ta fara k`yastawa,har Allah ya ba su sa'a ta kunnuwa iccen wuta ya kama har ya cinye ya bar garwashin kad`ai,sannan ta d`auki Gadon Maciji yad`o ne da Buruku ta zuba a jikin don ta yi ma Yarima Haisam ko Azla turare da su,ta nufesa gadan-gadan.

 Wata irin dariya mai cike da shak`iyanci ta sa ki tare da cewa,"Wai me ki ke nufi turare za ki yi min in tafi in bar jikin Yarima Haisam ko me ?to aiko kin makaro ko ince kinyi  kuskure,domi wannan shirmen na ki ba abinda zai yi,zan tafi ne kawai idan na so ,ba wai dan wannan k`aurin da ki ka kunnashi ba,to ki sa ni ba wai mun shiga cikin jikinsa don mu fita ba ne ba,ki san wani abu tun had`uwata da ke na ji kin burge ni ina jin kina da wani matsayi babba a wurina shiyasa na biye maki duk abinda ki ka ga yana faruwa ina sane k`yake ki kawai nai,zan tafi yanzu ba wai dan wani abu ba a'a don lokacin da na ke da shi ya k`are ,ina mai yi mi ki addu'a da kar Allah ya sa Azeela ce ke shirin kawo ma ku ziyara a yanzu don ba za ki ta`ba iya ji da ita ba, sannan in har Masoyina Nurain ya k`araso ki ce ma sa ina kewar sa da zaran ya zo zan bayyana mu sha firar masoya tare  da shi".

Ta na kai wa anan komi na jikin sa ya ya sa ki zufa ta fara zubo ma sa ta kowacce kafa ta jikinsa,bugun numfashinsa da gudanar jininsa ya k`ara k`arfi gudanarwa,k`ullin da ke hannu da k`afarsa wanda Gimbiya Junainah ta yi ma ya kwance, gashin kansa isaka ta fara kad`a shi tamkar za ta tafi da shi,kafin daganan komi na sa ya tsaya.

Jiki ba kwari Gimbiya Junainah ta fuskanci Kuyanga Jazila da cewa ,"Me hakan ke nufi ,ko dai wani abun ne ke shirin sa ke faruwa da shi?".

"Nima ban sani ba",Kuyanga Jazila ta ba ta amsa,motsin da ta ga ya fara yi ne ya sa tai saurin dakatar da tunanin da ta ke,ta yi kansa ta na mai kamo kansa ta d`ora a saman cinyarta,"Shugabata ba kya jin tsoransa ki ka tunkare shi har haka, kar ya illata ki fa,domin ba mu san a wanne irin hali zai farka ba shin shi d`in ne ko kuma wata sabuwar fuskarce za ta bayyana a garemu ?".

"Koma da wacce irin fuska ce zai bayyana ba zan guje shi ba zan tunkare shi a kowanne irin hali ya ke".....motsin da ya fara yi da idanunsa ya sa tai saurin dakatawa ta na mai cewa.

"Ka farka kenan ko ka na da buk`atar wani abun ne, ko da akwai wani abun da ya ke damunka ?",sake lumshe idanunsa yai sakamakon d`umin jikinta da ya fara ratsa dukkanin sassan jikinsa,hannayenta da ke cikin nasa ya sa ke k`ank`amewa ya na magana can k`asan mak`oshin sa sai wanda ya ke kusa da shi ya yi da gaske sannan zai ji me ya ke cewa,"Dan Allah kar ki tafi ki bar ni ki tsaya a tare da ni,a baya na rayu cikin k`uncin rayuwa,wahala,damuwa da rashin gata tamkar mara Uwa da Uba ".

`Dan dakatawa yai alamun abun da ya ke fad`a ya na matuk`ar ci ma sa rai gami da tsaya ma a zuciya,"Ina kewan ki,ina son in rayu da ke ,in kyautata ma ki,in zama tamkar Inuwar gajimare a gare ki,kuma in ba ki kariya a kowanne irin yanayi walau na dad`i ko akasin haka", ire-iren wannan zantuttukan yai ta fad`a har barcin wahala ya d`auke sa.

" Uwar Gijiyata lafiya me ya ke faruwa na ga idaniyar ki na zubar da hawaye,ko wani abun ke damun ki?".

Cikin sheshshekar kuka ta ce da ita,"Ban san me ya ke damuna ba,kawai dai na san ina jin tausan shi wanne irin So ya ke min wanda ban ta`ba gani ba,wacce irin alak`ace a tsakanin mu da ban zato ba,waye shi me ya ke so a wurina kuma daga ina ya fito wacce irin rayuwa ya fuskanta kafin ya zo nan ,kuma wace ce ni a garesa,wanne matsayi ne da shi a gare ni ?",......kuka ya ci k`arfin ta ta kasa idasa maganarta.

"Na bani na shiga uku ni Jazila kar ki je ki cutar da kan ki a kan lamarin wannan mutumin da ba ki san ko shi waye ba kuma ni ba ni da amsoshin wad`annan tarin tambayoyin na ki "......

Da sauri ta dakatar da ita da cewa,"Ban san ko shi waye ba,amma shi ya min farin sa ni,kalaman sa kai tsaye  suna nuna muna da wata naunauyar alak`a mai girma a tsakaninmu,wanda shi kad`ai ya santa dole akwai wani `boyayyen sirri a tsakaninmu,akwai wani zaren k`addara da ke nannad`e a cikin rayuwarsa da kuma rayuwata".

      "`Boyayyen sirri kuma a tsakanin ku to a taya haka za ta kasance bayan ba ki san shi ba,bai san ki ba hasalima a jiya ki ka fara ganinsa,idan ma sirrin ne a ta ya za ki iya tono shi har ki jai ga bayyanar da shi?".

      "Ban sa ni ba Kuyanga Jazila,Ban sa ni ba,amma da gaske lamarin wannan mutumin da ko sunan sa ban sa ni ba ya na rud`ar min da kwakwalwa ina jin kai na kamar zai tsage gida biyu na rasa a wanne bigire zan aje shi hatta da lalurar da ya ke fama da ita na kasa iya sama ma ta wani muhalli guda d`aya a cikin zuciya ta ko kuma in rad`a mata sunan da zan kirata da shi,tunanina ya tsaya ba na iya fahimta ko gane komi karma yanzu da na saurari zantuttukan da su ke binne a cikin zuciyar sa,ya wahala ya cutu ,ya kuma shiga cikin k`angin rayuwa"....ta kasa k`arasowa sakamakon motsin da ta ga ya fara yi.

       Tamkar wanda a ka fad`a ma sa halin da ta ke a cikin yai zunbur ya mik`e ya na mai sauke idanunsa akanta ,"Me ya sa me ki na ga kina zubar da kwalla, ko wani ne yai ma ki wani abu, waye shi mai kiran tsautsayi kuma me ya aikata ma ki ?".

     Da sauri ta tari numfashi sa da cewa,"Ba kowa,ba wanda yai min komi".

"Ta ya haka za ta faru, kuka fa na ga kina yi ta ya zan amince da hakan ko dai so ki ke ki `boye min halin da ki ke a ciki ne ?".

"Ba haka ba ne ba fa"......"In ba haka ba ne ya ne,ki fad`a min dumin ba zan ta`ba samun natsuwa ba har sai kin sanar da ni abinda ya ke faruwa da ke har ya zama silar ko sanadiyar zubar hawaye a saman fuskar ki",ya tari numfashinta.

Sai da ta kai hannayen ta ta share hawayen da su ke zubowa kafin ta ba shi amsa da cewa,"Kai ne sillar kuka na,tausayin ka daganin irin yanda ka ke rayuwa su ne su ka sa ni na ke zubar da hawaye ".

Da wani irin zafin nama ya ja baya daga kusa da ita jikinsa da muryarsa duk sun fara rawa ya ce da ita" Nnnn....Nnnn.....ni kuma me ya same ni in ce dai ban cutar da ke ba ko,ban aikata komi a gare ki ba?",ya na maganar ya dudduba jikin sa ko zai ga sauyin yanayi a jikinsa wata k`ara ya sa ki a razane sakamakon kai hannunsa saman wuyan sa da yai ya ji abun wuya a jiki,ba tare da ya ce komi ba ya fara ja da baya ya na k`ok`arin barin inda su ke .....

"Tabbas kin aikata babban kuskure Sarauniya Junayyah,ko dai ba ki san halina ba ne shiyasa ki ka aikata hakan, to amma ai Boka Dürsäås ya sanni farin sa ni ,dalilin wannan kuskuren da ki ka aikata na yi alk`awari sai kin zama abar tausayi ko darajar zama a saman kan layi da ki ke ma wani fata ke ba za ki samu ba,burin d`ana shine kwanciyar hankali kowa da kowa na cikin wannan Masarautar kai ba ma na Masarautarnan kad`ai ba duk wani wanda ya ke rayuwa a cikin K`asar BAIBAH ba zai samu kwanciyar hankali da natsuwar zuciya ba har sai Yarona kuma d`ana Irzam ya taka k`afafunsa bisa doran k`asa kamar yanda kowanne cikkaken mutum ya ke sannan za ku zauna lafiya,kuma ni da kaina zan shiga har cikin Dajin Irsaba in fiddo da Gimbiya Junainah domin ita ce mahad`in sirrin magani na, don haka ku shirya ma tarar abinda ba ku yi zato da tsammani ba", Bokanya Azizah na kai wa nan a zancen ta ta fad`in wasu d`alamisai marasa dad`i ji kafin k`iftawar Ido sai ga Malikat Juwairiyya kwance a gabanta a bisa gadon ta na alfarma, alhalin da a d`akin ta ta ke kwance bayi da hadimai na yi ma ta hidima,sannan kuma da akwai tarin Dakaru da su ke gadin k`ofar shigar ba wanda ya ke da dama ko izinin shiga sai an yarda da shi ko antantance shi tun da su ka dawo daga neman Gimbiya Junainah, Sarauniya Junayyah ta sa mata takunkumi gami da tsaro mai tsauri,ko da wasa ba a barin wani ya ganta ko ya je in da ta ke sai wasu amintattun bayin da Sarauniya Junayyah ta aminta da su ta sa su ke kula da ita ,ba tare da Bokanya Azizah ta tsaya ko ta daina fad`ar kalaman da su ke a saman bakin ta ba,tamkar an yi Ruwa an d`auke haka komi da ke cikin d`akin wanda ya ke mallakin ta ya `bace har da Malikat Juwairiyya da take faman jinya azabarwa da Boka Dürsäås yai mata da kuma Irzam da ya ke cikin kwandonsa na ko da yaushe.

" Nnnn....Nnnn.....ni kuma me ya same ni in ce dai ban cutar da ke ba ko?",ya na maganar ya na dudduba jikin sa ko zai ga sauyin yanayi a jikinsa wata k`ara ya sa ki a razane sakamakon kai hannunsa saman wuyan sa da yai ya ji abun wuya a jiki,ba tare da ya ce komi ba ya fara ja da baya ya na k`ok`arin barin inda su ke ....rufa mi shi baya tai cikin wani sabon firgicin "Ka dakata,ina za ka kar ka je ko'ina,ka dawo".

" Ba ni ne zan dakata ba ke ce za ki dakata kar ki kuskura ki k`ara matsowa kusa da inda na ke, domin ni ba ni da hankali,macuci ne,zan iya cutar da ke harma in illatar da ke".

"A'a wannan ba gaskiya ba ne kai ne ka ke jin hakan a cikin rai da zuciyarka,ko ka manta tun farkon had`uwata da kai taimakona ka fara yi ta ya yanzu kuma daga baya ka ce za ka cutar da ni,rayuwar ka gabad`aya ka sa ka a cikin halin k`ak`anikayi a saboda ni ko ka manta hakan ne?".

Har yanzu bai dakata da k`ok`arin barin wurin ba cikin zafin naman da Allah ya halicce shi da shi,Gimbiya Junayyah har da Kuyanga Jazila sai faman binsa su ke.

"Wannan a da kenan amma a yanzu kuma a halin da ake ciki ,ba abinda zan iya amfana ma ki da shi face in cutar da ke ni d`in tamkar dabba haka na ke,ke in tak`aice mi ki dabba ta fi ni hankali da muhimanci da kuma amfani,domin ita ba ta cutar da d`an'uwanta"......

Da sauri ta dakatar da shi da cewa,"Dan Allah ka dakata ka bar fad`in irin wannan mugayen maganganun a saman bakinka saboda me za ka rik`a had`a kan ka da dabbobi, Alhalin Allah da ya halicce mu ya ce ba wata halitta a doran duniya da tafi muhimanci da daraja Sama sa mutum,ko ka manta a cikin mu a ka halicce Annabin rahama,Annabin ceto Annabin da babu kamarsa kuma mafifici akan kowacce halitta da kuma sauran komi da komi na duniya Gabad`ayanta ?",ta k`are zancen muryarta na raunana,tamkar wacce ke san tsaga zuciyarta ta nuna ma sa halin da ta ke a ciki.

Jikin sa ne yai wani irin sanyi sakamakon sauraronta da yai lokaci guda kuma sai sa ke birkicewa yai,ya na mai girgiza ma ta kansa gami da cigaba da ja da baya,ya na mai nuni da hannunsa d`aya alamun ta dakata ta daina biyo sa,"Ba ki san koni waye ba shiyasa ki ke fad`in duk abinda ya zo mi ki a bakinki to ni tamkar shed`ani haka na ke,ko in ce annoba mai fasa taro ko gungun mutane,ni wofintacce d`a ne abun korewa da gudu GA iyayensa,wanda ba a maraba da haihuwarsa ko kasancewarsa a cikin Ahali, Ko acikin dabbobi ba kowacce dabba ce ke cutarwa ko kashe `yar'uwarta ba ,bare harta shirya ko k`ok`arin yin fito na fito da Mahaifiyar ta ba".

Ya dakata sakamakon bugun zuciyarsa da ya tsananta numfashin sa ya sark`e,take ya fara tari gami da yunk`urin fad`uwa k`asa,kusan rige-rigen tarbe shi Gimbiya Junainah da Kuyanga Jazila su kai amma ina hakan ya gagara domin nauyinsa da kuma k`arfi ba d`aya ba ya sa ya rinjaye su sai gashi su duka sun fad`i k`asa .

Gimbiya ce a k`asa shi kuma ya na sama sai Kuyanga Jazila da a kai watsi da ita can gefe, da k`yar suka iya d`aga shi su ka tashi zaune,duk da hakan son cewa wani abu ya ke amma halin da ya ke a ciki ya hana shi ,shi kuma ya kasa iya hak`ura da abinda ya ke son cewa ba.

"Dddd....Dddd.....Da kaina,n....ni dai kuma da wa'innan hannayen nawa na kashe su,na kashe su har lahira na yanke ma su jin dad`in rayuwar su na basu mutuwa mafi tsanani da azaba"....

"Ka kashe su waye kuma a inane ?",Kuyanga Jazila ta tambaye shi a d`imauce,Kasa iya cewa da ita komi yai sai tsurawa fuskar Gimbiya Junainah idanu da yai har na wani lokaci,har Kuyanga Jazila ta kasa hak`uri ta sa ke tambayarsa.

Sai da ya tashi zaune sannan ya ba ta amsa da cewa,"Ummata Mahaifiyata,wacce tai silar zuwana duniya ta sha wahalal rainon cikina rauni akan rauni ta zo haihuwata taci bak`ar azaba tamkar za a zare ranta ya bar gangar jikinta, amma a haka ta daure ta cije har sai da ta haife ni, ba tare da ta tayi la'akari da wannan wahalal da ta sha ba,ta nunan soyayya,kuma ta fifita ni a kan karanta ,ba ta ci sai na ci ba ta barci har sai in ni na yi barci,ba ta walwala ko farinciki sai ni ma in ina walwala,idan ba na da lafiya ta kan zauce ta d`imauce ta ji tamkar ta mai do da ciwon a jikina ,ta ji ina ma da za a bata damar da za ta maido da ciwon a jikinta da ta aikata hakan da gaggawa, idan ka ga tayi dariya to ni ne nai dariya,idan kuma nai kuka duk sai ta firgice da diririce ta ma rasa me za tai ,ta lallasheni ta riritani,ta shayar da ni,ta tufatar da nii "......ya fashe da wani irin kuka wanda ya ke fitowa jai tsaye daga can cikin k`asan zuciyarsa, kuma ya ke fallasa duk sirrin da ke binne a  cikin ta,".....

"Amma duk da haka ba tare da na duba wad`annan tarin alkairin nata a gare ni ba na sa wad`annan banzayen hannayen nawa na kashe ta da kai na,na kashe ta ita da k`anwata",..... Kuka ya ci k`arfin sa, da wani irin sauri Gimbiya Junainah da Kuyanga Jazila su ka mik`e tsaye suna mai zuba ma sa idanu,da sauri tamkar wacce wani ke shirin rigan yin magana haka Gimbiya Junainah ta fara magana.

" Ban yarda ba,ban yarda ba,ban yarda ba Kuyanga Jazila,ta ya d`a zai kashe Mahaifiyar sa,wacce ta sadaukar da Komi na ta domin shi ya ya rayu, ta ya hakan za ta kasance? ".

" Nima dai shakku ya d`arsu a cikin rai da zuciyata,ko a tarihi ban ta`ba jin makamancin wannan labarin ba,ko da d`an shege ne d`an gaba da fatiha ban ta`ba jin ya kashe Mahaifiyar da ta kawo shi duniya ba balle wannan har da k`anwarsa,anya shugabata ba d`aya daga cikin makaran da ke jikinsa ba ne ke k`ok`arin raina mana hankali ba ?"....

"Ku yarda da ni gaskiya na fad`a ma ku,shiyasa na ce ku yi nesa da ni,a kowanne hali a kowanne lokaci zan iya cutar da d`aya daga cikin ku,Mahaifina ma ya wofintar da ni ya kore ni daga inda ya ke saboda jin tsoran zan sa ke cutar ma sa da wani,to me zai sa ku ba za ku ja baya daga gare ni ba?".

"Har da hakan ya jefa min sakku a kanka waye mahaifin na ka ,Anya ya na da Nagarta da jamala kuwa ?,don me zai wofintar da d`an shi saboda wani dalili ai hannunka bai ta`ba ru`bewa ka ce za ka yanke ka yar,Mahaifine fa shi,bai kamata ya aikata hakan ba,duk da akwai abinda addini ya sharrand`a ka zare hannunka akan d`anka in har ya na aikata su amma ban da lalura ban ciwo ".

Wata irin dariya yai wacce tafi kuka ciwo kafin yace,"Mahaifina mutum ne d`aya da d`aya,kuma ko a haka ina alfahari da shi domin ina da tabbacin Mahaifiyata sai da natsu sannan ta tantance kafin ta za`be shi a matsayin wanda zai zama uba a gare ni,tabbas ya amsa sunan sa uba na gari kuma na kirki,kuma jajurtaccen Namiji fiye da yanda zan iya yi ma ku bayani Mahaifina ya Kai kuma ya wuce haka,domin har yanzu har gobe,ke har ma goben-goben inaji da shi kuma ina alfahari da shi har can cikin k`asan zuciyata".

 "Na kasa gasgata zancenka,in haka ne ya akai ya bar ka,a haka ya bar rayuwar sakaka ba tare da kulawa ko damuwa da ko da da lalurar da ke damun ka ba?Ina so in yarda da duk abinda ka ke ce amma zuciyata ta kasa gasgata ko aminta da  hakan",Cewar Gimbiya Junainah.

 "Za ki yarda har ma ki amince da ni matuk`ar nai ma ki cikkaken bayanin yanda Komi ya faru"," Zan so haka matuk`ar za ka iya ba ni la barin komi yanda ya faru ",ta  ce da shi ta na mai matsowa kusa da shi.

 Da wayau da dabara ya ja baya,sannan ya kwashe labarin yanda komi ya kasance,tun kafin ya k`arasa su duka biyun ke faman zubar da hawaye ,amma bai yarda ya ce da su shi d`an Sarauta ne ba,bai nuna na su ko shi waye ba,ya dai ba su kabarin kawai.

Har ya kai k`arshe sannan Gimbiya Junainah ta ce"Wannan ai rashin fahimta ce da kuma tsatsan rashin tausayi da me mutum zai ji da lalurar da ya ke fama da ita ko-ko da zafin abinda ya aikata ko kuma da juya ma sa baya da akai, ciki har da mahaifin da ya haife ka kuma to a ta ya mutum zai iya samun k`warin gwuiwar da zai d`auki k`addara ko jarabawar da aka d`ora masa".

" Ni ma dai haka na gani duk wani mutum mai hankali in har yai duba na tsanaki a wannan labarin ba zai d`ora laifin akan sa ba tunda kowa ya sa ni kama tunda ga kan tsintsaye, k`warin,dabbobin gida da na daji ba wata halitta da ba ta san girma ko darajar Uwa mahaifiya ba, haka ma kuma soyayyarta da sadaukarwarta ga abinda ta haifa,ta ya wanna abun da ta haifa zai iya cutarwa ko ya illata ta balle har ya kai ga kasheta har lahira?".

"Gane min hanya Wai makawo ya so gulma,jikina na ba ni dole akwai lauje cikin nad`i a wannan labarin domin dai na san ruwa ba ya tsami hakanan banza".

"Kar ku yi k`ok`arin sauyawa labarin suna ko ku sauya ma sa ma'ana ku barshi a yanda ya ke, ku nemi hanyar da za ku tsira daga gare ni ko kwa samu damar da za ku cigaba ba da rayuwa domin ni d`in tamkar dabbar dawa haka na ke, ko kusa ko da wasa ban san na Gida ba,bare in daga ma sa k`afar,ni kaina ma cutarwa na ke balle wani wanda na ke tare da shi,Na fi hawainiya saurin rikid`a ya zuwa mabanbanta kaloli launi-launi".

Ya kasa k`arasowa sakamakon rufe ma sa baki da Gimbiya Junainah tai da hanunta ta na mai cewa,"Ba dabbar dawa ba, ba saurin rikid`a kamar hawainiya ba,Kai ko da zan ga k`aho ya tsiro a tsakiyar kwakwalwar kanka ba zan gudu in ba ka wuri ba zan kasance da kai a cikin kowanne irin hali na dad`i ko akasin haka,zan sadaukar da tawa rayuwar kamar yanda kaima ka tashi sadaukar da ta ka rayuwar a kaina"......

Tureta yai da k'arfin gaske har sai da ta kai ga fad`uwa k`asa,ba tare da ya jinkirta ba ya d`ora da cewa, "Ba ki da hankali ne,ya ina gaya ma ki ga yak`i ke kuma ki na cemin ga k`ura,ba burina in sa ke kashe ki da hannu na ne ba,a karo na biyu bs, a'a burina in sa ki cikin farinciki, in k'are ki,in ba ki kariya a duk sanda buk`atar hakan ta taso,babban burina in ga kin rayu har zuwa tsufan ki ,inga `ya`yan ki tunda ban samu damar ganin na Mahaifiyata ba ,amma ke da alama so ki ke ki kashe ni,ko ki binne ni da raina".

A razane Gimbiya Junainah ta d`ago da niyar ta ce wani abu sakamakon jin abinda ya fad`a, amma ya dakatar da ita ya hanata damar hakan,Zarya ya fara ya na mai kai kawo" A saboda ke kwakwalwata sai karo ta ke ,Komi sai sa ke rikice min ya ke,ba na iya gane komi,ji na ke kamar in yi hauka".

Da wani irin gudu Gimbiya Junainah ta Isa wurin da ya ke,ta rungumesa ta baya ta ce da shi,"Me ka ke aikatawa haka,ko dagaske so ka ke ka haukace d`in,idan har dan ni ne ka kwantar da hankalin ka ba abinda zai same ni kai ma kuma ba abinda zai same ka,zamu rayu kuna mu kasance a tare lafiya lau".....

Ya sa ke katseta a karo na biyu da cewa,"Ba shine burina ba a yanzu na fi son ki rayu fiye da in kasance da ke,Idan ki na cikin matsala kawai ki kira suna na ,zan zo a duk inda ki ke in share ma ki hawayen ki kuma in ma ki maganin matsalar ki".

"Ni ma a yanzu ba haka na ke buk`ata ba da fari kai ka fara magiya har kana fad`uwa k`asa a kan in yarda in amince in taho tare da kai sai a yanzu da na ke son bin ka sai ka ce a'a to ba zai yiwu ba,idan kuwa ka ga hakan ya yiwu to sai in ka kalli fuskata cikin tsakiyar idanuna ka fad`a min matsayina a wurin ka ka gaya min wace ce ni a gare ka,da wanne irin Ido ka ke kallo na,domin gabad`aya na ka sa gane shin kai ne ka ke rikita ni ko ni ce ke rikata kai na da kai na".

"A'a kar ki ce haka dan Allah domin ni ba na da k`arfin zuciyar da zan iya cigaba da tafiya da ke alhalin ba na da ikon hana hai na shiga cikin duk wani yanayin da ya zo min ,kuma ba na da juriya ko zarafin da zan iya sanar da ke ko wace ce a wurina saboda ina tsoran za ki tsane k`arshe ma har ki hanani damar da zan sa je ganin ki"......

"Idan kai ba ka da k`arfin zuciyar d`aukar haka to ni ina da ita ka ba ni damar da zan nuna ma ka hakan a zahiri".......

     "Ban San ya zan yi da ke ba ki gane ko ki fahimci abinda na ke son cewa da ke ba,Amma ina rok`on Allah da ya sa ki gane gaskiya kafin in aikata wani abu a gare ki kafin in samu damar da zan cutar da ke".

     " Ka sani ni ban damu da kaina ba kamar yanda kai ma a baya ba ka damu da kan ka a kaina ba, na shirya in d`auki kowacce irin jarabbata, musiba ko k`addara domin ina da tabbacin anan gaba ba zan yi da na sanin abinda na aikata ba".

   "Ina so ki sani ni d`in mahaukaci ne har kai na nakan iya mantawa,duk da dai a duk irin halin da zan tsinci kai na ba na iya mantawa da Ummata, ina tsoran kar in fuskanci kaina a lokacin ko halin da zan gaza rik`e kaina a kanki ba zan ta`ba iya yafewa kaina ba a karo na biyu indai hakan ta kasance,sai dai ina rok`on ki da komi za ki ji ko ki gani ko ma na furta shi da kaina a gare ki , kar ki sa ke ki bar ni ,kar ki rabu da ni domin akwai babbar matsala in har na yarda na sa ki a cikin rai na kuma aminta da cewar zan sa ke samun damar da zan rayu da ke ko da na wani d`an lokaci ne kuma daga baya ki guje ni".

     Tamkar wacce yai ma bushara da samun wani abu mai matuk`ar muhimanci da tsada haka fuskarta ta bayyana farincikin ," Bazan rabu da kai ba na rantse ba zan ta`ba yin nise da kai ba ko ina za ka ina tare da kai, har k`arshe rayuwata,duk da a k`asan Zuciyata ina jin tsoran kar Gabad`aya wata rana kace ba kasanni ba".

     "Nima ina jin tsoro,duk da ba ki san me na ke ji ba ko ya ke faruwa da ni a duk sanda na tuna lokacin da na ke ganin Ummata ta d`ayan `bangaren kuma ina ganin kaina a matsayin makashinka da hannu na na kunna wutar da ta zama silar babbakewarta har ta mutu ,ji na ke kamar da hankalina da hayyacina na aikata hakan, tayaya zan iya jure rad`ad`i, zugi da zafin da na ke ji,har yanzu na kasa d`aukar hakan dole zanyi fito na fito da koma waye ko dai ni in mutu a sanadin haka ko kuma shi in zama silar ajalin sa,hakanne kawai zai bani salama a cikin zuciyata idan na kasa aikata hakan,zan sa a raina ni da kaina cikin natsuwata da hankakilina na kuma ina sa ni na kashe Mahaifiyata kuma zan cigaba da tuna hakan har k`arshe rayuwata,gami da azabtar da kaina akan haka".

       "Me hakan ke nufi ko so ka ke ka ce min ka shirya yin fito na fito da Aljanin da ke jikin ka ne,me ye ribarka a ciki,ta ya ma za ka samu ribar ko dai so kake ka sa ke jefa kan ka cikin wata sabuwar matsalar ne ".

" Ba kisan ko wace ce Ummata ba,ita ce ke shan kowacce irin hawala don ta ga na rayu kuma  ta ga an wayi gari na kai mataki mafi k`ololuwar girma da matsayi, har yanzu yanayin na a raina ban manta ba kuma bai `bace min ba,a lokacin da ta ke so in yi barci ita ba zata runtsa ba har sai in na yi barcin sannan ita ma za ta samu damar da za ta yi na ta,Idan ana sanyi kullun cikin farkawa ta ke ta na gyara min rufata,wani lokacin ma a jikinta na ke kwana,haka ma in zafi a ke kullum cikin yimin fifita ta ke,idan ana ruwa kuma ba za ta ta`ba barin in fito waje ba balle har ruwan ya samu damar da zai jik`a ni,kulawar da ta ba ni ce ta sa na rayu,ina yawan tuna maganganunta a kunnuwana wani lokacin jin su na ke kamar su na amsa kuw a kunne na",ya d`an dakata ya na sa ki murmushi wanda ya ke tahowa da wasu hawaye.

Kafin ya d`ora da cewa"Takan ce da ni koda yau Shalelena a kullum so na ke ka zama mai juriya da kaifin basira da dakiyar zuciya gami da jajurcewa a kan komi da ya fuskance ka ko ya tare ma ka gaba,domin Kura da Zaki a daji ba da abinda su ke tak`ama face da su,sai ga shi na zama  kamar yanda ta ke buri da fata a gare ni,a wurina idan na ji an ambaci kalmar Umma ba wai ta na nufin Uwa mahaifiya ba ne kawai a gare ni a'a tana da matsayi da ma'anoni da dama a gare ni ciki har da kalmar Farinciki, Rayuwata, jin dad`i da walwala ta ita ce bugun numfashina akwaita a ko ina a jikina hatta da magudanar jini na akwaita,Ina son ki Ummata ke d`in rayuwata ce kamar  yanda ni ke rayuwar ki".

"Soyayyar da ke tsakanin ka da mahaifiyar ka ta burge ni ina ma da ni  ma ina da irin wannan gatan,ina ma da na samu wannan tagomashi, tabbas da ban kai ga fad`awa cikin wannan gararin rayuwar ba".

" Ban ga ne me ki ke son cewa da ni ba,in mahaifan ki su ke me ya sa ki ka za`bi ki baro Gida kuma ina za ki ko dai iyayen ki sun mutu ne ?".

"Mahaifina ya rasu tun in `yar k`ank`anuwa,sai dai Mahaifiya ta kawai  gare ni".

"Oh sannun ina ma ki jajen mutuwar sa",   ,"Hmmmmm na gode duk da dai ni ma kamar kai ha ka na ke"....ya dakatar da ita da cewa,"Kamar ya ke ma kamar ni ki ke ?,ki daina had`a kan ki da ni domin ni d`in ban kasance yanda a kaso na zama ba".

"Nima ina na tattare da kalar tawa k`addara,a kowanne lokaci zan iya juyewa ko in rikid`e zuwa macijiya ba tare da na sani ko ina cikin hankali da tunani ba,ni kuma wannan itace tawa k`addara ko in kirata da jarabawar rayuwata".

Zuba ma ta idanu kawai Yarima Haisam yai ba tare da ya iya cewa da ita komi ba har sai da ya d`auki wani dogon lokaci ka na ya ce da ita.

"Ko dai ke ce Gimbyar Masarautar BAIBAH ? ",a d`an raza ne ta d`ago ta na mai sauke kadarar mujiyarta a kan sa ta ce," Ya a kai kasan ni ce Gimbyar K`asar BAIBAH ko dai dama ka sannin ne ?".

"Ko d`aya ban san ki ba dagaske ban ta`ba ganin ki ba kawai dai na ta`ba jin labarin ki a wani wuri ne".

"To Kai d`an wacce k`asar ne ku me ya kawo ka wannan Garin"....tsayuwar da Kuyanga Jazila tai a saman kan su ne ya sa ta kasa k`arasawa sai binta da kallo da tai".

"Tun da kun gama sasanta kan ku sai ku san yanda za ku yi da ni domin ni dai yunwa na ke ji kuma zamanmu anan akwai babban had`ari tunda har yanzu ba mu yi nisa da K`ASAR BAIBAH ba komi ka iya faruwa da mu, mai yiwuwa ma sun biyo bayan mu",cewar Kuyanga Jazila.

 Dukkanin su su ka mik`e su ka nufi inda kayan su su ke wanda  Kuyanga Jazila ke ta faman jigila da su tun barowar su cikin masarauta.

Jan wuri guda Yarima Haisam yai ya tsaya ya na mai cewa, "Da alama dukaninku ba wanda ya san nan wanne irin Daji ne shiyasa ku ke fargaba ko tunani wa su za su biyo ku to nan Dajin Irsaba ne Dajin da ke".

 Da wata irin razana su duka su ka waigo har suna had`a baki wajen cewa,"Me ka ce,Dajin Israba fa ?".

"Kun ga kar ku razana ba abinda zai sa me ku da izinin Allah zamu fita lafiya daga cikin sa".

"In mun fita mu je ina ?,iyaka ce fa tsakanin k`asar BAIBAH da kuma k`asar BIHINAR, idan mun isa kan iyakar kama mu za su yi su rataye mu a tsakiyar kasuwar Garin su",cewar Kuyanga Jazila da ta ke rikice.

Gimbiya dubanta ta mai da a kan Yarima Sadauki ta ce da shi,"Wai dagaske ta ke duk abinda ta ke cewa",Kai tsaye ya ba ta amsa da cewa, "Eh dagaske ta ke mana".

"Na shiga uku kenan ka na nufin nan duk mutuwa za mu yi?",Sai a a lokacin hankalin ta ya tashi.

"To ba na ce ba dai amma tabbas na san k`asar BIHINAR jajurtattun mutane ne ma su tsayawa akan maganar su,zai wahala su sauya daga asalin abinda su ka ce".

Wani irin bugawa k`irji Gimbiya da Jazila ya yi sakamakon jin abinda ya fito daga bakin sa,"Ranki ya dad`e mun bani mun lalace ya zamu yi yanzu,ko dai bai kamata mu cigaba da tafiya zuwa gaba ba,kar garin gudun wannan bala'in mu je mu sa ke hefa Rayuwarmu a cikin wata sabuwar fitina da bala'i da yafi ta baya".

"Kina nufin mu koma baya mu fuskanci duk hukuncin da su Malikat Juwairiyya su ka shirya akanmu?".

"Eh mana ai kamar yafi sauk`i, tunda duk wuya ko tsanani ba za su kashemu ba".

"Ba ki da hankali Kuyanga Jazila na rantse ma ki har da abinda zai kashe ni ba zan koma k`asar BAIBAH ba, gara in fuskanci duk wata musiba da zan fuskanta a can da in koma".

Wani irin ihu Kuyanga Jazila ta saki gami da fara magiya akan ta hak`ura ta zo su koma Masarautar su,amma ina ko da wasa ba ta ko tsayawa kallonta ba,sai mai da hankalinta da ta yi wajen Yarima Haisam ta ce da shi,"Ko zan iya sanin asalin abinda ya kawo wannan rikicin da har aka sa dokar duk wanda aka gani ko ya fito daga ci a kashe shi ?".

 "Wannan Dajin asalin sa na wata k`asa ne mai suna k`asar kalista a shud`ad`d`en lokacin da ya wuce a baya,domin da k`asashe uku ne a wannan kewayen K`asar BAIBAH, da k`asar BIHINAR da kuma k`asar KALISTA, wata hatsaniya ce ta shiga tsakanin su a lokacin da har ta kai k`asar BAIBAH da K`ASAR BIHINAR su ka had`e ma k`asar kalista kai har su ka yak`e su ,bayan sun samu nasarar tarwatsa su sai suka raba duk wani abun da ta ya ke mallakin k`asar,a matsayin ganimar Yak`i, kama da kan mutanen Garin su ka mai da su Bayi, su ka mallake kadarorinsu,da dukiyoyinsu har su ka zo kan wannan Dajin sai rigima ta `barke a tsakanin su k`asar BAIBAH ta na ganin anfi kashe ma ta Dakaru dan haka ita ya kamata ta mallaki wannan Dajin na Israba,ita kuma k`asar BIHINAR ta na ganin Dakarunta ne su ka jajurce har su ka kai k`asar KALISTA k`asa don haka su su ka dace da su d`auki wannan Dajin,kowa ya ja ya k`i sakarma d`an'uwansa sai yak`i ya`barke a tsakanin su ya su ya su,su ka zubar da jinanen `yan'uwansu amma ba wanda ya kai wani k`asa a cikin su,ganin ba wanda yai nasara a cikin su, sai su ka hak`ura,ba wai sun gyale Dajin ba  duk sanda wani d`an wata k`asa ya kama wani a cikinta sai ya gurfanar da shi a gaban Sarki ko Sarauniya su su yanke ma sa hukuncin kisa kai tsaye,duk hakan ya faru ne sakamakon akwai wasu abubuwa ma su tarin al'ajabi a cikin Dajin,`bangaren da y a ke da dussar k`ank`ara,rafuna,k`orama da kuma tsaunika wannan shine abinda ya faru ",sai da ya dakata sannan ya lura da yanda su ka tsura ma su Ido nanfa shima ya bisu da na sa idanun .

" Duk a ina kasan wannan tarihin abinda ya faru wajen shekaru d`ari baya koma fiye da haka ?"

Zazzare idanu ya fara da k`yar ya samu ya kwato harshensa ya ce,"Nima tsintar labarin kawai nai a gari",ya bata amsar,yanayin yanda duk su ke binsa da kallo ya sa ya sha jinin jikinsa sai ya fara mutsu-mutsun rashin gaskiya ya ce da su ,"Ma iya tafiya yanzu?"."Eh ba damuwa ma iya tafiya amma kafinan ko kana da wata dabara ko hanyar da,zamu fita Cikin jejinan a raye don wallahi ban shirya mutuwa a yanzu ba",Cewar Kuyanga Jazila.

"Idan har don tsoran wata halitta ko dabba ce da ta ke rayuwa a cikin Dajinnan to ki kwantar da hankalin,zan cika alk`awari na na ba ku kariya a kowanne matsayi da kuma yanayi, sauran abinda zai biyo baya mu barsa har zuwa sanda zamu Isa".......

Tunda ya shigo ,harabar wurin ya ke  ta faman sallama amma shiru ka ke ji tamkar ba alamun mutum a cikin Lambun, kasa hak'ura yayi ya cigaba da yin sallamar amma shiru ka ke ji Malam ya ci shirwa daga k`arshe ne ya yanke hukuncin idasa sa kan shi cikin `bangaren da ta ke zaune kai tsaye, ya duba ko lafiya,tunda yanayin wurin ya nuna da akwai mutum a cikinsa,ko da ya shiga a kishingid`e ya iske ta saman kilisa  da alama ta lula duniyar tunani ne shiyasa bata san da zuwan sa ba,har ya samu wuri kusa da ita ya zauna bata kula da shi ba,sai jin tafin hannunsa da tai ya na d`auke mata kwalar da take zubowa daga idaniyarta.

A dan firgice ta ja baya,sakamakon tsoran da ya kawo ma zuciyarta ziyara,ganinsa da tayi ne yasa tai ajiyar zuciya tana mai cewa," Yaya Zafar kai ne,yaushe ka shigo har nan ban sani ba ?".

Tsuru yai ma ta da idanu ba tare da ya ce da ita komi ba,har ta sa ke maimaita ma sa abinda ta ce a kara na biyu amma duk da hakan bai ce da ita komi ba,cikin yanayin shagwa`ba da ta mai da fuskarta da muryarta ta ce da shi,"Haba Yaya Zafar magana fa na ke ma ka tun d`azu,amma ka yi shiru sai faman kallona kawai ka ke,ko na yi ma ka wani laifin ne?",

    Murmushin shi mai tsaya ma ta arai ya sakar ma ta kana ya ce da ita,"Ina mamaki ne wai dagaske wannan da take a gabana Gimbiya Hafsat ce,Kai in wani ne ya ce zata zama haka kai tsaye zan karyata shi,balle kuma in ga hakan a mafarki tuni zan farka ince soki burutsin mafarki ne,har sadaka zan iya yi don tsoran kar hakan ta tabbata zuciyata ta kasa amincewa da hakan,Ina jin zafi da k`unar ganin ki a cikin wannan yanayin".

    Sai da ta fiddo da idanunta waje don mamakin zancen da ke fita daga bakinsa kana tace da shi," Bana son tsokana,kuma ma ni mai ya same ni da naji kana danganta ni da irin wannan zancen".

     "Bazan `boye ma ki ba duk kin fita daga kamanninki har ma da natsuwar ki kallo d`aya za ai miki a fahimci hakan daga gare ki,ko ma meye ya faru a baya ya riga da ya wuce kar ki bari ya rusa maki y`ar sauran rayuwar da ta yi maki ragowa a gaba,ki manta da komi ki zo ki yi rayuwar ki kamar kowa a cikin Gidannan ".

    " Yaya  ai na riga da na manta da duk abinda ya faru tun ba yanzu ba kuma ma ai".......Kasa k`arasawa  tayi sakamakon kafeta da idanun da yayi.

       "Kuma ma ai me?,Ki idasa mana ai shiyasa da na shigo naga kin rabka uban tagumi gami da zurfafa cikin duniyar tunani ko".

      Kasa cewa da shi komi tayi,sai duk`ar da kanta k`asa da tai tana mai sake k`arfafa kukanta da ya kwace mata yanzu,tare da cewa,"Taya ka ke kallon sauk`in wannan lamarin, mahaifina fa wanda ya kawo ni duniya  shine fa ya bada ni Aure ga d`an'uwanka na jini wanda ku ke Uba d`aya da shi,kuma har ka ce in manta da komi inyi rayuwa kamar yanda na saba abaya, natsuwa da kwanciyar hankalina ka ke so a wurina,a taya hakan zata kasance ba ma zai yiwu ba ?,kuma dad`in gushi ka ce da ni mahaifin ku ya fi karkata ga `bangaren d`an'uwanka ai dole in shiga cikin tarin damuwa",

     "To shine me,sai aka ce ki yi amfani da wannan damar ki jefa kan ki cikin wata sabuwar damuwa ko me,mutane nawa ne su ka fi ki shiga cikin matsin rayuwa ,wahala da kuma k`uncin ta,amma kuma duk da haka su ka d`aure su ka cije su na rayuwa a haka ba tare da mutane sun san halin da su ke ba, ki dubi wasu da ga cikin mutanen k`asarnan ma na wasu abincin da za su ci wahala ya ke mu,wasu wurin kwana wasu kuma lafiyar su gabad`aya a ka jarabce su akanta  shin za ki yi duba da su ne ki d`auki k`addarar ki ne ko za ki d`auki hanyar da za ki illata kan ki ko ki kashe kanki ?",.

       Duk jikinta ne yai sanyi kuma tai shiru,to ai in dai zata danganta kanta da wad`nnan da ya lissafo,dumuwar da take a ciki ba komi bace.

     " Kiyi min magana Gimbiya Hafsat, domin na rasa ko na kasa gane asalin abinda ke a ranki da zuciyar ki,ya kamata ki manta da komi izuwa yanzu ,kije kiyi rayuwar ki kamar yanda kika saba,matuk'ar in ba so kike ki butulce ma Allah akan sauran ni'imomin da yayi maki ba, ki d`auki k`addara kamar yanda kowa ya d`auka kinji dan Allah, badan halinah ba".

      Yanayin yanda ya kai k`arshen maganartasa ne gabad`aya ya k`arasa kashe mata dan sauran kuzarin da take dashi,ko motsin kirki ta kasa sai binsa da idanu kawai da take.

     "Dan Allah  mana kice dani wani abu ko yaya ne kinsan bana son shirunki,yace da ita yana mai langa`bar da kansa gami da yin fuskar tausayi tamkar yaron goye.

     Murmushi k`arfin hali ne ya su`buce mata wanda hakan shi kuma ya dad`ad`a masa rai gami da sanya shi farinciki ko ba komi yai nasarar sauya mata yanayin da take a ciki koda na yanzu ne kawai,bai bar ta haka ba sai da ya sa hannunsa ya d`auko Ayaba guda d`aya daga cikin kayan marmarin da su ke jibge a gabanta ya `bare ma ta ya mik`a ma ta ta kar`ba ba tare da tai masa musu ba kamar yanda suka saba ,saboda tana da tabbacin ba zai kyaleta ba,kusan gabad`aya yammacinsa anan  ya k`arar da shi,kuma Alhmdllh domin an samu canji ,sosai Gimbiya Hafsat ta saki jiki da shi suka sha hirarsu,har sun mik`e zai tafi yaja ya tsaya yana mai sake zuba mata idanu ba tare da ya iya cewa da ita komi ba.

     "Lafiya,wannan kallon kuma fa na mene ne?,ko tare zamu tafi ne?",ta ce da shi.

" Ina ma da za'a ce min hakan ai dana fi kowa farin ciki ,da hakan",ya ce da ita,fad`ar hakan ke da wuya da yai  fuskarta tai saurin sauyawa sai ga hawaye sun fara kwaranyowa ma ta ta na cewa

    "Na kasa jurewa da irin yanayin da nake rayuwa a yanzu,Zuciyata sai sak`a min abubuwa masu yawa kuma duk akanka ta ke".....

         Katse ta yai da sauri," Ni kuma,ba dai maganar da mu ka gama yanzu ba ce ta dawo ba ko ?",kasa cewa dashi komi ta yi duk kuwa iya lallashin da ya ke ma ta ba ta iya tace da shi komi ba,har sai da ya fara nuna ma ta `bacin ransa.

     Da k`yar ta iya rik`e kukanta ta ce da shi,"Tsoro na ke ji ,ji na ke kamar idan ka ta fi ba za ka sa ke dawowa ba tamkar ba zan sa ke ganin ka ba,ina jin kamar iyayenmu za su yi nasara a kanmu,su raba mu rabuwa ta har abada".

     "A'a Gimbiya Hafsat kar kisa iyayenmu a matsayin wani dalili da zai sa ko hana Aurena dake ,ina da yak`inin baza su ta`ba kasancewa kamar yarda kike tunani ba da so samu ne a gare ni kuma za ki ji ki yarda da duk abinda zan fad`a ma ki da mun bar wannan maganar na wani d`an lokaci,mu yi ta addu'ah mu ga abinda Allah zai yi,idan har mu kai hakan mu ka k`ara da yi ma iyayenmu biyayya tabbas za mu ci riba ko da ko ba mu kasance a tare da juna ba".

     Da sauri ta d`ago ta na kallonsa muryarta na rawa ta ce da shi,"Mu rabu fa ka ce,mai ya kawo wannan kalmar kuma,ko dai ka hak`ura da ni ne ban sani ba? ".

" A'a wallahi ba haka na ke nufi ba,ina so ne dai mu bi komi a hankali"...."Banyarda da kai ba",ta fad`a ta na mai ja da baya,"Da abinda ka ke `boye min tabbas dole da akwai wani sirri da ka ke k`ok`arin `boye min".

"Subahanallah wanne irin tunani ne wannan ta ya za ki rik`a fad`in wannan maganar,wallahi ina son ki ,ina k`aunar ki ina son in rayu da ke in k`are ragowar rayuwata da ke".

Da matsanancin fushi ta tari numfashi sa ta da cewa,"Ya Isa haka kalaman yaudarar ta ka sun fara gundurata,ka dakatar da su,in ka na da wani sabbin ka fito jai amfani da su bismillah ina sauraren ka,zan  daure kuma in jure in cigaba da sauraranka har zuwa sanda za ka gama,na lura da kai tunda wannan matsalar ta kunno kai tsakanin mu kullum sai k`ara ja baya ka ke da ni,ban sa ni ba ko dama ka yi maraba da hakan ne ko mene ne ban fuskarta ba".

Ba ki sa ke Zafar ke binta da kallo, sai ka ce,ba Gimbiya Hafsat d`in da ya sani ba,zuciyarsa rawa ta fara ,abubuwa da dama su ka fara kai kawo a cikin kwakwalwarsa, sosai ta zage sai faman fad`a ma sa duk maganar da ta zo kan ba kin ta ta ke,kuma har lokacin hawaye ne ke zubowa daga kan fuskarta,duk iya yanda ya so ta bashi dama ya lallashe ta hanawa tai,sai faman tutturjewa ta ke daga k`arshe ma cewa tai,Kar ya sa ke nuna ma ta fuskarsa,tunda dama zai iya rabuwa da ita ,ba tayi zato da tsammani haka daga gare shi ba,sosai ya ke lallashin ta tunda ya san ya yi mata laifi wanda zai iya ba ta dama ko ya bud`e k`ofar zargi a tsakaninsu,sau wajen uku ta na aika amintaciyar baiwarta akan ya zo ta na son ganin sa amma bai zo ba sai yau,kuma ga yanayin yanda yau d`in ta kasance a gare su.

    Duk zancen da yake yi mata kasa cewa komi tayi ji take ina ma da zata iya dakatar da shi,Ina ma da tana da kalami ko zancen da zata fad'a masa da tayi hakan domin ta dakatar da shi ,ko ba komi a had`uwarsu da shi ya bata gudunmuwa mai tarin yawa a cikin rayuwarta,kasancewarsa mutum mai hankali da hangen nesa.

    " Ko dai zuciyarki na kan d`an'uwana Zahir ne?",ya jefo mata da tambayar da ta rikita ta kuma ta sa ke jefata cikin wani sabon yanayin..

     "Idan har haka ne ya kamata ki fito fili ki yimin bayani ta hanyar da zan gane ba wai kiyi ta yimin yawo da hankali ba".Ya jeho ma ta tambayar da sai da yai danasanin fitarta daga cikin bakinsa.

      Jikin ta ne yai sanyi komi na ta ya dakata,hatta da bugun numfashin ta sai da ya dakata na wasu `yan dak`ik`ai,miyan bakinta ta ne ma ta rasa,sakamakon bushewa da mak`okwaronta da yai,da k`yar ta iya samun damar fusgo numfashi da harshenta ta ce da shi"Babu daga kai har shi ba wanda zan aura tun da abun ya zo da haka,na fasa kowa ya je ya nemi wata fak`at,kuma wannan shine matsayata ta k`arshe ka na iya tafiya in ka gama",tana Kai wa nan tai juyawarta tai tafiyar ta.

     Tana shiga ciki ta fashe da wani sabon kukan "wannan wacce irin musiba ce,take bibiyar rayuwata daga wannan sai wannan ba a gama magance matsalar Yarima Haisam ba sai maganar Aure ta biyo baya, bayan kuma tarin k`alubalen da kowa ke fuskanta a cikin Gidan,har sai zuwa yaushe komi zai zama dai-dai?".

       Shi kuwa Zafar rasa me ma zai yi yayi hatta da hanyar fita sai da ya manta da ita bayan ya gama tsayuwar da zai yi ,ji yake ina ma da yana da damar da zai kamota ya rik`eta har sai ya fad`a ma ta asalin gaskiyar da ke binne a acikin ransa ya sanar mata ba abinda ta ji bisa saman harshensa ba,tuntu`ben harshe ne,wanda ba kowa ke iya tsallake shi ba,ina ma da ya iya yin tafiyar baya ya goge lafazin da ya yi,ya koma tamkar ma be fad`e shi ba, to da ba makawa sai ya  yayi hakan ko kuma idan da da hali zai shiga cikin zuciyarta ko ya tsagata domin ya samu tabbacin matsayin da yake da shi a wajen ta sai da Ina hakan bazai yiwu ba,hasalima yasan ko damar ganinta bai zai sake samu ba dan yanzu.

"Ba matsala Ciroma za mu zauna mu jira ya gama ganawa da su in ya so daga baya sai mu shiga mu duba sa d`in", Badiyya matar Waziri ce ke wannan bayanin sun zo duba jikin Me Martaba, sai su kai rashin sa'a ya fara ganawa da wasu daga cikin attajiran k`asar BIHINAR da suka zo duba jikinsa.

"Anya Umma ba za mu tafi muje mu dawo ba,ko kuma mu je sahen Sarauniya Mubina mu zauna zuwa anjima sai mu dawo,don za su iya dad`ewa fa",Cewar Zulfa.

"Ke dai ki ce min san jikin ki ya motsa ,ko kuma dama can da abinda ki ke son yi a shashen Sarauniya Mubina shiyasa ki ka biyo ni".

Murmushi ta fara sa ki gami da sa tafin hannunta ta rufe fuskarta ba tare da ta ce da ita Komi ba.

"Ha'irar yarinya mu je to,nima dama ina son ganinta domin akwai maganganun da na ke son mu tattauna da ita,kin san an ce in hagu ta k`i sai a koma dama".

Turo ba ki Zulfa tai gami da cewa,"Ummah me ki ke nufi da wannan maganar, ban gane ba,kar fa ki je ki aikata wani abun da zai jawo kwa`bar mu tai ruwa ?".

"Dad`ina da ke Zulfa shirme da shiririta ,in banda haka me ki ke tunanin zan aikata ,ki na ganin abinda ya faru jiya yanda Yaya Iyatu da Baban ki Waziri su ka ci mutuncina su ka nuna min ni ba a bakin komi na ke ba da gani har ku,ba su k`i su wayi gari su ga ba mu acikin Gidannan ba,su yi washshagare walle d`in su su kad`ai,don haka na d`aura aniyar gami da cin d`amara wajen ganin alak`ar ki da Yarima Haisam ta yi k`arfi,fiye da tunanin mai tunani".

Wani tsalle Zulfa ta daka ta na mai k`ank`ame Mahaifiyarta Badiya tare da cewa,"Kai Umma na ji dad`in wannan maganar ta ki hakan ya sa na ke k`ara son ki,ban san ma da wanne irin baki zan fara gode mi ki ko in nuna ma ki farinciki da na ke a ciki ba".

Ita kanta Badiyya murna ta ke sakamakon yanda ta ga `yarta ta ke tsalle da jin dad`in abinda ta zo mata da shi.

"Kin ga ya Isa haka muje mu had`u da Sarauniya Mubinan kafin mu tafi,tunda ba ma cigaba da zama cikin wannan Zauren mu kad`ai ba",da to ta amsa mata sanan su ka tashi su ka fita.

    Sun wuce zaure na d`aya na biyu anan su ka ci karo da Sarauniya Mufida ita da tawagarta ta ja ta tsaya ta na mai tsare hanyar da za su bi su fita,fuskarta na nuna jin dad`in had`uwar da su kai,"Hadima Sadiyya wa na ke gani haka a gabana kamar su O'o,me su ka zo yi  ko dai sun zo maular ne da su ka saba zuwa a koda yaushe ?".

Sai da Hadima Sadiyya ta matso kusa da ita sosai ka na ta ce da ita,"Da alamar haka Ranki ya dad`e, kuma ina kyautata zaton abinda su ka zo nema ba su samu ba tunda gashinan sun fito da hannayensu sankalmakal".

"Ke dakata kar ki kawo min wargi ko ki yi tunanin za ki wulak`anta ni ko ki cimin mutumci,don kin san ko a da muna yara ni ba mai d`aukar raini ba ce ba ".

Wata irin dariya Sarauniya Mufida ta yi kafin tace,"  Hadima Sadiyya fad`a ma ta ki ce mata jiya ba yau ba ce ba hakanan kuma bayan Giwa sai barbaje,kuma komi ya kan canja in mu kai duba ko dogaro da tasirin lokaci,a yanzu na gaba ya yi gaba na baya sai tsintar hula".

Sai da Badiyya matar Waziri ta had`eye wani abu mai matuk`ar zafi da d`aci a mak`okwaronta ka na ta ce,"Da za ki burge ni,ki nuna mi ke cikakkiya ce kuma mai nuna isarta a ko ina da kin kauce kin ba ni hanya na wuce domin kwata-kwata ba ki a gabana,ba dan ke na zo wurinnan ba".

"Oh tun yanzu za ki wuce,na so ace za ki zauna mu sha fira yaushe gamo,ni da ke fa aminan juna ne tun k`uruciya,kinga bai kamata ace ki zo har cikin Gidana a ce ba ki samu wata tarba ta musanman daga gare ni ba".

"Ba na da buk`ata domin ba dan ke na zo ba,ba abinda na ke buk`ata daga gare ki,domin ban raina matsayi ko irin rayuwar da na ke a yanzu ba, tun da na dadeda da sanin k`addara ce kawai ke da zarafi ko ikon d`auke Faso ko kaushi daga k`afa ya koma zuwa kucin mutum".

"Badiyya kenan matar Wazirin k`asar BIHINAR, duk kin canza Anya ba akwai wani abu mai muhimanci da ki ka zo aiwatarwa a wurin Me Martaba ba kuwa ?",

"Hhhhh kar ki damu kan ki domin ni ba irin ki ba ce maciya amana ba,zan fi so da k`aunar in kasance a matsayin da na ke komi k`ank`antar ko wulak`antar sa,ba na sai da mutumci,matsayina ko k`imata domin in samu wata d`aukaka ko cikar wani buri nawa ba,nasan komi a kan ki nasan duk wani mataki ko k`alubalen da ki ka taka kafin ki kawo wannan matakin da ki ke a yanzu,dan haka ki bini a hankali ko kuma in fasa mugunyar kwan da ki ka dad`a kina lele da k`ok`arin binne sa a cikin k`asa".

  "Hmmmmm to sai me idan kin sa ni ,ba fa abinda za ki iya a kan haka,wad`anda ma su ka fi ki sun buga da ni kuma sun gaji sun bar ni,balle ke karan kad`a miya, ni d`innan da ki ke gani kumurcin kan dutsece ban fito ba sai da na shirya".

"Nasan haka shiyasa bana buk`atar ko dawa sa in had`a hanya da ke,amma ina mai yi ma ki bushara da cewa,dai-dai da ke na nan zuwa akwai ranar da za ki girbi duk abinda ki ka shuka",.

Har Sarauniya Mufida ta bud`e baki za ta sa ke cewa da ita wani abu ta fasa ta mai da ganinta a kan Zulfa da ke tsaye tsuru ta na kallon abinda ke faruwa,ta ce da ita,"Zulfa ne sunan ki ko ?",da Kai ta bata amsa,"Na dad`e ina son ganin ki domin labarin ki na yawan zuwa inda na ke,ina so in gargad`e ki ki fita hanyar d`ana Hashim shi ba sa'an ki ba ne ba kwata-kwata ba ku dace ba domin ruwa ba tsaran kwando ba ne ba".

Cikin rashin ta Ido Zulfa ta ce da it,"Ba ni ya kamata ki yi ma wannan gargad`in ba,d`an da ki ke ikirarin ko tak`ama da shi,shi ya kamata ki dakatar da bibiyata,ba shi a gabana ko a cikin zuciyata,ba irin shi na ke da buri ko ra'ayi mijina ya kasance ba, ki dakatar da shi,in ki kai haka zan yi farinciki kuma in sake tabbatar da ke d`in mahaifiya ta gari ce".......

"Ke!! ki iya bakin ki domin gaban rijiya ba wurin wasan mahakaho ba ne ba",Hadima Sadiya ta dakatar da ita.

"Kin ga tsohuwa ba da ke na ke ba kuma ba ke ce ki ka sa ni a cikin wannan lamarin ba ita shugabar ta ki da kanta ta tsulmani a cikin ta,ko kin ji da fari na sa masu ba ki ?,don haka ki fita cikin wannan sha'anin babu ruwan ki ki bar tsuntsun da ya ja ruwa, ruwa ya do ke shi".

"Barta Hadima Sadiyya ai barewa ba ta yi gudu d`anta ya rarrafa ba idan ba ta aikata haka ba to da kai tsaye zan ce ita ba `yar k`awata Badiyya ba ce ba".

"Hmmmmm Ranki ya dad`e ai ko a fuska ki ka kalle ni ki ka kalketa"......"Ke Zulfa ba na son rashin kunya ita ba sa'ar ki ba ce ,don haka ba ta can-canci rashin kunya da ga gare ki ba,don haka ki bata hak`uri tun kafin ki fuskanci fushi na"Badiyya ta ce.

Cikin k`unk`unai ba don ta so ba ta ba ta hak`urin,sannan Badiyya ta ce da Sarauniya Mufida, murmushi kwance a saman fuskarta"Ki yi hak`uri kin sa yaran zamani sai a hankali,sannan maganar Hashim ta bar damun ki domin bai samu nasara ko kar`buwa a wurin Zulfa ba,ta na da wanda ya fisa matsayi ,isa,kyau,asali,hankali,natsuwa da kuma nagarta,don haka ki bar tada hankalin ki,ba ta buk`atar shi a cikin rayuwarta,in ma So samu ne ma ki ka hanasa kulata za mu yi farinciki da murna akan haka".

Maganganun sun ma Sarauniya Mufida zafi matuk`a har ta kasa iya cewa da su komi,Badiyya ta kama hannun Zulfa su ka nufi hanyar fita har ta kusa wucewa ta d`an dakata tana cewa,"Idan da zan baki shawara ki ji da kin ja d`an ki a jiki ki nuna ma sa  ke Uwa ce ta gari ba wai ki barshi yai ta hauragiya ba,ba tare da ya san ko shi waye ba",tana kaiwa nan su ka ida sa fita daga cikin Zauren gaba ki d`aya, tana jan hannun Zulfa wadda sai k`ok`arin dakatar da ita ta ke.

"Umma ki dakata mana dan Allah,na ga sai sauri mu ke,ko dai ba za mu je wajen Sarauniya Mubina d`in ba",a tak`aice tace da ita,"Eh ba zamu ba domin a yanzu itace za ta neme mu da kanta".

"Ban gane ba Umma ki yi min bayani yanda zan gane dallah-dallah "," Za ki gane wata rana tunda ba ki gane ba yanzu".

~~~~~

  Duk iya guje-guje da yawace ya wacen da Nurain ya ke bai ga Yarima Haisam ba,Kai ko me kama da kamarsa bai gani  ba,tun yana yawo cikin kasuwa har ya koma cikin Gari,daganan ya koma k`arshen Gari tafi-tafi har ya koma yawo cikin Daji,tafiya kawai ya ke ba ji ba gani ko inda ya ke sa k`afafunsa bai sa ni ba,gabad`aya kan shi ya rud`e ba ya gane  komi ,gefan bishiya ya samu ya d`an kishingid`a barci `barawo ya kwashe shi,cikin barcin na sa  da bai nisa bà kamar a mafarki ya ji kukan Arah ku sa da shi,a firgice ya farka ya na waige-waige da son gano inda ta ke.

     Gefen shi can ya hango ta tana ta kad`a fiffike,da gudunsa ya k`arasa kusa da ita ya sa hannunsa ya d`auke ta ya na mai zuba mata tarin tambayoyi masu yawa tamkar ya na tambayar mutum ba tsuntsuwa ba,ji ya ke Ina ma da ta na ba ki da yasan ba makawa za ta fad`a ma sa ina Yarima Haisam ya ke.

     "Arah ina Uban gidan ki ya ke Ina Yarima Haisam ya ke?",bud`e fiffikenta kawai ta ke sai gyad`a kai ta ke,"Za ki iya kai ni inda ya ke in na biki,ina son ganinsa shi na ke nema ruwa a jallo,ban san inda zan ganshi ba".

K`ura masa Ido tai sai faman rufewa da bud`ewa ta ke da alama dai da akwai wani muhimmi sak`o da ta ke son isar ma sa,ganin ta fara k`ok`arin tashi ne ya mik`e tsaye da sauri ya bi bayanta da son ganin ina Arah za ta kaisa,Allah ya sa dai takai shi wurin Yarima Sadauki, ko ya samu ya huta da wahalar neman sa da ya ke ruwa a jallo.

Motse-motse ta ke ta faman yi hannayen ta dafe da saitin cikinta,har wata `yar kwalla ce ke d`ogowa daga idaniyarta,Kuyanga Jazila ce ta k`araso kusa da ita ta na cewa,"Ranki ya dad`e lafiya naga sai faman juya kan ki gefe da gefe ki ke,ko wani abun ne ke damunki? ".

     Sai da ta runtse idanuwanta ta sake bud`ewa kanan tace  "Cikina ke min zafi da ciwo  Kuyanga Jazila, har wani k`ara ya ke min".

" Yunwa ce Gimbiya Junainah,wannan k`arar da ki ka ji k`ugin yunwa kenan ki k`ara hak`uri in sha Allah yanzu zai dawo".

"Anya Jazila wannan yunwa ce,kin ji yanda na ke ji kuwa zai wahala in yarda haka yunwa ta ke",Ba ta kai ga rufe bakinta ba sai ga shi ya nufo su,hannayensa d`auke da mabanbanta `ya`yan itatuwa,ko da ya iso hannu ba ka hannu kwarya haka ta rik`a kai duk abinda ta samu bakinta ,da sauri Yarima Sadauki ya rik`a d`aukar duk abinda yasan na `barewa ne ya na `bare ma ta.

Sosai ta ci kayan itatuwan tamkar ba za ta daina ci ba,sai shine ma ya dakatar da ita da cewa,"Ki bar shi hakanan kar ki hare kan ki in ya so zuwa anjima sai ki sa ke ci".

Tsura mi shi idanuwanta tai tare da ce mi shi, "Ban k`oshi ba fa"," Eh na sa ni,amshi ruwa ki sha,zuwa anjima sai ki sa ke ci",Tana ji ta na gani,ba dan ta so ba haka ta hak`ura,sai da su ci su ka k`oshi sannan ya samu ya d`an ci wani abu daga cikin kayan marmarin da ya zo da shi.

  Sun kwashe wajen sa'a guda bayan gama cin abinci kafin ya ce da su,"Ku shirya mu cigaba da tafiya domin ina tunanin in sha Allah nan da mako biyu ko uku za mu isa cikin k`asar BIHINAR ".

Kwa`be fuska Gimbiya Junainah ta yi tare da cewa," Dan Allah ka bari sai gobe sai mu cigaba da tafiya domin k`afafuwana sai faman zugi da rad`ad`i su ke min ".

" Yanayin wurinnan ba shi da tsaro saboda surk`uk`i da tarin dogayen bishiyu da ya ke da shi,Mai yiwuwa akwai wani mugun abun a wurin,don haka bai kamata mu cigaba da zama a wurin ba mu cigaba da tafiyar mu kawai zai fi".

Da sauri ta mik`e tsaye ta na mai cewa ,"Na shirya mu ta shi mu tafi ",Gimbiya Junainah ta fad`a cikin saurin murya,murmushin gefan baki ya sa ki a ranshi ya na cewa," Matsoraciya kawai in ba haka nai mi ki ba ban sar ranar da za mu isa inda mu ke so ba,domin wancan lokacin haka tai mu su da su ka fara yada zango ,sai da su kai kwana uku a wurin da ance su tashi su tafi sai tace a'a ita ta gaji ba huta ba.

"Kawo kayan in d`aukar mi ki",ya ce da Kuyanga Jazila, "A'a kabar mi ni kayana wannan nauyin nawa ne,hak`ina ne in d`auke su,in kai su duk inda za mu,ko ka manta ni baiwa ce aikina ne in yi mata hidima ko kuma in d`auki duk wasu kaya na ta,Komi nauyi ko yawansu".

   Be sa ke cewa da ita Komi ba tunda ya riga da ya fahimci har cikin zuciyar ta ta fad`i abinda ta ce.

    Tun ba su yi wani nisa ta kwalla wata uwar k`ara,wacce sai da ta karad`e ilahirin wurin da su ke,da wani irin sauri tare da azama ya juyo baya kasancewar shine a gaba su na biye da shi,"Lafiya me ya faru da ke,me ya same ki,garin yaya haka ta faru?".

   "K`afata,waiyo Allah k`afata ciwo za ta cire zafi azaba ta ke min",Da sauri ya kai hannunsa ya kama k`afar ya na dudduba abinda ya same ta,Jini ne ke zuba daga k`afar sosai kamar wacce a ka yanka da wuk`a.

     "Mene ne ya same ki garinya haka ta faru ?".

"Ban sa ni ba,nima kawai dai ina tafiya ne na ji wani abu ya karce ni ba tare da na sa ni ba".

     Ka sa ce ma ta komi yai sai zuru da yai ma ta da idanu,wani abu sai kai kawo ya ke ma sa a mak`oshinsa,"Me yasa ba ki da kula tun d`azu fa na ke cewa da ke ki kula da hanya akwai abubuwa da yawa da za su iya cutar da ke Amma kalli ki gani jibi abinda ki ka jawo ".

" Ni dai ka dakatar da wannan zancen na ka ka taimaka  min da wani abun kar jinina ya kai ga k`arewa".

Gefan rigarsa ya kama ya yaga ya fara goge ma ta jinin da ke zubar amma ina yak`i tsayawa sai sa ke `bul`bulowa ya ke,da sauri ya aje k`afar ya shiga cikin yayin da ya ke gaban shi da alama wani abun ya ke nema,Kuyanga Jazila ce ta nufo inda ya ke tace,"Me ka ke nema in taya ka",Kai tsaye ya ce da ita,"K`aduwa na ke nema ciyawa ce da ke tsayar da zubar jini kin San ta ne".

"Eh na santa bari in taya ka dubawa",Cikin k`ank`anin lokaci sai gashi sun samota da sauri ya samo dutse ya d`an dandak`ata ya zuba akan inda ta ji ciwon zuwa wani lokaci jinin ya tsaya,ita kuwa sai faman raki ta ke.

Duk yanda Kuyanga Jazila ta so ta taka k`afar k`i tai,Ganin da gaske ba za ta taka k`afar ba,ya sa`ba ta a baya ya goye sannan su ka cigaba da tafiya,haka su ka cigaba da tafiya har su ka Isa wajen wani dutse su ka yada zango a wurin ,ba su da matsalar kumi domin suna da sauran kayan marmarin da su ka yi ma su saura har ma ruwa su na da shi,a cikin gorar fata,itatuwa kawai ya samo su ka had`a wuta a gefe su ka zauna,da niyar sai zuwa da safe za su cigaba da tafiya tunda dare ya yi.

Yarima Sadauki rabi da rabi yai barcin sa,su ne dai su ka sha barcin su sai bayan da su ka yi Sallah da safe kana shi kuma ya kishingid`a barci ya sace shi duk da ba wai me nisa ne ya kwashe shi ba.

 Tun su Gimbiya Junainah na tunanin yanzu zai farka har su ka fara tunanin Anya wannan barcin da ya ke na lafiya ne kuwa,domin ya kusa kwashe sa'a hud`u ya na yin sa,shida ko barcin rabin sa'a ma ba ya yi,ko d`an motsi akai sai ya farka,wani lokacin ko magana mai k`arfi su kai sai ya farka amma yanzu ko cikakken motsi ba ya yi,sai ka yi da gaske za ka gane ya na da rai in ka kula da yanda numfashinsa ya ke fita a sannan ne za ka gane cewa ya na raye,sau kusan biyu Gimbiya Junainah na k`ok`arin tadashi amma Kuyanga Jazila na hana ta.

"Gani na ke kamar bai kyautu ki tada shi ba wata k`ila ya gaji da yawa ne shiyasa wannan nannauyen barcin ya kwashe shi",Kuyanga Jazila ta ce da ita.

"A'a Jazila wannan ba barcin lafiya ba ne ba,dube shi fa ki gani baya ko motsi numfashinsa ne kawai ke fita zo ki ga wani abu da ya sa na fad`i hakan".

   Kusa da shi ta matsa ta sa hannunta ta bud`e idon shi,sai ga farin idon shi ya bayyana babu bak`in ciki,farin cikin idon kuma yai wani irin haske,hasken gabad`aya ba irin wanda su ka saba ji da gani ba ne ba.

Da sauri Kuyanga Jazila ta ja baya dafe da k`irjin ta ta na cewa, "Mun shiga uku,me ye ke shirin faruwa da mu ko dai  rauhanan jikin sa ne su ka dawo ?".

" Ban sa ni ba Jazila,amma dai ina zuwa bari ki ga abinda zan yi",Da sauri Jazila ta shiga gabanta ta na cewa,"Me za ki yi,kar ki je ki aikata wani abun da zamu je mu yi danasanin anan gaba ".

" Me ki ke nufi ne,ki na so ne mu zuba mi shi Ido a haka, mu cigaba da zama a haka,har yaushe zai farka,tsawon wanne lokaci zai d`auka a haka?".

"Duk ba ni da amsoshin wad`annan tarin tambayoyin da ki kai min,kawai dai ina tsoran me zai iya faruwa idan ya farka".

"To idan kuma rashin tayar da shi ne zai haifar da matsalar da ki ke gudu kuma fa ?",Kasa cewa Komi Kuyanga Jazila tai domin anan ba ta da abinda za ta ce,haka ta na ji tana gani Gimbiya Junainah ta d`auki sauran ruwan shan su a cikin gorar fata ta watsa mishi da k`arfi.

Da wani irin zafin nama, tamkar wanda aka janyo shi da mayen k`arfe,ko giftawar walk`iya haka ya taso ya na mai kai ma Gimbiya Junainah shak`a saitin wuyanta,Kasa kai hannunsa a wuyanta yai ya na mai tsura ma ta Ido tamkar yau ya fara ganin ta.

Ita kam Gimbiya Junainah duk ta tsorata ta shiga cikin firgici ta takure kanta gami da rufe idauwanta gam ta na mai jiran tsanmanin abinda zai faru ko ya afku a gare ta.

      "Wace ce ke me ki ke yi anan,nima me na ke yi anan,meye dalilin da ya sa na ganmu a wuri guda ?", shine furcin farko da ya fara fita daga bakin sa.

Wanda jin wannan zancen ba k`aramin hargitsa tunanin su Gimbiya Junainah yai ba da sauri ta bud`e idanunta ta na mai sauke ganin ta akan shi,ita kuwa Kuyanga Jazila na can gefe ta yi mutuwar tsaye,jin batun da ya fita a bakinsa kuwa kusan sakin fitsari tai.

   " Nnnn ni ce fa,ba ka gane ni ba?",matsowa yai kusa da ita sosai har jikinsa ya na gogar jikinta,ya kai hannunsa saitin bakinta ya na zagaye shi kana ya ce da ita,"Ban san ki ba,ban ta`ba ganin ki ba,hasalima a yau na fara ganin ki a rayuwata,sai dai kin san me?".

     Ba tare da ya bari ta ce komi ba duk da dama ita ba niyar cewa komi ta ke ba sakamakon d`aukewar wutan kanta da ta yi na wani lokaci dalilin abinda ke faruwa a tsakanin ta da shi.

"A kallon farko da nai ma ki na ji wani tsam a cikin jiki da jijiyoyina,na ji bugun zuciyata ya canja kuma a sanda na bud`e idanuna na d`ora su a kan ki na ji kin samu wani guri mai girma da muhimanci a cikin zuciyata na ji zan iya ba da komi nawa indai akan ki ne,na tunkari komi, na fuskanci duk wani abu akan ki,firgicin da na ga ni a tare da ke ya birge ni,ya kuma tsaya min a zuciyata,kai tsaye dai kin min za ki Aure ni?".

Saukar wannan kalmar a cikin kunnen Gimbiya Junainah dai-dai ta ke da saukar guduma a tsakar kanta,jikinta ko ina rawa ya ke bakinta ya yi ma ta nauyi,ta kasa sarrafa Zuciyarta da ma komi na jikinta.

"Oh yi hak`uri ba tare da kin san ko ni waye ba kawai na zo mi ki da maganar Aure ba tare da kin san ko da suna na ba ko,suna na Harzan, zan ba ki soyayya fiye da wacce ki ke zato da tsammani, zan ba ki kulawa jin dad`i da mace ke son samu a wurin d`a Namiji da duk wani abu da ba ki ta`ba tunanin samunsa ba ko da a mafarki".

Da wani irin gudu Kuyanga Jazila ta rugo ta shiga tsakiyar su ta na mai sa hannunta ta kare Gimbiya Junainah ta ce,"Ba ta son ka ,ba zata Aure ka ba domin ita d`in ba irin ka ba ce ba, ka je can ka nemi dai-dai da Kai".

Da hannu d`aya ya sa ya ture Jazila ya zama ba shamaki a tsakaninsu ka na ya ce cikin yanayin mara dad`i,"Wacce bera ce wannan, wanne sakarci ne ta ke yi da har za ta shiga tsakanina da ke,ba tasan ba zan lamunci ganin wani na uku a tsakaninmu ba,zan iya cutar da duk wanda yai niyar aikata hakan, ba zan lamunci ganin wani a tare da ke ba,zuciyata ba zata iya jura ko d`aukar hakan ba,da gaske ina son ki irin so mai tsananinnan,so mai tsayawa a zuci,so irin mai yankar shakkunan,mai zafi da rad`ad`i, inajin zafi a kowanne `bangare na jikina".....

"Ya Isa haka",Gimbiya ta dakatar da shi,ba wai don ta na da k`arfin zuciyar da za ta aikata hakan ba,a'a kawai ta aro jarumta ne ta sanya wa kanta ba asalin ta ta d`in ba ce ba.

"Ka dakatar da wannan shirmen banzar da ka ke aikatawa, domin ka san na riga da na san  ko kai waye,Kai ba kowa ba ne ba face wata halitta mai amfana da gangar jikin wani a haka zan so ka ko bare har mu  kai ga maganar Aure ?".

Yanayin sa ya canja gabad`aya, hakama bugun numfashin sa ya k`aru,sai da ya furzar da iskar bakin sa ka na ya ce da ita,"Kin kuwa san me ki ka aikata Soyayyar tawa ta farko ita ce ki ke kira da shirmen banza?"......

"Ki gode ma Allah da ya kasance ke da kan ki ki furta wannan kalmar amma da ace wani ne na daban ya  kira Soyayyata ta farko da shirmen banza da sai ya gaya ma aya zak`i sai ya gwammaci kid`a da karatu,Soyayya ta ta zahiri ce kuma gaskiya ,a kallon farko na ji kin shiga raina ,Soyayyar ki ta samu matsugunni a cikin Zuciyata, ina jin ba zan iya k`ara wata doguwar rayuwa in har ba tare da ke ba".

"Na shiga uku wannan wacce irin sabuwar musiba ce ta riski mu,Soyayya a tsakanin ku ai ba abu ne mai sauk`i ko wanda a ke zaton zai yiwu ba", Cewar Kuyanga Jazila.

 Hannayenta kam Gimbiya Junainah ta kama ta rik`e domin ta samu k`arin k`arfin gwuiwar da za ta iya cewa da shi," Mene ne ya rufe ma ka idanu,shin ba ka san ko ni wace ce ba ne,akwai ban-banci mai tarin yawa tsakanina da kai,ko ka manta ko kai waye kai fa ba mutum ba ne,kai d`aya daga cikin jinsin Aljanu ne,ka je ka nemi dai-dai da kai a cikin `yan'uwanka Aljanu amma ba ni ba,kar ka nemi ka k`ara min damuwa akan wace na ke rayuwa da ita,Kar ka sake jefa ni cikin wani sabon sirad`in rayuwar wanda ban shirya ma sa ba,ka bar ni in ji da tarin k`alubalen da su ka addabe ni kuna su ka cunkushe min rayuwa"......,

"Ba zan iya ba,bazan iya rabuwa da ke ba, dole ne ki kasance tawa kuma ki kasance a `bangare na a koda yaushe, mene ne aibu don Soyayya ta afku tsakanina da ke,Ai ba kanmu farau ba,zan ba ki farinciki, zan ba ki kulawa,zan tarairaye ki zan ba ki duk wani abu da za ki buk`atar ke harma da wanda ba ki buk`ata zan ka ba ki shi ,a duk sanda ki ka nemi wani abun zan kawo mi ki shi da gaggawa, shin ko ki na da wani wanda ki ke so bayan ni ne ?",ya k`are maganar da sigar tambaya.

 "In ina da shi sai me?", "Zan lalla`be shi in lallashe shi ,in ba shi duk abinda ya ke buk`ata a rayuwar shi,domin ya bar min ke,".

"Ka cika san kan ka kai babban mai san kan shi ne,ta ya Rana d`aya za ka fad`o cikin rayuwata sannan ka ce ka fi kowa iko a kaina,kai ka d`ai ne za ka rayu da ni,Aje na amince zan yi rayuwa da kai,wacce irin rayuwa zamu yi,kai fa mai aron gangar jikin wani,wannan surar da wannan fuskar duk ba na ka bane,idan da zan ganka a asalin yanda ka ke ba ,da ba lalle ne in iya rik`e numfashina ba, mai yiwuwa ya zama shak`ar numfashina na k`arshe a rayuwata ,a hakan ka ke so mu yi rayuwa ta har abada da Kai?".

"In dan wannan ne ai ba wata matsala ba ce sai in dauwama a cikin wannan sufar,ko in sauya ya zuwa sufar da ta fi wannan kyau,muyi rayuwar mu cikin jin dad`i da farinciki, bi sa bigiren da mu ka shimfid`ata har mu kai ga haifar `ya`yanmu ,masu irin wannan d`an bakin na ki da irin wannan idanuwan na ki,ma su birge ni a duk sanda nai tozali da su", ya Kai zancen ya na mai nufar fuskarta da hannayensa.

 Da sauri ta bige hannun ta na mai cewa cikin yamutsar fuska," `Ya`ya tsakanin ni da kai to da wanne irin jinsi za a haifo su ,jinsin mutum ko na aljan ko kuma rabi mutum rabi aljan za ai haife su ,ko kusa ko alama ba ka da tausayi,kan ka kawai ka sa ni,yanzu ko wannan mutumin da ka ke rayuwa a cikin jikin sa abun ka tausaya ma sa ne,kasan irin azaba ko wahalar da ya ke sha a duk sanda wani a cikin ku zai bayyana a jikinsa ku ji tsoran Allah ku kyale shi ya huta,Kun cutar da shi cutarwa mai tsanani ku bar shi ya amfana da `yar sauran rayuwar da ya ke da ita mana".

Ta k`are zancen cikin k`araji,ba tare da ta barshi ya sake cewa komi ba ta d`ora da cewa,"Wanne hali ya ke a ciki,ina ya ke ba wanda ya sa ni,ya na buk`atar wani abun ya na jin yunwa ko ba ya ji, ba wanda ya san komi game da shi".

Dafe kansa yai da hanunsa d`aya alamun dai ba ya son jin abinda ta ke cewa,"Waiyo ni waiyo kaina ,da alama dai ba ki jin magana ,ta ya muna magana a iya tsakanin mu mu biyu,game da abinda ya shafi rayuwar mu,sai ki sanyo wani a tsajiya,tabbas gab na ke da fara illata ko ma waye ki ka sa ke bari ya shiga tsakanin mu,ko da ko me wannan gangar jikin da na ke a jikinsa ne",.

Numfashinsa ta tara da cewa,"A'a a'a don Allah kar ka cutar da shi,bai ji ba bai gani ba ,ba aikata ma ka komi ba".

"To ki so ni,ki k`aunace ni ki bi ni mu koma can duniyata,mu yi rayuwar mu a can mu kad`ai,ba tare da wani ya rik`a shiga cikin Rayuwarmu ba".

Cikin sauri da rawar murya ta ce da shi,"A'a ba za ni ba,ba zan bika mu je ko ina ba,Babu wata alak`a ko  rayuwa da zata gudana a tsakaninmu ba zan so ka ko in k`aunace ka ba,domin kwata-kwata ba hakan a tsarin addini na da kuma rayuwata".

A firgice a haukace ya nufo inda ta ke sai dai bai samu k`arasowa inda ta ke ba sakamakon yunk`urin fad`uwar da yai saboda hankali da tunaninsa ba sa jikinsa burinsa kawai ya ga kansa a kusa da ita,wata k`ila sai ya fi fahimtar abinda ta ke son cewa da shi,da azamar Gimbiya Junainah ta k`araso inda ya ke tana faman dudduba jikinsa ko ya bige ko kuma ya ji ciwo.

"Ka gani ko jibi ka gani,ko hanya ba ka  iya dubawa,gashinan saura k`iris ka ji ma sa ciwo".

Zuba ma ta idanu yai na wani tsawon lokaci kafin ya ce da ita,"Da alama dai ki na ji da shi ba kya son wani abu ya same shi ko kad`an ne ko?".

Da kai ta bashi amsa har ta had`awa da cewa,"Eh ba na son komi ya same shi,ina jin tausan shi fiye da yanda bakina zai iya fad`a".

Bai ce da ita komi ba sai nufar wata k`atuwar bishiya da yai ya fara gwara kansa da ita ,kafin kace me tuni jini ya fara kwaronyowa daga kanshi zuwa saman fuskarsa.

 Cikin wani sabon firgicin gami da kad`uwa Gimbiya Junainah da Kuyanga Jazila su ka nufi inda ya ke duk yanda su ka so su dakatar da Harzan ko su rik` e shi amma sun kasa kasancewarsa k`ak`k`arfa ne,kuka kam Gimbiya Junainah ta sha shi tamkar ba za ta tsaya ba,sai da ya tabbatar da ya gama wanke fuskar Yarima Haisam da jini ka na ya dakata ya na cewa da ita,"Haka ce za ta cigaba da faruwa a duk lokacin da ki ka k`ara saka shi a tsakaninmu ke ba ma shi ba kowacce halitta ce ba na buk`atar ganinta a tsakiyar mu ni da ke,na fi son in ganni da ga ni sai je".

Cikin sheshshekar kuka da ajiyar zuciya ta ce da shi,"Wallahi na amince da kai ba zan sa ke cewa da kai a'a ba,zan yi duk abinda ka ce ko kake buk`ata, ba zan kuma yin musu da kai ba".

Hannayen sa ya sa ya kama duka kafad`unta ya ce,"Da gaske ki ke kin amince ce da ni a matsayin Masoyi ".

" Eh...Eh na amince in har ba za ka sake cutar da shi ba".

Wani tsalle ya daka ya na mai  dira a saman k`afafunsa ya fara rawa ya na cewa,"Na yi nasara,na yi nasara ", rawa iri-iri haka ya dungayi,k`arshe ya dire a gaban Kuyanga Jazila ya ce da ita.

"Kalli ki ga ni Bera ta amince da ni zamuyi Soyayya har mu kai ga yin  Aure, Ashe ni d`an sa'a ne ban sanniba ban ta`ba zato ko tunanin zan samu Macen da na ke so cikin sauk`i kamar haka ba".

Yak`e mai kama da kuka-kuka dariya-dariya kawai Kuyanga Jazila ta ke bugawa amma ta kasa iya cewa da shi komi.

`Dan dakatawa yai tare da cewa,"Ya naga ba ki murna da farinciki ko ba ki son alak`ata da ita ne?".

"A'a wallahi ko kad`an ko da wasa ba haka ba ne ba,kawai dai abun ne ya zo da almara kamar a tatsuniya haka na ke ganin abun,ko a tarihi da hikaya ban ta`ba cin karo da Soyayya a tsakanin mutum da Aljani ba,ina jin tsoro kar wani abu ya samu Uwar Gijiyata,kar ka cutar min da ita bayan haka ba abinda zai hana ni farinciki".

"Kar ki damu ba abinda zai faru da ita na yi maki alk`awari zan kula da ita fiye da yanda za ki yi zato ko tunani".

K`arasawa inda  Gimbiya Junainah ta ke yai tare da cewa da ita," Zuciyata zafi ta ke a sanda ki ka ce  ba ki sona ,ki min uzuri akan duk abinda za ki ga ina aikatawa So ne sanadi,ki daure har cikin ranki ki ba ni `yar dama ba za ki kuka akan haka ba,tabbas a yau da na fara d`ora idanuna a kan ki a yau na gane ciwon So bai sanda magani ba,kin zamo k`arfina,na yi alk`awari zan shiga duk wani had`ari domin ki har in ga na zamr mi ki dirka,rayuwata fansa ce kuma sai da ke zan iya morar ta ba na iya komi sai da ke,in babu ke cassa'in da tara ba zata ta`ba iya cika d`ari a gare ni ba,a da Ina jin kai na na cika na kai girman wani matsayi, Ashe ba haka ba ne ba,domin ni ba kowan kowa ba ne ba idan har ba na tare da ke,zan sadaukar da komi nawa in har a kan ki ne"..

Ba Kuyanga Jazila ba hatta da Gimbiya Junainah sai da wad`annan maganganun su ka bugi Zuciya da gangar jikinsu wannan wanne irin bala'i ne da ga ina wannan lamarin ya `bullo ya za su yi da shi kuma ta ina za su fara fuskanta shi,da wanne makami za su yi amfani da shi wajen yak`ar Harzan har su kai ga yin nasara a kan shi?.

 Kau da kanta gefe tai  gami da dakata kanta da ga duniyar tunanin da je son ribatarta ta na mai maida hankalinta akansa,"Ka zo ka zauna in share ma ka jinin da ke zuba a saman furkarka".

     Yanayin yanda tai maganar cikin kwantar da murya da sanyi,ya sa ya har sai da ya sake baki  ya na kallonta ko motsin kirki ba ya yi.

Da kanta ta zaunar da shi ta yagi gefan mayafinta ta fara share ma sa jinin har ta gama binta da kallo kawai ya ke,har ta gama ta d`aure ma sa kan gabad`aya.

 Ta so ta kwance ma sa gashin kansa ya dakatar da ita, da cewa,"Ki bar min shi haka na na fi son shi a haka,domin wannan na d`aya daga cikin alamun da za ki gane Harzan ne ni ba Yarima Haisam ba".

Duk`ar da kanta tai k`asa ta na mai share hawayen da su ke k`ok`arin zubo ma ta,a kid`ime ya sa hannunsa ya na mai d`ago da fuskarta ya ce ," Lafiya me ya sa me ki ko na yi ma ki wani abu ne,ko kuma ki na son wani abu ne?".

"Sai da ta ta runtse idanunta ta ce,"Yu....yunwa na ke ji",zaraf ya mik`e tsaye ya na cewa da ita me ki ke son ci fad`i kan ki tsaye a duk inda ya ke yanzu zan kawo ma ki shi".

"Komi na samu zan ci indai ba `ya`yan itatuwa ba ne ba",ta k`are zancen ta na mai duk`ar da kanta k`asa don gudun kar ya gano asalin abinda ke cikin zuciyar ta ta cikin kwayar idonta.

"An gama yanzunan zan dawo,ki jirani",ba tare da ya sa ke cewa komi ba ko ya tsaya ba ya tafi.

      "Na shiga uku Kuyanga Jazila, kalli abinda ya kuma sa ke riska ta ,wallahi ba zan iya Soyayya ko tarayya da Aljani ba,ba zan iya ba,lamarin ya yi min girma zuciyata tarwatsewa za tai idan har  nai yunk`urin amincewa da wannan zancen".

      Sosai Kuyanga Jazila ta rik`e Gimbiya Junainah wacce ta k`ara `barkewa da wani sabon kukan.

     " A'a kar ki ce haka ,inki ka aikata hakan ba mu san kuma me ye zai biyo baya ba,idan har ya fahimci duk maganganun da ki ka fad`a ma sa duk zancen baka ne".

   Rabuwa tai daga jikin ta ta na mai cewa da ita"Jazila ba ki ji irin zantuttukan da su ke fita daga bakin sa ba,kamar fa ya nufin ba zai  ta`ba iya rayuwa in babu ni ba,ba zai rabu da ni ba,ya na nufin in k`are Rayuwata a tare da shi fa ,ya ki ke ganin zan iya rayuwa da Aljani a matsayin mijin Aure na,me zan haifa anan gaba Aljani zan haifa ko mutum ko kuma rabi mutum rabi aljan zan haifa,akan wannan lamarin ji na na ke kamar inyi hauka,in na ce mugudu saurin gano mu zai yi,kuma ba zan iya tafiya in bar shi a jikin wannan bawan Allah ba domin ban san wacce irin cutarwa zai yi masa ba ina jin tsoro,wallahi ina jin tsoro Kuyanga Jazila"wani sabon kuka ya sa ke zuwar mata.

   Duk yanda Kuyanga Jazila ta so ta lallasheta ta k`i bata damar hakan," Dan Allah ki natsu mu bi komi a hankali har zuwa sanda za mu samu damar da zamu kawo k`arshen lamarin".

   "Baza ki gane ba Jazila, ni kad`ai nasan me na ke ji akan wannan lamarin, Zuciyata zafi ta ke kwakwalwar kaina a cunkushe ta ke ,gefe guda kuma bana da wani k`arfin da zan iya tunkarar gobar da ke nufo ni ta na ci gadan-gadan, ba na da kwarin gwuiwa ko wani mataimakin da zai dafa min shi wanda zai taimaka min,wanda na ke ganinsa a matsayin bangon jinginata,kafad`ar da na ke d`ora kaina in yi kuka a samanta ita ce a wannan karon da wata bak`uwar zuciya ta ke son ta cutar da ni ,gangar jiki d`aya,fuska d`aya murya d`aya amma sai dai da mabanbanciyar zuciya ya ke tafe".

   "Ki taimaka min ya ke Uwargijiyata kar ki bari wannan lamarin ya firgita ki har ya kai ga jefa ki cikin wani halin in haka ta kasance ban zan yafewa kaina ba,ina tur gami da Allah wadai da ya kasance bani da wata hanya da zan iya fidda ki daga cikin wannan lamarin, amma na miki alk`awari zan tsaya a tare da ke a duk wani hali walau na dad`i ko akasin haka, bazan ta`ba iya yin wata rayuwa ba tare da ke ba".

"Na sani Jazila ki na tare da ni a koda yaushe hakan ne ma yasa nai dabarar da zai tafi ya bamu wuri ko ma samu mu `bullo da wata dabarar da za ta amfane mu,domin mu ceci Haisam da mu kan mu a wurin wannan k`anin shed`anun".

"Ba mu da wata mafita ko dabara da ya wuce mu hanzarta isa k`asar BIHINAR to anan ne fa zamu yi tunanin me ya kamata mu yi".

"Kina nufin mu bar komi har zuwa nan da wajen makonni biyu in mun isa, ba kya tunanin wani abun ka iya faruwa kafin cikar wannan wa'adin?".

"Sai dai muyi fatan kar wani abun ya faru amma ba mu da tabbacin za mu isa yanda mu ka so ko muka tsara",Kuyanga Jazila tai k`asa da muryarta sakamakon hango shi ya taho da tai,kafad`arsa rataye da manya-mayan kifaye, sai hanunsa d`aya rungume da k`irare.

Da wani irin razanannen kallo su ka dubi junansu har Gimbiya Junainah na cewa,"Garin ya akai ya samo wad`annan mayan kifayen  baya tun da dad`ewa mu ka wuto inda su ke ya a kai ya samo su da wuri haka ?".

"Shugabata kar ki wahalal da kan ki wajen tsaurara ma kan ki dogon tunani domin kin san wannan aikin Aljani ne kawai zai iya aikata shi cikin k`ank`anin lokaci irin wannan",Kuyanga Jazila ta ce da ita tana mai yin k`asa da muryarta don kar ya ji.

"Matana ya na gan ki a inda na barki tsaye,duk kunyi cirko-cirko ko da akwai wata matsala ne,ko kuma kuna shirya wani abun ne ?".

Sai da Gimbiya Junainah ta gyara tsayuwarta gami da saita kanta, duk da kalmar Mata na da ya kirata ta bugi Zuciya da ruhinta ta ce da shi,"A'a ba komi, kawai dai muna sa ke duba girman lamarin da ya tunkare mu ne".

Har yai niyar ya ce da ita wani abu kuma sai ya fasa ya fara k`ok`arin had`a wutar da zai gasa ma su kifin domin shi kan shi yasan ya zo da lamari mai girman gaske,wanda ka iya jefa su cikin firgici da kuma rud`ani.Soyayya tsakanin mutum da Aljani ai ba k`aramar magana ce ba ga duk wanda ya ji balle shi da jai tsaye ya ke maganar Aure har su tara zuri'ah.

      Cikin k`ank`anin lokaci sai ga shi ya gama gasa kifin ya samo manyan ganye ya zuba duka kifin ya kai shi gaban Gimbiya Junainah sannan ya ce,"Ma za ki ci kiyi maganin yunwar da ta ke addabar ki".

"To....to... Zanci amma ina na Kuyanga Jazila? ","Ban samo kifayennan da sunanta ba,amma za ta ci sai in kin k`oshi tukunna,sai ta ci  ba baiwar ki ba ce ba",

Tura mi shi gaban shi tai tare cewa da,"Na k`oshi in dai ba za ta ci ba", ganye d`aya ya samu ya d`ibar mata "Ke Bera zo ki amsa".

 Jiki d`ar-d`ar haka ta matso ta d`auka amma ko da wasa sun kasa kai shi bakin su," Lafiya ya na ga kin kasa ci,alhalin kuma kin ce da ni yunwa ki ke ji ?".

"Am...Am..to zan ci yanzu",ganin shi  ya maida kan Kuyanga Jazila itama ya ga ta kasa kai kifin cikin ko kad`an.

 "Ke ma Bera ba za ki ci kifin ba?".

" Ni dai ba suna na Bera ba ,kuma wannan kifin na ka ba zan iya cin sa ba domin ban san da ga ina ka samo shi ba,tsoran shi ma na ke ji,inda za ka d`auke abinka da ma so haka".

"Tsoro kuma a saboda me, ko kin ga wani abu a jikin sa? ".

Cikin d`ar-d`ar da murya ta ce da shi," A kaf zagayen nan ba wata k`orama ko rafi da har za ka samo irin wannan kifin har da zan sa ki jiki in ci sa,salan ina gama ci in yanke jiki in fad`i ,shikenan k`arshe na ya zo?".

"Ruwan ki ci ko kar ki ci,in ya so ma daga yau kar ki k`ara cin komi a rayuwar ki,dama ba dan ke na samo ba,ba ni da matsala da hakan".

Da kan shi ya matsa kusa da kifin ya fara mik`a shi saitin bakin Gimbiya Junainah ba yanda ta so haka ta bud`e bakin ya sa mata kifin tamkar wacce ta ke cin magani haka ta rik`a taunarsa.

"Kar ki damu lafiyayyen kifi ne,da kaina na yi su d`in shi a cikin rafi,ai kin san ba zan cutar da ke ba ko?".

Da ka ta ba shi amsa ta na mai had`iye wanda ke a cikin bakinta

Kukan tsuntsuwar da su ka ji ya karad`e yankin inda su ke ne ya sa duk suka dakata da abinda su ke,da wani irin gudu Nurain ya k`araso inda su ke,bai tsaya ko ina ba sai da ya dangana jikinsa da na Yarima Haisam,yana kuwa gami da murnar ganinsa.

"Na yi farinciki ganin ka d`an'uwana, na yi kewar ka sosai ,Ashe da rabon mu gana".

"Eh da rabon mu gana d`an'uwana kwana da yawa mun dad`e ba mu had`u ba".

Da sauri Nurain ya raba jikinsa da na sa ya na binsa da kallo gefa da gefe,sakamakon jin yanayin yanda sautin muryarsa ke fita cije da iko da izza ba kamar yanda Yarima Haisam ya saba magana ba.

Saitin kan sa ya duba ya ga yanayin yanda ya d`aure gashin kansa ya ce,"Tabbas kwana da yawa mun dad`e ba mu had`u ba,ashe kai ne,na sha mamaki da ban ga Ara ta iso inda ka ke ba,tun a lokacin nasan da akwai matsala ".

" Hmmmm ka ce ita ce ta kawo ka nan,ta yi k`ok`ari ta can-canci a jinjina ma ta".

"Ka zo ka bar wurinnan domin ka san in har ina nan bana buk`atar ji ko ganin wani ba d`an'uwana Yarima Haisam ba ".

Wata dariyar mara sauti Harzan ya sa ki tare da cewa," Indai wuri ne zan bar ma ka ,saboda nasan in d`ayanmu ya na wuri ba ba za a kwashe lafiya ba, ka sa ni ni ne zan tafi da shi da kuma  mai d`akina", ya k`are zancen ya na mai duban saitin inda Gimbiya Junainah ta ke.

"Ka ci k`arya ka bi da ruwa ai ba a halacci gangar jikinsa domin kai ka amfana da ita ba,shi d`in mutum ne mai daraja wanda ya fito daga Gidan karamci ka bar rayuwarsa ya huta haka, ka cutar da shi cutarwa mafi tsanani don Allah ka bar shi haka,ka yi tafiyar ka can duniyar ku kowa ma ya hutu".

"Kar ka wahalar da kanka wajen bani baki domin ba zan saurare ka ba don a yanzu haka na gane muhimancin rayuwa da kuma amfanin da gangar jikinan ta ke min,da ita ne kawai zan samu damar da zan yi rayuwa da abar k`aunata,zai fi kyau ka hak`ura, ka bar ni salin alin inyi wucewa ta".

"Ka yi wucewar ka zuwa ina,ni ban gane abinda ka ke nufi ba ?".

Da sauri Kuyanga Jazila ta ce da shi,"Wai Son ta ya ke kuma ma Aurenta zaiyi har su haifi `ya`ya a tare,shiyasa ya ke ce ma ka zai tafi ,ya na nufin zai tafi tare da ita".

"Ba ka da hankali ina ka ta`ba ji ko ganin anyi Aure tsakanin mutum da Aljani, in ba dan shafewar basira da tunanin irin ta ka ba".

"Za a fara a wannan karon,idan kuma ka Isa ka dakatar da ni domin a gabanka zan d`auketa mu tafi zuwa inda na ga dama,yau ce rana ta k`arshe da za ka sa ke sa d`an'uwanka a Ido,tunda dama ba wani so da k`auna ce a tsakanin ku ba,shi kad`ai dama ya ke rayuwa ba tare da kulawar kowa a cikin ku ba,shi kan shi bai san daraja da amfanin kan sa ba,to me zai sa ni ba zan amfana da shi ba tunda ba shi",......da wani irin zafin zuciya Nurain ya cakumi shi su ka fara danbe,danbe ba ni da danbe ba haka su ka rik`a yin sa.

Dama can kusan haka ta ke faruwa,In har Nurain zai had`u da Harzan to ba za su ta`ba kwashewa làfiya ba,Nurain ya na da zafin zuciya hakan ya sa abu kad`an ya ke tunzurasa su fara fad`a, duk da dai Harzan ya fi k`arfinsa ne sa ba kusa ba amma haka ya ke haik`e ma sa.

Kuma a haka wani lokacin Allah ke ba sa dama a kansa ya ci nasara akan shi,Zafi ya had`u da zafi hakan ya sa kowa ya ke jin jiki a cikinsu,kafin ka ce me ne tunin sun raunata kansu kowa a cikinsu sai zubda jini ya ke a mabanbanta wurare.

Gimbiya Junainah da Kuyanga Jazila ba k`aramin tashi hankalinsu yai ba,ba su ta`ba ganin irin wannan tashin hankali ba,kowa a cikin su neman makasar d`an'uwansa ya ke,cikin sa'a Nurain yai ma Harzan wani kaye wanda ya bashi damar d`aure hannayen sa ta baya,d`aurin da ba zai iya ko kyakyawan motsi ba balle ya samu ya kwance,ko da ya d`auresa bai daina dukan sa ba.

Ganin haka ne ya sa Gimbiya Junainah ta k`araso wurin da wani irin gudu ta shiga tsakanin su ta na mai ruk`unk`ume Harzan, ta hana Nurain cigaba da bugunsa duk inda yai sai ta tare.

Cikin hargagi ta ce da shi,"Na rok`e ka da ka dakata ka  dai na cutar da d`an'uwanka da kan ka haka duk wannan abun da ya ke faruwa a jikin d`an'uwanka ya ke k`arewa shi ba shi da asara dai-dai da kwarzanen farce ba zai samu a jikinsa ba ,ba shi da asara ya mutu ko yai rai kai ke da asarar  in har wani abu ya same shi".

"Ki matsa ki ba ni wuri in kashe shi kowa ma ya huta,don ba kin san ko waye ki ke tare da shi  ba da kin san kowa ye da ko kusa da shi ba za ki je ba,shi d`in maciji ne ko bai sare ka ba in har ya ta`ba fatar jikinka sai ya shafa ma ka dafi,shi d`in annobace mai tarwatsa taro ko ahali,mutumin da zai iya sa d`a ya kashe Mahaifiyarsa me ye yai saura a duniya da ba zai iya aikatawa ba,don haka tun muna mu biyu ki matsa ki ba ni wuri in isa gare sa".

"Idan har ka ga ka k`ara d`ora hannunka a saman jikinsa to ka tabbata ba na motsi ko numfashi ne anan wurin,narasa ga ne me ya ke damun ka shi d`in fa d`an"uwan ka ne me zai sa ka rink`a cutar da shi da kan ka",juyawa tai inda Harzan ya ke tafara kakka`be mi shi jikin sa da goge duk inda ya ji ciwo.

 K`afarshi ta hagu ce ta fi buguwa dan haka sai da ta taimaka masa sannan su ka Isa zuwa k`asan wata bishiya ta zaunar da shi.

Sosai Gimbiya Junainah ke hawaye a sanda ta ke goge masa jikinsa sosai Nurain ya ji masa ciwo,ganin yanda ta ke kukan ne ya sa Harzan ya ce da ita,"Na rok`e ki ki dakatar da wannan kukan da ki ke in ba haka ba zai iya zama sanadin da zan aikata kisa ,in har ba ki dakatar da shi ba".

Da sauri ta had`eye kukan gami da share hawayen da su ke a saman fuskarta amma duk da haka wasu ne ke sa ke zubowa,"Na yi shiru ka ga ni,na ma daina kukan gaba ki d`aya,yanzu ma haka dariya na ke ka gani",ta bud`e ma sa ba ki gaba ki d`aya da nufin Wai ita dariya ta ke anan.

   "Ba na son kukan ki ko kad`an ya kan sa ka Zuciyata tai rawa da jin rauni,inji tamkar na gaza a wani fanni mai girma a rayuwata da bai kamata in nuna gazawata ba a kan shi".

  " Na fa ce ma ka na daina kukan tun d`azu ".

" Ba ki daina ba domin har yanzu ga hawayenan  suna k`ok`arin zubowa daga cikin idanun ki,ko na aikata ma ki wani laifin ne,ki fad`a kai tsaye ko mi girmansa na yi maki alk`awarin zan daina ko in aikata shi,matuk`ar hakan zai sa ki cikin farinciki ".

   Tsura ma shi idanu tai na wani lokaci kafin daga bisani tace da shi,"Komi na ce Ina so daga gare ka zan samu?".

" Za ki sa mu ko da kuwa rayuwata ce","Ka tafi ka bar wannan gangar jikin ba zan iya jure ganin ka a cikin irin wannan yanayin ba,shi ba zai fasa ba kuma kaima ba za ka iya hak`ura ba har sai kun  nuna asalin ku su waye,zuciyata ba ta da wani kwari ko k`arfin da za ta iya cigaba da ganin wannan fitina da tashin hankali da ke gudana a tsakanin ku".

   Run the idanunsa yai da iya kacin k`arfin sa kafin ya ce da ita" Me yasa za ki tambaye ni irin wannan buk`atar bayan kin san hakan ba mai yiwuwa ba ne ba a gare ni,idan ma har zan tafi to sai dai na tafi tare da ke,Idan kuwa har zan tafi da ke sai na kashe ko illata wani ran a yanzu",.....

Da sauri ta katse shi da cewa,"A'a a'a ba na so ka ji abinda bazan ta`ba iya yafewa kaina akan shi  ba indai har na zama silar da za ka kashe wata rai ko da kuwa dabba ce,don haka na rok`e ka in har da gaske Son da ka ke min na gaskiya ne,inhar da gaske za ka iya sadaukar da komi na ka a kaina to kai min wannan alfarma ka tafi ka koma inda ka fito salin alin ba tare da wani tashin hankali ya sa ke afkuwa ba".

   "Tabbas Soyayyata a gare ki gaskiya ce,hasalima ita ce Soyayyata ta farko a rayuwata,ba rayuwar wani ki ke so in ba ki ba,to na baki kin Cece shi,ke ko da rayuwata ki ka nuna kina so sai na mallaka mi ki ita kiyi yanda ki ka so da ita ba ta wani ba,don haka na hak`ura a wannan lokacin amma ki sani muddin na dawo babu wata halitta ko wani dalili da zai hana ni tafiya da ke,don haka ki shirya kuma ki sa wannan a can cikin k`asan Zuciyar ki inda ba za ki manta ba".

Yana kaiwa nan ya mik`e tsaye tare da fusgar igiyar da Nurain ya d`aure masa hannu ta tsinke har ya na jima Yarima Sadauki ciwo a wurin .

Kai tsaye kusa da Nurain ya nufa ya na mai cewa da shi,''Kai d`an wahala ka yi nasara a kaina a wannan lokacin ta dalilin Matana zan tafi amma ina so ka sa ni zan dawo kuma a shirye zan dawo, ka kuka da irin shirin da zan dawo da shi ko dai in tura Uba ya had`u da matarsa da `yarsa ko kuma in tura d`a  ya had`u da Mahaifiyarsa ko kuma in had`e ahalin wuri guda su rayu a tare sai ka za`bi wanne ya fi a ciki".

da wani irin zafin Zuciya Nurain ya nufo in da Harzan ya ke sai dai tun kafin ya k`araso tuni Harzan ya bar gangar jikin Yarima Haisam, daganan tsaye ya tafi luluuuuu zuwa k`asa zai yi munmunan fad`uwa wacce Allah kad`ai yasan me ka iya faruwa in har haka ta kasance da shi, duka su ukun Nurain, Gimbiya Junainah da kuma Kuyanga Jazila su ka nufe shi da niyar tare shi......

A kid`ime Kuyangar ta zube gaban Sarauniya Junayyah ta na ta faman haki tare da cewa,"Ya Shugabata Malikat.... Malikat Juwairiyya ",sai faman maimaita sunan ta ke ta kasa iya cewa komi.

       Tsawar da Jakadiya  ta daka ma ta ce ta natsar da ita gami da saita tunani da natsuwar ta,.

     " Ki dakatar da wannan shirmen da ki ke ki fad`i abinda ki ke tafe da shi ko kuma ki ta shi ki koma inda ki ja fito".

   "Ki gafarce ni ya ke wannan Sarauniya mai cike da izza da Isa wacce ta gagari sarakan duniya,muna tsaka da yima Malikat Juwairiyya hidima kamar yar da ki ka umarce mu kwatsam sai mu  ka ga wata guguwa ta zo ta lilli`be iya inda ta ke,daga bisani ta `bace `bat ba tare da munga ta inda ta bi ba,wannan guguwa ta d`auketa ta tafi da ita batare da wani a cikin mu ya iya hassala ko aikata wani abu ba"

       Da wani irin sauri Sarauniya Junayyah ta mik`e tsaye bakinta sai rawa ya ke ta na son cewa wani abu amma ta kasa,daga k`arshe ta nufi d`akin da ta kai Malikat Juwairiyya ta kwantar tun bayan da su ka dawa,a lokacin da Boka Dürsäås ya dakatar da ita da ta yi niyar bin bayan Gimbiya Junainah.

     Wata irin fad`uwar gaba ce ta riske ta a yayin da idanuwanta su ka tabbatar ma ta da Malikat Juwairiyya ta `bata,ta `bata ba tare da ansan waye ya saceta ba kuma me ye dalilin da ya sa ya sace ta shin wani abun ya ke so a bashi ya sa sace ta ,ko dai d`aukar fansa ce ta kawo shi.

Da sauri ta juya ganinta kan wannan Hadimar ta ce da ita,"Shin bayan ni da kuma ku da na sa ku yi jinyarta shin da akwai wani wanda ya san abinda ya faru ko da a cikin Gidannan ne ko a waje?".

"A'a Ranki ya dad`e babu wanda ya sa ni ,ni kad`ai ce ma na fita tunda haka ta faru",mai da kallonta tai kan Jakadiya ta ce da ita,"Ma za ki je ki sa a rufe min duka k`ofofin shigowa cikin wannan shashen ki sanar da Dakarun wurin kar su sake  bari wani ya shiga ko yafita har sai da izinina, ki jaddada ma su hakan a matsayin umarnina,sannan ki k`arasa ki kira min Boka Dürsäås ki sanar da shi abinda ke faruwa ".

Zubewa k`asa Jakadiya Gaje tai ta na mai k`ask`antar da kanta gami da juyawa ta fita daga cikin d`akin cikin azama,ba ta wani `bata lokaci ba sai ga su sun dawo tare da Boka Dürsäås, mayafin da ya ke yafawa a jikinsa a matsayin sutura a hannun sakamakon rikicewar da yai da  jin  wai ance Malikat Juwairiyya ta `bace ko an saceta.

Sarauniya Junayyah da irin na ta rikicin ta nufe shi ta na mai cewa," Mun shiga uku wani abun na dab da riskar mu,wanda ba mu yi zato da tsammani ba".

"Hmmmm kwantar da hankalin ki domin da ganin wannan aikin,na fahimci ko aikin waye".....

"Kenan kasan wa ya aikata mana wannan munmunan kuma d`anyan aikin?!"ta tamba cikin k`araji.

"Aikin `yar kunama ne,aikin Bokanya Azizah ne",Sosai maganar ta bigi k`irjin Sarauniya Junayyah,"Dagaske ka ke ita ce ta sace Malikat Juwairiyya, ina ta kaita,meye manufar da ta  sace ta,me ta ke so me ta ke buk`ata da har zai ja ra'ayinta ta kai ga aikata hakan ,shin ba ta tunani za ta jangwalowa kan ta masifa da bala'i sakamakon aikata hakan? ".

" Yaro bai san wuta ba sai ya taka,don haka ki barta ta aikata duk abinda ta so,zan bayyanar ma ta da wani sirri da ba ta ta`ba zato ko tunanin ina da shi ba,yanzu wanne mataki ki ka d`auka game da wannan lamarin, ya za ki fuskanci mutanen ki da batun `batan Malikat Juwairiyya ko ya za ki sanar da su ko kuwa za ki `boye musu ne?".

Sai da Sarauniya Junayyah ta ni sa ka na ta ce,"Ba zai yiwu a sanar da su ba domin hakan ba k`aramin ta da hankali da jawo gutsiri tsoma da tada zaune tsaye zai ba, don haka zan `binne labarin `batanta har zuwa sanda za muyi nasara a kanta".

"Ya za ki da wad`annan Hadiman da su ka riga da su gani gami da sanin komi da ya faru,wanda a gaban su ma komi ya faru?".

Wani murmushi Sarauniya Junayyah ta saki ta na mai maida kallonta wajen da d`aya daga cikin Dakarun da ke biye da ita,kuma amintattun ta  ba tare da ta ce komi ba ya nufi bayin, Hadimar farko da ya riska ya murd`e ma ta wuya nan take ta fad`i k`asa matacciya,ta biyun na k`ok`arin rugawa ya jefa ma ta takobin hannunsa ta `bulla ta cikinta ganin hakan ne ya sa Hadimar da ta je ta sanar da Sarauniya Junayyah `batan Malikat Juwairiyya ta fad`i gaban ta na hurwa da afuwun akan kar tà kasheta ta yi mata rai ba za ta ta`ba barin wannan sirrin ya fita ba.

"Kar ka kasheta, bar ta da ranta,amma ka tabbatar da ka illata ta yanda ba zata ta`ba iya cewa komi ba,balle har ta ba wani labari daganan sai ku mai da ta kan shimfid`ar Malikat Juwairiyya ta maye gurbinta,zan je in sanar da mutane cewa Malikat Juwairiyya na kwance ta na fama da jinya sakamakon guduwar da Gimbiya Junainah ta yi".

Tana kaiwa nan ta bar cikin d`akin ita da Boka Dürsäås, ta bar Jakadiya da ita da wannan Dakaren  akan wannan Hadimar don su aiwatar da k`udirin shugabarsu a kanta,.

Kai tsaye d`akin sirri Sarauniya Junayyah da Boka Dürsäås su ka nufa don su samu makama ko madafa bisa wannan sabon rikitaccen al'amarin da ya tunkaro su,ba Sarauniya Junayyah ba hatta da Boka Dürsäås sai da ya firgita sakamakon tozali da yai da Bokanya Azizah zaune bisa kujerars.

A fusace Sarauniya Junayyah ta yo kanta ta na mai son bayyanar ma ta da irin fushin da ta ke a cikin sanadiyar d`auke Malikat Juwairiyya da tai.

Da hannu ta dakatar da ita ta na mai cewa, "Ke yarinya dakata kar ki isa gare ni ki barni in yi da dai-dai da ni Kawun ki ko ince mahaifin ki shi ne abokin gabzawata ba ke karan kad`a miya ba".

" Wacce buk`ata ki ke da ita da har ki kai kuskuren aikata wannan shashanci,shin ko kin manta akwai alk`awari mai k`arfi a tsakaninmu da ke,kuma ke ce da kan ki ki ka yanke hukunci abinda zai faru ga duk wanda ya ci amana",......

"Hhhhh cin amana ,yanzu kai har ka na da bakin da za ka tuhumi wani da kalmar cin amana,bayan kai a kaf duniyarnan ba ka da wani abu da ka fi kwarewa da iyawa kamar cin amanar".

"Na ji ni maci amana ne,kamar yanda ke kuma ki ka kasance maha'inciya kuma mayaudariyar,don haka bai kamata mu rik`a tariyo abinda mun riga da mun san shi ba,mu yi abinda ya kamata, mu bar tonawa kan mu asiri me ki ke so,me ki ke buk`ata wanne buri ne ki ke son cikawa ki fad`a komi girmansa za mu cika ma ki shi".

"Boka Dürsäås ya na ji ka yi saurin saduda gami da saukowa,to bari ka ji burin da ka ke da shi,abinda ka ke so da buk`ata,abinda ka sadaukar da rayuwar d`an'uwanka,`ya`yansa,dagin ka da kuma sauran al'umar k`asar ku,to shi na ke buk`ata ni ma".

Cikin kid`ima da firgici,Boka Dürsäås ya ce,"Bbbb....ban gane me ki ke son fad`a ba ko ke dai ki na  son cewa da ni".....ta hana shi k`arasawa

"KARAGAR MULKIN da ka ke mafarki   son mallaka ita ce abinda ni ma na ke so don haka ka farka in barci ka ke, kasan cewa akwai wasu a gaban ka ma su farautar abinda ka ke k`alatar da mayatar so".

"K`aryar ki ta sha k`arya don ba ki isa ki mallaki wannan KARAGAR ba,don haka mu zuba mu gani ni da ke,nasan dalilin da ya sa ki ke son mallakar ita wannan KARAGAR ba dai Irzam ba ne ba to ki je ki duba ki ga a ina ya ke ,me ya ke faruwa da shi a yanzu,wanne irin sirad`in rayuwa ce ya ke a kai,kuma kan wanne k`adamin ya ke a yanzu?".

Da wani irin k`araji Bokanya Azizah ta taso kan Boka Dürsäås, da sauri ya dakatar da ita da cewa,"Ba ki da wani lokaci Bokanya Azizah, domin na dad`e da sanin lagon ki tun ba yau ba,dan haka ki ma za ki je ki ga halin da ya ke a ciki ba wai ki tsaya hauragiya ihu bayan hari ba,tuntuni dama shigo-shigo ba zurfi nai ma ki in ga iya wuce wurin ki,da k`aryata tunani kin fi kowa da da ki ke,don haka ma za ki je,ki ga irin abinda ki ka shuka, ki ga wanne irin yad`o yai".

Har ta yunk`ura za ta ce wani abu ta fasa ta bi isakar da ta kawo ta ta tafi.

√√√√√√√√√√√√√√√√√

   "Ya jikinnaka da akwai wani wurin da ya ke ma ka ciwo ko zafi?", Cewar Nurain, yak`e wanda ya fi kuka ciwo Yarima Haisam yai ma sa tare da cewa" Ina fa lafiya,kar ka wani dawu komi ya riga da ya wuce,inda sabo ai ya kamata a ce duk mun saba da wannan lamarin don haka bai kamata ka tashi hankalin ka ba,kuma tun jiya na ce ma ka zan iya tafiya ku shirya,mu cigaba da tafiya amma kuma kun k`i yarda"...

"A'a ka bari ko zuwa gobe ne sai mu cigaba da tafiya ",Cewar Gimbiya Junainah," Ina fa lafiya na fad`a ma ku ".

Nurain ne ya gyara zamansa ya ce da shi," Yauwa Yarima dama ina son in tambaye ka su waye wa'innan, ina ka san su ,me ya had`a ka da su da har tafiyar ku ta za mo d`aya?".

Sai da,Yarima Sadauki ya d`auki lokaci bai ba shi amsa ba,har shi Nurain d`in ya fara fidda ran akan zai ce wani abu,tunda dama can shariya na d`aya daga cikin d`abi'unsa ya ce da shi "K`addara,k`addara ce Nurain, itace ta had`amu ta zama silar curewar tafiyar mu wuri guda,ban sa haka ban san komi ba bayan wannan".

" Amma kuma",.....ya katse shi da cewa "Amma me dan Allah ka adana duk wasu tarin tambayoyi da ka ke da su domin bana cikin yanayin amsa su a yanzu ".

"Shikenan na bari amma aiko sunanta ka sanar da ni ko?",.

Mai da kallon sa yai saitin inda Gimbiya Junainah ta ke ya ce da ita,'" Ki na ji yana tambayar sunan ki ki fad`a ma sa".

Da d`an murmushinta a bakin ta ta ba shi amsa da cewa,"Ai ba ni ya tambaya ba kai ya tambaya don haka ka ga kai ya kamata ka ba shi amsa ba ni ba".

"Ba san amsar sa zan ba shi ba ne ba,shiyasa na danganta ki da shi".

Ba Gimbiya Junainah ba ba kuma Kuyanga Jazila ba hatta da shi kan shi Nurain d`in sai da ya ji maganar wani iri gami da rasa a wanne sikeli ya kamata ya d`ora ta.

Kafin kowa yai yunk`urin cewa komi Kuyanga Jazila ta ce,"Wai ka na nufin ba ka san sunan ta ba komi ?".

A tak`aice ya bata amsa da cewa,"Eh ban sa ni ba,kuma ita ma ba ta fad`a min baai ,ke kuma da zan ji daga bakin ki a koda yaushe da sunan girmamawa ki ke kiranta hakan ya sa ban san sunan ta ba".

Gimbiya Junainah a k`ok`arin son ta ce wani abu ta shak`e da miyan bakinta, tun abun ya fara kamar da wasa sai gashi har hawaye na zuba daga idanunta.

Cikin zafin nama Yarima Sadauki ya janyo gorar fatar da su ke zuba ruwa ya kafa ma ta a bakinta ta sha,"Garin ya akai haka ta faru,me ya sa ki ke da wasa,me ya sa ba ki son kulawa da kan ki ?",Sune tarin tambayoyin da dunga jero ma ta,ba tare da ya sauke Gorar runwa daga saitin bakin ta ba,hannayen su na cure guri guda sakamakon da ya Kai ruwan bakinta ta d`ora hannayenta akai don ta ji dad`in shan ruwa.

Ita kuma sai bin sa da Ido da take har daga k`arshe ta ce da shi,"Wai da gaske ba ka san ko suna ba,duk tsayin kwanakin da mu ka kwashe a tare,da kuma duk abinda ya farua tsakanin mu ?".

Shima da tambaya ya mai do ma ta da cewa,"Wai hakan ta faru ne saboda na ce ban san sunan ki ba?"

Da ka ta bashi amsa,Cikin sanyaya murya gami da tausasa lafazi ya ce da ita "To mene ne abun damuwa dan na ce ban san sunan ki ba,domin ni a gare ni ba sunan ki ne abu mai muhimanci  ba,ke d`in karan kan ki ke ce abu mafi girman muhimanci a gare ni ,ina kallon ki da mafi k`ololuwar matsayi da girma a idanuwana,a gare ni ke duniya ce,kuma farin cikina,a koda yaushe farincikin ki shine nawa farincikin,ba na da wani buri sai na ki,ban k`i na k`are sauran rayuta a k`ark`ashin digadigin k`afar ki ba,ba na da wani buri face na ki,ni d`in tamkar bawa ha ka na ke a gare ki,don haka kar ki k`ara shiga cikin d`imuwa ko damuwa dan na ce ban san sunan ki ba,kuma ina mai ba ki hak`uri da na  zama sanadiyar shigar ki cikin wannan yanayin, kin hak`ura, kin yafe min ? ",ya k`are zance cikin sigar tambaya.

Tun fara zancen shi ta kafe shi da idanunta gar ya Kai k`arshe kafin ta ce,"Kar ka damu komi ya wuce amma ko dan gibe ko wata rana sunana Junainah Gimbiya Junainah, Gimbiyar k`asar BAIBAH".

 Ba Nurain ba hatta da shi kanshi Yarima sai da ya d`ago ya zuba mata idanunsa bakin sa ya na son mai-maita abinda ta ce amma ya kasa kasancewar ko a farkon had`uwar su ba su yarda sun ba shi cikkaken labarin su ba,sai cewa yai," Gimbiya .......Gimmm...Gimbiyar k`asar BAIBAH, ba zan iya fad`in sunan ki ba idan ba damuwa shin zan iya kiran ki da Eshal ?",ya fad`i hakan a k`ok`arin danne ainihin gaskiyar da ta ke a saman harshen sa da cikin zuciyarsa.

"Eshal kuma me hakan ke nufi ?","Sunan wata fulawa ce mai dad`in k`amshi da kuma kyan gani a gidan Aljanna ".

Wani k`ayataccen murmushi ne ya kwace a saman fuskarta ba tare da ta ce komi ba wanda kai tsaye hakan ke nufin ta amince d`in.

" Na ji dad`i da ki ka amince domin yana d`aya daga cikin sunayen da na ke kiran Ummata da shi a lokacin da muna tare da ita".

Duk wannan abun da ya ke faruwa Nurain da Kuyanga Jazila na gefe suna kallon ikon Allah, da sauri Kuyanga Jazila ta zo ta ja hannun Gimbiya Junainah ta na mai cewa wada ita,"......

~Page 17

 Ko ina  ka wurga idanunka a cikin Masarautar ta k`asar BIHINAR mutane ne sai kai kawo su ke,Bayi masu dafa abinci na ta faman saukewa da d`ora abinci cika kala da kala su ke girkawa,hakama masu su kwalliya da k`yalek`yalen masarauta,da masuyima Dawakai kwalliya, 

     Ba iya `ya`yan Sarakuna ba,ba ma su kud`i ko ma su fad`a aji na cikin Garin ba,hatta da `ya`yan talakawan Garin su na cikin farinciki gami da cin ado iya dai-dai k`arfin kowa,

Ranace a gare su ta musanman Rana ce da kowa na k`asar BIHINAR kan ci ya k`oshi  kuma ya baje kolin shi a ita,wasu su kan d`auki buri su d`ora a wannan ranar,ranar Takutuha ranar murnar sabuwar shekarar musuluncin,akwai hawan dawaki na musanman da  ake a wannan ranar wanda har mutanen k`auyika kan zo domin su ba ma idanunsu abinci.

Cikin sand`a gami da taka tsan-tsan Zubaida ke bin bango dan ta samu ta fita daga cikin Gidan zuwa inda ta ke so ba tare da Mahaifiyarta Bahijja ta gani ba amma ina cikin rashin sa'a ta na gab da za ta fita su ka had`a idanu biyu da ita,madadin Zubaida ta hak`ura ta fasa fitar tunda har an riga da an kamata ,amma ina sai aron na kare tai ta zura da gudu ta yi waje Mahaifiyar ta kam sai faman ki ranta ta ke amma ko juyowa ba tai ba balle ta sa ran za ta dawo.

   Ko da Zubaida ta tabbatar da ruwa ta sha sai ta dakata da gudun da take a sanda ta ke da tabbacin ba wanda ya biyo bayanta,kayan jikin ta ta fara gyarawa gami da sa ke rik`on kwanan hannunta da kyau ta ce," `Dan rainin hankali wallahi ba ka cin wannan abinci ya fi k`arfin ka, Masoyina Hisham zan kaiwa nasan yana can ya na jirana duk da bai san zan zo inda ya ke ba a wannan lokacin",duk ta na wannan maganar ne ta na mai cigaba da tafiyar ta.

Ko a jikinta ba ta jin komi kai tsaye ta nufi Sashen da samarin Masarautar su ke kan ta tsaye ta nufi d`akin Hisham,kasancewar yau kowa hidima ta sha kansa ya sa ba wanda ya kulata har ta kai d`akin Hisham ta tura ta shiga kanta tsaye ba tare da ta jira an ma ta iso ba.

Taurus ta ja ta tsaya sakamakon ganin d`akin wayam ba kowa ,jiki ba kwari ta juya za ta fita ,har ta sa k`afarta d`aya za ta fita ta fasa ta koma ta na mai samun wuri ta zauna a cikin d`akin, da `yan wak`e-wak`en a saman bakin sa ya shiga cikin d`akin da sauri ya dakata ya na mai cewa da ita,cikin yanayin sa irin na Mata,wadda hata yanayin karin ko fitar sautin muryarsa irin na mata ne ya ce da ita,"Kan Uba waye ya ba ki izini ko damar da za ki shigo min d`aki har da samun wuri ki zauna ke ga isashiya ?".

"Haba Hisham me yai za fi haka da zaka taso min da masifa irin haka,ni ce fa Zubaida ko ba ka gane ni ba ne".

"Allah ya sa ke ce Bahijja ba Zubaida ba, ba abinda ya shafe ni"ya k`are zancen yana mai karyar da wuya gefe guda irin na Mata,....

"Kai Hisham wannan fa sunan uwata ne,","Eh na sani ai ba gayyatar ki nai ba,ban aika sak`on wasik`a ko da baka ba akan ki zo inda ni ke,don haka ba wata darajawa ko girmamawa a tsakanin mu".

"Ba ka da adalci ,son kan ka ya yi yawa,bai kamata dan ina nuna ma ka tsantsar so, ka nemi ka wulak`anta ni har haka ba,duk da na ce zan iya jure komi a kan ka hakan ba ya nufin ka samu lasisin da za ka tozarta ni ko ka ci mutuncin iyayena ba",....

"To ki daina bibiyata mana ko ana so dole ne,na ce ba na yi,na ce ba na yi ko dolene haba dan Allah ayi Mace ba aji,sai nacin masifa don Allah ki barni ko na samu salamar rayuwa, ki samu wani ki aura ke ma ki huta".

"Ba zan iya barinka ba Hisham domin ina tsananin son ka zuciyata a koda yaushe tana bugawa ne da saran wata rana za ka so ni kamar yarda na ke son ka koma fiye da haka ".

" Ai ko ta na yaudarar ki domin ba ki a gabana ke ba ma ke ba ko da d`arinki za a aje min ba su ishe ni ko kallo ba ina jin wani abu ya na sukar min zuciya gami da tokare min mak`oshi a duk sanda na gan ki ko na ji an anbata irin son da ki ke min,ina da k`awaye Mata da Maza da yawa ishe ni dan Allah ki rabu da ni ".

Sai da Zubaida ta matso ku sa da shi sosai ta na mai sanyaya muryata gami da langwabar da kan ta gefe tai kalar ban tausai ka na ta ce da shi," Na rok`e ka dan Allah ka daina furta wannan kalmar ta in barka ko in rabu da kai domin ta na sa zuciyata yin wani tsalle tare da jin numfashina tamakar zai dakata,da gaske na ke Son ka ba zan iya rayuwa da wani ba in ba kai ba ,Kai kad`ai kawai zuciyata ke ma So,So irin na yankar shakku ka daure ka  amince da ni,kallanni fa ka gani har wanka nai na rangwad`a kwalliya gami da yin girki duk dan kai,ko kamanta yau ranar murna da farinciki ce,kar ka yi mana buk`ulun wannan ranar kar ka maida ta ta zama rana mafi muni da bak`in ciki a gare ni".

"Shirmen banza wai ko ba ki san ni ba ne ba,ba ki san sunan da ake kirana da shi ba?,Hisham Hisham d`an daudu ni d`in d`an daudu ne,duk wani kayan ado da ki ke da su nima ina da su,haka ma  duk wata lank`wasa da za ki min nima na iyata don haka ki bar ni ko na huta,ina da tarin abun wuya, awarwaro harma da zanin d`aurawa,zai fi mi ki kyau ki samu wani ki aura ko dan inganta rayuwar ki da ta `ya`yan ki masu zuwa nan gaba".

"Bai dame ni ba koma me mutane za su suce ko su kiraka da shi a haka na ji kuma na gani na ke son ka,a koda yaushe ina ji a jikina gami da saran kai ma wata Rana za ka So ni ,don ko kafin in zo nan sai da zuciyata ta raya min zan zo in gan ka kana jirana domin mu yi firar Soyayya, ban ta`ba cire rai akan kan ka ba, ko da gegeto,kullum ka na cikin raina ".

Hisham rasa me zai ce da ita yai sai nuna mata hanya da yai alamun ta zo ta fita,sosai ya ke jin wani irin zafi na taso ma sa gami da mamaye ma sa dukkanin ilahirin jikinsa ji ya ke kamar a cikin wuta ko ruwan zafi ya ke.

 Ba inda za ni ,har sai ka sassauta tsanar da kyamar da ka ke ma Soyayyata"....

"Ki fita na ce ",Ya katseta a d`an hassale.

" Ba fa inda za ni har"....ta kasa k`arasowa sakamakon nufo ta da ta ga yayi,gadan-gadan idanuwan shi a rufe ya kaima saitin inda ta ke ham`bari,cikin sa'a ya samu kwanon abincin da ta kawo masa tai saurin barin wurin ta na mai cewa da shi,"Wallahi sai na dawo ko anjima ne ko gobe don na gaji da irin rayuwar da mu ke gudanarwa a tsakanin mu,ya kamata ya zuwa yanzu mu samu matsaya mu kai k`arshen wannan lamarin".

Dafe Kai Hisham yai ya na cewa,"Wannan wacce irin fitinanniyar yarinya ce mai nacin tsiya da taurin kai me zan yi ma ta da zata gane har ta fita a cikin rayuwata ban da buk`atar ta kwata-kwata a cikin rayuwata ".

Zubaida da kukanta wiwi ta nufi Gidan su,tana shiga Mahaifiyarta ta re ta da cewa,"Kin ga dakata ko dai ki yi min shiru ko kuma ki koma inda ki ka fito domin ban aiki fara shan miya ba balle ta zo min da yauk`in baki".

" Cikin kukan na ta tace,"Haba Innaro ta ya za a dake ni in zo wurinki da niyar ki share min hawaye na sai ki k`ara watsa min k`asar da tafi wacce a ka watsamin".

"Zan iya cewa gwanda da akai indai a kan wannan lamarin ne,domin ke kan ki kin san garin banza a farau-farau d`in wofi ya ke k`arewa,waye bai san Yarima Hisham ba me ki ke tunanin za ki tsinta ko ki amfana a alak`ar da ki ke yunk`urin had`awa da shi?".

Yawaitar hayaniyar da Galadima ya ji ce ta sa ya fito daga cikin turakarsa,Zubaida da kukanta ta k`arasa gunshi,"Lafiya `yarleleta me ya same ki,wa ya saka min ke kuka ?".

"Ba Hisham ba ne ba na je wurin sa yai min d`ibar albarka kuma ya koro ni ba".

"A'aha dama wai har yanzu wannan matsalar ba ta kau ba?"

"Yo ina za ta k`are tunda dama can ba ta had`a shirginta da kwarya mai kyau da kwari ba,waye Hisham me akai da shi da har za ta biye mi shi ya dunga wahalar da ita,bayan ga d`an Gidan Turaki can ya na ta faman dakon Soyayyar ta gami da bibiyarta amma a kullum sai watsa ma sa k`asa a Ido ta ke,Ni fa ban ga"......

Galadima ya dakatar da ita da cewa,"Kinga ba ruwan ki a cikin wannan lamarin in har ba za ki sa albarka ko ki ta ya ta yak`in cin nasara ba to ki ja bakin ki kiyi shiru ya fi ma ki a'ala ".

Ya mai da akalar maganar shi akan Zubaida," Ina ce dai ki na Son shi dai har yanzu ko ?",da zumud`i gami da tsalle ta ba shi amsa da cewa,"Sosaima Irin da yawa d`innan na ke son shi".

"To ki sha kurumin ki,indai zancen Auren ku ne kamar anyi an gama,da kaina zan shige mi ki gaba sai inda k`arfina ya k`are ko kuma ince sai na ga ranar Auren ku sannan zan huta".

Da wane irin murna ta fara gode ma sa gami da fatan Allah ya sa hakan ya kasance kuma ya tabbata.

Baki sake Innaro ta bi ta da kallo har ta na cewa,"Oh ni `yasu na ga ta kaina wannan wacce irin jarabbata ce ta ke tunkaro ni `ya`yana biyu Mata amma dukkanin su ba wacce tai za`ben Miji Nagari kowacce da irin sha-shan da ta kawo a matsayin wanda ta ke so kuma za`bin zuciyarta".

"A'a Innaro ni saurayi na ba sha-sha bane ba,tunda na san ai yafi Yarima Hsisam da kullum ya ke a cikin bak`in ciki da damuwa".

Da wani sauri Zarah ta yaye labulen d`akin da ta ke ta fito ta na mai nuna Zubaida da d`anyatsa," Kin ga ki fita idona in rufe don bakin rijiya ba wurin wasan makaho ba ne ba,in za yi shirgin ki ki yi duk abinda ki ka gadama amma kar ki kuskura ko da wasa ki sani a ciki ko ki sa Yarima Sadauki domin nasan kin san ruwa ba tsarar kwando ba neba, kuma ko da girgiza kanya tafi magarya `ya`ya".

"Ina abun ya ke wai maye ya cinye kurwar jariri,ai ni ban ga fankamar da jaki  zai nuna ma alade ba,duk wani jin kai da ki ke nu nawa na banza da hofi ne,domin ko makaho aka jerama Yarima Haisam da Yarima Hisham ya san wanda zai za`ba,gara fa ni halayya ce ko ince d`abi'a ce wata rana zai iya dainawa amma mutum ace tamkar bishiyar kuka ko ta tsamiya haka ya ke kullum cikin fad`uwa ya ke ko k`ok`arin kashe rai,ai banga amfanin tarayya da shi ba,domin wata rana rayuwar ki zai fara barazanar raba ki da ita"......

Ta katseta da cewa,"Na rantse zan fasa ma ki baki in har ki ka cigaba da fad`in wad`annan munanan kalaman a gare ni".

"A kull d`in ki,banga dalilin da za ki hukunta ta ba,tunda ai  gaskiyar ta fad`a ma ki ba, ai har gara ita da ke duk da garar da ba tuwo ba miya ce,ba na ra'ayin za`bin ku ku duka,don haka duk ku shiga taita yin ku da ni,kafin in kai ga fusata da lamarin ku".

"To ki sanar da ita ta fita a harkata tun wuri"......."To in na k`i fa",ta katseta cikin tsiwa da neman rigima, nan fa su ka cigaba da musayar yawu wanda kafin ka ce me tuni sun kacame da danbe, ganin abun na su ba mai k`arewa ba ne ba ya sa Innaro ta rarake su da muciyar tuwanta su kai waje da gudu su duka biyun.

Sai sallallami da tafa hannaye ta ke gami da cewa,"Oh ni Innaro yau na ga abinda ya girmi hankali da tunanina,wa'innan wa'inne irin yara ne,da ba su ji ba su ganin komi sai kawunan su da abinda su ka sa gaba ?".

Kamar wacce a ka kwa`ba ta d`ora da cewa,"Ko da ya ke ai ance ba yanda za ai ka daka ta wani kuma kai ka samu turmin daka ta ka,bayanda za ai ka hana d`an wani zama lafiya kai kuma Allah ya bar ma ka na ka yanda ka ke So,dole ne kaima a jarabce ka ta inda ba kai zato da tsammani ba,gashinan kai ma garin lalata ko tarwatsa rayuwar `ya`yan wasu kaima an had`a har da naka,ga yara har yara amma ba wanda ya ke da tunani mai kyau ko hangen nesa,ba su jin magana kuma ba su da tarbiya komi nasu a warwatse a tambad`e tamkar `ya`yan fata,ba zai yiwu ba na gaji bazan cigaba da ganin wannan kayan takaicin ba dole ka dawo asan yarda za ai"......

"Ki rik`a sassautawa zuciyar ki Zarah domin naga kamar kin d`auki wannan lamarin da zafi".

     " Ki dai yi shiru Zainaba domin ba ki ga irin wulak`anci da cin kashin da su kai min ba,k`ilama inda ke ce sai kin aikata fiye da haka daga Innaro d`in har ita Zubaidar ba su cika kirki ba wani lokacin".

   "Ni kam ba kamar ke na ke ba don kinsan na fi ki sauk`in kai,kawai dai abinda na sa ni ban san raini,ba ni da saurin fushi kamar ki, duk da kema na ga kin fi d`aukaka abin in aka zo  kan lamarin Yarima Sadauki ".

" Ke dai bari Zainaba ina tsananin son Yarima har inajin tamkar son shi zai illata ni,tamkar zai tsaga k`irjina ya fito sarari kowama ya gani,Ina jin kamar in kai kaina gabansa a matsayin Mata,ke ni ko Sad`aka ne zan so Yarima yai da ni ba wai sai ya Aure ni don dole ba".

"Da alama dai Son da ki ke ikirarin ki na yi masa ya zautar da ke, domin in ba haka ba ina ki ka ta`ba ji ko ganin inda akai sadak`a da `ya ba baiwaba,ko dai kin koma Baiwa ne ba mu sa ni ba?".

"Ke ki ke iya banbance matsayin `ya da Baiwa amma ni a gare ni duk d`aya ne in har zan iya kasancewar da Yarimana a tawannan sigar to ba abinda zai same ni da duk abinda zai biyo baya".

Dakatawa Zainaba tai da tafiyar da su ke tana mai tsurawa Zarah idanu tare da cewa,"Anya kuwa kina Lafiya Zarah,wannan wanne irin kurma kuma makahon So ne ki ke ma Yarima alhalin shi bai ma san ki na yi ba ?".

Yanayin fuskarta ne ya canza alamun abinda za ta fad`a ba k`aramin `bata ma ta rai gami da ci ma ta tuwo a kwarya ya ke ba ta ce,"A kaf rayuwata wannan shine abu mafi tsananin girma da kuma nauyi da ya zo ya kanannad`e gami da jefa rayuwata cikin garari da kuma halin ha'ula'i, ina cikin sark`ak`iyar rayuwa inajin kamar ba wata Mace da aka ta`ba jarabta da Son wani d`an Namiji kamar ni,gasaki ko a baya ina zuwa Gidan ku ne don in samu damar da zan ganshi ko sau d`aya ne, domin nasan duk inda aka ga Yayan ki Nurain za a ga Yarima Haisam, dagaske ina wahala akan son shi,ina dakon kayansa ban san rana ko watan da zan sauke su ba".

Kamo hannayenta Zainaba tai tare da cewa cikin muryar tausayi da kuma lallashi,"Na tausaya na ki k`awata,na ji bad`i game da yanayin yanda ki  dakon So ba tare da wanda ki ke dan shi ya sa ni ba,ina ma da Ina da hanyar da zan taimaka mi ki da na yi sai dai kash ba ni da ita,sai dai zan bi ki da addu'ah iyakar iyawata,in alkairi ne Allah ya tabbatar da shi kuma ya sauk`ak`a mi ki in ba alkairi ba ne ya maida ma ki da wanda ya fishi".......

Da sauri ta dakatar da ita da cewa,"Dakata Zainaba,dakata indai wannan itace addu'ahar da za ki ta ya ni da ita ki bar shi ba na so ban buk`ata".

Da d`anjimami Zainaba ta ce da ita,"Kamar ya ba ki so sai ka ce wacce tai naki fatan mugun abu".

"Eh mana mugun abu ne wannan  taya za ai ki ce rabuwa da Yarima Haisam abu ne a gare ni da za a kira shi da abun alkairi, ai sai dai a kira shi da sharri,bala'i ko kuma masifa".

Da sauri Zainaba ta kai hannunta saitin bakinta ta na  rufewa gami da cewa,"Kai A'a lalle abun na ki ya girmama har ya kai matsayin da za a fara ba ki rubutu ki na sha,irin wannan zaburewa gami da afkawa cikin ramin Soyayya haka,don haka ni yanzu ba abinda zan ce don gudun kar ta sa ke kwa`bewa sai dai inyi maki fatan alkairi".

Da murmushi ta ida sa matsawa wajen ta tare da cewa,"Yauwa ko ke fa,shiyasa ai a koda yaushe na ke k`ara son k`awance na da ke akwai ki akwai saurin fahimta,yanzu mu yi sauri mu isa wurin taron kar a fara hawan dawakin ba mu gani ba".

Da haka su ka rufe wancan zance su ka tsunduba kan labarin kan yanda ake zaton shagulgulan bikin zai kasance,tunin sun had`e da sauran k`awayensu sai shan cafka ake 

Kamar walk`iya haka Zarah ta hango gilmawar Zulfa itama da tata tawagar, da sauri ta ja hannun Zainaba ta rufa ma ta baya,ganin kamar ba za ta iske ta da wuri ba ya sa ta sha gabanta domin dama can jiranta ta ke neman ta ta ke ruwa a jallo Ido rufe,tamkar wacce ba ta gani haka ta je ta bangajeta alamun bata gani d`innan,"Yi hak`uri dan Allah ban gani ba ne ba shiyasa "........ta d`an dakata kafin ta d`ora da cewa," Au su O'o ne masu cusa kai inda ba su da farin jini balle a kai kan maganar kwarjin".

Ya mutsa fuska Zulfa tai irin ba ta fahimci abinda ta ke son ta isar mata da shi ba,wata irin dariyar rainin wayo Zarah da k`awar Zainaba su ka kwashe da ita wanda hakan ba k`aramin k`ular da Zulfa da ta ta tawagar yai ba.

    A d`an zafafe ta ce da ita,"Kinga ba na son kwano-kwano,ko wani salon yada magana ki fito fili ki fad`i abinda ke cikin ki ko kin manta an ce habaici da gugar zana d`abi'a ce ko halayyar matsoraci,ki fito kan ki tsaye ki fad`i sak`on ki in ba ga tsoro ba".

"Tsoro kuma ai ke karan kan ki kin san ko Giwa ta fad`i k`ashin gwuiwarta ya fi k`arfin wawaso a wurin kare ko mage, sannan da ki ke maganar habaici da gugar zana da ki gani duk sun wuce ki kira su da d`abiar matsoraci sai dai ki kira shi da "......d`aya daga cikin k`awayensu Zulfa ce ta katseta da cewa," Idan har ke ba matsoraciyar ba ce ki fad`i abinda ke tafe da ke kai tsaye mana za ki zo ki tasa mutane a gaba sai faman raragefe ki ke".

"Kinga A'i kar wanda ya k`ara sa bakin shi a cikin wannan lamarin da'alama kamar da ni kad`ai ta ke son mu goge raini,".

"Ba najin tsoran kowa hakan ne ma ya sa na tunkare ku,na zo ne in samu sahihancin maganar da ke yawo gami da yamad`id`i a cikin wannan Masarautar, shin da gaske ne wai kun je ku gana da Me Martaba Sarki Abdullah tare da Mai d`akinsa Sarauniya Mubina akan Maganar ki da Yarima Haisam, in hakan da gaske ne,to tun wuri ki hak`ura domin akwai maza a gaban ki in har dai a wannan k`adamin ne".

"Ashe ke sha-sha ce kuma lusara,akan Soyayyar d`a Namiji za ki zo ki tsaida mu a saman hanya,ashe ba ki cika Mace ba da ba za ki iya kwatar abinda ki ke so a hannun ko ma wace ce ba,ko kin manta da sannu akuya ke shiga cikin ramin Kura kuma ta ci ta da yak`i, har ta Kai ga mallake KARAGAR ikon mulkin ta".

"Kar ki cika baki domin na san kin san kwace goriba a hannun kuturu abu ne mai sauk`i,don haka ina mai shawartar ki tun wuri ki fita a harkar shi,domin kin san ance dole ne gyad`a tai mai in ta k`iyayya ta sha matsa,".Cewar Zarah

"Hhhhhhh yaro dai yaro ne",cewar Zulfa " Wai ko kun ga ne wannan yarinyar wacce tun shekarun baya ake cewa,wai ta na son Yarima Haisam amma ta ka sa fad`a masa saboda tsabagen tsoro da sakarci".

Nan fa kowa bakin sa ya bud`e sai faman tofa albakacin bakin su ke, a fusace Zarah ta ce da ita,"Tabbas duk abinda ya samu Shamuwa watan bakwai ne ya jawo ma ta dan haka ki kuka da kan ki zunan da wani d`an lokaci zan shayar da ke ruwan mamaki, sannan ina mai yi ma ki alk`awari ni d`in da ki ka raina ki ka kira da matsoraciyar ni ce zan mallaki Yarima Haisam a matsayin Mata,sannan Soyayyata ita ce za ta zama abu mafi soyuwa gami da tsayawa a cikin ransa,ban damu ki cigaba da son shi ko ki daina ba ,ki je ke ta fama, ki ta dakon shi bai dame ni ba,wata k`ila ma ya zama sanadin cuta ma fi muni da tsanani a gare ki domin ina mai tabbatar mi ki da ba ki da wurin da za ki rayu a cikin zuciyarsa"

"Ni kuma na yi ma ki alk`awari ni ce Macen da zai fara amincewa da ita,gami da bata amanna da kuma mik`a mata ragamar rayuwar sa,dan haka kinga ta fiyata",Zulfa ta kad`a da niyar barin gurin,

"A gayas a sauka lafiya Uwar kishiya ta hau kura, kuma ki sani da sauran kuka an raba gumba an hana maye".

Kasa tafiya Zulfa tai har sai da ta jiyo ta ce da ita,"Ina so ki sa a ranki kuma ki rink`a yawan tuna a a  cikin ranki sai na zame mi ki dutsen d`anawa wajen ruguza duk wani shirin ki,kin riga da kin makaro tunda har ki ka bari na fara son shi a cikin raina ko kin manta cewa mai neman Mulkar wata KARAGAR MULKI ba ruwansa da duba waye Sarkin da ke MULKIN ta a wannan lokacin,damuwarsa kacokan takan ta'allak`a a kan yarda zai samu wannan cikar burin nasa dan haka ni da ke mu zuba mu gani,ga filinan ga doki inda ba wuri nan ake gaddamar kokowa,Idan har Kura tai kuka masu akuya ke d`aurewa  don haka ni nafi k`arfin in yi gogayya ko tarayya da ke a fagen Soyayya ko kin manta cewa Ubana shine Wazirin k`asarnan yana da kusanci da Mahaifinsa ?,magana d`aya in ya yi ta wadatar".

"Da kusancin ki da Me Martaba da rashinsa duk d`aya ne mamaci ya karye a wuya,domin ba ta da wani amfani,banga amfanin sanya kusanci ko alak`a a irin wannan lamarin ba,idan da zan aikata hakan da tuni na dad`e da zama Mata a wurin Yarima Sadauki domin mahaifinsa da Mahaifina Mahaifin su d`aya don haka tun wuri ki janye wannan furucin in kuma so ki ke ki nuna min gazawar ki tun kafin tafiyar tai nisa to Bissimillah".

Wannan lafazin ba k`aramin bugun zuciyar Zulfa yai ba har bata San me za ta ce da Zarah ba.

"Duk kunfar sabulu ta banza ce in har Babu ruwa,dan haka ne ke ba ki shawara da ki tsaya saman k`afafun ki dai-dai ya fi ye mi ki ki dogara da wani",tana kaiwa anan a zancenta ta ja hannun Zainaba da tai mutuwar tsaye tun fara wannan zancen na su,su ka bar wurin.

Ko motsin kirki Zulfa ta kasa yi sai faman bin Zarah da kallo ta ke,daga k`arshe ta maida kallonta kan abokan tafiyarta da sai faman sadda kai k`asa suke daga bisani duk su ka fara zanzare jikinsu su kai tafiyarsu,su ka barta da k`awarta Zahiyya.

"Ki kwantar da hankalin ki k`awata kar ki bar maganganun wannan yarinyar su yi tasiri a cikin ranki,".

"Zahiyya dole in damu,k`aramar yarinya kamar wannan tai min irin wannan dizgin ai dole ya tsaya min a rai".

"Ba fushi ko damuwa za ki nuna anan ba,domin ba su da wani muhimanci kawai ki k`ara k`aimi gami da dagewa wajen nuna ma ta kin fi k`arfinta kin wuce da da sa'arta,ki bi duk hanyar da za ki bi wajen ganin kin rigata mallakar Zuciyar Yarima Haisam shine mafita kuma abinda ya kamata".

"Tabbas maganar ki dutse dan haka zan ta na ji makaman yak`i da kuma tarin dabaru irin namu na Mata har sai naga na rabata da shi wanda ko sunansa ta ji an ambata sai ta rud`e gami da rikicewa tare da neman mafaka" 

"Yanzu na ji Batu domin nasan za ki iya aikata fiye da hakan ma saboda ke d`in `yar na gada ce ba wai na koya ba sai kace ba `yar A wurin Wazirin k`asarnan ba".

Zahiyya ta ce da ita,Ba k`aramin samun k`warin gwuiwa Zulfa tai da maganganun Zahiyya ba,daganan su ka nufi inda za su Zahiyya na k`ara kwantar mata da hankali da ba ta shawarwari da kuma k`arin dabarun Mata da za tai amfani da su.

"Wallahi a cikin ku ba wanda zai sa ke ko da motsawa har sai kun biya ni hak`k`ina,wannan ai cutarwa ce ,ace mutum har Goma sha d`aya mu kwashe tafiya da ku ta tsawon makwanni sai yau Allah ya kawo mu kuma ku ce ba abinda za ku ba ni a matsayin lada,to wallahi ba ku isaba daganan ko gaban waye mu je ,amma ba zan kyale ku ba".

" Ayub ne yai k`arfin hali ya ce da shi ka yi hak`uri ba wai mun ce ba za mu biya ka hak`k`in ka ba ne,a'a amma anan inda mu ke ba mu da abinda za mu ba ka,ko ba ka kula da halin da mu ke a ciki ba babu wani mai isashiyar lafiya a cikinmu kai ko takalmin arzik`i ba wanda ya ke da shi,don haka ka amince mu shiga cikin Garinnan sai mu biya ka ladanka".

"Nanfa Allah ke na shi ikon,na yi maku iyakar iyawata idan kun ga kun motsa daganan  to an biya ni hak`k`i na,ban tsaro tafiya ta da niyar zan shiga cikin Gari ba".

A fusace Jamal ya ce da shi,"Kar Allah ya sa ka amince idon dan abinda za a ba ka ne ka je an cinye ba a biya,kasan mu d`in ko su waye kuwa?, Haba taya sai faman lallashin ka ake kai kuma kana ta botsarewa sai ka ce mun ce ba za mu biya ka ba".

Dasauri Salim ya ja hannun Jamal ba ya ya ce da shi ,"Me ye zai sa ka yi mishi tsawa taimakon mu fa yai ba dan shi ba da tuni ba mu san a ina mu ke ba yanzu don haka ya kamata ka rik`a tausasa harshe a gabansa".

"Don ya taimake mu sai akace yai mana duk abinda ya gadama kalli k`afar Ayub yanda ta ke zubar da ruwan ciwo ta zama tamkar gyambo,ga Habbinan gefan cikinsa ya kunbura ,hakama Shahul a tsakanin mutuwa da rayuwa ya ke a haka za ku cigaba da lalla`ba shi,nan fa garinmu ne k`asar BIHINAR ce fa,Mu d`in ba gama garin mutane ne ne ba mu d`in Dakarun k`asar BIHINAR ne, muna buk`atar taimako muna son a kawo mana d`auki cikin gaggawa".

Nan fa hayani ta `barke a tsakaninsu wasu na goyan bayan Jamal wasu kuma na bin bayan wannan matuk`in Jirgin,wannan hayaniyar ce ta jawo hankalin wasu daga cikin Dakarun da su ke tsaron ga`bar kogin,ba k`aramin fushi ne ya bayyana a fuskar Dakarun da su ka zo domin su ga hayaniyar me ake.

"Kai me yake faruwa anan da za ku cika ma na kunnuwa da hatsaniya? ",cewar d`aya daga cikin Dakarun.

Mai Jirgin ne yai tsalle ya dire yana kwashe duk abinda ya faru ya sanar da shi batare da yayi ragi ko k`ari ba.

Juyawa yai `bangaren da su Salim su ke tsaitsaye sun zuba ma sarautar Allah Ido ya ce da su cikin kakkausar murya," Kai abinda ya fad`a gaskiya ko da akwai abinda ya k`ara ko ya rage?","A'a ba abinda ya rage ko ya k`ara iya gaskiyar sa ya fad`a ",Ayub ya ba shi amsa.

 A razane wannan Dakare ya sa ke bud`e idanunsa dalilin jin muryar da bai zato ko tunani ba k`ara firgita yai sakamakon cin karo da fuskar wa'inda bai yi zato da tsammani ba,da gudu d`ayan ya koma dan ya sanar da shugaban su abinda ya faru, shi kuma d`ayan ya zube gwuiyawunsa a k`asa ya na mai cewa," Ku gafarce ni wallahi ban gane ku d`in ko su waye ba gabad`aya kun canja kun fita a cikin suffa da kuma haiyacin ku hakan ya sa ko kusa ko da wasa ban gane ku ba".

"Ta shi ka yi tafiyarka domin mu ma mun san ba ka gane mu ba tun da farko",Hamid ya ce da shi ya na mai mik`ar da shi tsaye .

Ba tare da ya ja wani lokaci ba sai ga Shugaban Dakarun na bakin kogin sun taho tare da wannan Dakaren da ya je ya sanar da shi abinda ke faruw har k`asa Dakare Isa ya zube ya na mai cewa,"Ka gafarce ni ya Shugabana ban son kuna cikin wannan Tasha ta mu ba yanzu labarin haka ya riske ni a gafarce ni domin ban yi zato dà tsanmanin ku anan ba,ba ni da labarin kun tsira da da kaina zan zo nan in rik`a tsumayin ku daga safe har Rana"

"Tashi tsaye Dakare Isa kar ka wani damu muma yanzu jirginmu ya tsaya ".

" Tooo Godiya na ke,yanzu ko akwai abinda ku ke buk`ata yanzu in sa a kawo mu ku kafin mu wuce da ku can Fada?".

Jamal ne ya bashi amsa da cewa,"Ba abinda mu ke buk`ata mun fi so mu ga mun isa can Fada domin muna tare da marasa lafiya da ma su dama da jinya,sai dai ko wannan mutumin da ya kawo mu ba mu biyashi hak`in sa ba ya d`auko mu a kwalekwalensa na tsawon mako uku,in ka tashi samo abun hawa ka taho da na shi dan da buk`atar ace Masarauta ce za ta biya shi ba mu ba domin ya taka muhimmiyar rawa a zuwanmu nan don ba dan shi ba da bamu san a ina mu ke ko a wanne hali mu ke a ciki ba zuwa yanzu".

Da to Dakaren ya amsa ma sa ya na mai nufar hanyar da zai samo mu su abinda za su hau,ba k`aramin kad`awa cikin wannan me Jirgin yai ba zuciyarsa ta kad`u ji ya ke kamar shigo-shigo ba zurfi za su yi masa ya sani ya taimaka ma su amma kuma daga k`arshe ya `bata rawarsa da tsalle,ba tare da `bata lokaci  sai ga Dakare Isa ya dawo da Dawakan da su ka zo a kansu wasu su ka hau mutum  biyu wasu uku su ka rankaya su ka tafi Gabad`aya.

Tunda su ka shiga k`ofar farko ta cikin Garin mutane su ka sowa,ihu da murnar ganin su,kafin ka ce me labari ya gama karad`e kowanne lungu da sak`o na cikin Garin BIHINAR cewar ga Dakarun da K`ASAR BAIBAH ta tsarenan sun dawo,Mata daga gidajen su su ka fara fitowa su na gud`a,sanda su ka k`arasa Fada tuni ta kacame da bushe-bushen sarewa da kad`e-kad`e,kowa ka kalla fuskarsa wasai d`auke da farinciki da murna,Kai tsaye Fadar da Me Martaba Sarki Abdullah a ka kai su inda ya ke ganawa da manyan baki ko tattaunawa tsakaninsa da wakilansa nan a ka kai su ba k`aramin tashin hankalin Me Martaba yai ba alokacin da ya gansu ya kuma ga irin munmunan yanayin da su ke a ciki da sauri ya sa a kira masa likitan Masarauta don ya ba su agajin gaggawa .

     `Bangare guda a ka ware wanda ake duba marasa lafiya `yan cikin masarautar  can ya ba da umarnin a kai su har sun mik`e za su tafi Madaki ya dakatar da su da cewa,"Na ga kun tashi za ku tafi amma har yanzu banga d`ana Yarima Sadauki ba kuma ko wani a cikin ku ba wanda ya ambaci ko da sunannsa ince dai ba wani abu ne ya sane shi ba,don ba zan ta`ba iya ko lamuntar jin wannan furucin a bakin d`aya daga cikin ku ba ?".

Ko kyakyawan motsi ba wanda ya  yi a cikin su balle Madaki ya sa ran wani a cikin su zai ce dashi wani abu,wanda hakan da su kai kad`ai ya nuna masa cewa da akwai wata matsalar.

Kabir da ke kusa da shi ya kai ma Shak`a har ya na girgiza shi tare da cewa,"Yana ina,me ya same shi,garin ya akai kuka taho ku ka barshi,yana ina zuciyata a cunkushe ta ke ba zan iya d`aukar wata kalma me nauyi a yanzu ba,duk wanda ya kuskura ya ce da ni ya mutu na rantse da wanda raina ya ke a hannunsa sai na sa takobi ta na sauke ma sa kai sai dai uwarsa ta haifi wani amma ba dai shi ba ,ku fad`i min ya na Ina?,",Ya kai zance da sigar tambaya cikin tsawa da hargagi.

Dukkanin su sai da su ka tsorata,Salim ne yai ta maza ya ce cikin in'ina, ya ce da shi,"Yyyy......Yyyy....yana can sun tsare sa ba tare da mun san dalilin da ya sa suka aikata hakan ba".

Da wani irin yunk`uri Madaki Idris yai kan Salim da sauri Me Martaba ya umarci d`aid`aikun Dakarun da ke tare da su nan da su dakatar da shi,aiko su ka rik`e shi gam su kuma su Jamal su ka wuce Sashen da za a duba su,sai nan da kwana biyu ko uku za su gana da Me Martaba,nan fa kowa ya watse bakin sa d`auke da magana,kafin ka ce me labari ya sake karad`e ilahirin kowanne lungu da sak`o cewa Dakarun da aka tsare sun dawo amma ba tare da Yarima Sadauki ba.

Tuni gulmace-gulmace gami da rad`e-rad`e sun fara fita,ma su k`arama miya gishiri na yi masu canja ma labarin suna na canjawa, wasu ma gabad`aya ma'anar labarin su ke sakewa,ko ina ka zagaya za ka ga mutane kufi-kufi kowa na tofa albarcin abinkinsa.

 " Kinga Zarah ki natsu ki kwantar da hankali ki,wannan abun duk bai kai ki tada hankalin ki har haka ba, duk abinda ki ka ji duk jita-jita ce  da kuma k`anzon kurege".

Cikin rawar murya Zara tace ,"Eh dama dama nima ban yarda da duk abinda na ji ba shiyasa na garzayo wajen ki dan in samu sahihancin abinda ya wakana".

Sai da Sarauniya Mubina ta numfasa kana ta d`ora da cewa,"Har yanzu ban samu damar ganawa da Me Martaba ba,tunda su ka dawo ya kulle kan shi ya k`i ya saurari kowa don haka ba ni da wani abu da zan iya ce mi ki game da wannan lamarin illa dai in baki hak`uri tare da ba ki shawarar ki kwantar da hankalin ki Komi zai dai-dai ta da izinin Ubangiji".

"Innalillahi wa'inna ilaihirraju'una lalle ina cikin musiba da tashin hankali hankalina ba zai ta`ba kwantawa ba haka kuma Zuciyata ba za ta ta`ba samun salama ba matuk`ar ban san halin da Yarima Haisam ya ke a ciki ba,don haka yanzu zan nufi masaukin da aka aje Dakarun ko ta halin k`ak`a be sai na samu damar ganawa da wani a cikin su".....

Sarauniya Mubina ta dakatar da ita,"A'a kar ki kuskura ki yi yunk`urin aikata hakan domin wannan babban laifine da zai iya jawo miki fushin Me Martaba don haka karma ki soma ki jira zuwa Dare duk yanda zan yi zan san yanda nai na shawo kan Me Martaba har mu  zauna mu tattauna akan wannan lamarin amma kar ki azar`ba`bi ki aikata aikin danasani ".

Sai da Zarah ta duk`ar da kanta k`asa kana ta ce," Ki gafarce ni ya ke wannan Sarauniya Amma ba zan iya jurewa har zuwa wannan lokacin da ki ka d`iba ba mai yiwuwa kafin lokacin Zuciyata ta fashe ta tarwatse,don haka ina rok`on ki kiyi min addu'ah gami da fatan alkairi in Allah ya yarda ba abinda zai faru da ni".

Duk yanda Sarauniya Mubina ta so ta shawo kan Zarah ta hak`ura kar ta je amma ina ta k'i daga k`arshe ta ce da ita,"To shikenan ki je ba damuwa Allah ya sa ki samu damar ganawa da wani a cikin na su d`in".

Ta ji dad`in wannan furici na Sarauniya Mubina duk da itama ta fad`a ma ta ne kawai amma ta san ko shakka ba ta yi ba za ta samu cikar wannan burin na taba.

Ilai kuwa sanda ta Isa wurin zaratan Dakaru ta iske Me Martaba ya baza su na gadin k`ofar shigar bawan da ya Isa ya shiga sai da umarninsa gefe guda kuma ga Zulfa  sai faman kokowar son a barta ta shiga ta ke amma k`ememe Dakarun sun k`i barinta,Ganin da Zarah tai ma ta ne ya sa ta juya da nufin ta je ta sake wani sabon shirin amma tabbas yau tai alwashin sai ta san a wanne hali Yarimanta ya ke a ciki.

Gefe guda kuma ga Madaki can a cikin wani mawuyacin hali na rashin ganin dawowar sanyin idaniyarsa ko ya abun zai kasance oho

 Kacokan Gimbiya Junainah ta maida hankalin ta akan duba ciwon da ya ke  a saman fuskar Yarima Haisam da Harzan ya ja jima sa shi,wanda duk a zatonta barci Yariman ya ke.

   "Gimbiya Junainah zan d`an je can baya in dawo na ga wani d`an icce ina son in tsinko ?"

  "Kar ki ki je ko ina kinga yamma ta fara yi kar wani abun ya same ki a can".

   " Ba abinda zai same ni Uwargijiyata, na dad`e ban ganshi ba, sai yanzu muna kan hanya na ganshi   yanzu zan dawo ba zan jima ba".

   Kuyanga Jazila ta ce tana mai nuna tafi buk`atar ta barta ta je ,"Shikenan ki je amma kar ki dad`e kuma kar ki yi nisa,domin nasan Nurain ya na gab da dawowa zai tambaya ina ki ka tafi kuma kin san ba zai mi shi dad`i ba tunda yana iyakar bakin k'ok'arinsa akanmu".

   "Ba zan jima ba yanzu zan dawo kuma ba abinda zai same ni nayi maki alk`awari",da haka Kuyanga Jazila ta samu ta tafi.

     Ita kuma Gimbiya Junainah ta maida hankalinta akan Yarima Haisam, hannunta ta sake sawa a saman kan shi karo na biyu tana ganin ciwon ,cikin sa'a ya kusa warkewa ba ya Da k`an jiki.

      Da wani irin k`arfi ta ji an rik`i hannunta wanda ba tai zato da tsammani ba har k`aramar k`ara sai da ta saki tana waiyo hannunta,ji ta ke kamar za a tsaga ma ta k`ashin hannun na ta,"Ke wace ce me ki ke yi a nan wurin,wanne tsautsayi ne ya kawo ki har ki ka zauna kusa da shi?".

Itace tambayar da Yarima Haisam ya fara yi mata bayan ya farka daga barci,cikin in'ina ta ce da shi ,"Bbbbbb....Bbbb..ban gane ba ka na nufin ba ka gane ni ba nice fa Gimbiya Junainah kuma ai"......ta Kasa k`arasawa sakamakon shak`ar da ta kaimata,nan da nan ta fara kakari idanuwanta su ka fito waje tamkar za su fad`o k`asa jikin ta sai `bari ya ke ta na cewa,"Ba ki da hankali ne,kin San kuwa ko shi waye ?".

     Ba tare da ta tsaya ba ta cigaba da cewa,"Har yau har gobe ba ayi wata Mace da ke da zarrar ra`bar ko da inuwarsa ce ba in kyale ta,shi d`in Mijina ne,ba wata mace da zata kusance shi in barta da rai da lafiyarta,domin da ni kad`ai ya dace don ni a ka halicce shi,ba don wata sakaryar mace irin ki ba".

       Duk tana wannan zancen ne shak`e da wuyan Gimbiya Junainah wacce ba abinda ta ke hangowa face lahira tuni ta sadak`ar da yau ne ranar da za ta riski Mahaifinta da ya ke can.

   K`arar saukar icce a gadon bayan Yarima Haisam shine yai sanadiyar jefar da Gimbiya Junainah can gefe ta juyo ta na fuskantar Nurain wanda k`arasowarsa kenan ya riski wannan al'amarin, bai bar Yarima Sadauki ya ja numfashi ko guda d`aya ne  ba ya danne shi ya kai shi k`asa ya had`a hannayensa biyu wuri guda ya d`aure.

"Mene ne haka Nurain ka sa ke ni,kar ka d`aure ni,wacce irin rayuwar ce wannan ,me ya sa ka ke haka ne ?".

" Ban sa kwance ki Azela domin tunda na tunkaro wurin na ji kakarinta na san ke ce,ko so ki ke ki kasheta ne ?".

   "Eh kasheta na ke son yi mene ne ya sa ta ke zaune a kusa da shi,waye ya kirata ko ya sa ta da har za ta je kusa da shi k`azama da ita,Ina son in nuna ma ta shi d`in ba irin gama gari ko sauran mutanen da ta saba cin karo da su ba ne ba,don haka ka kwance ni ina son in raunata ta ko in  illata ta wata k`ila zai zame mata darasi ta daina kusantar duk Namijin da ta gani a ko'ns ".

Rasa  mai zai ce da ita Nurain yai sa dai bin Yarima Haisam da kallo  ya ke ,da ya ke a matsayin Azela,gefe guda kuma ga Gimbiya Junainah sai faman  mai da numfashi sama-sams ta ke . 

Tausasa harshe yai ya ce da ita," Haba Azela me ya ke damun ki,kin ko san me ki ke yunk`urin aikatawa kisan kai fa ki ke shirinyi da ban zo ba".....

Cikin zafin rai Azela ta katse shi da cewa, "To sai me idan na kasheta tare da Mijina fa na ganta har ta kai hannu a jikinsa ta na ta`ba shi, ni na rasa wanne irin hukunci ne ya dace da ita hankalina ba zai ta`ba iya kwantawa ba har sai na kai ga ko da zubar ma ta da jini ne",

 Ta k`are zancen ta na mai k`ok`arin kwance kanta da ta ga ba za ta iya ba sai ta fara jan jikinta domin ta Isa gare ta.ganin da gaske ta ke so take ta cimma Gimbiya Junainah Nurain ya ce da ita

  " Wanne irin hauka ne haka Azela,wanne irin bak`in kishi ne ki ke nunawa haka,Wai in banda abun ki ina ki ka ta`ba ji ko ganin alak`ar auratayya ta shiga tsakanin Mutum da Aljan,Mutumi da a kullum cikin cutar da shi ki ke ,ta ya hakan za ta kasance in ban da ?".....

     Da kakkausar murya ta dakatar da shi da cewa,"Idan ba ka ta`ba ji ko gani ba akan mu za ka fara,idan kuma ban Aure shi ba to ba wata  `ya mace da za ta mallake shi a doran duniya domin na sha alwashin illata ko ma wace ce,Yarima nawa ne kuma ni ni kad`ai na".

"Ai ko kin sha alwashin banza da wofi,domin ina me tabbatar ma ki da ba abinda za ki iya muna da Maganin ki Allah ya fi k`arfin ki Aljanar banza da wofi kawai".

Nan fa Rikici ko musayar miyau ta `barke a tsakanin su Nurain na yi itama Azela na yi had`i da k`ok`arin son ganin ta kwance ta riski Gimbiya Junainah wace a tsorace ta ke sai faman `boyewa a bayan Nurain ta ke.

     Gudu ta ke iya gudu tana waigen bayanta,Iya kacin k`arfinta ta ke gudun amma duk da hakan gani ta ke kamar ba gudu ta ke ba tamkar iska na k`ok`arin maida ta baya haka ta ke gani,firgici,tsoro,d`imuwa tare da kid`ima duk sun bayyana a jiki da fuskarta.

Ganin alamun kamar ta kusa isa zuwa inda su ka yada zango tafara sa ran ta tsira daga mugun abinda ya biyota,ta so ta bud`e murya tai ihu ko ta kirasu wani daga cikin su amma ina ta kasa,hankali da tunaninta ya rabu gida biyu d`aya na kan su Nurain da ta fara ganinsu d`ayan kuma na ga abinda ya biyo bayanta,daga k`arshema zamewa tai ta fad`i ta fara mirginawa har ta idasa wurin da su ke.

A rud`e Nurain ya idasa indata ke ya na mai tambayar ta lafiya me ya biyota?,Kasa cewa Komi tai sai nuna ma sa hanya da tai, jikinta sai faman rawa ya ke ,numfashinta sai kai kawo ya ke,k`irjina sai hawa da sauka ya ke.

  `Daga kan da Nurain zai yi ya hango Damusa tsaye a gabansa sai faman bud`e baki ta ke,da sauri Nurain ya mai da Kuyanga Jazila bayan shi gami da maida dubansa kan Yarima Sadauki da ke kulle ya na ta faman son kwance kansa tare da son isa inda Gimbiya Junainah ta ke ko ta halin k`ak`a ne.

Cikin d`aga murya Nurain ya ce da Gimbiya Junainah, "Ki kula da shi,Kar ki bari ya kwance zan san yanda zan yi da wannan Damusar, da ka ta iya ba shi amma amma a matuk`ar tsorace ta ke dama ga shi ba ta dad`e da dawo daga sabuwar duniyar da Azela ta kai ta ba.

 A  matuk`ar haukace wannan Damusar ta yo kansu bakinta har dalalar miyau ya ke,Nurain da iya kacin k`arfin sa ya tare ta suka fara mirgina mirgina-mirgina in ta dannesa shima in tasamu sa'a ya danneta,ko ina ta samu a jikinsa yunk`urin kaimasa cizo ta ke shikuma ya na k`ok`arin karewa ta hanyar rik`e bakinta.

Ta kowacce hanya neman inda zata illata ko raunata shi take,sun kwashi lokaci mai tsawo a haka suna ta fad`uwa da tashi amma bawanda ya sami nasara akan d`an'uwansa cikin sa'a ya samu wani icce ya kaimata duka kwarara guda biyu saitin kanta ba shiri ta fad`i k`asa wanwar,numfashi Nurain ya fara saki gami da juyowa ya ga halin da Gimbiya Junainah su ke a ciki ya nufo inda su ke.

Gaba ki d`ayansu sun duk`ufa akan Yarima Haisam don son gano waye a tare da shi domin sai faman wasa da hankalinsu Azela ta ke sai tayi kamar ta tafi sai ta dowa,hucin numfashin Damusar kawai su ka ji a kusa da su inda kai tsaye ta nufi inda Nurain yake,da wani irin zafin nama Kuyanga Jazila ta shiga tsakanin su da nufin koma me zai faru ya faru da ita,duk yanda Nurain ya so wajen ganin ya ceci Kuyanga Jazila hakan ta gagara domin sai da Damusar nan ta samu nasar sa farantanta ta yagi naman k`afarta ta hagu,a fusace Nurain ya zari `yar k`aramar wuk`a a k`ugun Yarima Haisam ya nufeta yanda ya taho a fusace haka itama ta taho a matuk`ar fusace, naman cinyar shi ta cafka ta cizgi rabonta ta wurgar da shi can gefe,shi kuma ya samu nasarar kartar fatar jikinta,tana gama had`iye abinda ta samu a jikin Nurain ta nufi inda Gimbiya Junainah ta ke ita da Yarima Sadauki duk da shi yana k`asa a d`aure.

   Ja baya Gimbiya Junainah ta fara a hankali ba tare da tasan me ya kamata ta yi ba,duk wani tunani da basira na kanta sun dakata ba tasan kuma me za ta aikata ba,sannu-sannu ta ke ja da baya haka ita ma Damusar ta ke binta har ta kai ga ta cimma wata bishiya a bayanta,gabad`aya mafarki da kuma burin rayuwarta ne su ka fara zuwan mata a rai ashe dai ba ta da rabon cika su,Ashe dama gajeriyar rayuwa ce da ita,Ashe dama ajalinta ne yai kiranta cikin wannan Dajin, akan idonta ta ga sanda Damusar ta bud`e bakinta ta nuso saitinta,gami da fara gurnani.

Tamkar saukar tsawa ko ta walk`iya haka ya gifta a tsakanin su,Babu wani a cikin su da yansan sanda ya kwance ko ya akai ya kwance kawai dai sunga giftawar shi tamkar Aljani.

Yanda ta bud`e bakinta haka Allah ya ba shi sa'a ya ya kama bakin ya raba shi gida biyu da iyakacin k`arfin sa ,da iyakacin k`ara ko amon muryar wannan Damusar haka take kuwwa da naiman taimako ko agaji,amma hakan bai sa Yarima Haisam ya dakata ba har sai da ya raba kanta gida biyu yana reto a jikin gangar jikinta ,bai sa ke bi ta kanta ba ya nufi inda Gimbiya Junainah ta ke yana kai hannunsa saman kanshi ya tara gashin kansa a tsakiya,da gudunta ta nufi inda ya ke ta na mai fad`awa jikinsa tare da fashewa da kuka.

"Ya Isa haka ki bar kuka ba abinda ya same ki,ki kwantar da hankalin ki kin ji Matana",k`arasowar Nurain da Kuyanga Jazila da su ke  ke jan k`afarsu d`aya ya sa ta d`ago gami da nufar inda su ke.

Sosai ta k`ara k`arfin kukanta sakamakon ganin irin rauni kan da su ke a jikin su,ba k`aramin cizo tai ma Nurain ba don ta kwashe naman wurin sosai,sai faman zubar da jini ya ke har da wani yanka babba a gefan fuskarsa da alama dai da farcenta ta ji masa shi.

Kuyanga Jazila kuwa da sawun farantanta ne kwance a k`afarta sunyi zurfi sosai  ,duk wannan abun da ke faruwa gabad`aya hankalin Yarima Haisam ba ya kan su yana ga wuyan Gimbiya Junainah da ya ganin kamar an shak`e ta,sakamakon duk`awar da tai tana kallon k`afar Kuyanga Jazila  ga sawun hannun ya fita sosai kuma wuyan ya yi jajajur alamun dai ta sha shak`a ne.

Ture Kuyanga Jazila yai da hannu ya na mai cewa,"Matsanan Bera",gami da mik`ar da Gimbiya Junainah  tsaye yasa hannunsa ya na mai ta`ba wurin,"Mata na me ya same ki haka na ga kamar an shak`e ki,ko dai wani ne ya ke wa rayuwar ki barazana ban sa ni ba ?".

"Au dama kai ne ?",Nurain ya ce da shi yana daga can zaune ya na k`ok`arin tsaida jinin da ya ke zuba a jikinsa.

 "Hmmmm to da wa kai zato  lusarin Namiji,a tunaninka zan bar ma ka Mata na a hannunka ne,ka kashe min ita,ka ga  ba don kai na zo ba na so ma ace madadin Naman cinyarka da kan ka d`ungurungum ta cire da na ji dad`i kuma na huta".

 Mai da kallonsa yai saitin inda Gimbiya Junainah ta ke ya na cewa da ita," Waye a cikin su yai mi ki haka,a cikinsu ne ko ko wani ne can daban ya aikata ma ki haka ?".

"Azela ce,shed`aniyar banza d`aya daga cikin ku,ita ta aikata hakan a gareta so tai ma ta kasheta gabad`aya".

Nurain ya bashi amsa,kasa cewa komi Harzan yai sai dai ganin Yarima Haisam na shirin fad`uwa k`asa da sauri Gimbiya Junainah ta tare sa su kai k`asa a tare.

A:Rigiji gabji,tabbas yanzu ne wasan zai fara,domin a baya duk shimfid`a ce,don haka sai a sa ke gyara zama,ba mu yi komi ba domin a yanzu ne za mu koma Masarautar BIHINAR wacce ta ke ci ke da na k`alubalen, wanda ya nunnunka na Masarautar BAIBAH, akwai wani babi mai cike da wasu darussa da ba mu ko ta`ba shi ba,a cikin sa ne za mu baje kolin darasin wannan littafi.

B: Shin me ku ke tunanin zai iya faruwa a cikin Masarautar BAIBAH sakamakon bayyanar Harzan a jikin Yarima Haisam ?

C:GA dai Yarima Haisam ya fito neman mahaifiyarsa Giwar Masarautar,wacce ta ke a matsayin Gimbiya Junainah ya hakan za ta kasance,mene ne zai faru a duk sanda su ka had`u kuma ya gane ba ita ce asalin wacce ya ke nema ba ?,ga Yarima Haisam Gimbiya Junainah matsayin Uwa mahaifiya ya ke kallonta shin ita ma za ta d`auke shi da irin wannan matsayin ko-ko akasin haka ne za ta kasance

"Wanne asalin sirri ne ke binne tsakanin Boka Dürsäås da Sarauniya Junayyah, wace ce ita ,ina asalin Sarauniya Junayyah ta ke me ya faru da ita?

Wanne takun sak`a ne tsakanin ahalin Waziri da kuma ahalin Me Martaba Sarki Abdullah

Shin Wai waye Inuwar Masoyi a wajen Gimbiya Junainah, wacce irin alak`a ce a tsakanin su,shin Gimbiya Junainah ita da Kuyanga Jazila za su sami nasar tserewa kamar yarda su ka tsara

Ya batun Yarima Ishmal shin zai yi nasara akan abinda ya je nema ko kuwa,idan ya dawo ya riski labarin abinda ya faru da Gimbiya Junainah mene ne zai biyo baya?

Wanne zunubi ne Me Martaba Sarki Abdullah ya aikata da har ya ke bibiyar ahalinsa gabad`aya?.

To wai kuna hangen nasara ga Nurain da ya fito domin ya ceci Yarima Sadauki

Mene asalin dalilin bayyanar Ruhin Giwar Masarautar a jikin gangar jikin Gimbiya Junainah,wacce alak`a ce a tsakanin su ?

Shin ya k`arshen alak`ar da ke tsakanin Boka Dürsäås da Bokanya Azizah zai kasance waye burin sa zai cika ,kowa dai a cikin su ya na mugun nufi akan d`an'uwansa waye zai ci nasara

Malikat Juwairiyya ta yi ma Gimbiya Junainah alk`awarin ba ta labarin masarautu guda uku da abinda ya faru a tsakaninsu

Wanne irin mafarki ne Malam Musa yai da har ya ga Yarima Sadauki a cikinsa ,mene ne amfanin zoben da ya sama sa a hannunsa wannan Sark`ar da ta bayyana a jikinsa ta mece ce,ya labarin boren da Malam Musa su ke shirin shiryawa Sarauniya Junayyah wanda za su yi amfani da Hatimi

Ko kunsan gabad`aya labarin masarautu guda ukunan labari d'aya ne wanda dalili guda d`aya ya assasa shi har yai silar rikid`ewa ya zama tsananin gaba a tsakaninsu

Haka kuma gabad`aya wad`annan amsoshin tambayar duk su na a cikin littafin KARAGAR MULKIN kashi na biyu

Hakan ya sa na ke baku tabbacin akan duk wanda bai karanta KARAGAR MULKIN kashi na biyu ba to tabbas an barsa a baya,dan haka ku gaggauta na ku domin a dama da ku

